
Ба ёди падарам

ЉаРаёН

Ормон ба ќулла расид – ба тори аѓбаи Анзоб, ки мисли кў-
чаи шамолгузар буд. Баробари ба майдончаи сохта ва на чандон 
кушоди он баромадан боди серуне ба сару рў мезанад, ки кас 
шишањои дари мошинро пўшидан мехоњад. Аммо барои ў ин чиз 
ањамияте пайдо накард ва ё худи ў ба ин чиз ањамияте надод: 
њатто ба хонањои сафеди пањлўи чап ва мошинхонањои1 болои 
роњ, пояю симњои обуњавосанљї, ќуллањои паси сар, гиёњњои саб-
зу ботароват, яхобњо ва аѓбаи Анзоб эътиборе надод. Вале дар 
майдончаи сари аѓба санљидани тормузро фаромўш накард... Ў 
ёд надорад, ки ягон бор ин зайл аѓбаро – фарози пурпечутобро 
душвор баромада бошад; гўё мошин не, худи ў зўр зада баромад; 
гази мошинро пахш накарда, дилашро фишор дода, тамоми рагу 
пайро таранг карда баромад; осонакак не, балки тамоми рагу 
пайро мисли торњои симтаноб ба њам печида, се-чањор мошини 
рўи роњ аз кор баромадаро паи њам пайваста, кашола карда, то 
сари яѓба баровард. Њамон ќадар бораш гарон буд, ки њавои се-
рун њам натавонист нафаси гашта ва дар сари сина гирењзадаро 
берун кунад. Бисёр мехост, ки осуда бошад, лекин барояш муяссар 
намешуд. Хотирашро љамъ карда наметавонист. Он тараф нишеб. 
Агар сањле газро зиёдтар пахш кунад, мошин мисли ќуттии сабук 
он сў меѓелад. Бо вуљуди ин ќадар парешонї Ормон њамин чизро 
ба њисоб мегирад; ба љои газ помонаки тормузро пахш мекунад. 
Њоло дар роњи нишеби Шодмондара ба монанди фарози пурпечи 
тайкарда чї ќадар мошинњои пурбори љонашон то гулў омада 
гамбусксуръат хазида, љунбида мебароянд – мошинњои тахтакаш, 
хишту сементкаш, коњу бедакаш. Дар ин тамузи тобистон чї ќадар 
мошинњои обљўшидаи термостаташон аз кор баромада ва мото-
рашон осебдида, чархњояшон кафида, тасмаашон канда дар лаби 
яхобњо бозмондаанд... Не, андешаи ў дар ин хусус не; дар бораи 
ба нишебї сабук ѓелидан ва боз дар ин љониби аѓба њамин зайл 
мошинњои пуразобро дидан нест; аз дигар хусус, ки дербоз тарс 
дошт. Тарси ў аз марги падараш – футур рафтани беху бунёди дав-
латаш... Ў бо њамон суръате, ки фарозро боло шуда буд, нишебро 
мехамид. Аз миёни яхњо, барфобањо, аз рўи лойњо. Баъд аз миёни 
тармаи баланде, ки бурида, мошингузар сохтаанд. Ва то гузаштан 

1. Гараж

мўи сари кас тољи њудњуд барин боло мешавад. Не, андешаи ў дар 
ин хусус њам нест. Њатто ваќти ин барфкўчаро гузаштан мижааш 
хам намехўрад, зеро аз ин хусус андеша надорад...

...Њанўз њам занги телефон дар гўши ў садо медињад, њоло 
њам аз шунидани хабари «нохуш» дасту пояш меларзад, њоло хам 
забонаш гирифта. Хуб, ки чашмаш мебинад ва њуш дорад. Падар 
ва лањзањои рўзгори ўро пеши назар меорад; махсусан лањзањои 
охири умри ўро: парешон, пароканда; он чизе ки дидааст. Шуни-
дањояшро баъдтар ваќте ки аз овони кўдакї, љавонї ва љавонмар-
дию мардиаш ёд мекунад, њамаашро мегўяд; хеле баъдтар – шояд 
баъди ду ё се сол гўяд...

...Ин дафъа пирамард ўро дар лаби оби равон, сояи сада, парчи 
пул ва ё дањанаи тангкўча пешвоз намегирад, «омадї?» гуфта наме-
пурсад, сару рўяшро дастмол карда, сари луч ё тоќидори ўро хабар 
намегирад, саволњои беохир намедињад. Афсона намегўяд...

Њамааш тамом... Њазор фарёд занад њам гўши гарони ў на-
мешунавад. Чашми нобинои ў, ки ѓамаш писарро пир кардааст, 
дигар сўи садои дар косахонаи сараш аксёфта дурудароз дўхта 
намешавад. Њол он ки орзуи деринаи пирамард на танњо назар 
кардан, балки дидани дидори писар буд: як бор чашмаш барќ 
зада, равшан гардаду дидори гумгаштаи писарро бинад, сонї 
мурад – беормон; варна пурармонтарин инсони рўи замин ба хок 
меравад. Як бор бинад, боз кўр шавад; фаќат бинад, ки писари 
љавонпираш то чї андоза сафедмўй шудааст. Њо, мўйсафед не, 
сафедмўй... Ў ин њолати писарро надидааст, балки аз «Келин-
чак» шунидааст: њамин ки ў бо Келинчак танњо монд, ањвол ва 
рангу рўй, харобиву фарбењї, лаби хандону чашми гирёни писар-
ро мепурсад; зеро писари дилоб ва аз хурдї дар ѓарибињо гарди 
донишкадаву донишгоњ хўрда, нимсеру нимгурусна умр ба сар 
бурда, дар миёни сањифањо мўйи сар резонда ва дар осиёби адаб 
мўй рангкарда овоз баланд намекунад, то малоли хотири падар 
нагардад: зеро сахт гуфтан лозим меояд мисли худи ў; худаш ки 
намешунавад, пиндорад њама каранд…

Мепурсад аз Келинчак ва ў мегўяд, мефањмонад ва њатто тасвир 
мекунад. Аммо дар хаёли падар ягон гуфтаи Келинчак намеистад. 
Зеро ў писарро зайле тасаввур мекунад, ки дида буд – понздањ 
сол пеш дида буд: бардам, сурхрўй, фатиламўй. Агар касе гўяд, 
ки Ормон пир шудааст, ў бовар намекунад. «Чї хел?.. Ман њоло 
њам кўњро занам, талќон мешаваду ў пир мешудааст?..»

Шояд њар бор сари ўро дастмол карданаш аз ин рў бошад; ба 
андешаи ў нўги ангуштонаш ранги сиёњ доранд, мўи ўро љавон 
гардонанд… Диданї шуда, панља занад... Нўги ангуштонаш чизе 
доранд, ки зоњиру ботини писарро чун рентген нишон дињанд. 
Вале Ормон донад, ки ранги мўяш аз ранги мўи сари падар кам 

фарк кунад; фарќ дар торањои мўйи лабу абрўяш, ки њоло сафедї 
наафтодааст...

Мошин миёни тармаи буридаи Шодмондараро убур мекунад, 
ки мисли кўњи бурида аст. Ва хидмате, ки њар сол барои ин роњ, 
сарф мешавад, аз синаи кўњи Анзоб наќб кандан мумкин буд. 
Овозааш њаст, наќшааш њаст, аммо амалаш тўл мекашад. Њамин 
чизро пирамард њам шунидааст, ки њар бори бо ин роњ сафар 
кардани Ормон мепурсад, ки кай наќб мекананд? Дар Шодмон-
дара тарма њаст ё не? Кам аст ё бисёр? Ва њамин ки ба саволњояш 
љавоб гирифт, хулосањо мебарорад. Дар чиллаи тобистон тарма 
монда бошад, пирамард хурсанд мешавад, дар лабонаш табассум 
медамад: «Ња-а наѓз!» мегўяд ва баъди андешањо ба маънии афсўс 
сар мељунбонад, ки њосил хуб мешаваду саришта карда намета-
вонанд, зеро борандагї тезтар сар мешавад. Гўё њамон тармаи 
монда сапедаи намигарињои оянда. Пирамард мунтазир мешавад, 
ки кай сарони колхоз Ормонро диданї меоянду ба онњо мегўяд, 
ки њосилро зудтар ѓунучин кунанд. Вале Ормон ин дафъа ба ин 
чиз ањамият надода гузашт. Ў пай бурд, ки барф баланд, аммо 
эътибор надод; медонист, ки пирамард дигар аз ў зиёду кам будани 
тармаи Шодмондараро намепурсад:

«Як сатил тарма наовардї, ки роњати љон1 кунем» наме-
гўяд...

Мунтазири сарони колхоз намешавад... Ормон ба гашти мошин 
эътибор медод, ки чаро ин ќадар суст мегардад; монанди аспи 
рамузфањм мегардад...

...Ба назар Зарафшон аз њамин љо ибтидо мегирад – моя ва 
сапедаи Зарафшон гўё њамин тарма аст; тармаи Шодмондара. 
Аммо Ормон медонад, ки сарчашмаи Зарафшон чашмањои дарёи 
Фон, фаввораи зери пиряхи саргањи Масчоњ ва соярўњои кўњњои 
баланд аст... Оби Шодмондара низ аз болотар сар мешавад ва 
тармаро сўрох карда ба паст мерезад, бо чашмаи сою сойчањои 
дигар ёр шуда, сап-сафед кафк карда, широсо љорї мегардад ва 
чун ба њамвории назди чойхонаи «Шаббода» расид, ранги самовї 
мегирад ва монанди само софу беѓубор мегардад: њо, Зарафшон 
аз софињо, аз покињо, аз некињо, аз хушињо ибтидо мегирад; сонї 
рўдњои Яѓноб, Фон, Искандаркўл, Масчоњ, Кўњак, Шингаку Муѓ 
ва чандин шохобњои дигар ба њам рехтаю омехта, љараён карда, 
Зарафшони азимро ба миён меоранд, ки то Панљакати таърихї, 
то Самарќанди ќандманд ва то Бухорои шариф меравад. Монанди 
Рўдакии бузург то ба Бухоро меравад, мисли Туѓрал мешўраду 
мехурўшад ва Айнивор ба китъањо равон мебахшад. Ин рўди 

1. Барфи сахтро тарошида, бар он ширинї ё мураббо рехта, хўранд.

љонбахш на танњо дар таркибаш зар дорад, балки ба шарофати 
он дар ин водї аз хок зар мерўяд...

...Мошин оњиста мегардад, њарчанд ки ў зуд расидан хоњад. Ба 
назари Ормон шишаи фарохи пеши мошин ба оинаи љањоннамо 
бадал шуд ва падарашро нишон дод, ки аз рўи одат, мунтазири ў 
лаби љўй нишаста, пойњояшро ба об тар карда, аз тафсои тобистон 
худро эњтиёт мекунад. Гоњ-гоњ љониби офтоб менигарад, ки сиёњие, 
сояе аз пеши назараш гузарад, то пурсад: дар роњ мошинае њаст 
ё не?.. Ба назари Ормон падараш мисли њамеша тоза, озода ва 
сафедљома – куртаю эзору яктањ ва дастораш низ сафед. Њамин 
тарзи озодагии падар ба писар писанд аст... Якбора пирамард аз 
назари ў дур шуд ва Ормон мошинро тормуз дод, вагарна ба љарї 
мерафт. Њамин љо њам падар ба ў ёвар шуд, ки эмин монад. Агар 
аз назари ў дур намешуд, эњтимол баъди чанд ваќт мошину мур-
даи ўро аз ќаъри рўд меёфтанд. Ў аз ќисмати падар ањлу аёлашро 
хабар накарда, танњо баромад, аз дер баргаштани ў касе парешон 
намешавад. «Падарро хабар гирифта меоям» гуфт ў гўё ба њавлии 
њамсоя мерафта бошад, «Ња, боз нотоб шуданд» ба зављааш љавоб 
дод ў ва мошинро дар гиронда ба роњ баромад. «Ана акнун рафту 
ягон бало шавад, мурдаатро аз кадом зов мекобанд?»... Баъд ба 
хаёлаш фарзандонаш расиданд, ки њар бори аз ин љо гузаштан ба 
љойњо, ба кўњњо ном мегузоштанд: «Кўњи Атлас», «Чилдухтарон», 
«Шахи Лайс» ва дар назди кўњи «Чилдухтарон» аз падар хоњиш ме-
карданд, ки мошинро боздорад, то онњо шумуранд, ки њайкалчањои 
ягон љояшон ба ягон узви инсон монанд чанд тананд. «Зиёд! Аз 
чилто зиёд!» садо мебароварданд онњо. Сонї аз падарашон хохиш 
мекарданд, ки афсонаи «Чилдухтарон»-ро гўяд... Онњо ин афсонаро 
борњо шунида буданд. Медонистанд, ки чињил духтар аз тохти душ-
ман огоњ шуда, ба ин љо фирор кардаанд ва аз худо талабидаанд, 
ки то ба дасти душманони ѓаддор афтидана сангашон гардонад... 
Ва талаби онњо мустаљоб шудааст... Ин афсонаро борњо бобояшон 
гуфтааст, вале онњо боз зорию тавалло мекарданд, ки падарашон 
њикоят кунад, шояд ў дигархелтар гўяд. Аммо падарашон мегуфт, 
ки бењтар аз бобояшон касе ин афсонаро гуфта наметавонад, зеро 
барои ин афсонаро гуфтан он рўзњоро аз сар гузаронидан лозим 
аст... Ва чун онњо ба дења расиданд, аз бобо хоњиш мекарданд, ки 
як бори дигар «Чилдухтарон»-ро ќисса кунад... Дар ин љо Ормон 
мот мешуд ва ба кўдакон худо медод: онњо тамоми роњ суруд 
мехонданд ва чун ба Талоќи Марзич расиданд, мепурсиданд, ки 
падарашон мошинро боздорад, то фаромада бинанд, ки чї зайл 
рўди пуртуѓёни Зарафшон то ин љо шўрида меояду якбора зери 
замин мешавад. Сабаби инро Ормон хуб медонад ва ба онњо њикоят 
мекунад, ки як ваќтњо зери ин кўњ Марзич ном дењае будааст ва 
кўњ фурў афтода, њама зери кўњ бенишон шудаанд, њатто Зарафшон 
њам. Зарафшон гўё ба хотири шањидон чашм пўшида, зери замин 

мерафтааст ва аз поён ашк шуда боз љорї мегаштааст... Кўдакон 
ин ќиссаро њам ба хотир мегиранд ва боз хоњиш мекунанд, ки 
назди туѓи Муќаддас1 мошинро боздорад... Аммо дар ин сафар 
Ормон мошинро дар ягон љо манъ намекунад. Мераваду меравад, 
ба назараш роњ кам намешавад. Миёни кўњњои баланд, шахњои 
азим ва љо-љо шўрабаста, сўхта ва бегиёњро мегузарад ва медонад, 
ки дар њаќиќат Тољикистон Кўњистон аст. Ва бесабаб тољикон 
ин ќадар сахтљон намешудаанд; дар кор пухта, мисли ин кўњњо 
пўсташон ранг меовардааст ва бехуда намегуфтанд, ки њар санги 
ин љо ќисса дорад... Аз саргањ то пойгањ ќисса дорад ва аксари 
ин ќиссањоро падари пири ў медонад. Њолиё Ормон пушаймон, 
ки чаро ќиссањои ў, афсонањои ў, саргузашти ў, дидаю шунидаи 
ўро навишта нагирифт; дар магнитофон сабт накард. Зеро ў чунин 
умед надошт, ки падараш бановаќт ўро ба ташвиш меандозад 
ва муроди наберагонашро надида... Боз шишаи пеши мошин ба 
оинаи љањоннамо бадал шуда, дењаро рў ба рў овард ва модараш 
– модари љафокаши ўро, ки понздањ сол боз ин кўдаки пирро бонї 
мекунад, ба ў намуд: модар аз зери каши падар дошта, бардошта, 
ба по рост кард, кавшњояшро пўшонд, асо дод ва «акнун гардед, 
Ормонљон наомаданд» гуфт. Пирамард сўи тангкўча ќадам ан-
дохта сухани ўро тасдиќ кард: «ња-а, наомад». Вале дилаш ќарор 
нагирифта, кадам боздошта пурсид:

— Кампирљон, аз ягон кас напурсидї, ки барои чї наомада 
бошад?

Кампир ўро тела дод, ки гардад.
— А-а? Одам? Ягон кас?
— Не! Хап гардед, ман аз кї мепурсам?
— Њамин-дия, чашм набошад, ки район рафта, телефон карда 

пурсам, – мегўяд пирамард ва боз ќадам меандозад.
— Ана њамин дарвоза, кўча рафтанї бошед, аз деворњо дошта-

дошта равед... Дар кўча шумо чї кор мекарда бошед...
— Э, ту чия медонї! Мардро худо барои кўча офаридааст; 

занро барои хона… Мард дар хона шиштан гирад, занмиљоз ме-
шавад...

Ормон бисёр сўњбати онњоро шунидааст, аксар ба иллату иддао, 
вале њар ду њам сари забонї мегўянд, гўё аз рўи зарурат: пирамард 
аз ѓаму ѓусса мегўяд, Гулсифат ба љон расида, ба танг омада. Ба-
рои њамин Ормон њар вакт як саволро пеши худ такрор мекунад: 
«Дар дунё боз ба мисли модари ман зане бошад?»

Ў донад, ки барои чї ин саволро ин ќадар такрор мекунад... 
Дар дунё занњои машњур бисёр: занњои њокима, давлатдор, сар-
вар, фозила, оќила, давраоро, сањнаоро, зебо, ќањрамони арсањои 

1. Муќаддас Набиева

њунар ва кор… вале мисли модари ў кам зане ёфт мешавад, ки ба 
шавњар ин ќадар хидмат кунад, балки набудагист.

Ва фаќат як хидмати шавњар њам не; Ормон ёд надорад, ки 
аз касе пеш ба љогањ даромада ва аз касе баъд бедор шуда, хеста 
бошад. Ў аз офтоб њам зиёд кор мекунад – аз чашм кушода хес-
тан, то чашм пўшида хобидан љунбуљўл мекунад ва кас њайрон 
мешавад, ки ин ќадар ќувват дар куљои ин зани резапайкар љой 
гирифта бошад. Боз серкорию серњаракатии ў ваќтњои ба дења 
омадани Ормон равшантар мегардад: баробари намоён шудани 
ў модар «Очаљонатон мурад! Дар омаданатон љонам», гўён пеш 
меояд ва сахт-сахт ва дароз-дароз бўй кашида бўсаборон мекунад. 
Ормон низ аз пешонии араќшори модар бўсида, ба сару рўи ў 
менигарад ва сар бар китфи модар гузошта андаке дам мегирад 
ва гармии овони тифлї дар баданаш љойшударо бори дигар эњсос 
мекунад ва кўфти роњ аз баданаш рафъ мегардад. Ва ваќте ки ў 
сар мебардораду модар сару рўи ўро дастмол мекунад, Ормон 
на танњо бўи модарро пай мебарад, балки аз дастони ў бўи шир, 
бўи нон, бўи беда, бўи талхшивоѓ, бўи дењќонљорўб ва бўи алафи 
тар меояд. Ў дарк мекунад, ки модар дар чанд лањзаи охир чї 
ќадар корњоро сомон кардааст... Ў боз андеша мекунад, ки дар 
љои модараш дигар зан мебуд ва ё модари худаш њам ин зайл 
зањматпеша ва љафокаш намебуд, ањволи пирамард чї мешуд? Ва 
акнун ки модараш танњо мемонад (аз рўи хаёли Ормон) ањволи 
худи ў чї мешавад? «Кошкї, зудтар тагтару љуќуртар мерафтед, 
ки як дами осуда мезадам...» њар гоњ мегўяд модар, вале Ормон 
намефањмад, ки ин суханони ў љиддианд, ё шўхї? Ё лањзањои ба 
танг омадан њамин хел мегўяду боз тавба мекунад, зери лаб тавба 
мекунад: «Мардакљон аз гуноњам гузаред» мегўяд. «Умрама хазон 
кардед, хазон шавед» њам мегўяд. Вале зимни ин сухан чї ќадар 
кулфат, шиканља, ташвиш, хунобаи дил нињон аст, танњо худаш 
медонад. Ин њама барои озору азоби худаш набувад; бал аз он 
ки озору азияти шў анљом пазирад. «Ношукрї накун, кампирљон, 
баъди сарам ба ќадрам мерасї...» љавоб мегардонад пирамард 
ва кўшиш мекунад, ки гилаю гузор ва ё хорињои Гулсифатро ба 
шўхї гардонад. «Келинчак!» гўён ўро љеѓ мезанад, ба њурмати 
даврони љавониашон ва агар табъаш хуш бошад ва ё хуш кардан 
хоњад, «Сангинбой!» мегўяд ба ёди бародари дар Љанги Бузург 
шањид шудааш, «Кампирљон!» мехонад, барои хорињои имрўзааш. 
Зорї мекунад, тавалло мекунаду суханони ширин мегўяд, суруд 
мехонад, то дили Гулсифат бардошта бошад, то худаш њам аз 
банди фикру андешањои нохуш озод гардад... Вале аз асп фарояд 
њам, аз рикоб намефарояд: доим сиёсаташ њаст, зуъм њам дорад, 
ќањр њам. Гулсифат њамаи ин чизњоро дањ ангушт барин медонад 
ва баъзан ба суханони ў табассум карда љавоб мегардонад, зеро 
медонад, ки пирамард намебинад. Аммо пирамард чашми дил 

дорад, ки «Ња-а, дуотон аз таги дил не-а, кампирљон?!» мегўяд. «Аз 
таги дил, аз таги дил!» тасдиќ карданї мешавад Гулсифат, аммо 
пирамард «Ња, нея!» гуфта механдад. Оби чашми ба рўзи сиёњи 
ў рехтаи занро намебинад: «Худоё, Худовандо! Дигар љонамро 
бигир, то набинам…»

— Аз таги дил бошад, тамокуятонро намегузаронам, – кўдаки 
саркаш барин мегўяд пирамард, ки тамоку ба номи Гулсифат 
бошад.

— Хоњ гузаронед, хоњ не! – аз љон хуштар мегўяд
Гулсифат: – Аз бўяш њам безораму аз худаш њам. Ба ману шумо 

кї мондаст њамин тамокуи бадбўро?
— Кампирљон, ќатори халќ: хар аз хар монад, гўшашро ме-

буранд.
— Ин гап барои љавонњо, ману шумо нафаќахўр.
— Њамун нафаќая халол карда хўрем-дия, келинчак!
— Намуред, пири беимон, – хандида мегўяд Гулсифат, – на-

фаќаи шумо-я намедонам-ку, нафаќаи ман аз шири модарам њам 
њалол. Дар ваќташ хуб кор кардам – аз худама ки мешиносам, 
дар колхоз кор мекунам, то њозира. Шумо барин ялло гуфта на-
гаштаам...

Акнун пирию хартозї, шумо тамокукор. О, да бири коргар 
мурам!

— Ња, келинчака, келинчака! Як дам намондед, ки дили беѓам 
занем... Бењтараш рафта об баста бед...

— Обро чї кор мекунед? Оббозї?
— Гуфтед-ку, тамокуро шакарак задааст, мешўям... Њозир 

мактаббаччањо мондагии баргњоро чида меоранд, зуд-зуд шушта, 
њамел накунем, буѓ бароварда, нобуд мешавад. Хезед, келинчак, 
хезед! – танаи дарахти тути ба он такя зада нишастаашро дастмол 
карда, сўзани тамокуро ба роѓи он халонд ва «ё пирам!» гуфта хест 
ва ба Гулсифат мурољиат кард: – Љувол дар куљо, келинчак?

— Дар пуштатон, паси дарахтро хабар гиред!
Пирамард хам шуда дастмурўсак1 љуволро ёфт ва ба лаби љўй 

кашола кард:
— Обро сар дода омадед?
Љавобе нест...
— А, келинчак! Рафтед?... Нест, – худ ба худ радду бадал кард 

пирамард. Сонї пои барањнаашро даруни љўй ёзонд, ки об њаст ё 
не. Об ки набуд, даруни љўй даромада нишаст, то омадани обро 
дарёбад. Њамин ки об ба танаш расид, «Омад! Омад!» – гўён хур-
сандї кард ва љуволи пур аз барги тамокуро каме пештар кашида, 

1. Дастмол карда

даста-даста баргро гирифта дар об тар, сонї кафмол кард, шака-
ракњояшро равонд ва пањлў ѓарам зад.

— Ой, Сангинбой!–номи додаршўро гирифта мегўяд Гулсифат, 
– тамокуро об бурд!

— Наход? Даруни об мондам-чї? Бурда бошад, дошта гиред, 
балотона гирам, доред!

— Кори шумо бе ман буд намешавад!
— Э, кампирљон-э, шумо њастеду ман њастам… Илоњи маро 

пеш аз шумо гирад, ки рўи хориро набинам.
Њамин лањза Гулсифат карру гунг шуд, ки пирамард ин ќадар 

азобро, барљомондагиро, ољизию нотавониро хорї надонад, шукри 
ўро мекунад. Занро ба љои њама медонад: «келинчак» гуфта, дав-
рони хушию љавониро ёд мекунад, «Сангинбой» гўён бародари 
дар љанг шањид шударо зинданом мегардонад, «кампирљон» ном 
бурда, шукри зављаю имрўзро мекунад.

— Сўзани ман пур шуд, кампирљон! – хитоб мекунад ва Гулси-
фат сўзани дарози пур аз барги тамокуро гирифта, сўзани холи-
ро ба дасти ў медињад, сонї аз чашми сўзан ресмон гузаронида, 
баргњоро ба ресмон мекашад, њамелро бардошта бурда ба пояњо 
мебандад ва баргашта худаш њам барг мегузаронад.

— Чанд њамел шуд, кампирљон? – наздаш нишастани Гулси-
фатро пай бурда пурсид пирамард.

— Кирої не, бисту сета.
— Ў-ў-ў, кам-у... аз динангї чорта кам... Њолї барваќт-а?
— Не, намози дигар наздик...
Ин пеш буд; панљ-шаш сол пеш: на танњо пирамард барги та-

моку мегузаронду мешуст ва ё ба ёрии кампирашу наберагонаш 
буѓ мекарду той мебаст, балки ба мошин бор карда худаш бурда 
месупурд, чанд кило якуму чанд кило дуюм буданашро њам мефањ-
мид, сонї заминашро њисоб мекард ва чї ќадар гирифтан лозим 
буду чї ќадар гирифт, чї ќадар зиёд супурд ва пули њамаи ин чї 
ќадар мешавад ва чун хазинадор пул меовард, бо ламси даст пулро 
шинохта, мешумурд, кампирро хонда, пулро ба дасташ медод ва 
аз ў хоњиш мекард, ки наберањоро љеѓ зада биёрад ва ба онњо пул 
дињад, то дафтару китоб бихаранд.

— Моњи август, Сангинбой. Баччањои Ормонљон њам њамин љо 
… – гуфт Гулсифат одати боборо ёд оварда. Пирамард масъаларо 
дигаргуна арз кард:

— Моњи август ба пои худ, њоло ваќти кавсанг...
Њамаи инњо пеш буданд. Акнун пирамард аз нўги нафаќааш 

ваќти бозгаштани кўдакони Ормон дафтарпулї медињад (ба ќавли 
худи ў – мактабхарљї).

...Ў мошинро боздошт. Ѓамбодаи дар гулўяш бозмонда ўро ба 
ташвиш овард: «аз рафтори кор имрўз ба манзил намерасам» аз 

дил гузаронд ва рўймолчаро бароварда ашки чашмон пок кард. 
Аммо худдорї карда натавониста, баланд-баланд овоз бароварда 
гирист. Хории барои падар омадаро боздошта натавониста ва 
роњро бе роњбон дида, сахт гирист, то дар манзили падар овоз 
набарорад, ки хуш надорад. Ў ба хорињои падар ва шиканљањои 
модар гирист. Гирист, ки падар дар ин рўзгори кўтоњ бисёр дида 
ва пур карда (дар ин хусус њам баъдтар), давлати пирї наёфт: ољиз 
шуд, нотавон шуд... Ў сахт гирист, то дигар нагиряд.

«— Чанд пул овардї, Ормон?» – хаёлаш, ки садои бакавули 
дења омад.

«— Чанд пулашро намедонам, лекин барои гўру кафани падар 
мерасад» – хаёлан љавоб дод ў ва аз чизе бим кардагї барин ба 
рањурў, ба атроф нигарист ва касеро надида, оњи бадард кашид ва 
боз газро пахш кард, сахт пахш кард, то аз давраи дафни падар 
намонад. Аз васияту рўи гарми ў мањрум шуд, аќаллан ба давра 
расад, харољоти гўру кафани падарро бардорад; њарчанд ки ба 
ин чиз эхтиёље нест – пирамард мисли дигар мўйсафедон пешакї 
ѓами гўру кафанашро хўрда буд. Ва ќариб њар бори омадани Ор-
мон мепурсид: «Њељ чиз дорї? Дар касса ё дар таги сандукат њељ 
чиз њаст?»

— Њаст.
— Ња, не-я...– бовар намекард пирамард.– Зиндагии шањр душ-

вор.
— Не-не, њаст, – ўро ором карданї мешуд Ормон.
— Хайр, чандта њаст? – ором намешуд пирамард...
— Њаст-њаст...
— Ња, не-я... Ў! Агар набошад, ана чанд гов њаст, гўсфанд њаст, 

ман бозор рафта наметавонам, бурда фурўшу пулашро гирифта 
бар...

— Ин гапњоя монед, – ба китфи падар даст монда мегуфт Ор-
мон.

— Не-е, «ин гапњоя монед» не... зиндагї кардан лозим... Медонї 
дар синну соли ту ман чї хел зиндагї мекардам?.. А-а? – љавобе 
нашунида боз пурсид пирамард.– Ба љавоб додан хушат намеояд-
а? – байни абрўвони ў гирењ занад.– Лекин ман борњо гуфтам, боз 
мегўям, ки дар ин синну сол ќадам мепартофтам, замин меларзид. 
Садои поямро шунида њамсояњо «Бурњон омад» гуфта аз даричаю 
сари деворњо нигоњ мекарданд...

Њамаашро ба ту гуфта будам; гуфта будам, ки барои чї маро 
«Командирча» мегуфтанд; «Командир», «раис», «селпо», «оќ-
сакол»... «љувозкаш», «осиёбон», «галабон» ном мебурданд. А, 
гуфта будам-а?

— Ња!
— Гуфта будам... Бовар накунї, аз очат бипурс. Лекин ман 

ба љавонони инзамона ќоил: бинешона доред, љонашон мебарояд 

– худи ки дар умрашон нон нахўрда бошанд... Бо њамин кўриам 
андак-мундак йигитро назарам намегирад... А-аа? О, чї-ба гап 
намезанї? Ман њамин ќадар мегўяму ту хап мешинї?!

Ормон ба суханони падар «ња, не» мегуфту мемонд, зеро пи-
рамард гаронгўш буд ва бо тамоми овоз дод задан лозим меомад. 
Барои њамин Ормон худдорї мекард, то овозаш ба дурињо наравад 
– суханонашро мардум нашунаванд. Аз чунин сўњбат пирамард 
дилгир мешуд. Баъд гилаомез мегуфт, ки писар суханашро дареѓ 
медорад. Не, дареѓ не. Ормон чизеро аз падар дареѓ надошта-
аст. Ў ин корро аз барои мардум мекард – барои мардуме, ки аз 
нисф зиёд умри одамро бо гапу калоча мехўрданд. Ормон дар 
ин хусусњо бисёр андеша мекунад ва њарфаш дар дил мемонад, 
барои њамин ба падараш њам «ња, не» мегўяд. Рафтору гуфтори 
ў баракси рафтору гуфтори падар: падар дар дил суханро дошта 
наметаврнад; агар њозир аз Ормон ягон чиз шунавад, ба каси аввал 
дучор омада мегўяд ва аз ў мепурсад, ки шумо низ шунидед? На 
танњо Ормон, балки њама гумон мекунанд, ки пирамард аз бекорї 
чунин рафтор мекарда бошад, лекин худи ў хубтар донад: «Аз 
надониста мурдан, дониста мурдан бењ...» Њо, дили пирамардро 
љуз худаш каси дигар намефањмад; ў ягон њарфро пинњон надошта, 
њамаашро мегўяд, бо вуљуди он дилу нияти ўро пай намебаранд. Ў 
монанди Падар Горио1 ба фарзанд мењрубон, ѓамхор, дилсўз; буду 
шу дашро барои онњо сарф мекунад, вале Ормон мисли фарзандони 
бемењри Падар Горио ба мурдаи падараш расида наметавонад. 
Ин аз рўи номењрубонї ва ягон буѓзу кина ва ё молпарастї нест, 
балки аз рўи ноилољї ва рањи дур, ки ин чизро пирамард медонист 
ва борњо ба Ормон таъкид њам карда буд: «Ин техника; ободї 
дорад, вайронї дорад, оё рўзи мурдаи ман ба ту хабар мерасад, 
намерасад. Оё њаво мешавад, намешавад. Оё ба мурдаам расида 
метавонї, наметавонї...

Медонам, ки мурдаамро обурў мекунанд; ту накунї њам ягон 
кас ёфт мешавад; њама чизам тахт: ѓами гўру кафанамро хўрдаам... 
лекин мехоњам, ки ту маро гўр кунї... Мардум нагўянд, ки мисли 
безурёт ба хок супориданд, каси хайротдењ надошт, хайроташ 
њалол не...»

«Ња-а, оё расида метавонам ё не?» саволи падарашро такрор 
кард ў аз мошини харсуръат алам гирифтанї шуда газро пахш 
кард ва боз тормуз дод.

Айби мошин нест, айби роњ ва торњои асаби худаш. Се соат 
гузашт, масофаи роњ ба ваќт мувофиќ аст, вале роњ мусоидат 
намекунад ва бояд ки се соати дигар роњ паймояд. Роњи вазнин: 
шебу фароз, обканду селовард, ки ќад-ќади Зарафшон меравад, 

1. Ќањрамони асари Балзак

касро дилгир мекунад. Њозир њамин хел. Ваќтњои дигар, махсусан 
бо кўдаконаш, бозию шодї ва сурудхонї карда, тай шудани роњро 
њам намефањмиданд ва чун кўдакон «ана бобом дар лаби љўй ва ё 
бобом нестанд-ку!» мегуфтанд, Ормон табассум мекард...

...Ормон ба худ омада дид, ки фармони мошинро оѓўш кардааст 
ва намедонад, ки мошин чї зайл бозистода, оташаш хомўш шуда-
аст. Ў ларзида, њаросида ба худ омад ва барои чунин «фароѓат» 
худро нафрин кард... Њайрон: калид дар њолатест, ки мошин бояд 
кор кунад. Чароѓак низ сурх. Ў боз њайрон, ки чї хел ба љаруљў 
нарафта, мошин дар лаби роњ бозистодааст...

Ў шукргузорї кард. Сару рўй, гардан ва паси гўшњоро молида, 
андаке ба худ омад ва мошинро аз нав дар гиронда оњиста пеш 
ронд. Тарсида меронд. То њол розї буд, ки дар сари ќабри падар 
бимирад, акнун метарсад, аз мурдан метарсад... шояд барои фар-
зандонаш бошад. Ва чунин фикр аз дил гузашту фањмид ва донист, 
ки барои чї падараш ин ќадар аз барои ў љонканињо мекардааст, 
љонгарав будааст; њар бори рўбарў шудан ин ќадар аз камию 
костии рўзгораш мепурсидааст ва розї будааст, ки њар чї дар 
бисот дорад, писар бубарад. Шиками сери фарзанд шиками сери 
падар будааст, тани сињати фарзанд тани сињати падар будааст. 
Фарзанд осуда – падар осуда.

— Шунидам, ки рўзгорат нотинљ, Ормон?!
— Кї гуфт?
— Шунидам... Медонї, ки аз назари ман њељ чиз пинњон на-

мемонад. Нагўянд њам, худам мефањмам.
— Дурўѓ. Ягон хабарбару хабарбиёр гуфта бошад, бовар на-

кунед.
— Не-е, ман кўр бошам њам, мебинам. Чашми дилам равшан. 

Боз хоб њам мебинам. Шабдармиён хоб мебинам, ки бо келин 
љангу љадал дорї... Ин хел накун. Пушаймон мешавї ё ба кисаат 
чор танга даромад? А? Не, фоида надорад. Камашро њам дидам, 
пурашро њам. Пул – чирки даст, ба шуштан меравад... Бо пул бозї 
мекардам... мана ањволама бин... Намедонам, ки дар назди пар-
вардигор чї бадї кардам? Шояд бошаду худам надонам. Ваќтњои 
мастию ѓурур, ки заминро замину осмонро осмон намедонистам, 
шояд кўтањињо карда бошам... Барраљон, ба касе бадї карданамро 
ёд надорам, лекин медонам, ки модаратро пур азоб додам... Гуфти 
худаш, ки дар косањои талхак ош додам. Ин гуноњи маро худам 
медонаму худаш медонаду Худо... Як ќисмаша ваќти мењмон буда-
ни љўрањот шўхї-шўхї гуфта будам, лекин вай шухї набуд, мастї 
буд. Ягон ваќт мегўям... Барои њамин мегўям, ки рўзгорро нотинљ 
нагардон. Худованд њама чизро бахшад њам, носозии рўзгорро 
намебахшад. Њам худат хафа, њам келин хафа, њам кўдакњо хафа. 
Чї лозим? Медонї, чї хел ба баччањо сахт мерасад? Аз рўзгори 
носолим фарзанди хуб њам намебарояд... А-а? Гап задї?

— Не!
— Ња, ту гап намезанї, назди ман, ки омадї, гапат тамом 

мешавад. Маро кару кўр дониста гапатро дареѓ медорї.
— Ин хел нагўед, додо!
— Не, њамин хел... Аз як шањри азим биёї, аз кўњњои баланд 

гузарию гапи гуфтанї наёбї...
...Падари Ормон аз ў гила кунад њам, боз шукр мегузорад, 

ки мисли баъзе фарзандон беномунишон нашуда, сари чанд ваќт 
хабар мегирад; махсусан тобистонњо, ки роњи аѓбаи Анзоб кушода 
шуд, дар як моњ ду бор њам хабар мегирад. Кўдаконашро назди 
пирамард оварда мемонад, ки «дилхушї» кунад. Сонї кўдаконро 
бањона карда зуд-зуд хабар мегирад. «Ња-а,ширин мешудааст?» 
лабонаш хандида ва дилаш нола карда мепурсад пирамард. Ва 
Ормон ин њарфро њам ба зайли падар мефањмад, њам ба зайли худ; 
ба зайли падар, ки «фарзанд аз љон њам ширин мешавад – душмани 
ширин», ба зайли худ, ки падар мењрубону ў ба ќадраш расида 
наметавонад. Барои њамин тез-тез хабар мегирад, то падари барљо-
монда ноумед нашавад. Њар боре ки мошини Ормон намоён шуд, 
кўдакони дењ ѓалмаѓал бардошта, назди пирамард метозанд, агар 
ў дар лаби об набошад, ба хонааш мераванд, то аз ў муждагонї 
гиранд. Њамдигарро тела дода ва ё дошта пешгузарак пойгањ 
кардани писарбаччањо ва аз паси онњо мўйњои љамолакбофта-
ашонро бод дода давидани духтарбаччањоро дида, Ормон шод 
мешавад. Ў гумон дорад, ки ин бор њам чунин манзара такрор 
меёбаду ў шод мегардад, аммо ин тавр нашуд: касеро дар сари 
роњ, пешопеши мошин ва ё лаби об надид. Дар шигифт шуд, ки 
дар ин тамузи тобистон одамон куљо рафта бошанд? Сонї садои 
ба санг бархўрдани чизе баромад – ба садои асо монанд. Ормон 
гумон кард, ки падараш асо ба сангњо зада, пеши пой тоза меку-
над, роњ мељўяд, аммо хеле нигарист; на садо буду на пирамард. 
Њайрон шуд, њайрон шуд, ки чаро ин ваќтњо рафтору гуфторњои 
падар пеши назараш менамоянд ва ба гўшаш акси садо медињанд. 
Бори дигар ба тангкўча нигарист ва имон овард, ки падараш 
наменамояд, сонї ба кори худ машѓул шуд: сарпўши бордони 
«Жигули»-ашро кушода, аз он љо як сумкаи сурхи дар пањлўяш 
«Олимпий-80» навиштаро гирифта, сарпўшро аз нав мањкам кард 
ва чангу хоку муми аз роњ чаракса кардаро дида «сонї мешўям» 
гуфта, боз ба роњ, ба дарвозањои он тарафи рўдхона, ба парчи пул, 
сояи сада, оби равон, љои нишаста пой шустани падар ва оќибат 
ба тангкўча нигоњ карда ќадам зад. «Тангкўчаро мошингузар кар-
дан лозим» ба худ ќарор дод ў ва сумкаи вазнинро аз дасти рост 
ба дасти чап гардонда, касе аз пас садо кардагї барин баргашта 
нигарист ва боз ба роњаш равон шуд. Тобасангњои сиёњи шинос, 
ки то чањордањсолагиаш рў-рўи онњо мерафту меомад; сарсарию 
хаёлї мерафт, оњубарра барин љањида мерафт, яккалинг ва аккасу-

рат – ду пой баробар љањида, аз чанд санг гузаштанашро аз назар 
мегузаронд, зери хок монда, ба кўрсанг табдил ёфтаанд, монанди 
чашмони падари ў нуру шафаќашонро гум кардаанд... Он ваќтњо 
Ормони хурдсол чунин мепиндошт, ки дар ин манзил касе њаст, ки 
ба рўи тобасангњои сиёњ равѓан молида, онњоро љилодор мекунад... 
ва њоло ба назараш њамон кас ё пир шудааст ва ё кўч бастааст, ки 
тобасангњо фарши хонаи бекас барин зери чангу ѓубор ва њар гуна 
лашулушњои барзиёд мондаанд. Њузновар. Гўё дар ин кўча њаёт ба 
охир расида бошад, гўё мардуми дењаро кўчонида ба дигар водї 
муњољир карда бошанд – чунон ки чињил сол пеш нисфи одамони 
ин дењаро ба водии Вахш кўчонида буданд... Њатто кампири Иззат, 
ки њар бори омаданаш дар њамин тангкўча ўро боздошта, сўњбати 
тўлонї мекард, имрўз наметобад.

Ў аз куљое шунидаст, ки Ормон сўњбатњои ўро њикоят кардааст, 
дањон то баногўш воз карда, сухан меронад. Ва мешавад, ки дарак 
аз омадани Ормон ёфта, шаборўз рањбонї кунад. Сонї баччањо, 
ки аз омадани Ормон ба падар хабар доданд ва омадани ў тўл 
кашид, пирамард донад, ки кампири Иззат ўро дар тангкўча ба 
гап гирифтааст, асо ба сангњои девор зада меояд: «Ў, апа!! – садо 
мекунад аз дур надонистаю надида. – О, апа! Гапатона омада дар 
хона гўед, намешавад? Кўки чашми њамаро канда карда ба гап ги 
рифта меистед?»

— Ёд кардам, додари апеш, ёд! Ман барои ин чї ќадар маталу 
ќарина љамъ кардаам. Хайрият, ки як каси ба ќадри суханони мо 
мерасидагї њам будааст. Вагарна мо дар назди мардуми диёрамон 
– лаќќї, бекорхўља, гурги бекор... Оби дари хона – хира, додари 
апеш, ба ќадри мо баъд аз сарамон мерасанд. Он гоњ чоруќашон 
ѓалбер, асояшон сўзан гардад њам, моро ёфта наметавонанд...

— Ман мегўм, ки њамин маталатона дар хона рафта гўед, на-
мешавад, ки ман њам шунавам?

— То он љо меравам, ки аз ёдам мебарояд, додари апеш. Ор-
монро, ки дидам, њамааш љамъ шуда меояд, – мегўяд кампир ва 
ба Ормон рў меорад. – Њозир... тамом шуд...

Вале Ормон сумкаро рўи роњ монда, ба пешвози падар ќадам 
мезанад ва оѓўш кушода ўро мебўсад ва торњои абрўвони ба рўи 
чашми падар хамидаро сила карда, боло мебардорад, то ба чаш-
маш нахалад.

— Зарар надорад, мон... Акнун њамин... Миёни хамидаро поя 
монї њам, рост намешавад, – мегўяд падар ва ба кампири Иззат 
хитоб мекунад, то њамроњашон рафта, давоми суханашро гўяд...

...Аммо ин дафъа њељ кадоме аз ин њарфњо нашуд. Ормон рў-рўи 
тобасангњои кўрсангшуда ором ќадам мегузорад; гўё бар асари 
њазорњо бор ќадам гузоштаи даврони кўдакиаш пой мегузорад, 
вале хеле бомулоњиза: њам оромии дењаро вайрон кардан нахоњад 
ва њам кампири Иззатро аз омаданаш огоњ карданї нест. Вай аз 

пушти хонаи кампири Иззат гузашт ва ба гўшаш садои кушода 
шудани дарвозае расид. Њатто ба пас нигоњ њам накард, ки рафту 
кампири Иззат бошад, имрўз ў ба хона намерасад... Кампири Из-
зат на танњо касро бо њарфаш шефта мекунад, балки афту андом 
ва ќаду ќомати пиронааш њам таваљљўњи бинандаро мекашад. Ў 
ќоматбаланди хароб ва њама ваќт сари остини чапаш барзада, ки 
гўё чашми сангкафон дорад. Њадаќаи чашмонаш фурўрафта ва 
бар онњо абрўвонаш чунон тобанд, ки ду пари зоѓи сиёњро канда 
часпонда бошанд. Биниаш мурўди калон ва ваќти гуфтор њарфаш 
аз дањон не, балки аз биниаш – димоѓї мебарояд ва пирамард, ки 
гаронгўш аст, њарфњои ўро возењ намешунавад, бинобар он гаштаю 
баргашта мепурсад, ки њам ба љони худаш мерасаду њам ба љони 
њамроњ. Вале барои кампири Иззат фарќ надорад; агар пирамард 
дањ бор пурсад њам, ў ба такрор гуфтан мегирад.

— А-а? – каф бар гўш гузошта мепурсад пирамард.
— Мегўм, ки пир шудем, даври мо гузашт, – дигар њарф на-

будагї барин мегўяд кампири Иззат.
— Не-е, апа, пир не, мир, – хандида мегўяд ў, то кампирро 

дилдорї кунад.
— Ман ба дили шумо ќоил, додар, – ваќтхушии ўро дар назар 

дорад кампири Иззат.
— Хайр, чї кор кунам, апа? Худама кушам, нашавад. Њаром 

мурд, мегўянд, љаноза њам намекунанд. Дигар чї кор кунам? Рў-
замона нигоњ карда мешинем-дия... А-а?

— Кори худаш, даркор бошем, мегирад.
— Њамин-дия...
...Баъди чанд ќадами дигар ў наздик ба дарвоза омада, онро 

кушода... балки кушодан лозим нест; миёнбандони зиёд асобадаст 
дар сањни њавлї гулу гиёњ, љўяњои киштаро пахшу њамвор карда, 
давра гирифтаанд ва нолаву мўяву гўя доранд; кї будани падарро 
ќиссаву достон мекунанд; писар хоњад фањмиду донист, ки чї ќадру 
эътибор доштааст ў… На! Медонист, медонад. Вале бозии рўзгор 
ўро андармон медошт; андеша мекарду илољи ёрї надошт…

Њар бор ў падар – падари ољизу барљомондаро дар зери дарах-
ти чормаѓзи азими бобої дармеёфт, ки сиёњии аз пеши назараш 
гузаштаро пай бурда «кї?» мегуфт ва даст ёзонда бари домони 
ўро доштанї мешуд...

Чун Ормон ба дарвоза наздик шуд, чунон дилаш дар сандуќи 
синааш зад ва чунон садое омад, ки касе кўба ба дарвоза мекўфта 
бошад. Вале садои задани дили ўро фарёди баланди падар пахш 
кард.

— Сангинбой! Њо, Сангибой!
— Ња-а! – бо иллат љавоб мегардонад модар.
— Сангинбой! мегўм!

— О, ња! Чї мегўед? Сил кардедама-ку! – љонаш ба танг омада 
дод мезанад модар.

Пирамард садои ўро намешунавад ва ба тарзи дигар љеѓ ме-
занад: «Келинчак! Њо, келинчак!» боз љавобе нагирифта, андаке 
забон бароварда, шўхї мекунад ва мисоли сангпушт гардан миёни 
китфон фурў кашида аз номи Келинчак мегўяд: «Му-ур! Дамат 
гирад! Дастакча кунам!» Ва гўшбаќимор мешавад, ки Келинчак 
ягон чиз мегўяд ё не. Садое намешунавад. Боз паррандасурат гўш 
яктарафа карда, бадиќќат мунтазири овоз мегардад ва «ња-а» гўён 
ба хулосае меояд: «Нестї?.. Об-ба рафтї?.. Гов мељўшї?.. Ош? 
Хайр, майлат... Офтоб њам ба сари кўњ расидагист... А, Сангин-
бой?! Намози дигар шудагист..?» сухан ќатор мекунад, ки шояд ба 
ягон њарфаш љавоб ёбад. Љавоб ки наёфт, љониби теппаи Говхона 
менигарад, то офтоб аќаллан дар чашмаш шафаќ барин тобад ё 
на. На, њатто монанди косаи шире, ки дар рўяш равѓани доѓ рехта 
бошанд, ба чашмаш наметобад... Чунин муколамаи падару модар 
барои Ормон нав метобад; агар ў назди онњо бошад, чунин гуфтугў 
намешавад. Бинобар он Ормон ќарор дод, ки каме таги дарво-
захона нишаста гўш дињад, то онњо боз чињо гўянд; фаќат барои 
он ки ин чизњо барои ў лозим аст – саргузашту ќисмату хислатњои 
падарро омўхтанист, чунки чунин хислатњо ба пурсидану хостан 
муњайё намешавад. Њавлї ороми ором шуд. Тапиши дили ў низ 
басанда гашт. Ва ў ќарор дод, ки дарвозаро оњиста кушода дарояд. 
Дарвозаро тела дод, вале табаќаи он кушода нашуд. Вазнин ва 
дар љое гирифт мекардагї барин. Ў аз роѓи дарвоза нигарист, ки 
шояд занљир андохта бошанд, аммо зулфини он овезон буд. Аз 
њалќаи дарвоза дошта бардошт ва тела дод. Паллаи дарвоза ба 
такдарї совида, ѓаррї садо баровард. Ормон сўи хона нигарист, 
ки садо ба гўши модар расида бошад, нигоњ мекунад ва ўро дар 
чунин њолати дуздона дида «кадомї?» садо медињад. Ў сумкаро 
даруни дарвоза монда, рўи таксинљи бурс нишаст. Ба болорњои 
дарвозахона ва болодарии вазновардаю хамхўрда нигариста, са-
баби ба осонї кушода нашудани дарвозаро фањмид ва худ аз худ 
сар љунбонд; сар љунбонд, ки дар ваќташ чї зайл ин дарвозаю 
дарвозахонаро бо мењру муњаббат, бо талош ва бо њавасу хоњиши 
зиёд сохта буданд: њам усто ва њам њашарчиёне, ки хабар накарда 
омада, дастљамъона сохта буданд. «Додои рањматиатон усто Ќо-
дир дар ин обрав номдор буданд, аз Ашриќ то Машриќ иморат 
пўшонданду ба худашон як дарвозаи њалол насохтанд» – гуфта 
буд усто Ќосим синљро ба китф бардошта.

«— Кулол дар мундї об хўрдааст, усто» – сухани усторо ќувват 
медод Зиё-пањлавон нўги дигари синљро гирифта.

«— Хайр, аз падарашон нею аз мо – нишона» – гўё ба салоњ 
оварданї мешуд муаллими њамсоя.

Он ваќт њама ба ин даргоњ омадан мехостанд, хизмат карданї 
мешуданд ва нагуфта кореро сомон карданро шараф медонистанд 
– ваќтњое ки Бурњони Ќодир номдор буд, нондор буд... (Аз ин хусус 
њам баъдтар...) Ва њоло ки пирамард барљомонда аст, дарвозааш 
мушкилкушо шуда бошад њам, касе парво надорад ва шояд хабар 
њам надошта бошанд. Ормон ба болорњои хамоварда, вассањои 
пўсида, ба такдарии ворафтаю хўрдашуда ва нињоят ба паи дасти 
атрофи зулфини дарвоза, ки аз зарби дастмол карда ёфтану ку-
шодан равѓанин шудааст, нигарист ва бори дигар дурудароз сар 
љунбонд. Гўё дилаш, рўњаш шикаст ва падари барљомондаашро 
салламно гуфт, ки чун сенздањ сол боз дар ин ањвол нишаста, 
рўњафтода намешавад; шўхї кунад, хандонад, хандад? Ва Ормон 
яќин донад, ки падар зимни ханда гиря дораду рўшод намекунад. 
«Шояд сохта бошад? Маро яккаписар, наранљад, гуфта, шояд ња-
мин хел рафтор кунад?» Шояд... Лекин одамон дигар хел маънидод 
мекунанд: «Дар љои Бурњони Ќодир дигар кас мебуд, устухонаш 
кайњо орд мегашт».

Пирамард – зиндадил. Инро худи Ормон њам медонад. Ба ќавли 
ў њар чї аз дасташ омад, дар зиндагї кард ва њар чї тавонист, 
гирифт. Лекин подошташ чандон хуб наомад... Ба њаминаш њам 
шукр...

Ормон гўё њанги хеста назди онњо рафтан надорад. Бањона. Ин 
чиз бањона, дар асл ў пурсупосухи падару модарашро шуниданист, 
ки барои њамин чиз роњи зиёдеро сипарда бошад, зеро худаш 
гуфтугўи онњоро бофта натавонад ё сохта бофад. Магар онњо 
аз ќасди ў огоњ, ки хомўш монданд. Ў дер нишаст. Ягон кас њам 
наомад. Маълум, ки аз ањволи пирамард хабар намегиранд. Ва 
њоло омадани ўро шунаванд, як-як пайдо мешаванд ва лофу газоф 
мекунанд, ки ба пирамард ин карданду он карданд... Ормон хеле 
андешида фикри худро тасдиќ кард: «Нон: дорї – ном дорї».

«— Омадї, Сангинбой?!» – якбора садо кард пирамард, вале 
љавобе нагирифта боз хомўш шуд.

Ормон садои падарро мешуниду худи ўро намедид; буни хона 
ўро панањ мекард. Ў зери дарахти азими чормаѓзи бобої, рўи суфаи 
худ сохта, шоли сиёњалои Келинчак бофтаро партофта, пўстак ва 
болои он кўрпача густурда, аз бањор то танги тирамоњ манзил 
мегирифт ва њамин ки борандагию сармо сар шуд, ба хона меда-
ромад, вале шабњо, ки мол аз чаро баргашт, хунук бошад њам, рўи 
боми пешоѓил мехобид, то молашро гург набарад; барои сиёсат 
ва шаъни мардї он љо мехобид, вагарна ў омадану ягон барраро 
бардошта рафтани гургро намешунид, намедид; бо њазор гироги-
ру худро њашт лахт кардани саг хабардор намегашт. Боз азобро 
Келинчак мекашид. Ў мисли заргўш, чашми дилаш бедор, хоб 
мерафт ва њатто ба ягон барги хазон расида, шарфа баровардани 
пои љонвареро шунида бедор мешуд ва азбаски садои занро гург 

писанд намекунад, худаш садо набароварда, ба пањлўи шавњараш 
даст расонда, мељунбонд, ки ин аломати хавф буд. Ва пирамард 
якбора парида сари љогањ нишаста, нархи сабзию пиёзро напур-
сида, баланд «њо-о!» мегуфт ва фарёд мезаду гургангез медод, то 
саги дар ягон љо ѓофил монда ва сагони њамсоя аз «њо»-и ў огоњ 
шуда аз паи сайд бўй гиранд.

«— Њоло њам наомадаї, Сангинбой?!»
Боз љавобе нест.
Пирамард намедонад, ки ў дар куљо. Ормон набинад, ки мо-

дараш чї кор мекунад. Фаќат аранге бинад, ки њо аз он тараф 
– аз пањлўи хона дуди танўр барояд ва миёни баргњои чормаѓзро 
баланд шуда боло равад.

— А-а-а Келинчак, ёфтам ту дар куљої! Ёфтам! Дар танўр сар-
гин алоб кардї... Зуволаатро рост карда шудї... Њозир танўр ме-
тафсад, нонатро мечаспонї, пухта мегирї, нони гарм меорї, баъд 
саршир меорї... А-а? ё љурѓот меорї?.. О, чї-ба гап намезанї?... 
Ња-а, ту нестї...» Сонї ў суруд мехонад: «Эй писар, бо сарви ќад 
аз чашми мардум дур бош...» Ин овоз ба гўши писар мерасад ва 
мулоњиза мекунад, ки чаро дигар кас не ва ё дигар чиз нею писар, 
гуфта, хонад падари ў. Лекин хеста назди ў намеравад, балки ба-
фурља мешинад, то онњо боз чї муомилањо кунанд... Дилаш тап-тап 
дорад, ки рафту модар чунин нишастани ўро бинад, чї мегуфта 
бошад? «Чаро он љо мусофирона нишастаї?!» гўяд, чї љавоб ме-
дода бошад? «Биё нагуфтед, њамин љо нишастаам» љавоб тайёр 
мекунад ў ва љавоби модарро низ медонад: «Вой очаљонат мурд, 
наход ки туро ба хонаи худат биё гўям!» Ва баъд оѓўш кушода пеш 
омадану сару рўи писарро бўсаборон кардани модарро кас бинад, 
«ана ин писардорї, ана ин мењри модарї, ана ин пазмонї» гўяд. Ва 
бинад, ки Ормон низ аз пешонии танги модар чун дуру дароз бўй 
кашида бўсад, араќи шўри љабини ўро дар лабонаш эњсос кунад 
ва сипас аз китфони ў дошта, ба рухсорањои арѓувонии модари 
солхўрда нигариста, чї табассуме кунад. Ва дар чунин лањзањо 
модари зор њама дарду аламро дар дил гирифта, табассум карда 
пурсупос кунад ва «биё-биё, очакат мурд, биё-биё, очакат мурд» 
гўён хурсанд шавад. Ў гиря намекунад, ки гиря хосият надорад. 
Дар гуселаш њам, дар пешвозаш низ њам. Зеро як бор ваќти гусели 
мактабхонї оби чашм карда аз шавњар танбењ дида буд, ки кас аз 
паси мусофир оби чашм намекунад: «Беаќл, ман ўро ба роњи хатар 
мегуселонам, ки оби чашм мерезї?! Одам шавад, гуфта ба шањри 
азим мефиристам, то хонаду оламу одамро бинаду шиносад...» 
Њамуну њамон, дар дилаш њар чї дораду надорад, механдад. Не-
е-е, мадда будааст, ана кушода шуд:

— Келинчак, њо келинчак!
— О, ин ќадар чї мегўед? – дастонаш хамиролуд аз ошхона 

мебарояд Келинчак.

— Хаёлам ки аз назарам дур нашавед, – даст љониби кўдак 
мебурдагї барин дароз мекунад пирамард.

— Кї мекунад? Ќатор-ќатор баччањо доред, ки... – Келин-
чак давоми сухан нагуфта, љониби дарвоза нигарист, ки омадани 
Ормонро пай бурда бошад, вале дарвозаро пўшида дида боз ба 
ошхона даромад.

Пирамард боз сар ба зер афканда сукут карда, баъди хеле ваќт 
ба Келинчак сар фаровард, ки дар табиати ў чунин хў набуд: «Ха-
айр, гуфтам-ку, кори ту.» Пешонии Ормон араќ баровард. Гўё аз 
ин ќадар роњи дуру пуразоб ва хавфнок барои њамин њарфњоро 
шунидан омада бошад; гўё барои чунин суханон ва «таънаро шу-
нидан» рўи таксинљи дарвозахона дуздона нишаста бошад. Ва гўё 
касе ўро ин љо маљбуран нишонда бошад, то подошашро бигирад... 
Аввал пешониаш араќ кард, сонї танаш тар шуд ва араќ аз паси 
гўшаш шорида, гарданашро молида поён рафт ва ба куртааш 
расида тар кард – либосаш тар шуд...

Магар оташи танўр аланга гирифт, ки дудаш кам шуд. Дами 
пирамард низ дарун зад магар, ки хомўш монд. Њолати шавњараш 
ба Гулсифат таъсир кард, ки баланд-баланд гуфт:

— Ба хондан намонед, гуфтам, гўш накардед, акнун азобашро 
кашед.– Боз тоќат накарда аз ошхона баромад Гулсифат. «Ња-а, 
инњо бесоњиб мондаанд. Бикаф... Замин, бикаф, ки ман дароям...» 
Ў ранги рўи паридаашро намедид, лекин пай мебурд ва барои ња-
мин намехост, ки бо чунин ањвол назди модар равад, зеро ў зуд аз 
ранги рўи ў пай барад, ки бо писар чї њодисае рух додаст. Барои 
он ки Ормон аз ќайди чунин андешањо барояд, ба бому бомгўша 
ва дару тирезањои кайњо боз таъмиру тармим надидаи хонаи падар 
чашм чаронд. Дар рўи боми падар гандум рўида буд, напухта, бод 
бардоштааст, лолахасакњо низ хушк шудаанд.

Пардабомњои болои њам андударо сармо зада, ќабат-ќабат људо 
шудаанд ва пора-пора афтидаанд, лои онњоро барфу борон шуста, 
ќад-ќади девор наќш гузоштааст. Ормон хиљолат кашид ва акнун 
араќи сару гарданашро рўймолчаи таршуда чида наметавонист.

Ў араќоби рўймолчаро љафида аз нав араќи сару рўй ва паси 
гардану пушти гўшњояшро пок кард... Соли пеш њам ањвол чунин 
буд ва ў ба падар ваъда дода буд, ки имсол чўбу тахта оварда, 
шифер харида, бомро шиферпўш мекунад ва падару модар бањузур 
мешаванд ва модар аз субњ то хуфтан рўи намї пой намегузорад. 
Хиљолат кашид ва ин хиљолаташро љуз худаш каси дигар наме-
фањмад. Ў хоњад, ки ба падару модар хизмат кунад, лекин имко-
ният кам: рањ дур ва дар мўњлати мураххасї илољи чўбу тахтаю 
шифер гирифтан нест. Дар бисту чањор рўзи осуда фаќат ваъда 
гирифтан мумкин аст. Ва ў имон дорад, ки боз ин корро сомон 
карда наметавонад... Писар араќшор шуд. Буд-набуд падар ваъдаи 
соли гузаштаро таънаомез набошад њам, гилаомез ёдрас мекунад. 

Ва баъд андешаашро мегўяд: «Як ба хонањои мардум нигар: њама 
шиферпўшу тупукапўш, фаќат боми мо гилпўш... ман набинам њам, 
медонам... Агар пулат набошад, пул дињам... Росташа гўм, аз даст 
гирифтан-ба зўрам намерасад, як шифер шаш сўм...»

Ормон ташна монд... Хест. Борхалтаро бардошта баланд сур-
фид, то аз омадани ў огоњ шаванд. Саги Ало ба пешвозаш фиѓон 
бардошта омад. «Мур-э, Ало, нашинохтї?» гуфта буд, ки Ало 
якбора бозистод ва пойњои пасаш заминро харошида чанг баро-
варданд.

Ало чашмонашро калон кушода ва гўшњо сих карда, ба ў ни-
гарист ва дум ликконд, иринљос зада пеши пои ў ѓелид ва фўк 
ёзонда бўй кашид. «Хез, Ало, хез!»

Ва дар сари марза пайдо шудани модараш асилию хубињои 
Алоро аз ёди Ормон бурд. Ормон дид, ки дасти модар рўи синаи 
чап рафт. Писар ин њолатро њамон хел дар хотир гирифт ва гумон 
кард, ки дар олам аз он муаззамтар њайкали модар нест: нињоят 
баланд, зебо ва аз њама хубаш муљассамаи њусн асту малоњат. Ў 
пай бурд, ки модараш беовоз таъзим карда ба ў салом мегўяд; 
саломаш ба саломи бибихалифањои мактабдида монанд. Аз рўи 
модар нур меборад, вале ў оташ мондаасту чаро дар даст остинчаю 
рафида надорад? Фаќат нўги остини чап ва болои абрўи росташ 
олудаи орд аст. Модар аз сангзинањо фуромада, њамон тарзе ки ба 
пешвози писар њар бор такрор мекард – даст ба банди дил зада, 
«очакат мурд!» мегуфт. Гўё миёни ўву шавњараш њарфе нагузашта 
буд, Ормон зери обу араќ намонда буд.

— Биё-биё, дардат ба љонам... Сињату саломат њастї? Келин 
чї хел? Баччањо чї хел?

— Њамашон наѓз. Пурсиданд. Худатон чї хел?
— Наѓз, баччекам, наѓз...– Аз пешонии ў бўсањо гирифта, ме-

гўяд модар.– Мўйсафед гуфтор доштанд, ки мебиёї...
Ормон рўи марза набаромада, так-таки воиш пазди падар рафт. 

Пирамард рўи суфа дар сояи чормаѓз менишаст. Тоќии махмали 
сабз дар сар дошт – њамранги барги чормаѓз. Айнак дошт, айна-
ки њадаќааш сиёњ, риши сафедаш ќайчизада. Куртаю эзори суфи 
сафед ва яктањи кабуди рахсафед пўшида буд ва дар пой мањсии 
хироми таксурх дошт. Гўё омадани писарро дониста, озода шуда 
нишаста бошад. Ормон њамин сурати падарро дар хотир нигоњ 
доштааст. Њар гоњ падарро пеши назар оварданї шавад, њамин 
сурат: риши сафед ва айнаки дастасиёњ ба чашм меояд...

Пирамард чорзону нишастааст. Дастон рўи пойњои чиллак-
вор гузоштааш такя монда, андеша мекунад. Саллаи пишовурии 
Ормон аз чаканафурўше харида овардааш, ки гирди тоќии дигар 
печонидааст, лаби болишт меистад. Дар пањлўи он асо. Дар пањлўи 
чапи пирамард дастархон, сачоќ ва чойнику пиёла. Ормон сум-

каашро лаби марза гузошта, дурудароз ба падар нигарист, сонї 
назди ў рафт.

«Кї?» – чашм боло карда пурсид пирамард пеши офтобро ги-
рифтани сиёњиеро пай бурда. Аммо Ормон «ман» нагуфт, ки фоида 
надорад. – Келинчак? – боз пурсид пирамард. Ормон зону зада, 
пањлўи падар нишаст ва даст ёзонда гардани ўро оѓўш кард, ба 
рўи пурриши ў бўса зад. Аз чунин рафтор падар ўро зуд шинохт, 
низ даст ёзида сари ўро пайдо кард, андаке пеш кашида бўсид ва 
онњо аз нав њамдигарро бўсањо заданд.

— Омадї? Баччањо наѓзанд? – баъди гардани ўро сар додан 
пурсид падар.

— Наѓз. – гуфт ва сар љунбонд, ки падар медида бошад. На. 
На аз барои он. Балки сухан гуфта ё садо бароварда натавонист. 
Зеро сари дил пур буд. Овоз кунад, дупўста мебаромад.

— Чї-ба гап намезанї?!
— Наѓз-наѓз!
— Чї-ба овозат дупўста? – пурсид ва посух нагирифт. Ангушт 

ба чашми писар бурда пок кард. Хушк. Нам надорад. — А-а-а?
— Наѓз-наѓз!
— Наѓз-наѓз… – нафорид ўро.– Гўё дар дунё дигар гап набо-

шад?
— Дар дунё гап бисёр, лекин ба шумо лозим не.
— Ња-а, рост мегўї, ба мани мунда чї лозим? – пичингомез 

гуфт падар ва баъди сукут боз ба сухан даромад. – Не-е, ба ман 
лозим. Ман бояд њама гапи дунёро фањмам... Хитой чї мегўяд?

— Њазён!
— Чї-ї? Њазён? Не-е, вай њазён намегўяд. Дар кўњнача њам, 

дар њозирааш њам бало аз Хитой мехезад гўянд... Ту чия медонї: 
вай яъљуљу маъљуљ – мўру малах...

— Њозир давраи мўру малах не...
— А-а-а?
— Як ваќтњо њамин хел мегуфтанд – дар маталњо...
— Не-е, ту масхарабозї накун, – сари афсўс љунбонд падар. 

— Ман аз ту ин хел умед надоштам...
— Масхарабозї не, ман иќтидори давлатамонро медонам.
— Медонї? Чия медонї? Яъљуљу маъљуљро њам медонї? Ода-

мони пастаки зардпўсти чашмтанг, гўшњои дароз доранд, ки мис-
ли мўру малах зер карда ояд, пеши роњи онро њељ чиз гирифта 
наметавонад...

— Метавонад...
— Чї метавонад?
— Иттифоќи халќњо ва техника.
Пирамард хомўш монд, хеле андеша карда боз сар афшонд ва 

гўё ки писарро медида бошад, чашми нобино ба рўи Ормон дўхта 
ба сухан даромад:

— Якдилї ва аслињаи зўр гуфтанї њастї? Њамин хел-а?... Њамин 
хел. Чї, вай надорад? Ду даст дар бинї ба љанг медарояд? Не-е... 
Ветнама мезанад. Њар рўз хабар, ки ин љоро гирифт он љоро ги-
рифт... Вай хитир:1 аввал давлатчањои хурдро мегираду сонї ба 
калонаш њуљум мекунад.

— Не-не! Ин хел не!
— Њардуямон ё боз ягон кас њаст?
— Њардуямон.
— Росташа гўй, њамин Хитой ба хоки мо даромадааст ё не?
— Не! Дурўѓ!
— О даромадааст, мегўянду?.. Ња боз ту наѓз медонї... Кї 

омад?
Мењмон баъди бо Ормон баѓалкаш вохўрдї кардан кавшашро 

кашида рўи кўрпача гузашт ва дасти пирамардро гирифта салом 
кард. Пирамард банди дасти ўро дошта «Ќудо!» гуфт. (Ў аз бози 
нобиною гаронгўш шуданаш одамонро аз банди даст, ангуштони 
каму зиёд ва тарзи дастдињию вохўриашон ва ё аз сустию силтави 
дасташон мешиносад.)

— Љўраюф! Камнамо? – аз ќудо мепурсад ў ва мунтазири ља-
воб ворањои бедандонашро мекушояд, ки бо дањон љавоби ўро 
мешунида бошад.

— Кор мўл!
— Кор мўл?.. Дар ин дунё як ман бекор будаам-дия, – гуфта 

пирамард завќ кард ва сонї сўи хона рў оварда фарёд зад:
— Келинчак! Њо, келинчак! Њамин љоњо њастед!? О дастархон 

биёред!
— О, ин ќадар чї мегўед? – дастархон оварда мепурсад Ке-

линчак.
— Зани Сафаров бодаринга тухм барин пўст канда назди 

шавњараш мегузорад...
— Шавњараш дандон доштагист-дия.
— Чї гуфтед?
— Мегўм, ки як кас не, ки шумоя кино гирифта ба халќи олам 

нишон дињад.
— Ва-а-а, неки рост гуфтї... Ду љўра будаанд, – ќарина кушод 

пирамард.– Ду љўра будаанду рўзе ба ошхона даромада хўрок 
хўрдаанд. Хўроки ошхона таъомњои ошхонањои шањри Ормонино 
барин оби раббано будааст. Ќариби сер шудан дањони љўрањо маѓ-
зоба баровардааст. «Њамин хўрокро дар хона пазанд, намехўрем» 
гўён ба таърифи таъомњои дасти занњошон даромадаанд. Баъд ба 
тавсифи дигар њунарњои зављаашон гузаштаанд. Сонї суњбаташон 
ба бањс гашта, њар кадом њунари занашро бологир кардаанд. Яке 

1. Сипоњ, доно, доѓулї

гуфт: Зани ман хўроки олї мепазад ва чунон мењмондорї мекунад, 
ки дар так-так набошад. Дигаре низ занро аз ин зиёд таърифу 
тавсиф кард. Сонї онњо сархуш гашта гарав бастанд, ки айни 
замон ба хонаи њамдигар раванд, чї иззату икром мебинанд. Сари 
кайф бозор даромада якдонагї тарбуз гирифтанд. Марди дуввум 
сари роњ тарбузро ба хонааш дод ва њарду ба хонаи марди якум 
рафтанд. Зан онњоро чунон мењмондорї кард, ки дар так-так нест. 
Мардак баъди хўрок фармуд, ки занаш тарбуз орад. Зан тарбуз 
овард. Мард тик-тик нохун заду «Ин намешавад, дигарашро биёр» 
гуфт. Занаш ист не, бист не, «Њамин як тарбуз овардию чї хел 
дигарашро мепурсї?» гўён арбада кард. Марди дуввум «Акнун 
ба хонаи мо меравем», гуфт... Зани ин мард низ онњоро њамчунон 
иззату икром кард ва баъди хўрок мард сухан накарда, тарбуз 
овард. Мард тарбузро гирифта нохун зад, «Инаш намешавад» 
гуфт. Занак бурду дигарашро овард. Мардак диду боз «нашуд!» 
гуфт. Занак боз бурду овард ва то чил бор. Марди якум донист, 
ки занак њамон як тарбузро меораду мебарад. Мењмон ба тоќати 
зану њарфи шавњарро ду накардани ў ќоил шуд ва тарбуз нахўрда 
«омин!» гуфта хест... Њоло њам, ки бошад, зана боз занаш њаст, 
ќудо... Келинчак! матали мана шунидед?

— Шунидем, шунидем! Шумо аз матал намонед!
...– Бўи себ... Бўи нони гарм... Бай-бай, Келинчак, дастатон 

дард накунад. Ман бењуда матал намегўям...
Пирамард як дона себро гирифта миёни мушт дошта бо наран-

гушт хуб лат дод ва бо нохун пўсти як лаби онро канда ба дањон 
гузошта макид ва боз ба сухан даромад:

— Шукри њамин Келинчак, – сар чунбонд ва андаке хамўш 
монд:– Љанг мекунад, бонг мекунад... Лекин агар њамин набошад, 
намедонам. ки чї кор мекардам? Падаррањмат ин занак... нав 
ќарина гуфтам-ку, ба шаъни њамин буд. Зани хубро мард дўст 
медорад, зани бадро Худо бардорад... Медонам, ки аз љонаш сер 
шуда сахт мегўяд, лекин боз дилаш месўзад. Мана ањволам... Кў-
даки пир, тифли бадхў; худам медонам, лекин илољаш нест: хўи 
бо шир ба тан даромада бо љон барояд. Њамаашро медонам, аммо 
ислоњ нашудам... Акнун гўр ислоњ мекунад. Келинчакро сахт азоб 
додам... Худо инро бубахшад... Лекин гуноњи дигаре дорам, ки на 
Худо мебахшаду на банда...Худаш медонад. Парвардигор барои 
њамин гуноњам рўшноиро аз чашми ман гирифт...

Њамин ќадар гуфт ў, вале шарњ надод, гўё ки њама ин муам-
моро медониста бошанд (дар ин бора њам баъд). Дар умрам ба 
ду кас сахт омадам: ба модарам ва ба занам. Дигар ба касе бадї 
накардаам. Њар ќадар аз дастам некї омад, кардам, лекин рўи 
«бадињоямро» пўшида натавонист...

Луќмаи нон дар гулўи пирамард дар монд. «Чой на...» гуфтан 
натавонист. «Чой наовардї?» гуфтанї буд, натавонист, овозаш 
ларзида, гиряаш маълум шуд.

Ормон дасти ўро дошта пиёлаи сўзонро ба дасташ расонд.
— Не, ман намехўрам, худатон...
— Ин кас њамин хел, њарина, – пеш омада гуфт Келинчак.– На 

тоќати гармою на тоќати сармо, – ва даст ба китфи ў расонда 
гуфт: – Боз чї ба ёдатон омад?

— Ваъъ... шумо њамин-ља? – хандид пирамард ва баъд кўда-
ки аламаш тоза шудагї барин гирист; худдорї карданї мешуд, 
садо намебаровард, аммо китфонаш љунбида гиряи ўро фош кар-
данд.

— Худо осон накунад, ман чї кор кунам? – бо ситеза гуфт 
Келинчак.

Пирамард сар љунбонд: «Њамин-а.»
Ормон пиёлаи чойи ба рўи дастархон гузоштаашро дигар бар-

дошта натавонист. Љўраев сархам менишаст.
— О, шумо шодию хурсандиро медонистагї-ку? – дањон ба 

гўши ў бурда гуфт Келинчак.
— Келинчак, љанг накунед, як омад-дия... Илоњї барака ёбед... 

Ќудо – Љўраев! О, чї-ба њељ чиз намехўред?
— Мана-мана, дар дастам нон! – пораи нонро ба дасти ў ра-

сонида гуфт ќудо.
Ормон бо бањонаи дарди зону хеста боѓ рафт. Ў ба мавзеъу 

макон ва боѓу роѓ эътибор медињад: хонаи андарунаш хуни нофаш 
рехта фатарот гашта, чањор девораш то замин рехта ва даруни 
тарњаш хокпарто шудааст; мисли замини партов, монанди аспи 
пири азкормонда, аробаи шалаќ ва мошини абљаќу абгор аст ин 
чордевор, ки касе сўяш назар намекунад. Вале Ормон андеша 
дорад, ки хуни нофи бобо, падар ва худи ў дар он љо рехта; лек 
њама фаромўш карда, касе ба он эътибор намедињад.«Одам мему-
раду ин чї – як чордевор». Њо, одам мемирад; бо њама некињояш, 
бо њама бадињояш, бо њама носипосињояш, бо њама чирадастию 
кибру ѓурур ва баландию пастињояш ва њатто бо њама хоксорию 
њаќирию нотавонињояш ва њаттои њатто мушкилкушою мушкило-
сон буданаш одам мемирад. Судхўр, дунёдор, тавонгар, забардаст 
молу пулу љоњпараст гумон мекунад, ки ў намиранда аст; барои 
њамин якашро сад мекунад, моли дигаронро аз они худ медонад, 
аз бечорагон меситонад, зердастонро меозорад, то дунё ба ў баќо 
кунад, на ў ба дунё... Ба назари Ормон падари пираш барои чањор 
бузу гўсфанд шуда модарашро ташвишу азоб медињад. Бе ин њам 
азоби ў кам нест – ташвиши худи ин тифли пир басанда...

Ў дар боѓ ташвиши модарашро зиёдтар дид: сархори боѓ ба 
куллї набуд (бояд аз бењезумї модар онњоро чида, оташи зери 
дегашро фурўзон карда бошад), љо-љо девори гашта сангдевор 

ва ё шохбаст шуда буданд, ки осори дасти зан буданашро кас 
пай мебурд.

Тутњои каллак, ки кўдакии Ормон бо онњо пайваста аст ва он 
замон ба љои шири модар шиками ўро сер мекард, њоло ба мисоли 
панљаи бурида метобанд. Юнучќа тухм баста, чапочилеб хобида, 
зераш пўсида ва баргњояшро пашша хўрдааст. Пали болоро бузу 
бузѓолањои дайду хўрда, помол ва бўзада кардаанд, ки алафаш ба 
дос њам намеояд. Њо он тараф – зери дарахти зардолуи талхак, 
сари вот ду-се ќабзаи даравида меистад, ки он њам кори модари 
ўст ва чизи аз њама чашмрас доси дастааш латтапеч аст, ки теѓаш 
аз корхўрда шудан ба доси моњи нав гаштааст ва чунин досро 
Гулсифат доси кундак меномад. Гўё дар ин макон ягон чизи нав 
нест, њама ќадима, њама кўњна – њатто кадбонуву кадхудо њам. 
Лекин пирамард доим ахбори тоза пурсон мешавад... Ва дар байни 
њама гуна навињо Келинчак ќадима тобад: хизматаш, рафтораш, 
гуфтораш, шинухезаш, шарму њаёяш – њама ќадимаанд, фаќат ба 
харфи пирамард њарф гуфтанаш – нав, дигар њама – ќадима...

Модар пеш аз ин њам резапайкар буд, њамон ваќт њам дар 
пушти лабаш холи сиёњ дошт, ки чашми булбулро мемонд. Њоло 
њам он хол њаст ва ба назари Ормон, ки офтоб ранги онро бар-
дошта бошад ва ё бо мурури замон коњида, хокистарї гаштааст; 
пайкараш аз будаш лоѓартар, нањифтар шуда, аз он арўси зебои 
моњталъат пўсту устухон мондааст худаш њам, њуснаш њам коста, 
чашмонаш хона кардаанд, дандонњои сафеди раддаву симзадааш 
аввал кабуд баъд зард гашта, аз кунљу пеш фурў рехтаанд. Ормон 
таѓйироти пайкару андоми ўро мў ба мў медонад, вале дар хусуси 
падар ин чизро гуфта наметавонад: гўё чї хеле ки њаст, њамон хел 
ба дунё омада бошад.

Ормонро шаб хоб намебурд; ташвиши ў ташвиши андак нест, 
мисле ки дунё ташвиш дошта бошад, гўё ки хўрондану пўшондану 
нигоњубин кардани як дунё одам ба зиммаи модари ўст. Ормон 
танњо њамин лањза, ки аз бехобї даќиќањои шаборўзи модарро 
тањлил кард, андаке кї ва чї гуна зан – модар будани Гулсифатро 
дарёфт. Андаке. Зеро тамоми хислату корубор ва феълу атвори 
ин занро дар як шаб ва ё дар сари хоб тањлил кардану донистан 
лоимкон аст. Ў то алњол зан – модарро (алалхусус модари худро) 
њамчун мушти пар, ољиза, итоаткор, хизматгори шавњару фарзанд 
медонист, вале њоло рўзгори модарро боз аз назар гузаронида 
– аз кўдакї то пирї барои колхоз хизмат карданашро ёд оварда, 
андеша мекунад, ки модар – худо, хонахудо будааст; офаридгор 
будааст... Ормон барои азиятњои даврони пирии ин ду тан чан-
дон намесўзад, балки машаќќатњои гузаштаи онњоро, љонбозию 
љоннисории онњоро зиёдтар андеша мекунад, ки дар ин хусус њам 
баъдтар... Нолаи модар баромад; «ањ!» гуфт, «миёнам» гуфт, «са-

рам» гуфт. Дар як љогањи танг, дар буни шавњар љо шуда, аз кўфти 
рўзгор нола кардани ў писари мењмонашро парешон кард.

— Сангинбой, чї шуд ба ту? – гўши вазнини ў нолаи ўро шу-
нид.– А, чї шуд? – љониби Келинчак рў гардонда дилсўзона пурсид 
пирамард.– Боз дарди сарат гирифт? Боз миёнат дард кард?... 
О, то сари ту дард кардана сари ман дард кунад, намешавад... 
Ту набошї, ман мурдаи тапа-тайёр. Парвардигор медонад, ки 
чашми ман, гўши ман, дасту пои ман туї, боз чаро азоб медињад? 
Њамин ањволи ман, њамин азоби ман бас нест?..– Андаке ба ан-
деша рафта боз ба сухан даромад:–Њама азоб ба сари ту. Ман 
амир Олимхон барин ќаљпањлў зада каттагї мекунам: каттагии 
бебун, ройгон. Лекин намедонам, ки фардо барои ин каттагиам 
чї љавоб медињам. Ту бояд ба њама хизматхоят розї бошї, аз гу-
ноњи ман гузарї... Сангинбойљон, туро бисёр азоб додам, барои 
њамин ањволам њамин хел шуд. Барои љўрањо шуда азоб до дам, 
ки дар ваќташ таъомро тайёр накардї, барои дайдуњои кўча азоб 
додам, инро бањона кардам, онро бањона кардаму азоб додам. Аз 
гуноњам гузар... Зан – мўъљизаи парвардигор. Занро хор кардан 
ба Ў њам хуш намеояд.

Гулсифат чизе намегуфт. Ормон, ки њоло хам бедор буд, аввал 
гумон кард, ки падар ба ў гўшона мегўяд: «Кас набояд занро бењу-
да азоб дињад» ва боз ба љавоби модар мунтазир буд, ки њозир «Ња-
а, ба худ, омадед? Њушатон акнун ба саратон зад? Акнун худоро 
мешинохтагї шудед? Худоро мисоли худодод намедонистед. Дар 
осмони њафтум мегаштед... Дер шуд. Пушаймонї суд надорад», 
мегўяд, аммо ў садо набаровард. Садои нолааш меомаду бас.

— Сангинбой!
— … – Сангинбойљон!
— Чї мегўед?
— Мегўм, ки худо туро бар сари ман нигањ дорад. Ту соябони 

сари манї... Худо мана бояд гирад; мани мундая, мани муфтхўра, 
ки ба касе нафъам намерасад...

Онњо хомўш. Шаб хомўш. Гўё олам хомўш. Нолаи Гулсифат 
њам басанда шуд. Вале хоби Ормон парид. Ў рафтору кирдори 
падару модарро ва «хизматњо»-и худашро дар пањлўњои тарозуи 
рўзгор гузошта бар мекашад, тањлил мекунад ва номаълум оњ 
кашида пањлў мегардад, ки сабукрўњ мегашта бошад, баракс дар 
тарки сараш дард медарояд ва озор медињад...

На! Хизмати модар дигар. На хизмати падар ба он баробар 
мешавад ва на хизмати писар. Ў хизмати сари гањвораро дар назар 
надорад; хизматњоеро, ки барои рўзгору ин пирамард кардааст, 
дар назар дорад.

— Чї ин ќадар мељунбї? – бо оринљ Келинчакро зада гуфт 
пирамард, ки шояд аз хоби хуш бедораш карда бошад. Лекин 
Келинчак чизе нагуфт. Ё дар банди гуфтору навозишњои андаке 

пеш кардаи шавњар буд ва ё намехост, ки њарф зада худашу Ор-
монро нороњат кунад.

Онњо ба мисоли ширу равѓан; њарду аз пистони гов мебарояд, 
омехта пазї њам, боз људо мешавад. Шабону рўзон њамин хел як 
љо – мегўянду мешунаванд, њарфашон сахт, лекин намеранљанд. 
Баъзан пирамард иззати мардро ба љо наовард, гуфта аз Келинчак 
меранљад, зуъм мекунад, абрўяш гирењ мезанад ва боз монанди 
абри бањор пароканда мешавад. Сояи абр бод дорад, мегузарад.

— Ќариб рўз шуд? – хобаш гурехта пурсид пирамард.
— Хап хоб равед! Миља тањ накардаему ба шумо рўз мешад! 

– аз рафтори мардакаш ба танг омада гуфт Келинчак.
— Хайр, ту донї Худо, бељанг гўй, ки Ормон њамту омадааст 

ё љанг-панг карда?
— Омадан намемонед? Њамту!
— Набошад, чї-ба баччањоя наовард?
— Ана, худашон мегўн, ки њамту.
— Арвоњи падарат? Бедор?.. Мошинаша куљо монд? А? Дар 

кўча? – дасташро болои сари Келинчак давр занонда, – Њамту-у-у 
таги Чилламазор катї роњ карда, девори Амонуллоро шикаста, 
як ваљаб аз замини боѓаш гирифта роњ мекард, мошин то таги 
чормаѓз меомад.

— Шумо мекунед-дия!
— Ња, намекунам? Мекунам! Њамин ќадар алафа бо њамин 

кўриам кашондам, ина наметонам? Метонам... Ту мадад кунї, 
њама корро мекунам...

— Хоб равед-хоб равед!
— Хоб равед... Ман мурда, ки шабу рўз хоб равам? Хоб њам 

ба эбаш. Хаёли ту ки чашмамро пўшаму накушоям...
— Љанљоли шумо дар дили шаб мегирад, номатон гум наша-

вад, илоњї!
...Ормонро ваќте хоб бурд, ки модараш хеста буд. Ў говро 

дўшида ба пода њай кард. Љогањи пирамардро ѓундошт, њавлиро 
рўфт. Оби сањар тоза гуфта, аз рўдхона ду сатил об овард, оташ 
гиронд, шир пухт ва баъд Ормонро бедор кард.

Пирамард њам намозашро хонда, рўи кўрпача нишаста, ба 
болиш такя зада, тасбењ мегардонд. Сараш хам, чашмон пўшида, 
вале лабонаш мељунбид.

Ў тасбењ дона карда зери лаб чињое ки мегуфт. Ормон сухано-
ни зери лабу дандон хондаи ўро намедонад, аммо яќин мекунад, 
ки падар омурзиши гуноњро аз боло талаб дорад ва њангоме ки 
ободию сињатии кўдаконашро боз аз њамон боло талаб мекунад, 
номи эшонро равшан ва бурро мегўяд. Ормон њайрон, ки одамї 
чї махлуќест – як марди ринд ва љавонмарди бебок имрўз ба чї 
њол гаштааст. Ормон њамин хел шаккокї дар андеша дорад, аммо 
дили пирамардро намефањмад; намефањмад, ки зимни ин гуфтори 

бахуд ў дар бораи рўзгору ањли байти онњо чун фикр мекунад ва 
дар сари намоз талаб њам дорад, ки осебе ба онњо нарасад, зеро 
ў њама ваќт парешон аст, ки писараш бо зан зиндагї намекунад, 
имрўз набошад, фардо људо хоњад шуд. Чун Ормон ба дења ояд, 
дили падар ба бозї дарояд, ки ў коре карда омадагист, акнун 
миёни дўсту душман ўро шарманда месозад. «Фикри кўдаконатро 
бикун, гандаю наѓз нисфи умрат гузашт, худо медонад, ки боз чанд 
соли дигар умр дорї, лекин ѓами кўдаконро хўрдан лозим. Ту њоло 
ба ќадри кўдак намерасї, гумон мекунї, ки одам зода шуд, дарахт 
барин калон шудан мегирад. Не, бачча калон шавад, ташвишаш 
њам калон мешавад; шутур калон – љароњаташ низ калон. Фарзанд 
нон мегўд, либос мегўд. Онњоро хонадор кардан лозим, онњоро 
ба мурод расондан лозим. Ин ќарз ва боз ташвишњои дигар, ки 
худат пеш-пеш мебинї. Ба ќадри ин њама ваќте мерасї, ки падар 
ё бобо шавї. Падар шудї, ба назари ман њоло њам кўдак њастї; 
табиати одамї њамин: њама ваќт худро кўдак мепиндорад... Њамин 
ки пояш ба лаби гўр расид, гумон мекунад, ки калон шудааст ва 
аз Худо металабад, ки боз умрашро дароз кунад ва ё аз нав љавон 
гардонад, то бо њамин аќли пирї зиндагиро аз нав созад. Лекин 
ба гуфтан касе ин корро накунад; масалан ман ба ту гўям, ки 
инту накун, унту бикун, ту он корро намекунї. Њол он ки њамон 
чизи пойдарлабигўр аз Худо талаб доштаат дар гуфтаи пирон 
њаст. Боз аз Худо умри дубора талаб мекунад, ки њама кўтањию 
хатоињояшро ислоњ гардонад, ба касе бадї карда бошад, некї 
бикунад... Њайњот! Инро аз рўзи нахуст андешидан лозим буд. 
Гуноњ карда, сонї бо сарнавишт ситезидан беаќлист! Одамї як рўз 
ба дунё меояд, як рўз мемирад. Њамин ду рўз дар ќисмати инсон 
дарљ мешавад. Дигар њамааш – вой.

— Хамин шаб намондам, ки хоб кунї, а? – ба сари дастархон 
омадани Ормонро дониста гуфт падар.

— Не, наѓз хоб кардам, шумо хоб накардед!
— Ња-а, акнун хоби ман њамин; хобу бедориам – як. Ман кайњо 

ба ќатори мурдањо... Лекин Худо барои азоб додани Келинчак 
љони маро намегирад...

— Шир нарезад! – косаро ба дасти ў дода гуфт Келинчак.
— Сангинбойљон!
— Љон! Љон!
— Гова љўшидед?
— Ња.
— Пода њай кардед?
— Ња.
— Об овардед?
— Ња!
— Ана акнун як кори дигар монд: алафдаравї. Ман ширама 

хўрам, њарду алаф медаравем.

— Мурам ба шумо, алафдарав.
— Ќудоя гуфтам, меоянд. Ормонро ба фотињањо мебаранд, мо 

алаф дарав мекунем... Ана акнун гўш бикун, – љониби Ормон даст 
ёзонда мурољиат кард пирамард.– Дар муддате ки ту наомадї, шаш 
мурдаи калону ёздањ мурдаи хурд шуд: одамони дуруст-дуруст 
рафтанд. Аз тангкўчаи худамон сар мекунетон: кампири Бимоњ, 
Фотимаи Аждар... аз ин љо мебуроед, кўчаи таги ѓор меравед 
– акои Муњаммадї, баъд мебароед ба гузари Њисорињо – хонаи 
Мухтори гилкор, усто Ќосим, аз усто Ќосим њамин дарвозахона ба 
мо нишона. Чандта шуд? Ња, гузари Шингињо, бечореки Муњам-
мадмурод ваќти коњгирї зери ширдони ферма монда мурд... Ва боз 
баччањо, ки худи ќудо медонанд. Њамин ки баргашта омадетон, 
ќиссаи «Ниёз-кончї»-ро мегўям...

шОхОБи аввал

Падари Бурњони Ќодир, яъне, бобои Ормон – усто Ќодир ваќти 
дар Ѓузор барои Маликбой болохона сохтанаш писарбаччаеро дид, 
ки аз паси занаке кашола шуда, сўи Киштўд мерафт ва пештар 
аз онњо ду марди аспсавор гузаштанд, ки усто Ќодир њељ кадоми 
онњоро нашинохт; касоне, ки дар сохтани болохона шарик буданд, 
арз карданд, ки савори пешро мешиносанд: Аёзи киштўдї аст, 
аммо се тани дигарро нашинохтанд.

Савори дигар барои ин кишвар бегона набуд:
Ў – Фаёз, бародари Аёз... Онњо се бародар буданд:
Аёз, Намоз ва Фаёз. Аз дўст гузашт ё аз душман, ки байнашон 

носозї афтод... Фаёз ба њарфи мардум рафта, занашро ба Намоз 
рашк бурд ва рўзе рў ба рў гуфта шунидани занашу Намозро 
дида, бародарро мурданивор зад ва худаш бенишон шуд – зими 
сиёњ зад...

Баъди чанд ваќт Фаёз ба њукми мурда гузашт. Падари боэњти-
ромаш, ки барои некињояш миёни мардум эътибор дошт, аз чунин 
ранг гирифтани воќеа бехабар монд ва танњо баъди аз писар умед 
кандан оши сол дод... Аз ќазову ќадар зани бародари калонї нобуд 
шуд ва Аёз зани сайибамондаи Фаёзро ба никоњи худ даровард. 
На Намози бадномшуда...

Фаёз аз ёдњо рафт.
...Пас аз дањ сол соиле ба дари Аёз дўст кашид. Янгазани Аёз 

дар ѓирбол гандум баровард. Аммо соил даст ба ѓирбол бурду 
њамон зайл шах шуда, ба занак дер нигоњ кард. Занак аз чунин 
кори ў њайрон шуда, андаке баданаш ларзид ва ѓирболро сар дод. 
Њоло ки соил ѓирбол сахт надошта буд, он ба замин зад ва гандум 
дами дарвоза рехт.

— Бубахш, хоњарак, бубахш, – худро рўи гандуми рехта андохта 
гуфт соил.– Нарав, хоњарак нарав, ба ту њарфе дорам, – пас-пас 

рафтани занакро дида ва андаке аз замин ковок шуда хоњиш кард 
ў. – Ин њавлии Аёз аст?

— Не! – чї биме дар дилаш омад, ки рад кард занак.
— Рост бигў, хоњарак, аз рўи ростї мепурсам.
— Не-не! – гурезон љавоб дод соњиба.
— Хонаи Фаёз чї?
Занак бозистод ва хост ба ў нармтар љавоб гўяд, аммо ба сараш 

чї фикре зад, ки тарсону ларзон ба хона даромад.
Соил сари ѓирбол бинишаст ва гандуми рехта аз нав бардошт; 

аввал дудаста бардошт, сонї каф-каф гирифт ва баъд гўё ба чизе 
умед баста бошад, бафурсат доначинак кард; дона-дона мечид, то 
сангрезањо ва гарду хок њамроњ нашавад, ба саноч на, ба ѓирбол 
бозандохт. Ў дергоњ доначинї кард. Аз кўфти роњ, аз доначинї ва 
ё аз рафтори занак шалпару дилгир шуд, ки ба рўи хок каљпањлў 
зад ва донањои охиринро, ки канортар пош хўрда буданд, чид. 
Занак ба чї андешае омад ва ё соилро рафта пиндошт, ки боз 
баромад ва ўро дар чунин њолат дида њайронтар шуд. «Кї бошад 
ин марди гадосурат? Њавлии Аёзу Фаёз ба ў чї лозим бошад?» 
ба худ мегуфт занак.

— А? Њавлии Аёзу Фаёз ба шумо чї лозим?
Соил андаке сар тофта, пеш омадани занакро дид ва калла 

афшонда гуфт:
— Ба ман мардина лозим, ту аз ман мењаросї, чизе наме-

гўям.
— Ин њавлии Аёз аст, аммо мардак нестанд, дашт рафтаанд, 

њолї меоянд.
— Ман сабр мекунам.
— Ба мењмонхона дароед!
Соил, ки андешаашро танњо худаш медонист, чунин хоњиши 

соњибаро рад накард; ў ѓирболи пур аз гандумро бардошта дару-
ни дарвоза гузошт ва пирона ќадам зада, асо ба замин кўфта, ба 
дари мењмонхонаи соњиба намуда равон шуд, аммо шубњаи соњиба 
зиёда гашт ва пушаймон шуд, ки чаро дар набудани мардина ўро 
ба хона хонд, агар марди дуруст мебуд, ба хона намедаромад; ё аз 
ин мулк несту расму русуми моро намедонад ва ё ќасдан даромад. 
«Ба Фаёз монанд не, чаро номи ўро мепурсад? Магар намедонад, 
ки Фаёз аз ёдњо рафтааст?» Соњиба дергоњ рўи њавлї истода худ 
ба худ гуфта мешунид, аммо љуръат надошт, то ба назди мењмон 
дастархон барад. «Гадо бисёр, аммо ин хелашро надидаам. На-
дидаам, ки гадо гандумро резонаду боз бардошта, дароварда ба 
њавлї гузорад... Чї ният дошта бошад?» Ў бадиќќат гўш медод, 
ки аз мењмон садое мебарояд ё на. Чун оромї дид, аз бими он ки 
њоло мардак омада, чаро назди мењмон дастархон набурдї, гуфта, 
арбада накунад, хона даромад. Дастархон омода сохт ва бурда аз 
дар дарун дароз кард, аммо мењмон дастархон нагирифт. Сонї 

кадбону чашм ба дарун давонд, ки мењмон зону оѓўш карда ва 
сар бар зону нињода, ба ѓанаб рафтааст. Соњиба дастархон даруни 
дар гузошт ва баргашта берун баромад. Дар нўгчўбии гўшаи оѓил 
асперо баста дида њайронтар шуд, ки чаро соил мисли дигар гадоён 
пиёда неву савора? Аспи бегонаи лоѓар сар фурў дошта, ба сукут 
рафтааст ва чашм пўшида пинак дорад, ки хоси аспони солим 
нест. Занак хеле ба асп нигарист, хаёлаш ба њазор кўча рафт, сонї 
бо чї мулоњизае як дарза бедаи хушк оварда назди асп партофт, 
асп чашм кушода ба беда нигарист, бўй кашид, њавсалаи хўрдан 
накард. Занак њайрон шуд, ки чаро савор аз асп ва асп аз савор 
шалпартар. «Кошкї тезтар меомад»....

Ва мардаки ў омад; ду банд алаф линг карда савори аспаш ў 
аз роњи дашт пайдо шуд ва дар дами дарвоза парешонии зан ва 
аспи бегонаро дида тааљљуб кард ва наздик омада ба ишораи сар 
аспро нишон дода, кї омаданашро донистан хост.

— Мењмон, – оњиста гуфт зан лаљоми аспро дошта ва ќонеъ 
нашуда сар љунбондани шавњарро дида, илова кард:

— Як гадо.
Аспи ў сайња кашид ва аспи соил бедор гашта андаке сар бар-

дошт ва гўё ки дар ин солњои наздик ба дидори аспе нарасида 
бошад, рўй љониби онњо тофта кишна кард ва омаданї шуд, ки 
нўхта сари онро пас кашид. Рафтори аспро занак на аз пазмонї 
донист, балки гумон кард, ки њарфи ўро шунид: «Як гадо». Ў 
хиљолат кашид, ки чаро ин суханро гуфт, бењтараш шавњараш 
даромада, кї будани ўро мефањмид.

— Гадо, мегўї? – банди алафро аз пушти зин гирифта пурсид 
Аёз. – Гадо дар хона чї кор мекунад?

— Шуморо пурсид... – гуфт ў ва аспро лаљом кашида, ба њавлї 
дароварда ба яккамех баст. Аёз алафро зери охтахона гузошт, 
дар љўйи беруни дарвоза дастурўй шуст, фўтаи миёнро кушо-
да сарў рўй пок кард ва ба дари мењмонхона наздик омад; дами 
дар дастархону чойники чой меистод, ў хеле аз дар нигарист ва 
сари мењмон болои зону дида, баргашт; беруни дарвоза баромада 
ба аспи лоѓари ў нигарист, ки њавсалаи бедахўрї њам надорад. 
Хўрљини нимдошт пушти зин пурчангу ѓубор аст. Аёз як ќабза 
алафи тоза овардаро пеши асп партофт ва дањана аз дањони он 
бароварда, зери гулўяш њамоил кард. Асп ба бедаи тар дањан зад, 
вале чандон њавсала накард.

— Мењмон месурфад! – аз дарвоза берун омада гуфт занак.
Аёз шитоб накарда ба дари мењмонхона рафт ва мењмонро 

бедор дида, салом карда, чойнику дастархон аз сари роњ гирифт 
ва сонї бо ў вохўрдї кард: «Омин! Хуш омаданд!» Дастархон 
кушод, чой гардонд, ба мењмон дароз.кард.

— Аз пайдо шудани мењмони нохонда њайрон будагистед? 
– пиёлаи љойро гирифта гуфт соил.

— Не, њайрон нестам. Мењмон – атои худо... Лекин мебинам, 
ки ба мардуми мо монанд нестед.

— Магар соил ба мардуми шумо монанд мешавад? - гуфт ва 
хеле хомўш монда, аз парешонии соњибхона рамуз гирифта, њар-
фашро давом дод: – Ман мусофирам, аз роњи дур: аз Ќошѓари 
Чин. Марди дарвешам, саёњати олам ихтиёр кардаам. Табибї 
надорам, њакимї надорам, тамошоро дўст дорам.

Аёз сукут карда буд ва гўш медод, то мењмон боз чї мегўяд.
Ў дергоњ чизе нагуфт ва хонахудо барои ўро ба сухан даро-

вардан пурсид:
— Саёњат ихтиёр кардед, ањлу аёл чї мешавад?
— Магар марди дарвеш ањлу аёл дорад?
Гўё муроди Аёз њамин чизро донистан буд, ки пиёлаи холии 

дасти мењмонро гирифт ва пои чап аз зер берун оварда чорзону 
нишаст.

— Ќошѓари Чин мулки дур аст, лекин аз рўи гуфти аёлам, шумо 
номи маро пурсида ин љо даромадед, њамин тавр не?

— Њамин тавр. Номи шуморо пурсидам, Фаёзро пурсидам, 
лекин навбат ба падаратон нарасида, зављаатон маро ба дарун 
хонд, кўфтаи роњ, ки будам, одоби шуморо ба инобат нагирифта 
даромадам... Ба ман гуфта буданд, ки марди бегона ба хонаи 
бемардина набояд дарояд.

— Маро, ки пурсида омадаед, даромадан љоиз аст.
— Миннатдор... Ањволи падаратон чї хел аст?
— Сињњату саломатанд.
— Шунидам, ки бисёр марди шариф ва обрўманди ин диёр 

њастанд.
— Алњаќ... Лекин ин маълумот ба шумо аз кї расид?
— Дар мулки мо мардест, ки миёни мардум хоса эътиборе 

дорад ва аз рўи њикоятњояш замоне дар ин мулк буда ва бо шумо, 
алалхусус бо падаратон, ќаробате дошта ва дар сўњбатњо ёдрас 
мегардад, чунин мардон дар њар мулк як нафар мешаванд... Аз 
рўи шунидам ба аллома монанд, дар Бухорои шариф тањсил дида 
ва ба неккорию некномї пардохта....

— Андаке муболиѓа шудааст, вагарна писар ба бад гуфтани 
падар њаќ надорад... Ва он кас кї бошад, ки ин ќадар...

— Он кас аслан аз Ќошѓар нест, замоне аз ин мулк сафар кар-
да, мусофир шуда, дар даргоњи дорое ба хидмат буда ва баъди 
фавти бой беваи хурдии ўро ба занї гирифта, ин замон соњиб-
давлат ва соњибмаќом аст... Бубахшед, соњиб, ман бор аз пушти 
асп накандаам...

— Шумо бењузур нашавед, ман хўрљинатонро меорам.
— Миннатдор... Магар падар дар наздикињо нестанд?.
— Чандон дур не... Агар љое нарафта бошанд.

Аёз рафта хўрљин аз пушти асп канд, айили онро суст кард ва 
хўрљин оварда даруни дари мењмонхона гузошт ва боз баромад, 
ки аз паи падар шавад ва андаке дер омада, фармуд, ки падар 
баъди намози аср меоянд.

Ва падар баъди намози аср не, балки баъди шом омад. Мењ-
мон баробари аз остона ќадам нињодани марди навпир бархест 
ва даст пеши бар одоб кард ва вохўрду ўро аз худ боло гузаро-
нидан хост.

— На-на, мењмон бузургтар аз падар аст, – иззати мењмон 
доштанї шуда гуфт падар ва пањлўяш бинишаст. – Омин!.. Хуш 
омаданд!

— Хушваќт бошанд!
— Боз хуш омаданд! – аз хомўшии мењмон рамуз гирифта ва 

гўё њарфи гуфтанї наёфта, такрор кард падар. – Бино ба шунидам, 
аз дўсте паём овардаед.

— Бале, – кўтоњ љавоб дод мењмон ва ба Аёз нигарист.
— Чой биёр, Аёз! – чойник дароз карда гуфт падар.
Аёз чойник гирифта баромад ва падар гумон кард, ки мењмон 

чизе мегўяд, салому паёми дўсти рањдурашро мерасонад, аммо ў 
сукут дошт ва чизе меандешид: «Чї гўям? Чї хел гўям?»

— Бигўед!
— Чї бигўям? – як ќад парида пурсид мењмон, ки дар дили 

ў чї буданро падар аз куљо донад.– Ќаблан суоле дорам ва аз 
шумо донишманди мўњтарам пурсон мешавам, ки ба чї ранг онро 
маънидод мекунед. Бигўем, ки падаре дар њаќќи писаре кирдори 
норавое кард ва ё писаре дар хусуси падар кори носавобе, онњо 
тавонанд гуноњи њамдигарро бубахшанд?

— Аввал бубин љойи худ, баъд бимон пойи худ; бояд донист, 
ки гуноњ чї андоза аст? Оё падар тавонад, ки гуноњи писар бубах-
шад; дар њар њолат бахшидани гуноњи падар аз љониби писар шарт 
нест, агар гуноњ аз ќоидаву ќонуни ањли башар ва шариъат берун 
набошад... Ва шумо ба чї маънї ин чизро пурсон мешавед?

— Љањонгардиам аз барои он аст, ки њикмати зиндагї фаро 
орам.

— Чунон ки шайх Саъдї?
— На-а-а, на њар сар сазовори дори баланд аст. Саъдї ба љои 

хеш, ман ба пойи хеш.
— Шумо аз хољагонед?
— Дарвешам, беш не...
— Ин њарф барои он гуфтам, ки аз пойгањ то саргањи Зарафшон 

шайхон ва хољагоне хок шудаанд, ки њама омадаанд ва нафаре 
муќимї набошад; аз Хоља Исњоќ то Абўмўсои Ашъарї...

Мењмон хеле ба сукут рафт, ё аз њарфи падар ранљид ё мулоњиза 
дошт, ки суханони ў чї маънї доранд.

— Ман аз барои хок шудан наомадаам, таќсир.

— Худо нишон надињад, муроди шуморо донистанї шудам.
— Муроди ман маълум аст: ваќте ки ба ин љониб азми сафар 

кардам, Бухорову Самарќандро зиёрат мекунам, гуфтам, нафаре аз 
бародарон хоњиш кард, ки аз њоли шумо хабар гирам; Самарќанд 
ки рафтї, он љониб камтаре роњ монад, гуфт. Вале камтар набу-
дааст.

— Кї будааст ў?
— Агар шумо майли дидори ўро дошта бошед, гўям, вагарна 

ин асрор бо худ барам. Ва ў хоњиш кард, ки шумо азми дидор 
кунед, њамроњи ман ба Ќошѓар биравед.

— Кї будааст ў? – бетоќат шуд падар... — Юсуф?!
— Ќавл дињед, ки асрор њувайдо намекунед ва бо ман мера-

вед.
— Аљиб марде будаед, мењмон... кас чизе надониста магар ќавл 

медињад? Магар ин бозии ќисмат аст? Ман шуморо намедонам 
ва шумо маро.

— Ман шуморо хуб медонам.
— Аз куљо?
Мењмон чизе нагуфт, ба андеша рафт. Ба назари падар чунин 

намуд, ки ў ба худ мепечад, вале ў даст ба кисабаѓали љомаи љанда 
бурда носкадуи дарози монанд ба банан каљгашта ва дањонааш 
пўпакдорро бароварда ба падар дароз кард.

— Воњ! – фарёд зад падар ва худдорї карда натавониста, бењу-
шу беёд такя ба девор зад:

«Куштанд… Юсуфи маро куштанд…»
Барои падар њељ гуна шарњу эзоњ лозим набуд; мисли барќ 

ба сараш зад, ки дўсти рањдури ў кист ва хаёле аз байни абрњо 
соиќа дурахшид; дањ сол пеш аз инро ёд овард, ки ин носкаду 
дар дасти кї буд.

— Аёз! Аёз! Об биёвар, Аёз! – дами дар рафта фарёд зад мењ-
мон.

Аёз дар даст чойники чой пеш омад ва беќарории мењмонро 
дида њайрон шуд; «Об лозим, об!» боз гуфт мењмон. Аёз ањволи 
падарро дида, чойникро базўр ба замин гузошт ва назди падар 
зону зад.

— Додо! Чї шуд ба шумо?
Падар ба љои љавоб деворро ба пушт соида пањлў зад. Аёз ўро 

дошта дароз хобонд ва дартоз рафта обу пиёз овард; об ба рўяш 
зад, пиёз ба димоѓаш дошт. Падар хаёле бинї љунбонд, аммо атса 
дода натавонист. Мењмон паси гўшњои ўро мемолид.

— Мењмон, дар миён чї гузашт?
Мењмон ба љои љавоб носкаду ба Аёз намуд. Ў низ карахт шуд 

ва дергоњ гунгу хамўш истод...

— Ў... – саволи дар нўги забон омадаро гуфта натавонист 
Аёз. «–Зи-зи... зи-ин-да-а?» – мисли нобиноён чашм накушода 
пурсид падар.

— Зинда-зинда! – шод карданї шуда тез гуфт мењмон.
— Ња-а-а...– Даст боло кард ў: «маро бардор».
Аёз ўро бардошта ба девор такя гузошт. Падар чашм кушоду 

пўшид: «Об»... Баъди об хўрдан носкадуро талаб карда миёни 
панљањо соиш медод:

«Маро берун барор!» Аёз ўро бардошт ва дошта-дошта берун 
баровард. Падар дароз-дароз нафас гирифта сари сина бардамонд 
ва андаке ба худ омада сўи асп ишора кард.

— Хона барам?
— Не, ба асп бинишон!
Аёз аспро кушода пеш кашид ва беруни дарвоза дошта, рикоб 

омода сохт, то падар пой гузошта, бар зин нишинад: «Наход, ки 
падар Ќошѓар равад?» аз дил гузаронд ў ва пурсид: «Азми куљо 
доред, додо?» Ў сар љунбонд ва бо даст доира кашид, ки давр 
мезанад, дур намеравад.

— Давр занед, ман нигоњ мекунам...
— Не, – гуфт ба ишораи сар, – назди мењмон даро, – ва лаљоми 

аспро љониби дара гардонд, то андаке таскин ёбад...
...Аспи мењмон шиња кашид. Аёз тохта берун баромад, ки па-

дараш бозгашта бошад, аммо дар берун касе набуд:
«Дар ин шабњангом падар набояд љониби дара мерафт». Аёз аз 

нимторикии чароѓи милмилак дилгир шуд, ки ба хона надаромада, 
баумед беруни дарвоза меистод. Асп боз шиња кашид. Аёз ба роњи 
љониби дења ва роњи дара чашм дўхт; касе нест, балки шарфаи 
пой аз дарун баромад ва ў омадани мењмонро дид. «Чаро сайња 
мекашад ин асп? Метарсад магар?» пурсид мењмон.

— Ё метарсад ва ё чизеро бўй мебарад. Аспу саг њайвонњои 
зираканд.

Садои суми асп омад ва шиња кашиданаш. Асп омада дами 
дарвоза ќарор гирифт ва падар гўсфандеро оњиста аз сари зин 
нишеб кард: «Дор!»

— Чаро нагуфтед, ки ман ин корро кунам? – садо баровард 
Аёз.

— Ин хел чизњоро намегўянд, фаросат кардан лозим. Аёз гўё 
аз падар калтак хўрд, чизе нагуфта, гўсфандро аз дарвоза дарун 
карда ба пиёда шудани падар ёрї расонд ва аспро дароварда дар 
яккамех баст.

— Корд биёр! – фармуд падар.
...Баъди он ки падар њама кирдору савдоро фањмид, фурсат 

дод, то эшон азми сафар кунанд. Аммо иљозат надод, ки бо роњи 
корвонгарди Хўќанд раванд, зеро дар он солњои пурошўб роњи 
Хўќанд роњи пурхатар буд; маслињат шуд, ки роњи Кўњистон наз-

дик ва миёнбур аст... Ва онњо Арчамайдонро рост шуданд, то ба 
Ќаротоѓ фароянд ва пасон рў ба офтоббаро оранд. Ин роњу ин 
кўњњоро, ки Аёз медонист, гуфта-гуфта мерафт...

Чун ба мулки ношинос расиданд, дам ба дарун гирифт ва њар 
љои ободро, ки дид, пурсон мешуд: «Ќошѓар њамин аст?» «Не!» 
љавоб мегуфт соил.

Дар роњи дурудароз Аёз мехост, ки афсона гўяд, то роњ кў-
тоњ гардад, аммо дар дилаш намегунљид; хаёлаш, ки ба пешвози 
хушрўзї не, балки ба суроѓи нокомї меравад ва соил њам дар дил 
чї дорад, ки њарфе намегўяд: «Дар њаќиќат ба дидори бародар 
мерафта бошем ё...»

— Ў чї гуфта буд ба шумо?
— Кї?
— Фаёз!
— Хабари зинда будани маро расон...
«Хабари зинда будани маро расон» дар дил такрор кард Аёз 

ва надонист, ки аз ў боз чї пурсад.
— Ќошѓараш дур будааст-дия...
Аммо њамроњ љавобе надода, аз пеш сутуни чангу ѓуборе боло 

шуд, ки танњо дар афсонањо шунида буд, лекин аён набуд, ки чанги 
чист: шайтонбод аст ва ё аз зери суми аспони лашкаре дуди замин 
ба осмон меравад... Ва сутуни ѓубор бо роње, ки онњо мерафтанд, 
пеш меомад.

— Бало пеш меояд, Аёз... Биё миёни найзор пинњон шавем, 
– маслињат дод соил.

— Мо рањгузарем, наход ки ба мо њам кордор шаванд?
— Барои роњзан роњгузар лозим. Кї медонад, ки ин чї ба-

лост.
Онњо сари аспонро миёни найзор тофтанд ва пиёда шуда, аз 

буни буттањо поиданд, ки ин гирдбоди бало то куљо давом кунад... 
Шињаи аспон, ѓалмаѓали одамон ба гўш мерасид, саворањои аввал, 
ки аз чанг як ќадам пеш мегаштанд, ба чашм аён буданд, аммо 
пасмондагон гоњ менамуданду гоњ миёни чангу ѓубор мемонданд. 
Ва онњо аз миёни найзор диданд, ки марде хушсарулибос, аммо 
тартиби либоспўшиаш вайрон, салла ба китф фаромада, дастонаш 
ба танаш ресмонпеч аст ва пойњояш аз зери шиками асп сахт 
баста.

— Гунањгорро баста мебаранд.
— Аз куљо медонед? – њайрон пурсид Аёз.
— Аз дасту пои бастааш... Гунањгори андак не барин.
…Чангу ѓубор аз назарњо дур шуд ва онњо аз миёни найзор 

баромаданд. Ва акнун он зайле ки то ин дам орому осуда њар кас 
ба хаёли худ банд меомаданд, аз вуљудашон дур гашта, љои онро 
тарсу њарос гирифта буд. Онњо рафтанду рафтанд ва дар роњ бо 
шубоне дучор омаданд, ки ду даст бар сари асо гузошта ва манањ 

болои он дошта, рўй љониби саворон меистод ва аз роњ дуртар 
рама мечарид.

— Ассалому алайкум! – одоб карданд саворон. Чўпон њамзабон 
будани саворагонро фањмид, аммо алейк нагирифт, њайратзада ва 
гаранг ба рўи эшон нигарон меистод.

— Монда набошед, чўпон! – боз гуфт соил.
Чўпон ба љои љавоб сар љунбонд ва манањ аз рўи дасту асо 

бардошта пурсид:
— Кистед?
— Соилу дарвешем, – барои шубњаи чўпонро кам кардан аз 

асп фаромада гуфт соил. Аёз низ фаромад.
— Бахтатон тофтааст... Чї хел аз он бало халос хўрда ома-

дед?
— Мо балоро надидаем, дар роњ як чангу ѓубор бархост, мо 

миёни найзор руст шудем...
Чўпон гўё баробари онњо ин ќадар роњро пиёда паймуда бошад, 

рўи роњ фурў нишаст ва як нафаси дароз баровард:
— Чї кардаатон радди бало шудааст, вагарна фармони бек 

чунин, ки каси пешомадаро сар гиранд. Гўё як навъ бањс бо амири 
Бухоро, ки чанде пеш дар Њисор ќатли ом эълон карда буд; ва 
њамон ваќт касоне, ки аз дасти сарбозони амир љон ба саломат 
бурда буданд, љониби Ќаротегину Дарвозу Кўлоб фирор карданд. 
Беки Њисор Абдукарим-додхоњ Кўлобро паноњгоњ ихтиёр кард, 
аммо беки он љо Сарахон барои худро ба амир хуб нишон додан 
ва барои тамаъ Абдукарим-додхоњро баста ба ў пешкаш кард, агар 
бандии даступобастаи миёни он тўдаи пурмаѓалро дида бошед, 
Абдукарим-додњоњаш њамон... Алњол њамин хел кор шуд, лекин 
оќибаташро худо ба хайр кунад.

— Мукофот мегирад, – бепарво гуфт Соил.
— Њамин хел, љав корї, љав даравї, гўянд, – изњор кард чўпон. 

– Агар ба чўпонхонаи мо марњамат мекардед, хуб мешуд.
— Шод бошед, бародар, аммо роњамон дур... Тезтар аз ин 

роњњо баромадан лозим.
— Сафар ба хайр?
— Ќошѓар.
— Рў ба офтоббаро оред! – маслињати боборо гуфт ў.
Ва Аёз аз гуфтугўи онњо фањмид, ки њоло роњ тўлонї будааст. 

Боз роњро давом доданд. Акнун ў дар бораи талотумњои олам, 
ситезу пархоши миёни бародарон, тохти ќабилањо ва кирдорњои 
амирон фикр мекард ва сарфањм намерафт, ки ин њама корњо барои 
чї? Чаро касоне ки осуда зиндагї кардан мехоњанд, муяссарашон 
намешавад ва онњое, ки ин осудагиро омода сохта метавонанд, 
мудом ба вайронї мекўшанд...

Гўши аспи Аёз афтид; нишонаи хаставу шалпар шудани он буд, 
гўё ў њоло аспсавор нею харсавор меравад, дилаш ба танг омад.

— Њоло дур аст?
— Не... Мо роњро гум кардагї барин.
— Чўпон сўи офтоббаро гуфт-ку?
Офтоб, ки нињоят тафсонда, оби бадани аспонро бароварда 

буд, гўши онњоро низ афтонд, сарашон хам шуд, чунон ки рўзи 
ба Некон омаданаш аспи соил ба ин ањвол буд ва ба беда нигоњ 
намекард. Тани онњо чунон сўхта, ки даст бар саѓриву думѓозаашон 
расонда намешуд. Њар ќадар љанубтар раванд, њамон ќадар ба 
гармо дучор меомаданд. Соил ба ин чиз тоб меовард, аммо Аёз, 
ки аз дењаи хушњавои Некон берун нарафтааст, ба чунин њавои 
тамуз тоќат намекард...

Дар лаби рўди сардоб аспњоро дам доданд ва дар сояи бодоми 
талхак хоб карданд, то гашти рўз ба сафар баромада, шабонгањ 
роњашонро давом дињанд.

— Аёз, як чиз намегўед, ки роњ кўтоњ шавад.
— Табиатам њамин хел, чизи медонистагиамро њам гуфта на-

метавонам. Шумо гўед.
— Ман њам шумо барин… Ман ба Фаёз додарарўс мешавам, 

номам Ќамар, падарам одами доро буд, барои њамин апаамро ба 
марди давлатманд дод. Ў мурд, хоњарам ба хизматгораш Фаёз 
расид, зиндагиашон ќанду асал барин... Равем, мебинед...

— Ассалому алайкум, язна! – ба марди рањгузар садо дардод 
Ќамар. Мард ба овози ў рў гардонд ва алейк гирифта, ќадам аз 
рафтор боздошт. Ќамар аз асп фаромад. Аёз низ фаромад ва ба 
Ќамар нигарист, ки ин мард бародараш аст ё каси дигар.

— Омадї, Ќамар? – оѓўш кушода пеш омад он мард ва Аёз 
ўро шинохта, њамоѓўш шуданд ва Аёз гирист.

— Ман бояд бигирям, шумо чаро мегиред? – буни гўши Аёз 
гуфт Фаёз.– Ман дар ѓурбат хорї кашидам, шумо осуда...

Аёз аз гиря бознамеистод ва суханони бародарро талху пичинг 
мепиндошт ва дар дил мегуфт: «хории ман дар пеш аст». Ў зани 
бародар ба занї гирифтанашро дар назар дошт.

— Њама сињат-саломатанд?
— Ња, – сар љунбонд Аёз.
Фаёз љилави аспи бародар гирифт ва сўи хонааш равон шуд. 

Аз рўи гуфтаи Ќамар Аёз медонист, ки бародараш хуб зиндагї 
мекунад, аммо гумон накарда буд чунин њавлию њарам дорад; 
њавлии барњавои сердору дарахт, ки аз миёнааш љўйчаи об мегу-
зашт, ба Аёз хуш омад, аммо сирр бой надод, бародараш дастмол 
овард, то онњо дар љўйча сару рўй шуста гарди роњ аз мижгон дур 
кунанд ва каме нафаси осуда кашанд.

Сонї рўи кати зери дарахти тут нишонд ва фаќат «падар чї 
њол доранд?» пурсон шуд. «Наѓз, салому паёми зиёде гуфтанд» 
љавоб дод ва ашк рехт.

— Чї, магар?...

— Не-не, сињату саломат! – ташвиши Фаёзро дида пешсухан 
шуд Ќамар, – падари аљиб доштаед, язна.

— Ман як умр дар назди ту ќарздор мемонам, Ќамар. Ин хел 
хизматро фарзанди падар њам намекунад.

— Чї хизмат кардем, язна? Кўњ гардондем? – хоксорї кард 
Ќамар.

— Кўњ талќон кардию худат намефањмї, Ќамар. Ха-айр, дар 
амон бошем, ќаврунашро мегардонем; худам натавонам, ба фар-
зандњо мегўям, ки гардонанд...– гуфт ў ва хеле хомўш истод ва 
касе нафањмид, ки сабаби хомўшии ў чист. Шояд аз «фарзандњо» 
гуфтанаш бошад ва ё ќиссањои зодгоњашро ёд оварда бошад; воќе-
ањои аз ёд рафтаро. Ва њамин ваќт писарбаччаи њафт-њаштсолае 
бозикунон аз берун омад ва Фаёз ба ў рў овард: – Ниёз! Амакашу 
таѓош омадаанд.

Ниёзи хурдсол миёни њавлї бозистода, таѓояш Ќамарро ши-
нохт, аммо амакашро на. Ў гумон кард, ки падар дар омади сухан 
«амак» мегўяд, карахт истода, нўги нохуни нарангушт хойид ва 
баъди хеле ваќт салом карда ба таѓо наздик омад, худро дар оѓўши 
ў дод, аммо аз амаки мисли ќаландарон ришаш расида кебида даст 
дароз кард. Амак ўро пеш кашида бўсиданї шуд, аммо ў гириста 
худро пас кашид.

— Натарс, Ниёз, амакаш, амаки худи худаш.
Вале ў гурехт. Падар аз пасаш фарёд кард, ки рафта модарашро 

аз хонаи бобош гирифта орад. Ниёз аз дами дарвоза баргашта ба 
онњо боз нигарист ва дартоз бадар рафт. Фурсати зиёде нагузашта 
Ниёз бо модараш баргашта омад. Салом дод занак, бародараш 
Ќамарро бўсид ва шукргузорї кард, ки саломат баргаштааст. 
Аёз ба пешвози занак хест ва бо ў њолпурсї кард. Аммо занак 
бегонавор бо ў салом карду ба хона даромад. Ва Ќамар ба Фаёз 
гуфт, ки як сари ќадам ба хона рафта хабар гирад ва њам сару 
либос бадал кунад, ки ќаландарї ба дилаш задааст... Ў рафт, вале 
ба зудї барнагашт. Мазмун, бародаронро танњо гузошт, ки гуфта 
шунаванд. Аммо бародарон њарфи гуфтанї надоштагї барин сукут 
доштанд ва ё чунон буд, ки Аёз аз кадом нохушие хабар оварда 
бошад; ё шояд барои он чизе намегуфтанд, ки соњиба – занаки 
зулфдори гандумгуни чењракушод зуд-зуд даробаро мекард, дас-
тархон ва ину он меовард. Њарду дар дил сухан аз хусуси Сабзина 
мегуфтанд ва Аёз дар ин лањза аз омаданаш пушаймон шуд. «Чї 
хел ба ў гўям, ки занатро ман гирифтам?».

— Ба нон марњамат кунед, ако! – хаёли ўро парешон кард Фаёз. 
Ва Аёз даст ёзонда, нон гирифта, андаке аз лаби бурида шикаста, 
ба дањон андохт, вале хойиданашро фаромўш кард.– Шумо хуб 
монда шудагї барин. Рањи дурудароз.

— Роњи худатон дидагї...

— Ман роњро њам ёд надорам, ако. Њамроњи корвонакињо 
омада будам.

Ва боз омадани Ќамар сўњбатро ќатъ кард. Ў сару тан шуста, 
тоза шуда ва сару либоси тоза пўшида омад, аммо ришаш њамон 
риш буд: тор-тори бузриш. Фурсати назди усто рафтан накарда-
аст. Аёз акнун ба ў дурусттар диќќат дод ва пай бурд, ки ба зани 
бародараш монандї монанд, аммо Ќамар дар љомаи ќаландарї 
дигар кас асту њоло дигар кас тобад.

«Мўйсафед њам меоянд» падарро дар назар дошта гуфт Ќамар... 
Ва марди нуронии муѓулчашми камриш бар сар латтакулоњи ќа-
ландарона дошт, ки сурфида аз дарвоза ворид шуд. Писарон бар-
хеста аз тахтакат зер шуданд, Аёз низ ончунон кард. Пирамард ба 
саломи онњо алейк гирифт ва бо Аёз оѓўшкаш вохўрд, ки шиноси 
дедина бошад. Баъд ба кат баромад, даст ба дуо бардошт, сонї 
аз Аёз њолу ањвол пурсид, ки бародараш напурсида буд. Тамкин, 
сухангўї ва нишасту рафтораш ба падари ў мемонад, аммо як 
салобати давлатмандї дар андоми ў њувайдост, ки дар падари ў 
нест, балки чизе, ки дар падари ў вуљуд дорад, дар ин пирамард 
нест: фазилат...

— Боду њаво, нарху наво? – пурсид пирамард.
— Боду њаво андаке фарќ дорад аз боду њавои љои шумо, аммо 

нарху наворо намедонам... Ба њар њол хуб нест, зеро амири Бухор 
дар њама љо даст ёзидааст ва љои пояш расида хушкї орад.

«Њумм» комию димоѓї садо баровард пирамард ба таври худ 
чизеро тасдиќ карда ва ё ба нарху наворо надонистани Аёз пис-
ханд зада. Ў пиёлаи чойро аз дасти Ќамар гирифта рўи дастархон 
гузошт ва андаке вазн бар пойњои чорзону задааш андохта, як 
газ нонро байни панљањо лат дода, ба андеша рафт, то диќќати 
њамаро бо чунин рафтор љалб кунад. Писару домод, ки одати 
мутакаббирии ўро медонистанд ва бо њар кас гуфта шунидан аз 
хислатњои ў набуд, хомўш меистоданд, то ў чї гўяд, аммо ў њоло 
њам сари панља нонро лат медод ва ба назар мерасид, ки њар бори 
ангушт љафидан хаёле мељунбад. «Њумм» боз садо баровард ў ва 
нони сари ангуштонаш лат додаро рўи дастархон гузошт, чояш 
низ хунук шуд. Гумон мерафт, ки ў аз чизе ранљида, вагарна барои 
эњтироми мењмон ва бозгашти писар мебоист гуфтаву шунида 
шодмонї мекард. Вале ў хомўш буд; танњо як бор љониби Аёз 
нигаристу нарху наво пурсид ва дигар ќањрї шудагї барин аз ў 
рў тофт. Чунин њолати ўро Ќамар фањмида сурфид, то падараш ба 
худ ояд, аммо вай теѓ кашида ба писар нигарист ва «омин!» гўён 
даст бар рўй кашида хест. «Падар намози пешин мехонанд» гуфт 
Ќамар дигаронро аз хиљолат бароварданї шуда, лекин Фаёз аз 
рафтори ў чизеро пай бурд; пай бурд, ки Аёз ба ў маъќул нашуд. 
Ў, ки хўю атвори онњоро хуб медонист, яќин кард, ки бой омадани 
Аёзро нонхўри зиёдатї донад ва ё аз гадоён пиндорад. Хиљолат 



46

кашид ў. Хиљолат кашид, ки бародараш чї гумон кунад? Шояд 
бародарам дар хориву зорињо умр ба сар мебарад, гўяд....

— Нон гиред, ако!
Аз чунин марњамати Фаёз бародар як ќад парид, ки баробари 

ў дар банди андеша бошад. Баъд ў шикастадил ба Фаёз нигарист: 
«Умрат њамин хел мегузарад?»

Бародараш табассум кард, ё муѓамбирї мекунад ва ё маънии 
нигоњи ўро нафањмид.

— Аёз, хаста шудед-а? – рамуз гирифта гуфт Ќамар.
— Не-е... Њамаатонро ѓам додам.
— Чї хел ѓам? Дароз кашед, ба болиш такя занед, ин роњи 

дароз касро аз њаллољї мегузаронад.
Аммо Аёз такя назад, дароз накашид, балки ѓамї шуд, чунон 

ѓамї, ки тамоми ѓами пешина, ки дар њаќќи худашу Сабзинаву 
Фаёз дошт, фаромўш гашт. Дар њаќиќат аз рўи гуфтаи Ќамар ў 
гумон карда буд, ки бародараш шоњона зиндагї мекунад, аммо 
њамин ки чунин њол дид, аз омаданаш пушаймон шуд. Ў оњиста 
баргашта ба бародараш нигарист, лекин дар ў њељ аломати нољо 
надид, чунон намуд, ки аз зиндагиаш сади дар сад розист... Ва 
ё... Ња, њамаи ин чизро медонаду дар назди бародари мењмонаш 
сипоњї мекунад ва ё мањз барои он аст, ки ломакон гашта, дар 
ин љо барои худ пуштибон пайдо кардааст.

— Чой гиред, ако! – ба пиёла пушти нохун зада сўи Аёз дароз 
кард ў.

Аёз пиёларо гирифта чунон ки пирамард пиёлаи чойро лаби 
дастархон монда, нанўшида хест, лаби дастархон гузошт; аз гармии 
пиёла буд ва ё аз хиљолат, араќ баровард. Фаёз ин њама њолатро 
медид, ноѓунљонии ўро пай мебурд, аммо чизе намегуфт.

— Њавои ин љо ба шумо гармї мекардагї барин-а? — Ўро аз 
вазъият бароварданї шуд Фаёз.

— Дар њаќиќат гарм будааст, – сабаби ноњинљориву араќ кар-
данашро аз њавои гарм вонамуд карданї шуда гуфт Аёз.– Дараи 
Некон набошад, ки худата дар об зада гирї..

— Ња-а-а! – оњи бадард барин садо баровард ў, ки маъниаш 
«Некон киро хубу киро бад» буд.

Аёз ба чї ишора кардани Фаёзро мефањмид, аммо дам ба дарун 
дошт, ки ў њоло бисёр чизњои навро намедонад. Њамин лањза Аёз 
гиристан хост, лекин њоло љояш ва мавридаш набуд. Базўр як чизи 
дар гулў омадаро ќурт бурд, вале андаке нами дањон аз гулўяш 
фурў рафту он чиз ѓамбода барин дар гулўяш монд.

— Ниёз! – садои зани Фаёз омад аз ошхона, ки писарашро 
ном гирифта шавњарашро љеѓ мезад. Ва Фаёз баробари шунидани 
овоз пояш ба замин нарасида, давида рафт ва аз он љониб табаќи 
гўштбирёнро бардошта овард.



47

— Падарам намеоянд? – аз Ќамар пурсид Фаёз ва Аёз фањмид, 
ки ў падари занашро дар назар дорад.

— Меоянд, – гуфт Ќамар барои дилдорї ва даст болои табаќ 
бурда, дигаронро низ марњабо хонд. Аёз аз нўги ќабурѓаи шикаста 
дошта каме пеш кашид ва ба лаби табаќ бозгузошт, то хунук шавад 
ва чойи дар пиёла хунукшударо ошомид, ки њалкаш тар гардад.

— Нотоб барин метобед, ако, – ўро аз њолат бароварданї шуда 
гуфт Фаёз.

— Њамин хел барин, – пиёларо ба Ќамар дароз карда гуфт 
Аёз.

— Боз аз гирдбоди Сарахон натарсида бошед? – ишора ба 
воќеаи роњ кард Камар.

— Натарсидаам... Боз кї медонад? – ишора мекард ў, то бањона 
карда рўѓанї нахўрад.

— Чаро намехўред, ако?
— Рўѓанї нахўрам, мегўям...
Ў аз ин њарф бањона ёфт ва буридаи дар лаби табаќ гузошта-

ашро њам нахўрд ва мисли он ки ба дарде гирифтор шуда бошад, 
акнун бўи гўштбирён њам нафорид; њамин тавр вонамуд мекард 
ва худро аз дастархон дур кашиданї шуд, вале дар асл аз њавлї 
баромада рафтанї буд. Гўё бародарро дид, ба зинда буданаш имон 
овард, акнун равад њам, мешавад, вале њоло њам сабаби ќаландар 
шуда ба Некон рафтани Ќамарро намефањмад. «Агар барои нишон 
додани ањволи бародар бошад, лозим набуд» аз дил гузаронд ў 
ва гардан тофта ба њавливу њарам нигарист: «Ўро биё гўям њам, 
барои њавливу манзил шуда, аз ин љо дил намеканад». Он шаб ў 
дандон ба дандон монда фаро расидани рўзро нигарон шуд ва 
гунљишкон садо накарда хест ва дар оби равони љўй дастурўй 
шуста, бо фўта пок кард, андаке аз таровати об фарањ ёфта бањузур 
рўи хок нишаст ва хестани Фаёзро мунтазир шуд...

— Ман бармегардам, Фаёз... Шумо њам бояд як рафта падар-
ро бинед, – баъди дастурўйро шуста рў ба рўи ў лаби об сари по 
нишастан гуфт Аёз.

— Нотинљї аст? – парешон шуд Фаёз.
— Њама тинљї, падар шуморо ёд кардаанд... Мисли Яъќуб дар 

фироќи Юсуф месўзанд...
Фаёз сар хам карда ба андеша рафт, аммо њељ чиз нагуфт. Шояд 

андеша дошт, ки дар ин «бозї» падари ў гуноње надошт ва њатто 
аз ѓайб задани ў бехабар буд ва пурсуљў карда наёфт, вале бехабар 
аст, ки падар оши соли ўро дода, дар мотам нишастааст.

— Дараки шуморо ёфта, омаданї шуданд, лекин ман ваъда 
додам, ки аз нури дидоратон чашмони хирагаштаи падарро рав-
шан кунам...

Фаёз бархест. Вале Аёз чизе нафањмид. Нафањмид, ки ў тоќати 
шунидани чунин њарфро надошт ва ё худдорї карда натавониста 

хест. Њамин ќадар маълум, ки ў зуд рўй гардонд; ба назари Аёз 
ашки чашмонашро нишон додан намехост. Ў кўрпањои болои кат 
партофтаро ѓундошта хона бурд ва дастархон овард. Вале Аёз 
лозим намедонист, шаб кўфти роњ гуфта њељ чиз нахўрд, њоло чї 
гўяд, намедонад.

Барои ў дар лаби њамин љўй, рўи хок нишастан хубтар тобад, 
нисбат бар он ки сари хон нишаста чизе нахўрад.

— Хезед, ако. Њозир падар меоянд...
Ба чї маънї ин хел гуфт, Аёз нафањмид: «омадану наомадани ў 

чї ањамият дорад?» Њаминро донистан мехост Аёз, аммо пурсида 
натавонист.

— Агар шумо ба дидори падар пазмон шуда бошед, аз пада-
рарўс рухсат гирифтан лозим аст? – пурсид Аёз.

— Бале, аз падар рухсат гирифтан шарт аст, – гўё њарфи Аёзро 
ислоњ карда гуфт ў, вале аз Некон аз падар рухсат нагирифта, 
беному нишон ѓайб зада буд.

— Хезед-хезед, чой хунук мешавад.
Чойи чойники аввалро хўрданд, боз чой овард, чой хунук 

шуд, аммо падар наомад. Ќамар њам дер омад, вале он рўњияе, ки 
пештар дошт, дар симои ў пайдо набуд, лекин сохтакорї мекард, 
то мењмон наранљад.

— Падар наомаданд? – ќасдан пурсид Аёз.
— Шаб аз ин љо рафта андаке нотоб шудаанд.
— Э-э-э! – садо кард Аёз батаассуф, ки кори нохуб шуда бошад. 

– Меомаданд, хуб мешуд, фотињаи роњ мегирифтем.
— Азми бозгашт доред?.. Њоло барваќт аст. Каме дар ин гар-

мињо гардед, пазед, сонї меравед.
— Не, Ќамар, одами хомро дар танўри тафсон андозанд њам, 

намепазад, – њарфи ўро фањмида ва ё нафањмида љавоб дод Аёз ва 
онњо хандиданд. — Хайр, ваќти бозгашт фотиња мегирем.

— Меоянд, падар албатта меоянд, – изњор кард Фаёз.
Ва он рўз падар наомад. Рўзи дигар Ќамар мењмонро ба хо-

нааш хонд, падарро дар он љо – дар хонаи худаш диданд. Чењ-
рааш гирифта буд, гўё тарбод дошту аз њавои нобоб азоби тан 
мекашид, акнун абрўвони ў морро мемонд, ки аз миёни пешониаш 
ба ду тараф морпеч ёзида бошад. «Фаёз, духтари њамин одамро 
наѓз дида гирифтї ва ё маљбур шудї?» пурсиданї шуд Аёз, аммо 
маврид надошт. Бењтараш, ки ў хомўш бошад; дар ин бора њар-
фе нагўяд, аз рафтораш маълум, ки зиндагиаш хуб ва ба худаш 
маъќул. Назари аввал фиребо шуданаш мумкин.

Њаво гарм, пашша бисёр. Назар ба њавлии Фаёз ин љо серпаш-
ша аст, рўи дастархон виѓ мегўяд, њарчанд шохча меафшонанд, 
њулбў мепартоянд, кам намешавад, чун њулбўро кафмол карда рўи 
дастархон гузоранд, то бўи он рафтан андаке кам шаванду боз 
дар љойњои њулбў набуда, шинухез кунанд; чунон бад, ки касро 



49

мехўрда бошанд. Нафорид, њамааш ба Аёз нафорид, лекин барои 
чї Ќамар ин ќадар зиндагии Фаёзро таъриф кард, намефањмад. 
Магар ягон зарурате дошт? Ў барои чї азоб кашида ин ќадар роњ 
рафт? Падар ба ин чиз рухсат дода буд?

— Падар, гўшт гиред! – ба падар рў овард Аёз.
— Шумо гиред, мо соњибхона њастем, – гўё пичинг будани 

сухани Аёзро пай бурда гуфт падар. – Марњабо!
Аёз боз мисли дирўза як лахт гўштро гирифта лаби табаќ гу-

зошт ва чои хунуки пиёларо ошомид ва ба муќоисаи падарон 
даромад: падари худаш ва «падар»-и Фаёз. Ин падари камриш 
гирифторї дошт, мисли падари худаш чењра кушода дошта на-
метавонист.

Ў чандин бор падаронро муќоиса кард, аммо ягон монандие 
миёни эшон надид.

— Агар шумо рухсат медодед, њамчун падар, Фаёз чанд рўз 
њамроњи мо ба зиёрати падарашон мерафтанд. — Содагии кўњис-
тонї кард Аёз ва баъди гуфтан аз ќиёфаи ў пай бурд, ки ин њарфро 
гуфтан љой надошт. Падар рўй турш кард, ки мењмони беодоб ба 
мо аќл шуданист. Њамин чизро Аёз дарёфт ва ба бародар нигарист, 
ки кори нохуб кард, вале аз гуфтораш на монд:

— Хайр, як фикр карда мебинетон...
... Ва сонї њарчанд ки онњо ранљиданд, миёнашон гуфтугў шуд 

ва Фаёз хабар дод, ки ба диёр – љое ки хуни нофашон рехтааст, 
рафтанист. Онњо тањлукаи сафар карданд. Аёз аспашро ба Ќамар 
ваъда карда буд, ки муждагонї медињад, аз рўи ќавл аспашро ба 
ў бахшид, аммо ў нагирифт. «Ба шумо чањор асп лозим, ман чї 
хел аспи шуморо гирам?» гуфт ў Фаёзу зану писарро дар назар 
дошта ва аспи худашро низ дод, то дуаспа раванд. Бо рухсат ва 
ризоияти падар чањор тан савори ду асп ба сафар баромаданд. 
Аёз медонист, ки роњ андак нест ва барои зану писари Фаёз осон 
намешавад ва ў аз чунин ранг гирифтани мусофират њайрон шуд, 
ки чаро Фаёз зану писарашро низ њамроњ мебарад, наход ки барои 
дидани падар бошад. Аз чунин њол андаке шод шуд, ки Фаёз аз 
њоли Сабзина пурсон намешавад, аз љињати дигар ѓам мехўрд, ки 
он рўзе, ки ў метарсид, лањза ба лањза наздик мешавад...

Онњо хомўш мерафтанд. Ниёз дар пушти зини аспи Аёз савор ва 
Фаёз зан дар пушти зинаш шинонда буд. Сафар гўё танњо кўдакро 
хуш омада буд: ў завќ мебурд ва дам ба дам номи љою мавзеъро 
мепурсид, аммо Аёз љавоби аниќ дода наметавонист ва њар бор 
дар ин дења тољикон зиндагї мекунанд, гуфта гўё барояш ягон 
навигарї ба миён меовард. Вале кўдаки хурдсол миёни тољику 
ќош ѓарї фарќ намедонист, хаёлаш њама як бошанд, танњо касоне 
ёфт мешаванд, ки лафзашонро кас намефањмад; чунин касон дар 
њама љо пайдо мешаванд; ба забони худи ту мегўянду намефањмї, 
ки чї мегўянд; њоло Ниёз чунин чизро фарќ намекард.

— Амак, вай чист, ки мисли дарахти азим ба осмон рост шу-
дааст? – пурсид Ниёз сар аз болои китфи амак рост карда ва ба 
пеш нигариста.

— Дуррр! Фаёз аспатонро боздоред! Истед! – бо изтироб гуфт 
Аёз.

— Чї шудааст? – сар ба пас тофта пурсид Фаёз.
— Бало! – ба пеш даст ёзида гуфт Аёз.– Гирдбоди бало. Ваќти 

ба Ќошѓар сафар кардан чунин бало бархоста буд, мо дар найзор 
пинњон шуда љон ба саломат бурдем...

Ва њоло онњо чунин карданд: аз аспњо фаромада даруни найзор 
шуданд ва гирдбоди бало бо хокароњ гузашта, гарди замин ба 
осмон хезонда, баракси балои онрўза на ба љониби Њисор, балки 
ба љануб мерафт; ягон савори даступобаста надошт ва тўда кўч-
манчиро мемонд. Тез мерафтанд, ки аз пасашон таъќиб мекарда 
бошанд...

Ва њамин ваќт аз миёни найзор садои ба њам расидани найњои 
дароз баромад, ки касе ё чизе базўрї миёни онро чок карда меомад. 
«Меравем» гуфт Аёз хавф бурда, аммо ваќти гурез намонда буд; 
найњои пањлўи онњо љунбида садо медод. Вале ду тан баробари 
найњои охиринро кушода, ду аспу чањор танро дидан шах шуданд; 
на пас гаштанро медонистанд ва на пеш омаданро.

— Кистед шумо? – фурсатро ѓанимат дониста пурсид Аёз.
— Шумо кистед? – ба љои љавоб низ савол кард марди ќадпасти 

ришкалон, ки аз чашмаш оташ меборид ва дигаре аз болои китфи 
ў дуздида ба чањор тан менигарист.

— Мо мусофирем, – посух дод Аёз ва пањлўи асп гузашт, то 
матлабро ба онњо фањмонад, – Аз Ќошѓар меоем, сўи Панљрўд 
меравем. Аз он бало тарсида ин љо паноњ бурдем... Чанде пеш 
њам чунин талотум шуда буд, њамин зайл мо миёни найзор паноњ 
ёфта будем...

— Чанд муддат аст, ки ин сарзамин – сарзамини Хатлону 
Балљувон оромиро намедонад: бекњои мањаллї метозанд, лаш-
кари амир метозад, мардум ба танг омада, њар кас дар њар куљо 
љон ба саломат мебарад.

Рўзе, ки шумо чунин балоро дида будед, беки Њисор Абду-
карим-додхоњро баста назди амири Бухор мебурданд; ин корро 
беки Балљувон барои худро ба амир ширин кардан ба љо оварда 
буд ва имрўз беки Балљувон Сарахон хабари ќатли Абдукарим-
додхоњро шунида фирор овардааст, ки рўзи беки Њисор ба сараш 
наафтад. Ана он гирдоби балоро Сарахон ба миён овардааст ва 
рў ба љониби Афѓонистон дорад.

— Шумо чаро паноњ мељўед? – пурсид Аёз ва Ниёзи хурдсол, 
ки њамаро бо диќќат гўш медод.

— Мо њамроњи Сарахон рафтанї нестем...

Дастаи Сарахон аз назарњо ѓоиб шуд, танњо ѓубори аз зери суми 
аспон ба осмон хеста дар фазо сайр мекард. Онњо аз миёни найзор 
ба сари роњ баромада, хеле истоданд ва он ду мард роњро миёнбур 
карда љониби офтобнишин рў оварданд, вале аз роњашон гашта, ба 
мусофирон маслињат доданд: «Агар Самарќанд рафтанї бошед, ба 
ин роњ биёед... Ба умеди кўњ нашавед, аѓбаро барф гирифт. Аввал 
ба њамвории Вахш фаромада, сонї роњи Бойсунро пайдо кардан 
лозим аст... Роњатон дур, азоб мекашед. Худо гўед, ки ба дасти 
лашкари амир наафтед...» ва боз ба роњашон равон шуданд.

— Танњо бо роњи рост рафтан лозим, ки моро дузду роњзан 
гумон накунанд, – маслињат барин гуфт Аёз.

— Ба дасти сарбозони Амир Музаффар афтем, халосї нест.
— Амир Музаффар ин љо чї кор мекунад? – њайрон шуда пур-

сид Фаёз.
— Амири Бухор аз лашкари Њукумати подшоњї шикаст хўрд, 

сулњ талабид ва товони зиёде дод, акнун ќусурашро аз ин мулк 
бароварданист – алами Эсо аз Мўсо ситонданист.

— Агар шумо раведу мо баргардем, чї мешавад? – пурсид 
Фаёз, вале бародар ба ў чизе љавоб надода хомўш мерафт ва баъди 
хеле роњ рафтан Ниёз аз чунин њол чї маънї кашид, ки ба сухан 
даромад: – Шумо њамроњи очам гардед, ман њамроњи амакам 
меравам.

Аз ин њарф Аёз шод шуд, табассум кард; дар муддати сафар ў 
аввалин бор табассум кард. Аммо модар якрўя гашта ба Ниёз зењн 
монд, то ў чї гўяд. «Гармии танро њис кардї, додарзода, барои 
њамин бо амакам меравам, мегўї, – дар дил гуфт Аёз ва муњоки-
маашро давом дод: – Аз ду хатар гузаштем; аз ду гирдбоди бало 
халос хўрдем... Оќибаташ ба хайр шавад...» Боз аз пеш гирдбод 
бархост ва дар дили онњо воњима андохт, вале вай љувозак гашта, 
гирдубод карда, на бо роњи рост рафт, балки адирро рост шуда 
хасу хошок ва хазони сари роњашро печондаю бардошта, ба љари 
баланд бархўрда нопадид гашт, ин гирдбоди њаќиќї буд. Ниёз аз 
думболи гирдбод чашм давонд ва якбора нопадид гашта, мисли 
тарбузи басангзада пош хўрдани он кўдакро њайрон кард ва акнун 
ў рањорањ ба кўњњо менигарист, аз ќабатњои рангаи кўњњои Бойсун, 
мисли миёнбанд танидани арчањои ќатор, шебу фарозњо, хамга-
шту сойчањо ва љо-љо пеш омадани чашмањо ўро мафтун карда 
буданд ва ў боз њайрон буд, ки њамаи ин чї гуна ба ин сурат ба 
тартиб омадааст, кї сохта бошад њамаи инро? Вале ў дар ин хусус 
савол накард, буд-набуд, онњо њам намедонанд, ки ин кори кист? 
Ин корро бо ќувваи бозу карда нашавад, вале ба дигар чиз њам 
аќлаш намерасад; њоло ќуввати табиатро намедонад ва дарк њам 
намекунад, ки њама чиз аз фишор пасту баланд шавад.

— Амак, амак!
— Љони амак!

— Шумо намедонед, ки ин кўњњоро кї сохтааст?
Амак, ки чунин саволро чашм надошт, «худаш» гуфту монд, 

аммо Ниёз нафањмид, ки «худаш» кист. Ва ваќте ки дар сари чаш-
маи Дарбанд нишастанд, Ниёз ба модараш гуфт:

— Оча-оча, медонї, ин кўњњоро кї сохтааст? Худаш.
Модар завќ бурд ва дарк кард, ки ин њарфи Аёз аст. Чї хел ки 

Ниёзи хурдсол якбора кушода шуд, гўё њавои форами кўњпорањо 
табъи дили ў буд ва ба дилаш фарањ меовард...

...Валекин наздик шудани Некон табъи Аёзро хира мекард. Гўё 
дар ин роњи тўлонї андешаи зиёд дилу љигари ўро хўрд, чунон ки 
обу бод сангро хўрад, мисли он ки тарбуз дарун хўрад, њар оњи 
кашидаи ў љигар сўрох мекард ва Ниёзи хурдсол пай намебурд, ки 
оњњои ў чї маънї дорад, гумонаш ки Аёз хастаю кўфтаи роњ гаш-
та, нафаси осуда мегирад. «Ба падар нишон медињаму мегардам... 
Набояд он љо бимонам... Ба Фаёз чї мегўям? Сабзинаро ба пои 
Намоз баста буданд; имрўз кор ба дигар ранг гирифта... Чї бояд 
кард?.. Танњо як роњ: сарро гирифта баромада рафтан...»

— Фаёз!
— Лаббай!
— Ин љойњо дигар шудааст-а? – дигар чиз гуфт Аёз.
— Он ќадар не, – бепарво гуфт Фаёз, Аёзро писханд намуд.
— Ниёз!
— Лаббай, амак!
— Љойњои шумо зебост, љойњои мо?
— Љойњои шумо, амак, ин оби софро бинед, ранги осмон ме-

тобад...
Аёз чї кор кардану чї гуфтанро надониста, чунин саволњо 

медод, то ба дари хона наздик шуданашро нафањмад, то њаяљону 
тапиши дили ў ба рўяш таѓйироте наорад. Ў дар Ќошѓар ва тамо-
ми роњ њаракат дошт, ки сухан аз Сабзина оѓоз нагардад; гўё бо 
зуъм, хўрок нахўрданњо ва забон зери дандон доштанаш, сўњбати 
ин бобро ба миён намеовард.

«Ин дунё ин ќадар васеъ, ин кўњњо ин ќадар баланд...» хаёл 
мекунад Ниёз.

— Дигар фаќат кўњ ба кўњ мегардем?
— Кўњ ба кўњ не, миёни кўњњо мегардем, – андаке гардан тофта 

љавоб дод Аёз.– Дараи Киштўд аз њамин љо сар мешавад, – инони 
сухан дигар карданї шуд амак.

— Амак-амак, чаро одамон дар даруни кўњњо зиндагї меку-
нанд?

— Як замонњо омадагї, дигар ба њамворињо баргаштан на-
мехоњанд.

— Чї хел? – аз сари гардани амак пеш ёзида пурсид Ниёз.
— Ин њатто аз замонњои Искандару њуљуми арабњо њам пештар; 

гўянд, ки аввал як бор аз лашкаркашии Искандари Маќдунї тар-

сида халќњо дар кўњу камар љогир шудаанд, бори дигар ваќти 
њуљуми арабњо, аммо ривоят мекунанд, ки одам аввал вањшї буд, 
дар љангалу кўњњо зиндагї мекард... Њоло назди бобот равї, њи-
кояњо мегўянд, он кас хубтар медонанд.

Ниёз дар пушти зини амак љунбида монд ва завќи кўдакона 
кард, ки бобои ношиносаш ўро чун пешвоз мегирифта бошад? Ба 
монанди бобои ќошѓариаш ва ё...

Бо чунин фикру андеша онњо ба дарвозаи баѓдодї наздик ома-
данд ва Аёз аспро боздошт. Модари Ниёз, ки дар даромади Некон 
айб аст, гуфта пиёда шуда буд, пойњояшро базўр кашола карда 
меомад... Ниёз базўр аз пушти асп шорида фаромад ва дергоњ 
ќомат рост карда натавонист; ќадам андохтанї мешуду мисли 
тифли навпо љуръат намекард. Баччањои њангомахоњи дењ гирд 
омада ба њоли писарак механдиданд ва бо ишораи даст Ниёзро 
нишон медоданд, аммо Ниёз, ки худро бегона медонист, ба онњо 
эътибор намедод ва базўр ќадам меандохт; пойњояш сих зада, 
љунбида наметавонист, гумон мекард, ки пойњои худаш не. Коре 
карда ба дарвоза наздик шуд ва ба кандакорињои он диќќат дод 
ва ангушт бар љойњои фурўгирифтаю гулкорї кардаи он соида, 
гўё гирифтори чунин санъат шуд.

— Хоњї, ба устоњои гулдасти ин љо шогирд мемонам, – ба 
Ниёз мурољиат кард Аёз ва Ниёз шарм карда, даст аз гулкорињои 
дарвоза гирифт ва баччањо боз хандиданд, ки чї хел ин бачча ба 
чунин як чизи оддї мафтун шуд. Вале Ниёз њарфи амакро фањмида 
ва ё нафањмида сар љунбонда монд.

Фаёз њоло ин љойњоро фаромўш накарда буд; аз рўи дарвоза 
медонист, ки ба њавлии падар не, балки ба њавлии бародар ома-
данд, аммо чї ќисмат пеш омаданашро намедонист; на дар бораи 
Сабзина ва на дар бораи Намоз чизе намедонист: «Дар ин њавлї 
њоло кињо зиндагї мекунанд?» њамин хел пурсиданї буд, лекин ибо 
кард, буд-набуд Аёз номи онњоро – Сабзина ё Намозро мегирад, 
боз давомашро пурсидан рост меояд; лозим не....

Ва аммо касе онњоро дар назди дарвоза пешвоз нагирифт. 
Аёз худаш дарвозаро кушода аспонро лаљом кашида даровард 
ва онњоро даъват карда, даст ёзонд, то ба мењмонхона дароянд. 
Гўё дарвоза ќуфл надошту дар ин њавлии гирдогирдаш хонаю 
охтахона касе зиндагї намекард ва ё ягон асрори дигар дорад, 
ки онњоро дар кати рўи њавлї љой накарда ба хона мехонад. Ин 
њамон мењмонхонае, ки Ќамар чанд муддат зиндагї кард ва барои 
Фаёз ягона навигарие дар ин њавлї буд.

— Падар куљостанд? – аз бекасии њавлї хавф бурда пурсид 
Фаёз.

— Дар њавлии худашон... Њозир рафта зиёрат мекунам ва ме-
гўям, ки оянд.

— Оё хуб мешавад, ки падар ба истиќболи мо оянд?..

— Инашро андеша накардаам... Шумо фароѓат бикунед, ман 
ба падар хабар мебарам.

Фаёз њамроњи зану писар ба мењмонхонаи камбизоат, ки ба љуз 
гилеми шол ва чанд кўрпачаи ќуроќї чизи дигаре ба чашм наме-
расид, даромаданд. Мурод аз назди падар рафтани Аёз Сабзинаро 
дар он љо пайдо кардан буд, зеро ўро дар хона дарёфт накард, ба 
гумонаш, ки ў ё дар хонаи падар аст ва ё аз омад-омади Фаёз дарак 
ёфта аз њавлї баромада рафтааст. Њоло дар ин рўзгор мушкилта-
рин њолат насиби ўст; намедонад, ки ба бародар чун фањмонад, 
ва бо ќисмат чї кор бикунад, аммо дар ин бора андеша кардан 
барваќт аст, аввал бояд Сабзинаро пайдо кард. Шояд худи ў ин 
муамморо њал бикунад, аљобати кор, ки дар њавлї аз ањлу аёли 
Намоз низ касе наметобад. Мабод, ки дар набудани ў миёни онњо 
љангу љадал шуда аз ин њавлї баромада рафта бошанд.

Ниёз њељ намехост, ки ба мењмонхона дарояд, њавои кушод-
ро монда ба мењмонхонаи дамкарда даромадан намехост, балки 
майли беруни дарвоза дошт, то бо баччањо ошно шуда киву чї 
будани онњоро фањмад... Баччањои њайрони кўча кї будани онњо-
ро намедонистанд, вагарна кайњо назди падар давида муждагонї 
мегирифтанд ва њољати ба он љо рафтани Аёз њам набуд... Аёз аз 
дарвоза баромад, аммо Ниёз рўи остонаи дарвоза рост меистод; 
гумон дошт, ки амакаш «биё назди бобот барам» мегўяд, аммо ў 
њарфе назада, рафт ва дер омад; Сабзинаро њамроњ овард ва баъди 
хеле ваќт падар сурфида-сурфида омад ва Фаёз тохта берун баро-
мад, келину Ниёз њам. Онњо њамоѓўш шуданд; дергоњ њамдигарро 
рањо накарданд, њарду мегиристанд, бесадо мегиристанд; шину 
хези китфонашон, ларзидани баданашон ва ашки чашмонашон 
гувоњ буданд. Баъди хеле ваќт аз канори њамдигар андаке дур 
шуданд, аммо падар аз сарурўй ва рангу мўи писар чашм канда 
наметавонист; њайрон буд, ки ба ин бановаќтї мўи ў нуќрагун 
гаштааст, вале њамаи инро аз ѓурбат дониста сар љунбонд.

— Келинатон, набераатон, – зану писарашро нишон дода гуфт 
Фаёз ва гумон кард, ки падар ба љои модар њам ўро бўй кашид. 
Падар ба саломи келин алейк гирифта аз рўи одоби худашон 
дасти вохўрї дароз накард, аммо пурсупос кард ва хуш омадед 
гуфт. Лекин бо Ниёз њамин тавр – саридастї вохўрдї кард, ки ў 
бисёртар чашмдор буд. Ниёз гумон дошт, ки бобо ўро ба оѓўш 
кашида, монанди бобои ќошѓариаш мебўсад ва дўстдорї мекунад, 
аммо ин хел нашуд ва писар зуд назди модар омада ба ў часпид; 
аз омаданашон норозї барин.

— Ба хона дароетон, – гуфта Аёз љониби хона рафг.
Сабзина худро нанамуд, омаду нанамуд, даруни хона љунбуљўл 

дошт ва ёрои бо Фаёз чашм ба чашм шудан надошт. Ба мењмон-
хона даромаданд. Чун Фаёз андаке дам гирифта ба худ омад, пеш 
аз он ки ба мењмонхона дарояд, аз бекасии ин њавлї ба шигифт 

афтода, њама чизро зуд аз назар гузаронд ва ба љуз мењмонхона 
дар ин њавлї дигаргуние надид. Њамааш барои ў шинос: аз тарафи 
шарќии њавлї хонањои Аёз, дар самти шимолї хонањои Намоз, 
аз тарафи љануб хонањои худаш ва дар тарафи ѓарбї охтахонаву 
дарвозахона, ки пањлўяш мењмонхона сохтаанд, аммо маълум нест, 
ки мењмонхона аз они кист...

— Омин, оллоњу акбар! – даст бардошт падар ва бори дигар 
онњоро хуш омадед гуфт.

Ниёз пањлўи модар нишаста, торафт ба ў љафс мешуд, ки касе 
ўро рамонда бошад; зиёдтар аз ў модараш худро ноњинљор медид 
ва дањон пур карданї мешуд, то «дар ин манзил зане нест, ки маро 
назди ў баред» гўяд, аммо наметавонист, мењмону бегона буданаш 
забони ўро бозмедошт. На танњо вай, балки касе сухан гуфта 
наметавонист. Аёз дар берун ва чањор тани дигар њамдигарро ба 
куллї намедонистанд; њатто падару писар њам. Барои њамин сари 
риштаи суханро пайдо карда наметавонистанд. Падар аввал оњи 
димоѓї кашид, сонї сурфид ва як-як њолпурсї мекардагї барин 
ба онњо чашм давонд.

— Њоло номатро чї гуфтї? – пурсид аз бачча. Ва ў ба љои 
љавоб тани худро ба модар љафстар кард.– А, номат чї?

— Гўй номата ба бобот! – рў овард Фаёз, вале писар рўяшро 
тамоман ба банди дили модар пахш кард. – Гўй, охир, номам 
Ниёз гўй!

Ва бобо ба андеша рафт: «Ниёз, Ниёз, Ниёз... Агар ин писари 
ў намебуд, номашро шинами номи худ намемонд». Баъд овозаю 
дарвоза шуд, ки Ниёз писари Фаёз не, балки думоварди занаш аст 
ва ин чиз андаке зењни боборо коњонд – ба «набера» дилгармие 
надошт.

Мењмонњо омаданд; хабари бозгашти Аёз ва пайдо шудани 
Фаёзро шунида, њоло сўњбат накардани падару писарро њам ба 
инобат нагирифта, мардони дењ ба мењмонхона даромаданд. Ин чиз 
имкон дод, ки зани Фаёз – Гулбаргро ба дигар хона гузаронанд.

Аёз ўро ба хонаи асосї бурд ва бо Сабзина шинос кард, аммо 
кї будани Сабзинаро ба Гулбарг нагуфта, сархам ба мењмонхона 
баргашт. Занон пурсупосух карданд аз сињатии њамдигар ва бо 
њамин сўњбат хотима ёфт. Гулбарг ба њавлии нобасомон, хонаи 
норўфта диќќат медод. Сабзина мушоњидањои ўро пай бурда «Ба 
хонаи норўфта мењмон меояд, - гуфт – ман чанд рўз аст, ки дар 
хонаи бобом, њавлию хонањо норўфта». Аммо Гулбарг ба ин њарфи 
ў эътибор надод, балки зењн мемонд, ки чї хел ранги рўи ў канда, 
ќиёфааш дигаргун мешавад, сари забон кунад њам, табассумаш 
зўракї бошад њам, дили ў дигар чиз мегўяд. Даступо мехўрад, њатто 
чї тавр пазируфтану чї гуфтанашро намедонад; косакуљомонам 
барин. «Нотоб-ку нестед?» пурсиданї шуд мењмон, вале худдорї 
кард. Соњиба хам шуда ду-се хаси рўи намад афтодаро гирифт ва 

аз дар берун андохта, мењмонро ба нишастани рўи кўрпача ишорат 
кард: «Дар роњ кўфта шудед» дилсўзї кард Сабзина ва надонист, 
ки ин њарфро ба чї оњанг гуфт.

— Ња, роњ вазнин будааст, агар шумо малол нагиред, ман каме 
дароз мекашам, – базўр гуфт Гулбарг.

— Бемалол-бемалол. – Соњиба пањлўи ў болишт гузошт. Саб-
зина дар мењмонхона дастархон тахт мекард, чойнику пиёларо 
мешуст, аммо андешааш дигар буд: дар бораи Фаёзу зани ў, ки 
буд-набуд њама сирру савдоро ба занаш гуфтааст, ки чун занак 
номи ўро шунавад, кию чї буданаш маълум мешавад. «Номамро 
намегўям... Ман зани Аёз, вассалом...» Пиёла аз дасти ў парида 
ба остона зад ва пора шуд. «Бубахшед» бедор шудани занакро 
дида узр хост Сабзина ва Гулбарг гўё њељ чиз нашунида боз чашм 
пўшид.

Баробари бардоштани пораи аз дар дарун афтидаи пиёла сояи 
дигар беруни остона хам хўрда пораи дигарашро бардошт ва 
сонї онњо чашм ба чашм шуданд, хеле ба њам нигоњ карданд ва 
баъд мижгони њарду хам хўрд, ки ба љуз худашон касе чї маънї 
доштани ин нигоњу ин мижазаниро намефањмид: «Ќисмат њамин 
будааст».

Сабзина дастархон дароз кард. Аёз онро гирифта ба мењмонхо-
на бурд... Ташвиши ў, тапиданњои дили ў аз парешониву њаяљони 
дили Сабзина камтар набуд. Њар боре, ки Аёз аз дасти ў ягон чизро 
гирифта мерафт, бо њасрат ба Сабзина менигарист ва Сабзина 
њам чунин вонамуд мекард, ки онњо кори нохуб карда бошанд. 
«Акнун чї мешавад?» мепурсид нигоњи Сабзина. «Намедонам» 
љавоб медод чашмони Аёз ва ў лаълиро бардошта ба мењмонхона 
мебурд. Онњо зану шўи «дуздї» барин буданд, дар хонаи худ ку-
шоду рўшод њарф зада наметавонистанд ва муносибату муомила 
кардан гўё барояшон носавоб буд. «Бародаратон дар бораи ман 
чизе напурсид?» «Не.» «Фаромўш кардааст?» «Инашро намедонам». 
«Ња-а, набояд пурсад. Ў аз ин њавлї набаромада маро фаромўш 
карда буд».

«Инашро аз худаш мепурсї». «Не-е-е...» сар љунбонд Сабзина 
ва њамон зайл бесадо боз чашмонашон пурсу посух мекунанд: «Аз 
омадани ў хафа шудї ё шод?» «Барои ман фарќ надорад, лекин ту 
чї?» «Ман њељ чиз гуфта наметавонам... Мо бародаронем...

Агар аз омадани ў хафа мебудам, ба суроѓаш намерафтам». 
«Пас ин корро махсус кардї?» «Махсус кардам, то ту бубинї, ки 
ў танњо нест, зану фарзанд дорад...» Сабзина чашм аз чашми ў 
баргирифт ва сатил дароз кард, то рафта аз рўд об биёрад...

— Янга хобанд?
— Хобанд.
— Мон хоб раванд, сахт шалпар шуданд...

...Ниёзи хурдсол ба чунин њолат бори аввал дучор шудааст 
ва намедонад, ки чї кор кунад; ба падар менигарад, ба падари 
падар менигарад, чизеро пай намебарад ва намедонад, ки онњо 
барои чї ин зайл хомўш меистанд ва дар бораи чї андеша доранд. 
Гумонаш, чандрўза мењмонї омадаанд ва боз ба манзилашон 
бармегарданд, њар хеле бошад, ин рўзњоро кўр кардан лозим аст; 
барои тасдиќи андеша ба падар менигарад, аммо аќли тифлонаи 
ў ба чизе намерасад, пай намебарад, ки миёни онњо савдои но-
гуфтанист ва њељ кадом ба ин чиз љуръат надоранд; намехоњанд, 
ки мадда кафонанд.

— Овард? – баробари аз дар ворид шудани Аёз пурсид па-
дар.

— Не.
— Худат болотар рав, чаро дер кард? – гуфт падар ва ба мењ-

монон низ рў овард: – Нон гиретон.
— Оббоо, мулло Фаёзе, меомадед-дия!– хомўширо шикаст 

њамсояашон Нуриддин, ки фаши салларо аз паси сар мемонд.
— Ња-а, – ба њамон оњанге ки Нуриддин пурсида буд, љавоб 

дод Фаёз. Ва чашмони Ниёз ба њар дањоне, ки садо мебаромад, 
дўхта мешуд ва њар як њарфу гуфтори онњоро ба зењн мегирифт. 
Бештар ба бобо нигарист, ки ягон чиз мегўяд; аз рўи гуфти ама-
каш ў бояд донад, ки ин кўњњоро кї сохтааст, аммо ў лаб ба сухан 
намекушояд ва Ниёз мебинад, ки чун падараш рў ба ягон љониб 
тофт ва ё сар хам кард, бобо ба ў менигарад: дуздида менигарад 
ва ба назар мерасад, ки дили ў њангоми дурудароз нигоњ кардан 
гум мезанад; барои падари ў дили бобо гум мезанад.

Њамин чизро кўдак мушоњида карда, њар бори ба сўяш омадани 
нигоњи бобо чашм медуздонд, вале пай намебурд, ки њангоми ба 
дигар чиз овора будани худаш бобо чї хел њар дуи онњоро аз назар 
мегузаронад ва муќоиса мекунад; дар ќиёфаи онњо монандї мељўяд, 
гўё барои бобо муњимтар аз ин коре набошад; донистанист, ки 
Ниёз аз хуни худаш аст ё... Забонаш намегардад, аз писар пурсида 
њам наметавонад: чї хел мепурсї, ки ин писар аз туст ё не? Аз ин 
рў ў мушоњида мекунад, рамуз мегирад, монандї мељўяд.

— Овард! – аз дар сар халонда ба падар гуфт Аёл.
— Хайрият, – гуфта падар риш каф зад ва ба њозирин рў овард: 

– Каллабур њаст?
Дигарон њайрон шуданд, вале ў табассум кард.
Маълум, ки дар гўшаи замираш равшание пайдо шудааст, 

майли хушнудї дорад.
— Мулло Нуриддин, шумо ба ин корњо дуруст будед-ку?
— Не, ако...
— Хайр, майлатон, аслан дасту пои шумо њалол њам нест, 

– шўхї кард бобо ва берун баромад.

Аз чунин ранг гирифтани сўњбат дили Фаёз низ андаке кушода 
шуд ва ба писараш фармуд, ки аз паи бобо берун барояд. Ниёз 
аввал раѓбат накард, вале суханони бобо, ки «каллабур њаст?» 
гуфт, њисси кунљкобии ўро бедор кард ва ў аз паи бобо баромад. 
Бобо остини яктањ бар зада, дар назди гўсфанди сафеди зери да-
рахт меистод.

...Фаёз њамроњи писараш дар мењмонхона хобид. Гулбарг на-
зди Сабзина буд. Вале Аёз то рўз рўи њавлї гашту гашт ва ваќти 
чойи сањар наомад. Ниёз њамчун дастёр дастархон овард, чой 
овард, њамроњи падар хўрданд, аммо аз бобову Аёз дарак набуд. 
Як рўз гузашт, ду рўз гузашт, се рўз гузашт, бобо омаду Аёз на. 
Фаёз тааљљуб кард, аз падар пурсид, аммо ў љавобе надода китф 
дарњам кашид, худи Фаёз ба саволаш љавоб ёфт: ў Сабзина будани 
соњибаро шинохт, дигар аз касе чизе напурсид. Бозгашт кардан 
хост, аммо натавонист. Ў сабаби ѓайб задани Аёзро фањмид, лекин 
сабаби Ќошѓар рафта њамроњ овардани ўро сарфањм намеравад: 
«Наход барои њамин оварда бошад, то ман донам, ки занамро ба 
занї гирифтааст?» Акнун ў ба мадд кашиданњои домулло пайхас 
меравад, сархам нишастани омадагонро пай мебарад, аз ќисмат 
гурез набуданро мефањмад; дар бораи њарфу калочањои дуру наз-
дикон, ки гўё Намоз ба зани ў хушдор шудааст, андеша мекунад: 
«Њарфашон дигар буд, чаро чунин ранг гирифт? Намоз бояд зани 
маро мегирифт, на Аёз». Вале њамин ваќт суханони падар дар гў-
шаш садо доданд: «Хафа нашав, писарам, таќдир чунин будааст… 
Ту моро авф бикун, ки хабари мурдаву зиндаатро пайдо накарда, 
худої додем». «...Ман хафа не, падар. Аз ќисмат, ки гурез набошад, 
чї љои хафагї? Њама чиз аз рўи хости худаш будааст, пас ман 
чї илољ кунам? Худаш, ки моро парешон медоштааст, худаш, ки 
моро ин зайл масхара мекардааст, айби мо чї? Магар ба дарафш 
мушт зада шавад?» Ва Фаёз пай бурд, ки модар намерасад, ба 
модар рози дил гуфтан осонтар аст, ба воситаи ў баъзе њарфњоро 
фањмидан имкон дорад...

— Додо, бобом омаданд, бобом! – фиѓон карда омад Ниёз ва 
андешаи падарро пароканд.

Фаёз ба пешвози падар хест, Сабзинаву Гулбарг аз хонаи ка-
лон баромаданд, аммо Сабзина аз остона пештар наомад; ѓамиву 
гирифта буд. Зеро аз Фаёз дилмонда буд, аммо намедонист, ки 
ў зинда ва рўзе бармегардад, вагарна ба Аёз расидану нарасида-
нашро андеша мекард... Падар ба мењмонхона надаромад, балки 
худро дар офтоби тирамоњ гарм карданї шуда миёни њавлї рост 
меистод.

— Намедонам, ки дар назди Парвардигор чї кўтањї кардам; 
аз фарзанд наосудам... Миёни шумо гапу калоча шуд, баромадию 
рафтї, шукри Худо, ки боз омадї, Намоз њоло њам рўи нодид... 
Ту омадї, ана инаш ѓайб зад. Агар донам, ки чї гуноњ кардам, 

навъе карда мешустам, аммо гуноњамро намедонам, – риши мо-
шубиринљашро каф зад ва сар љунбонд.– Намедонам, намедонам... 
Ўро пайдо кардан лозим... Ў аз ту шарм дошт.

— Ин хел ки будаст, чаро маро рафта овард?
— Ман фиристодам. Баъди омадани соил ман ўро фармудам, 

ки туро бозоварад... Шумо њоло ба ќадри фарзанд намерасед, 
мисли Яъќуб дар фироќи Юсуф сўзед, нури чашматон об шавад, 
сонї мефањмед....

Фаёз чизе нагуфта сархам меистод, Гулбарг њайрон буд ва 
зиёдтар аз ў Ниёз дар шигифт аст ва худро ба тани модар чафс 
карданашро медонад.

— Ўро аз куљо пайдо кардан мумкин? – пурсид Фаёз.
— Аз ягон корвонсарои Панљакат.
— Ман ўро пайдо карда меорам, сонї ба ман рухсат медињед, 

ки равам.
Падар як ба ў нигарист, ба њукме нигарист, ки Фаёз њоло њам 

кўдак аст. Ў набояд аз гуфтаи падар барояд, зеро ў андеша дошт: 
«Фарзанд њар ќадар бузург шавад њам, дар назди падару модар 
тифли ширхора бувад».

Набояд аз њукми ў берун барояд, барои њамин ба ў чизе на-
гуфта, нигоњ кард; медонист, ки нигоњи ў чї маънї дорад ва бояд 
фаранд аз њар нигоњу садои волидайн маънї кашида тавонад.

— Рухсат дињам, барои чї рухсат дињам? Дар Ќошѓар кони 
тилло ёфтї? Зану баччаат њамроњат, боз барои чї равї?

— Худатон медонед...
Сабзина баъди салом баргашта ба хона даромад. Гулбарг сар-

хам меистод, аммо ба онњо гуфта наметавонист, ки дилаш ана-ана 
мекафад, ўро зудтар аз ин љо гусел кунанд, боду њавои серуни 
Некон ба ў намефорад...

— Њамаат њар сў – пароканда, пару бол баровардед. Яктатон 
намегўед, ки падар чї њол дорад. Магар маънии падарию фарзандї 
дар њамин аст? Мо шоњу шоњзода нестем, ки барои тољу тахт 
њамдигарро чашми дидан надошта бошем, барои зарру сим миёни 
мо дасисањо шавад, ба гуфти як кас ба пиёлаи падар зањр андозем 
ва ё њукми пушти кўњи Коф бурда партофтан кунем. Чашмам ба 
коргар мепаррад, ки алафи боѓро даравад, ба ном писарњо дорам... 
Туро базўр ёфтам, боз равам, мегўї...

Аз ин гуфтор дили Гулбарг сих зад, ба шавњар, ба писар нига-
рист, ки ўро зудтар аз ин љо баранд. «Мо гумон накарда будем, 
ки сафарамон ин ќадар тўл мекашад, ба падарам зуд бармегардем, 
гуфта будем» сари забон овард ў, аммо гуфта натавонист. Ниёз 
сахт ба ў часпид, гўё пай бурд, ки модараш бемадор аст, бемуттако 
рост истода натавонад. Ў ба падари сархам нигарист, ба њарфи 
бобо чизе нагуфт.

— Ман њоло њам бо он хук ногапї, – Намозро дар назар дорад 
бобо, – Баъди ѓайб задани ту бо ў сахт љанг кардем... Ман ба ин 
даргоњ ќадам намемонам, гуфта будам, лекин барои туву келин 
шуда омадам.

Фаёз ба ин суханон сарфањм мерафт, аммо Гулбарг намедонист, 
ки барои чї ў ин хел мегўяд; «барои туву келин» гуфтанаш андаке 
рўњи Гулбаргро бардошт. Ў гумон кард, ки дарди дилаш сабук 
шуд. Зеро намефањмид, ки ин мардум чї касанд, барои чї њама 
ба худ гирифтор, як сўњбати солим нест ва ба маънии ѓайб задани 
Аёз сарфањм намеравад, касе аниќ ба ў намегўяд, ки чаро чунин 
њолу ањвол; њатто Аёз. Фаќат Сабзина дилшикаста ба ў менигара-
ду хоњарам гуфта сухан оѓоз мекунад, аммо аз боби гум шудани 
шавњараш чизе намегўяд. Танњо як бор гуфт, ки инњо њамин хел, 
бояд банавбат гум шаванд. Аммо Гулбарг чизе нафањмид; гўё ин 
њарфњо муаммо ва нофањмиданї буданд.

— Хайр, маълум шуд, ки мо зинда будаем, акнун бо ризои 
Худо рухсат дињед, ки баргардем...

— Ту нав чї гуфтї? Нагуфтї, ки Аёзро ёфта меорам...
— Ёфта орам, рухсат медињед?
— Лозим не!... Ёфтанат њам лозим не, рафтанат њам!
...Намозу занаш дар њамин њавлї зиндагї кунанд њам, наме-

намуданд, аммо кўдаконаш ба тамошо мебаромаданд; аз дари 
даромади хона љуввї мебаромаданду «њей-њей-њей!» садо мекар-
данд ва ба назарашон масхара дошта боз љуввї медаромаданд ва 
баъд касе онњоро бозмедошт ва ё љанг мекард, ки намоён намешу-
данд. Ниёз намедонист, ки онњо кистанд, аммо таваљљўњ мекард; 
бо гўшаи чашм менигарист ва масхарањои онњоро медид; забон 
баровардану калла љунбондан, по задану даст ба њар сурат гар-
дондани онњоро медид, ѓашаш омада рў мегардонд ва онњо њар 
наѓмае, ки кунанд, гўё барои худ мекарданд, пеши назари Ниёз як 
пора мусаввирае меомад, ки кўдакони бепарасторе нимбарањнаву 
ифлос, фиси бинї ба пушти лаб кашол, рўйњо ношуста, дами дар 
ба њамдигар муттако шуда ба касе механданд, «эй!» гуфта њар гуна 
њаракатњо мекарданд, аммо Ниёз он сў рўй намеовард. «Онњо чї 
мегўянд, додо?» «Ба онњо эътибор нате» – гуфт Фаёз, вале худаш 
як назар ба онњо нигарист ва воќеањои гузашта пеши назараш 
омаданд, аммо ў намехост, ки Ниёз ё Гулбарг аз он њарфњо огоњ 
бошад, барои њамин чизе нагуфт.

— Хонаи бобош меравї? – пурсид аз писар.
— Намедонам.
Вале аз Гулбарг напурсид, балки сар хам карда, сонї бо гў-

шаи чашм ба ў нигарист ва оњиста гуфт: «Ман бояд Фаёзро ёфта 
орам». Гулбарг дилшикаста ба ў нигарист: «Мурдаро монда тут-
хўрї меравї?»

— Ин чї гуфтаат?

Гулбарг чизе нагуфт, балки вазнашро батамом ба писар пар-
тофта буд, Фаёз ин чизро пай бурд ва назди ў сари зону нишаста 
пурсид: «Ба ту чї шуд? Худатро ба даст гир, мо бармегардем, 
бармегардем... Андак ошўби роњњо паст шавад... Дар пеш зимис-
тон, мо расида наметавонем...»

— Баъд дер мешавад...
...Фаёз ба гумљўии бародар рафта натавонист.
Хоњараш хабар овард, ки худи падар ба љустуљўи писар ба-

ромадааст ва хоњиш кард, ки Фаёз зану писарашро гирифта ба 
хонаи ў раванд, аммо Фаёз ба он љо њам нарафт, мунтазир буд, ки 
падар чї хабар меорад. Мувофиќи он рафтор бикунад... «Баъд дер 
мешавад» гуфтани Гулбарг он ваќт ба Фаёз чандон таъсир накарда 
буд, аммо истода-истода хуни ўро ба ѓалаён овард: «Барои чї ин 
хел гуфт? Магар ў ягон чизро медонад?»

— А, Гулбарг! Дер мешавад, гуфтанат чї маънї дошт? – дар 
мењмонхона, ки њардуяшон монда буданд, пурсид Фаёз.

— Худатон гуфтед-ку, зимистон меояд, рафта наметавонем, 
– дар асл Гулбарг дигар чизро дар назар дошт, аммо чунин љавоб 
дод.

Дар мењмонхонаи торик хомўшї ба миён омад; дилгир, ѓашо-
вар, воњимаангез, гўё аз нохушие дарак медода бошад. Онњо низ 
ба хомўшї гўш дода, мунтазири ягон хабаре буданд. Њар ду танњо, 
Ниёз куљое бозї мекунад, ё назди Сабзина рафтааст; хонадони 
Намоз низ ором – садои кўдак намебарояд; дар њавлї оромии 
мутлаќ, Фаёзу Гулбарг гўё аввалин бор дар танњої нишаста, дар 
бораи одаму олам андеша мекунанд ва гўё бори нахуст аст, ки 
њамдигарро танњо ёфтаанд, сар бар сари китфи њамдигар гузошта, 
ѓами якдигарро мехўранд. Таги дили Гулбарг сиёњї дорад, барои 
њамин бозмондан нахоњад, аммо ин чизро ба Фаёз намегўяд, то 
малол нагирад: «Дар манзили ман омада дилат сиёњї баровард?» 
нагўяд.

— Чаро инњо наомаданд, янга? – садои хоњари Фаёз буд, ки 
аз Сабзина мепурсид.

— Авсун нотобанд! – љавоб дод Сабзина Гулбаргро дар назар 
дошта.

Сонї хоњар сурфида ба дари мењмонхона наздик омад:
— Ако, ако! Хобед ё бедор?
— Биё, биё, бедорем!
— Янгам нотоб шуданд?
— Хаста шудааст, – ба дар омада гуфт Фаёз.
— Хона биёред, гуфтам, наовардед, бањри дилашон мекушод... 

Боз Ниёз бењтар, ба хона омад, љўрањо пайдо кардааст...
Ниёз љўра пайдо кард, бо кўдакони аммааш, бо писари усто 

Собири дуредгар ва Ёќуби писари осиёбон, бо Раљаби Дўст ошно 
шуд ва онњоро ба њавлии бобої овард, то «буд-буд» кунанд; аз 

чормаѓзи рўи њавлї канда, ќуббаю кампирѓелонак кунанд. Аммо ин 
чиз ба кўдакони Намоз нафорид; онњо аввал дўѓу даранг карданд, 
ки чормаѓзи онњоро нагиранд, сонї худашон ёри бозї шуданд; дар 
халтакисањои бари рости куртаашон чормаѓзу саќќо љамъ карда, аз 
сањар то чашмашон дидан бозї мекарданд; Ниёз низ ба модараш 
фармуд, то ба ў низ чунин халтакиса созад. Модараш «ман наме-
тавонам» гуфт, Сабзина чоки бари куртаи ўро канда, киса сохт. 
Баъд ў саќќо ва чормаѓзњоро ба киса зада, рўи њавлї баромад, 
то бо баччањо бозї кунад, аммо модари баччањо онњоро љеѓ зада 
гирифт ва нагузошт, ки бо Ниёз бозї кунанд. Ва дар дами дара-
шон чизе гуфт, ки онњо гаштаю баргашта ба Ниёз нигаристанд, 
забон намудаю бинї кашида даромаданд. Ниёз рўи њавлї танњо 
монд ва ба шохаи дарахт санг андохт, ки чормаѓзњои хандонро 
зада афтонад... Ва њамин ваќт Намоз «иш-иш!» гуфта аз дарвоза 
хари пурборро пеш андохта даровард ва бад-бад ба Ниёз нигоњ 
кард, зери лаб чизе гуфта гузашт, ки ў нафањмид. Намоз занашро 
даъват карда љуволро аз пушти хар канданд ва хар зери дарахт 
омада, баргњои аз зарби санги Ниёз ба замин рехтаро чида хўрд. 
Ниёз њарчанд ба онњо нигоњ кардан намехост, дили тифлонааш 
ўро ба ин роњ меандохт.

— Чї дидї!? – нигоњи Ниёзро дида пўписа кард Намоз ва писа-
рак сар хам карда хона даромаданї шуд, ки Сабзина баромад.

— Беимон, кўдакро надонад... Нигоњ кардан катї, гандуми 
љуволи туя хўрд! – пеши пояш нигариста, гўё худ ба худ мегуфт 
Сабзина, аммо ба Ниёз чизе нагуфта, хокрўбаи ба хокандоз бардо-
штаро бурд, то аз дарвоза бароварда ба партовгоњ андозад. Лекин 
Ниёз ба ин чизњо сарфањм нарафта, аз чормаѓзњо ќубба сохта, 
чанд ќадам дур мерафт ва бо ген1 зада ќуббаро вайрон мекард, аз 
давраи кашида берун мебаровард; мечид, месохт, вайрон мекард 
ва худ ба худ меѓуррид. Њамин ваќт писари калонии Намоз Аббос 
дартоз омада харро аз зери чормаѓз гардонд ва Ниёз дилсофона 
ўро даъват кард:

— Биё бозї.
— Њу, бо ту гадо?! – харро сўи оѓили он тарафи њавлї, ки хоси 

онњо буд, ронда гуфт Аббос. Ниёз дурудароз ба он сў нигарист, 
аммо ба сухани ў сарфањм нарафт: «Чаро гадо?» Ва тозон назди 
падару модар даромаданї буд, ки Сабзина ўро боздошт:

— Шери хола, биё чормаѓзњои калон-калон медињам, љўрањоят, 
ки омаданд, бозї мекунї, – хандон гуфт, то Ниёз сухани Аббосро 
фаромўш кунад. – Њар чї баччањои онњо мегўянд, – ба дари На-
моз ишора карда давом дод ў, – ањамият нате, онњо њама нимсоќу 
нимљинї: падарашон њам, худашон њам.

1. Саќќо 

Ниёз аз паси Сабзина ба хона даромад ва яке чашмаш ба Аббос 
афтид, ки нигоњ карда, механдад.

— Барои чї вай ин тараф нигоњ карда механдад, хола?
— Гуфтам-ку, ањамият нате, – сандуќро кушода ва аз даруни 

он чормаѓзњои калон-калон бароварда гуфт Сабзина.– Дидї, ген 
њам лозим не.

Ниёз чормаѓзњои вазнинро гирифта берун баромад ва рўи 
њавлї довталабона мегашт, то кї ёрї бозї шуда тавонад, аммо 
касе пайдо набуд. Сонї назди падару модар даромада чормаѓз 
додани Сабзинаро гуфт, аммо сухани Аббосро фаромўш кард, бад 
нигоњ карда гузаштани марди зардинаро низ нагуфт. Дар назди 
падару модар дар куртааш нагунљида, чормаѓзњоро аз як гўша 
ба гўшаи дигари хона меѓелонд, љамъ мекарду боз меѓелонд. Ў 
дар хона наѓунљид, тохта берун баромад, ќубба сохт, бо ген зада 
вайрон кард, боз сохту боз вайрон кард... ва нињоят писарони 
Намоз баромада байни худ бозї карданд, миёнашон машварат 
шуд, назди Ниёз омаданд ва боз бо ў бозї карданд; онњо назар-
ногирона бозї карданд, Ниёз чормаѓзњои онњоро бой бурд, ба 
онњо нафорид, ба ў часпиданд, ки Ниёз ѓиром аст ва њаром бозї 
мекунад, чормаѓзњояшонро гардонда дињад. «Бозї аст ин» гуфт 
Ниёз ва хеле андешида чормаѓзњояшонро гардонда дод. Онњо 
ќонеъ нашуда боз даъво карданд, Ниёз аз чормаѓзњои худаш низ 
дод, сонї онњо талаби бозї карданд, лекин Ниёз муроди онњоро 
фањмида бозї накард.

— Чормаѓзи моро бурдї, акнун бозї бикун, – гуфтанд.
— Ку? Ку он чормаѓзе, ки ман бурдам?
— Ку-куятро мон, думликконї накун! – дов кашида омад Аб-

бос.
— Лекин гардонда намедодагеш! – шарт монд Ниёз.
— Майлат! Парто! Ин дафъа «ќубба» нею «буд-буд». Панљтої 

парто!
— Ана! – ситеза карда панљ чормаѓзро дур андохт Ниёз.
— Чаро ин ќадар дур? – норизо буд Аббос.
— Ту низ дур бубанд, – муросо мехост Ниёз.
— Не, дур, ќол гирифта намешавад, – бањона кард Аббос.
— Набошад, ту дур парто, ман мебандам, – хоњиш кард 

Ниёз.
— Майлат, ана! – дуртар аз љои партофтаи Ниёз панљ калопуч 

андохт Аббос.
Ниёз «Ба кадомаш ки расад» гуфта чормаѓзеро ѓелонд, ки аз 

миёни калопучњо ѓелида гузашта, ду-се ќадам дуртар бозистод, 
се чормаѓзи дигар ѓелонд, ки њамин хел бозистод, вале чормаѓзи 
панљумро сахт ѓелонд, вай ба калопуче бархўрда, чандон дур на-
рафт ва Ниёз аз масофаи наздик калопучњои дигарро зада гирифт 

ва на чандон дур калопучњоро партофт, ки Аббос бандад, аммо 
ў розї нашуд:

— Чаро калопуч?
— Калопучњои худат.
— Онњо калопучњои ман, ту аз они худатро парто!
Ниёз чормазѓњои ахча партофт; дур партофт, наздик партофт, 

рост бозї кард ва њама чормаѓзи онњоро бурд. Ин чиз боз ба Аб-
бос нафорид ва ў ба фиребу найранг гузашт, то чормаѓзњояшро 
баргардонда гирад.

— Мо шарт карда будем, – гуфт Ниёз.
— Шарту парт надорад! – гуфта пеш омад Аббос ва як лагад 

ба кисаи вазнину кашоли Ниёз зад. Чормаѓзњо садо карданд ва 
чанде аз дањони киса берун љаста, афтоданд. Ниёз дар ѓазаб шуд, 
вале чї гуфтан ва чї кор карданро надонист. Аббосу бародаронаш 
ўро миёна гирифтанд.

— Ма, ба ту чормаѓз лозим бошад, ма! – сўи ў чанд чормаѓз 
дароз кард Ниёз.

— Мо ту барин гадо не...
Ниёз чизе нагуфт ва чормаѓзњоро ба замин рехта, бо пои ба-

рањнааш кўфт.
— Ту моро кї гумон кардї, берўзї! Ба чормаѓзњои ту мурда 

будем? – дов дошт Аббос.
Ниёз дид, ки онњо ангези љанг доранд, мушт гирењ карда истод 

ва чун Аббос аз гиребони куртаи карбоси ў гирифт, як мушт ба 
банди дасташ зад. Аббос гумон кард, ки банди дасташ шикаст, 
вой-вой карда ба замин нишаст, то дигарон ба ў рањм кунанд ва 
баробараш ба Ниёз часпанд. Чун дид, ки дасташ сињат аст, хест ва 
бо ишораи ў њама ба Ниёз баробар дарафтоданд. Ва Ниёз мисли 
кањрамонњои нахустмаъракаи афсонавї худро афшонда, онњоро 
дур андохтанї шуд, вале баччањои њамсоя ба Аббосу бародаронаш 
ёвар шуда, ба Ниёз часпиданд, то аз пой афкананд. Вале нашуд; 
як тараф тела дода, ўро афтонданї шаванд, тарафи дигар, ки 
низ ўро афтондан мехостанд, муттако мешуданд ва диданд, ки 
нашуд, ба кашокашу либосдарронї даромаданд. Ниёз боз худро 
афшонданї шуд, вале дар ињотаю чанголи онњо ин корро карда 
натавонист.

Мушташ аз дасти баччањо рањо шуда, ба дањону бинии Аббос 
бархўрд ва фиѓони ў то осмон рафт. Баччањо тарсида Ниёзро сар 
дода дур рафтанд, аммо дере нагузашта сангу чўб оварда Ниёзро 
заданї шуданд. Ниёз омади њар сангу чўбро реб дода, аз лату зарб 
эмин мемонд ва чолокона хам шуда сангу чўби андохтаи онњоро аз 
замин мегирифт ва баргашта ба эшон меандохт, њамлавар мешуд. 
Баччањо пароканда гаштанд ва ба гўшакї даромаданд... Аббос 
даст бар лабу дањон сўи хонаашон рафт ва дере нагузашта садои 

модари шаттоњи ў баромад, ки дастак зада, садо карда ва навохта 
аз дари хона берун омад:

— Ин чї рафтор! Ин чї гуфтор! Ба омадањо рўз њасту ба мо 
не?! Дар хонаи худамон рўз намедињанд! Ин чї рўзи сиёњ! Ку ман 
он зўра бинам! Ваята канда, дар ваят назадаам! Ње, дар њалќу 
дањанат... Ту боз ба як реза љонат одамзан њам њастї?! Ње, дастат 
шиканад!..

Модари Аббос мисли бало меомад, аммо Ниёз намедонист, ки 
чї кор кунад; дар љояш шах шуда буд.

Ў як бор сўи мењмонхона нигарист, ки шояд модараш баромада 
ёр шавад ва падараш... Ба љои онњо Сабзина баромад; маншаю, 
арбадаю беобрўињои занакро дида дар остона бозмонд. Гулбарг 
низ аз дар берун омаду шах шуд, ки ин зани ношинос чаро арбада 
дорад ва девсурат сўи писари ў меояд. Гулбарг њам ношинос ва 
њам бегона, Сабзина бо ин зани шаттоњ ногапї ва сари маншаю 
хархаша надорад, зеро медонад, ки сароѓозин зан ба ў чї мегўяд, 
чї таънањо мезанад, боз коњи кўњнаро бод карда, ўро нопок меба-
рорад, ба пои шўяш мебандад, бо тўњмати каснадида шармандаю 
шармсор мекунад, барои њамин дилу нияти пеш рафтан ва ё ба ин 
кор њамроњ шудан надорад... Гулбарг як ларзид ва беихтиёр ќадам 
пеш андохт, то писарашро аз чанголи ин љалољин эмин дорад. Ва 
Ниёз аз њайату омади гирдбоди бало тарсид, ки рў тофта гурехт ва 
худро ба оѓўши модар зад. Модар ўро зери домон пинњон кардан 
хост, аммо дид, ки ў баччаи калон шудааст, сахт оѓўш гирифта, 
миёни занаку писараш девор шуд.

Лекин модари Аббос ќарор намегирифт: «Ба њар кас бачча 
азиз!» гуфта, чу љонситон мерафт, дастак зада, арбада карда, ме-
рафт.

Сабзина, ки кї будани ин занро медонист, аз рўи эњтиёт пеш 
омада, пањлўи Гулбарг истод, то ўро мададгор шавад ва ў пушт 
ба Гулбаргу рўй ба зани шаттоњ дошта мисли њайкал рост истод, 
ки њаргиз аз садд гузашта намешуда бошад. Ў на фаќат Ниёз, 
балки модари ўро низ аз ин бало нигањ доштан мехост. Ва бисёр 
метарсид, ки Фаёз аз мењмонхона баромада ба ин манша њамроњ 
нашавад. Вале аз арбадаю рафтори авсуни баттол халосї набу-
дагї барин; ў маљбур созад, ки Фаёз њам ба ин љанљол њамроњ 
шавад... Аммо Фаёз даруни мењмонхона каф ба гўшњо гузошта, 
тоќат мекард, ки на сухани ўро шунавад ва на ба ин њангома 
шарик гардад.

«Гурез, ба хона даро!» оњиста ба гўши Ниёз гуфт модар ва ўро 
андаке тела дод, то ба мењмонхона дарояд ва худ баргашта рў љо-
ниби занак овард; пайкари резаи ў, шиками дамидаю синањои то 
рўи шикам кашолаш, чашмони танг ва лабони нафиси мисли корди 
чархдоштаи ў чї будану кї набудани ўро муайян мекарданд.

— Ку, ман ту зўра бинам! Аббос аз камари додот нашудааст, 
ки ўро занї! Аз камари додот бачча мешуд, мана ба ин манља-
лаќї мешуд! – Сабзинаро нишон дода гуфт ў.– Аз Фаёз нашуд, 
аз Намоз нашуд, тани худро ба Аёз бахшид! Мур! – гўё бо ин 
суханони бемавриду нољо њама ќиссаро ба Гулбарг гуфтан хост, 
фањмондан хост, то занаки бегона мувофиќи хости дили ў рафтор 
кунад; ў ба Гулбарг на авсун, балки палонљ будани Сабзинаро 
таъкид кардан хост. Аз овозаю дарвозањо чандин сол гузашта 
бошад њам, бўи мурдоби гандидаро баровардан мехост, маддаи 
дил мекафонд, алам ситониданї буд. Гулбарг њайрон буд; ѓами 
писарро мехўрд ва хиљолат њам мекашид, ки чаро ба ин мулк 
омад; барои ў шуда коњи кўњнаро бод мекунанд, ба љароњат намак 
мепошанд, ба шўрбои косаи ў зањр меандозанд: «Ман барои ин на-
омадаам». Ў ёрои љангу љангљол надошт ва ин чизро муносиб њам 
намедид, ки бо ин мулку касон ошно нашуда, расму ойинашонро 
наомўхтаву надониста, ба љанг хезад. Вале меларзид, ранги рўяш 
канда, дар танаш як њолати ногувор пайдо шуд. Сабзина кию чї 
будани худро медонист, њољати ўро ба худаш шинос кардан нест; 
алњаќ бењтар аз худаш ўро касе намедонад, вале ба Гулбарг ўро 
чунин пешнињод кардан сахташ расид. Дандон ба дандон монда 
хеле тоќат кард, аммо мисли шере, ки баччаашро зўран рабуда 
бошанд, ѓуррид: «Ту, манљалаќї, чињо мегўї? Љалабии мана дида 
будї, дошта будї?» Ва баъд панљањояш чанголи гирои шерона 
шуданд, дандонњояш зињ заданд, чашмонаш косаи хун гаштанд, 
Гулбаргро ба њоли худ монда, ба муќобили арбадаю дўѓу даранги 
очаи Аббос вазнин ќадам пеш андохт, то яку якбора аз гулўи ў 
гирад, зеро њама њарфу њарфчањое, ки дар хусуси Сабзинаю На-
моз пайдо шуда буд, аз забони ин зан буд ва ин зани дўлсина бо 
њама афту андом ва шаттоњию баддањониаш ба Сабзина намефо-
рид: давраолой буд, ѓаммоза буд, шўрандоз буд. Барои њамин ў 
мисли шеру паланг сўи ў чангол тез кард. Вале часпочаспи онњо 
на шерона, балки боз занона шуд; мисли ду мокиён каме гардан 
ёзонда, ба љанг даромаданд: мўйканиву рўйканї карданд; миёни 
кашу пархошњо баробар мегуфтанду њамдигарро менавохтанд, 
арбадаю шаттоњию таънаю маломат карда, баробар мегуфтанд 
ва чигуна мешуд, ки гуфтањои якдигарро фарќ карда љавоб њам 
медоданд. Аммо Гулбарг ба баробар гуфтани онњо гўш дињад њам, 
сарфањм намерафт, ки онњо чї мегўянд. Љанги баччањо як тараф 
монд: Ниёз хона даромад, баччањои Намоз тамошогар буданд, 
вале занњо менавохтанду менавохтанд:

— Мур! Ту беномус, мур! Таната ба се бародар бахшидї, боз 
забонат – як ќулоч! – таъна мезад очаи Аббос.

— Бахшидам-набахшидам, боло Худо медонад... Илоњо, ин 
тўњмате ки ба сари ман омадааст, ба ту њам часпад! Илоњї маз-

заи тўњмати ноњаќро ту њам чашї! Дигар гап надорам, ба худаш 
супоридам! – даст ба осмон бардошта гуфт Сабзина.

— Ба дуои кўрмуш борон намеборад... Ќиссонда шин! Ман бо 
ту манљалаќї нохуни љанг надорам, лекин ана он саѓираи шумро 
зада мекушам! – паст намеомад очаи Аббос.

«Саѓираи шум» гуфтани ў Ниёзро ба Гулбарг сахт расид, ба 
љанг шарик шуд:

— Занаки беобрў будаї, берў будаї...
— Њар чї бошам-набошам, аз таги пои шўи худам дур на-

рафтаам, – таъна мезад ў ва њарфи мардумро ба инобат гирифта 
ишорањои нофањмо мекард: – Думовард надорам, баччањом аз 
шўи худам.

Гулбарг, ки таги гапро намедонист, ба сухани ў эътибор надод 
ва дид, ки бо ў сар ба сар шуда наметавонад, ба хона даромад. 
Сабзина низ хуни дар рухсораш шоридаро кафмол карда, љониби 
хонааш рафт... Аммо очаи Аббос даст ба миён гузошта, дилакза-
нон нафас гирифта синањои дўлашро љунбонда, навохту навохт ва 
магар монда шуд, ки дастонашро якбора ба ќадаш нишеб кард ва 
рў сўи хона оварда, баччањои рангкандаашро дида, алам аз онњо 
ситониданї шуд: «Ња-а, дар њалќи додотон...» Баччањо мисли 
чўљањои хўсонда тозон ба хона даромаданд. Аммо очаашон бар 
остонаи дањлез нишаста чашм ба дари Сабзина дўхт ва худро 
пањлавони музаффар дониста, гўё нишаста, нафас рост мекард, 
вале бадгўиаш намегузошт, ки ў нафас рост кунад:

— Њолї ист, њамаи инро аз биниат мебарорам...
Нафасаш гашта, ќарор нишаста наметавонист; мехесту мени-

шаст, сари синаи фарбењаш пасту баланд мешуд ва чашмонаш 
беќарортар аз нафасаш буданд, чизеро фурў бурдан мехостанд 
ва ё сўзондан; нигоњаш зуд-зуд аз дари хонаи Сабзина ба дари 
мењмонхона бармехўрд ва аз дари мењмонхона ба дари хонаи Саб-
зина, њоло аламаш набаромада буд; мехост бо нигоњи беќарораш 
яке аз онњоро дошта, боз гўяд, боз навозад...

... Ва ба љои ин њама бобо асо ба даст аз дарвоза ворид шуд 
ва аз паси ў Аёз даромад. Очаи Аббос ба асо гирифтани бобо 
њайрон шуд ва барои он ки ба ѓазаби бобо гирифтор нашавад, 
бархоста, доман афшонда, ба хона даромад. Бобо гумон кард, ки 
дар њавлї љуз он келин каси дигар нест, њама ба љое рахти сафар 
бастаанд, барои њамин келин бар остона нишаста, андеша дорад, 
то минбаъд чї кор бикунад. Бобо ба мењмонхона надаромад, 
балки бехи дарахти чормаѓз ду бари љомаро ба зер лўнда карда 
нишаст ва такя бар дарахт зада оњи мадиде кашид, ки аз зиндагї, 
аз роњ, аз фарзанддорї монда шуда бошад. Аёз ба ў чизе нагуфта 
ба хона даромад, зеро медонист, ки сухан кардан ба падар фоида 
надорад ва намефорадаш...

Фаёзу Гулбаргу Ниёз дар мењмонхона нишаста шукр мекар-
данд, ки падар ба мењмонхона надаромад, зеро Гулбарг аз гиря 
на танњо чашмонаш, балки рўяш њам варам карда буд, баробари 
ў Ниёз њам мегирист ва Фаёз онњоро хап карда наметавонист. 
Бозомадани падару Аёзро шунида Гулбарг сар аз зонуи шавњар 
бардошт ва бо гўшаи ќарс ашк хушк кардан хост.

Фаёз хест, назди дар омада ба падар нигарист, ки чї зайл такя 
бар дарахт дода, чашм пўшида, ором нишастааст; одати тољикї: 
чун тољик монда шавад ва ё аз ягон њодиса нохуш гардад, такя 
бар девору дарахт карда, дурудароз мешинад ва ё кўрпаро ба сар 
кашида хоб меравад, то њама чизро фаромўш кунад ва андаке 
осуда гардад, аммо падар њоло на барои осудагї, балки барои 
андеша кардан чунин нишастааст; њарчанд андеша кунад њам, ба 
таги он намерасад ва ё роње пайдо карда наметавонад, то бо пи-
сарон чї бояд кард; онњоро бо чї роњ ба сулњу салоњ овард. Њоло 
ў аз љанги имрўзаи кўдакон ва рўканиву мўкании палонљњо хабар 
надорад, вагарна ин сарборї бар ѓамњои дигар мебуд. Ними рўй 
ва як чашми Фаёз аз дар берун аст ва њолати падарро мебинад, 
вале ќадам аз остона берун намегузорад, то ба роњати падар ха-
лал нарасонад, аммо намедонад, ки оќибати ин корњо чї шавад; 
ў акнун аз сирру савдо огоњ: сабаби баромада рафтани Аёзро 
медонад, лекин њоло њам сарфањм намеравад, ки барои чї мањз ў 
рафта аз ин ќадар рањи дур онњоро оварду имрўз чунин рафтор 
кард – партофту рафт; тоќати мењмон надошт, хона ба мењмон 
гузошт. Њоло чї мешавад, надонад.

Аёз боз бо ў рў ба рў шуданист ё не ва рафту рў ба рў шу-
данд, онњо ба њамдигар чї бояд гўянд? Аёз «аз гуноњи ман гузар» 
гўяд, ў чї љавоб дињад? «Намедонам, намедонам, ки чї гўям... 
ман аз ўњдаи бардоштани ин бори гарон намебароям... бигзор, 
ин чизро падар ба ўњда гиранд». Ў як пой аз остона берун монд, 
пои дигарашро низ, вале пеш рафта натавонист; ќадаме дуртар 
аз дар бозистод ва рўй бар падар дошт, ки шояд чашм кушода, 
ўро бинад ва фармояд, ки наздаш равад. Аммо чашмони падар 
кушода намешуданд, балки сараш оњиста-оњиста хам мешуд ва 
манањаш дар банди дилаш расид. Фаёз яќин кард, ки падарро 
хоб бурд. Якбора ба ў даст расондани Ниёз маѓзи сарашро ба 
дард овард, хаёлашро парешон кард, вале ѓазаболуд бошад њам, 
ўро тела надод, љанг накард, зеро ошуфтаву парешон будани зану 
кўдакашро медонист; рафту њозир Фаёз андаке даѓалї ва лату 
иллат мекард, Ниёз ба гиря медаромад, зеро ў аз кори кардааш 
– аз љормаѓзбозиаш пушаймон гашта буд, ки ин ќадар арбадаву 
пархошу таънаву иддаоро ба сарашон овард, боиси ѓаму ѓусса-
мандии Гулбарг шуд.

Барои њамин Фаёз баргашта ба писараш нигарист ва аз китфи 
ў андаке тела дод, ки назди модар дарояд, вале Ниёз гарданшахї 

карда, такя бар пањлўдарї зад, то муносибати падару боборо 
бубинад.

Аммо Фаёз аз љой наљунбид, балки мунтазир буд, то аз куљо 
садое ояд: падар мехезад, Аёз меояд ва ё зани Намоз аз нав шат-
тоњї мекунад? Дар њаќиќат садо омад; аз беруни дарвоза садо 
омад. Падар чашм кушода ба он сў нигарист ва гўё мисли ѓарибон 
дар ин љо шиштанашро дида, шарм карда хест ва ба садо љавоб 
дод: «Њў-њў!!»

— Акои Намоз њастанд? – пурсид авоз.
Бобо љавоб надод ва баъде ки пурсанда аз дарвоза намоён 

шуда боз саволашро такрор кард, ў љавоб гардонд:
— Рафта аз хонааш пурсед, будагист!
Ва худ ба сўи мењмонхона равон шуда Фаёзро дид, ки тез-тез 

ќадам монда пеш меояд.
— Ассалому алайкум! Хуб овора шудед, додо, њамааш гуноњи 

ман...
Падар алейк гирифт, вохўрдї кард, сонї ба китфи ў даст зада 

«Њељ гап не, мешавад» гуфт ва ба Фаёз ишора кард, то ба мењ-
монхона дароянд, аммо Фаёз карахт шуда монд: аввал нахост, ки 
падар ба он љо даромада чашмони варам кардаи Гулбаргро бинад, 
вале даромадани ўро салоњ дониста, падарро пеш андохт. Пештар 
аз даромадани ў Ниёз модарашро аз даромадани бобо огоњ кард. 
Гулбарг чашмонашро бо нўги ангуштон молиду покиза кард ва 
дами дар бозистод, то баробари даромадани падаршў салом дода, 
пурсупос кунад ва бадар шавад. Айнан њамин тавр шуд: падар ба 
саломи ў алейк гирифту ба фикру андешаи хеш банд пешгањ гуза-
шт ва Ниёзро хонд, ки пањлўяш нишинад, аммо ў аз паси модар 
баромад. «Паъате, худаша бегона мегирад» гуфт бобо. Ва Фаёз 
пойгањ хало ёфта ва фурсат муносиб дониста, сухан оѓоз кард:

— Ниёзу модараш одат намекардагї барин, обу њавои ин љо 
нафорид.

Ва мунтазир шуд, то падар чї љавоб гўяд. Падар низ мунтазир 
буд, ки писар суханашро идома дињад, вале дид, ки ў хомўш аст, 
баъди мулоњизаи зиёд рафти суханро чунин гардонд:

— Ња-а, обу њавои Некон ба њар кас намефорад.
Фаёз маънии сухани ўро фањмид ва донист, ки барои даѓал 

набаромадани њарфаш ва наранљидани ў чунин гуфт, вагарна 
дигархелтар муомила мекард: аз гиребонаш мегирифту ба девор 
рост мекард, танбењ медод, сабаби номаъќулињояшро мепурсид. 
Ва ўро мењмон дониста, барои напурсида, худсарона гурехта ба 
Ќошѓар рафтанаш чизе нагуфт, коњиш накард, танбењ надод. Фаёз 
сабаби ин чизро намедонад, гумонаш, ки падар пир шудааст ва аз 
бози њамсарашро гум кардан «мусулмон» гаштааст. Пеш ин хел 
набуд; андаке худсарї кунї, кайфар мегирифтї, сабаби ба падар 
чизе нагуфта ѓайб задани Фаёз дар њамин буд... Аммо ў њайрон, ки 

падар аз Намозу занаш чї забонкўтањї дорад, ки онњоро ба ќолаб 
кашида наметавонад: љангї, зуъм мекунад, ба ў чизе намегўяд, аз 
ин хусус њарфе њам надорад. Ин љазои бадтарини падар - баробари 
он аст, ки падар аз бањри писар баромада бошад.

— Фаёз!
— Лаббай!
— Ту хафа нашав... касе гумон надошт, ки ту зиндаї, зеро мо 

аз Киштўд то Самарќанду Бухоро, то Кешу Китоб дарак андохтем, 
касе даракатро надод... Гумон кардем, ки... њатто Зарафшонро то 
пойгањ обдонњо андохта, кофтем... Агар ба љои мо ту мебудї, чї 
кор мекардї?

— Намедонам.
— Намедонї... Аз паи зиндагї шудан лозим... Агар ин њавлї 

нафорад, назди худам биё... Аёз мегўяд, ки ба назди Фаёз зинда 
рафтаму мурда омадам, – фањмонданї шуд падар.

— Намешавад, додо, – гўё њарфи падарро нашунид, аз ин рў 
љавоби умумї гуфт: – Чї лозим, ки ман ин љо истода њамаро азоб 
дињам. Хубаш, ки рухсат дињед, мо равем.

Падар чизе нагуфт. Бархост ва њамон зайл хомўш баромада, 
рафт...

Фаёз бо Гулбарг маслињат кард ва ќарор доданд, ки баъди ором 
шудани мољарои њамсоя ва дидани Аёз назди падар мераванд. 
Њоло онњо намедонистанд, ки дар он хона миёни Аёзу Сабзина 
чї гуфтугўест ва фаќат ваќте ки Ниёз омада «Холаи Сабзина 
гиря доранд» гуфт, онњо ба њамдигар нигарон чї гуфтанашонро 
надонистанд.

— Барои чї гиря мекунад? –пурсид Гулбарг.
— Намедонам, амакам сархам нишастаанд, холаи Сабзина 

гиря доранд.
Сари Фаёз низ хам шуд, манањаш ба сари сина расид, аммо 

зуд сар боло кард, то Гулбарг парешон нашавад.
— Кай бармегардем, Фаёз? – гўё њама њолатњоро пеши назар 

оварда ва хулоса бароварда пурсид Гулбарг.
— Фардо, – гуё хуши сухан надошта бошад, кўтоњ љавоб дод 

Фаёз...
...Вале фардо бозгашт карда натавонистанд. Гулбарг нотоб 

шуд. Ба хонаи падар њам нарафтанд. Дар мењмонхона монанди 
ѓарибон буданд. Гоњ-гоње Сабзина Ниёзро даъват карда нон ва 
дигар хўрокњо медод ва њар бор аз Аёз истињола мекард, ки аз 
чунин рафтори ў «њоло њам дилат ба Фаёз кашол будааст-дия» 
нагўяд. Аммо ў ин чизро нагуфт, балки дигар Ниёзро даъват на-
карда худаш ба мењмонхона рафт, салому алейк кард, нишаста 
њамроњашон чою нон хўрд, сўњбат кард, лекин дар хусуси худашу 
Сабзина чизе нагуфт, гўё њамааш аз рўи ќоида буд; хосту нахост, 
равою норавої надошт.

— Шуморо нороњат кардам, янга, – пушаймон барин гуфт Аёз 
ва хост бо њамин аз онњо узр пурсад, зеро мардуми кўњистон ба 
рўи рост «бубахш!» гуфтан одат накардаанд; айбашонро мегўян-
ду узр намепурсанд. «Не» сар љунбонд Гулбарг ва андаке ковок 
шуда майли аз бистар хестан кард, ки дар назди њевар хоб рафтан 
чандон одоб набошад.

— Наљунбед, янга, ман мебароям.
Бањона буд ин чиз. Ў зудтар аз ин љо баромадан мехост, ки ба 

љароњати худ намак напошад ва «алам»-и мењмононро тоза наку-
над. Аёз дар њавлї истода натавониста баромад, вале аз буни дар-
воза куљо рафтанро надонист. Ў дар буни дарвоза гиристан хост; 
ба безурётии худ, ба парешонии бародар, ба бекасии падар... аммо 
гиряи то гулў омадаро зўран фурў бурд ва бозгашта ба хона да-
ромад... Сабзина миёнаи хона зону оѓўш карда менишаст ва њатто 
ба њурмати шавњар њам аз љой нахест. Аёз ба ў чизе нагуфт. Балки 
андешаи ўро пай бурда, истода натавониста аз хона бадар рафт 
ва барои орому андармон кардани худ охури аспро тоза карда, 
беда андохт ва ба Ниёзи рўи њавлї баромада фармуд, то аспњоро 
ба навбат бароварда, аз љуй об дињад ва баъд нигоњубини аспњо 
ба зиммаи Ниёз афтод; йему нањорї медод, ба об мебаровард, 
таги пояшонро тоза мекард ва баъзан аз амак хоњиш мекард, ки 
аспро зин занад, то ў савор шуда, то Дашт рафта ояд. Вале амак 
мехост, ки Ниёз њар рўз аспњоро бурда дар Дашт мех кунаду боз 
бегоњ орад, зеро ду аспро шаборўз дар њавлї хўрондан осон нест. 
Ниёз ин хоњиши амакро ба љо оварданї бошад њам, љою манзилро 
намедонист ва ба мех кўфтану мехгардон кардани асп балад њам 
набуд. Аз ин рў ба хоњиши амак сўи ў нигоњ карду бас.

— Аспбонї карда наметавонї-а?
— Наметавонам, амак.
— Бузу бузѓола чї? – пурсид Аёз ва дид, ки Ниёз чизе намегўяд, 

илова кард: – Њамроњи баччањо.
Аёз ин чизро дониста гуфт ва ё надониста, ба Ниёз лозим омад, 

ки молбонї кунад: вабо омад, молњо ќир шуданд, чўпонон ин 
чизро аз носозгории рўзгори бародарон дониста ва бањона карда 
аз бонї кардани моли мардум сар кашиданд. Њар кас моли зинда-
мондаро худ бонї мекард; моли боќимондаи Аёз ба зиммаи Ниёз 
афтид. Аёзу Фаёз ба кори дашт мерафтанд, Сабзинаю Гулбарг 
кори хонаро медиданд, Ниёз аз паи мол мерафт.

Моли Намозро писари калониаш Аббос бонї мекард. Ниёз 
ки кўњу дараи он љоро намедонист, молњоро ба як дара мебурду 
меовард ва басо мешуд, ки баччањои дења дар кўњу дарањо молњо-
яшонро ба њам омехта, сари сангњо нишаста, афсона мегуфтанд, 
суруд мехонданд, орзую умедашонро пешгўї мекарданд, вале 
Аббос намехост, ки баччањои дењ бо Ниёз бозию шодї бикунанд 
ва Ниёз молашро бо моли дигарон якљоя пояд. Ниёз сабаби инчу-

нин рафтор кардани Аббосро медонист, аз ин рў хафа намешуд. 
Аммо дар бадали як моњ гум шудани як бузу як гўсфанди Ниёз 
ўро њам зери гап мононд ва њам ба хашму ѓазаб овард. Дилтанг 
шуд, аз гуфтугузори мардум, масхараи баччањо хорї кашид ва ба 
модар рў овард, то баргашта ба Ќошѓар раванд, вале пеш аз он 
ба худ ќавл дод, ки сабаби ѓайб задани бузу гўсфандро фањмида 
ба амакаш мегўяд, сонї озими роњ мешавад. Ниёз хурд бошад 
њам, ба баъзе чизњо сарфањм меравад: љигот гирондани Аёз барои 
бузу гўсфанди гумшуда буд, вале «ќатори молњои мурда» гуфтани 
бобо рўњи ўро бардошт.

Бо вуљуди он Ниёз мехост кию чї будани сабабгорро донад... Ў 
молро ба дараи дўстдоштааш – Њуснобод ронд ва дид, ки молњои 
дигарон он љо чаро мекунанд, сари молро ба бари адир гардон-
да, гарданаи шахи сиёњ бароварданї шуд, вале мол ба шибар 
часпид ва ў корди чўпониро, ки амакаш барои рўзи мабод дода 
буд, аз ѓилоф охта, найи хушкеро буррид ва ба найсозї машѓул 
шуд: як сари найро аз банд, сари дигарро пештар аз банд бурида, 
сўрох кард, як ангушт дуртар аз банд шикоф баровард, то пуф 
кунад, барои ангуштон се сўрохи дигар кушод, сонї най бар лаб 
оварда, пуф кард, най садои пасти хиррї баровард ва чун сўро-
хињоро дошта, пуф кард, най садои баланд баровард ва Ниёз 
хурсанд шуд, ки дилхушие пайдо гашт ва пуф мекарду ангуштон 
бар сўрохињо гирумон мекард ва ба назар бо чунон нотавониаш 
оњангеро навохта дил хуш медошт, вале њоло на оњанге буд, на 
навое, лекин ў мехост оњангеро навохта, аз њама ѓаму ташвишњо 
озод гардад ва баъд барои модар навохта ўро хуррам гардонад. 
Афсўс, ки ќудрате ба ин њунар надошт; ў намефањмид, ки њељ чиз 
яку якбора олї намешавад; ваќте инсон ба камол расид, ин чизро 
дарк мекунад. Ў аз пуфи аввал фањмид, ки най чї садое баровард, 
аммо ёд надорад, ки садои аввалини худи ў чї гуна буд. Як ў не, 
кулли башар мехоњад, ки њама чиз барояш муњайё бошад, дастрас 
бошад, њама кораш зебо бошад, аз њама пешсафу пешќадам бошад, 
вале на њар кас пай барад, ки барои дањон кушодан, дасти холї 
ба дањон бурдан кофї нест. Дасти холї сўйи дањон барї, дањон 
кушода намешавад, вале луќмае сўйи дањон барї, дањон худ аз 
худ кушода шавад... Найи ў як садо дошт – якнавохт ва ваќте ки 
ангуштон ба сўрохињо монда мегирифт, садо мешикаст, ба назари 
кўдаконаи ў оњанге буд; гумонаш, ки оњанге эљод кард (Он ваќт ў 
«эљод» гуфтани њарфро намедонист, аммо мефањмид, ки аз даму 
нафаси ў най садо мебарорад, садои оддї, ки мисли аввалин ќа-
дамандозии тифл ба модар хуррамї бахшад).

Ў пуф карду нафас баровард, ангуштон бар сўрохињо гузошту 
гирифт, ба назараш менавохт ва бо њамин гирифтор шуд. Баъд 
гўё ки найнавозиаш барор нагирифта бошад, табъаш хира шуд ва 
таги дилаш сиёњї баровард. Ў найро рўи зону гузошт ва аз сари 

санг атрофро аз назар гузаронид. Дараро ором дида, хотирљамъ 
шуд ва аз сари санг фаромада ба тобасанги миёни рўд гузашт, 
биншаста пойњояшро сўи об дароз кард, нарасид, каме пас лаѓ-
жида боз дароз кард ва чун пойњояш ба об расид, њаловат бурда, 
боз боло кашид ва сонї роњат карданї шуда рўболо хобид ва боз 
най бар лаб бурд, то бинавозад. Басо мехост, ки аз най оњанги 
аљибе барояд; чун дид, ки намешавад, бо лабњову димоѓ оњангњои 
медонистаашро менавохт ва мепиндошт, ки най менавозад. Ва 
њамин ваќт аз паси харсанг садои «ваъ!» гуфтани бузе омад. Ниёз 
парида хест, асо гирифт, корд аз наём кашид ва аз рўи тобасанг 
љањида фаромад, тозон паси харсанг гузашт. «Гург» аз дил гуза-
ронд ў ва «ња-ња-ња!» садо баровард. Аммо он љо чизеро надид. 
Фаќат назараш афтод, ки бузѓолае њаросида сўи адир метозад. 
Њайрон шуд. Бузѓола бари адир ќарор гирифт ва баргашта на ба 
ў, балки пањлўи харсанг менигарад. Ў сўи бузѓола равон шуд, вале 
якбора чашмаш ба сиёњие афтид, ки худро паси харсанг кашид. 
Ниёз њаросид. Сонї ба сараш чї фикре зад, ки буни харсанг омад. 
Харсанг, ки чањор ресмони панљгазї ба давраш намерасид, њар 
чию њар киро аз чашм пинњон медошт. Ў гирди харсангро гашт, 
чизеро надид, гумон кард, ки сиёњї ба чашмаш тофтааст ва гурбаи 
вањшї будааст, ки зери сангњо љо шуд. Корд бар ѓилоф андохт ва 
асоро болои харсанг монду сонї худаш баромад; дуру наздикро аз 
назар гузаронд ва гирди харсангро аз боло дид, ба чашмаш касе 
афтод, ки пўсти сари рўбоњ ба сар кашида, аз буни харсанг ба пеш 
менигарист, касеро мепоид. Ниёз ўро нашинохт, худро пас кашид, 
то ў набинад ва баъди хеле мулоњиза худро якбора аз болои хар-
санг ба зер андохт ва нархи сабзию пиёзро напурсида, ќулочкаш 
асо андохт. Асо ба дасти чапи ниќобдор бархўрд ва фиѓонаш 
баромад. Асои дасти рўбоњсар афтод, дасти чапашро дошта ба 
замин нишаст. «Аббос!» ботини Ниёз фиѓон баровард. Ў пўсти 
сари рўбоњро аз сари ў бардошт. «Рўбоњ!» пўстро як сў андохта 
гуфт Ниёз. «Кори ту?» аз ин зиёд чизе гуфта натавонист ў. Дигар 
њољати сухан набуд. Аббос ё аз њуш рафта, такя ба харсанг зада 
буд ва ё худро ба рўбоњї мезад. Вале дар асл чашми Аббос сиёњ 
зада, дилаш бењузур мегашт ва маѓзи устухонаш дард мекард.

Ниёз тарсид, на аз он ки Аббос маъюб шуд, балки аз љањлу 
ѓазаби падари ў тарсид ва мусофиру ѓариб буданашонро андеша 
мекард.

— Аббос! Аббос! Чашматро кушо! Ман надонистам, ки ту бу-
даї. Дузд гумон кардам... Њушёр шав, Аббос, ту мард-ку! – Аббос 
беёд гашта, гўё њарфи Ниёзро намешунид. Ў фаќат нафас мегирифт, 
ба назар дигар чизеро дарк намекард ва њатто дарди дасташро 
пайхас намерафт, ки нола намекард, намегирист.

Ниёз Аббосро бардошт, дасти чапи ў кашол буд. Гўё акнун 
ба худ омад, ки сахт фарёд зад. Ниёз ўро бозгузошт ва њайрон 

буд, ки чї кор кунад... Азм кард, ки бар дўш бардошта барад, 
вале каси ба мол нигоњ мекардагї набуд. Ўро бардошта бараду 
даррандае худро ба рама зада бузу гўсфандонро нобуд созад, кори 
хуб нашавад. Ниёз дар андеша шуд. Аммо Ниёзи рањмдил ва аз 
макру њияли одамї бехабар љазбманд ўро бурдан хост. Ў мисли 
шутур ба зону нишаст, то ќоматаш пасттар афтода, ўро ба дўш 
гирифтан осон шавад. Аз дасти ў гирифта, аз сари китфи рост 
гузаронд ва пеш кашид, то бар дўшаш бор шавад. Вазнин буд ў. Ў 
бањузур нишаст, то вазни ўро бар дўш гирифта, сонї ба пеш хам 
шуда, бардошта хезад, вале пай бурд, ки Аббос майли бар дўши 
ў савор шудан надорад, баракс вазн андозад. Ў боз зўр зад, каме 
Аббосро аз љой ковок кард, дасти ў аз китфи рости Ниёз гузашта 
пеш омада буд. Ниёз пеш майл карда каме ба нишебї лаѓжид, 
то вазни Аббос дурусттар бар дўшаш бор шавад, аммо њис кард, 
ки як вазни гарон пахш мекунад ва имкони хестан намедињад ва 
ваќте ки дасти пеш кашидаи Аббос ба гарданаш њалќа шуда ўро 
хафа кардан хост, Ниёз пай бурд, ки кори бењуда мекунад. Ранги 
мори сармозада, ки шубон аз рањмдилї даруни курта андохта, аз 
гармї љон гирифта ба гарданаш печида бошад

— Вой-вой! Дастама шикастї! – дид, ки њилааш ба кор наме-
равад, дод зад Аббос.

— Не нагў, барамат! – ўро ба замин гузошта њоњиш кард 
Ниёз.

— Очета бар! – аз замин санг гирифта гуфт Аббос. – Њолї 
мебинї ба додом гўм, каллета мегиранд! – тањдид кард ў.

— Болои дуздї – сарњангї, а? – паст наомад Ниёз ва дигар ба 
ў кордор нашуда сари мол рафт. Ва њар гоњ ба пас менигарист, 
ки Аббос чї кор мекунад. Аббос як дасташ кашола гирёну нолон 
љониби дења рафт. Ниёз як-як молњоро аз назар гузаронда, най 
болои харсанг мондаро гирифта ба об андохт ва андеша кард, ки 
оќибати ин кор чї шавад. Бегоњ ба хона равад ё на? Буд-набуд, 
Намоз он дафъа дониста ва ё надониста ба љангљоли онњо њамроњ 
нашуда бошад њам, ин дафъа њамин тавр намемонад; ќусури ња-
маашро якбораю якљоя мебарорад...

...Ниёз молро аз дарвоза дарун карда, андаке гўш дод. Њама љо 
оромї барин. Ў молро барваќттар оварда буд, шояд аз ин сабаб 
њоло Аббосу падараш омадани ўро надониста бошанд; молро 
тез овардани Ниёз барои он буд, ки як назар модарашро бинаду 
сонї ба ягон тараф ѓайб занад, зеро «хешон» оромаш нахоњанд 
гузошт, аммо аз дарвоза ќадам дарун монданашро медонад, ки 
падари Аббос чун деви каландбадаст љонибаш ѓуррида омад. 
«Онаи ту зўра...» дашном дода наздик шуд ў. Ниёз гурехтан ва ё 
нагурехтанро надониста, њайкал шуда буд. Ва ба амри тасодуф, 
њамин ваќт падари Ниёз низ каланд дар даст аз дарвоза дарома-
да каланди боло шудаи Намозро дида њай-њай карда тохт, то ба 

писараш сипар шавад. Бо вуљуди њай-њаю давидани ў Намоз сўи 
Ниёз каланд андохт. Фаёз даст бардошт, ки мисли балои осмонї 
омадани каланди ўро боздорад, аммо аз саросемагї ва омода 
набудану ба ин кор бовар надоштан каланд аз миёни дастони 
Фаёз гузашта ба баногўшаш расид ва ба китфи чапаш бархўрд. 
Ниёз каланди ба замин афтидаи падарро гирифт, то ба Намози 
аќлбохта андозад, аммо «амакаш» бо пой каландро зада дур ан-
дохт ва њамин ваќт љуссаи падар љониби Ниёз афтид. Ў љуссаи 
падарро дошта натавониста зери он монд. Ў дод зад... Ин вокеа 
чунон ногањонї ва барќосо гузашт, ки њатто одамони дар хонањо 
буда огоњ нашуданд. Танњо баъди дод задани Ниёз Сабзинаю 
Гулбарг баромаданд. Гулбарг башаст омада писарро бардошт 
ва сари хуншори шавњарро дида, «воњ!» гуфт ва он тарафашро 
ёд надорад, ки чї шуд. Ниёзи панди рўзгор надида намедонист, 
ки бо падару модари бењушу беёд чї кор бикунад. «Оча! Додо!» 
дод зад ў... Ба доди ў танњо Сабзинаи аз чунин воќеаи ногањонї 
моту мабњутгашта расид; аз доди Ниёз ба худ омада пеш давида, 
Гулбаргро сари дил дошт, аммо ба Фаёз нигаристу кордор шуда 
натавонист ва њамин ваќт Аёзи њамроњи Фаёз ба кори Дашт рафта 
каланд сари китф даромад. Даромад, вале пеш омада натавонист. 
Миёни њавлї дароз кашидани Фаёзи андаке пеш њамроњи ў дар 
сари замин коргарро дид, Гулбаргро сари дил доштани Сабзинаро 
дид ва Ниёзи карахтро низ, каландро партофту назди онњо тохт. 
Ниёз баробари ўро дидан баланд гирист...

Намоз пас-пас мерафт; зану фарзандони гўё ба тамошо баро-
мадаашро пуштнокї тела дода, љониби хона мебурд. Ин ањволи 
ў, рафтори ў Аёз

;
ро њушёр кард. Ў сари хуноѓуштаи Фаёзро ва 

њаракатњои Намозро дида њама чизро фањмид. Теѓ кашида љо-
ниби ў нигарист, вале Намоз њамаро ба хона љо карда, дарро 
баста буд.

— Бардор! – ба Ниёз фармуд амак, то аз пойњои падар бардорад 
ва худ хам шуда, аз сари сина ва тахтапушти Фаёз оѓўш кард, то 
бардошта ба хона дароранд, вале Ниёз њоло њам ба худ наомада 
буд ва намедонист чї кор кунад, ба љои ў Сабзина тайёр буд, ки 
пойњои Фаёзро оѓўш карда, бардошта, њамроњи шавњараш барад. 
– Њушат дар куљо? Бардор мегўм! – андаке сар ба пушт тофта, 
такрор кард Аёз. Ниёз њоло њам карахт буд.

— Гир, Ниёзљон, аз як пояшон ту гир, аз як пояшон ман, – ба-
рои фикри шавњарашро фањмидан гуфт Сабзина, зеро дар дил ин 
чизро басо мехост.

— Ња, бардоред! – ишора кард Аёз.
Онњо љасади Фаёзро бардоштанд, барои Аёз вазнин буд, зонуи 

ростро поя карда, лангида пеш мерафт. Вале Ниёз гириста пои 
падарро аз даст рањо кард ва пой ба замин бархўрд. Сабзина пои 
дигарро низ сахт дошта, ба сари синааш пахш карда, тани њанўз 

гарми ўро њамроњи шавњараш мебурд. Њар гуна фикру андеша 
дар сари ў ѓалаён мекард, вале њоло андешае надошт, ки ягон рўз 
шавњараш ин кори ўро маломат мекунад. Онњо Фаёзро рўи хона 
дароз хобонданд. Сабзина пойњои ўро оњиста ба замин гузошт 
ва ќоматашро рост кард, аммо Аёз чї хеле ки баробари љасади 
ў ба замин хам шуда буд, њамон зайл монд. Сонї зону зада, гўш 
ба сари синаи ў гузошт ва чунон ки касе даст бар китфи ў монда 
мељунбонида бошад, љунбиду ларзид; ў гирист. Гўё аз Сабзина 
шарм карда, садо бароварда наметавонист ва садои ботинии ў 
мисли вулќон танашро ларзонд. Вале худдорї карда натавонист; 
пањлўи бародар дароз кашида баланд-баланд гирист; њу-у, њу ме-
гирист ва бо тобишњои нола олам-олам маънї мегуфт. Сабзина, 
ки сари дилаш пур шуда буд, ба нолаи ў тоб наоварда, аввал 
мисли Аёз ботинї гирист, сонї садо баровард, вале худдорї карда 
натавониста бадар рафт. Назди Гулбарг омад, ки љуссаи лоѓари 
ўро бардошта хона дарорад. Ниёз модари бењушу беёдро ѓарибу 
бекас дониста, сари рўи замини сахт хобидаи ўро бардошта рўи 
зону медошт. Сабзина гумон кард, ки тани лоѓаргаштаи Гул-
баргро озод бардошта тавонад, аммо зўраш нарасид, њамроњи 
Ниёз њам дароварда натавонист. Сонї яктоз ба ошхона даромада, 
пиёзе оварда, кафонд ва ба димоѓи занак дошт. Нашуд. Ў ба худ 
наомад. Пиёзро миёни ангуштон љафида, чанд ќатра оби онро 
ба сўрохињои бинии ў чаконд. Гулбарг љунбида атса зад, чашм 
кушод, аммо њоло њам ба њуш наомада буд. Ў зуд-зуд мижа зада, 
ба љое ки андаке пеш шавњараш хобида буд, нигарист, ўро дар 
он љо надид. Саволомез ба Ниёз зењн монд. «Хона даровардем». 
Гулбарг талвосаи хестан кард, ба ў ёрї доданд...

Аёз аз дар баромад ва дур нарафта рост истод. Аломати хуб 
набуд. Ў бо нигоњаш, истодаш фањмондан мехост, ки... аммо ў чизе 
нагуфта аз дарвоза баромад. Ва фурсати зиёде нагузашта њамроњи 
падар баргашт. Падар назди Фаёз зану фарзанди гирёни ўро дида, 
чї кор карданро надонист. Чунин њолат ўро карахт кард, њамин 
лањза чунон сахт шуд, ки гўё дар баданаш гармие набошад, ња-
мин тавр ки дар вуљуди ў рањм гуфтанї чиз набошад. Як чўби ба 
сурати одам тарошида барин. Сонї ў мисли ях об кушод ва дар 
сараш такрор шуд: «Намоз Фаёзро бо каланд зада кушт... Намоз 
Фаёзро бо каланд зада кушт». Ба сараш акси садои Аёз омад, аммо 
ў на њалли муаммо меёфт ва на чорае меандешид, на ба Гулбарг 
чизе мегуфт ва на сари Ниёзро сила карда метавонист. Дар хусуси 
писарон андеша карданї мешуд, рафторњои онњоро тањлил кардан 
мехост, лекин ягон фикр дар сараш ќарор надошт ва њатто ягон 
андеша намегунљид. Одатан дар чунин лањзањо одамон гириста 
худро сабук мекунанд, аммо ў гириста њам наметавонист, гўё 
фикр, андеша, гиря барои ў бегона буд, эњсос њам надошт, чунон 
ки дасту пои ўро бурранд њам, пай намебурда бошад. Карахти 

карахт. Ниёз карахтии ўро пай бурд ва аз падар њам зиёдтар ба 
ў бобо њайратзада менигарист; ин чї рўз, чї кирдор, чї савдо? 
Чизеро пай намебарад бачча. Фаќат аз дил мегузаронад, ки чаро 
бобо гиря намекунад? Ва ў лањза ба лањза ашки чашмон бо мушт 
пок карда, мунтазир мешавад, ки ана-ана бобо мегиряд. Аммо ў 
карахт, ба ягон чиз сарфањм намеравад, њатто дар сараш намеояд, 
ки барои чї инсон инсонро мекушад ва боз бародар бародарро? 
Махсусан писарони ў, ки на тахт гиранду на тољ. Барои њамин ў 
њайрон. «Сангдил аст ин бобо» аз дил гузаронд Ниёз ва ашкаш 
тамоман хушк шуд ва баракси чашмдошти ў бобо монанди љуволи 
холї якбора фурў нишаст ва чунон ки андаке пеш Аёз бесадо ме-
гиристу меларзид, такрор кард ва баъди ларзаи баданаш мондан 
њамин ќадар гуфт: «Хок кашида будааст, ки омадї». Вале Ниёз 
маънии ин суханро нафањмид.

...«Худовандо! Агар мисли Намоз фарзанд медода бошї, нате!» 
ба хотир овард ин сухани боборо Гулбарг дар бистари беморї. Ў 
дард мекашид, алам мекашид, ки нонхўри зиёдатї, ним мурдаю 
ним зинда, дар мењмонхонаи Аёз мехобад; на инсара мешаваду на 
онсара. Сабзина шабурўз дар сари бистари ў; чунон ки дар дунё 
љуз Гулбарг каси дигар иадошта бошад.

— Ба аком гўед, моро ба Ќошѓар баранд, љо-он апаљон! – аз 
Сабзина хоњиш мекунад Гулбарг.

— Сињат шавед, мебаранд, – тасаллї медињад Сабзина.
— Акнун сињат шудани ман...
— Худам мебарам, оча, – даст ба пешонии модар бурда мегўяд 

Ниёз. Ва Сабзина сар мељунбонаду њарфи писарро тасдиќ мекунад, 
аммо барои наранљидани ў чизе намегўяд.

Аз рўи њавлї садои сурфаи мардона баромад. Ниёз тозон ба дар 
рафт ва баргашта ба онњо «бобом» гуфт. Бобо сурфида-сурфида 
то дами дар омад ва бо Ниёз пурсупос карда ба хона даромад. 
Сабзина ба пешвози ў хест, аммо Гулбарг хеста натавонист.

— Чї њол дорї, келин?
— Наѓз, – базўр овоз баровард Гулбарг.
— Илоњї, наѓз бошї, – гуфт бобо ва ба Сабзина рў овард: 

– Келини калон, Ниёзу очешро гирифта ба хонаи мо биёр, ин љо 
барои инњо намешавад.

— Лозим не, бобо... камтар бењтар шавам, моро ба Ќошѓар 
расонед, – илтимос буд ё зорї, ки базўр аз дањони Гулбарг ба-
ромад.

— Келин, одам њарфи аз худаш калонро ду намекунад, аз хонаи 
мо њам Ќошѓар рафтан мумкин, хез, дар кокулот љонам... Њамон 
ваќт рафтан лозим буд... Кас пешомадро намедонад, вагарна чї 
кор карданро меандешад. Келини калон, љогањро ѓундор... Дар 
хонаи ман келин нею духтар шуда гардад, боке не.

Гулбарг андаке баргашта ба посухи њарфи бобо сўи ў нигарист 
ва ашки чашмонашро дошта натавонист.

...Ва хонаи бобо њам ба Гулбарг мадад накард; ў аз ин дунё 
гузашт. Сонї гапу калочаи мардум сар шуд. Ниёзро шуми сархўр 
гуфтанд; њаромї гуфтанд, думоварди модар донистанд ва бобои 
Наврўз ба њарфи онњо бовар кард. Мењрубонии аввал, ки хам 
ба Гулбарг дошту њам ба Ниёз, намонд, лекин бобо ба хулосае 
наомада, росту дурўѓ будани ин њарфњоро собит накарда ў аз 
ин даргоњ бирафт. Ў баъди фољиаи ба сари падар омада азми 
аз ин љо рафтаи карда буд, аммо бемории модар пеши роњашро 
гирифт. Њарчанд Сабзина «писари ман шав, нарав, љонам, молам, 
чизу чораам аз они ту» гуфт, Ниёз ќабул накард. Фаќат ваќти 
баромадан як бор ба дарвозаи кандакории баѓдодї нигариста, 
ба хотир гирифт, ки шояд ягон рўз саргашта шуда ба ин мулк 
ояду дарвозаро шиносад... Ў аз њавлии бобо не, балки аз њавлии 
амак баромада рафт; ба рафтан рафту медонист, ки ин њавлї пур 
аз алам, пур аз буѓз ва пур аз дарду њасрат асг. Медонист, ки як 
рўз ин љароњат мадда карда мекафад; ё Намоз сари Аёзро мехўрад 
ва ё Аёз сари Намозро. Фаќат дилаш ба Сабзина сўхт; ў ба ин 
зани беписар писар шуданї буд, аммо ба сабаби носозии рўзго

;
ри 

бародарон он љо истода натавонист. Ў аз дењаи Некон баромад, 
аммо љои раф надошт. Ќад-ќади рўди Кўњак рафт, зери ѓалоѓулаи 
рўд садои Сабзина дар гўшаш акс медод: «Нарав, ист, писари ман 
шав!» Ў баргашта ба пас нигарист, ки шояд Сабзинаи мењрубон 
аз дунболи ў омада бошад, касеро надида, боз Сабзинаро пеши 
назар овард, ки баъди модараш дар дунё аз ў зани бењтаре нест; 
аќли кўдаконаи ў танњо ба њамин чиз расид. Ва боз аќли ў ги-
рифт, ки бояд ба Ќошѓар равад ва хабари нобуд шудани падару 
модарро ба бобо расонад – ба њамин ният аз Некон баромад, 
аммо роњро надонад. Ваќти аз Ќошѓар омадан ба умеди падар 
буд, ки дар бозгашт боз меорад, чандон ба роњ эътибор надода 
буд, њоло фањмид, ки роњ лозим мешудааст. Таваккал карда, бо 
роњи каљукилеб сарнишеб шуд...

...Ў баъди чанд рўзи дар Ѓузор будан хизматгори даргоњи Ма-
ликбой гашт. Њамон даргоње, ки рўзи аз Ќошѓар омаданашон бо-
бои Ормон – усто Ќодир барои Маликбой болохона мепўшонд; рў 
ба рўи масљиди хуштарњ, ки аз љониби офтоббаро айвони кунгура 
дошт. Маликбой тагу тирези Ниёз

;
ро донистан хост, аммо писарак 

ќошѓарї буданашро нагуфту саѓираи неконї буданашро пинњон 
надошт. Ба бобои Наврўз набера шуданашро ошкор накард; гўё 
бесоњиби бесоњиб бошад, зеро, агар набераи бобои Наврўз буда-
нашро Маликбой медонист, ё бо ягон кас њамроњ карда ба Некон 
мефиристод ва ё ба бобо таъйин мекард, ки омада набераашро 
барад ва баччаяк аз миннату алами неконињо дарбадарию овора-
гиро афзал донист. Ў ба дастёрии даргоњи Маликбой розї шуд 

ва гумон кард, ки дами беѓам мезанад. Маликбой нигоњубини 
мењмонхонаро ба Ниёз супурд, то њама ваќт озода дорад; зеро 
мењмонони олиќадри бой дар њамин љо нишаста, гуфтугузор ме-
карданд, мехуфтанд, мерафтанд. Ниёз мењмонхонаро тоза мекард, 
мерўфт, дар ќашќарча оташ меафрўхт ва шабњо дар пойгањи он 
мехуфт ва агар мењмонони азиз он љо бихобанд, љои хоби Ниёз 
аниќ набуд. Ў барои худ љой меёфт: ё дар ошхона ва ё дар саисхо-
на... Вале ин ањвол дер давом накард: Ниёз аз Ѓузор ба Панљакат 
рафт. Равшанбой панљакатї аз Маликбой хоњиш кард, ки ба ў 
ягон хидматгори асил ёфта дињад. Маликбой аввал хуб андешид, 
сонї Ниёзро назди Равшанбой бурд ва Ниёз ба бой хуш омад. 
«Чашмонаш оташ доранд» аз дил гузаронд Равшанбой ва ба ќаду 
басти ў нигоњ карда, сар љунбонд, аммо аслу насаби ўро напурсид, 
на аз Маликбой ва на аз худи Ниёз. Монанди Маликбой ўро ба 
нигоњубини мењмонхона не, балки њамчун саис ќабул кард ва 
фармуд, ки нигоњубини аспон ба гардани ўст. Ин кор ба писарак 
хуш омад, аммо њайрон, ки чаро бой чунин кори аз дасти калонњо 
меомадаро ба ў супорад. Ў њоло кўдак аст ва барои нигоњубини 
асп аќлу таљрибаи кофї надорад. «Фаќат барои таги пои аспон-
ро тоза кардану нањорї андохтан бошад?» аз худ пурсид ў. Баъд 
дар хаёли худ афсона бофт, зеро таърифу тавсифи аспро бештар 
дар афсонањо шунидааст, ки ёвари инсон аст ва дар зарурат болу 
пар бароварда, эњтиёљмандро ба манзили мурод расонад. Ниёз 
дар ин хусус андеша дорад ва Ќошѓарро пеши назар орад, ки як 
рўз савори аспи болдор сўи диёраш сафар хоњад кард, лекин ба 
бобои ќошѓарї чї мегўяд? «Модарат куљо шуд? Падарат ку?» 
пурсад, љавоб гуфта наметавонад. Танњо ба љирани моњрў арзаш-
ро мегўяд: «Пару бол барор, Љиран, назди бобом бирав, бигўй, 
ки ман ятимам, ятими дари Равшанбой, њамин ќадар гўй, худаш 
мефањмад. Бирав!» Љиран кишна кард, аммо мувофиќи хоњиши 
Ниёз амал карда натавонист... То дар ин макон омўхта шудан 
Ниёз чандон аз тањи дил кор намекард, аммо њамин ки хоначаи 
пањлўи саисхонаро хонаи хеш донист, ба аспњои рамузфањм хуштар 
муомила мекардагї шуд ва гумон кард, ки бо њамин тамоми ѓаму 
андўњаш паси сар мешавад ва ў рўзи хуш мебинад. Ба назар ин 
даргоњ ба ў хуш омад, бештар барои он ки бой Амир ном писаре 
дошт ва Ниёзро мисли бародар дониста, њамроњаш бозї кардан 
мехост, њарчанд Ниёз ба сол аз ў калонтар буд. Амири хурдсол, ки 
мисли падар ба молу сарвату давлати дунё сарфањм намерафт, бо 
Ниёз бозию шодї карданро авло медонист. Чунин нияти Амирро 
падару модари ў пай бурда, нагузоштанд, ки писарашон бо ин 
ятими даргоњ њамроњ бошад. Њарчанд диданд, ки Ниёз як баччаи 
ботамкин аст, лоќайдию бесарињо надорад, миёни бозии онњоро 
шикастанд; хоки Ниёзро паст донистанд. Вале онњо беќарорињои 
ботинии Ниёз ва андешањои ќаъри чашмоми маъсуми ўро пай 

бурда натавонистанд. Шояд Амири хурдсол дар симои Ниёз чизеро 
пай бурда бошад; љабини кушод ва чењраи хандонаш ба бойбачча 
хуш омада бошад. Ба њар њол Амир рустию ростї ањволи ўро хабар 
мегирифт, ба саисхона меомад. Гушна будани Ниёзро дониста 
њар бори омадан ягон чиз меовард; чизњои овардааш, њатто як 
бурида нон, ба назараш бамазза мешуд, ки њамроњи Ниёз мехўрд 
ва бистари ќоќи ў писандаш буд, ки мехост шабро њамроњи ў рўз 
кунаду афсонањо гўянд ё бофта бароранд; ба назари Амир њамин 
хел менамуд: Ниёз одами ѓайритабиї; афсона мебофад, чунон ки 
худаш дар он љойњо ширкат дошта бошад, ќисса мекунад; њама 
кор аз дасташ меомадагї! барин.

— Ту чї хел балої, Ниёз, аз асп њам наметарсї.

… Дар Панљакат њавзу сарњавзњои зиёде буд, вале ягон њавз ба 
зайли сарњавзи боѓи Равшанбой набуд. Гирдогирди онро дарахтони 
садаю беду сафедор ињота карда буданд. Чањор сатњаш суфањои 
баланд дошт. Гўшањои суфањо ба њам омада зерашон обмўрињо 
мегузашт. Аз як гўша ба сарњавз об мерехт ва аз се гўшаи дигар 
баромада, њавлии берунро низ гузашта, ба сарљўи кўча њамроњ 
мешуд. Љои истироњати Равшан бойи биникалон, ба кавли мар-
дум, Равшанбойи бинї, њамин љо буд ва аз њама хушписандаш 
кати чўбини суфаи тарафи шарќї, ки тобистони дароз зери сояи 
дарахтон рўи офтобро намедид. Њатто зимистонњо, ки Равшанбой 
барои ваќти худро хуш кардан гирди њавзро мегашт, оби шишаосо 
яхбастаи онро тамошо мекард, амонат бошад њам, андаке рўи 
барфи он кат менишаст, ки фарањ мебахшида бошад. Ва мешуд, 
ки тобистонњо рўи кўрпачањои нарм нишаста, дароз кашида ба 
лўлаболиштњо такя мезад ва њаваси амири Бухоро мекард, ба 
бою бойчањои Самарќанду Бухоро њасад мебурд, вале ифтихор 
дошт, ки дар Панљакат бойтар аз ў касе нест: њавлии дарун-берун, 
замини фаровони Сарманзил, гову гўсфанди кўњ... ва дигар чї? 
Ба назараш кам, барои њамин њаваси амири Бухор мекунад, ки 
њарам надорад, канизак надорад, ѓулом надорад, чанд ятим, ки 
онњо њам барои манфиати худ кор мекунанд, фаќат Ниёз дастёри 
бемузд. Ваќтњое шавад, ки ў рўи кати дўстдоштааш танњо монда, 
рўй бар осмон, дастњо зери сар харпанља андохта ва пой болои 
пой гузошта, аз буду набуди хеш андеша кунад ва хаёлаш равад, 
ки як бор амири Бухорро дар ин сарњавз мењмон кунад, рўи ин 
кат нишонад, сонї... сонї бо рухсату дастхати ў бар мири Мас-
чоњ, мири Моѓиён, мири Киштўд фармонравої кунад ва дигар 
њамааш худ аз худ њал њаллу фасл хоњад шуд. Ва бо чунин умеду 
орзу Маликбойи ѓузориро даъват карда, рўи кат нишонда, маш-
варат кард ва маќсад пеш овард: «О-о-о, чї фикри бикр!» хитоб 
карда бархост Маликбой ва гирди кат гашт, ки, ба назар, андеша 
мекарда бошад, сонї ў саллаашро гирифта дар ќуббаи пояи кат 

гузошт, хам шуда аз њавз оби сард бар рўй зад, ки фикр рўшан 
карда, ба Равшанбой маслињат медода бошад, вале дар асл дар 
дил гирење афтид: «Чаро Равшанбой? Чаро Маликбой не?» Инак 
намедонист ўро чї гўяд. Њамин ваќт ба мадади Маликбой Амир 
расид, аз мактаб омад, аз мадрасаи Додхоњ, ки мисли дигарон 
шабурўз он љо намонда, мерафту меомад. Маликбой ё барои аз 
њолат баромадан ё барои худширинкунї буд, ки Амирро наздаш 
хонда, оѓўш кашида бўсид, пурсупос кард, то Равшанбой дида 
имон оварад, ки бойи Ѓузор љонсўзу дилсўзи ўст ва дар њар кор 
маслињати ўро гирифтан шояд.

— Маликбой, забонатонро газидед магар?
— Чаро, пирам?
— Аз ваљњи амири Бухор сухан карда будам.
— Андеша дорам, пирам, аммо роњи њаллашро пайдо накар-

дам... Алњол бояд бигўям, ки арзандатар аз шумо касе нест, ки 
дар ин водї сарварї карда тавонад.

Равшанбой саллаи пишоварї аз сар гирифта, рўи љомаи зар-
бафти гўшаи кат гузошт ва сару гардан сила кард, хушнуд гашт. 
Сухани Маликбой хушаш омада буд.

— Шумо барин дўстон каманд, Маликбой.
— Ман баринњо бисёр, аммо дўстї карда наметавонанд, пи-

рам.
— Ман њам аз ин хусус андеша дорам... Оё амири Бухорро 

мењмон кардан имкон дорад?
— Орзуятон хушгувор, пирам, аммо омадани ў дар гумон.
— Ман њам инро медонам, лекин агар меомад...
— Кўњњои Зарафшонро ваъда кунед, шояд ояд.
— Душвор, Маликбой, барои ин аввал њокими мутлаќи Зараф-

шон шудан лозим аст,
— Лекин ба Кўњистони Зарафшон омадани сайёњони Ѓарб чї 

маънї дошта бошад?
— Сайёњ бошад, саёњат меояд, ѓами онро нахўред... Ѓами мо 

дигар аст. Зарафшон њам бояд њоким дошта бошад.
— Илоњї омин! Фариштањои даргузар омин гўянд!
Амири хурдсол низ баробари онњо даст ба рўй кашид, таќ-

лидкорона омин кард, аммо намедонист, ки ин чї маънї дорад. 
Чун сўњбати онњо кўр гирифт ва падараш чандон ба вай эътиборе 
надод, оњиста аз лаби кат лаѓжида фуромад ва ба бањонаи боѓро 
давр задан аввал ба пешгањи боѓ рафт, сонї ба ошхона, сонї ба 
хона даромад, ба модараш «хоб мехоњам» гуфта, хамёза кашид 
ва чунон аз дарвоза баромад, ки касе хабар наёфт.

— Медонї чї, Ниёз? Зарафшон њам бояд њоким дошта бошад, 
– баробари ўро дидан гуфт ў, вале аз Ниёз љуз нигоњи њайратангез 
чизе нашунид.

— Мешавад...

Тааљљуби Амирро дида гуфт Ниёз, лекин барои чї чунин гуфт, 
худаш намедонад. Амир гуфтугўи падару Маликбойро дар назар 
дошт. Аммо Ниёз беихтиёр, чизеро андеша накарда, танњо барои 
он ки Амир шод гардад, њамин хел љавоб дод. Амир ба љавоб 
ќаноат накард ва хаёлаш, сўњбати онњоро гўш карда бошад, кунљ-
ковона пурсид:

— Ту аз куљо медонї, кї мешавад?
— Магар ту намедонї?
— Ман медонам, медонам, ки падари ман мешавад.
— Ман њам њаминро гуфтам...
— Гўш кардї-а?
— Чиро гўш кардам?
— Сўњбати падараму Маликбойро.
— Не, ман ин хел одат надорам...
Ва Ниёз баъди ин наздаш наомадани Амирро аз њамин сўњбат 

донист. Амир яќин кардааст, ки Ниёз сўњбати онњоро гўш карда 
бошад. «Лозим шавад, ќасам мехўрам, ки ин корро накардаам» 
ба худ ќавл дод Ниёз. Ў аспњоро ба дашт бурда мебаст, боз рафта 
мехгардон карда меомад, бегоњ меовард, сањар мебурд, вале дилаш 
гирифта ва сараш хам буд; андеша дошт, ки шояд бой ба Амир 
фармуда бошад, ки чунин рафтор кунад. «Ин бачча њам гум шуд, 
як каси дарди дил мегуфтагї нест. Ваъдаи мактабравї њам тамом 
шуд... Аќаллан ваќти мактаб рафтан рўяшро нишон намедињад, 
кўшиш мекунад, ки ман набинам... Ха-айр». Лекин Ниёз як бор 
ўро дида пурсиданї, ки барои чї чунин рафтор мекунад. Ниёзро 
рухсати ба њавлии дарун даромадан набуд, то медид, ки чї зайл 
ў ба падар таќлид карда, гирди њавз мегардад; даст пушти бар 
дошта, сари сина дамонда, боѓро аз назар гузаронад, сонї ба кат 
нишаста, болиштро пеш кашида, каљпањлў занад ва дуздида ба 
дарвозаи миёна нигарад, ки шояд Ниёзро бубинад. Зеро чанд ваќт 
мењри Ниёз ба дили ин бачча хона монда, нагузорад, ки лањзае 
дур бошад, лек манъи падар ўро сахт расида, худи ў ба назараш 
андаке шум метобад. Њоло њам дар њамин фикр аст. Ростї, чун 
падар гирди њавз мегардад, аммо гашти ў аз гашти падар фарќ 
дорад: агар падар гирди њавз гашта, ѓами худро хўрад, роњи кор 
фармудани ятимонро андешад, манбаъњои даромадро љўяд, соњиби 
ин ќаламрав шудан хоњад, андешаи Амири Бухор шуданро кунад, 
Амири хурдсол танњо роњи бо Ниёз вохўрданро мељўяд. Ниёзро 
торик буд ва њатто ба сараш намезанад, ки Амир дар ин хусус 
фикр мекарда бошад; дењ куљою дарахтон куљо? Ва чаро бойбачча 
дар бораи ятими даргоњ андеша кунад?

Бойбачча фурсат мепоид, то падараш ягон љо раваду ў як лањза 
бошад њам бо Ниёз вохўрда баъзе гапњояшро гўяд. Аммо Равшан-
бой рўзи дароз хоб ба об мегуфт, ки аз сари њавз дур намешуд.

«Алиф бо лом, забар бе!» садое омад аз болои бом. Ниёз, ки 
саисхонаро нав тоза карда буд, баромада диќќат дод, ки ин чї 
овозе бошад. «Алиф бо лом, забар бе!» боз такрор шуд ин овоз, 
вале касе наменамуд. Ниёз медонист, ки ин садо чї маънї дорад: 
алифбои форсиро бо њамин овозњо дарс медоданд. Ў ин суханро 
дар Ќошѓар нашунида бошад њам, дар Киштўд шунидаасг. Барои 
њамин яќин кард, ки ин овози Амир ва ба ў тариќи дарсхони-
ашонро мегўяд. Амир рўи бом синамол омада сари худро баробари 
пардабомї дошт ва боз њамон чизро такрор кард:

— Алиф бо лом, забар бе!
— Яъне чї? – ќасдан пурсид Ниёз.
— Дарси савод аз њамин сар мешавад, – гуфт ў ва ангушт бар 

лаб гузошт, ки хар истад, вагарна падараш мешунавад.– Ман 
наздат меоям! – гуфт ў ва гўё омадани падарашро дида бошад, 
боз синамол пас-пас рафт.

Дарвоза кушода шуда бой баромад. Аз ваљоњат ва тарзи ни-
гоњаш маълум буд, ки ў писарашро мељўяд. Бой Ниёзро миёнаљои 
њавлї дид, ки хокрўба ба хокандоз мебардорад. Ѓазаб, њаяљон ва 
сухани пешакї тайёр кардааш дар гулўяш дармонд, ки сурфид. 
Ниёз ўро аз сурфааш шинохт, вале ќасдан нигоњ накард. Як раги 
кўњистониаш ба ин чиз роњ надод ва намедонист, ки ин чиз ба бой 
сахт мерасад. Бой ќасдан чунин рафтор кардани ўро пай бурд, 
ки сахттар сурфид. Ниёз боз бепарво буд. Љони бой баромад, ки 
боз дод зад:

— Эй, ба ту мегўм!
Ниёз боз ањамият надод. Бой пеш омада ўро бо пояш тела 

дод.
— Кар шудї?!
Ниёз як ѓел гашт ва тохта хеста ба бой таъзим кард.
— Карї?!
— Вазнин, бойбобо! – даст ба гўш бурда гуфт ў.
— Зори Маликбойро об барад ба њамин матои овардааш, – гуфт 

ў ва чашмаш ба писараш афтод, ки тори бом ба Ниёз ишорате 
мекард.– Ў њам карии туро медонад? – аз Ниёз пурсид бой. Вале 
Ниёз гапи ўро нашунида ангошта мулўњ барин истод. Ин чиз боз 
ба бой хуш наомад ва махсусан рафтори писараш ўро асабї кард. 
Ў писарашро ишорат кард, то фарояд. Амир фаромада омад ва 
бой сахт гуфт: – Рафторат рафтори саѓирон барин... Пати ягон кас 
зад?! Бо дег шинї, сиёњ шавї... – ба вазнинии гўши Ниёз бовар 
карда гуфт ў.

— Ин хел нагўед, дада, – ба овози паст хоњиш кард Амир.
Бой ба писар сахт нигарист: «Ту ба ман гап њам ёд медињї?» 

Амир хўса барин шах шуд.
Ниёз ба бардоштани хокрўбањо машѓул шуд ва чунон вонамуд 

мекард, ки гуфтори падару писарро намешунида бошад. Вале аз 

чунин рафтори ў ќањри Амир омад, ки аз барои ў ба ѓазаби падар 
гирифтор шуду ў худро ба нодонї мезанад. «Маълум, ки падарам 
маро азоб дињад, ў хурсанд мешудааст», аз дил гузаронд Амир, вале 
онњо њарду аз таги дили якдигар бехабар буданд. Ниёз хокрўбаро 
бардошта, аз дарвоза баромад, ки дар хокпартои пушти девори 
кўњна рехта биёяд. Ва чун аз дарвоза баромад, даст бар лаб карнай 
карда, оњиста садо баровард: «На-та-а-арс!» вале суханаш тамом 
нашуда овози бой омад:

— Дар он тараф чї дидї?
Ва Амир як ќад парида чашм аз Ниёз канда, саволомез ба рўи 

падар нигарист...
Ниёз дар назди хокпарто њаял кард. Нахост, ки зуд баргашта 

дучори ѓазаби бой шавад, њарчанд ки барои дер карданаш гап 
мешунид. Ў хокандозро рўи девори пастак нигоњ дошта, хеле ба 
партовњо нигарист, ќисматашро фикр карда, аз омадан пушаймон 
шуд. Ва сабабгори ин њама бадбахтињо амакаш Аёзро, ки ўро аз 
Ќошѓар оварда, ба ин балоњо гирифтор кард, дашном дод. Аз 
Ќошѓар намеомад, хуб буд; аз падару модар намемонд, хубтар 
буд. Ба болои ин њама чаро Маликбойи ѓузорї ўро ба Равшан-
бойи биникалон пешкаш кард? Магар бо њамин ягон ќарзашро 
баробар кард? Ва шояд ягон рамз ва муомилоти дигаре бошад, 
ки ў надонад. Њатто бењтар мешуд, агар Ниёз ба гапи Сабзина 
даромада назди ў мемонд. Ва њоло аз беруни дарвоза истода таъ-
киду тањдиди бойро намешунид:

— Сад бор гуфтам, ки бо ин пойлучи сањрої бозию шўхї накун! 
Ту аз кадом зотї? Ба аспи наѓз як ќамчин... Ё ту аз ў ягон таълим 
мегирї? А?! Ту феъли маро наѓз медонї...

«Худоё, аз барои чї-а? Аз барои чї? Барои кадом гуноњам? 
Барои он ки худат маро ба чунин њол овардиву боз бозї дорон-
да тамошоям мекунї? Аќли кўдакии ман ба ин чиз намерасад... 
Худовандо, ман дар њаќќи ту чї кардам? Чаро ба бадкорон љазо 
намедињиву ба бечорагон? Агар њамааш кори ту бошад, чаро миёни 
онњо низоъ меандозї? Ё барои њамин ба табаќаю тойифањо људо 
кардї, ки бекор намонда тамошо бикунї? Аз баландї тамошо 
кардан осон, вале аз пастињо ќомат боло кардан осон нест... Ин 
чизро ту медонї. Вале гуноњи ман чї?...»

Гўшњои Ниёз ќуфл зад. Ў гумон кард, ки касе њама суханони 
ботинии ўро шунид ва барои чунин рафтораш аз бой ва боз аз 
касони дигар гап мешунавад. Ва њоло барои ин ќадар дар сари 
хокпарто њаял карданаш аз бой њарфи нек чашмдор нест. Ў дари-
чаи дарвозаро нимроѓ карда даромад ва баробари ба сари хокрўба 
рафтан чунин садоро шунид: «Ниёз!» Ў овозро шунид, вале ќасдан 
нигоњ накард.

«Ниёз!» боз аз тори бом садо омад ва Ниёз дар садо чї фарќе 
њис кард, ки баргашта нигарист. Аминаи кокулдорро дид, ки ба 
ишораи даст ўро зери бом даъват мекард. Ниёз зери бом рафт.

— Аз ин даргоњ гурезед! – оњиста гуфт духтарак.
— Чаро?
— Баъд мефањмед... Гурезед гуфтам, гурезед...
... Вале Ниёз чанд ваќти дигар аз ин даргоњ дур шуда ната-

вонист. Гўё моли фурўхта буд; њам дар пой ва њам дар гардан 
занљиру завлона дошт. Гурезад, љои рафт надошт. Дилаш мека-
шид, ки назди Сабзина равад, вале аз бими Намозу фарзандонаш 
пояш намекашид.

Амир аз огоњониданњои падар тарсида бошад њам, боз бо Ннёз 
пайванди ошної мељуст. Ва хеле мехост, ки саводи дар мадраса 
омўхтаашро ба Ниёз низ омўзонад. Вале ваќте ки онњо боз рў ба 
рў шуданд, Ниёз дигар чиз гуфт:

— Ту дарсата мон, Амир. «Алиф бо лом, забар бе»-ят чї маънї 
дорад? Ту як гапе зан, ки ба одам аќл шавад. Аз ин њарфат ман 
чизе намефањмам.

— Худам њам намефањмам, Ниёз, лекин мударрис мегўяд, ки 
хондан гирї, мефањмї. Ў боз мегўяд, ки мусулмонї ба оњистагї. 
«Оњиста бошед, вагарна хомсўз мешавед» мегўяд.

— Чї-чї?
— Хомсўз...
— Яъне хамири норасида барин?
— Ту ин гапњоро аз куљо медонї?
— Ин хел гапњоро мактаб ёд намедињад.
— Китоб?
— Не, одамон...
— Набошад, чаро мударрис аз њама зиёд медонад?
— Чї хел аз њама зиёд?
— Аз одамон, њатто аз дадаи ман њам. Њол он ки дадаи ман 

бой, њама чизро бояд донад. Номаш-ба дадаи ман-бой. Њама чизро 
мударрис медонад. Њамин ки ў ба мењмонхонаи мо омад, падарам 
пайдоиши дунё ва гўру ќиёматро мепурсад. Мударрис њамаашро 
медонад; њатто пайдоиши одамро медонад. Фаќат аз рўи китоб 
гап мезанад, чунон мегўяд, ки дањони кас воз мемонад.

— Мебофанд, Амир...
— Њељ чї, намебофанд.
— Мебофанд. Ту њам як гапи дурўѓро гуфтан гирї, дар забо-

нат мешинад. Ва дар њар љо, ки гуфтан гирифтї, мардум бовар 
мекунанд.

— Ту ким-чї хел, Ниёз, ба одам бовар надорї.
— Рўзи ман ба сари ту ояд, ту њам нобовар мешавї.
— Чї хел рўзи ту?

— Њамин хел. Ман ба њама чиз бовар дорам, лекин мебииам, 
ки калонсолон кўдаконро фиреб мекунанд, дилам мемонад; дилам 
танг шуда то гулўям меояд, мефањмї, то гулўям меояд, то баро-
мада равад. Лекин ваќте ки њамонњо афсона мегўянд, гапашон 
дигар хел мебарояд. Наход ки њама кори росту гапи дуруст дар 
афсона бошад?

— Ба фикри ту њама кору рафтори дуруст афсона будааст?
— Ман намедонам, Амир... Лекин дар китоби ту чї навишта-

гї?
— Ман китоб надорам, лекин дар амбори додом китоб бисёр. 

Худаш хонда наметавонад, мударрисро хоњиш мекунад, ки би-
хонад.

— Мумкин нест, ки ман ба љои ту рафта, хонам, Амир.?
Амир чї гуфтанашро надониста китф дарњам кашид...
... Офтоб аз куљо баромад, ки Равшанбой ин пагоњ Ниёзро 

«писарам» гуфта, даъват кард ва фармуд, ки аспро зин зада, савор 
шуда, рафта аз чањор фарсанг роњ Маликбойи ѓузориро гўяд, ки 
бегоњ ба назди Равшанбой расида ояд. «Ту писари калон, баѓайрат. 
Наметарсї-а?» гўши ўро вазнин дониста сахт-сахт гуфт бой. «Не!» 
ба њамон оњанг љавоб гардонд Ниёз. «Ту ќатори Амир, барои ња-
мин кор мефармоямат. Худат фањм, ки аспи бењтарин – саманди 
бодпоро ба ту бовар карда медињам». Ниёз таъзим кард ва аз назди 
ў дур шуд, ки зудтар аспро зин зада савор шавад ва як муддат аз 
ин макон баромада, нафаси озод кашад. Чунин тезкории ўро бой 
дида, андаке дилаш раг зад ва ваќти аспро аз саисхона баровардан 
«биист» гуфт. Ниёз бозистод. Бой як ба чашми ў нигарист ва чї 
мехост, ки баъди чашм дошта тавонистани Ниёз «Бирав, ба ту 
бовар мекунам» гуфт. Ниёз нафањмид, ки гапи ў чї маънї дорад. 
Аспро лаљом кашида аз дарвоза баровард ва савор шуда, бо роње, 
ки Маликбой оварда буд, бозгашт. То ба роњи калон баромадан, он 
тарафаш роњ мебарад. Ниёз њамин, ки роњи сангфарши Панљакату 
берунтари онро сипарида, ба роњи заминї баромад, лаљоми аспро 
сар дод. Саманди бодпо чунон давид, ки бод Ниёзро ба пас тела 
медод. Ў ният кард, ки бо њамин шасти асп Киштўд рафта ањво-
ли Сабзинаро хабар гирад ва як нафас сари ќабри падару модар 
нишаста, бозгардад ва сари роњ ба хонаи Маликбой даромада, 
хабарро расонад ва он тарафашро намедонад, ки чї кор кунад. 
Шояд Равшанбой аз њамин тарсида бошад, шояд фикр карда бо-
шад, ки ин писари зирак саманди бодпоро гирифта, сўи Ќошѓар 
роњ месипарад. Ин чизро Ниёз аз пеши худ андеша мекунад, зеро 
Равшанбой ќошѓарї будани ўро намедонад; Ниёз нагуфта буд. 
Хавфи бой аз он, ки ба Киштўд нагурезад. Вале Ниёз фурсат наёфт, 
ки то Киштўд равад. Ў ваќти лаљоми самандро доштан аз нигоњи 
Равшанбой пай бурд, ки хавф дорад, хавф дорад, ки ин баччаи 
ломакони бепарастор аспи наѓз ёфт, дигар ба ин мулк барнамегар-

дад, аммо Ниёз барќасд баргаштанист, зеро ў љои рафт надорад; 
Ќошѓар, ки ба он љо расида натавонад, роњро надонад. Фурсати 
боб, аспи хушрафтору баќувват; афсўс, ки рањро надонад ва боз 
баччаи танњоро рўи чунин асп дер нагузоранд; зеро чунин асп ба 
њар роњзану ѓоратгар лозим. Ў нињоят ба Ѓузор омад; роњеро ки 
одамон дар як рўз тай мекунанд, Ниёз бо саманди бодпо дар чанд 
соат тай кард. Хабарро ба Маликбой расонд ва зуд сари аспро 
гардонд ва шитобе, ки дар омад дошт, дар бозгашт надошт. Ў 
лаљоми аспро дар ќоши зин баст ва ихтиёрро ба асп дод, то чї 
ранге хоњад, ќадам занад. То шому говгум ба даргоњи Равшанбой 
расад, мешавад... Саманд ба назар ќадам мешумурд; андешаманд 
буд, чунон ки Ниёз: Ниёз саргузашти кўдаконаашро пеши назар 
овард ва њама чизро фаромўш карда чунон ба гузашта дода шуд, ки 
аз роѓњои пули Муѓоб хўсидани саманд ўро ба худ овард. Саманд 
сар хам карда, пулро бўй кашида, сўрохињои он обро равшан дида, 
пой мегузошт ва Ниёз њайрон буд, ки њайвон њам ин ќадар зирак 
мешудааст. Шояд сабаби безобитагии Равшанбой ѓайб задани 
Ниёз не, балки аз даст рафтани саманд бошад...

— Гуфтї? – баргаштани ўро бесаброна мунтазир будааст, ки ба-
робари аз дарвоза ворид гаштан пеш омада пурсид Равшанбой.

— Гуфтам, – аз асп фаромада љавоб дод Ниёз. Амир тозон 
назди ў омад.

— Офарин! Писар њамин хел мешавад. Ман дигар ба аспсаво-
рии шумо монеъ намешавам. Бозї кунед!

Амиру Ниёз ба њамдигар нигаристанд, бой ба њавлии дарун 
рафт. Ниёз аспро ба яккамех сахт баст, рўи замин ба шикам дароз 
кашид, то гуруснагї ва хастагию кўфти роњро рафъ бикунад.

«Гуфтам ба ту, гуфтам ба ту, ки гурез!» – садои Амина баро-
мад.

«Аз чї гурезам, Амина? Чаро гурезам Амина?» – бархоста 
гуфт Ниёз.

«Аз аспсаворї, ин аспи ганда, чанд касро ѓалтонда кушт», – чї 
гуфтанро надониста љавоб дод Амина ва ба бародараш нигарист, 
то гапашро тасдиќ кунад.

«Накуштаасту њамту ѓалтонд», – барои дурўѓгў нашудани хоња-
ракаш гуфт Амир.

«Гапи падарат рост аст, Амир?» – пурсид Ниёз.
— Кадом гапаш?
— Тую Амир - писарони ман, мегўяд.
— Рост.
— Набошад чаро маро ба мактаб намемонад?
— Мемонад...
«Ман гуфтам-ку, гурез! – тоќат накард Амина, – Туро ба мак-

таб фиристоданї».
— Чї хел?

Вале Амина ба саволи ў љавоб надода гурехт, Ниёз ба Амир 
нигарист, ки ин гапи ў чї маънї дорад, ў китфон дарњам кашид, 
ки аз ин сирр огоњ нест...

... Маликбой омад. Равшанбой дастархони пурнозу неъмат 
орост ва дар сари ин дастархон Ниёзро низ даъват карданд, вале 
Амир набуд.

— Маликбой, – ба гап даромад Равшанбой, – аз шумо мин-
натдорем, ки чунин писари њушёру зиракро ба даргоњи ман овар-
дед. (Маликбой миёни сухани ў таъзим кард). Ман инро писари 
худам медонам..

— Албатта, – миёни сухани ўро бурид Маликбой.
— Ман мегўям, ки ин писар ояндаи дурахшон дорад. Замона 

љунбише дорад, Маликбой. Аз боло, аз Урусия хоњиш мекунанд, 
ки фарзандони мо хонанд. Азбаски мо Ниёзбойро фарзанди ка-
лонї ва писари аз њама доноямон гуфтем, ба эшон хабар додем, 
ки Ниёзбойи мо барои хондани мактаби туземии Оренбург ме-
равад. Шумо ба ин чї маслињат медињед? Њамчун амаки калонї 
чї маслињат медињед? – маккорона гуфт Равшанбой.

— Ниёзбой писари калон, ин масъаларо худаш хуб мефањ-
мад...– маккорона тасдиќ кард Маликбой ва сухан дар дањонаш, 
садои касе аз берун омад, ки воњимаангез буд.

Равшанбой ба дигарон бовар накарда ва чї будани гапро до-
нистанї шуда, худ берун баромад ва њамон лањза садояш омад:

— Таќсирам, корњо хуб нест... – баъди салому алейк гуфт ў, 
вале бой сухани ўро бурид:

— Зудтар бигўй!
— Дар кони Заврон ќиёмат ќоим шуд...
— Хона бидаро, њарфатро намефањмам!
Бой ўро хона бидаровард, вале фаромўш кард, ки Ниёзро берун 

рав гўяд. Ва шояд њоло бой ўро аз њама азиз медонист.
— Хўш, чї шуд? – ўро шинонда ва омин гуфта пурсид бой.
— Таќсирам, коргарони кон шўриш карда, чандеро куштанд. 

Аз љумла, Мирзобадалро...
— Ё парвардигоро, ин чї ќиёматест? Чї шўрест, ки зердаст 

забардастро бикушад? Магар дунё охир шудаст? – рост бархеста, 
овоз баровард Равшанбой.

— Осуда бошед, Равшанбой, ин љо сањве њаст.
— Њељ сањве нест, таќсир, – даст пеши бар гирифта гуфт ќо-

сид, – Бобурро низ куштанї буданд, ў гурехт... Чанги ангишт рўи 
њамаро сиёњ кард...

— Сабаб чї будаст? – боз пурсид бой.
— Мирзобадал пули коргаронро надодаст ва гуфтаст, ки Бо-

бур1 фармуд.

1. Бобур – Боуэр, марди немисе, ки дар Заврон кони ангишт кушода буд

— Фоли нек нест, порсол тоќбегињоро кушта буданд, имсол 
сардорони конро мекушанд, фардо...

— Осуда бошед, Равшанбой, дар хонадони њар кас њам љангу 
љидал мешавад, – ўро тасаллї доданї шуд Маликбой.

Ин гапњо ба Ниёзи зирак чї таъсир бахшид? Љуз худаш каси ди-
гаре дарк намекард. Вале ў ин чизро аз тасодуф ва фаромўшии бой 
медонист, ки ўро берун накарда дар наздаш чунинњо мегўяд.

— Мегўянд, ки ин таъсири шўришу корпартоињои коргарони 
Урусия бувад, – арз кард ќосид ва Равшанбой ба Ниёз нигарист 
ва ўро сархам дида, сурфид ва чизе нагуфта байти дўстдоштаи 
мударрисро такрор кард:

«Ин чї шўрест, ки дар даври Ќамар мебинам,
Њама офоќ пур аз фитнаю шар мебинам...»

Ва Ниёз ин байтро фурў бурда њама умр такрор мекард.
— Ва Бобур гурехта куљо рафт? – андаке бозистода пурсид 

бой.
— Касе надонад, ки ў куљо рафт. Ман хаёл кардам, ки ў назди 

Шшумо омада бошад.
— Назди ман чї кор мекунад? Мон бебало шинем!
— Гумон кардам, ки мадад хоста ё паноњ љуста… зеро бењтар 

аз шумо дўсте надорам, мегўяд.
— Бефаросат! Ин гапро ин љо гуфтї, љои дигар нагўй... Бобур 

марди немис, ман мусулмон. Чї метавонад моро ба њам пайвандад? 
– аз омадан ва гапњои ќосид хавф бурда гуфт Равшанбой.

— Ман инро медонам, таќсирам. Дар ин миён чизе нест, ки 
боиси хавфи шумо шавад. Шумо бояд аз ин рафторњо огоњ бо-
шед, гуфта омадам, вагарна ба ман чї зарурате буд? – гуфта ў 
таъзиме кард ва Ниёз андаке сар боло карда ба марди ришдор 
дурусттар нигарист. Ќосид низ нигоњи баччаи бегонаро дида, дам 
фурў кашид. Равшанбой нигоњњои эшонро дид ва натавонист, то 
чизе бигўяд.

Аз сањни њавлии берун шињаи асп баромад. Равшанбой ба Ниёз 
фармуд, ки хабар гирад ва дилаш аз чї бошад, ки мисли себи аз 
даст афтида фурў рафт.

Ниёз тозон баромад. Дарвозаи миёнаро кушода савореро дид, 
ки интизори касе њоло њам аз асп нафаромада лаљоми онро мека-
шад ва асп беќарорї дорад. Ниёз салом дод ва як назар ба сару 
либоси ў нигариста, тахмин кард, ки марди ќосид гуфта, шояд 
њамин бошад, зеро ягон љињаташ ба мардуми ин љо намонад: шапка 
дорад, кители сафед дорад, ки аз болои он тасмае баста аз китфи 
чап то миён, ба пањлўи рост ба тасмаи миён пайвастааст. Шими 
хокиранг ва мўзаи хиром пўшидааст. Ниёз надонист, ки бо ин 

мард чї муомила кунад? Рафта лаљоми аспи ўро дорад, ки фарояд 
ё даромада ба бой хабар дињад? Њайрон...

— Бой дар хона? – бо лафзи шикастаи форсї пурсид ў.
— Њастанд, – гуфт Ниёз ва тозон даромада ба бой хабар ра-

сонд, ки саворе омада, ўро мепурсад.
— Чї гуна савор? – ба Маликбой нигариста шубњаомез пурсид 

Равшанбой.
— Ба њар навъе мусулмон нест, – љавоб дод Ниёз ва рањ дод, 

то бой барояд.
— О-о, мењмони азиз! Биёянд, биёянд, – аз дарвоза садо баро-

вард ў ва оѓўш кушода, пеш рафт.
Савор маљбур шуд, ки аз асп фарояд ва бо ў вохўрад. Ва аз 

паси бой Маликбою ќосид низ баромада вохўрданд ва Ниёз акнун 
дарк кард, ки бояд зуд рафта лаљоми аспи ин мардро бигирад.

— Чї шуд, ки Бобурбек моро огоњ накарда омаданд? – духўра 
суол кард Равшанбой.

— Њољати огоњї нест, бой, – гуфт Боуэр ва ба ќосид нигарист, 
шояд мегуфт, ки магар ў шуморо наогоњонид? Як дањон пур кард, 
ки сирру савдоро ба бой бигўяд, вале худдорї кард. Бой ишорат 
мекард, то зудтар мењмон ба хона дарояд, чунон гирифтори мењмон 
буд, ки њатто Ниёзи дар ин рўз аз њама азизро фаромўш кард. Ниёз 
ба ин чиз диќќат медод. Њатто бой ба ў нагуфт, ки аспи мењмонро 
чї кор бикунад. Ниёз худ ба худ савол медод, ки чї чиз метаво-
над, ки ин ду марди ба њам бегона, њатто аз љињати дину мазњаб 
бегонаро ба њам пайвандад? Ў медонист, ки дар Кўњистон ѓайри 
мусулмонро кофир хонда, дар сўњбати онњо нишастанро убол 
хонанд. Вале намедонад, ки Равшанбой аз ин ошної чї мегирад? 
Ў хеле андеша кард, хеле љустуљў њам кард, то дар муносибати 
онњо ягон монандие пайдо бикунад, аммо дарёфт накард. Ва гоње 
аспи мењмонро зери саисхона баста, дар охураш каме алаф андохта 
ва аз рўи фаросат аз роњи дур омад, гуфта, пуштанги онро каме 
суст кард, монандиеро дарёфт: монандии онњо дар зини аспон буд. 
Ва ў зини аспи бойро, ки дар охур хобида буд, берун оварда, аз 
назар гузаронд ва бо зини аспи мењмон муќоиса кард, ки чунин 
зини оњании чармпўшро љуз бою мењмон касе надорад. Зини оњанї 
тасмањои зиёде дорад, болиштакњояш низ чармї, чиркгираш на-
мадї, аз болои зин чарми яклухте њаст, пешбанд дорад, пордум 
низ дорад, рикобаш тиллоранг... Ниёз њамин гуна зинњоро боз 
дар аспњои кўњбонњо дидааст, вале рикоби онњо ин зайл зарандуд 
набуда, оњани холисанд. Ва он бешабонњо ба назари ин писарак 
хуш нанамуданд: ба ќавли мардум онњо аз куљоњое омада ба ањли 
Кўњистон хўљаинї мекунанд ва ба сарашон маѓалу осебњо низ 
овардаанд. Махсусан ў њамон маѓале, ки дар тарафи офтобрўяи 
Зарафшон шуда буд, њељ аз хотир намебарорад: боре бешабонњо 
њезумакињоро доштанд. Њезумакињо сї хар њезум меоварданд. Бе-

шабонњо аз њезумакињо њуљљат талаб карданд ва маълум шуд, ки 
танњо яке аз онњо барои дањ хар њезум њуљљат дорад. Бешабонњо он 
кас ва дањ хар њезумро рухсати рафтан дода, боќимондаро боздош-
танд ва љарима андохтанд Ин кор ба њезумакињо хуш наомад ва 
миёни эшон афтударафт шуд. Яке аз њезумакињо фурсатро ѓанимат 
дониста, ба наздиктарин дења рафта, мардумро бохабар кард ва 
фурсате нагузашта, мардум чўбу калтак, досу табар карда омада, 
ба бешабонњо њамлавар шуданд. Бешабонњо диданд, ки њолат 
танг аст, маљбур шуданд, аз тапончањо тир холї кунанд. Халќ ин 
њолро дида, аз тарс аќиб нишаст ва бешабонњо њезумакињоро ба 
њоли худ гузошта, роњи Дашти Ќозиро пеш гирифтанд, ки макони 
асосиашон – хафол он љо буд.

Њезумакињо гумон карданд, ки бешабонон рафтанд, дигар бар-
намегарданд, вале ба њар њол роњашонро дигар карданд: онњо бо 
уреби офтобрўяи кўњ равон гаштанд. Ва муддати зиёде нагузашта 
аз соњили муќобил, ки аввал њезумакињо равона буданд, бешабонон 
пайдо шуданд. Бешабонњо баробари дидани онњо аспњоро бероња 
карда омаданд, то аз рўди Зарафшон убур кунанд ва ба њезумакињо 
«зўрї»ро нишон дињанд... Ду нафар ба рўд асп андохтанд. Фасли 
тирамоњ, ки буд, об кам шуда, аспњо бемалол гузашта метавонис-
танд. Њезумакињо диданд, ки кор мекебад, ба тањлука афтоданд 
ва чора андешиданд: онњо аз сари роњ санг ѓелон карданд. Сангњо 
пуршаст омада, ба адли об мезаданд. Аспњо хўсида, миёни нањр 
шиња мекашидапд. Чунон буд, ки акнун бешабонњо њезумакињоро 
намедиданд ва њезумакињо бешабононро. Фаќат бешабоне, ки сари 
бора меистод, бо дурбин ба њезумакињо зењн монда, њар кадомеро 
хубтар шинохтан мехост. Ў њама манзарањоро хуб медид, њам санг 
ѓелондани њезумакињоро ва њам аз рўд убур кардани њамрањонаш-
ро. Вале дид, ки њамрањонаш аз тарси ѓелидани ѓўту харсангњо 
– аслињаи кўњистон дар хавфу хатар монда, аз адли Зарафшон 
аспњоро лаљом гардониданианд, аз таппонча ба осмон тир холї 
кард. Ин рамзи аќиб нагаштан буд. Вале бешабонон пеш рафта 
наметавонистанд; њам љои гирдоб наздик буд ва њам ба тангї 
омада буданд. Нафаре аз бешабонон, ки ба сари аспаш санг зада 
миёни об ѓелонда буд, шиноварї мекард. Об ўро мебурд ва ягон 
асп наметавонист дарёбад ва нињоят, оне ки аз сари бора дурбин 
мемонд, чунин њолро дида ба асп савор шуд ва тозиёна зада, ба 
лаби рўд расид, аспро пешандоз карда, љараёни обро бурид ва 
аспро лаљом кашид, то андар миёнаи об бозистад. Оббурда ба 
пои асп бархўрд ва ў хам шуда аз либосаш дошта боло кашид ва 
сари аспро гардонд, асп оњиста ќадам мезад ва одам рў-рўи об 
кашола мерафт, то соњил. Бешабон, ки рўи зин хам шуда, ўро рў-
рўи об мебурд, дар лаби об аспро боздошт ва нима беруну нима 
даруни об ўро хобонд ва ќоматашро аввал рўи зин рост карду 
сонї аз асп фаромад.

— Зиндаї?
— Њо, – сар љунбонд оббурда.
Њезумакињо фурсатро ѓанимат дониста љон ба саломат бур-

данд.
Вале кор бо њамин анљом наёфт. Шаби дигар дар дењаи Работ 

ќиёмате шуд: бешабонњо шабохун зада, дар дења тирпарронињо 
карданд. Дења ноором шуд ва мардум безобита. Сардори дења 
миёна даромада њезумакињоро пайдо кард. Њезумњоро кашида 
гирифтанд ва кор бо љарима анљом ёфт. Љарима љаримаи каму 
ѓам набуд. Кор то ба ќозию додгустар расид...

...Ниёзро Амир љеѓ зада ба хона даровард. Ў хаёл карда буд, ки 
тамоман ўро фаромўш карданд, ваќти Маликбойро фарёд карда 
овардан бой ба ў мењрубон гашту сонї ањамият намедодагї шуд, 
њоло њайрон, ки барои чї писари бой ўро чунин таъљилї ба њав-
лии дарун мехонад. Шояд боз ягои касро хабар карда овардан 
лозим бошад. Лекин ин тавр нашуд. Ўро боз фармуданд, ки андаке 
поёнтар аз љои аввалаи нишастааш бинишинад.

— Ана њамин кас, – ба мењмон нишон дода гуфт Равшанбой, 
ки кї будани мењмонро Ниёз аллакай мешинохт.– Мирзониёзаш 
ана њамин кас.

— Њушёр... – гуфт мењмон ва ба аломати тасдиќу ќабул сар 
љунбонд.

— Шумо одамшинос, Мирзо Бобур, – њам хушомаду њам таъ-
риф буд ин сухани Равшанбой.

Ниёз Боуэр будани мењмони шапкапўшро медонисг, аммо 
маќсади ба ин љо омадану назди мењмон хондани худашро на-
медонист.

— Писарам, – ба Ниёз рў овард бой, – амаки Мирзобобурат 
мегўянд, ки ин писар ба ман маъќул шуд ва ў бояд хондан равад. 
Ин нията бин-а, нияти хуб – ними давлат, гуфтаанд. Ту ба ин 
маслињати амакат-чї мегўї? А? Мо дуогў, ки ту одами чор кас 
медидагї шавї... Амакаш, шумо њоло аспсавории Мирзониёзро 
надидаед, – муѓамбирона ба Боуэр рў овард Равшан-бой. – Ба 
додараш Амир њам аспсавориро ёд дод... Гўсолаи шуданї аз пош 
маълум... Амакаша бин, – ин дафъа ба Ниёз мурољиат кард ў, – аз 
чї ќадар роњњои дур омада, аз кўњњои мо ганљ меёбанд, худи мо 
дањан яла карда мешинем... Чї гуфтї, писарам?

Ниёз сархам менишаст, мехост пурсад, ки ў хонда кї мешавад? 
чї кор мекунад, дар куљо кор мекунад? Вале худдорї мекард, то 
бой сўяш чашм ало накунад, лекин бисёр мехост, ки њамин чизро 
донад.

— Замона дигар мешудагї барин, одамон њам, – боз ба сари 
ѓами хеш омад Боуэр.– Кадом рўз кўњистонињо бо љангалбонњо 
афту дарафт карданд, бо коргарњои кони ангишт чї корњо карданд 
ва фардо, худо донад, ки чї мекунанд.

— Парво накунед, Мирзобобур! Дунё дунёи зўр. Аз дасти чанд 
кўњистонї чї меояд? Магар ба сангѓелон дунёро гирифта меша-
вад? Аз ибтидо то имрўз љанљолу хархашаи дунёву дунёдор њаст 
ва ягон зердаст натавонистааст, ки забардаст шавад.

— Лекин бояд шавад... Њаммиллати мо Маркс мегўяд, ки ди-
гаргунии оламу одам ногузир аст. Барои њамин хеле боэњтиёт 
бояд буд.

Равшанбой сар хам кард. Боуэр низ маънии сухани ўро нафањ-
мидани дигаронро пай бурда, сукут варзид. Њама хомўш буданд. 
Ин манзара ба Ниёз хуш омада буд, ки дар љабини бой њам чин 
пайдо мешудааст, ў њам сар хам медоштааст.

— Олам дигар мешавад... лекин чї фоида? – сар боло карда 
маслињатомез пурсид Равшанбой. – Магар камбаѓал бой меша-
вад? Не-е, Мирзобобур... Љангу љидолњо барои некии инсон не, 
њамааш аз рўи хусумат ва ё ќасосгирї, барои зери пой кардани 
замин, барои ба харобањо табдил додани ободињо, барои даст-
гардон кардани манзилу макон. Аз ин корњо шиками гурусна сер 
намешавад...

— Шумо барои чї дар бораи шиками гурусна њарф мезанед, 
бой? – њайрон пурсид Боуэр.

— Масалан ман гуфтанї, ки зўри бењуда миён мешиканад, касе 
кони ангиштро аз дасти шумо кашида намегирад... Ин хел кас њоло 
пайдо нашудааст, ки бо кону коргарон муомила карда тавонад ё ба 
ќадри он расад. Боз, Мирзобобур, барои чунин корњоро саришта 
кардан миёни баќувват лозим...

— Бой рост мегўянд, – њамроњ шуд Маликбой, – аз дасти Мир-
зобобур, чунин касе пайдо нашудааст, ки конро кашида гирад. Пеш 
аз Мирзобобур њам њамун ангишти сиёњ дар синаи кўњ хобида буд, 
чаро як кас аќл накард, ки гирад? Ин љо ягон гап њаст...

— Не-не, – ангушт боло карда ва афшонда садо дардод Боуэр, 
– ин љо гап њаст, ба њар њол ман омода њастам, њар соњибхона мета-
вонад маро аз даргоњаш ронад, вале ман ба бойњо умед мебандам: 
ба шумо – Разшан-бой, ба шумо – Маликбой... Шуморо аз тавсифу 
таърифњои Равшанбой хуб медонам, Маликбой... Аммо шумо ёди 
мо намекунед. Аз рўи шунидам, хонаи шумо рўи роњ аст ва мо 
метавонем, ки њар гоњ сар дарун кунем аз дарвозаи шумо.

— Нури дида, лекин шумо серкор, пурташвиш њастед, оё барои 
як пиёла чойи моро хўрдан фурсат меёбед? – хоксории муѓамби-
рона кард Маликбой.

— Дар ин Кўњистон чойи шуморо нанўшем, чойи киро менў-
шем, бой...

— Шумо чї гап доштед, мењмон? – ќасдан буд ё барои инони 
сўњбатро ба дигар тараф кашидан пурсид Равшанбой.

— Гуфтам-ку, бой, дар Кўњистон нооромї, – сухан наёфта 
изњор кард мењмон.

Онњо фаромўш карданд, ки Ниёзро берун карда сонї сухана-
шонро гўянд ва њатто дањон кушода ба суханони онњо гўш додани 
ин писарро намедиданд; чашми ў ба њар дањане мерафт, ки сухан 
мегуфт ва боз дар њайрат мемонд, ки чаро «мењмон» то алваќт дар 
бораи Боуэр њарф мезаду баъди ўро дидан дар хусуси нооромии 
кўњистон мегўяд ва боз дар сари сўзан шиштагї барин ва боз 
тифлона лаѓжида-лаѓжида дами дар рафтаи мехоњад, гўё хестан 
мехоњаду ба по рост шуданро намедонад, барои њамин дунбасо ба 
дар наздик мешавад; ба назар вай аз касе ва ё аз гуфтаи худ мегу-
рехт. Маќсадашро ба касе маълум накарда рафт, вале ба рафтани 
ў эътибор надод, танњо Ниёз ин чизро дид, аммо сарфањм нарафт. 
Ў ба холи гўштии мисли гўшвора дар нармаи гўши чапи Боуэр 
кашол нигоњ мекард, ки ин мардро дар ду дунё њам баробари 
дидан шинохтан мумкин аст; хеле осон: мўи зард, рўи зањир ва 
чашмони кабуди ў ба як дидан аз ёди кас намеравад. Бинии калони 
Равшанбой њам, вале Маликбойро ба њар бой омехтан мумкин: 
марди камриши зансурат, лабонаш њам мисли лаби занњо нафиси 
печон, дар як дањани Равшанбой чанд дањан гуфта метавонад ва аз 
сањл кор гўгирд барин меваѓѓад. Боуэр ба гуфтору рафтори бойњо 
диќќат медод ва Ниёз аз пушти нигоњи ў дида медавонд.

— Ин одам кї буд? – пурсид Боуэр. Равшанбою Маликбой ба 
њамдигар нигоњ карданд: «магар одами шумо набуд?» баробар 
савол карданд онњо.

— Чї хел одами ман? Ваќти омадани ман ин љо буд-ку?
— Вай пештар омада дар бораи шумо њарф зад, шумо болои 

сўњбат омадед, мо гумон кардем, ки...
— Гумон кардан лозим не, Равшанбой.
Ниёз боз њайрон, ки чаро бой ба ў чизе гуфта наметавонад, 

гўё ки аз вай муттахам бошад.
— Ту ин љо чї кор мекунї, Ниёз? – акнун ба худ омада, ала-

ми сухани Боуэр аз писарак ситониданї шуд.– Тез рав, ба аспњо 
нањорї андоз.

Ниёз чунин муомилањоро намефањмад, намефањмад, ки барои 
чї андаке пеш бой ўро ба Боуэр њамчун писари калонї таърифу 
тавсиф карду њоло ўро аз хона меронад? Ў дарвозаи миёнаро 
нимроѓ карда баромад, вале дилаш хаста шудаги барин рўи ос-
тона нишаст ва такя бар табаќаи пўшидаи дарвоза зад. «Чаро?» 
њаин ќадар пурсида тавонист, аммо ба њамин саволи кўтоњаш њам 
љавоб наёфт, вале ў намедонист, ки аз рўзи азал то ба хол касе ба 
ин саволи кўтоњ љавоб наёфтааст. Сарашро њам ба дар такя дод, 
фаромўш кард, ки бой ба ў «ба аспњо нањорї андоз» гуфта буд. 
Дилаш гум зад ба овони тифлї, ки дар Ќошѓар сари дилашро 
пур карда бе ягон монеа нафас мегирифт, дилаш гум зад ва њоло 
мепиндорад, ки нафас гирифтан чї ќадар мушкил аст, гўё ки ба-
рои њаво гирифтан касе ўро озор медода бошад; вай дароз-дароз 

нафас намекашад, ки касе њаќи маро гирифтї нагўяд, балки тар-
сида, њаросида ва гоњ-гоње нафас дар гулў боздошта њаво мегирад. 
«Чаро Бобур савол надод, ки барои чї писари калониатон сиёњу 
писари хурдиатон сафед? А?» гўё ки касе аз пас саволи ботинии 
ўро шунида аз вай чизе пурсида бошад, баргашта аз роѓ ба дарун 
нигарист ва касеро надида, табассум кард ва посух дод: «Барои он 
ки писари калонї дар офтоб сўхтааст ва писари хурдї рўи офтобро 
надидааст». Баъд барои чунин рафтор хандид, аќли тифлонаи ў 
ба бисёр масъалањо намедавад, аммо чизеро пай бурда, табассум 
мекард: «Писари калонї... Њм». Ў чунон аз рўи остона парида 
хест, ки касе аз зери кашаш гирифта рост бардошта бошад ва 
њамон зайл то охтахона рафт ва дар охури аспњо беда бошад њам, 
боз андохт. «Хуред, љонварњо, дигар мо њамдигарро намедидагї 
барин». Њамин хел гуфт ба аспњо, аммо барои чї ин хел гуфт, 
намедонист; ё ба Боуэр умед дошт, ки ўро ягон љо мебарад ва ё 
аз ин даргоњ баромада рафтанї буд, аммо куљо?

— Ниёз! Њо Ниёз!
Садои Амир буд, аммо Ниёз нашунида ангошта љавоб надод. 

Амир тозон омадааст, ки нафасаш тез-тез рафта меомад ва аз 
дари охтахона «туро, туро» мегуфт ва бо даст ишора мекард, ки 
ба њавлии дарун дарояд. Ниёз фањмид, ки ўро ба назди мењмонон 
мехонанд, аммо намедонист, ки чї ќисмате ўро нигарон аст, онњо 
чї гуфтанду чї шуниданд, ба Ниёз равшан набуд. Ниёз њайратзада 
ба Амир менигарист, вале пурсидан намехост, ки барои чї ўро ин 
ќадар таъљилї даъват мекунанд.

— Якин боз маро ба ягон бойи калон мефурўшанд-а? – чї 
гуфтанашро надониста пурсид Ниёз.

— Чї хел мефурўшанд? – њайрон пурсид Амир.
— Њамон хел ки Маликбой ба Равшанбой фурўхт ва...
— Чї хел?! – дод зад Амир ва ба њавлии дарун тохт.
— Дада, шумо аспро мефурўшед? Ниёзро мефурў-шед?!.
Њамин ќадар шунид Ниёз ва садои писарак хомўш шуд. Баъди 

хеле ваќт садои Равшанбой меомад, ки писарро ором мекард:
— Кї гуфт ба ту ин гапро? Кї гуфт, ки мо писаркалонамон-

ро фурўшем? Мо вайро хондан мефиристем. Ту ин чизро наме-
фањмї... Хондани ту барин не, ба мамлакати Урусия... Аз рўи 
гуфтаи Мирзобобур њар кас ки ин мактабро тамом кунад, одами 
калон мешавад, аз Мирзобобур њам калонтар – аз паси дарвоза 
мегуфт бой ва Ниёз аз берун њамаашро мешунид, аммо намефањ-
мид, ки он мактаб чїгуна мактаб аст. Вай пай бурд, ки бой ќасдан 
баланд-баланд сухан мекунад, ки Ниёз аз паси дарвоза шунавад, 
барои њамин – бой ангорад, ки ў њарфашро нашунидааст, Ниёз 
тозон ба охтахона даромад, то бори дигар њой гуфта биорандаш 
ва боз бой такрор кунад, ки писари калонаш ба хондан меравад... 
Ва ваќте ки бой ўро аз охтахона љеѓ зада баровард, ба ў фањмонд, 

ки бояд хондан равад, Боуэр дар мењмонхона зўр зада мефањмонд, 
ки барои чї дар кони Заврони Киштўд корпартої шуд, чаро онњо 
балво карданд. Худаш чї сол аст ин? Мор аст, њамдуна аст, чї аст? 
Ва садои Маликбой меомад, ки «мушу баќар, палангу харгўш...» 
гўён сол мегардонд. Вале Ниёзро даровардани Равшанбой сўњбати 
онњоро ќатъ кард:

— Амакаш, – Мирзобобур! Одоби писарро дидед? Ба сўњбати 
шумоён халал нарасонам, гуфта, берун баромадааст.

— Гўсолаи шуданї аз пош маълум, – ба љои Боуэр љавоб дод 
Маликбой ва ба Боуэр рў овард: – Пешонаашро намебинед, чї 
хел васеъ?

— Њана, – тањдор садо кард Боуэр, – Њар кас ба хизмати оќ-
пошшо намерасад. Њамааш хуб, бой, лекин афсўс, ки ба фоидаи 
мо не; на ба ман, на ба шумо. Њукумати подшоњї аз писари шумо 
истифода мебарад... Хайр, хонда биёяд, боз мебинем... Шумо 
мебинед, ки њар касро ба хондан намегиранд, фаќат фарзандони 
бойњо бояд хонанд, фарзанди камбаѓал як рўз носипосиашро ме-
кунад, мегўянд.

Маликбой сурфид, Ниёз сархам буд, Равшанбой суханони Бо-
уэрро ба ишораи сар тасдиќ мекард. Амир гўё ки падар фармуда 
бошад, аз бозуи Ниёз медошт, ки ба рафтан рухсат намедода 
бошад. Вале Ниёз сухани дар охтахона гуфтааш ба ёд омада, ба ў 
каљ нигарист; «Нагуфтам, ки маро боз мефурўшанд?» Аммо Амир 
ин чизро нафањмида боз ўро сахттар дошт.

— Ха-айр, бой, писарро куљо мефиристед? Тошканд ё Оренбург? 
– масъаларо њал карданї буд Боуэр.

— Њар чї амакаш гўянд.
— Мактабњои русии мањаллї дуртар бошад, хубтар. Зеро дар 

наздикињо хонад, шумо њар ваќт хабар мегиред, халал мешавад, 
сонї дили худаш њам кашол мешавад, ки њар њафта ояд, лекин 
дуртар бошад, фикру зикраш хондан мешавад. А? Чї гуфтї, шери 
амак?

Ниёз боз сар хам кард ва ба нўги пояш нигарист.
— Мирзониёз хеле шармгин, амакаш, аз Амир фарќ меку-

над.
Боуэр гўё ба њарфи Равшанбой диќќат намедод ва Маликбойро 

эътибор набуд, худро як њокими мутлаќ мепиндошт ва чунон буд, 
ки онњо ба ў хушомад зананд ва маслињат пурсанд.– Оренбург! 
– ќатъї гуфт ў ва ба сўњбат нуќта гузошт...

... Баъди чанд рўз одами кулангии нуронї бобои Наврўз ба 
даргоњи Равшанбой омад. Вай нињоят лоѓар, хаста ва бефарањ 
метофт. Вай ба суроѓ даргоњи бойро пайдо кард ва ба љои он ки 
дами дарвоза фарёд занад ва ё њалќа бар дар кўбад, рўи суфачаи 
пањлўи дарвоза нишаст ва ба дарун гўш дод, ки садое меояд ё не. 
Садое набуд. Магар суфа сахтї кард, ки бари љома ба зер ќат 

карда бањузур нишаст ва умед дошт, ки Ниёз берун бошад, дарун 
медарояд ва дарун бошад, бо хизмате берун меояд. Дер нишаст, 
на Ниёз пайдо шуд ва на касе омад. «Аз ман чї бадї дидї, ки 
гурехтї, Ниёз?», њамин тавр пурсиданї бобо, вале намедонад, 
ки набера чї љавоб медињад ва ў хаёл мекунад, ки баробари ўро 
дидан Ниёз мепурсад, ки чаро бобо асо гирифтааст, магар ин ња-
мон асост, ки рўзи мурдаи падар гирифта буд? Ва ин асоро барои 
Ниёз гирифтааст ё магар бобо акнун танњо ба асо такя мекунад? 
Магар дигар муттако надорад?... Садои дарвозаи дарун омад, 
ѓажї кушода шуд ва бобо, ки боз дарунтар дарвоза буданашро 
намедонист, гумон кард хамш дарвозаи наздаш кушода шуд. Вай 
гардан каљ карда, сўи дарвоза нигарист ва онро пўшида дида 
гумон кард, ки садо ба гўшаш омадааст. Сонї оњиста-оњиста асо 
бар замин мезад, ки шояд дар наздикињо касе бошаду ин садоро 
шунида дарвозаро кушояд ва ў пурсад, ки Мирзониёзи ў њамин 
љо њаст ё не. Ба хаёлаш, ки кас ба дарвоза даст расонд, ана-ана 
мекушояд, дилаш тапид; њамин хел дилаш ваќтњои љавонї аз ња-
яљони зиёд барои кори пинњоние метапид, он ваќтњо њар ќадар 
тапад њам ќувваташ мерасид, ки бардорад, вале њоло аз бемадорї 
араќ кард ва ба назараш расид, ки њанги хестан надорад ва касе аз 
дар барояд, ба ў чї љавоб медињад. Бобо мунтазири баромадани 
касе буд, аммо на дарвоза кушода мешуд ва на садое меомад. Ў 
андаке пањлў гашта асо љониби дарвоза ёзонд, ки кўбад, аммо боз 
худдорї кард ва њамин ваќт аз дарун садои кўдаконае омад. Бобо 
овозро нашинохт, аммо хаёл кард, ки садои наберааш. Хест. Нўги 
асо ба дарвоза гузошта тела дод ва дарвоза кушода шуд. Бобо 
баччаи хушлибосро рўи њавлї дида, яќин кард, ки наберааш нест. 
Бобо он баччаро ба ишора сўяш хонд, аммо писарак боборо гадо 
дониста назди ў наомад ва баъди хеле бо њайрат нигаристан «Гадо! 
Дада, гадо!» гўён ба фарёд ба њавлии дарун даромад ва бобо яќин 
кард, ки садои ѓириљљоси дарвоза аз он љо будааст. Вай бо нўги 
асо боз дарвозаро тела дода калонтар кушод ва дар вуљудаш ќув-
вае пайдо шуд, ки пой аз остонаи дарун нињода ба ягон набарди 
чашмнадида омода мешуда бошад. «Ман гадо нестам, бачча!» аз 
паси вай фарёд кард бобо ва дере нагузашта, љома сари китф бой 
аз дарвозаи миёна баромад.

— Ассалому алайкум! – одобро фаромўш накард бобо.
Аммо бой алейк нагирифта ба сару либоси бобо ва асою буду 

шуди ў ба шубња менигарист.
— Ња? – пурсиш буд ин ишора.
— Ассалому алайкум! – такрор кард бобо.
— Чї мегўї? – ба маънии чї мехоњї пурсид бой.
— Ассалому алайкум!
— Гадо, дигар гапро намедонї?

— Ман гадо нестам, бой ва шумо аќаллан њамин чизро ме-
донистед...

— Гадо набошї, дар ин љо чї кор мекунї ва чаро берухсат 
ба њавлї даромадї?

— Ман бобои Мирзониёз мешавам ва омадам, ки ўро барам.
— Мирзониёз дар ин љо нест!
— Чї хел нест? Маликбойи ѓузорї ўро ба шумо фурўхт...
— Нест! Нест! Мо одам намехарем, ки Маликбой ўро ба мо 

фурўхта бошад. Шумо бо Маликбой муомила кунед.
— Ман ба гуфтаи Маликбой ин љо омадам, вагарна аз куљо 

медонистам, ки Мирзониёз дар њавлии шумо?
— Чї дурўѓ гўям, – баъди хеле дар сари остона нўги пои рост 

гузошта андеша кардан ба сухан даромад бой, – Мирзониёз ин љо 
буд. Ўро Маликбой барои ќарзаш оварда буд, вале Мирзобобур 
ўро ба Урусия хондан фиристод.

— Њамон Мирзобобури кончї?
— Њо! Худаш бурд.
Вале бобо чизе нафањмид ва тагпурсї њам накард, ки чаро 

Мирзобобур мањз набераи ўро ба хондан мефиристодааст. Бобо 
аз назди Сабзина ѓайб задани Миёзро њазору як хаёл карда буд, 
аз Намозу писаронаш домангир њам шуд, ба Ќошѓар рафт гуф-
та, гумон кард ё чандин андешањои дигар, вале њамин ки ба вай 
хабар оварданд, ки наберааш дар даргоњи Маликбои ѓузорї вай 
аспро њам фаромўш карда пиёда ба суроѓи набера баромад. Бо 
Маликбой гуфту шунид ва дараки набераро наёфт ва њамин ки 
њамсояњо дар ин даргоњ будани Ниёзро гуфтанд, Маликбой иќрор 
кард ва хизматгори даргоњи Равшанбой будани набераро хабар 
дод. Бобо дар ин љо њам ўро пайдо накард ва тасмим гирифт, 
ки ба Киштўд баргашта, алам аз Боуэр биситонад. Балвои кони 
Заврон, ки аз дастмузди коргаронро надодан бархоста ва Боуэр 
бо сад фиребу таќал бо мадади бойњову њамроњони такљойї шў-
ришро фурў нишонда ва боз мардумро ќисман ба кор љалб карда 
буд, боз ангезад. Бобои Наврўз назди Боуэри дар хонаи бойи 
мањалла пинњоншуда рафт, то бо вай гуфтушунид карда дараки 
Ниёзро ёбад, аммо Боуэр аз ин чиз рў тофт ва гуфт, ки вай дар ин 
кор сањме надорад, балки Равшанбой Ниёзро ба љои писараш ба 
мактаби русии мањаллї фиристодааст. Вале бобо бовар накард, 
«ба мактаби русї, ки рафта бошад, кори ту» гуфт, баъд ба кони 
Заврон рафта, мардумро шўр андохт, ки ба ин хел касони омадаи 
муфтхўр ёру ёвар набошанд. Коргарони кироя аввал ба њарфи 
бобо бовар накарданд, вале њамин ки бобо бо дасти ў ба мактаби 
русии мањаллї фиристода шудани Ниёзро шуниданд ва пештар 
фиребгарии ўро дониста буданд, дастмузд намегирифтанд, ба бобо 
бовар карданд ва њама аз наќби торик оѓушта ба хоки сиёњ баро-



99

маданд, бар марзаю харсангњои назди кон нишастанд, тахтањои 
барои появу муттако овардаи Боуэрро дур афканданд ва мунтазир 
буданд, ки кай соњиби кон меояд, аммо Боуэр наомад. Вай, ки 
балвои авалро ба сад макру њиял, бо кўмаки дўстони тањљої фурў 
нишонда буд, ин бор наёрист, ки ба кон наздик шавад. Ў феълу 
атвори мардуми Кўњистонро медонист, ки ба чизе азм кунанд, 
аз роњашон барнамегарданд, дилашон сода ва соф аст, ба лафзи 
инсон бовар мекунанд, вале аз чунин покї фиреб хўранд, абадуд-
дањр намебахшанд; агар рўирост ќасос гирифта натавонанд, зуъм 
карда мегарданд ва ё чунин меангоранд, ки чунон каси фиребо 
нест. Боуэр њамин чизро медонист, барои њамин ѓайб зад... Вай дар 
аввал гумон дошт, ки кораш ба осонї барор мегирад, то наздикињо 
роњи оњан ва ё аз њамон баландии Киштўд таноброњ сохта корро 
осон мекунад, вале муяссараш нашуд; бо хару асп то њамворихо 
фаровардани ангишт ва аз он љо бо ароба кашондани санги сиёњ 
гарон афтод: харољот зиёд, пайдо – кам. На ба ў мешуд ва на ба 
коргарон, барои њамин ў ѓайб зад. Вале касе сабаби ѓайб задани 
ўро намедонист. Мардум мегуфтанд, ки аз музд тарсида ѓайб зад. 
Кон кушодани ў барои мардони бекори Киштўд андармоние буд, 
аввал мардум музд њам мегирифтанд, вале рафта-рафта ё музди 
кам мегирифтагї шуданд ва ё тамоман бемузд – ба умеди фардо 
кор мекарданд. Боуэр дар дараву такобњои Кўњистон ганљ мељуст 
ва бо чунин бањона мехост, ки аз чашми мардум дур бошад ва ё 
ваќти њаќдињї гузарад, сонї меомад, аммо коргарон дањани амма 
набуданд, ки рафтори ўро паси сар кунанд.

Аввалњо меоварданд, ки хаймаи сардори кон дар дараи боло, 
паси кўњи Ховар, Арчамайдон ва ё ягон сари кўњи дигар... баъди 
чунин хабарњо Боуэр меомад, аз кону аз коргарон хабар мегирифт, 
аммо ин дафъа барнагашт. Наќшањояш ба љо омадагї барин.

— Кўњистон рахна шуд, инњо акнун омадан мегиранд, – ба 
писараки пучуќи хароб, ки чашмонаш аз байни чанги ангишти 
базўр метофтанд, нигоњ карда гуфт бобои Наврўз, аммо суханаш 
барои њама буд. Коргарон чанд рўз боз бесардор кор мекунанд, ба 
умеде ки вай бармегардаду музди корашонро медињад, вале њамин 
ки сухани боборо шуниданд, фикрашон дигар шуд ва донистанд, 
ки сардор дигар барнамегардад. Бо вуљуди он дар дањонаи танў-
раю атрофи он, сари сангњову рўи тахтањои Боуэр аз Самарќанд 
оварда ба умед менишастанд, ки гумоштаи Боуэр Мирзокаром 
меояд ва њарфашонро ба ў мегўянд, аммо Мирзокаром низ ин-
тизори омадани Боуэр буд ва ба сари кор ояд њам ба онњо чизе 
гуфта наметавонад; албатта боз њамон њарфро такрор мекард: «То 
Мирзобобур наоянд, ман чизе гуфта наметавонам».

— Мирзобобури шумо куљо рафтааст? – маѓал мешуд дар 
миён.

— Пояи оњанину симу таноб меорад, аз ин љо то дашт роњи 
осмонї месозад, ѓилдиракњо ангишт мекашонанд. – Аз Боуэр 
шунидаашро такрор мекард Мирзокаром.

— Оњо-о, чаро ба назди худо нею ба дашт? Роњи њавої, кн 
бошад, ба сўи худо созад, мушкилаш осон мешавад, – писханд 
мезаданд коргарон. Вале Мирзокаром худро ба карї мезад, Боу-
эрро бад кардан намехост, зеро ў марди бегона бошад њам, ягона 
касе, ки ба Мирзокаром њомию ёвар шудааст. Мирзокаром аслан 
завронї, лекин барои баду одамфурўш буданаш њамдиёриён бадаш 
медиданд ва њатто дар маъракањо њар кас њаракат мекард, ки бо 
вай њамтабаќ нашавад ва њамин ки овозаи кушодани кон баромад, 
ў низ ќомат боло медоштагї шуд ва мудом њамроњи Боуэр мегашт, 
ўро роњнамої мекард, маслињату машварат аз љониби ў мешуд 
ва њатто ба хонаи кї рафтану аз кї мадад пурсиданро ў мегуфт. 
«Кори мо ширкат ном дорад... Ба одамон фањмон, Мирзокаром, 
ки њар кас ба ширкат ёр шавад, музд мегирад», Сонї Мирзока-
ром гуфтањои Боуэрро ба мардум мефањмонд, дањони онњоро ба 
њалво гуфтан ширин мекард ва кори ангишти Заврон оѓоз шуд. 
Акнун Мирзокаром ба зайли Боуэр либос мепўшид, мисли ў асп 
савор мешуд, тозиёна мезад... ваъдањо медод. Вале њоло гурехта 
мегардад...

— Бобои Наврўз, чї кор кунем? – мепурсиданд коргарони ба 
сиёњии ангишт оѓушта.

— Коре кунед, ки Кўњистон поймол нашавад, – ѓами зиёд дош-
тагї барин мегуфт бобо.– Рост аст ё дурўѓ, бешабонњои подшоњ 
дарахтони Кўњистонро моли худ карданд, барои як дарахтро бу-
ридан ба онњо пул долан лозим, акнун заминковњо пайдо шуда 
моро њамчу гўрков кор мефармоянд, ба дасти худамон ганљи синаи 
кўњамонро бароварда медињем.

— Бобои Наврўз, як кас дорад, як кас надорад, ањлу аёлро 
хўрондан лозим... – садо мекард яке.

— Бе њамин њам ба шањрњо мардикорї мекардем, ањлу аёлро 
монда мерафтем, кор дар назди хонаамон, ин хуб нест? – мепур-
сид дигаре.

— Хуб, лекин муздаш куљо? – дар навбат пурсид бобо, – Ман 
шуморо нагуфтаам, ки кор накунед... кор кунед, лекин бемузд 
кор накунед. Дар кўњистони мо ѓуломдорї набуд, акнун ба ном 
коргари кироя пайдо шуд, лекин он њам њаќќашро рўёнида наме-
тавонад. Ин гапи куљо.

— Агар ба ваъдааш вафо мекард, ин хуб буд, занамонро ба 
худо супорида, ба шањрњо корковї намерафтем, – ба кадом латифае 
ишора карда гуфт љавонмарди шўхе, ки аз зери чанги сиёњи рўяш 
сурхии лабон ва дандони сафедаш равшан метофт...

Ва онсўтар Яъќубу Раљаб, баччањои зирак, ки гоњ-гоњ назди 
Ниёз омада, бозї, њамроњаш молбонї мекарданд, дањон воз дошта 
ба бобо менигаристаид, ки њоло дар бораи Ниёз чизе мегўяд.

— Як бори дигар бемузд кор кунед, зери по мешавед, баччањо... 
шумо ки зери пой шудед, хоњ-нохоњ Кўњистон поймол мегардад, 
– ба њама гуфт бобо ва онњо аниќ намедонистанд, ки бобо ба чї 
ишора мекунад.– Ва ту, Полвон, – ба марди шўх рў овард бобо, 
– занатро њамроњ мебарї ё монда мардикорї меравї, ихтиёрат, 
лекин мард бояд таѓофул накунад, ки хонаашро аѓёр мегирад.

Полвон аз сухани бобо хафа нашуд, балки табассум карда хест. 
Дигарон, ки шўхии ўро, ба њар гап тоб наовардани ўро ва тезии 
ўро медонистанд, хавф бурданд, ки ё боборо беобрў мекунад ва 
ё зери манањаш рафта...

— Полвон! – дод зад љўрааш Латиф, аммо Полвон љониби ў 
рў нагардонд, љавоб њам надод.– Њой девона!

Полвон гирифтори андешаи хеш буд ва ба гулў дарронда дод 
задани Латиф парвое надошт ва дигарон, ки ќайсарии ўро меди-
данд, «Полвон, Полвон!» гўён ба таврашон ўро аз раъяш мегар-
дониданд, гўш намекард Полвон номи ў, лекин кас ќаду басти 
ўро дида, гумон мекунад, ки дар њаќиќат полвон бошад. Ва агар 
ў бо бобои тануманду номї ќад ба ќад шавад, бобо дар назди вай 
кўдак метобад. Вале бобо ба мисли дигарон гумон намекунад, 
ки Полвон барои як дањан гапи насињатомез ё барои маслињат 
гуфташуда бо ў чанг ба чанг мешуда бошад. Аммо дањ-понздањ 
ќадам масофае ки миёни бобову Полвон њаст, чунон ба назари 
одамои тўлонї тофт, ки њаргиз Полвон то назди бобо расида 
наметониста бошад.

— Айб, Полвон! – пеши роњи ўро мегирифтанд. – Ин кори 
шармандагї! – аз бозуи ў медоштанд.

— Дар ин музофот касе бо бобо ќад ба ќад нашудааст, – ўро 
аз роњаш мегардонданд.

Аммо Полвон китф зада, одамонро аз сари роњаш афканда, ба 
назар нињоят пурѓазаб, пуршўр, гўё њар чизи пеши роњаш омадаро 
пой зада мерафт.

«Бобо њам аљиб – кўдак барин, медонанд, ки дар назди марди 
кўњистонї занро ном намегиранд» аз миёни издињом омад, аммо 
фарќ накарданд, ки садои кї буд.

Полвон се-чор ќадам дуртар аз бобо бозистод, рост ба чашми 
ў нигарист ва боз њамон табассуме, ки ваќти хестанаш дар лабаш 
буд, пайдо шуд.

— Бобои Наврўз дар ин обрав якта, кї меёрад ба чашми ў 
рост нигарад? – овоз баровард ў, вале касоне, ки табассуми ла-
бони ўро намедиданд, гумон доштанд баъди чунин њарф Полвон 
боборо рост болои сар бардошта, сонї ба замин мехобонад. Ў 
назди бобо рафт, аммо ѓайричашмдошти мардум даст ёзида асои 

боборо гирифта бўсид, ба чашму абрўвонаш молид ва боз асоро 
ба бобо дароз карда, чунин фармуд: – Агар рухсат дињед, дари 
конро лой занем...

— Тахтабанд кунед.
Полвон ба њамкорон рў овард:
— Замбару замбарѓалтакатонро ва њар лоќу паре ки даруни 

кон бошад, бигиред! – баланд садо дод Полвон ба назди тахтањо 
рафт. Касони рўи тахтањо нишаста хестанд, вале дигарон аз раф-
тори Полвон њайрон буданд.

Дањонаи кошро тахтабанд карданд, аз рўяш лой заданд... 
Ангиштсангњои дар каљоваю љуволњо бардошта, тахта-тахта ан-
гиштњои рўи марзањои сохта рахт зада, тўда-тўда хокаи ангишт, ки 
дуртар рехта буданд, њама моли мурда метофтанд, чунон менамуд, 
ки онњоро барои шамол додан аз синаи танги кўњ берун оварда 
бошад... Коргарњо баъди њама корро ба сомон расонидан; баъди 
тахтабанд кардану ба худ омадан белу путку мисрону метин ва 
замбару замбарѓалтакњоро гирифта лаби об фаромаданд, ки њама 
чизро аз сиёњї тоза кунанд. Онњо дар ќадди чўйбор саф кашида 
либосњои сиёњи кориро аз бар афканданд, асбобњоро дар об тар 
карданд, сару рўй ва тани хешро дар оби равон чунон шустанд, 
ки дигар ба кори сиёњ даст намезада бошанд ва њаргиз дари кон 
кушода намешуда бошад. Оби тозаи кўњї хингтоб гашт ва рафта-
рафта боз соф шуд.

«Об њама чизро аз ифлосињо тоза мекунад» сар-сари љўйбор 
ќадам зада аз дил мегузаронд бобо ва хаёл мекард, ки дигар касе 
ѓайрати ба ин кон наздик шудаи намекунад; дар балвои аввал 
се тан аз њамдиёрони ў гунањкор дониста шуданд ва бо даъвати 
генерал-губернато

;
ри вилояти Самарќанд рафтанду барнагаштанд, 

ин дафъа Боуэру нозиронаш ѓайб заданд, ин кон боз ба кї насиб 
мекарда бошад? Бобо андеша мекунад; дар бораи занаке, ки ав-
валин шуда дар ин љо кон кушодааст – Анна, Анна Политовская, 
дар бораи занаки дигар Марина Новлянская, ки кондорї карда, 
сонї ба Боуэр фурўхтааст, дар бораи ошўби аввал, ки дар давраи 
Анна буд, њамагї баъди як соли кораш, ки мардони бекорро кор 
фармуда, харољоти зиёд карда, њоло конро дуруст ба роњ намонда, 
аз ўњдаи додани музди кори коргарон набаромада буд; ба мало-
мати занњо ва мардуми динљудо монда буд, ки кофирзани сарлуче 
соњиби мулки мо шудааст ва шарму њаёро надониста, мардони 
Кўњистонро кор мефармояд ва боз муттањамй карда муздашонро 
намедињад. Бењаё... Вале бобо ба ин љињати кор, ки ў зан аст ва ё 
мард, ањамият намедињад... вай аз дигар чиз хавф дорад, ки чаро 
ин мулкро бесоњиб медонанд ва њар касе ба ин диёр сар андозад, 
ба мардуми тањљої њукмронї мекунад: кўњбонаш хам, конкобаш 
њам, љуѓрофаш њам, волиаш њам, казакаш њам, губернатораш њам 
ва боз бою ќозиаш балои дигар. Кам, хеле кам ин ошўби кон... 



103

ин кўњњоро бардошта пасгуна кардан лозим, ки аз онњо нишоне 
намонад, мардум аз азоб: бенавої, ќашшоќї, мардикорї ва аз 
андозњои зиёд рањо ёбанд... Аннаи аспсавори кулоњпўши дур-
биндор бо њусни зебояш њамаро мафтун карда буд, аммо бо кори 
ношоистааш, ки мардонро њамчун бойњо бемузд кор мефармояд, 
ихлоси њамаро гардонд. Подшоњи Рус чї подшоње будааст, ки ба 
мулки бегона зан роњї мекунад? Магар намедонад, ки мардони 
шарќї занро ки диданд, њама чизро фаромўш мекунанд?

Бобо асо бар об мезанад, ки ин фиќрњо аз сараш дур шавад, 
вале чунин андешањо дар об реша медавонидагї барин сарашро ба 
дард меорад: вай ба кирдорњои имрўза аз гузашта сабаб мељўяд; 
барои чї аѓёр дар сарзамини онњо савдогарї мекунанд? Хуш, 
Анна ба Марина конро фурўхт ва Марина ба Боуэр. Ин чї маънї 
дорад?.. Сонї шартномаи миёни Маринаю Боуэр шударо ба ёд 
меорад, ки баъди соњиби кон гаштани Боуэр овоза шуда буд:

«Ман ин конро фурўхтанї набудам, мўњтарам Боуэр, лекин 
мебинам, ки барои ман гаронї мекунад.. Шумо ба њар њол мард 
њастед, ба шароити Кўњистон тоб оварда метавонед...»

«Оре, оре, хонум Марина, ин корро танњо бозургонони калон 
саранљом карда метавонанд, харољоти ин кор андак не... медонам, 
ки шумо духтари Новлянскии давлатманд њастед, бо вуљуди он 
бароятон гаронї мекунад».

«Бисёр вазнин аст ин кор, лекин ман њамчун меросхўри падар, 
духтари яккаву ягона бояд ин корро бикунам... Аз шумо пинњонї 
не, сарвати падарам ба ин кор сарф шуд, аммо пайдо нест, барои 
ин тобу тавони зиёд лозим аст, то пайдо ба даст ояд... Лекин 
барои зан гарони мекунад, ба

;
рои ин кор шумо барин марди ќа-

випайкар ва кавирўњ лозим аст... Ба њар њол зан зан аст, мўњтарам 
Боуэр...»

«Ман ин чизњоро мефањмам, Марина, лекин фањмида намета-
вонам, ки чї хел падари шумо ин зайл духтари нозукро ба чунин 
кўњистони сахт фиристодааст...»

«Ман њам ин чизро намефањмидам, гумонам, ки ба кўњистон 
рафтан саёњат аст, аммо ин аз корзор њам вазнинтар».

«Вазнин... вазнин...» гуфт Боуэр ва аз чодари зард берун омад, 
ки хабар гирад чой љўшидааст ё не, њарчанд ки бештар ба шиша 
эътибор медод, вале Маринаи зебо ишорањои Боуэрро намефањмид, 
ки барои чї аз омадани ў ба ин кўњистони сахт тааљљуб мекунад. 
Боуэр оташи зери чойљўшро мурда дида аз нав оташ афрўхт ва 
ба назари Марина, ки ў ба љое рафта бошад, баромад ва ўро дар 
љунбуљўли чойљўшонї дида, ишваомез ба воќеахои Кўњистону 
кирдорњои љангалбонон ишора кард:

«Љаноби Боуэр аз љаримаи бешабонон наметарсанд, ки њезум 
месўзанд?»

«Не, љаноби Боуэр аз њељ кас наметарсанд, лекин аз љањолати 
кўњистониён хавф доранд, – араќи пешониашро пок карда гуфт 
љаноб ва рў ба рўи Марина рост шуда, гўё ки ба вай њама чизро 
мефањмонида бошад, давом дод: – Кўњистониёи дар назари аввал 
гўл метобанд, итоаткор, хизматгор менамоянд, сила кунї, мисли 
гурба думак мезананд, вале њамин ки думашонро пахш кардї, 
мешўранд... Ба назарам, шумо хонум, рўзноманигорї намеку-
нед?»

«Намоишкорона не, љаноб...»
«Ин бисёр муњим аст, махсусан феълу атвори ин халќро муфас-

сал нигоштан ањамияти калон дорад... Ња-а-а, шуморо намедонам, 
хонум, ман ин халќро фањмида наметавонам; як фард метавонад 
њам кўдак, њам пир, њам сода, њам муѓамбир бошад, яъне ба кўдак 
бовар карда, аз пир њушёр будан лозим меояд... Мардуми дороро 
бо инъому сухани хуш ба даст мегиред, ба камбаѓалаш њољатбарор 
мешавед... Лекин халќи мењнаткаш, агар рост бошї, ихлос мекунад, 
агар фиреб дињї, намебахшад...»

«Магар шуморо фиреб дињанд, мебахшед?»
«Моро фиреб додан душвор, вагарна мо њам намебахшем... 

Шумо хеле зиракед, хонум, ба маслињат эњтиёљ надоред, вале рўз-
нома нигоштан шарт аст».

«Медонам, љаноб».
«Ва медонед, ки барои чї шарт аст?»
«Барои оянда, љаноб».
«Офарин... Оянда барои Россия бењтарии дастур мешавад... ва 

барои Олмон њам...»
Ва хонум чунон ангошт, ки сухани Боуэрро нашунид, аммо 

дар дилу сар андешаи дигар дошт, ки ба Олмон чї лозим мешуда 
бошад? Чунин вазъиятн Маринаро ў бори аввал медид, ки ин зайл 
сар ба зер афканда, дар бораи чизе андеша мекарда бошад. Ў 
одатан хандон буд ва чунон менамуд, ки дар зиндагї мушкилоте 
надошта бошад; духтари чор ишкелаш буд. Аммо њоло ба њарфи 
ў сарфањм нарафт: «Магар Кўњистон аввал аз они Россия ва сипас 
бахши Олмон мешавад?».,

«Ана об њам љўшид!» хурсанд шудагї барин гуфт Боуэр.
Марина як ќад паридагї барин ба Боуэр нигарист, ки аз ан-

дешаи ў огоњ гашта чунин гуфта бошад.
«Ман ба чой шавќ надорам, љаноб» – аз вазънят бароварданї 

шуд Марина, вале Боуэр муѓамбирї кард.
«Дар кўњистон чой нўшидан лозим, хонум, зеро дар њама љо 

оби хуб пайдо намешавад ва чой барои гармои ин мавзеъ айни 
муддаост... Ин чизњоро шумо хуб медонед, мо ин љо танњо соњиби 
кон нестем ё фаќаг ба сурати географ не, табиб, њаким ва мухбир 
њам њастем...».

«Њамин хел, љаноб... Лекин дар њар сурат ман бояд кон)о фурўх-
та ба Россия баргардам. Падарам пир...»

«Шумо набояд маро партофта равед».
«Яъне?».
Аммо Боуэр ба саволи кўтоњи Марина љавоб гардонда ната-

вониста айёрона ва ошиќона ба ќаъри чашми ў нигарист ва ба 
чойчўши ба љўш омада як каф чойи сиёњ андохт. Оби чойљўш 
дамида, рехт. Марина андеша кард, ки дар назди ин марди зирак 
ба хаёл рафтан сањењ нест, дилаш дур меравад. Бењ аст, ки бо ў 
хуш гуфта корашро буд кунад, њоло масъалаи савдои кон онњоро 
якљоя кардааст ва фурсатро аз даст набояд дод.

«Ин чї шуд, хонум?» – гўё дар умраш бо чою чойљўшонї сару 
кор надошта бошад, пурсид Боуэр.

«Намедонам, љаноб, ман ин хел чой дам намекунам... Магар 
чойник надоред?»

«Магар дар ин кўњистони сахт чойник мепояд? Сангро санг 
мешиканад, ба санг њам санг бояд».

«Шумо њам мисли кўњистонињо њикмат мегуфтагї шудаед, 
љаноб».

«Бо моњ шинї, моњ шавї».
«Лекин, љаноб, сўњбати асосии мо монд...».
«Воќеан, рост мегўед, хонум... яъне ки шумо ба ман, ман ба 

шумо...»
«Аз рўи шартнома шумо бояд ба банки русї-хитої чилу панљ 

њазору шасту се сўм ќарзи маро супоред ва конро ба номи худ 
гардонед ва баъди соњиби кон гаштан панљоњ њазор пуд ангишт-
санги бепул дињед, њамин хел не, љаноб?».

«Њамин хел... Маро ин ќадар пастњиммат надонед, ман метаво-
нам тамоми ангишти истењсол кардаро ба шумо бахшам... Панљоњ 
њазор пудро бо даст њам барои шумо меканам».

«Ташаккур, љаноб, ман олињимматии шуморо медонистам, 
барои њамин њам конро ба шумо фурўхтам».

«Ва ман њам конро барои он аз шумо харидам, ки ба ин зудињо 
ёди Россияро накунед, ин љо бимонед ва мо якљоя бисёр масъа-
лањоро њал кунем... Оянда аз они мост, хонум. Европа на танњо 
ба ин љо вакил мефиристад, балки оњиста-оњиста мекўчад, барои 
њамин ба Россия баргаштани шумо шарт нест, ободиро дар ин 
љо бояд дид».

«Ман дар ин масъала фиќр накардаам, љаноб... Падарам ба 
умеди фоида ин конро харида ба номи ман гузаронд, вале афсўс, 
ман аз ўњдаи ин кор набаромадам, акнун падар талаб дорад, ки 
биравам... Кўњистонро мутеъ кардан ба зиммаи шумост...».

«Њамин хел, хонум, лекин медонед, ки дар пеш чї ќадар хиз-
мат њаст? Аз Ростов то ба ин љо роњи поезд сохтан, аз њамвории 

Ѓузор то ба сари кўњи Ховар роњи њавої кашидан... медонед, ин 
чї гуфтанї гап? Маблаѓи як давлати муктадир лозим...»

«Ин хел давлати муќтадир Германия аст, љаноб».
«Дуруст, лекин афсўс, ки ба ин кор давлат не, балки савдо-

гарњои калон даст задаанд... Эњ хонум-хонум, медонед, ин кўњистон 
чї мавзеест? Ин љоро хазина гуфтан кам аст. Мо њоло аз гирди 
лабу дањони он холи сиёњ мељўем, аммо ба дилу љигари он нигоњ 
кардан муяссар нашудааст... Ба кї насиб мешуда бошад он?»

«Ба кам ќаноат кунї, ба бисёр расї».
«Њамин тавр... Њамин тавр, хонум, њамин тавр, лекин одамї 

ба дода ќаноат намекунад, аз баднафсї ё гулў медарронад ё ши-
кам...»... Бобои Наврўз ёд надорад, ки дар Кўњистон чунич шўру 
балвоњо рух зада бошад. Миру бекњои мањаллї, бойњо ќувваи 
коргариро ба њаќќи ночиз истифода мебурданд, вале ин хел, ки 
ба ѓайр аз њаво дигар аз њама чиз андоз гиранд, набуд, не, бобои 
Наврўз ёд надорад. Юриши Искандарро медонад, истилои арабро 
медонад (хондааст, шунидааст), хурхорињои муѓулро медонад, ки 
ба якборагї ба шамшер сар аз тан људо карда, оламро дар чаш-
ми фарди зинда торик мегардонд, вале ин зайл ки масли зуллук 
хун макида, инсонро пўсту устухон гардонда ва шираи тани ўро 
кашида гиранд, набуд; азоби якбора куштан камтар аст нисбат 
ба он ки каси бегуноњро аввал дасту пой банданд, гўшу биниву 
забон бурранд, чашми ў кобанд ва ё пўсташ кананд. Бобои Наврўз 
вазъияти Кўњистонро њамин хел мефањмад: волост нашуд, бало 
шуд, кўњбон нашуд, аждањо шуд. Хирољу дудпуливу танобпулї 
рўзафзун бар дўши халќ санги вазнин пахш мекард.

Дарвоза таќ-таќ шуд, аммо бобо аз сари љойнамоз нахест, 
намозро буридан узрест бадтар аз гуноњ. Вале ў зимни тиловату 
гузориш андеша мекард, ки шояд ин љо чизе бошад: ё боз андоз 
талаб мекунанд ё бешабонњо хона ба хона гашта чўбу њезумњои 
аз кўњ «гумкардаашонро» мекобанд. Бобо намедонад, ки ў кист? 
Садо намекунад, љеѓ намезанад, танњо њалќа бар дар мекўбад ва 
бобо аз рўи бељуръатиаш медонад, ки ягон каси бечора аст, ки 
кораш ба бобо афтидааст, вагарна одами иддао дошта ин зайл 
рафтор намекунад, алалхусус андозчин ва ё бешабон бошад; онњо 
њуќуќ доранд, рухсат доранд, ки бе пўшт-пўшт ба њавлии њар кас 
даромада дўѓу пўписа кунанд. Бобо сањл монда буд, ки намозро 
буррад, зимни андешањои пароканда, ки гоње хаёлаш ба бечо-
рагои мерафту гоње ба гирудори замона «Ассалому алайкум ва 
рањматуллоњ!» гўён ба рост гардан тофт ва чашмаш ба дарвоза 
наафтид ва њамин ки ин таркибро такрор карда ба чап дурусттар 
гардан тофта, дарвозаро бо гўшаи чашм баста дид, аввал китфи 
њайрат ба њам кашиду сонї даст ба дуо бардошт; дуо мехонду аз 
дил мегузаронд: «кї бошад?» Бобои Наврўз саросема нашуд, ба 
хотири садои дар намозро набурид ва чунон ки пештар њам рўи 



107

љойнамоз дурудароз нишаста, камарчаашро кушода ва тасбењ 
гардонда, ба хотири пайѓамбарон, азизон ва рўњи падару модар, 
занаш ва Фаёз бахшиш мекард, ин дафъа низ ба зудї аз љой нахест 
ва баъде ки њама расмият ба љо омад, љойнамозро бардошта хест 
ва сурфид. Барои он сурфид, ки дар паси дарвоза њар кї бошад, 
садои сурфаи ўро шунида, дарак аз будани хеш дињад, аммо љавобе 
намеомад. Бобо њамон зайл гўё ки гулў равшан мекарда бошад, 
паст-паст сурфида то дарвоза рафт ва оњиста табаќаи онро кушода 
ба берун нигарист. Касе набуд. Бобо њайрон шуд. Њайрон шуд, ки 
дар намози дигар ба кї лозим шудаст, ки дар кўбаду ѓайб занад. 
Ў хаёлаш, ки касе кўдакона бозї мекарда бошад, паси девори боѓ, 
буни дарвозаи њамсоя ва тангкўчаи дарозро аз назар гузаронд, 
аммо касеро надид, баргашта ба њавлї даромад ва ба дилаш оташ 
афтидагї барин боз аз худ пурсид: «кї бошад?» Боз баргашта ба 
дарвоза нигашт, ки касе онро кушода бошад. «Сабзииа њам пао-
мад» гушна мондагї барин аз дил гузаронд ў ва ба хона даромад, 
ки нон бароварда ба об тар карда хўрад. Њамин ки аз остонаи хоиа 
ќадам ба дарун нињод, дарвоза боз таќ-таќ шуд. «Њў-њў!» болои 
остона бозистода садо дод бобо, то касе бошад, дарояд. «Амак!» 
садо омад аз паси дарвоза ва паллаи дарвоза кушода шуд. Бобо 
каси садо кардаро аз овозаш нашинохт; ба одами ин дења монанд 
не, зеро бобо хурду калони дењаро аз овозаш мешинохт, вале ин 
овоз барои ў бегона аст. Ва њамин ки он кас сар аз дарвоза дарун 
даровард, бобо ўро шинохт.

— Э биёед, мулло Ашўр! – аз рўи остонаи хона берун баргашта, 
даъват кард бобо.

Нашинохтани бобо њам љон доштааст, Ашўр аз мардумони 
Некон нест, аз Кошона, аз мардумони бечораи Кошона, чї ко-
раш баромадааст, ки назди бобои Наврўз омадааст. Вале ў аз 
мардумони бечора, ки аз Худо расад гуфта, ба таќдир тан дода, 
даст зери каш гирифта мешинанд, нест, балки мењнат мекунад, то 
рўзи баччањояш гузарад Ва касби зањматталаби меросї њам дорад: 
манќалсозї кори ўст. Дар пушти боѓи бобої кўраи меросї њаст, 
ки аз кўњ њезум оварда дар он кўра љой мекунад, сонї оташ зада, 
дањони кўраро лой мекунад, аз паси дари лойкарда ва тори кўра 
равзан мегузорад, то њаво даромада оташ намурад ва баъди як 
њафта кўраро кушода, мебинад, ки њезум манќал гаштааст. Баъд 
манќалро ба љувол љой карда, ба хар бор карда, ба Панљакат ва 
баъзан Самарќанд бурда ба чойхоначињо мефурўшад. Њамин зайл 
кор мекард Ашўр. Вале њамин ки ангишт рўи кор омад, кори ў 
касод шуд; зери тањдиди бешабонон монд: ваќти аз кўњ њезум 
оварданаш ўро љарима андохтанд, њезумро кашида гирифтанд ва 
ў маљбур шуд, ки чанд касро шоњид андохта, дарахти чормаѓзи 
боѓашро бурида манќал карда, бурда ба чойхоначињо фурўшад 
ва ќарзи љаримаро дињад. Чунин кард, аммо аз ќарз халос нашуд, 

боз ќарздор монд. Дар кони ангишти Заврон коргар шуд ва ба 
чойхоначињо ваъда дод, ки ба љои манќал ангишт меорад. Чанд 
шаб ба Панљакат ангишт бурд, барои Бўрї, аммо дере нагузашта 
ба даст афтид ва ўро аз кор пеш карданд. Акнун барои чї омада 
бошад?

— Шамоли куљо парронд, мулло Ашўр?
Дар гулўи Ашўр сухан гирењ зад ва мисли санг гашт, ки њарчанд 

ў фурў бурдан мехост, намешуд. Ба нигоњи бобо ч кор карданашро 
надониста зуд-зуд мижа мезад ва аз љунбидани кафтари гулўяш 
маълум буд, ки чизеро фурў мебарад; чашмонашро пўшида гўё 
ки доруи талхи дар гулў дармондаро фурў додан мехоста бошад, 
чашм мепўшад, рўй турш мекунад.

— Ма... мадад кунед, амак... — Њамин ќадар гуфта тавонист 
ў, вале бобо наметонист, ки чи хел мадад кунад.

— Чї хел мадад?
— Бешабонњо хонаковак карданд, амак. Аз коњдон чўбњои 

солњои пеш додом овардаро ёфта, љарима андохтанд... Медонед, 
вай каянгї сол? Аз мурдаи додом понздањ сол гузашта бошад... 
эње-е-е... лекин ба кї мегўї? Њамин ќадар гуфтам, ки агар њамин 
чўбњоро ман бурида бошам, дастам хушк шавад, бовар накарданд, 
амак. Нашуд. Љарима калон. Молу мулкам намерасад. Молу мулки 
мана худатон медонед: як хару ду љуволу як дар хона... Намедонам 
чї кор кунам. Назди шумо омадам, ки чї маслињат медињед.

— Чї маслињат медињам. Волї набошам, оќсаќол набошам, 
сардори бешабонњо набошам.

— Медонам, ки нестед, амак, лекин дар њар љо суханатон ме-
буррад...

— Замоне суханам мебуррид, ки њама ќозию муфтї худї буданд, 
њозир касоне њастанд, ки њатто лафзашонро намефањмам. Онњо аз 
куљо медонанд, ки ман кї њастам. Сухан кунам, ту кї гўянд. Як 
пирамарди кўњистонї гўям, китфи њайрат ба њам мекашанд. Он 
гоњ чї мешавад?

— Не, амак, сухани шумо мебуррад, њама мегўянд, ки ќадаматон 
муборак, рўятон имон дорад, аз рўятон гузашта наметавонанд.

Бобо ба андеша рафт. Њамин тавр, сукут. Вагарна дар бораи 
чизе фикр намекард. Гўё њама чиз аз сараш дур шуда буд ва дар 
ин лањза илтимоси Ашўрро низ фаромўш кард. Вале ба назари 
Ашўр чунон менамуд, ки њалли муаммои ўро меандешад. Барои 
њамин чизе намегўяд, то риштаи хаёли ў канда нашавад. Ашўр 
њамин чизро мехост, яъне намехост, ки ба вай халал расонданаш-
ро нафањмида монд: Љунбид; пои зер карда нишастаашро аз бори 
гарон озод карданї шуда, каме дароз кард ва кати чўбин ѓиљљиррос 
зад ва бобо монанде ки барои огоњии ў ин корро карда бошанд, 
як ќад парид.

— Намедонам, наметонам, – гўё то алваќт дар ин хусус фикр 
мекарда бошад, гуфт бобо.

— Дигар каси мадад мекардагї нест, амак.
— Аз моли љањон чизе надорам, ки ба ту бахшам, то ќарзатро 

адо кунї.
— Як дањан ба онњо гўед, шуд... сарам ба осмон мерасад... 

вагарна медонед чї мешавад?
Бобо ба ў нигарист ва яќин кард, ки ана-ана дар чашмонаш 

ашк њалќа мезанад.
— ... вагарна медонед чї мешавад, амак? Ман бояд духтари 

яккаву ягонаамро ба савдо монам.
Бобо якбора ба ў нига

:
рист. Дар њаќиќат Ашўр гирист. Гиряаш 

чунон талх буд, ки садо бароварда наметавонист; боз њамон чизи 
номаълуму ноаён гўлугир буд ва намегузошт, ки садои ў барояд. 
Бобо як мадд кашид. Мазмун, гуфтанї буд, ки ин савдо дар кўњис-
тон аввалу охир нест, аммо нињоят савдои вазнин аст, нангин аст, 
сангин аст. Инсон њама гуна савдоро бахшида метавонад, аммо 
савдои танро намебахшад.

— Шумо медонед, ки чї ќадар ба онњо гуфтам, фањмонданї 
шудам, аммо нафањмиданд. Ин чўбњо аз ќадим мондагї гуфтам, 
аммо сухани худам ба сарам бало шуд: «Шумо душмани табиат, 
душмани зебої будаед» мегўяд, аммо намефањмам, ки чї хел душ-
ман. Баракс вайњо душман. Ба њама чизи мо хўљаин; ба замини 
худамон пул медињем, гўё ки аз они онњо – аз они подшоњ бошад, 
аз кўњи худо мењнат карда њезум меорему ба онњо пул медињем... 
ин гапи куљо?

— Ин чизро онњо хуб медонанд, Ашўр, лекин донистан наме-
хоњанд... Бо онњо њазл карда намешавад, Ашўр, ќонун дар даста-
шон, яроќ дар дасташон... Шукр кун, ки кашу фархаш накардаї, 
вагарна мисли Љўраи Ќурбон аз пешонаат тир мехўрдї.

— Майлаш, амак, майлаш тир хўрам, лекин духтарамро ба 
савдо намонам.

Ба назари бобо сухани Ашўр мисли њукм намуд, ўро аз ин роњ 
гардондан имкон надоштагї барин, агар бо хушї масъаларо њал 
карда натавонад, як бало

;
ро сар мекардагї барин.

— Хайр, бигўй, ки назди кї равам?
— Назди Маљид, амак, назди Маљиди зерињисорї.
— О вай одами хуб буд-ку!
— Хуб буд, амак, бад шудааст... Њамон Маљид медонистааст, 

ки дар коњдони худорањматии падарам чўб њаст, њамон Маљид 
калонашро гирифта бурд, чўбро ёфт, љарима андохт... Медонед, 
амак, фаќат барои он чор чўб љарима не, барои њамаи солњое ки 
ман њезум кашонда, манќал кардаам, љарима андохт. Ин гапи 
куљо? Осон аст ин ќадар љаримаи ўро супурдан? Ман ба ў гуф-
там, ки пул надорам, љаримаро супорида наметавонам, мегўяд, 

ки медонї, љаримаро насупорї, љоят куљост? Пушти куњи Ќоф. 
Худатон медонед, аз пушти кўњи Ќоф бозгашт нест. Барои ман 
чї фарќ дорад, ки дар ин љо мемурам ё дар пушти кўњи Ќоф. Ал-
батта дар ин љо мурам, як каси таги хок мекардаги ёфт мешавад, 
лекин дар пушти кўњи Коф мурам-чї? А, амак? Мурдаам њаром 
мешавад, зоѓу заѓан мехўрад.

— Намедонам, ба назарам, ки Маљид одами хуб буд.
— Не, амак, одами хуб не... Ман инро на барои он мегўям, ки 

ба ман бадї мекунад, не. Вай одами хуб нест. Мардони Куњистонро 
ў мефурўшад ба кофирон, сирру савдоро ў хабар мекашад, фаќат 
ба хотири он ки ба дигарон наѓз намояд.

— Дар дунё ин хел касон кам нестанд, лекин љазояшонро ме-
кашанд.

— Кай охир, кай мекашанд?
— Дер ё зуд љазояшонро мебинанд, бо халќ бозї карда наме-

шавад... Лекин Маљид барои чї ин хел рафтор мекунад?.. Сабил 
монад вазифа... Ту хафа нашав, Ашўр, худатро њам монанд ба љои 
ў њамин хел рафтор мекунї. Ин ќонун. Одамї, ки ба мартабаву 
мансаб расид, чї хеле ки хоњад, њамон хел рафтор мекунад. Агар 
ин хел накунад, низоъ аз куљо пайдо мешавад, баду нек аз куљо 
ба миён меояд? Њамааш кори худи худамон. Бад мекунем, сонї 
тохта мегардем.

— Ман ба ў ягон бадї накардаам, амак!
— Ман барои мисол мегўям, одамиро дар назар дорам. Ин 

кори ислоњ мешудагї не. Замоне ки ин кўњњо ба бањрњо афтида 
њама љо њамвор мешавад ва сари одам ба девори лањад мезанад, 
одам њамон ваќт наѓз мешавад, вагарна шоњаш њам кина дорад, 
гадояш њам, мардаш њам нафс дорад, занаш њам. Пас, чї љои 
тааљљуб? То даме ки одамї барои ду нафсаш, барои нафси тагу 
боло, љон мекоњонад, вай наѓз намешавад ва њамин ки ду нафс 
аз кор монд, вай – наѓз. Яъне дар он дунё. Барои њамин барои ба 
Маљид наѓз шудан нафси ўро ќонеъ кардан лозим.

— Нафси ў калон аст, амак, вай аввалаш пули калон, сонї 
духтарро талаб дорад. Ман дар ду дунё духтарамро ба вай пир-
хар намедињам, аммо барои љаримаро додан пул надорам. Аз рўи 
касбам кор кардаи намемонад, ки пул ёфта дињам. Сарамро ба 
куљо занам, амак? Замин сахту осмон баланд.

— Њамин хел. Лекин ман њам чизе надорам, ки ба ту дињам, 
то ќарзатро адо куиї. Як хонаву чор китоб дорам. «Шоњнома» 
лозим бошад, дињам, «Њазору як шаб» лозим бошад, дињам, девони 
Њофизу Бедил лозим бошад, дињам, лекин ин чизњо ба Маљид чї 
лозим? Саг алаф нахўрад.

Ашўр сар хам кард, умедашро канд. Ягона умедаш њамин бобо 
буд, ин њам ба назари ў, ким-чї хел пичингњо мекунад, ки барои 
ин марди муздур равшан нест; њамин хел ки айб ба гардани Ашўр 

меафтад. «Ба назди судхўрон рафтан рост меомадааст, боз ба ќарз 
ѓутидан лозим будааст... Аз ин дунё њамту тоза намерафтагї барин, 
тоза омада будем, лекин нопок меравем... Аз рафтори кор гуноњ, 
љиноят кардан лозим мешавад...»

— Шумо мегўед, ки ба наздн судхўрон равам? – аз сурфаи 
бобои Наврўз чунин маънї кашидагї барин пурсид Ашўр.

— Ман ин хел нагуфтаам, лекин лозим бошад, бирав.
— Агар равам, магарам, ки на танњо духтарам, худаму занамро 

њам ба гарав монам.
— Аз дасти ман чї меояд, Ашўр? Ту мегўї, ки мардум маро 

њурмат мекунанд. Маро њамчун доро не, барои чањор китоб дошта-
нам њурмат мекунанд. Ман дигар чиз надорам ва гар медоштам, 
судхўрї намекардам, балки ба ту барин дармондагон медодам, 
барои савоб, барои њољатбарорї. Дигар љойњоро намедонам, 
Ашўр, лекин дар кўњистони мо касро барои китоб доштанаш, 
барои китоб хонданаш њурмат мекунанд. Ин давлати кам не. То 
зиндаам, барои ман ин дунёї аст, лекин баъди сарам намедонам, 
ки чї мешавад. Китоби ман ба кї мерасад. Писаронам ношуд 
баромаданд, набераам ѓайб зад, бисёр љустам, пайдо накардам... 
Ин дунё њамин хел: ба майдон меораду сонї сарсон мекунад... Ман 
ин суханњоро аз худам намегўям, дар китобњо њаст: одамї барои 
мурдан таваллуд мешавад; барои азоб кашидан зиндагї мекунад. 
Њама азоб мекашанд дар ин дунё, Ашўр. Ба назари ту яке азоб 
мекашаду дигаре роњат мекунад, не, ин хел не, њама азоб мекашанд. 
Ту азоб мекашї, ки ќуте ба даст орї, дигаре пур мехўрад, ки азоб 
кашад. Шоњ халќро азоб медињад, ки сонитар азоб кашад. Дар ягон 
китоб нахондаам, аз ягон кас нашунидаам, ки шоњи золим анљо-
ми нек дида бошад... Ман медонам, ки назди ман барои насињат 
шунидан наомадаи, мадад талабида омадї, лекин мебинї, ки аз 
дастам чизе намеояд, барои њамин насињат мекунам, ки дилатро 
баќувват дорї, рўњафтода нашавї, худатро бой надињї... Хафа 
нашав, Маљид духтари туро гирифта наметавонад.

— Чї хел?
— Мегўянд, ки волии нав мешавад ва шояд дар Кўњистон ягон 

бењбудї шавад. Шояд бољу хирољро бардоранд, шояд дудпулиро 
манъ кунанд... Шояд.. Лекин ин кор бояд шавад. Имрўз нашавад, 
фардо бояд шавад.

— Ин кори намешудагї, амак... аз рўзе ки ман њастам, ин 
суханро мешунавам, ки имрўз бад бошад, фардо хуб мешавад, 
аммо кулли явмин батар. Худатон чанд мир дидед, чанд бек ди-
дед? Чанд сардорро дидед? Лекин ягон чиз дигар шуд? Чандтои 
онњо андозро аз сари халќ бардошт? Волиаш њам мисли њамон... 
Бубахшед, амак, сухани шуморо ду кардан аз рўи одоб нест, ман 
њамту барои мисол гуфтам.

— Чандон мисол њам не, рост гуфтї, лекин як рўз хуб мешавад. 
Њозир љонканию хунхўрї барои он ки чї хел волї шаванд...

Бобои Наврўз мадад талабида омадаро андаке таскин дод, 
аммо мењмон бовар намекард, ки кори ў хуб мешуда бошад, зеро 
бобо ваъдаву воиз накард, аз дастам чї меояд, гуфт ва аз рўи 
фањмиши Ашўр ояндаи духтари ўро ба таќдиру ќисмат њавола 
кард; њамин тавр фањмид Ашўр. Лекин бобо дар ин хусус чизе 
нагуфтааст, балки ояндаи неканљом ва ё бадфарљоми музофотро 
аз волї медонад...

Ва дар ин миён аз номи халќ ба генерал-губернатори Самарќанд 
ду номзад пешнињод гашт, ки яке аз дењаи Некон ва дигаре аз 
Кошона буд. Неконї писари мулло Расули дароз Исо ном дошт, 
ки гўё бобову бобокалонаш мударрис гузашта ва падараш њам 
нахонда даъвои мударрисї мекардааст, инчунин худи Исоро аз 
донишмандони музофот дониста ба губернатор њамчун ањли фаз-
лу одоб пешнињод кардаанд... Ва оѓилакињои Кошона Мўсо ном 
љавони сивупанљсоларо пеш рондаанд, ки шаљарааш ба роњзанњо 
мечаспад; гўё аз барлосњои Оѓилак, ки дар њама тўю тамошоњо 
дастзўриро авло медонанд ва худро наљоти олї мењисобанд ва аз 
рўи даъвои эшон гўё дар олам як чиз вуљуд дорад: орият. Аммо 
орияти онњо бебунёд аст; орияташон чунон аст, ки ба љањли му-
раккаб мемонад. Ба як кор, ки дањан андохтї, то охир бубар, 
мегуфтанд, ба њар роње ки бошад, бубар, ќурбонї шавад њам, 
осон бошад њам, шоњу гадо мадад кунад њам, рўй натоб; гардан 
каљ бикун, гардани хамро шамшер намебуррад, мегуфтанд, дидї, 
ки нашуд, молатро, њолатро, љонатро ба гарав мон, мегуфтанд; 
коре бикун, ки лаъл ба даст ояд, ёр ранљад њам, майлаш, мегуф-
танд, душман ранљад, боз бењтар... ва аз ин ќабил гуфторњо кам 
нест ва њатто аз пастии паст њам рўй наметофтаад... Неконињо, ки 
њамин чизро медонистанд, бо мадади баъзе касони роњдон кўшиш 
карданд, ки ба ќабули генерал-губернатор раванд. Бобои Наврўз 
њам аз маслињатгароне буд, ки Исоро шахси муносиб медонист, 
аммо ваќте барои волї шудан ду њазор сўм лозим буданашро 
донист, табъаш хира гашт ва ба касони ин хабарро оварда чунин 
гуфт: «Дар њама љо хурўс як хел љеѓ мезадааст, ман гумон карда 
будам, ки дар ун халќ ин хелин ќилиќњо нест... будааст. Ришваю 
порахўрї дар њар гўр будааст... Паст, бисёр кори паст... Лекин ин 
њамту намегузарад, як рўз мор шуда дилу љигари касро мехўрад, 
мисли Зањњоки морон. Зањњок, ки одами паст буд, морон талаби 
маѓзи сари ўро доштанд. Ана њамон хел маѓзу дилу љигар талаб 
мекунад. Ва хешовандони Исо ду њазор сўмро бурданд, хабари 
волї таъйин шудани Исо омад. Њамин ки Исову хешовандонаш 
аз Самарќанд то Некон савори аспњо хушу хуррам ба Некон ра-
сиданд, хабар омад, ки дар волости Киштўд на Исо, балки Мўсо 
волї таъйин шудааст. Вале њамон ваќт касе сабаби чунин ранг 

гирифтани корро нафањмид ва њамин ки Мўсо андозу бољу хирољро 
ба сари мардум зам кард, мардум ќол буриданд, ки ў пули калон 
додагист ва дарёфтанд, ки Мўсо ба генерал-губернатор се њазор 
сўм ришва додаает ва дар муддати кўтоњ ин маблаѓро аз мардум 
рўёнидан мехоњад. Бечора кўњистонињо!

Ва боз дарвозаи бобои Наврўз таќ-таќ шуд. Ин дафъа бобо 
сари љойнамоз набуд, балки дар боѓи паси хона ба дарахтони 
баланди сафедор сар боло карда менигарист ва аз дил мегузаронд, 
ки ба кї мемонад њамаи ин? Рўзгор чунон будааст, ки њамаро ба 
њоли худ мегардонидааст ва аз фарзанди хуниат њамсоя наздиктар 
мешудааст; Сабзина арўс, аммо аз фарзанд зиёд, њамон њам хабар 
намегирад, духтари худаш – зани Бадал дер-дер меояд, фаќат ваќти 
аз Ќошѓар баргаштани Фаёз андаке печон шуда буданд, боз поя-
шонро кашиданд, айби домод будагї барин, лекин Аёзу Сабзина 
шому сахар дар хизмати падар буданд, аз чизе кебидагї барин, 
дур мегардаяд: «Ё худам асозанон равам?» Вале сафедорњо баланд, 
лонаи зиёди паррандагон метобад, њоло миёни баргњо нињон, 
њамин ки хазонрез сар шуд, лонањои бесоњиб шањри валангорро 
ба ёд меоранд ва он ваќт бобо боз ѓамгинтар мешавад... Таќ-таќи 
дарвоза базўр ба гўши ў расид ва боз њамон хеле ки њар ваќт 
љавоб медињад, «Њў-њў-њў, кист?!» гуфта пеш омад ва ба дарвоза 
даст бурда боз саволашро такрор кард: «Кист?»

— Ман, амак, боз омадам!
— Ашўрї? – дарвозаро нимроѓ карда пурсид бобо.
— Њо.
— Ба ту дурўѓгўй шудам, Ашўр. Гумон накарда будам, ки 

масъала чунин ранг мегирад. Ман њама ваќт кулли явмин бењ-
тар мегуфтам, лекин халќ дуруст мегуфтааст: кулли явмин батар. 
Духтаратро бурданд?

— Не, агар ман надињам, намебаранд, лекин надода илољ на-
дорам. Медонед, амак, агар љаримаро сари ваќт надињед, мезои-
дааст... аз судхўр хам батар инњо... ба њурмати худо аз дунё чизе 
нафањмидам. Гумон мекардам, ки дар дунё фаќат мењнат асту 
њезумкашию манќалсозї, лекин намедонистам, ки дунё пур аз мак-
ру њилла аст. Одам одамро фиреб медињад, одам одамро мекушад, 
фаќат њамин ќадараш мондааст, ки одам одамро хўрад.

— Ња-а, оњиста-оњиста мефањмї, чашмат кушода мешавад... 
лекин њамаи ин њарфњо дар китобњои ќадима њаст. Ману ту ки 
аз дунё бехабар њастем, гумон мекунем, ки дунё њамин њавливу 
кўраи манќалсозист. Дар китобњои ќадима дунёро беохир мегўянд, 
касе охири онро пайдо накардааст, касе ба ќаъри он нарасидааст, 
касе ба арш набаромадааст Нўњ фалак, нўњ ќабат, фаќат яктоаш 
ба чашми мо менамояд, њамонро њам дарёфт карда наметавонем. 
Хайр, ин чизњо њамту як омад, лекин ту чї кор кардї?

— Њељ кор, андозчиро куштанї њастам.

— Ин корро иакун, халос намехўрї, батар мешаваду бењтар 
не.

— Рўзи ман аз ин бењтар намешавад, амак.
— Чї фоида? Як касро мекушї, њама гандаро кушта наме-

тавонї... Гандаеро мекушї, дигараш меояд, Мўсо барин. Балои 
азим будааст ин Мўсояш. Дар китобњои ќадима њаст, ки замоне 
роњзанњо ба сари кор меоянд ва аз њама баъд бенавоњо...

— Њамааш гап, амак.
— Не-е, ин рост, Ашўр! Китоб дурўѓ намегўяд... Тавба, пул 

њам љон доштааст-дия...
— Хайр, ман чї кор кунам, амак?
— Намедонам. Чї кор карданї њастї?
— Гурезам, номардї мешавад... Танњо мебудам, гапи дигар 

буд... Ман гурезам, ањлу аёламро азоб медињанд... Замин надорам, 
ки фурўшам... Боз ќуръа ба номи духтарам меафтад. Намехоњам, 
намехоњам инро!

— Ором шав, Ашўр... Ин сирро духтарат медонад?.
— Очааш медонад, лекин аз ваљоњати духтарам ва њар гањ 

ба маи дилшикаста нигоњ карданаш пай мебарам, ки медонад; 
модараш гуфтагї барин.

— Хайр, гузар, рўи кат баро, ман оби љўш мемонам... Ягон-
тааш њам наомад, ки...

— Лозим не, амак, ман меравам... Дардам бедармон барин.
— Гузар шин, ягон бало мекунем.
Бобои Наврўз љониби ошхона рафт ва чойљўш бароварда аз 

шаррок об пур кард ва боз ба ошхона даромада, њезуму хас гузош-
та, гўгирд зада, оташ афрўхт ва болои он ду-се саргин нињода 
оташи бехи чойљўшро аланга гирондан хост, вале баробари саргин 
гузоштан оташ паст шуда дуд кард. Дар бехи чойљўш чўбчањои 
хушк мил-мил месўхт. Бобо як ќабза хас гирифта, нўги он бар 
оташ расонд, то аланга гирад. Ќабзаи аланга гирифтаро оњиста 
зери чўбу саргин дошт. Оташ аланга зад. Ў ба андеша рафт, ки 
чї тадбир кунад. Ошхона даромадаи бањона буд, андеша кардан 
мехост... Пеши назараш омад, ки сафедорњои баландро тамошо 
кунад: «Ёфтам» дар дил гуфт ў ва тозон берун баромад.

— Гўш кун, Ашўр! Сафедор манќал мешавад?
— Не, амак, сафедор барои ман барин бечорагон пояи дор 

мешавад, аммо манќал намешавад...
Бобо аз чунин љавоби Ашўр ба андеша афтод ва дергоњ чизе 

гуфта натавонист. Ашўр низ хомўш буд, ки аз афти кор њарфи 
хуб нагуфт.

— Агар сафедор манќал нашавад, ягон харидор ёв, ягон кас, 
ки хона месохта бошад.

Ашўр сар хам кард ва намедонист, ки ба бобо чї љавоб дињад. 
Ва бобо ба андому сару либоси ў зехн мемонад ва дармеёбад, ки 

мардак аз он омадан то ин омадан чї кадар пир шудааст: лоѓар 
гаштааст, сафедмўй гаштааст.

— Чї гуфтї?
Вале Ашўр љавоб надода аз дарвоза садое омад, ки боборо љеѓ 

мезад. Ба назар мушкили ўро осон кард,
 
аммо масъала њал нашуда 

монд. Каее ки буд, омирона љеѓ мезад, тањлука, биму њарос ё анде-
шае надошт; мазмун, намедонист, ки дар куљост ва ё киро фарёд 
мекунад, лекин «Бобои Наврўз!» мегуфт. Бобои Наврўз сурфнда 
пеш омад ва ба дарвоза наздиктар шуда баландтар сурфид, ки 
каси паси дар буда аз омадани ў огоњ гардад.

— Бобои Наврўз! – садо омад боз.
— Лаббай!
— Шуморо ёфтан људо душвор будаст-ку!
— Ња, одами бенишон-дия, – дарвозаро накушода пичингомез 

гуфт бобо ва рўи омадаро надида, пай бурд, ки бо чї касе њарф 
мезанад. Ва њамин ки дарвозаро кушод, љавонмарди ношиносеро 
дид, ки фўтаро гирди сар лачак баста буд ва лаљоми аспро сахт-
тар мекашид, ки љонвар беќарорї мекарда бошад. Бобо сар боло 
карда ба љавонмарди рўи асп нигарист ва њатто ба саломаш алек 
нагуфт, мунтазири њарфи ў шуд.

— Фардо ба хонаи Маликбойи ѓузорї равед будааст, – хонд 
савор.

Бобои Наврўз хеле хомўш истод ва баъд на ин ки «Маликбой ба 
ман чї кор доштааст?» гуфта пурсид, балки чунин изњор кард:

— Маро чї корест ба Маликбойи ѓузорї?
— Надонам, ман як хабарчї одам, бародари хурдии Маликбой 

мешавам, номам Валї, њар чї ў гўяд, иљро мекунам, ба назарам 
волии нав ва намояндагони губернияи Самарќанд ба хонааш мењ-
мон мешаванд.

— Њм, – кўтоњ садо дод бобо, зањрханда барин, – намефањмам: 
ман як одами хурд, вазифае надорам, ба ў ва мењмонони ў чї 
лозим шудаам?

— Шумо одами хурд не, бобои Наврўз, мегўянд, ки њар коре 
ки дар ин обрав мешавад, набояд бе маслињати шумо шавад, худо 
њам, банда њам бояд бо шумо маслињат кунад.

— Инро кї гуфт?
— Њама.
— Ё тавба!
То алваќт касе аз дари бобо бо дањони хушк нагашта буд, 

бобо њатман њар каси омадаро ба њавлї дароварда, њаќќи намак 
мекард, сонї рухсати рафтан медод, аммо бо ин ќосид чунин на-
кард; ба чой нахонд, балки нафратангез бо ў њарф зад: нагуфт, 
ки додари Маликбой аст, андеша накард, ки фардо дар даргоњи ў 
вохўрданашон мумкин. «Беадаб, шон додари Маликбой будаанд». 

Њамин ќадар гуфт ва дарвозаро пўшид, вале њоло њам ба хулосае 
наомада буд, ки равад ё наравад.

— Додари Маликбойи ѓузорї будаанд, – ба Ашўр арз кард 
бобо, – чунон љеѓ мезанад, ки додараш нею худи Маликбой бо-
шад.

— Мо њам пушту паноњ дошта бошем, овозамон баланд ме-
шавад, амак.

— Ба мо пушту паноњ лозим нест, њалол мегардем, мењнат 
карда нонамонро пайдо мекунем... Мо ба гўр моли дунё наме-
барем, ки...

— Њамин, хел амак, лекин худатон медоиед, ки ќозии худо-
ноумед гуноњи бойро ба гардани камбаѓал бор мекунад, – исрор 
кард Ашўр, вале нагуфт, ки вай бегуноњ аст, бешабонњо гуноњи 
падару боборо ба гардани ў бор мекунанд.

— Дунёи зўриро бин, аз дарахти мулки худат ба ту андоз ме-
андозанд

Вале бобо чизе нагуфт ва Ашўр гумон кард, ки бобо њарфи 
ўро хуш накард, кўтоњ сурфид, ки фикри боборо љалб кунад, аммо 
бобо дар бораи Маликбой фикр мекард, ки ба вай чї дард расида 
бошад, чаро ўро хондааст ва пеши назар овард, ки чї зайл ќосиди 
савор дар паси деворњои на чандон баланди кўчабоѓї лангар хўр-
да мерафт, ки сараш ба кадуи ба рўи об лаппида мемонад; пасту 
баланд мешуд, гўё ба об ѓўтида боз рўи об меомад. Бобо каме аз 
паси ў нигаристу сони чашмонашро танг карда дарвозаро пўшид, 
акнун намедонад, ки чї кор кунад: равад ё наравад? Ба Ашўр њам 
маслињат намекунад: «Маро чї кор аст ба Маликбойи ту?»

— Ба њар њол як равед, амак. Даруни бало будан хубтар аст, 
– маслињат дод Ашўр...

Аммо бобо нарафт ва ба Ашўр ягон маслињат дода њам ната-
вонист, гўё омадану рафтани ќосид сари ўро гиљ карда, имкони аз 
ягон хусус андеша кардан намедод, танњо «чї кор дошта бошад?» 
мегуфт. Баъди рафтани Ашўр боз дурусттар фикр кард: «Волї, боз 
одамони губернияи Самарќанд, боз Маликбой... эња-а-а, миёни 
«бузургон»-и олам мемонем-ку». Ва баъд ба сафедорњои баланд 
нигарист, ки онњо њам кўмак карда наметаволанд, њатто ба Ашўри 
дармонда. Ба дарвоза нигоњ кард, монанди каси танњо, ки рўзњои 
зиёде аз ѓами танњої пазмони одамї шуда бошад, ба дарвоза 
нигарист ва боз чашм канда ноумед ба кат андармон нишаст, гўё 
ба дўшаш бори гарон афтода, хаста гашта бошад. Риш каф зад, 
сурфид, чашмонашро молид ва боз ба дарвоза нигарист; нигарист, 
ки ба назар як дарвоза кушода шуду боз пўшида. Шояд ба наза-
раш барои он чунин намояд, ки ё аз танњої азоб кашидааст ва 
ё касеро мунтазир аст; албатта писарашу Сабзина ва духтарашу 
Бадалро. Дар танњої кас пазмони одам мешавад; зањри одамро 
одам мегирад. Ба назар њамин пазмонї аст, ки бобо дам ба дам 

сўи дарвоза менигарад ва ба хаёлаш касе дам назада, бе пўшт-
пўшт медарояд ва ўро њамдаму њамдард мешавад. Бобо ин хел 
набуд: на танњоиро медонист ва на дардро, аммо ин ваќтњо сањл 
дигар шудааст; гумонаш ки замона дигарранг мегардад; ким-
кињо бар халќи Кўњистон њукмравої мекунанд; боз кадом шоње 
манзилу макони онњоро аз они хеш мехонад ва намегузорад, ки 
аз мўрињо дуд бароранд ва намегузорад, ки обашонро бањузур 
хўранд; ба болояш сарзаниш мекунад, ин дењу вай дењ мегўяд... 
Саркашї фоида надорад, кас бењуда мемурад; ќањрамон нашуда, 
балки њаром њам мемурад, барои њамин саркашї накарда, тобеъ 
мешавад, гўё бењтарин роњи зиндагї њамин бошад...

Аммо бобои Наврўз њукм кард, ки ба даргоњи Маликбой на-
равад; вай аввал рафтанї буд, намеравад; зеро медонист, ки аз он 
љо шод барнамегардад: ё ягон њарфи нољо гуфта ўро меранљонанд 
ва ё «ба одамон тарѓиб кунед, ки андозњоро бе саркашї супоранд» 
мегўянд, албатта масъала њамин аст, дигар чиз не, барои дигар 
кор ўро даъват намекунанд, дар ќатори мењмонон зиёфат хўру 
рав, намегўянд, бобо ин хел хабарњоро ба нав нашунидааст, аммо 
ба чушин рањи дур ба даргоњи Маликбой даъват шуданаш бори 
аввал аст: «Ё барои Ниёз бошад? Њамин андеша аќли ўро бурд, 
бисёр мехост, ки дараки Мирзониёзро дарёбад, танњо ба њамин 
ният ба даргоњи Маликбой рафтанї шуд, аммо касе набуд, ки 
сафари ўро омода созад, рафта аспашро аз доманаи кўњи Ховар 
биёрад, зину банд занад ва савор карда гўяд, ки зудтар баргард, 
дења бе ту бесоњиб метобад. Њамин лањза барои бобо ёвар ва мас-
лињатгар лозим шуд; як бор гўяд, ки фикри ў дуруст аст ё не... 
Бобо бобои барљомонда не, баќувват ва маслињатгари њама, аммо 
њоло дар мушкилоти хеш азоб мекашад, њаллашро пайдо карда 
наметавонад. Вай аввал ба ќуббаи сари кат хеле андармон шуда, 
тамоми тарккорињои устои катсозро даст-даст кард, дар дил «ин 
њам њунар» гуфт ва ѓашаш омад, ки дар ин зиндагї коре карда 
натавонистааст, то мардум баъди сараш њам ном барандаш, ња-
мин ќадарашро медонад, ки чанд тане, ки ўро мешиносанд, то 
зиндаанд, ном мебарандаш, сонї тамом... Ягона нишонае, ки аз 
худ гузоштааст, њамин сафедорњои баланданд; мисли безурёте, ки 
баъди фавт беному нишон мегашта бошанд...

Омадани ќосид њамин хел ўро ба андеша гузошт, вагарна ў њељ 
гоњ дар ин борањо фикр намекард, медонист, ки мардум њурмату 
эњтиромаш мекунанд, ба маслињату машварат мехонанд, наздаш 
меоянд, њарфашро ду намекунанд, њамчун марди аз баду неки дунё 
бохабар мепарастанд, мањз барои шунидани ќиссаву афсонањои 
ў ба мењмонхона љамъ мешаванд, аммо гумон накарда буд, ки 
имрўз ин хел ба андеша ѓарќ мешавад. Чанд ваќт андешаи фар-
зандонашро мекард, сонї дар бораи Ниёз мулоњиза меронд, акнун 
андешаи худашро дорад: «Баъд чї?» Барваќт андеша мекунад ў 

дар ин бора, њарчанд ки дар ин хусус њама умр фикр кардан лозим 
аст, то кас ба хатоињо роњ надињад, магруру мутакаббир нагардад, 
сари сомони зиндагиашро гум накунад; ба назараш, ки дар ин 
дунё чизи гум мекардагї надорад – мансаб, вазифа, моли дунё, 
тангаю тилло барои ў бегона барин; замину боѓи Њуснобод, ки 
писаронаш соњиб шудаанд, писаронаш бегона барин, ягона моли 
пурќиматаш – китоб, ки намедонад, ба кї мемонад.

«Ба ту чї шуд? Чаро дар ин хусус андеша мекунї?» Ў ин су-
ханњоро баланд гуфт, гўё ба худ не, ба каси дигар мегуфта бошад; 
дар њаќиќат ба худаш не, ба як каси бегона мегуфтагї барин. 
Ва дид, ки дар ин њавлї ба љуз худаш каси дигар нест, бархоста 
љониби дарвоза равон шуд, то аз Аёзу Сабзина хабар гирад, чаро 
бедарак шуданд онњо? Ва ин бегоњ маслињат кардагї барин њар 
касе ки ба хонаи ў омаду рафт мекард, дар хонааш фаро омаданд: 
хам Аёзу Сабзина, њам духтари бобову Бадал, њам наберањо, аммо 
пештара барин аз Намоз дарак нест – вай замину боѓро сахт дош-
тааст. Бобо дар дил хурсанд буд, ки пайвандонаш љамъ омаданд, 
аммо аз зуъм намефаромад, ки ўро хабар намегиранд ва ба ан-
деша мерафт, ки шояд аз омадани ќосиди Маликбой огоњ гашта 
бошанд, аммо онњо аз ин боб њарфе назаданд ва бобо яќин кард, 
ки аз омадану рафтани ќосид касе огањ нест ва худ чизе нагуфт 
њам. Онњо андешамандии падарро аз дер хабар гирифтанашон 
донистанд.

— Бубахшед, падар, ташвиши рўзгор, дер хабар гирифтем, 
– изњор кард Сабзина.

Бобо фаќат сар афшонд дањон пур кард, ки «ња-а, бачу качат 
зиёд, ваќт надорї» гўяд, аммо пай бурд, ки пичингаш таъна ба 
безурётии ў мешавад. «Ту келин, фарзандони худам хабар наме-
гиранду...» аз дил гузаронд ва онњоро ба њолашон гузошта, боз 
љониби сафедорон рафт. «Баланди бесамар, лекин њама ваќт тори 
сари инсон меистад... Барои њамин... барои њамин аз ин дарахт 
ма.нќал њосил намешавад...»

— Аёз!
— Лаббай, додо!
— Аспро биёр!
— Асп дар куљост?
— Ту писар шуда намедонї, ки асп дар куљост?
— Медонам, ки дар дара.
— Дар дара бошад, аз њамон љо рафта биёр! Дигар њарфи зиёд 

лозим набуд. Аёз лаљомро аз сутуни дарвозахона гирифта аз дар-
воза баромад, то аз Ховардара аспро биёрад. аз падар напурсид, 
ки асп барои ў чї лозим аст, азми куљо дорад. Лозим не, мумкин 
њам не, бобо ин хел пурсуковњоро бад мебинад. Биёр ки гуфт, 
овардан лозим... Аммо бобо барои чї ин хел рафтор кард, худаш 
иамедонад; чї лозим буд ўро сарсон кардан? Бобо асои дасташро 

андаке аз замин боло гирифта медавидагї барин љониби дарвоза 
рафт, то Аёзро аз роњ гардонад. Бењуда аспро оварда боз гардонда 
бурдан чї лозим. «Аќлатро хўрдаї, мўйсафед, дар ин бегоњирўзї 
ўро ба дара фиристодан чї лозим буд?» Ў беруни дарвоза, ба 
кўча баромад, ба дами адир рост шуд, аммо Аёзро дарёб карда 
натавонист. «Бехуда, аспро оварда наметавонад, калидро набурд, 
ки ишкелро кушояд. Нишебињову роњњои ноњамворро љањида-љањи-
да омада наметавонад... Майнаат пўсад, пиракї баччаро сарсон 
мекунї». Ба назари Бобо Аёз њоло њам бачча ва њар коре, ки дар 
рўзгори бобо барояд, њамин «бачча» иљро мекунад, тез-тез хабар 
мегирад, дер-дер хабар мегирад, ба њар њол њама корро мекунад. 
Дар ин офтобшинї як дањан аспро биор гуфту акнун пушаймон, 
падар-дия, барои писар љонаш меларзад, аммо аз омадан-наома-
дани Намоз парво надорад, дилаш мондагї, њо, дили падар ба 
писари хуб месўзад; кор мефармояду дилаш месўзад, вале писари 
ноањлро кор њам намефармояд. Бобои Наврўз як бор Аёзро кор 
фармуда пушаймон шуда буд – барои Фаёзро оварданаш ва боз 
имрўз барои аз паи асп фиристоданаш пушаймон, пушаймон, ки 
ў сарсони бењуда шуд...

Офтоб фурў рафт, аз Аёз дарак нест. Њарчанд бобо медонист, 
ки роњи Ховардара яксоатина нест, бо вуљуди он чашм ба дарвоза 
буд ва гўш ба садои суми асп медод, ки аз тангкўча мебаромада 
бошад. Вале на ин буду на он. Сонї ў парешон шуда, ба роњ 
баромад, то дар нимроњ ўро пешвоз гирад ва танњо њамин ваќт 
ба сараш зад, ки љонвари чорпо магар дар як љо меистад, ки кас 
раваду зуд пайдо карда орад... Хуфтан гузашт. Бобо оњиста-оњиста 
болои дења баромад ва љониби кўњи Ховар рў оварда садо дардод; 
«Аё-ёз, њу-у Аёз!!!» Кўњњо садои ўро такрор карданд, аммо аз 
Аёз љавоб наомад. Ба љои он аз љониби дењ садоњо баромаданд, 
ки бобои Наврўз гўён хитоб мекарданд ва оњиста-оњиста ба ў 
наздик мешуданд. Омаданд, изтиробашонро зоњир карданд ва 
он шаб садои бобо мардуми дењаро безобита кард. Аёз баъди 
хуфтан њам наомад, ними шаб њам наомад ва ќариби субњ пайдо 
шуд, вале беасп.

— Асп нест, додо!
— Хуб, ки нест, – аз рўи роњ ќоматашро боло карда хест ў. 

– Хуб, ки нест, агар мешуд, маљбур будам, ки ба даргоњи Малик-
бой равам, – оњиста гуфт ў, вале Аёз пай набурд.– Нест тез биё 
буд, касро парешон карда...

Ба назар бањонаи хуб буд барои назди Маликбой нарафтан, 
аммо днлаш ѓаш дошт, ки чї мегуфта бошад ба ў Маликбой. 
Вале дар бораи ў дер андеша карда натавонист, балки хаёлаш ба 
асп рафт, аспи љирани тезтакаш: «Касе бурда бошад? Гург хўрда 
бошад? Ё дар кадом шибаре чарида гашта бошад? Ба њар њол дили 
бобо беќарор гашт ва баъд ба хулосае омад, ки Љиран дар куљое 

мечараду дар торикињои дара Аёз надидааст. Боз мардум писартўй 
мекунанд, бузкашињо мешавад, ў Љиранро савор шуда меравад, ўро 
тўйдорњо ба сари марра мехонанд, девонбегї таъйин мекунанд ва 
аспи ўро полвонњо метозанд, Љиран ба фарёди мардум гўш дода 
бузро бод барин ба марра мерасонад, бобо хурсанд мешавад. Гўё 
дар Кўњистон њељ дигаргуние нест, обњо ба як маром бо маљрои 
пешин љорї мешаванд... Лекин волии нав чї мекарда бошад? 
Маликбой барои чї ўро ба хонааш даъват карда бошад?

— Њама љоро дидї? – гўё тамоми фикру зикраш њамин бошад, 
аз Аёз ваќти чои сањар пурсид ў.

— Дидам, додо.
— Ягон кас дарак надод?
— Не...
— Маълум, ки ягон бало шудааст...
... Њељ набошад аз паси ягон модиён љуфтак зада рафтааст ва 

он гоњ бобо тасаввур мекунад, ки Љиран бо пойњои ишкелзада чї 
ќадар асабї шуд, чї ќадар кишна кард, чї кадар кўшиш кард, ки 
ба висоли модиён бирасад, аммо ѓуломи занљирбапо барин буд; дар 
тасавури бобо вай бо модиён гардан ба гардан шуд, чароѓпоя ва 
ќад ба ќад шуд, газид, бўид, бўсид, дандон ба дандон зад, аммо... 
Ин хел бошад хуб; намурда бошад, набурда бошанд хуб ва рафту 
дуздони аспљаллоб бурда бошанд, нохуб шуд... Вале дар њамин 
рўз набудани Љиран барои бобо аз хуб њам хубтар шуд, набинад 
хамон дороњоро, боз хубтар... Ва ў дигарбора Аёзро аз паи асп 
нафиристод, лекин њар касе, ки аз љониби Ховаркўњ ояд, мепурсид, 
ки Љиранро дидаанд ё не. Ва касе намегуфт, ки Љиранро дидааст. 
Баъзењо посух медоданд, ки яввалњо дар ќади рўд мечарид, њоло 
наметобад... Ва як рўз оварданд, ки Љиранро дар нишебии он 
тарафн аѓба дидаанд, ки душох мегардад. Аёз ба он љо њам рафта 
омад, аммо Љиранро пайдо накард.

Бобо ба даргохи Маликбой нарафт.
...Ва дере нагузашта хабар оварданд, ки Ашўри манќалгарро ба 

куљое – ба кадом шањри дури нолаш барои бобо ношинос бадарѓа 
кардаанд; барои Маљиди бешабони ноошнои бегонапарварро дар 
уреброњаи Кошона бо халачўб бар фарќи сараш зада куштанаш 
ба он љои дур бадарѓа кардаанд... Ва акнун бобо пушаймон, ки 
барои чї ба даъвати Маликбой розї нашуду нарафт; шояд, ки 
барои њамин кор хонда бошанд, аммо ў дигар чиз пиндошта, 
нарафт. Агар мерафт, сабаби куштани Ашўр Маљидро ба гумош-
тагони губернияи Самарќанд мегуфт, мефањмонд. Мефањмонд, ки 
Маљид духтари њоло кўдаки ўро ба занї талаб кардааст ба љои 
љарима ва Ашўр, ки пули љаримаро надоштааст ва ба љои пул 
духтарро ба он пирхар доданро ор дониста, куштани ўро авло 
шуморидааст... Њамин хел андеша мекунад бобо ва шояд даъвати 

онњо маънии дигар дошта бошад. Ба аќл рост намеояд – наход 
ки Ашўри хаппаки як умр дар сиёњии манќал олуда чунин карда 
бошад; Маљиди дањанкалони «дунё аз они зўр» мегуфтагиро бо 
халачўб зада кушта бошад? Ба рафтори марди Кўњистон монанд, 
аммо ба феълу хўи Ашўр бегона. Вай ин хел пият надошт – дар 
ќарз ѓўтад њам, пул ёфта љаримаро дода, духтарро халос карданї 
буд, нашудааст. Акнун чї? Зану фарзандон бесоњиб монданд. Дар 
дунё пураламтар аз ин коре нест... Ашўри лоѓарандоми сертара-
дуди бечора њељ аз пеши назари бобо дур намеравад; бо чашми 
умед ба бобо менигарад, ки мадад кунад, бобо сўи сафедорњои 
баланд менигарад, аммо Ашўр сар хам мекунад, ки сафедор манќал 
намешавад.

— Асп ёфт нашуд, Аёз?
— Не, додо, оламро кофтам, пайдо нашуд...
— Ња-а, бурдаанд, хўрдаанд...
Њар чї бошад-набошад, ба назари бобо пайдо нашуданаш 

бењтар аст. Аспи зираки ў медонад, ки ба назди бойњо нарафтанаш 
аз рўи аќл аст, барои њамин пайдо нашуд.

— Љиран меояд, Аёз. Ташвишњо гузарад, меояд. Вай аспи боаќл 
аст. Агар накушта бошанд, набурдаю набаста бошанд, меояд. Вай 
бадкориро бад мебинад, ба дасти ягон нохалаф афтода бошад, 
сар намефарорад, ўро дар пушташ роњ њам намедињад, ба гўшт 
шудан сар медињаду ба савор шудан не... Њаќ ба дасти одами хуб 
афтида бошад... Не, одами хуб аспи ишкел зада, дар айлоќ сар 
додаро намебарад.

Агар андешаи бобо як буд, чанд шуд: «Одамї аз андешаву 
ѓами дунё халос набудааст... то дам њаст, ѓам њаст... лекин хамин 
ѓамро парвардигор ба њама баробар таќсим мекунад ва ё... агар 
ин хел мебуд, пурѓаму беѓам намегуфтанд; акси кори дунё ѓам 
ба бой камтару ба камбаѓал зиёдтар мерасидааст; камбаѓал аз 
ѓам бою бой аз ѓам камбаѓал мешудааст. Боз кї медонад, шутур 
калон, захмаш њам калонтар мешудагист, шояд ѓами беандоза ба 
калонњо насиб шавад...»

Бобо сар љунбонд ва хаёлаш боз ба Ашўр рафт, дилаш ба танг 
омад, ки ба ў мадад карда натавонист, агар мадад мекард, шояд 
кор ба чунин баднамої намеаљомид; бобо зиќ шуд, барои аз ин 
кор бехабар монданаш, барои Ашўрро халос накарданаш зиќ шуд 
ва боз ба андеша рафт, ки бефањмї кард, пай бурда натавонист, ки 
ќосиди ба даргоњи Маликбой рав гуфта кї буд. Акнун пушаймон, 
ки чаро нарафт. Мерафт, шояд ба Ашўр мадад мекард...

— Аёз, аспро ёфта овардан лозим.
— Агар худаш наояд, вайро пайдо кардан душвор.
— Лозим шуд, пайдо кардан лозим... Маќсад асп не, маќсад 

дигар аст.

Бобо маќсадро ба Аёз нагуфт, вале дар дил њукм кард, ки бояд 
ба Ѓузор равад – ба њавлии Маликбой, барои дар хусуси Ашўру 
бешабон њама буду шуди гапро гуфтан бояд равад.

— Дигар асп намешавад, додо?
— Мешавад, лекин Љиран дигар...
Аёз боз аз паси пайдо кардани Љиран ба кўњ рафт ва бобо ба 

њазор кўчаи хаёл, баъд ба хулосае омад, км ба Ѓузор меравад, раф-
ту Аёз Љиранро пайдо карда натавонад, пиёда меравад; Љавпаяро 
гузашта, роњро миёнбуру кўтоњ карда ба Ѓузор меравад.

— Келин, – ба Сабзина мурољиат кард бобо, – келин, ба Аёз 
гўй, ки ман пиёда ба Ѓузор рафтам – ба њавлии Маликбой... Агар 
Љиранро пайдо карда орад, аз пас гирифта барад, агар бе асп ояд, 
аз паи ман наравад, худам гашта меоям, – таъйин кард бобо ва 
асо гирифту дар миёнбанд як нон. Гумонаш, ки Љиран ўро дар 
беруни дарвоза пешвоз мегирад, аз остонаи дарвозахона гузашта, 
бозистод ва гўш дод, ки садои суми асп мебарояд ё не? Ва њамин 
ки њама љоро орому бесадо дарёфт, умед аз омадани асп канда, 
тез-тез ќадам монда, тангкўчаро мерафт ва асоро андаке мебар-
дошт, ки ба замин расида шасти гашташро суст накунад, ба ёдаш 
ки ќосид омад, ки њангоми савора бо ин роњ рафтанаш чї хел 
сараш љунбида мерафт ва он гоњ бобо кадуи рўи обро ба хотир 
овард, ки мављсавор мерафта бошад. Бобо аз кўчабоѓї ба роње 
баромад, ки њама бо он рафтуомад мекарданд ва акнун на балки 
асо аз замин андаке боло медошт, онро ба даст уреб гирифта 
буд ва баробари пои чап пеш андохтан он њам дар дасти рост 
пеш мерафт ва мисли шоќули соат боборо ба њаракат меандохт 
ва гашти ўро сабук мекард. Ў азм карда аз хона баромад, ки ба 
даргоњи Маликбой меравад ва мерафт, вале дар роњ њар лањза 
аз худ мепурсид, ки равад ё наравад; ба пас менигарист, ки Аёз 
аспашро меорад, ба пеш менигарист, ки касе дучор омада ўро 
аз ин роњ мегардонад ва боз, ки Ашўр пеши назараш меомад, 
ќисмати талхи ў гашти ўро метезонд ва ба назар чунон менамуд, 
ки бобо акнун намегардад балки метозад, ў фаќат бол надорад, 
ки парвоз кунад. Мепиндорад, ки Ашўрро њоло бадарѓа накар-
даанд, дар даргоњи Маликбой хонабанд аст ва мунтазиранд, ки 
бобои Наврўз омада онњоро ба сулњу салоњ меорад, айбу эрод 
мекунад ва боз об ба лаби љўй баробар мешавад; Ашўрро озод 
мекунанд, боз назди ањлу аёлаш меравад ва духтарашро аз доми 
макру тазвир эмин медорад... Бобо башитоб мерафт, ба назар, 
умед аз Љиран канда, ёд њам намекард, гаштаю баргашта ба пас 
менигарист, ки Аз парешон шуда аз пас меояд, аспро наёбад њам, 
ба њарфи Сабзина эътибор надода, меояд ва њоло бобо пушаймон 
ки чаро матлаб ба писар фош накард ва муроди омадани ќосидро 
нагуфт. Бобо башитоб мерафт, аз офтоби тирамоњ ва шасти гашти 

худ араќ карда буд, вале наменишаст, дам намегирифт, ки таъхир 
накунад, то кор аз кор нагузарад...

...Ва ў дар хонадони Маликбой ноумед гашт; баъди ин ќадар 
роњро сўхтаю пухта паймудан ноумед гашт: «Не, ман ќосид на-
фиристодаам, ман бародар њам надорам...» Дасту пои бобо суст 
шуд ва акнун яќин кард, ки ин ё ягон сохтакорист ва ё Ашўр ба 
имдод ўро талаб карда будааст... «Ё ќасдан мегўяд, ки ман даъват 
накардаам, барои дер омаданам.» «Не, дар хонадони ман њељ гуна 
мењмон, њељ гуна намояндаи губерния набуд» мегўяд ў ва бобо дар 
шигифт мемонад, ки ин чї савдоест.

Аз ќисмати Ашўр њам хабар надоред? – мепурсад бобо.
— Чаро хабар надошта бошам, хабар дорам: ўро дар њавлии 

мо њукм доданд, аз њавлии мо бурданд, чаро хабар надошта бо-
шам.

— Пас, њама буданд дар њавлии шумо!
— Ба љуз шумо њама буданд.
— Пас ба ман чї кор доштед?..
Ва ин љо Маликбой ба саволи бобо чизе нагуфта ба дари мењ-

монхона нигарист, ки касе дастархон ва ё чойники чой меоварда 
бошад. Намефорид, ки бобо дар болохонаи бокарру фарри ў би-
нишинад, бархоста рафтанї мешуд, аммо иамехост, ки масъаларо 
њал накарда биравад.

— Чой лозим ие, бой...
Аммо бой сухани ўро нашунида ангошта дами дар рафт, ки 

шояд дар хона дастёрон набошанду ољизањо аз дастархон овардан 
худдорї кунанд.

— Бой, асп дар кўњ буд, се бор одам фиристодам, наёфтанд, 
барои њамин дер кардам, малол нагиред, пиёда омадам; хотири 
шуморо карда пои пиёда омадам. Шумо ташвиш накашед, бини-
шинед, бигўед, ки ќисмати Ашўр чї шуд?

Сонї бобо фањмид, ки ба девор сухан мегўяд. Бой эътиборе 
надода, аз дар берун баромад, аз зинањо фаромад, то фаромадан 
чанд бор сурфид, ки шояд садои сурфаашро шунида касе барояд, 
аммо аз касе дараке набуд. Бобо дарк кард, ки дар даргоњи бой 
одам нест. Омин карда хест, кавшашро пўшид, асояшро гирифт ва 
аз дар берун омад ва асо ќасдан ба дар расонд, ки садо барорад, 
то бой огоњ шавад. Ва њамин ки бобо ба дарвоза наздик шуд, бой 
ба даст дастархон аз ошхона баромад.

— Наврўзбой, омадан ба иродат, рафтан ба иљозат.
— Боракалло!
— Дастархонро пушти по назанед.
— Аз роњи дур омада бошам њам, гушна нестам, бой, – мисли 

гадо пазирої кардани бойро дар назар дошта, гуфт бобо.
Бой аз чунин рафтори бобо њайрон буд ва яќин кард, ки ў аз 

сохтакориаш пай бурда, хафа шуда, баргаштанист, дастархон бар 

зинаи болохона гузошт ва аз паси бобо омада, беруни дарвоза 
ўро боздошт.

— Ман хабар карда будам, шуморо Наврўзбой, лекин баъди 
тўй омадед, баъди тўй наѓора лозим нест.

— Нафањмидам, ки тўй будааст, вагариа тўёна меовардам... 
айби ќосид, – гўён бобо лаби дастархонро кушод ва аз лаби нон 
пучида, ба дањои андохт ва боз дастархонро пўшида «Муборак-
бодии амри хайр...» гуфта даст бар рўй кашида ќасдаи равона 
гашт.

— Сабр кунед, Наврўзбой...– дастархон ба зинаи дарвозахо-
на гузошта мурољиат кард бой, – сабр кунед! Рости гапро гўям, 
шуморо ман ие, волии нав Мўсо таин карда буд. Шунидааст, ки 
обрави боло њарфи шуморо гўш мекунад, мехост ба шумо гўяд, 
ки ба мардум рў оваред, ки дар ваќт-ваќташ андозу љаримаро 
супоранд, то губернатору оќпошшо аз мо хафа набошанд...

— Њмм, – мад кашид бобо ва нўги асо ба рўи пои рост пахш 
карда чї љавоб доданашро надонист.

— Чунин рафтори шуморо фањманд, љумла олам механданд, 
ки Наврўзбой аз даргохи Маликбой дањони хушк рафт.

— Ханданд, хандидан гиранд...
— Ба шумо не, ба ман механданд.
— Агар ба шумо ханданд, ба ман бигирянд, – гуфта бобо ба 

роњаш равон шуд.
— Пушаймон мешавед, Наврўзбой!
— Аз чї пушаймон мешавам? Чї дорам, ки волї мегирад? Як 

љон дорам, ки ба ў намерасад... Ё ќатори Ашўр...
— Кї медонад...
— Доратонро баландтар созед, Маликбой, дунё дунёи шумо, 

– гўён рў тофт ва ба њамон шасте, ки омада буд, баргашт.
«Одамро ба манфиати худ харидану фурўхтан чї маънї дорад? 

– рањорањ андеша мекард бобо.– Ба чунин даргоњ ќадам мондан 
бемаънигист. Дилам гувоњї дода буд, ки наоям, аммо ќисмати 
Ашўр беќарор кард... Он њам маълум нашуд... Гап дигар будааст, 
дигар: Маликбой ба губернатору волии нав худро ширин карданї 
будааст... ва ман бояд бозичаи дасти ў шаква; мардумро ташвиќ 
кунам, ки шабро шабу рўзро рўз нагуфта андозро бурда супоранд... 
Бетамиз, беандеша! Мардум чї дорад, ки бурда супорад? Медошт, 
Ашўр бурда месупорид... Сарро касе ќадр карда метавонад, ки 
медонад, баъди лањзае онро аз танаш људо мекунанд; зањри морро 
касе пай мебарад, ки ба танаш давидааст. Нокас... гумон кардам, 
ки аќаллан дар бораи Мирзониёз чизе мегўяд, даракашро ёфтам, 
мегўяд; туро гирифта мебарам, набераатро мебинї, мегўяд... ба 
шон ёрї дињем будааст, то номашон барояд, эътиборашон назди 
калонњо боло шавад. Њм... тавба. Обрўю эътиборро харида ме-
шудааст, сохтан мумкин будааст... Хайр... Фарз кардем, ки сохтї, 

харидї... То кай мепояд? Рўзе мисаш мебарояд... Ба табиати инсон 
ягон чиз дарс шуда наметавонад, њарчї дар тинаташ њаст, зада 
мебарояд. Ваќте ки аз кардааш пушаймон шуд, мефањмад, ки 
дер шудааст, роњи паймударо бозгаштан душворї дорад, њамон 
ќадари дигар ваќт лозим, вале барои роњи навро тай кардан умр 
баќо намекунад...»

Бобо аз шиддати гашт ва андешаи зиёд сахт араќ кард, вале 
мондагиашро пай намебурд, гўё араќи тан њама кўфту хастагиро 
аз тани ў рафъ мекард ва ў чолоктар мешуд, вале њамин ки аз 
њамвории Ѓузор ба адири Дашти Мазор рост шуд, пай бурд, ки 
њангаш намондааст; аз рўи талвосаи љон ќадам мемонад. Коре 
карда як пуштаро гузашт ва баргашта нигарист, ки Ѓузор мето-
бад ё не. Пушта Ѓузорро аз чашм пинњон медошт ва ў дар сойча 
нишаст ва баъд дароз кашид, ки нафасашро рост кунад. Ба рўи 
адири сахти сўхтагиёњ дароз кашид ва пай бурд, ки нони дар миён 
бастааш халал мерасонад. Миёнбандро кушода дар пањлў гузошт, 
ки бањузур дам гирад ва њамин дам ёдаш омад, ки ду рўз боз чизе 
нахўрда мегардаду мегардаду мегардад. Дўш дар Варзи Канда 
Дўстбойро њам пайдо накард, ки њам шабро дар хонааш гузаро-
наду њам дам гирад ва њамаи ин ваќте ки бўи нон ба димоѓаш 
зад, ёдаш меоянд, вагарна хўрданро кайњо фаромўш карда буд. 
Камии мадор аз гушнагї њам будагист. Ў ќати миёнбандро кушо-
да, ба нон нигарист, дилаш гум зад, вале наёрист, ки аз он як газ 
гирад, зеро нами баданаш чунон араќ шуда рехта буд, ки барои 
тар кардани нон оби дањонаш намерасид ва акнун ба сараш зад, 
ки ў бояд ин корро дар хонаи Маликбой мекард; њамин хел ният 
дошт: нонро бароварда лаби дастархони бой гузошта, хўрданї 
буд, аммо насиб накард. Баргашта лаби фўтаро пўшонд. Боз ба 
пушт зад, сўи осмони баланд нигарист ва дарёфт, ки то ин ваќт 
ин ќадар баланд будани осмонро намедонистааст, «Шояд барои 
баланд буданаш онро њафт ќабату нўњ ќабат гуфта бошанд... Дар 
дори баландат љонам...» Худро тасаллї медод бобо ва баъд ба 
хаёл рафт, дастонашро паси сар харпанља андохта, чашмонашро 
пўшида, дар ин љои танњову ором, вале санг барин сахт тамоми 
рўзњои гузарондаашро бори дигар пеши назар оварданї шуд; 
баду неки оламро дарёфтанї шуд, аммо аз чї ва аз кадом лањза 
сар карданро надонист: «Ёд оварда намешавад, барои ин як бори 
дигар зиндагї кардан лозим...» Чашм кушод, сар бардошт ва дар 
дуродур – дар роњи њамвори Ѓузору Варзи Канда чизеро дид, ки 
ба чашмаш бовар намекард: аспу саворе чанги роњ ба осмон бар-
дошта, љониби Ѓузор мерафт. Гашти асп ба гашти Љиран монанд 
буд; чорхез не, лўкка не, балки резачорпо мерафт, ки дар чунин 
гашт савор роњат мекунад. Аз зери суми ў – таќрибан ду-се ќадам 
дуртар чанг мехезад, ки ба савор ва худи асп намерасад: «Љиран, 
Љиран!» дар дил њукм кард ў ва парида даст гардонд ва садо кард: 

«Аё-оз! Аё-оз!» Савор садои ўро нашунид, надид. Дар дили бобо 
равшание пайдо шуд, вале намехост, ки Аёз ба даргоњи Маликбой 
равад. Ў фўтаро аз нав кушода нонро сари санг гузошт ва онро 
дар сари асо байраќ карда, бардошт ва болои сар гирдгардон 
мекард, ки Аёз бинад, аммо савор танњо ба пеш менигарист, ки 
пушти зин андаке ба пеш майл карда, зудтар ба манзил расидан 
мехост: «Њо-њо-њо... Аё-о-оз!» байраќ гардонда садо дардод бобо ва 
ду-се ќадам паст њам фаромад ва њамон зайл рафтан гирифт, хеле 
рафт ва савор садои ўро нашунида, аспашро резачорпо меронд. 
«Вай набудааст, Аёз набудааст» дар дил хулоса кард ў ва рўи санге 
нишаст. Рўи санг нишасту нон ба хотираш омад, ки рўи санг гузо-
шта буд ва баргашта нигарист, ки хеле дур мондааст: «Сабил, ку 
мадоре, ки он љо бароям» ба њавас љониби нон менигарист бобо 
ва намедонист, ки бо кадом ќувват он љо барояд; намедонист, ки 
барои нон равад ва ё паст фаромада, роњи бозгашти саворро бонї 
кунад. «Њавай, Љиран... Дигар асп ин хел гашт надорад.» Бобо 
хеле паст фаромада буд, љои нонро тахмин мекарду аз пастї дида 
наметавонист; ба њавас менигарист. Нишаст. Фўтаро аз нўги асо 
кушод, аз зери яктак ба миён бастанї шуда боз хест, сахт баст ва 
андеша кард, ки куљо равад... Асо ба замин тира карда як ќадам 
боло гузошт ва пай бурд, ки мадори то нон расидан надорад, 
аммо ба нон расидан лозим ва ќиссаи «Нон ва китоб» ба ёдаш 
омада ќадами дигар болотар гузошт. «Аз муллобаччае пурсиданд, 
ки њурмати нон баланд аст ё њурмати китоб.» Гуфт: «Њурмати 
китоб.» Ва нонро дар тоќи баланд гузоштанд, ки ќади муллобач-
ча бар он намерасид. Муллобачча китоб мехонд ва гушна монд. 
Хост нон гирад, ќадаш нарасид. Чизе наёфт, ки зери пой гузошта 
нон гирад. Китоб зери пой гузошт ва даст ёзида аз тоќча ионро 
гирифт...» Бобо ќиссаро аз лавњи хотир мегузаронд ва дам гирифта-
дам гирифта ва њар гањ ба роњи Ѓузору Варзи Канда нигашта сўи 
нон мерафт... Бобо пахлўи санг нишаст, нонро гирифта бўсид, ба 
чашму абрў молид ва боз ба фўта печонда ба миён баст. Аз куљое 
дар танаш ќуввае пайдо шуд ва адирро рост тохта фаромад, то 
ба роњи калон расида, мунтазири бозгашти Љиран шавад. Ў яќин 
кард, ки њамон асп Љиран аст ва барои њамин фаромад, ки Аёз 
дар бозгашт сарсон нашавад. «Бењуда рафт, ўро доштан лозим 
буд. Хоњ-нохоњ бой ба ў њарфи хуш намегўяд...» Ва ў ба љои он ки 
љониби Киштўд рањ сипарад, сўи Ѓузор равона шуд. Вай аз ин љо 
садои Зарафшонро мешунид, то ба он расидан боз ду њазор ќадам 
мондан лозим меомад, аммо ба шунидан ташнагиаш намешикаст... 
Сўи Ѓузор мерафт, ки зудтар ба асп мерасида бошад. «Агар Љиран 
пабошад, кора бало зад, дигар мадор намонд.» Нишаст. Сари ба-
ландии лаби роњ нишаст ва рў љониби Ѓузор нишаст, ки омадани 
саворро бинад... Ва савор омад; аз љониби дашти Мазор, бероња 
пайдо шуд. Вай љониби бобо намеомад, балки љилаваш љониби 

кўњ тофта буд. Ў хастагиашро фаромўш карда парида хест, аммо 
тохтан ва ё фарёд заданашро надониста, шах шуд. «Чаро ба бе-
рања меравад?» ва даст гардонд. «Ноомади корро бин, ман ин сў 
омадам, вай он сў меравад.» «Аё-о-о-о-оз!» ва ин дафъа ў дастон 
ба лаб карнай карда фарёд зад, ки дуртар мерафта бошад. «Ман 
ин љо, Аёз! Аёз, ман дар ин љо!» Аммо савор садои ўро намешунид 
ва аспро ба адир рост кард ва оё чизеро пай бурд, ки ба ин тараф 
– сўи бобои Наврўз нигарист. Ў зуд-зуд даст гардонд ва мисли 
кўдак аз љой љањид, ки савор бинадаш. Сонї, дид, ки намешавад; 
савор ба ў эътиборе намедињад, миёни ангорро тохт ва нафањмид, 
ки аз куљо кувват пайдо шуд. Асояшро ба дасти рост гирифта 
пастию баландињои аз огарди љуфти бањорона боќї мондаро пас 
гузошта, метохт... Ва дод, ки асп бозистод. Ў низ дар љояш ќарор 
гирифт ва даст гардонд. Савор љилави аспро гардонда хеле сўи 
ў нигарист ва баъде ки бобо боз «Аёз!» гўён фарёд заду пуршаст 
даст гардонд, вай сари аспро аз адир нишеб кард. Бобо нишаст, 
акнун бањузур дам гирифтанї буд... Љиран аз обканду роњњои 
ноњамвори адир ќадамшумур ба дашт фаромад ва тез гашта зуд 
ба назди бобо расид ва ба ў салом медодагї барин кишна кард. 
Бобо нахест. Гўё аз Љиран ќањр карда буд, вале Аёз зуд худро аз 
асп партофта назди падар омад.

— Чї шуд ба шумо?
— Њељ чиз, монда шудам, – љавоб дод бобо, вале чї хел пайдо 

кардани Љиранро напурсида, ба даргоњи Маликбой рафтан-на-
рафтани ўро дархост кард: – Маликбойро дидї?

— Не, додо. Ба хонаи ў нарасида, саиси Маликбой гуфт, ки 
шумо аз даргоњи бой ќањр карда баромадаед ва љониби Мазор 
рафтаед... Парешон шудам, додо... Гуфтам, ки яке Маликбой аз 
пасатон одам нафиристода бошад.

— Одам фиристода маро чї кор мекунад?
— Одам-дия, додо.
Бобои Наврўз чизе нагуфт. Хест, то аспро савор шуда зудтар 

ба об расад. Падар савору писар пиёда ба роњ даромаданд.
— Аспро аз куљо ёфтй?
— Оламро гаштам, додо, наёфтам... Омадам, ки дар болои 

Некон чарида гаштааст...
— Нагуфтам, ки моли асил худаш меояд, – ба гардани асп даст 

бурда гуфт бобо.
Љиран кишна кард...
...Ќисмати Ашўр маълум, Љиран пайдо шуд, вале бобо оромї 

надорад; дар бораи Мирзониёз фикр мекунад ва намедонад, ки ў 
дар куљост. Њамин ќадараш маълум, ки ба кадом шањри дуре раф-
тааст; бозомадан ва ё наомаданашро касе намегўяд. Бобо бештар 
ба њамин умед ба даргоњи дилнокаши Маликбой рафта буд, ки дар 

хусуси Мирзониёз дараке пайдо мекунад, аммо чизе дарёфт карда 
натавонист; натавонист, ки дар ин бора њарфе пеш орад...

Баъдтар дар бораи Мирзониёз дарак ёфт; ваќте ки ў мактабро 
тамом карда, Мирзониёз Равшанбоев шуда баргашт. Ин хел падар 
доштанашро Ниёз намедонад, аммо барои чї ин хел шуданашро 
медонад, акнун аќли ў ба њар чиз мерасад ва чаро њар хел ранг ги-
рифтани воќеањои дунёро сарфањм меравад. Аз рўи аќлу фаросата 
ў бояд, ки Ниёз ибни Фаёз ном мегирифт ё аз рўи русуми мактаби 
туземї Фаёзов Ниёз мешуд, аммо ў Равшанбоев шуд. Ниёз дар ин 
мактаб чизњои дигарро низ фањмид; мактаб, ки программаи махсус 
надошт, шогирдонро бештар ба дарси њисоб, омўхтани забони 
русї ва тарѓибу ташвиќи Њукумати подшоњї машѓул медошт, то 
онњо њамчуи гумошта ва расули Россияи подшоњї тайёр шаванд, 
миёни мардуми Осиёи Миёна кор бурда тавонанд; њисобчї ва ё 
тарљумон бошанд, алѓараз, ба манфиати подшоњ хизмат кунанд. 
Ниёзи бепушту паноху бепарастор аз дилу љон ба машѓулиятњо 
дода мешуд ва њатто ваќтњои таътил љои рафт наёфта, дар кор-
хонае ва ё даргоњи касе хизмат карда, машѓулиятњоро пеши худ 
такрор мекард ва њатто ёди ба Зарафшон баргаштанро надошт. 
Мепиндошт, ки дар он љо касе надорад ва ўро бењтар буд, ки ба 
дигар љо фиристанд. Дар тўли шаш сол Ниёз њисобдон шуд ва 
забони русї омўхт, бинишу фањмишаш дигар шуд, вале чашми 
ўро бештар мардуми оддї ва коргарони љойњое, ки Ниёз ваќтњои 
таътил кор мекард, кушоданд. Акнун ба худ савол медодагї шуд: 
«Чаро нобаробарї? Чаро каму зиёд?» Вале љавоби саволашро 
дарёфт карда наметавонист. Ва сарфањм намерафт, ки дар олам 
хурду калон кабиру саѓир гуфтанї њарфњо њаст, зўру камзўр њаст, 
забардасту зердаст њаст. Лекин чаро? Чаро њамин хел њаст? Чаро 
нобаробарї... Ња-а, гуё аз рўзи азал – аз рўзи офариниши оламу 
одам ин чиз вуљуд дорад ва касе онро баробар карда наметаво-
над; гўё дар ањди баъзе шоњон дар сухан баробарињо мешаваду 
дар амал не. Ниёз дар сўњбати калонсолон низ чунин њарфњоро 
шунида буд ва ба гўшаш расида, ки кори худост... Худаш ки ин 
хел нобаробарї карда бошад, пас кї метавонад онро баробар ку-
над?... Шояд он гоњ якрангї ба дили њама мезад, дунё аљобате ва 
ё тамошогаре надошт он гоњ њама мисли рама чарида мегаштанд; 
аз тахтафтониву батахтнишонї лозим њам намешуд, достону ќисса 
гуфтан њољат надошт.» Њамин хел андешањо дорад ў, аммо ба 
таги ин андешахо намерасад. Чаро як кас чарбу гирифта хобад 
будаасту сад кас барои ў кор кунад? Чаро калон њар чї хоњад, 
гўяду хурд њуќуќи дањон кушодан надошта бошад? Чаро... чаро... 
ва боз чаро? Љавоб нест. Лекин тасаллои дил њаст: дунё њамин хел 
сохта шудааст. «Фалакро саќф бишкофему тарњи нав дарандозем» 
мехонд бобо, аммо Ниёз ба ин сухан сарфањм намерафт, акнун ба 
маънии он меравад, дарк мекунад, ки кайњо боз мардум ин чизро 

орзу мекардаанд, дунёи дигар мехостаанд. Њамин тавр њам мешуд, 
ки Ниёз њангоми дарс ба андеша фурў рафта аз муаллимон гап 
мешунид:

— Равшанбоев, њушат дар куљост? – аввалњо, ки ў ба ин фа-
милия одат накарда буд, ба зудї ба сухани муаллим љавоб наме-
гардонд, сонї-сонї њушёр шуд ва баробари Равшанбоев гуфтан 
дида ба муаллим медўхт.

— Равшанбоев, такрор бикун, ман чї гуфтам?!
— «Чаро нобаробарист?» гуфтед!
— Чї-ї?!
Ва Ниёз сурх мешуд, сафед мешуд, хиљолат мекашид, аммо 

ўро аз андеша људо кардан лоимкон буд, њамчунон ки бо андеша 
њамзод бошад.

— Равшанбоев! Аз мактаб пеш мекунам, бачча!... Аввалњо 
баччаи хуб будї, ин ваќтњо ба дарс гўш намекунї! Ё саводат ба-
ромад? Ё дунёро дигар карданї њастї? А?

Ва ба саволњои дигар, Ниёз љавоб нагуфта хомўш меистод, 
шарикдарсонаш њарф мезаданд:

— Муаллими мўњтарам, вай панљ сол аст, ки ба хонаашон 
нарафтааст, – љавоб медод Маннон – ба ном писари бои самарќан-
дї.

— Барои чї? А! Барои чї? Барои чї ў ба хонааш намераф-
тааст?

— Ў касе надорад. Саѓир!
Тотормуаллими зардинамўй низ ба андеша мерафт: «Чї хел? Ба 

ин љо ятимон намеоянд-ку, фарзандони бойњо меоянд, писарони 
онњое, ки ба Россия хизмат кардан мехоњанд... Дигар хел шуданаш 
мумкин не...» Вале ў тагкобї накард; сарашу равѓанаш...

Ва аммо њамин ки мактаб тамом шуд, Ниёз њамчун писари бойи 
Панљакат Мирзониёз Равшанбоев шуда ба Зарафшон баргашт... 
Акнун ў хиљолат мекашид, ки чї тавр ба назди Равшанбой равад ва 
агар равад, аз ў таънаю маломати зиёде мешунавад. Таъна мешу-
навад, ки бой ўро њамчун писар баумед фиристод, аммо ин писари 
ќайсар умеди ўро барбод дод... Як бор баргашта миннатдорї на-
кард ва боз Равшанбой пешравї мезанад, ки ўро – писарро рафта 
хабар гирифтанї шуд, чанд бор азми сафар кард, лекин дар куљо 
будани ўро, ки намедонист, хабар гирифта натавонист, албатта 
њамин хел мегўяд ў ва рафту Мирзобобур њам дар хонаи ў бошад, 
Равшанбой ба вай салом медињад, ки гуфтаи ў шуд: чунин роњро 
Мирзобобур ба Мирзониёз нишон додааст. Мирзобобур сухани ўро 
рад мекунад ва миёни эшон манша мешавад ва баъд... чї шуданаш 
равшан нест. Не-е... њарф дигар аст: Равшанбой Мирзобобурро 
коњиш карда буд, ки бењуда дар назди писарак чунин њарфњоро 
гуфтй, ба гўши ў сурб барин рехт: «Њамин ки аз даргоњи ў рафтї, 
дигар ёди ўро накун, барнагард...» Вале њоло Ниёз намедонад, ки 

Мирзобобур бо шўриши ангиштканон чї кор кард, сабаби шўриш 
чї буд ва худи ў чї њол дорад. Намедонад, њељ чиз намедонад; дар 
бораи бобои Наврўз њам чизе намедонад. Чунин ба назар мерасад, 
ки баъди ба Љилав баргаштан ёди хешу табор мекунад ва ба хотир 
меорад, ки дар ин љо ягон касро суроѓ кардан мумкин аст, аммо 
ба хотири чї? Љавоб намеёбад. Дар кони Љилав ў барои дигарон 
ва дигарон барои ў ношиносанд. Њатто соњиби кон Александрин 
њам... Баъди чанд ваќти дар ин љо кор карданаш ў дарёфт, ки 
Александрин низ дар ин љо одами нав будааст; кончиёни пештара 
– Врублевский ва Баршевская барои Кони Сўхта миёни худ љангу 
талошњо карда рафтаанд ва Александрин пули зиёд харљ карда дар 
волости Фаробу Моѓиён кончии машњур шудааст. Ва Ниёз дар ин 
љо њисобчї аст; ба тавсияи мактаб њисобчї шуда омадааст, акнун 
њар гоњ сухани Бобурро ки дар хонаи Равшанбой гуфта буд, ёд 
меорад: «Айби њисобчињои лаънатї...» Лекин чї айб? Намедонад ва 
андеша мекунад, ки њисобчию коргар ки шуд, чї мешавад? Албатта 
масъалаи музд будагист. Барои њамин Ниёз дар дил ќарор медод, 
ки хаддалимкон ба коргарон хуш ояд; коре кунад, ки мувофиќи 
кор музд гиранд, на ба мисли коргарони берўзии дигар љойњо, ки 
њаќќи худро ситонида натавонанд...

— Шумо мардуми Кўњистонро намедонед, Искандари азиз... 
Мардуми ин љойњо аз рўи ихлос ба кас наздик мешаванд, њамин 
ки ихлосашон гашт, на ба зўрї, на ба зорї, на ба зар онро баргар-
донда наметавонї. Онњо сипоњиро намедонанд – мисли мужикњои 
Россия, њар чї дар дил доранд, ба забон меоранд... Шумо аз ман 
калон, Искандари азиз, ба шумо аќл шуданї нестам, њамин ќадар 
гуфтаниам, ки мардуми Кўњистонро фиреб дода кор фармудан 
мумкин нест. Ман ин халќро баъдтар фањмидам, ваќти дар мактаб 
хонданам...

— Ту одами андак пе, Ниёз, хурд њам не... Тамомаи хурд не. Ба 
бисту се даромадї, аз ман шонздањ сол хурд, вале фикру андешаат, 
суханрониат аз они калонњо, одамони ботаљриба барин... Ман 
ин чизњоро мефањмам, лекин њоло имконияти ба коргарон музди 
зиёд додан надорем. Њар ваќте ки фоидаи ангиштро дидем, кадом 
ваќте ки ангишти мо шањри Панљакенту Самарќандро таъмин 
кард, коргарон музди хуб мегиранд... Ин таќрибан баъди омадани 
роњи оњан мешавад.

— Шумо гуфтанї, ки ангишт мардумро рўзирасон мешавад?
— На танњо рўзирасон, вазифаи ангишт дигар аст... Ту ин чизро 

бояд донї, дар мактаби туземї хондаї, њамаашро бояд донї: кони 
ангишт барои мо – разведка...

Ниёз мисли њамеша љавоб надода, ба фикр рафт ва баъди муд-
датњо сар боло карда ба ў рў овард ва боз чизе нагуфта љониби 
кўњњои баланд ва сиёњ нигарист: «Ин кўњњо аз офтоб ин ќадар 
сўхтаанд... аз бекасї ин ќадар сиёњ шудаанд...» Сонї ба хулосае 

омадагї барин нигоњашро аз кўњњо баргирифта ба рўи Алексан-
дрин дўхт:

— Шумо гумон мекунед, ки зери ин хоки сиёњ ќабат-ќабат...
— Њамин хел, ќабат-ќабат...– сухани ўро бурид ва табассум 

кард.– Агар ќабат-ќабат намебуд, зарурате надошт, ки русњову 
немисњову англисњо ба ин кўњистони сахт омада, азоби гўрро ка-
шанд ва баъзеашон зери хоки сиёњ шаванд, аз кўњу камар парида 
муранд...

— Ња-а, Кўњистон сахт, лекин љони мардумаш аз он сахттар... 
Њамааш аз бесоњибї, – худ ба худ мегуфтагї барин овоз баровард 
Ниёз.

— Њамин хел мурданњо?
— Не, ба кони Кўњистон соњиб шудани мардуми ѓайр аз бесоњи-

бист... Аз дасти мардуми Кўњистон намеояд, ки чизи худододро 
саришта кунад...

— Худо ба касе медињад, ки дорад... Баъд мардуми хориљї 
бењуда ба ин љо намеоянд. Ин кори капитали хориљї. Шарокат... 
Њукумати подшоњї медонад, ки танњо замин ва саховати он ме-
тавонад ќарзро адо кунад... Капитал-капитал, дунёро ба бозї 
медарорад ин чиз...

Фикри Ниёз ба дигар тараф банд шуд: «Шояд чунин корњо 
њам зарур бошад, шояд ба мардумони тањљої дарс шавад, шояд 
худашон роњи корро ёд гиранд, ё то ёд мегиранд, ки дар синаи 
кўњњо чизе намемонад?... Ба ин одамњо чї зарур? Ба хонаашон 
ангишт бурда гарм нашаванд, ин ќадар одамонро зулм карда, 
кор фармуда, музди ночиз дода, мољаро ба миён овардан барои 
чї? Барои фис мирї? Ња-а, инњо фиристодагони Александри III. 
Модом ки Александр ба сари Абдулањадхон тољи амирї гузош-
тааст, чаро мардуми мулки ў, гумоштањояш, фиристодањояш ба 
ин мулк наоянд?... Рост, подшоњ бояд ќарзашро адо кунад, аз 
синаи Кўњистон канда, ба пешонаи капиталистњо часпонад, кисаи 
онњоро пур кунад....»

— Њамин хел...
— А?
— Чї ба хаёл рафтї?
— Андеша мекунам, ки бояд аз шумо бисёр чизњоро омўзам: 

калимањои русиро ва баъд шикорро. Мегўяид, ки шумо шикор-
чии моњир њастед, вале ман то њол дар даст камон ё таппонча 
надоштаам...

— Хуб, ки камои ё таппонча надоштаї, аз камон ё таппонча 
тир паррондан кори хуб нест. Як фикр кун, ки ба кї лозим садои 
шуми он... А? Магар лозим аст? Албатта не. Лекин ту майл дошта 
бошї, ба шикор меравем; ба шикори архар.

— Майлатон...

...Вале баъди чанд рўз Александрин гуфт, ки шикорро бояд аз 
дигар тараф сар кард; аз коргарони оддї. Ниёз ба ин њарфи хўљаин 
чї љавоб доданро надонист, њайрон монд, ки чї зайл коргарро 
шикор кардан мумкин бошад? Шояд ў њазл кунад?

— Чї хел одамро шикор кардан мумкин?
— Наход ки ту њамин ќадар сода бошї? – њайрон ба рўи ў 

нигарист Александрин, – Ин кори осон: хоњї, ки коргарат аз 
фармонат сар натобад, аввал маошашро намедињї, сонї љарима 
меандозї ва...

— Ва ин роњи дуруруст аст?
— Магар не? Медонї, ки ў мањз барои рўзгузаронї ин корро 

мекунад, магар ин љои љони ў нест?
— Ва ин кор дер давом мекунад?
— То табар омадан кунда осудааст...
— Бе њамин њам ба сари халќи мањаллї зулму тааддї кам нест, 

то гулў ба ќарзи андоз ѓўтидааст... Андози дутарафа: андози Њу-
кумати подшоњї ва андози хўљаинони тањљої... Тасаввур кунед, 
ки шуморо аз ду лингатон гирифта, ду бузкаш ба ду тараф сари 
аспашро метобад...

— Ин чї гуфтагиат? – як ќад парида пурсид ў.
— Оќибати зулму таадї њамин хел мешавад...
— Њумм, – мадд кашид Александрин, аммо чизе нагуфт.
— Махсусан одамони ин љо бисёр ќавирўњ мегўянд, аз Иноѓбек 

омўхтагї мегўянд, – луќма доданї шуд Ниёз, аммо Александрин 
ранљида чизе нагуфт...

...Ба ќавли худаш «Ниёзи пойлуч њисобчї шудааст» вале наме-
тавонад, ки ба мардум ёрї расонад. Чунин нияти ўро баъзењо пай 
бурда маслињат медињанд, ки ба умеди ин мардум нашавад, дар 
гўраш чароѓ намемонанд, худашро бинад. Лекин Ниёзи дилсоф 
ѓами гўрро надорад, вай мехоњад, ки мардум осуда бошад, ќомат 
рост кунад, нафаси осуда кашад. То ба кай ќомати ў зери бори 
чандтарафа хам мешавад, то ба кай фишор оварда нафаси ўро 
мегардонанд. Дар ин музофот зулми чашмнадидаву гўшнашунидаи 
Иноѓбек бас набуд, ки боз зулми подшоњ, зулми калонњои водї 
пеш омад? Ва ростї, њоло одамон аз зери чодари ситами мири 
Моѓиён дур нашуда буданд. Акнун шоњу бойњо ба рўи ин санги 
вазнин борсанг мегузоранд...

...Ривоят мекунанд, ки Иноѓбек ягона бекест, ки ба амири Бухо-
ро сар нафаровардааст ва њатто ба даъватњои ў нарафта, беписандї 
кардааст. Амири Бухоро чанд бор одам мондааст, ки ба наздаш 
равад, аммо Иноѓбек сар кашида гуфтааст, ки ман лозим бошам, 
амир биёяд ва агар амир ба ман лозим шавад, худам наздаш ме-
равам... Амир илољ љуста, хостааст, ки ба воситаи мири Кеш, ки 
бародари Иноѓбек буд, беки саркаши Моѓиёнро ба даргоњаш 
биоварад. Мири Кеш худ назди бародар рафтанро ор дониста, 

дастае аз лашкаронашро фиристодааст, ки Иноѓбек биёяд. Иноѓбек 
«лозим бошад, худи бародарам биёяд» гуфтааст ва дидааст, ки ав-
зои кор бад аст, барои эњтиёт дар Моѓиён ќалъа сохтааст. Бек, ки 
ќалъаро сари ѓазаб сохтааст, ба назараш одам пашша метофтааст. 
Рањму шафќат барин чизњо дар дил ва даргоњи ў роњ надоштааст. 
Барои њамин мардум баъди ќалъаро сохтан онро «Ќалъаи ситам» 
ном нињодаанд. Халќ аз гил лой ошурда, пашму коњ њамроњ карда, 
ба пушти чакманашон бардошта, боло бароварда, ба рўи девори 
пањни ќалъа, ки њашт газ бар дошт, пахш мекарданд ва дар ќаба-
таш чўбњои арчаи аз кўњ бурида овардаашонро уреб хобонда, аз 
болояш боз лой зер мекарданд ва чунин њол њам рўй додааст, ки 
аз рўи каммадориашон, рафта, ваќти лойи пушти чакманро холї 
кардан афтида, чўбу лой гузошта, љасади зиндаи онњоро миёни 
девор гўр кардаанд, то ба дигарон дарс шавад, ки даргоњи Иноѓбек 
макру таќалро намепарварад, њиллаю найранг ба кор намеравад. 
Чашми коргарони берўзиро њамин зайл тарсонданї буд ў. Мардуми 
он љо Ќасри ситамро аз љасади одамї биношуда медонанд. Ва ин 
зулмест, мегўянд, баъди зулми амир Темур пурдањшаттарин, ки 
аз сари инсон манора рост карда буд... Боз золимии Иноѓбекро 
аз он медонанд, ки барои дастгир карда ва баста бурдани ў аз 
љониби бародараш љосусе омада буд, ин асрор њувайдо шуд ва 
Иноѓбек љосусро дастгир кард ва ќатл фармуд; њукми ќатл чунон 
буд, ки касе дар ягон замоне надида ва нашунида: деворро сўрох 
карда, сари љосусро аз сўрохї гузарониданд, аз гарданаш таноб 
андохта, нўги танобро ба тири љуфти гов бастанд, говонро говрона 
заданд, то сари љосус аз тан људо кунанд, вале њарчанд ки говон 
зўр заданд, сар аз тан људо нашуд. Сонї донишманде биомад ва 
фармуд: «одамиро азоб надењ, харпаи пояшро бибур!» Харпай 
бибуриданд ва сар аз тан људо шуд; каллаи пайваста ба харпай 
аз паи љуфти гов замин соида мерафт...

Ниёз андеша мекард, ки чї хел дар ин музофот зиндагї кардан 
мумкин аст, агар Александрин чунин ќиссаро фањмад, як рўз њам 
дар ин љо кор намекунад. Њарчанд ки Иноѓбек кайњо аз ин љањон 
гузаштааст, дили кас вањм мекунад; беки золим на ба њукми амир, 
на аз дасти бародару љосусон, балки ба аљали хеш мурд, аммо 
дањшати ў њоло њам ба сари мардум меборад... Ва боз андеша 
мекард, ки чаро ўро ба Киштўд нафиристода, ба кони Љилав фи-
ристоданд, њол он ки овозаи кони Заврон-Киштўд кайњо ба водї 
пањн шудааст, ба хаёли ў агар ба Киштўд мефиристоданд, хубу 
бад бошанд њам, баъзе шиносњоро дучор мешуд, балки нашинох-
танашон њам мумкин, агар аз чашмони тезаш каси ўро дида фарќ 
накунад, дар либоси аврупої ин љавони шапкабасарро ба зудї 
шинохтан диќќати махсус мехоњад. Вале дараки ба водї барга-
штани Ниёз пинњон намонд; хешовандон хабар ёфта ба суроѓи 
Ниёз омаданд. Аммо ўро диданду нашинохтанд – амакаш Аёз ўро 

нашинохт, лекин Ниёз ўро хуб шинохт, шинохту сирр надод, сонї 
њамаи кирдукорњоро пеши назар оварда, дар дил хулоса кард, ки 
ба њамаи он чизњо Аёз чї гуноњ дорад. Магар аз Ќошѓар кўчонда 
овардани ў гуноњ аст? Ба ин савол Ниёз љавоб ёфта наметавонад. 
Бори дигар ќиссаро аз лавњи хотир гузаронида, ба хулосае омадан 
лозим, ки айбу гуноњи кист? Магар чунон кардани амак гуноњ буд 
ё савоб? Магар ў ятиму дарбадар шудани додарзодаашро мехост? 
Ниёз љавоб ёфта наметавонад. Ба ќавли калонњо «амри таќдир, 
ќисмат», аз ин чиз љои гурез нест... Њамин хел бошад-набошад, 
њамааш даргузашт. Њоло чї кор кардан лозим? Худро шиносонад 
ё пинњон шавад?

— Ќаландарњо барин киро мељўед? – Мансури моѓиёнї, аз рўи 
фармудаи Ниёз, пеш омада пурсид аз онњо.

— Мирзониёзро, Мирзониёзи киштўдиро... аз рўи шунидамон 
мактаб хонда ба ин љо калон шуда омадааст.

— Намедонам, калони мо – урусњо, немису англисњо... нади-
даам, ки тољик ба сари мо калон шуда омада бошад. Агар маќ-
сад коргар шудан бошад, ман ба калонњо гўям, шуморо ќабул 
кунанд.

— Не-е, дар мулкамон кор ёфт мешавад, мо њам њамин хел 
кон дорем; дар худи Киштўд, аммо... аммо бефоида, – шавњари 
аммаи Ниёз, ки њамроњи Аёз омада буд, аз дигар тангкўча даро-
мад кард.

— Чї хел бефоида? Магар музд намедињанд? – њайрон шуд 
Мансур.

— Гап дар музд не, аз рўи китобњои ќадима, синаи кўњро, ки 
кофта дилу љигарашро кашида гирифтї, дарунаш ковок мешавад 
ва як рўз не, як рўз фурў меравад, – воњимаангез гуфт Бадал.

— Э-э, бародар, лозим шавад, далу љигари худатро њам ме-
гиранд.

— Ин осонтар аст, нисбат ба дилу љигари кўњро кашидан...
Ба назар онњо бањс мекарданд, аммо Аёз аз байни касони гир-

ду атрофи кон нишонаи Ниёзро мељўяд: «Ана ин... Не, ин ќадар 
барваќт пир шуданаш мумкин не... Ана инаш... њатто ба тољик 
монанд не, инаш... Мўи сар ўро бубин, мўи сари зан барин... Инњо 
коргар, сару рўяшон сиёњ, вай бояд калон бошад, салавот дошта 
бошад...»

— А, почо, – ба Бадал рў овард ў, – њавай Мирзониёз не? – каси 
аз дањанаи кон баромадаро нишон дода пурсид Аёз.

— Не, вай не, – сирро бой дод Мансури зард.
Аёз ки диќќаташ ба дигар тараф банд буд, ба чунин љавоби ў 

таваљљўњ карда, пурсид:
— Пас, шумо медонед, ки Мирзониёз дар куљост?
— Не, намедонам, – оѓози ў дупўста баромад.
— Ба њурмати худо, аз овозатон маълум, ки медонед.

Рўи бањси онњо касе наздик шуд, ки рўяш љавону њайкалаш 
калон метофт. Аёз ўро дида як ќад парид, ки бародараш Фаёзро 
дида бошад ва ба Мансур теѓ кашида нигоњ кард, аммо Мансур ба 
нигохи ў эътиборе надода, ба љавони пеш омада мурољиат кард:

— Рафиќ Равшанбоев, фармудаатонро иљро карда натавонис-
там!...

«Барои чї Равшанбоев? – ба худ савол кард Аёз ва гўё ки саво-
лашро ў шунида бошад, рост ба чашмони Мансур зењн монд.– А, 
чаро?.. Вай писари Фаёз...»

Аёз базўр худдорї мекард; мехост, ки дод зада, пеш рафта, ўро 
дар оѓўш гирад, аммо аз сухани Мансур дар њайрат монда буд 
– тамоман одами дигар, одам ба одам монанд шуданаш мумкин, 
аммо ба ин дараља не; ба Фаёзн кайњо хок гашта ин хел монанд 
шудан... Мўи пушти лаб ва карч барин риш гузоштанаш ба ода-
мони дигар љо монанд мекунад ўро, дар тољикон ин хел ришу 
мўи лаб гузоштан расм нест ва дар ин синну сол онњо ин корро 
намекунанд. «Мирэониёз нестї? Ту писари Фаёз нестї??» ѓулѓула 
мекунад ин савол дар забону дањони ў, аммо љуръати пурсидан 
надорад, рафту ў набошад, малол мепирад.

— Кай тавониста будї, ки акнун тавонї, – гуфта Ниёз бепарво 
аз назди онњо дур шудан хост.

— Шумо...– пеш омада пурсид Аёз, аммо давоми сухан дар 
дањонаш монд. Ба Бадал нигарист ў ва дид. ки вай ба аломати 
тасдиќ сар љунбонд ва баљуръат ба љавон наздик шуда дасти салом 
дароз кард: – Ба назарам гарм метобед, ба бародарам мемонед; 
ба Фаёзи рахматї...

Ниёз ќадам боздошт ва магар косаи сабраш лабрез шуд, ки 
худдорї карда натавонист; фарох шудани паррањои бинї ва љун-
бидани лабонаш гувоњи тан додани ў буданд: «Чаро ба ёдам овар-
дї?» њамин хел аз Аёз пурсиданї шуд, аммо аз забонаш дигар 
чиз баромад:

— Кадом Фаёз?
— Фаёзи киштўдї.
Дили Ниёз андаке зад, танаш араќ баровард. Ў амакашро ши-

нохт, маќсадро њам фањмид, аз падар рў гардонда намешавад; бояд 
«ња, ман писари Фаёзи киштўдї» гўяд, аммо сари зуъм забонаш 
намегардад. Мансури зард чашм ба дањони Ниёз медўзад, ки чї 
мегуфта бошад.

— Мирзоннёз, моро бобот фиристоданд, – пеш омада ва Ниёз 
будани ўро дониста, гуфт Бадал.

Ниёз чизе гуфта натавонист. «Бобот фиристоданд» ришхан-
домез табассум кард ў ва рафт. Њамроњи Мансури зард рафту 
даруни кон даромад ва баъди интизории зиёд кашидани онњо ёри 
Александрин баромад. Александрин дастон пушти бар карда ва 
чашми айнакдор ба роњи ноњамвори пур аз кўрсанг дўхта, ќадам 

ба пеш партофт. Ниёз гўё ба гардани баста аз паси ў мерафт, аммо 
мењмонон дар дил шодї доштанд, ки раги гарданаш мулоим шуда-
аст, боз «хешони Ниёз њастед?» гуфтани марди рус онњоро хушнуд 
кард, ки Ниёз ба ў кї буданашоиро фањмондааст. Ба њаёли онњо 
Ниёз бо ин мард маслињат карда, эшонро ба мењмонї мебарад. 
Њамин тавр њам шуд; онњо ба хонаи Ниёз рафтанд – хонаи санг-
девори хурд, ки дар гўшаи боѓи калони амаки Салоњиддин воќеъ 
гаштааст ва Ќалъаи дањшати Иноѓбек аз ин љо хуб метобад. Ба 
назар Ниёз аз чунин манзил доштан шарм мекард, шояд барои 
њамин мењмононро ба хона даъват накард, ин кори Александрин. 
Гўё ин њавлї аз они пайвандони Иноѓбек аст ва Ниёз аз он љо 
будан ибое надорад, аммо ин чиз ба Аёз нафорид, «Ё њу!» аз ин 
љо бояд барої мегуфт, гўё худро њомї ва пайванди ягона дониста 
ба ў маслињат медод ва боз аз Александрин хоњиш мекард, ки 
њамроњи Ниёз ба Киштўд равад.

— Дар мулки мо њам ангишт њаст, мўњтарам Искандар.
— Медонам, – табассум карда гуфт Александрин, – ангишти 

аъло дар мулки шумо, аммо кораш душвор, воситаи кашондан 
нест... Лекин талоши Боуэр зўр, аз мо гузарондан мехоњад... Вале 
мо...а, Мирзониёз? Даст ба каш намешиштагистем?

Ниёз сар љунбонд, абрўяш гирифта аст, лабаш табассум наме-
кунад. Ба назари Аёзу Бадал, ки маддаи дили ў ба ин наздикињо 
холї намешавад, дардаш сахт; њар каси ба падару модар муњаббат 
дошта чунин рафтор мекунад ва агар баъди сари падару модар касе 
ба ў мурувват накарда бошад, аз њама чиз эътиќодаш мегардад.

— Мирзониёз, дар Кўњистон нооромї, – ба Ниёз фањмонданї 
шуд Бадал, аммо Ниёз ба сухани ў эътибор надод. Александрин 
аз сухани ў маънї кашиданї шуда пурсид:

— Чї хел нооромї?
— Андозњои чандтарафа аз сару гўши мардум дамидааст, 

халќњо намедонанд чї кор кунанд; ин њукми бешабононро мегўеду 
зулми ќозию аминро мебинед, бадтараш шиканљаи валаснои нав, 
ки барои губернатор сарват љамъ мекунад.

Александрин мадд кашид ба маънии «аљаб». Аљаб, ки кўњисто-
нињо андозњои шоњонаву амиронаро хуш надоранд, ба ќадри хеш 
мерасанд... ва шубњае нест, ки балво ба миён ояд. Аммо фикри Аёз 
ба дигар чиз банд аст: «Бобот гумон карданд, ки ту саѓираи сархўр 
њастї, шумќадам њастї, њама бало ту; барои ту шуда писарашон 
мурд, барои ту шуда миёни бародарон љанљол хест, барои ту шуда 
бобо бо Маликбой пасту баланд гуфтанд... гўё дења њам барои ту 
шуда љунбид ва боз миш-мишу гапу калочаи дења...»

— Чї гуфтї, Мирзониёз, рафтан даркор-а? – њама андешањоро 
хулоса кардагї барин гуфт Александрин.

Ниёз китф дарњам кашид:
— Шумо рафтагор њастед?

— Чаро не? Аз дўст як ишора, аз мо ба сар давидан... Ман ин 
масалро бисёр мешунавам, барои њамин ба шумо гуфтам.

Дар чењраи Аёз дигаргунї пайдо шуд; хушнуд гашт. Оњиста ба 
Бадал гўшаи чашм кард ва ба Ниёз нигарист, ки ин њарфи марди 
русро чї хел ќабул мекунад. Аз намуди зоњирии Ниёз чизеро пай 
бурдан душвор буд.

— Чї гуфтї, Мирзониёз? – худдорї карда натавонист Аёз.
Ниёз ба Александрин нигарист.
— Дар љойњои шумо шикор мешавад? – гўё розї буданашро 

ба чунин сурат фањмонд.
— Мешавад, оњую кабку харгўш...
— Хук чї?
— Мешавад, лекин мо онро шикор намекунем, – андаке рўй 

турш кард Бадал.
Александрин табассум кард: «Медонам, шумо хукро њаром 

медонед...»
...Александрин ваъда доду нарафт, гўё ба дили Ниёз нигоњ 

карда нарафт ва хешон парешон гашта боз омаданд.
— Чаро нарафтї, Мирзониёз?
— Хўљаин имкон наёфт.
Аёз медонист, ки айб дар хўљаин не, балки худи ў рафтан на-

мехоњад, дилмонда аст.
— Ниёз, хешонат аз ту чї мехоњанд? – њайрон монда пурсид 

Александрин.
— Худашон њам намедонанд, ки чї мехоњанд.
— Як бор рафтан лозим барин, – хеле андеша карда гуфт 

ў.– Аспњоро зин бизан...
...Дар даромадгоњи дењаи Некон Александрин якбора лаљоми 

аспашро кашид, аспро боздошт ва ба сиёњхокаи бари адир, ки 
њамагї чанд ќадам аз роњ боло буд, бадиќќат нигарист. Адир 
ба ќолаби танўр кома шуда буд. Ў аз асп фаромад, назди танў-
ра рафт, бо думи тозиёна хокаро тит кард ва «об дар кўзаву мо 
ташналабон мегардем» гуфт.

— Ин танўра ќисса дорад, хўљаин, – маънии сухани ўро фањ-
мида изњор кард Бадал.

— Он ќадар ба ќисса монанд не-ку? – тањкобї мекардагї барин 
гуфт Александрин.

— Шояд барои шумо ќисса натобад, лекин барои мо ќисса, 
њатто фољиа.

Александрин ќомати андаке хам кардаашро рост гирифта ба 
ў нигарист.

— Хайр, чї хел фољиа будааст?
— Абдуљалил ном марде дар кони Заврон коргар буд. Баъди 

шўриши кони Заврон ў корро партофта омад ва хост, ки худаш 
кон кушода, њамин ангиштро канда истифода барад. Њамин хел 

њам кард: чанд ваќт ангишт канд, ба харњо бор карда, бурда ба 
чойхонањои Панљакат фурўхт, рўзаш ба болои ангишт монд, аммо 
ангишт ба ў суд накард. Зимистони ин љойњо сахт меояд. Аб-
дуљалил мулки худам, моли худам, гуфта, оташи хонадонашро 
аз ангишт кард; ангиштро дар оташдон лух мегўронду сонї ба 
сандалї меандохт. Ва боре њамин хел шуд, ки касе аз хонаи Аб-
дуљалил берун набаромад. Њамсояњо даромада бинанд, ки њама 
дандон ба дандон мондаанд...

— Кореро, ки намедонї, чаро даст мезанї? – сўи асп ќадам 
зада гуфт Александрин, ки гўё аз чунин кони бехосият дилаш 
монда бошад.

Онњо савори аспон миёни дењаро мегузаштанд, занњои дења 
одами шапкабасари айнакиро дида мегурехтанд, мардон бероња 
мешудаид, вале кўдакон бодиќќат менигаристанд, ки мењмонњо 
ба хонаи кї мерафта бошанд. Ниёз намехост, ки ба он њавлие, ки 
фољиаи падарашро дида буд, равад.

— Амак, аввал як сари ќабр равем, – изњор кард Ниёз, ки ба 
гўристон рафта ба дидори падару модар мерасида бошад.

— Меравем, шери амак, лекин аввал боборо дидан лозим, сонї 
њамроњи он кас меравем.

Аёз онњоро на ба хонаи худ, балки ба њавлии бобо бурд. Ниёз 
безобита шуд, гўё ўро ба љое мебаранд, ки њаргиз њавас надорад; 
дилаш ба тањлука афтод, алалхусус барои ин марди рус, ки «ко-
фирро овардї» гуфта фўку димоѓ накунанд. Ња-а, он гоњ Ниёз ди-
лашро холї мекунад, агар њамин хел гўянд, Ниёз маддаи дилашро 
мекафонад: Кї исбот карда метавонад, ки кофир киву нокофир 
кї? Кофириву нокофириро чї тавр фарќ кардан мумкин? Магар 
дар пешонаи онњо навишта шудааст? Ё дар пешонаи мо навишта 
шудааст, ки кори аз дастамон меомадагиро карда наметавонем? 
Ё аз дастамон танњо некї меояд? Он гоњ дурўѓ мебуд, агар њамин 
хел менавиштанд, дурўѓ мешуд... А, бобо! Инро ба шумо кї гуфт? 
Магар русе, ки ба кас некї мекунад, мусулмон нест? Магар му-
сулмоне, ки бадї мекунад, кофир нест? А, бобо! Ё дар ин ваќтњо 
фарќ нест? Ё дар чунин мавридњо кас кар мешавад, кўр мешавад, 
лол мегардад? А, бобо! А, бобо!?...

«Ё ту њам Намозу Фаёз шуданї њастї?!» садо омад аз њавлии 
тарафи рост. Ниёз ин суханро шунид ва гўё аспи ў не, худи ў хаёле 
бозистод ва барои он ки ин њарф такрор нашавад, бори дигар 
гўшаш садо надињад, аспро љилав зад. Аспи ў њамлаи аз аспњои 
дигар гузаштан кард ва ў ба худ омада инони онро бозкашид.

«Ту бо каланд нею бо табар зада куш!.. Агар ќонуни бародарї 
њамин бошад, зада куш! Куш! Баъд ман ба худои мењрубонат арз 
кунам, ки то њамин хел намоиш додана, аз њар насл як писар 
биофар!..»

Вале Ниёз дигар ба чунин њарфњо гўш надода, аз куљо маънии 
ин њарфњо ба гўши Александрин даромад, ки «Бародарон љанг 
мекунанд?» гуфта пурсид.

— Њамин хел барин, лекин суханашонро намешунавам, ки чї 
мегўянд, – худро ба нодонї зад, Ниёз...

...Табаќањои дарвозаи баѓдодии асалранг ба ду пањлў кушода 
шуданд ва зери дарвозахонаи обзадаву рўфта пири нуроние ме-
истод; ду даст пеши бар, андаке сараш хам буд, ки риши сафедаш 
дар сари дилаш ќат гашта. Александрин ба ин њайкали зинда 
бадиќќат нигарист, то ба хотир гирад. Мўйсафеди нуронї чунон 
ки намоз мегузорида бошад, сарашро андаке ба пушт майл дод 
ва боз хам кард. Ниёз намефањмид, ки ў барои чї чунин мекунад. 
Пирамард тамоман дигар шудааст; як тори мўяш њам сиёњ не, 
тамоман ордранг гаштааст. Александрин тааљљуб мекунад; ба 
Ниёз менигарад, ба бобо менигарад: «Аппарати суратгирї овар-
дан лозим будааст.» Ба бобои пир чї шуда бошад, ки ин ќадар 
гўё ки савораи аспи разм бошад ва сари зин намоз мегузорида 
бошад, сар хам мекунаду рост, аммо рўяш на ба ќибла, балки ба 
офтоббарост. Ин маъниро Аёз мефањмад, Мирзобадали домодаш 
мефањмад, вале Ниёзи љавон аз ин чиз маънї кашида наметавонад. 
Аспи Александрин по мезанад, соњибаш лаљоми онро сахт кашида, 
ѓарќи тамошост. Руи бомњои њамсояњо ва сари деворњои наздик 
пури бачча, тамошо мекунанд, вале онњо њам намефањманд, ки чї 
њодиса њаст. Шояд баъзењо Ниёзро шиносанд, вале кўдакони хурд-
сол намедонанд, ки савораи љавон чаро ба савораи шапкабасар 
таќлид карда либос пўшидааст. На танњо калонсолон, кўдаконе, 
ки ин њолро мебинанд, ба мўйсафед ба чашми дигар менигаранд; 
магар ў дар ин синну сол аќлашро хўрдааст, ки дами дарвозааш 
намоиши кофиронро ташкил кардааст.

Мўйсафед бори дигар сарашро ончунон пасу пеш бурд, ки 
ваќти «оллоњу акбар!» гуфтани намозаш мекард.

Александрин ба Аёз нигарист: «Сад афсўс, ки аппарат наовар-
дам».

Аёз гўё ки дањон кушояд ба ин хомўшї халал мерасонида бо-
шад ва ё њарфашро ин марди рус намефањмида бошад, ба ишораи 
сару чашм аз асп фурў шудани ўро талаб кард. Александрин аз 
асп фаромад. Дигарон низ. Пирамарди сафедмўй, ки дар ин обрав 
нашудагї корро мекард, чашм боз карда онњоро дидагї барин 
сурфид. Аз пањлўи чап касе пайдо шуд, ки дар дўш гўсфандеро 
бардошта омад ва долсурат гашта гўсфандро аз болои гарданаш 
ба замин гузошт ва барои он ки барнахезад, бо зонуи рост гардани 
онро пахш кард. Аз миён ресмонеро бароварда, ду даст ва пои 
чапи гўсфандро љамъ оварда куллук кард ва ба пањлўи чап даст 
бурда, корд аз ѓилоф кашид.

Александрин ба Ниёз нигаристу ба Аёз ва њама ки хомўш бу-
данд, ў низ гап занад, гуноњ мешуда бошад, хомўш монд... Пира-
мард њамон зайл меистод...

...Ниёз ќассобро шинохт: «Наход, ки касби ў хунрезї бошад?» 
аз дил гузаронд ў, аммо љуръат намекард, ки садо бароварда ама-
ли ўро боздорад. Ў низ гумон мекард, ки як маъракаи шарифи 
пурфайзест, ки мамониат кардан бар зарари худи кас аст. Ниёз 
намехост, ба ростї, ки намехост ин марди «хунхор» мўи гардани 
шир барин сафеди гўсфандро сурх гардонад. «Бисмилло-Халилул-
ло-оллоњу акбар!» садо баровард Намоз аввалин ќурбонии оламро, 
ки ба номи худо бояд мешуду худо дасти Иброњим Халилуллоњро 
боздошта, писари ў – Исмоилро нахустин ќурбонї њисобида буд, 
ба ёд овард... Хун на танњо гардани гўсфандро сурх кард, балки 
фаввора зада аз остонаи дарвоза берун парид ва то либоси онњо 
рафт, ки эшон худро пас кашиданд. «Барои Александрин!» аз дил 
гузаронд Ниёз, лекин дар дил ањд кард, ки аз гўшти ин љонвар 
нахўрад... Гўсфанд хир-хир кард ва хун дар рагаш љўшид ва шид-
даташ паст гашта бар ќадди пашми гарданаш таровида ба замин 
мерехт. Чашмонаш кушода, гўшњояш чур ва забонаш газида бу-
данд – дароз мехобид. Пои кушодааш њам аз њаракат монда буд. 
Намоз магзї зад. Гўсфанд як пуршаст ларзид, пои кушодааш ба 
замин расида љониби мењмонон хок андохт... Намоз хуни кордро 
ба пашми гўсфанд пок карда, болои гўсфанди кушта гузошт, пои 
бастаи онро кушод. Ва љониби падараш, ки њоло њам њайкалсурат 
меистод, нигарист. Пирамард, магар маросими хомўшї ба охир ра-
сид, ки дастони пеши бар доштаашро кушод ва ќадам пеш андохт. 
Аввал бо Александрин вохўрї кард. Ниёз инро аломати нек донист. 
Сонї ў оѓўш калон кушода љониби Ниёз омад. Ниёз њис кард, ки 
пирамард ўро дар оѓўш кашида, навозишкорона тахтапушти ўро 
кафмол карда, мегиряд. Вале ин чиз, мењрубонона бошад њам, ба ў 
нафорид... Инаш майлаш лекин барои чї Намоз њам айнан мисли 
падараш њамин корро мекунад? Ў низ мегиряд... Ѓашовар! Чунон 
ѓашовар, ки Ниёз намедонад, чї зайл ўро аз оѓўшаш дур андозад. 
Чунин рафтори Намоз дар њељ китоб намеѓунљад. Махсусан дар 
дили Ниёз. Пирамард њоло њам гиря мекунад, ба гўшаи дастораш 
ашкашро пок мекунад. Лабонаш мепаранд; мазмун: «марњамат» 
гуфтан мехоњад, аммо буѓзи гулўяш намегузорад, ки сухан кунад. 
Вале Намоз тавонист, ки њамин корро иљро бикунад: «марњамат 
ба хона!» гўё аз фурсат истифода бурда гуфт ў ва дар овози ў 
низ як навъ ларзише мушоњида карда мешуд, аммо Ниёз њайрон, 
ки дар дили чунин кас чї хел метавонад њиссу шафќате бошад. 
«Марњамат!» боз хоњиш кард Намоз, лекин намефањмид, ки чї 
зайл њайрати Ниёзро меафзояд: «Чаро Намоз ба даргоњи ў њукмра-
вої мекунад? Наход, ки ба бобо мањз њамин хел одамон маъќул 
бошанд? Бадтарин писар, љаллод, хунхор (аз назари Ниёз), лекин 

Аёз бетараф; мењмон барин, аќаллан наметавонад, ки мењмонони 
овардаашро пеш хонад.

— Омин! Ќадам расид, бало нарасад! – дар пойгањи хона ни-
шаста садо баровард пирамард, даст ба руй кашид ва боз дастон 
ба пеши бар оварда одоб кард: – Хуш омаданд!

Александрин, ки ба чунин одатњои тољикї борњо дучор омада 
буд, чандон ба њаракатњои онњо эътибор надода, бештар ба чўб-
корї будану ќабзафурўмонии хона менигарист ва чизеро аз дигар 
дидањояш фарќ кардан мехост:

— Бобо, ин тахтањоро аз Русия овардед?
— Не, писарам, сафедорњои боѓи Њуснобод, – равшан љавоб 

дод бобо ва боз интизор шуд, ки ягон чизи дигар мепурсад, аммо 
мењмон ба Ниёз рў оварда сар љунбонд. Вале чї муаммое бошад, 
ки бобо ваќти оѓўш кардани Ниёз он ќадар гиря карда, то хона 
даромадан њиќичоќ гирифту њоло ягон дањан аз Ниёз намепурсад, 
ки ањволаш чї хел аст: – Хуш омадед, хуш омадед! Нури дида, тољи 
сар! – гуфта берун баромад. Аёзу Мирзобадал низ баромаданд...

— Бобон худат? – хонаро холї дида пурсид Александрин.
— Хамин хел барин, – табассум карда гуфт Ниёз.
— Туро писари кадом бой мегўянд-ку?
— Магар инњо бой нестанд? – шўхиомез пурсид Ниёз.
— Бой барин, – гуфт Александрин ва андаке истода илова кард: 

– Аз бой дида ба одами худотарс бештар монанд.
— Чї хел? – њайрон шуда пурсид Ниёз.
— Нуронї, имон дорад... Ман аз истодаш донистам, ки имон 

дорад.
— Шояд, – гуфт Ниёз ва солњои пешинро ёд оварда ранги 

рўяш андаке канд. Њамон солњоеро ки мурдани Ниёз яќин буд, 
вале касе њимоят намекард. Њоло Ниёз аз он касоне, ки он солњо 
некие ба хотираш боќї гузошта бошад, Сабзинаро ёд мекунад; 
Сабзинаро, Сабзинаро, Сабзинаро...

«Оњ Намози шум, чї хел рўят шуд, ки маро ба оѓўш кашида 
гиристї? Барои чї? Барои бародарат? Ё барои ранљњои кашидаи 
ман? Худат њам намедонї... Шояд барои пушаймониат бошад? 
Инашро њам намедонї, медонам, ки њељ гоњ барои ман намегирйї, 
мегиристї, барои мурдаи бародарат Фаёз мегиристї...»

Садои ба равѓани тафсон андохтани гўшт баромад, сонї бўяш 
омад.

... Фарози ќабристон. Одатан гўристонро дар баландињо ме-
созанд, ки мурда таги по нашавад. Худи ў дар зиндагиаш чї хел 
буд, фарќ надорад, лекин мурдааш бояд дар баландї бошад; њама 
– баробар, дар баландї бошанд. Ниёз њамроњи Александрин, бобои 
пираш ва дигарон фарозро баромада њис мекунанд, кн гўристон 
хеле баланд аст. Ќабристон рафтаи хоњиши Ниёз аст, гумон накар-
да буд, ки Александрин низ сари гўри падару модари ў меравад. 

Инаш њамроњї, лекин ба Намоз чї лозим, ки њамроњи ў равад? 
Ниёз ба бобои пираш мадад мекунам, гуфта, ба вай нигарист ва 
як назар Намозро дид, ки чї рангу рўе дорад. Вай сархам мерафт. 
Шояд дар сар андешаи он рўзро дошт ва фикр мекард, ки Ниёз 
гуноњи ўро бахшида метавониста бошад. Вале Ниёз намедонад, ки 
ба њамаи он кирдорњо кї айбдор буд; шояд айби таќдир бошад? 
Инро худи ў андеша накунад, касе намедонад, лекин сархамиаш 
чї маънї дошта бошад? Шояд пеши пояшро дида дурусттар ќадам 
гузорад? Шояд тавба кунад?.. Ниёз њељ чиз намефањмад. Гумонаш 
– бобои пир аз ин фарози якрост, ки гунањгору бегуноњро баробар 
мебардорад, баромада натавониста, азоб мекашад, вале гумонаш 
хато баромад: пирамард асояшро ба замин муттако карда, бо ќув-
ваи даст вазнашро боло мекашид ва пойњояш сабук мерафтанд. 
Аммо писари хомфарбењи ў Намоз дам кардагї барин вазни худро 
базўр мекашид. Аз сару гарданаш араќ мешорид. Дањон кушода 
нарас мегирифт. Ниёз хост ба бобои пираш не, балки ба амакаш 
– Намоз мадад кунад, аммо ќадами рост рафтааш пањлў нагашт. Ў 
гумон дошт, ки Намоз аз хомфарбехї ин ќадар араќ кард, фарози 
ќабристон зўр омад, вале таги дили ўро касе намедонист, пай на-
мебурд, ки ў дар ин лањза чї ќадар метарсад, чї ќадар вањм дорад; 
мабод ки дар рўи гўристон, миёни гўрњои наву кўњна, байни гўрњои 
фурўрафта бо ў коре шавад. Вай хаёл мекард, ки худ аз худ ягон 
гўр фурў меравад ва ў бо ду пой фурў мемонад. Ўро касе ба гўр 
намегузорад. балки худаш ба ду по фурў меравад... Ё мешавад, 
ки Фаёзи рањматї аз сўрохии гўр даст бароварда аз пояш дошта 
мекашад, то дигарон хабар меёбанд, кн зери хок мемонад. Ё худо 
љонашро мегираду миёни њамин гўрњо меафтаду мемирад... Дили ў 
бозї мекунад: тапида-тапида то гулўяш меояд, вале Намоз дањон 
намекушояд, то он барояд; вай базўр нафас мегирад, вале лаб во 
намекунад. Њангоми сахт нафас кашидан паррањои биниаш ба 
њам часпида, намегузоранд, ки њаво дарояд...

Ниёз як баргашта нигарист, ки Намоз нишастааст: «Ба он кас 
чї шуд?» – хомўширо шикаста пурсид аз бобо. «Дар умраш кори 
сиёњ накарда бошад, – ѓурунгид бобо, – гумон дорад, ки бойбачча 
аст». Ин сухан ба Ниёз хуш наомад. Медонад, ки њар коре шуда 
бошад, аз дасти худи ў шудааст, њар навъе, ки гашта бошад, бобо 
медонад, акнун норозиёна мегуяд, ки дар умраш кори сиёњ накарда 
бошад. «Мадад кунам»? савол кард аз худ, ќадам боздошт.

— Ту њам монда шудї? – пурсид бобо.
— Не-е...
— Аз ин љо танњо бегуноњон озод мебароянд...
— Магар амаки Намоз гуноњ доранд? – худро ба подонї зада 

пурсид ў.
Бобо љавоб надод. Ў низ худро ба нодонї зада асо ба замин 

сахттар тира кард, ки вазнашро кашад. Ниёз баргашт. Назди 

Намоз омада «Чї шуд, амак?» гўён пурсид. Вале пай набурд, ки 
чї хел мўи сари Намоз мисли тољи шонасарак фаххида рост шуд. 
Ин њолату њаяљонро ба љуз Намоз касе дарк карда наметавонист.
Ў бархост; барои амак гуфтани Ниёз бархост ва ўро оѓўш карда, 
гирист. «Ман гумон накарда будам, ки гуноњи маро мебахшї...» 
дар гўши ў гуфт Намоз ва Ниёзи зирак пай бурд, ки ў дар чунин 
лањза њам найранг мекунад.

— Шумо дар назди ман чї гуноњ доред, ки бахшам? – ќасдан 
пурсид Ниёз.

— Худат медонї...
Ниёз ба бобо нигарист. Онњо парво накарда мерафтанд, вале 

«Беаќл ту, Ниёз» гуфта таъна кардани Аёзро касе нашунид.
— Маро бубахш, додарзодем! – мастњо барин такрор кард ў 

ва боз худро дар гардани Ниёз андохт.
— Шумо њамун гўсфандро бењуда куштед, гуноњатон аз њамон 

љо зиёд шуд, – ќасдан гуфт Ниёз.
Намоз гардани Ниёзро рањо кард. Ба ў нигарист; ба чашмонаш 

нигарист. Пай бурд, ки Ниёз кадом гуноњро дар назар дорад. 
Ниёз низ чашм аз чашми ў намеканд. Намоз сар љунбонд: «Не, 
ту гуноњи маро бахшила наметавонї.»

— Рафтем! – ин дафъа ба амак гуфтан забонаш нагашт.
— Не, – сар љунбонд Намоз. – Ту рафтан гир... Ман ин фарозро 

баромада наметавонам... Ту намедонї, ки ин чї хел фароз аст...
— Медонам...
— Аз куљо медонї?
— Бобом гуфтанд...
Намоз хомўш монд. Боз сар хам кард. Андеша дошт...
— Гардед, шумо аллакай бегуноњ шудед...
Як ќад парида сар боло кард Намоз:
— Ту, бачча, ин гапњоро аз куљо медонї?
— Медонам... Касе, ки гуноњашро ба гардан мегирад, ў бегуноњ 

аст, – худро одами калон њисобида гуфт Ниёз.
— Не...– Ў боз сар хам кард ва њамон зайл ба Ниёз маслињат 

дод: – Ту рав, ман рафта наметавонам.
— Парво накунед, гунањгору бегуноњ оќибат њамон љо меравем, 

– нињоят кафид Ниёз, вале Намоз аз ин њарфи ў на ќадам пеш 
андохт, балки нишаст. Вай гумон кард, ки Ниёз бо њамин сухан 
њама чизро гуфт ва ќасосашро гирифт... Ниёз њамроњи ў нишаста 
натавонист. Бирафт. Фарозро на танњо тез, балки тозон баромад, 
ки њам онњоро дарёбад ва њам фаромўш кунад, ки амак дошт ва 
миёни эшон чї њарфњое шуд.

— Оварда натавонистї? – мароќ зоњир кард бобо.
— Оварда натавонистам...
— Ба кадом рў њам меояд, – гўё бобо дар бораи писараш не, 

балки дар бораи кадом каси бегона ва ё душмани љонаш њарф ме-

зад. Ниёз ин њарфи боборо пай бурд, вале натавонист, ки «худатон 
чї?» гўяд, натавонист бигўяд, ки «он ваќт худатон куљо будед? 
Чаро он ваќт дами каланди писаратонро гирифта натавонистед? 
Чаро дар хоби ѓафлат монда будед? Чаро мани сарлучу побарањ-
наро аз оворагињо бознадоштед?» Ва саволњои зиёде...

Онњо миёни ќабрњоро мегузаштанд. Пайроњањое буданд миё-
ни гўрњо. Ниёз њайрон буд, ки ин ќадар кї ба ин љо омадааст, 
ки миёни гўрњо пайроњаи равшанест? Магар ба ягон кас ќабри 
падару модари ў лозим будааст? «Шумо њар ваќт меоед, бобо?» 
савол кард Ниёз, вале љавоб нагирифт, фаќат пай бурд, ки андаке 
пои рафти бобо суст шуд ва боз худро дошта, саволи набераро 
нашунида ангошта пой партофт...

«Шояд бобом набошад... Не, њељ мумкин не, ки Сабзина...»
— Ё оллоњ!» – садо баровард бобо ва њар андешае, ки дар сари 

Ниёзу дигарон буд, пароканда кард. Маълум, ки бобо низ то ин 
ваќт банди андешањо будааст. Ў дар сари гўрњо ќарор гирифт. 
Баъд нишаста андаке нафасашро рост кард ва ба ќироати оят 
гузашт. Ниёз ба гўрњои њамворгашта менигарист. Ду гўр хокашон 
тит шуда, ба сўи њамдигар омадаанд, њамчунон ки ягон кас мах-
сус омада ин корро карда бошад. Паи чангол не, паи каланд не, 
худи хок лаѓжида омадааст. Ў гумон мекунад, ки падару модараш 
гўрњояшонро сўрох карда якљоя хобидаанд ва барон њамин хоки 
гўрашон чунин шудааст...

«Омин!» садо кард бобо ва даст ба дуо бардошт, дигарон низ, 
њатто Александрин, ки ба ин хел корњо ва оини мардуми тољик 
омўхта шудааст, дасти дуо бардошт.

Бобо баъди даст ба дуо бардоштану дуо кардан фўтаи миёнаш-
ро суст кард ва нафаси дароз баровард, ки мондагиву хастагиаш 
рафъ шуда бошад. Вай ба марди «кофир» нигарист ва мушоњида 
кард, ки дар сари гўр ќиёфаи ин мард чигуна мешавад. Ќиёфаи 
ў низ марди аламзадаро мемонд. Сонї ба Ниёз нигарист, шояд 
ба он маънї бошад, ки ў гиря мекунад ё не. Ќиёфаи ў ба ќиёфаи 
марде мемонд, ки шаст-њафтод сол умр дида, шикасту рехт, пастиву 
баланди рўзгорро санљида ва талхиву шириниашро чашида бошал. 
Бояд Ниёз мегирист, вале ў мутафаккир барин метобал ва њоло 
ба андеша фурў рафтааст. Бобо чунин њолати ўро дида, мехоњад 
бидонад, ки Ниёз дар чї хусус фикр мекунад. Вале Ниёз ба њељ 
ваљњ бозхости дилашро ба касе намегўяд, алалхусус ба бобо ва 
хешовандони дигараш. фаќат баъзе чизњоро ба Сабзина гуфтанаш 
мумкин. Барои њамин ў дар назди ин касон гиря намекунад; зеро 
мардум мегуфтанд, ки Ниёз аз Некон то Ѓузор гирякунон бирафт 
ва дигар набояд гўянд, ки Ниёз мегиряд.

Ниёз ба њамаи ќабрњо менигарад ва фарќе миёни онњо на-
мебинад, фаќат баъзе гўрњо санги сиёњ доранд ва катиба, дигар 

њама якранг; фарќашон дар навию кўњнагиашон: яке нави серхок, 
дигаре кўњнаи хам ё фурўрафта.

Як назар чашми Ниёз афтид, ки аз канори ќабристон ду сар 
боло шуд ва њамон лањза хам хўрд. Ниёз дергох ба он љо дида 
дўхт, ки шояд он чизро бинад, вале такрор нашуд. Гумон кард, 
ки ба чашмаш намудааст. Ками дигар сабр кард, ки агар боз би-
над, ба бобо мегўяд, аммо сиёњии сар дигар нанамуд. Ва ў гумон 
кард, ки кори Намоз аст ва шояд сиёњї ба чашми ў дуто намуда 
бошад. Фикр карда-фикр карда ёфт, ки баччањои дења ба сари гўр 
омадани «кофирон»-ро тамошо мекунанд.

Аёзњам, Мирзобадал њам ба бобо нигаристанд, ки омин кунанду 
бираванд, аммо бобо тамоми гуноњи содиркардаашро сари гўрис-
тон рехта, пасон рафтанї буд, ки аз љой намељунбид. Александрин 
сари ду пой нишаста буд, пойњояш дард карданд, ки бархост. Ва 
бобо пай бурд, ки ваќти рафтан шудааст...

Ниёз то ин ваќт ќиёфаи модари ширинаш ва тарњи сурати 
падари бегуноњу фаќирашро ёд меовард ва андеша мекард, ки 
одамї барои чї ба дунё меояд? «Чї лозим, ки якеро масхарабоз 
бисозй, дигареро тамошобин? Агар бисозї, дурусттар бисоз... 
Мисле ки падару модари маро овораи олам сохтї, дар ѓарибињо 
куштї, лозим не...»

Гўристони ба назар се тарафаш рост табар зада бурида ва як 
тарафаш ба кўњ часпида, он ќадар ором ва хомўш, ки гўё дар олам 
халалгоре вуљуд надошта бошад, њатто нойгузории онњо ба ин 
хомўшї халал дода наметавонад. Вале дар тани Ниёз як нооромие 
пайдо шуд: вай гумон карда буд, ки ин љо омада падару модараш-
ро мебинад ва ё аз ягон гўша онњо ба чашмаш менамоянду ѓайб 
мезананд. Ин хел нашуд. Хаёле симои онњоро пеши назар оварда 
тавонист ва хаёле чењраи онњоро аён бидид; акнун паси сараш 
чашм доштагї барин мебинад, ки онњо аз пасаш меоянд, дилка-
шол меоянд. Вай мебинад: њамчунон падари фаќираш рўњафтода, 
њамчунон модари ширинаш зебо... Вай тоќат карда натавониста 
якбора ба пас нигарист ва мўи сараш сих шуд. Дар танаш мурѓак 
давид, як њиссиёти сард таги пўсташ пањн шуд, хунук хўрд. Мисли 
мурѓи аз об баромада тан афшонд. Вале ба касе чизе гуфта ната-
вонист. Намедонист чї кор бикунад. Афсун шудагї барин; падару 
модараш аз ин љо рафтани ўро намехостагї барин... «Њой!» фарёд 
кард дилаш. Ба гумонаш касе аз каноре дод зада бошад, ба худ 
омад, њушёр шуд, пай бурд, ки фиреб мехўрад; як њисси маѓшуше 
ўро азоб медињад, масхара мекунад, дилу гурда ва ѓайрати ўро 
месанљад: эњтиёт бояд шуд... Ин дафъа ў танашро дониста аф-
шонд, ба худ омад, як дуои аз рањматии модараш ёд гирифтаро 
зер лаб хонда, оњиста «суф!» гуфт ва аз паи онњо бирафт. «Бењуда 
намегуфтаанд, ки кўдакро пеш андохта биравед...»

...Ду љавон аз ду љониби Намоз нишаста, беморро сари дил 
медоштагї барин яке ба китфи чапу дигаре ба китфи рост такя 
медоданд. Ниёз он ду нафарро назди Намози фањўл дида, яќин 
кард, ки чашмаш фиребаш надодааст... лекин назаре, ки бо падару 
модараш шуд, чї маънї дошта бошад? Наход ки он њам рост буд? 
Ниёз бори дигар баргашта ба пас нигарист, аммо касеро надид; 
боз баданаш вараља кард.

Аз бозгашти онњо бохабар шуда, ду љавон ба пешвоз ома-
данд. Ниёз аввал эътибор надод, ваќте ки онњо оѓўш кушода, ўро 
сахт-сахт ба банди дилашон пахш карда «љўраљони азизам» гуфта 
вохўрї карданд, шинохт – Ёќубу Раљабро шинохт. Ёќубу Раљаб 
бо дигарон низ вохўрдї карданд ва аз ду пањлўи Ниёз гузашта то 
хона сўњбаткунон рафтанд.

...«Очаат мурад дар ќаду бастат!» садо омад аз болохона ва 
Ниёзи ба њар чиз, њарф, садо ва хитобањое эътибор намедода фил-
фавр баргашта љолиби овоз нигарист ва дид, ки як занаки сияњпўш 
аз зинаи болохона фурў меояд. Њайрон монд, ки очаи ў кї бошад 
ва киро чунин навозиш мекунад. «Очаат мурад!» аз зина фаромада 
боз овоз кард ў ва оѓўш кушода пеш омад, љониби Ниёз омад ва 
акнун ў шинохт, ки ин зани хушгапу хушовоз кист... Сабзина аз 
касе намегурехт; аз Александрин ва њатто аз Намози барои ў хеле 
баттол њам. Њама хайрон буданд: шояд дили ў ва њиссиёти ўро ба 
љуз худаш касе пай набарад, њатто то алваќт касе – нависандае, 
рассоме тасвир карда натавонистааст, ки ваќте модар сари ќабри 
фарзанд меравад, чї њолат мегирад, аз дили ў чї мегузарад; то 
њол касе тањќиќу тадќиќ накардааст, ки мењри модар чї ќудрат, 
чї бузургї, чї матонат ва чї улуњият дорад ва чї тавоноии худоё-
на... Њо, њайрон буданд, ки ин зани фарзанд надида, ки ба гуфтаи 
баъзењо ќадри фарзандро намедонад, чаро ба як љавони бегона 
ин зайл њарф мезанад ва оѓўш кушода меояд. «Очаи бекўдакат 
мурад!» гўё ки дили касони дар ин боб фикр кардаро пай бурда.
бошад, чунин гуфта, пеш омад. Пеш омад ва сари Ниёзи ќадка-
шидаро андаке ба пас хам карда, аз пешонаи ў бўсид, оѓўш кард 
ва сар ба сари китфи баланди ў гузошт. Ниёз низ сар ба китфи 
Сабзина гузошт ва чизе ба гўши ў гуфт, ки Сабзина бори дигар 
пешонаи ўро бўсид ва гарданашро рањо карда, ба замин нишаст; 
мисли каси бемадор, монанди модари гумкардаашро ёфта аз њуш 
рафта ба замин нишаст; Ниёз нагузошт, ки ў ба замин нишинад: 
аз бозуи чапи Сабзина гирифта бардошт: «Оча, ман мењмонро ба 
хона дарорам, сонї сўњбат мекунем...»

Сабзина аз ин сухани Ниёз љон гирифт ва боло нигариста «Очат 
мурад» гуфт ва бархост.

Александрин њайрон буд, ки чаро Ниёз ба ў дурўѓ гуфтааст? 
Модарам мурдагї гуфта буд, маълум мешавад, ки модараш зин-

да; ман писари бойи Панљакат, гуфта буд, маълум мешавад, ки 
падараш мурда будааст. Тамоман як љавони дурўѓгў...

— Мењмонро дарор, ман њамин љо меистам, писарам, – оњис-
та садо дод Сабзина ва Ниёз ашки дар чашмонаш њалќа задаро 
фурў нишонда, сўи мењмон табассум кард, то дарояд; табассуми 
љонбаромад кард, то мењмон малул нашавад, лекин фикри Алек-
сандрин дигар аст: вай бояд фањмад, ки чаро Ниёз дурўѓ мегўяд. 
Магар дар оянда низ бо чунин дурўѓњояш зиндагї карданист? Ё 
ягон андешаи дигар дорад?

— Узр мепурсам, каме бо модарам сўњбат кунам...
— Ниёз!...– садо кард Александрин, то донад, ки ў чї гуна 

модар аст, худдорї кард.– Хайр, бирав, баъд...
Сабзинаи сиёњпўш мунтазири Ниёз буд, ки мебарояд, сўњбат 

мекунанд. Дар миёни њавлї рост истодани Сабзинаро касе монеъ 
нашуд, њатто шавњараш Аёз. Вай њама андешањои пешинро бори 
дигар ёд овард, ќисматњоро аз пеши назар гузаронд ва шод гашт, 
ки худо оњашро шунида Ниёзро бозовард...

Ниёз баромад.
— Ман ба ту гуфта будам, ки нарав, маро партофта, рафтї. 

Овора шудї, саргардон шудї, – чашмонаш ба рўи Ниёз зор-зор 
нигариста гуфт Сабзина.

— Не, оча, саргардон нашудаам...
— Дар забони очагўят очат мурад...
— Чї ањвол дорї, оча?
— Хуб, бисёр хуб, ту омадї, хубтар мешавад, – дар хоб сўњбат 

мекардагї барин мегуфт ў.
— Чаро сиёњ пўшидаи?
— Ту омадї, мепартоям...
— Магар барои ман сиёњ пўшида будї?
— Не, баччаљонам.. Ин... сиёњ, ки ваќти ин љо буданат пўшида 

будам.
Ниёз ба хаёл рафт. Чаро вакти ин љо будани ў? Барои пада-

раш як сол пўшида, сонї сиёњашро партофта буд, вале барои 
модараш ёд надорад, ки Сабзина муддат сиёњ пўшида буд. Вай 
њоло намегўяд, лекин барои рафтани Ниёз сиёњ пўшида буд ё не, 
иќрор намекунад. «Ман мурда будам, аз ёдњо рафта будам, боз 
маро кї пайдо кард, намедонам» аз дил гузаронд ва њамин чизро 
аз Сабзина пурсид:

— Оча, хабари маро кї овард, ки боз маро ёфтед?
— Магар офтобро ба домон пўшида мешавад? Хабари падарат-

ро аз худи Ќошѓар оварданд, Самарќанду Бухоро чї роњ аст?
— Ман дар Самарќанду Бухоро набудам, оча...
— Њамон тараф, ки рафтї, Самарќанду Бухоро гўянд, њамин 

рўдаки мо то куљое ки равад.

— Рўдаки мо то Бухоро меравад, оча, лекин аз Бухоро он тараф 
мулкњое њаст, ки...

— Ман надонам, баччаљонам... Ту тамомаи омадї?
— Њоло муваќќатан...
— Маро оча донї, тамоман биё... – Ниёз сар љунбонд...
Назди дарњо, зинањо занону кўдакон, духтаракон истода му-

носибати онњоро медиданд ва њайрон буданд, ки онњо чї мегуфта 
бошанд, онњо ба сўњбати модару писар халал расонида натаво-
нистанд, вале аз дарвоза хастаю кутканда ворид шудани Намоз 
сўњбати онњоро ќатъ кард...

...Давоми сўњбат дар мењмонхона гузашт. Александрин, ки то 
алваќт худ ба худ савол карда љавоб ёфта наметавонист, баробари 
аз дар вуруд омадани Ниёз ба забони русї пурсид:

— Ун зан кї аст, Ниёз?
— Модарам.
— Модарам мурдагї гуфта будї-ку?
— Барои он ки ба ин чиз бовар кунед, саргузаштамро аз сар 

бояд такрор кунам, дар роњ мегўям...
— Майлат, Ниёз, майлат...
Бо њамин сўњбат вогузошта шуд ва Александрин ба болорњои 

ќабза фурў гирифта, лўлавассањо ва тахмони зебои пешгоњи хона 
нигарист ва амали устоњои хушдастро писандида, гўё худро аз 
ин олам ба олами афсонањо, хаёлњо ва орзуњо супурд. Вай гумон 
кард, ки рўзе мерасад, ки ў низ аз ин устоњои гулдаст истифода 
бурда дар шањри худ чунин биное месозад, то њамаро ба њайрат 
гузорад. Вале хитобаи бобо хаёли ўро бипароканд:

— Искандари мўњтарам! Мо шуморо роњбар ва бародари ка-
лону гарони Мирзониёз гуфта, ба маслињат овардематон. Шумо 
марди дунёдида, ба пастию баландињо сарфањм меравед, албатта 
бемаќсад љогањи гарматонро хунук карда ба ин љо наомадаед... 
Муроду маќсаде доред. Њамин тавр не?

— Њамин тавр.
— Њамин тавр ки бошад, ба мо ёрї расонед... Албатта ман 

мефањмам, ки Мирзониёзи мо барои шумо каси даркорї, лекин 
агар шумо гўед, ки мулк обод шаваду мардум осуда бошанд ва 
кўњистони мо ин ќадар ноором набошад, Мирзониёзро љавоб 
медињед, ки омада дар мулки худаш сарварї кунад...

— Яъне, кон кушояд?
— Не, Искандари мўњтарам, волости Киштўд роњбар надорад. 

Як барлосро аз куљо ёфта мондаанд, ки њамаро ѓорат кард. Дунёї 
ѓун кардан мехоњад ва гумонаш, ки дар ин олам сутун мешуда 
бошад. Дар девлохи мардум мол намонд, дар хаммаи мардум 
ѓалла намонд, дар њезумхонаи мардум њезум намонд. Њељ кас на-
мефањмад, ки ў чї мурод дорад. Мардум ба хулосае омадаанд, ки 
андозу љаримаи кўњбонњо барои чандин сол мерасад. Ёд надорам, 

ки халќ то ин дараља афтода шуда бошад... Дилу рўњи халќро 
бардоштан лозим.

— Ин чизи бодовар... даргузар: ин њолатро аз тарафњои Русия 
бод овард...

— Њм, Њукумати Русия... Аз рўи шунидам, бояд, ки ин њукумат 
ба халќ сабукї орад, аммо халќњо шиканља мекашанд... Худатон 
фикр бикунед, ки халќ аз куљо пул ёфта андозу љарима дињад?

— Пас Мирзониёз наояд? – пурсид Александрин.
— Ихтиёри Мирзониёз ба худаш аст... лекин наомада њам на-

метавонад. Замона дигар мешавад, волие лозим, ки ба забони 
шумоён њарф зада тавонад.

— Волии дигарро чї кор мекунед? Барлос гуфтед-а?.. Ману 
шумо ўро афканда, Мирзониёзро ба љояш шинонда наметаво-
нем-ку!?

— Метавонем, мову шумо якдил шавем, метавонем. Мову шумо 
пешнињод мекунем, халќ тарафдор мешавад... ва боз як кори дигар 
њаст, ки ман онро намехоњам... Ришва додан рост меояд.

— Ришва ба кї? – гўё аз нодонї дар њайрат афтод Алексан-
дрин.

— Надонам... ба губернатор мегўянд.
— Дурўѓ, бовар накунед.
— Ман бовар намекунам, лекин њамин хел шуд... Волии њозира 

ба њамин роњ мансаб гирифт.
Александрин ба андеша рафт, дигарон низ, вале ў чї хулосае 

мебаровард, ки дам ба дам «њуњ» гуфта сар мељунбонд: «њуњ, аљаб... 
ўро барои ин кор ба ин кишвар нафиристодагистанд».

— Њељ касро барои ин кор намефиристанд, Искандари азиз, 
аммо љараён ўро мисли селовард ба канор тела медињад. Дар 
аввали кор њама сўфй...

— Чї хел сўфї? – маънии ин суханро нафањмида пурсид ў.
— Яъне, пок, соф... ва њамин ки дар курсии мансаб дурустар 

љо гирифт, нафсро идора карда наметавонад...
— Шарќ Шарќ мемонад, фарди хурдаш њам, калонаш њам бе 

њикмат сухан намегўяд, – шояд барои гурези сухан Александрин 
љилави сўњбатро ба дигар тараф кашидан хост, вале бобо ва дига-
рон чизе нагуфтанд, гўё ин њам одоби шарќї буд. Ниёз њам хомуш 
буд, аммо дар ин хусус фикр намекард, пеши назараш Сабзина 
меомад, ки дар ин дунё чандон хуррам нест...

...Александрин тарбуз барин дарунашро хўрд, ки гўсфандхўрї 
карда гаштаасту дар Моѓиён кори кон ба чї ањвол бошад, њарчанд 
ки аз омаданаш ба Киштўд он ќадар зарар накарда буд, зеро ѓа-
рази ў танњо кон баровардану ангишт кандан не, балки кишвару 
одамони онро омўхтан њам буд. Аз ин рў пушаймон набуд, ки бо 
бобои Наврўз вохўрд, аќаллан донист, ки дар олами онњо фидоиёни 
китобу достон њам будаанд ва китоб ба зиндагии онњо чї таъсире 

доштааст, њамаи ин чизњо, албатта, дар рўзномаи мењмон дарљ 
хоњад шуд. Александрин андеша дошт, ки дар бозгашт њамаи ин 
андешањоро ба Ниёз мегўяд ва таъкид мекунад, ки бобои аљоибу 
ѓароиб доштааст, вале мардуми мењмоннавози Некон нагузоштанд, 
ки онњо танњо бозгарданд; Аёзу Бадал онњоро то Моѓиён гусе-
лониданї шуданд, зеро дар ин замони ноосуда сари њар ќадам 
метавонад њодисае рух занад ё рўзгор фалокате зояд.

— Падарат домулло? – дар зин каљ шуда аз Аёз пурсид Алек-
сандрин.

— Не, дењќон.
— Сураташ ба дењќон намемонад. Дењќони љои шумо сиёњ 

мешавад, аз зарби дар офтоб кор кардана... баъд дењќони осу-
дањол бошад, рўяш сурх мегардад, вале падари ту дар рўяш нуре 
дорад, ба ќавли мардуми Шингу Моѓиён «имон» дорад. Падарат 
ё домулло ё...

— Не, дар диёри мо кам касе ёфт мешавад, ки хату савод надош-
та бошад, китоб хонда натавонад, њатто занњо саводи китобхонї 
доранд, аммо он савод саводи домуллої ё бихалифагї не.

Ба назар Александрин мот шуд, дар бораи он ки гўё мардуми 
ин кишвар саросар бесаводанд, бањс накард ва њарфи Аёзро лоф 
њам надонист. Хомўш монд. Ниёз њам хомўш мерафт. Онњо аз 
њамсафарии рўди Кўњак људо шуда ба чап гаштанд ва њамворие 
пеш омад. Ниёз хаёл мекард, ки рафту њарфи бобош рост бошад 
ва ў сардори ин мулк шавад, чї корњое бояд бикунад: њамвории 
дашти Ѓузор, дашти Малла дар синаи ин кўњњо чї замини фарох 
метобанд: «Рўзе мерасад, ки Ѓузор Марѓзор мегардад» аз дил 
гузаронд ў ва ба уфуќи дур нигарист, ки гўё олам дар њамон љо 
интињо мепазируфта бошад, вале ў медонад, ки олам њадд надорад; 
њар ќадар пеш равї, уфуќ гурезон мешавад ва ин пардаи њарири 
нилгун мисли духтари зебо дили касро мерабояду мегурезад: «Касе 
аз домони ин пардаи обгун дошта метавониста бошад?»

— Мўњтарам Александрин, ана ба он болохона диќќат дињед... 
вай болохонаи Маликбой, ман дар он болохона хизмат карда-
ам.

— Бойи калон?
— Калону хурдиашро намедонам, лекин медонам, ки чањор 

асп дорад, чанд модгов, ќўтани гўсфанд ва замини лалмї; бойњо 
боз чї доштанашон мумкин, намедонам.

— Ягон бор ба сари ту њам задааст, ки бой шавї?
— Дар инбора андеша накардаам... Ба назари ман бойњо ба 

одам монанд нестанд; феъли њайвонї доранд...
Александрин сар хам карда ба андеша рафт. Мазмун, фикр 

мекард, ки манзилу маконашро монда барои чї ба ин љо ома-
дааст ва ё хаёл мекард, ки шояд онњо ўро њам бой гумон кунанд 
ва барои бой шудан ба ин љо омадааст гўянд, вагарна мурод аз 

ин сарсонињо чист? Ниёзи хурди рамузфањм пай бурд, ки ў ягон 
дард дорад, барои њамин ин ќадар андеша мекунад, вале дарда-
шро ба касе ифшо намекунад. Ниёз хеле мехоњад, ки бо ин мард 
дардошно бошад, ба дарди ў хўрад, аммо марди сипоњи дурандеш 
ба касе намегўяд. Сањифањон аламангез ва ё рўњбахш якеро ва-
раќ гардондан лоимкон аст; рафту аз нодонї вараќ гардонданї 
шавад, дар он сањифахо танњо дарди хеш дармеёбад ва агар дар 
он сањифањо ба дарди ў монанд чизе набошад, дафтар барои ў 
њељ метобад, баъд дар ќади хеш барои дигарон љома мебуррад, 
ки аз илмњои бадтарин аст. Њоло Ниёз дар бораи Александрин 
ва таќдири ў – бойбачча ва ё ятимак калон шудани ў фикр карду 
кору бори имрўзаашро пеши назар овард, чї хел марди доно ва 
ба кори худ њушёр буданашро њам дар сар тањлил кард ва хаёлаш 
ба бобо рафт, онњоро то аидозае муќоиса кард, аммо монандие 
дарёфт накард, сонї ба Аёз нигарист, ки чаро бобо ин ќадар ба 
Киштўд баргаштани ўро мехоњад, чаро тарафдори волї шудани 
ўст? Магар бобо дар ќади худ барои Ниёз љома намебуррад?

— Мўњтарам Александрин, ман ба Киштўд баргардам?
— Агар бой шудан хоњї, шоњона зиндагї кардан хоњї, марња-

мат...
— Чї хел бой? – аз љавоби ў чизе нафањмида пурсид Ниёз. 

– Ин бой не-ку?
— Њама гуна мансаб кўшише барои бойшавист.
— Кас бой шудан нахоњад чї?
— Њоло ин хел кас ба дунё наомадааст, касе ёд надорад, ки 

одамї аз молу мулки дунё рўй тофта бошад.
— Бобом мегўянд, ки нимта нон – роњати љон.
— Инро касе мегўяд, ки ба нони бутун нарасидааст, касе ки 

ба нони тамом расид, як нонам ду нон шавад, мегўяд.
Ниёз дар монд. Андеша мекард, ки дар њаќиќат хислати одамї 

њамин хел аст ва ё худдорї кардан њам мумкин? Ва гўё Аёз њарфи 
аз дили Ниёз гузаштаро дарёфт, ки чунин фикр:ро пеш ронд:

— Халќ мегўяд, ки кас бояд лаљомкаши худ бошад, яъне, улов 
њам худаш бошад, савор њам ва ба кадом тараф љилав гардондан-
ро донад.

— Ња-а, халќи шумо кони њикмат, кони панд... Панду андар-
затон ба накўкорї илќо мекунад, лекин кам-кам мубориз будан 
њам зарар надорад, мубориза халќро њушор мекунад. Њарифро 
баъзан ба забони ширин, баъзан ба њунар ва баъзан ба зўрї маѓлуб 
мекунї...

— Ва баъзан ба зар...
— Бале... Ба хаёли хоми тољирон роњи осонаш њамин аст, вале 

ин ќаллобист, фиреб аст; њам худрову њам дигаронро фиреб ме-
дињї.

Онњо Дашти Малларо миёнбур карданд, то офтоб фурў нарафта 
рўди Муѓро убур кунанд ва шаб бошад њам, ба манзил расанд, 
аммо Аёз маслињат надод, ки ба ин дараи махуф шабњангом сафар 
кунанд... Дар Чорбоѓ ќарор гирифтанї шудаид ва Аёзу Бадал 
хонаи Мулло Асомиддинро суроѓ карданд, Асомиддини зерињисо-
риро, ки дар Чорбоѓ мулло нест, гуфта, ба ин љо кўчида омада буд, 
аммо Асомиддин кайњо фавтида, писараш Имомиддин муллоиро 
ба љои ў давом медодааст, ки мењмонони нохондаро нашинохт 
ва боз њамроњи марди кофир омадаанд, гуфта ба даргохаш роњ 
надод. Чунин рафтор ба Александрин хуш наомад ва азм кард, ки 
бановаќт бошад њам, пои сафар бознадорад... Акнун онњо хомўш 
мерафтанд, танњо садои сум ва ба кўрсангњо бархўрда, шарора 
баровардани наъли аспњо мушоњида мешуд. Аспон гўш: сих кар-
да, баъзан аз камару сангњои сари роњ хўсида, фиркида, пас-пас 
рафта ва сонї чї будани он чизро дониста, боз ба пеш њаракат 
мекарданд ва дар чунин њолатњо – барои аспонро њушёру шерак 
кардан «чу! чу!» гуфтани саворон дар шаххо акси садо медод. 
Хомўш мерафтанд, вале аз чунин хомўшї Аёзу Бадал дар хиљолат 
буданд; њам аз Александрин ва њам аз Мирзониёз хиљолат мека-
шиданд, ки шабонгањ онњоро бо забони дароз ба дари «ошноњо» 
бурда, хизмати хирсона карданд; онњоро кофир хондани писари 
мулло ба њељ кадоми онњо хуш наомад ва гўё сабаби рањорањ хо-
мўш рафтанашон њамин бошад, ки яке «чї кор карди?» ва дигаре 
«бубахшед!» гуфта наметавонистанд.

— Ана дар њамин љо дам мегирем, – Дуобаи Шингу Моѓиёнро 
дар назар дошта гуфт Александрин.

— Магар ин љо хавфнок нест? – ишора ба нооромии замона 
кард Ниёз.

— Мо – чањор тан родмардон аз чї метарсем?
Александрин, ки аз асп фаромад дигарон низ фаромаданд. 

Чаптар ва болотар дењањо буданд, аммо онњо канори рўд манзил 
гирифтанд. Александрин њамроњонро чањор родмард номид, се 
тан миёнсол ва Ниёз љавон буд; Аёзро мўй сафед гашта, Бадалро 
мошубиринљ буд, вале мўи Александрин малла ва то паси гардан 
фаромада буд; њар се риш доштанд. Вале Ниёзи љавон мўи фатилаи 
сиёњ дошт ва дар рухсори росташ холи мушкин, чашмонаш тез 
буданд ва агар андаке ошуфта гардад сапедии чашмонаш сурх 
мешуданд ва дар чунин њолат њам зебо метофтанд. Ниёз дар дида 
хоб надошт, дигарон низ, аммо њама орому хомўш, ки хуфта бо-
шанд...

...Ситораи корвонкаш кайњо баромада буд, вале дар паси кўњњои 
баланд пинњон буд. Онњо азм карда буданд, ки баробари рух на-
мудани ин ситора рахти сафар мебанданд, аммо рўз шуду сонї аз 
љой хестанд, агар шаб хоббедор буданд, њоло бедорхобанд.

— Аз ин љо људо мешавем, амак, – изњори хоњиш кард Ниёз.

— Чї хел људо мешавем? Ту бояд њамроњи мо равї!
Ниёз чизе гуфта натавониста ба Александрин нигарист, ў низ 

љавобе дарёфт накарда китф дарњам кашид.
— Ман баъд меравам, амак.
...Ниёз хоб дид; хоб дид, ки савори аспи сафед љониби Киштўд 

меравад. Бањор. Миёни сабзазорро гузашта меравад. Ѓузор марѓзор 
аст. Бањри дилаш кушод. Аввалин бор дар лабаш табассум омад. 
Аспаш љилва мекард, кишна мекард, Дар болохонаи Маликбой 
базм аст, базми осмонкаф. Ниёз ба ин базм эътиборе надода гу-
зашт. Ба бой хабар доданд, ки кофире мегузарад, ба базми шумо 
хандида, тамасхур карда мегузарад... Баногоњ пас нигариста дид, 
ки тўдаи барлосњо аз пасаш таъќиб мекунанд. Аспашро тозиёна 
зад, асп ба хар бадал шуд ва даруни сабзазори баланд пинњон гашт, 
ки тўдаи роњзан гузашта пеш рафтанд ва ўро надиданд. Ў дергоњ 
миёни марѓзор гашт ва бедор шуда дар бораи хобаш фикру хаёл 
кард, ки хобаш чї маънї дошта бошад. Марѓзори зебо буд, вале 
таъќиби барлосњо барои чї? Барои хобгузорї назди ягон пири 
доно рафтан лозим. Дар ин љо чунин одамонро намешиносад. 
Ин чизро аз њар кас пурсида намешавад. Дар Киштўд мебуд, аз 
бобои мўйсафедаш мепурсид. «Марѓзор хуб» хобгузорї мекард 
ў, «аммо таъќиби онњо чї? Барлосњо ба ман чї кор доранд? Ман 
бо онњо муносибате надорам-ку?... Александрин одами доно, дар 
масъалаи хобгузорї чї хел бошад? Марди саис чї? Ба назарам 
ў танњо ќашаву хору моли аспонро медонад. Рўзаш гузарад шуд. 
Њама вакт њушаш ба куљое банд, аз рўи кирдору рафтораш ба 
осмонњои њафтум. Доим мурданро фикр мекунад, гўё ба дунё 
омадан чунин маънї дошта бошад: хўрдану мурдан. Њамин хел 
як кас саис; худаш сер бошад, кўдаконаш сер бошанд, дигар њељ 
чиз лозим не. Одам намемурад, мегўяд, ба дигар шакл мегардад ё 
кўдак давоми умри инсон аст, мегўяд. Аљиб одаме – аќида дорад, 
фалсафа дорад – дар олами худ одами доно, вале берун аз марзи 
худ пой гузошта наметавонад... Ба њар њол пурсидан айб не. Кори 
њамои яњудї, ки бо Александрин омада буд, дуруст, аз пурсидан 
шарм намедошт; аз пурсидан меёбї, мегуфт, њама чизро донис-
тан мехост, ё ягон чизи нав фањмидан. Аммо мардуми Кўњистон 
аз пурсидан шарм мекунанд, пурсанд, гўё нодонии хешро фош 
мекарда бошанд...»

— Амак, як чиз пурсам? – ба саис рў овард Ниёз.
— Хўш, писарам! Бипурс! Аз осмон, аз замин?
— Не... Хоб дидам, амак... Лекин маънии таъќиби барлосњоро 

нафањмидам. Онњо ба ман чї кор доранд?
— Њељ маъние надорад, – гуфт саис ва фармуд: – Ту аз ин љо 

меравї. Таъбираш њамин, – Саис хомўш монд. Мазмун, сухани 
Ниёзро мунтазир буд. Вале ваљоњаташ дигар шуд...

— Дуруст барин, амак...

— Дуруст барин не, дуруст!... Ту меравї, одами калон мешавї... 
Лекин худатро бояд эњтиёт бикунї... – Ќабилаи туркнажод.

Чашм во кард ў ва ба чењраи Ниёз нигарист: – Худатро аз бар-
лосњо бояд эњтнёт бикунї... Ту барлосњоро мешиносї? Онњо дар 
соярўи волости Киштўд зиндагї мекунанд. Мардуми каллакалони 
чашмтанг. Љангара, тез, бериё, бадандеш... Гумон мекунї, ки аз 
давраи Даќёнус мондагї... Хаёлам душмани суѓдњо њаминњо... 
Роњзанї њам мекунаид, ќотилї њам мекуианд. Хомохом мехўранд. 
Надидаї-а?

— Дидагї барин, лекин ин ќадараш
;
ро намедонистам.

— Акнун бидон...
— Ба назарам, Маликбой њамин хел љўрањо дорад...
— О, бар падарат рањмат, Маликбой ва дигар бойњо бо онњо 

муносибати хуб доранд. Бойњо онњоро дар лањзањои танг кор 
мефармоянд. Њатто киро мекунанд.

Ниёз њайрон монд ва пурсид:
— Онњо маро таъќиб карданд, вале дошта иатавонистанд. Ман 

дар марѓзор љо шудам.
— Дошта натавонистанд, наѓз... Лекин марѓзораш... Роста-

ша гўм, инаша намедонам. Мардум марѓзорро љои хуб мегўянд: 
љаннат... Њамин хел, баччам, калон шуда меравї, лекин мана фа-
ромўш накун.

...Ниёз чанд рўз зери таъсири хобаш дар хобу хаёл мегашт. 
Аммо ба хулосае наомад, ки њамаи ин чї маънї дорад. Саис ба 
баъзе чизњо ишора кард, вале Ниёз то охир нафањмид; баъзе ха-
тарњоро пай барад њам, аниќ намедонист, ки дар таги ин њарф 
чї асрорест...

...Пудратчї Борис Власов аз губернияи Туркистон ба Ѓезан 
омад, ў бо чунин маќсад омад, ки кони Сўхта чї бартариву захирае 
дошта бошад, ки таќрибаи дањ сол ќабл аз ин байни савдогари 
калон Врублевский ва Баршевская барои ин кон маншаю бархў-
рињо шуда буд. Борис Власов аз рўи харитањои љуѓрофии сайёњону 
мардумони ањли саноати кўњї медонист, ки ин кон зиёда аз сад сол 
боз зери замин сўхта, дудаш мебарояд, чї ањамияте дорад ва чї 
фоида меорад. Њарчанд ки Александрин ин конро аз Врублевский 
харида ва истифода бурда штабњои њарбии Самарќандро бо ангишт 
таъмин мекард, пудратчї онро дидан хост. Александрину Ниёз ўро 
ба сари кон бурданд. Як фарсах болотар аз Ѓезан кайњо ин кон 
ба кор даромада, мардони музофотро аз кор таъмин њам мекард, 
вале мисли дигар конњо музди ночиз дошт, барои њамин коргарон 
сарам-дилам кор мекарданд, танњо масофаи байни кону манзили 
икоматашои, ки барои њар рўз рафта омадан имкон намедињад 
ва барои музди ночиз аз ањлу аёл дур њастанд, дили онњоро аз ин 
кор хунук карда буд. Пудратчї Власов ба ин корњо дахл накард, 
мардум ба Ниёз арз карданд, ки муроду матлаби онњоро ба на-

моянда фањмонад, аммо Ниёз ба онњо гуфт, ки фоида надорад, 
маќсади намоянда дигар аст... Маќсади намояндаро ба љуз худаш 
касе намефањмид ва ў баъди саёњату аз назар гузаронидани кон 
чунин арз кард, ки конњои ангишти уезди Хуљанд ояндаи калон 
дорад, аз ин љо ангишт гирифтан зањмати зиёд талаб мекунад. Ин 
њарф барои Александрин барин марди кордон нав набуд, аммо 
умеди ў аз намоянда дигар буд; хаёл карда буд, ки ў ба њама гуна 
суханони вай розї мешавад ва он наќшањое, ки Боуэру Врублев-
ский ва дигарон дар сар доштанд, тасдиќ мегардад: роњи оњан 
меояд, роњи њавої мешавад... Аммо Власов ба њељ кадоми онњо 
эътибор надод ва хост болотар ва дигар дараву кўњњоро тамошо 
кунад. Њавои зимистон сайру саёњатро намебардорад, бо вуљуди 
он Власов Ниёзро њамроњ гирифта ба кўњ баромад. Ваќте ки онњо 
боло мерафтанд, хунукї њам боло мегирифт ва Власов ба гуфтаи 
Ниёз ањамият надода, њељ боке не, хунук киро куштааст, гўён 
боз болотар мерафт. Барф зад, аввал чандон барфи хунук набуд, 
њамин ки барф аз боридан бозмонд, зањраш баланд шуд, шамо-
ли тару вазнин мехест, ки то устухон кора мекард, ёрои даст аз 
остин берун кардан набуд, сару рўро мелесид, паррањои бини ба 
њам мечаспиданд. Абрўњо мисли абрўвони осиёбон сафед гашта 
буданд. «Ё гапи калон ё гапи хурд» аз дил гузаронд Ниёз якравии 
мењмонро ёд оварда. Ниёз гупачаи пахтагинро ба мењмон кашида 
доданї шуд, аммо ба тани ў кор намеомад, мењмон шинел вазнин 
гуфта, дар хонаи Александрин кашида монд, тани пиљаку шапка, 
хунук то устухонаш расид, хайрият, ки мўза дорад.

«— Тез гардед, Борис Владимирович», – рањнамо барин пеш-
пеш гоњ рањро гум кардаву гоњ пайдо карда мегуфт Ниёз.

«— Ања» дандон ба дандон мезад Власов.
Худи Власов њам медонист, ки тез гардад, гарм мешавад, аммо 

тез гаштан имкон надошт, роњ маълум набуд, баъд дасту пой 
карахт шуда имкони гаштан намедод. Боди саргардон пуршаст 
ба синаи кўњ мезад ва гўё зўраш ба кўњ нарасида, алам аз онњо 
меситонд, буду шуди ќувваашро якљоя карда, ба сару тани онњо 
мезад, то аз пой афтонад, аммо онњо на танњо бар муќобили боди 
сарду тез истодагарї мекарданд, балки пеш мерафтанд.

— Андаке тез гашта наметавонед?
Власов на танњо тез гашта паметавонист, балки ба савол љавоб 

дода наметавонист.
— Биёед пуштора гирам.
Ў рад кард, вале ваќте ки дар њамвории ќади об афтид, дигар 

њољати пурсидан ва розї шудан-нашудани ў набуд. Аммо Ниёз 
ўро бардошта, пуштора гирифта натавонист. Власов чандон мар-
ди тануманд набошад њам, зўри Ниёз ба бардоштани вай нарасид. 
Пас ў садо дод: «Эњэ-њэ-њэ!» Ба умеде, ки шояд дар наздикињо касе 
бошад, то ба имдодаш расад, аммо аз кўњњои барфпўш њам садое 

наомад... «Дењаи наздик кадом аст, ки рафта улав биёрам?» пурсид 
аз худ, аммо љавоб наёфт. Сонї ў ба Власов нигарист. Мурдасурат 
мехобид. Ниёз пањлўи ў нишает, бардошт, то ўро шинонад, маълум 
ки зўраш намерасад. «Андаке хезед, пуштора мегирам». Власов 
љунбид, њоло љон доштааст. Бо мадади Ниёз сар бардоштан хост, 
ковок шуд, нишаст ва Ниёз пештар аз ў нишаста, дасташро гирифт 
ва аз сари китфи рост пеш гузаронд ва боз аз китфи чап даст 
ёзонд, ки ў даст дињад. Њамин тавр шуд. Ниёз ба зону нишаст ва 
ба пеш майл карда, ба замин парчин мегаштагї барин ёзид, то 
Власов ба пушторааш ояд. Нашуд. Силтав дод... ду дасти ўро пеш 
мекашиду ба зери ў љой мекард. Худи Власов њам каме љунбид, 
ки пештар омад. Ниёз каме рост шуд, зонуи чапро пеш кашида 
кат кард, зонуи ростро бардошт ва зўр зад, ки хезад, пояш лаѓжид. 
Власов дар пуштораи ў базўр нафас мегирифт ва њатто «сар дењ, 
фарор» гуфта наметавонист. «Каме рост шавед, пуштора гирам, 
мебарам». Власов ё намешунид ва ё маљоли рост шудан надошт, 
баракс ба назари Ниёз ў рўдапо гашта, боз вазнинтар шуда, ба 
замин мехамид. «Наход ба ёди як кас нарасида бошем, ки мо ба 
ин љойњо омада будем... Наход Адександрин њам дар ин бора фиќр 
накунад?» Ниёз зўр зад ва ўро ба дўш бардошт. Гўё кораш сабук-
тар шуд, њарчанд ки акнун вазни гарони Власов ба дўшаш бор 
шуда буд. Вай аввал њаросида пой мегузошт, ки лаѓжида наафтад, 
сонї одат карда, дурусттар пой мемонд. Барфи кўрпаю дар хамињо 
тўда шуда имкони гаштан намедод ва махсусан рўдакро убур 
кардан душворї меовард... Душвор буд, бисёр душвор буд барои 
љавоне ки ба чунин корњо бори аввал дучор шудааст. Монда шуд, 
гарм шуд, араќ кард, хунукиро пай намебурд, аммо намеистод, 
наменишаст, ки араќаш сард гашта шамол накашад, ба хамин чиз 
аќлаш расид, азоб кашад њам, ўро ба ягон љой расондан мехост: 
аќаллан ба кони Сўхта, ки дар он љо мададгорњо ёфт мешаванд... 
Вале то он љо расонида натавонист. Монда шуд, бораш торафт 
вазнннтар мешуд, пойхояш мадор надоштанд, ба њам мепечиданд, 
њис кард, ки пойњояш аз рўи рафт њаракат мекунад, аммо мадор 
надоранд ва андаке роњи њамвор ва ё фарозаке пайдо шавад, та-
моман гашта наметавонад. Нашуд. Агар ўро ба замин нагузорад, 
худаш меафтид. Ба замин гузошту пай бурд, ки кўњ аз дўшаш 
афтид, сабук гашт. чунон сабук, ки ба як дав то кони Сўхта, то 
Ѓезан мерасила бошад. «Тамом, дигар ўро бардошта намешавад.» 
Пањлўи ў нишаст, рўи барф нишаст ва баъди хеле ваќт хунукиро 
њис кард, хунукї ба танаш давид, фарошо гирифташ. Ларзид, 
беихтиёр ларзид, гўё ки касе аз ду бозуяш дошта меафшонда бо-
шад. «Асар карл, акнун халосї нест.» Аммо тан додан нахост, боз 
кўшиши ўро бардоштан кард, натавонист. Мардак беёд гашта 
буд, њољати аз ў чизе пурсидан набуд. Пеши ду роњ буд, намедо-
нист, ки кадомашро интихоб кунад: њамроњи ў истода мисли вай 

шах шавад ва ё партофта равад? Интихоб карда наметавонист. 
Ками дигар истад, шах мешавад, сонї бањор мурдаи њардуро аз 
зери тарма пайдо мекунанд. Вай ба сару рўи Власов нигарист: 
мурдаи тапа тайёр. «Агар партофта равам, љони худро халос ку-
нам, аз ман куљо шудану пайдо гаштани ўро талаб мекунанд ё не? 
Чаро ба сухани бобом гўш накардам? Ба Киштўд нарафтам?» Ниёз 
ўро дурусттар аз назар мегузаронд, ки бо вай чї кор кунад. Гўё 
акнун ба диќќат ба вай менигарист. Чашмаш ба корд ва ташюп-
чаи ѓилофдори дар тасма гузарондаи Власов афтид, вале зуд чашм 
баргирифта, рўи барфи тар нишаст ва лањзае чанд нагузашта пай 
бурд, ки замин зераш фурў меравад ва ў оњиста-оњиста ба барф 
меѓўтад. Њаросида хест, аммо надонист, ки аз тафси танаш барф 
об шуда, фурў мерафт. Ниёз хеле ба пасу пеш нагарист, садо дар-
дод, љавобе дарёфт накард, боз пањлўи ў нишаст, сару рўяшро 
дастмол кард, чашмонашро кушоданї шуд ва Власов ба назар њељ 
пай намебурд. Ниёз яќин кард, ки ў гузаштааст. Љунбонд ўро: 
«Власов! Борис Владимирович!.. Эй, рафиќ!» Аммо ў намељунбид, 
садое надошт... Пас Ниёз даст ёзида ѓилофи таппончаро дошт, 
тугмаашро кушоданї шуд ва њамин ваќт дасти Власов лаѓжида 
болои дасти ў омад. «Наход, ки ќасдан ин хел рафтор мекарда 
бошад, наход ки барои имтињони ман ин ќадар рўбоњї кардан 
лозим буд?» хафа шуд ў ва нигарон истод, ки дасти Власов боз 
чї наѓма мекунад. Ниёз дасташро аз таппонча дур гирифт ва 
дасти Власов шалсурат пањлў афтид. «О, маккор-э...» Ниёз ўро 
боз љунбонд, аз гиребонаш гирифта бардошт, ба назар саропо ях 
карда, таёќи рост шуда буд. Ниёз боз ба таппонча даст бурд, 
Власов нафаси дароз баровард, хеле монда шуда нафасашро рост 
мекардагї барин, аммо Ниёз гумон кард, ки вай нафаси охирин 
баровард, барои њамин даст аз таппонча барнагирифт, тугмаи 
ѓилофро кушода, таппончаро кашид, дасти шалсурати Власов 
боло шуда рўи дасти Ниёз афтид. Ниёз як ќад парид, вай гумон 
надошт, ки Власов зинда бошад, гўё аз љунбидани мурда тарсид; 
тарсид, ки њозир мурда аз банди дасташ сахт медорад ва рахо 
кардани он амри муњол мегардад, вале дасти ў боз шалсурат пањлў 
афтид... Ннёз таппончаро кашида гирифт, гўё чунон гирифт, ки 
Власов бехабар монд ва ў акнун ба њамроњаш не, балки дурудароз 
ба таппонча менигарист, мазмун, истифода бурдани онро наме-
донист, зењн мемонд, ки дар куљояш чї њаст ва чї кор кунад, ки 
парронад, тираш барояд, њамин ќадарро медонад, ки кулангро 
пахш мекунаду тир мебарояд, аммо намедонад, ки пеш аз он ягон 
кор кардан лозим ё не... Ба Власов нигарист, рўи барф мехобид, 
мурда барин мехобид, чунон мехобид, ки ягон зарра ба барф фурў 
нарафтааст, хунук. Барой њамин, тафс надорад, ки барфро об 
кунад. «Оќибати ин кор чї мешуда бошад, аз ман медонанд?» 
Ниёз намедонист, ки мурдаи ў ба кї тааллуќ дорад, вай ба кї 

бояд мурољиат кунад ва даъвогар албатта њамон кас мешазад. «Ба 
њарфи мўйсафед розї шудан лозим будааст». Ангушти ишорати 
Ниёз ба куланги таппонча љафс шуд, фаќат андаке пахш кардан 
лозим ва тамом. Чашми ў ба рўи Власов намедавид, ки чї хел 
мешуда бошад. Дастони ў, сонї пойњояш ва тамоми вуљудаш 
ларзиданд... рафту ангушташ кулангро пеш кашад, вай бори аввал 
тир мепарронад, барои њамин меларзад: аз садояш метарсад, аз 
худи тир метарсад, ки ба ў мезада бошад. Чашмонашро пўшид ва 
кулангро пахш кард. Ва ба зудї чашм накушод, гўшњояш њам ба 
назараш ќуфл заданд, аммо дар асл ин хел набуд, тапонча чандон 
садои гўшкаркунанда надошт. Чашмонашро кушода ба Власов 
нигарист, ки як бор чашм кушод ва боз пўшид, вале Ниёз надо-
иист, ки тираш куљо рафт ва ба куљо бархўрд: њамин ќадарашро 
медонист, ки ба њаво рафт... Сонї ў ба атроф гўш дод ва аз ягон 
љо садое наомад. «Зиндаед, Власов!» Ў њамчунон хомўш буд. Ниёз 
кордро аз миёни ў гирифт ва таппончаро ба сари синаи Власов 
гузошта дуртар рафт, баргашта ба вай нигарист, боз рў тофта 
ќадам зада то арчаи болои роњ рафт, зери арча хушк буд. «Ин љо 
овардан лозим будааст ўро.» Аммо ба он љо бурдани одами шах-
Шуда осон набуд... Вай ба яке аз шохњои пањну шиббадори арча 
корд зад; бурриданї шуд, аммо дастони сармохўрдааш кордро 
хуб дошта наметавонистанд. Бо њаври дањон дастњоро гарм кар-
данї мешуд, вале њамин ки даст аз дањон дур мегирифт, њаври 
дањон дар дастонаш ях мебаст, аммо ў њар навъе карда корд мезад 
ва корд дурусттар фурў намерафт, гўё корд њам ях карда буду 
арча њам. Ба дасти рост корд мезаду дасти чап зери каш мегирифт, 
ки гарм шавад, ба дасти чап корд мезаду дасти рост зери каш 
мегирифт, ки гарм шавад... ва илоље карда, шохро бурида, сўи 
Власов нигарист... Пай бурд, ки мўзањояш њам ях карданд, гўё 
тамоми хунукї даруни мўзаи ў буданд. «Пой аз кор монад, бало 
мезанад.» Шохро кашола карда, тохта назди Власов фаромад. 
Таппончаро њам ба ѓилофаш андохту кордро њам. Баъд шохро ба 
рањ рост карда, аз зери кашу китфони Власов дошта, бардошта 
андаке тоб дод ва пас-пас рафта рў-рўи барф кашола кард, то бар 
шох гузорадаш ва аз њамаи корњои кардааш њамин корро осонтар 
иљро кард, дар дилаш каме фарањ ва умед иайдо шуд. Шохро 
кашид ва пай бурд, ки дар ноњамворињо Власов аз рўи вазза ѓе-
лиданаш мумкин аст. Фикр кард, ки тасмаи миёни ўро кушода бо 
шоху шибба якљоя бандад, аммо медонист, ки кўтањї мекунад, 
худаш чизе надорад, ки илова кунад; на салла ва на миёнбанд, 
ресмоне њам нест. Фикр кард, хаёл кард ва аќлаш расид, ки шохњои 
канорро аз болои шиками ў гузаронида ба њам бандад. Печонд, 
шохњоро ба њам печонд, ўро даруни шипањо нечонд, ки њам наѓал-
тад ва њам гарм шавад; ба хаёлаш њамин хел мехост, ки ў гарм 
шавад... Вазза гирифт, кашид шохро. Шох рў-рўи барф мехазид 

ва љўя-љўя наќш мегузошт. Њамвор мерафт, мисли чана мерафт 
ва њамин ки ба гўтњо бармехўрд ё ба уреброња мерафт, каљ мешуд 
ва Власов майли ѓелидан мекард. Ниёз бозистода, ўро рўи шох 
љо ба љо карда, аз сари нав мекашид. «Њаракат мекард њам, як 
гап буд, акнун тамоман хунук зад.» Маќсади Ниёз ўро то назди 
мардум расондан буд ва он тарафашро намедонист, ки чї меша-
вад...

Ў ба кон наздик шуд, боз аз таппонча тир холї кард ва ин 
дафъа њам љавобе нашунид, ваззаро рўи роњ гузошта, уреб рафт, 
то аз кон одамонро хабар кунад, ба бурдан зўри худаш намерасад, 
аммо дар кон касеро пайдо накард. Бод ба дањонаи кон бархўрда 
нўла мекашид, гўё дар мулки бекас галаи гургон нўла мекашиданд. 
Каме дарун рафт, ба наќби торик рафт, воњима гирифт ўро ва зуд 
баргашта, афсўс хўрд, ки ваќтро бењуда гузаронд. То Ѓезан роњи 
наздик нест ва ў намедонад, ки то бегоњ расида метавонад ё не, 
рафту дар шаб монад, худаш њам ќатори Власов дароз мекашад. 
Вай дар паи рафтааш пой гузошта баргашт, сабук мељањид, гўё 
бе бору вазза дар уреброња дам гирифт, он тарафаш роњи њамвор 
ва бисёр рафта омадааст, медонад, медонад, ки чї хел рафтан 
лозим аст, шаб фаро расад њам, роњро ёфта меравад. «Намурад 
шуд.» Ў аз дастаи вазза дошта кашид ва баробари ба роњи калон 
баромадан тохт. Вазза аз паи ў бозии баччагона барин мерафт, 
дакка намехўрд, каљ намешуд ва ба хаёлаш Власов роњат карда 
мерафт. Ва њамин дам дар дилаш шўълаи умед дамид, ки на ягон 
мурдаро мекашад, балки бо љўрааш бозї мекунад, то нисфи роњ 
мекашад ва он тарафаш љўрааш навбат гирифта, ўро то манзил 
мебарад. Аз рўи тахминаш рўзи кўтоњи зимистон поён меёфт, 
барои хамин њар ќадар метавонист, тез мегашт, метохт, ба назар 
чунин метобад, ки мегурезад; аз кўњи бекас ва аз кони бефоидаи 
дањансиёњ мегурезад. Ба Ниёз аз куљое ќуввати нав пайдо шуд, 
метохту метохт ва вазза рўи барфи пардаи рўяш сахт ташта са-
бук мехазид, аммо иойњои Ниёз ќисми сахташро шикаста, фурў 
мерафт ва њар бори пой кашидан як лахт барфи яхбастаро канда 
пеш ё канор меандохт, ба назар ў чана мекашид... Аввалин дарах-
тони Ѓезан аз баландї тофтанд, дарахтони њамворињои водї њам 
намуданд, аммо фурсате нагузашта як пардаи сиёњ ба сари дења, 
ба рўи водї пањн шуд ва ба љуз сафедии барфи роњу канори роњ 
чизе наменамуд. «Ба њаминаш њам шукр» наздик будани Ѓезанро 
дар назар дошта гуфт ў, вале њамон лањза дилаш – таги дилаш аз 
пардаи ба рўи замин фаромада њам тиратар шуд: «Бо ин мурда-ку 
ба хона мерасам, баъд чї кор мекунам?» Дар дења касеро дучор 
наомад, ѓўё њама аз сармо гурехта, дар хонањо љо шуда буданд, 
мардњо шояд дар мењмонхонањо бошанд, занњо кунљи сандалињо 
нишастаанд, кўдакон њам, аммо бо сагњо чї шудааст, ки ба дења 
дохил шудани одами бегонаро пай намебаранд? Маълум, ки сар-

мои сахт аст... Дастони дар банди шох ќолабгирифта кушода 
шудан намехостанд, ангуштон чангак шудаанд, аз якдигар дур 
намешаванд, ки занљири дарро кушояд, вале иойњояш њаракат 
доранд. «А... ама...» натавонист, амаки Салоњиддин гуфта ната-
вонист, манањаш ларзид, дандонњояш ба њам бархўрданд ва њис 
кард, ки сармо ба танаш кора карда ва акнун ки ташвиши роњ 
тамом шуд, хунукї рў зад. Дари сиёњи амаки Салоњиддинро кўфт, 
бо пушти даст кўфт. Занаш дарро кушод ва ларзидани манањи 
Ниёзро дида «дароед» гуфт, аммо ў ба ишорат фањмонд, ки амак 
лозим. «Хуфтан мехонанд». Ниёз хост гўяд, ки намозро кўтоњ 
кунанд, аммо пас гашт. Ба дари кулбааш расида буд, ки сурфаи 
амаки Салоњиддин баромад: «Ња, Мирзониёз!» Вале Ниёз ба ў чї 
љавоб доданро намедонист, садояш намебаромад, ишора ба вазза 
кард. Амаки Салоњиддин медонист, ки Ниёз њамроњи мењмон ба 
кўњ рафта буд, барои њамин ба вазза нигоњ карда Власовро дид 
ва оњиста сар боло карда аз Ниёз пурсид: «Зинда ё мурда?» Ниёз 
гардан каљ кард, ки намедонам. Ў занашро љеѓ зад, намад биёр 
гуфт. Занак намад овард ва ба хонаи Ниёз даровард. Амак шохњо-
ро, шохњои печида ях бастаро бо корд бурида Власовро бардошта 
хона даровард ва дар намади овардаи занаш печонд. «Алов бикун, 
кампир дар ќашќарча алов бикун.» Таппончаро гирифт, кордро 
гирифт, шапкаи сари ўро гирифт ва баъд дар намад печонда, рўи 
хона рўболо хобонд... Занак аз сандалї оташ оварда, ба рўяш 
параха гузошт ва пуф-пуф карда онро дар гиронд, бўи дуд ва 
бўи хуши парахаи арча дар хона пањн шуд. Оташ фурўзон гашт. 
«Оќибтар шип, баччам» ба Ниёз фармуд амаки Салоњиддин, – ба 
одами сармохўрда гармии сахт намефорад, кам-кам, аз дур гарм 
шудан лозим.» Ниёз худро пас кашид. Амак њезум болои њезум 
мегузошт ва эњтиёт мекард, ки хона якбора гарм нашавад. Зањри 
хонаи хунук шикаст, ќисми болоии фазои хона гарм шуд, аммо рўи 
фарш хунук буд, оташ як хел буд. Амак аз ду чўб зиёд намемонд 
ва онро оњиста-оњиста пеш тела дода, месўзонд ва баъд дигарашро 
мемонд, ба назар ў зарферо эњтиёт мекард, ки аз гармию хунукии 
нољўр нашиканад... Ниёз як ларзид ва нўги биниву гўшњояш сўхт 
ва баъди хеле ваќт атса дод. «Шамол хўрдаї, баччам, сахт шамол 
хўрдаї» гуфта берун баромад. Ниёз хест, гуппичаро аз тан кашида, 
пањлўи оташдон гузошт, ки хушк шавад, вале њавои гарми ќисми 
болоии фазои хона нафоридаш, зуд нишаст, ба намади печида ни-
гарист, ки мељунбад ё не, наздик рафт, маълум набуд, ки мељунбад 
ё не. Гўш бар он гузошт, чизеро пай набурд. Амаки Салоњиддин 
даромад, дар даст коса дошт.

— Аќли кампирро бин, ки атола кардааст...
— Амак, гумонатон, ки зинда мешавад? – ба атолаву косаи 

дасти ў эътибор надода пурсид Ниёз.
— Чї, ў мурдааст?

— Намедонам...
— Атоларо ошом... он тарафаш кори парвардигор...
Чанголи Ниёз кушода шуда буд, косаро дошта метавонист, 

аммо њоло меларзид, ў дид, ки атола мерезад, косаро ба замин 
гузошт ва баъд ангушт зада лесид, пай бурд, ки ба танаш нашъа 
овард, сонї косаро дудаста бардошта оњиста дам кашид, лабонаш 
гармиро хис накарданд, вале дањонаш сўхт, сонї як оташ гулў, 
сурхрўда ва меъдаашро сўзонда фаромад, дигар наошомид, сабр 
кард, то хунуктар шавад, вале ангушт зада лесидан гирифт...

Бадани Власов об кушод, вай як бўйро пай мебурд, аммо 
равшан намедонист, ки чист, њис мекард, ки паррањои биниаш 
мехорад, баданаш гармї дорад, садои пасти одамї ба гўшаш 
медарояд, вале њељ кадоми онро фарќ карда наметавонад, гўё дар 
олами рўъё мегардад. Бўи гармї – бўи арчаро пай намебурд, вале 
аранге фарќ карда метавонист, ки дар олами тираву тор љойгир 
аст: шўълаи оташ, мил-мили забонаи чароѓи сиёњи токдони рў-
барўи оташдонро намедид, чарс-чарс садо додани њезуми бурсро 
намешунид, танњо ёд оварда метавонист, ки ў мурдааст ё зинда?.. 
Сонитар, баъди чандин бор ин саволро аз дил гузаронидан гар-
миро дар таиаш пай бурд, бўйро њам шамид, фарќ кард, овозро 
њам шунид ва донист, ки ў зинда будааст; чашм кушод, танњо як 
чашмро, гўё барои њарду чашмро кушодан ќувват надошт, вале 
чизеро надид, торик, чизе рўи чашмашро мепўшад, то тори сар 
мепўшад, вале монанди каси чашмашро парда гирифта, аз гўшае 
равшание меояд, ки умеди зиндагї дорад... Ў чашми кушодаашро 
њам пўшид. Танаш не, љисмаш не, вуљудаш не, танњо кадом гўшаи 
маѓзаш кор мекард, шояд майнача бошад, ки вай ваќти хоб њам 
кор мекунад, њамин майнача ба ў ёвар шуд, ки дар бораи кї ва 
дар куљо буданаш хаёл кунад. Власов чашм кушод, ин дафъа нур 
зардча тофт ва ў пай бурд, ки ногувор мехобад, чунон ногувор, 
ки љунбида наметавонад; ким-куљои баданаш мехорад, нўги бинї, 
сари гўшаш мехорад, вале ў монанди тифлест, ки печида ва боз 
дар гањвора дасту пояшро баста бошанд. Ў њаракат мекунад ба 
ёд орад, ки дар куљост, кай ин зайл хобаш бурдааст: кўњ, барф, 
бодн сард ва нињоят хунук хўрданаш ва хаёле Ниёз пуштора ги-
рифтанаш ба хотир меоянд, аммо он тарафашро намедонад, ки 
чї шуд, ња, боз аз миёнаш таппонча гирифтани Ниёзро медонад... 
ва «мурданашро.» Танаш вараља кард, чунон печид, ки ларзида 
натавонист. Љоѓњо шах шуда, ба њам часпидаанд, вале ин чизро ў 
пай намебарад, зеро њоло ба гуфтан омода нест; маѓзаш, фикраш 
то ин дараља кушода нашудааст, танњо хаёлаш кор мекунад ва он 
њам гоњ меояду гоњ меравад; дар олами рўъёст; чашм мекушояду 
мепўшад, садоњои паст-пасти норавшанро мешунавад, вале фарќ 
намекунад, бегона барин, гўё дар оламе афтидааст, ки дигар умеди 
рањої надорад. Як сурфаи сахт шуд ва ў аз њарос ё њайрат њарду 

чашм якбора кушод, мижаву милки чашмон аз њам дур шуданд, 
беихтиёр – кори одат барин кушода шуданд, њамчу чашмони бум 
кушодаву чизеро намебинад. Ба гўшаш ѓур-ѓури гуфтан меояд, 
худи ки дар куљое занбўр мегардад... Власов дуру дароз мулўњ 
барин меистод, чашмонаш кушода, аммо садо, сухан, фазо, то-
рикиву равшаниро пай намебарад, танњо баъзе садоњо ба гўшаш 
медароянд ба мисли хобу хаёл, аљибаш, ки дар чї њол ва дар кучо 
буданашро пай намебарад; дер ваќт гузашт, амаки Салоњиддину 
Ниёз чандин бор назди ў омада рафтанд, зинда ё мурда буданашро 
хабар гирифтанд, аммо Власов аз ин чизхо хабар надошт... акнун, 
баъди гарм шуда, дар баданаш хун њаракат кардан, гўё баъди аз 
хоби гарон бедор шудан пай бурд, ки дар љои танги нољунбон 
мехобад, ки ёрои дарозтар нафас гирифтан надорад; гўш, бинї, 
гардан ва баъзе љойњои дигар ба хориш даромаданд, ки ў њис 
мекард, хоридан мехост, аммо даст љунбонида наметавонист:

«Дасту пои маро кї баста бошад?» Инак ў хаёл не, балки фикр 
мекард, андаке ба худ омада буд, вале садое, шарфае иамеомад, 
ки дар куљо буданашро донад, танњо чарс-чарс сўхтани њезум ба 
гўш мерасид, аммо инро њам ў фарќ карда наметавонист, ки садои 
чист, лекин мешунид. Њоло гармї барои ў аён буд, бўйро њам 
баралоина фарќ мекард ва дар чунин гармї як тариро низ дарк 
мекард. Ў хост садо дињад, то дар куљо ва дар чї њол буданашро 
донад, аммо садояш набаромад, маълум ки њоло барои садо кар-
дан мадор надорад, танњо мешамаду мешунавад ва фикру хаёл 
карда метавонад; љунбидан хост, аммо љунбидан њам натавонист, 
на барои он ки печида буд, балки ќувват надошт, лекин ин чизро 
бисёр мехост; мехост љунбад, мехост, ки садо дињад ва боз чашмони 
«нобино»-яшро пўшид, ки бањузур хоб кунад...

...Ниёзро дар лаби оташдон ѓанаб мебурд, њарчанд амаки Са-
лоњиддин «баччам, даро хоб рав, ман оњиста-оњиста алоб карда 
мешинам» мегуфт, ў ќабул намекард. Чашм мепўшид ва чашм 
мекушоду сўи Власов менигарист, ки мељунбад ё не, ягон садо 
дармедињад ё не ва намади печидаро зайле медид, ки амаки Са-
лоњиддин гузошта буд.

— Одам мешуда бошад, амак?
— Гуфтам-ку, кори Парвардигор.
Вай дигар аз амаки рўњонї њарфе напурсид, зеро њар боре ки 

аз зинда мондан ва ё намондани Власов савол мекард, њамин ља-
вобро мешунид. Аммо ин саволу љавоб ба гўши Власов даромад 
ва ў донист, ки дар ин љо касони дигар низ њастанд, њамин ќадар 
донист, аммо маънии суханони онњоро нафањмид, пай бурд, ки ба 
забони бегона њарф мезананд. Агар њушёртар мебуд ва дар намад 
печида намебуд, шояд тољикї будани ин лафзро мефањмид, вале 
њоло чизе нафањмида, хаёл кард, ки ба кадом сайёраи ѓайр ва ё 
кишвари ноошно афтидааст, ки торикистон аст. Ба њар њол ў азм 

кард, ки илоље карда дар ин љо буданашро ба онњо фањмонад ва 
он тарафаш њар чї бодо бод... Власов тамоми ќувваашро љамъ 
кард, ки аввал дастонашро аз банд рањо кунад, натавонист, на 
танњо натавонист, балки наљунбид, намадро њам љунбонда ната-
вонист, ки онњо бинанд, сонї тамоми ќувваашро ѓун карда дод 
зад; садояш мисли садои гурбаччаи хоболуд баромад: «Мммм». 
Вале ин садо то ба гўши онњо нарасид. Вай хеле мунтазир шуд, ки 
агар дар ин љо одамї бошад, баъди садояш ё ба имдодаш мерасад, 
ва ё њар коре раво бинад, опро мекунад. Ў боз ба хаёл рафт; хаёл 
кард ва он барфи арасоту шамоли шайтанатолудро ёд овард, ки 
Ниёз барои љони худро халос кардан, ўро ба њолаш партофта 
рафтаасту вай ба дасти ѓўлњо афтидааст, агар аз хунукї намурда 
бошад, акнун мамурад: «Миии»! боз садо дардод ў ва ин дафъа 
аранге ба гўши Ниёз расид. Ў баргашта љониби намади печида 
нигарист ва ба амаки Салоњиддин рў овард, ки ў шунидааст ё не. 
Вале амаки Салоњиддин чизеро пай набурдааст, ки «ња!» гуфта ба 
нигоњи њайратомези ў савол дод:

— Ба гўшам садои нола даромад, амак!
Амаки Салоњиддин њељ чиз нагуфт, балки хест. Назди намади 

печида рафт ва сари зону нишаста гўш дод. Чизеро фарќ накард. 
Дароз кашида, гўш ба нои намади печида дошт: садое меояд, ба 
садои пасти нафаскаши монанд. Сипас ў гўш баргирифта ба Ниёз 
нигарист: «Гўш дор, писарам, гўши ту шунавотар». Ниёз ба ши-
кам дароз кашида гўш ба нои намади печида дошт: нафас меояд, 
садои нафаскашї меояд.

— Ња, нафас мекашад, амак!
«А-а-ањ!» ин дафъа садои ў ба садои бемори нимљон монанд 

буд.
— Ња, садо мекунад! – амаки Салоњиддин низ шунида гуфт.
— Власов! – дањон ба нои намади печида гузошта садо кард 

Ниёз. – Борис Владимирович!
Власов садоро шунид ва фарќ кард, ки номи ўро гирифта љеѓ 

мезананд, аммо љавоб дода натавонист, хост љунбад, то онњо до-
нанд, ки ў зинда аст ва дасту пояшро кушоянд, лекин натавонист, 
зеро њар садое, ки ў дармедод, на хоста мекард, балки беихтиёр 
мебаромад.

Амаки Салоњиддин ба Ниёз «мон хоб равад, халал нарасон» 
гуфта як печи намадро кушод; Власовро як ѓел гардонд ва ў чунин 
ѓел гаштанро пай бурд ва гумон кард, ки њоло њам дар кўњ њасту 
аз кўњ ѓелон мешавад. Амаки Салоњиддин боз ўро рўболо гузошт 
ва лаби алов рафт: «Нарас, вай њоло њељ чизро намефањмад, мон 
хоб равад!» Ниёз њайрон шуд, ки амаки Салоњиддин ин чизњоро 
аз куљо медонад? Ин хел бошад, чаро аз сињат шудану нашудани 
ў пурсї, «парвардигор медонад» мегўяд? «Намефањмї ин одамон-

ро». Ба назари амаки Салоњиддин хона хунук шуд, њезумро дар 
оташ зиёдтар гузошт.

— Чаро намадро намекушоед, амак?
— Мумкин не, кам-кам кушодан лозим.
Ва баъди як соат печи дигарро кушод.
Ба назари Ниёз он ќадар ваќте ки гузашт бояд се бор рўз ме-

шуду се бор шаб, аммо њељ не, ки субњ дамад. Амаки Салоњиддин 
оби љўши офтобаро гирифта нимашро ба обдастае гардонд, боз ба 
офтоба аз кўза об рехта, дами оташ гузошт ва обдастаро бардош-
та берун баромад. Ниёз фањмид, ки субњ наздик аст ва ў тањорат 
мекунад, намоз мегузорад... Ниёз баъди берун баромадани ў каме 
тоќат кард, сонї назди намади печида рафта аз нои тори сари 
Власов оњиста садо дод: «Власов! Борис Владимирович!» Власов 
ба љои љавоб абрў љунбонд, ки ў медида бошад. Ниёз гўш медод, 
ки аз ў садое меояд ё не. Ва њамин ки садоро нашунид, тамоман 
умедашро канд ва аз амаки Салоњиддин њам дилаш монд, ки ўро 
фиреб медињад, «чї лозим маро тасаллї додан?» Ниёз дари хонаро 
кушода баромад, берун сафед метофт, рўз фаро расидагї барин, 
вале баъди диќќат кардан дарёфт, ки равшании барф аст, вале 
нафаси сарди барф нафорид, ба назараш шум намуд, гўё ин хел 
барфи сарду шумро дар умраш бори аввал мебинад, тоќат карда 
натавониста гурехт, баргашта даромад ва дарро чунон пўшонд, 
ки њаргиз рўи барфро диданї набошад, хунукиро нахоњад; дарро 
пўшиду боз сахттар кашид. Чунин ба назар мерасид, ки ў барои 
бозомадан ва ё наомадани амаки Салоњиддин берун баромада 
бошад, то дониста кор кунад. Тоќати ў тоќ гашта буд, мехост 
зудтар донад, ки Власов мурда аст ва ё зинда, ояндаи худ, зинда-
гии худро ба ин чиз вобаста медонист; назди намади печида рафт, 
то печи онро кушояд ва гўш бар сари синаи ў гузошта донад. ки 
нафас мекашад ё не, умеди зиндагї њаст ё не; кушода њамин чизро 
дониста, то омадани амаки Салоњиддин боз намадро печониданї 
буд: каме ба пањлў тела дод ўро ва ба гўшаш садое омад: «накун, 
боз печонида наметавонї!» Баргашта ба дар нигарист, дар мањ-
кам буд. Њайрон монд. Гумон кард, ки ба љуз ў дар ин хона боз 
каси дигар њаст. Зери партави хираи чароѓи сиёњ, ки шояд охирин 
нами равѓанро пилта кашида месўхт, касеро надид, кофт, атроф-
ро аз назар гузаронд ва яќин кард, ки ин садо аз Власов омад: 
«Власов, Власов!» љавоб нашунид, вале аранге ба назараш намуд, 
ки намади печида љунбид. «Власов, Власов!» намади печидаро 
дошта ва љунбонда-љунбонда садо кард ў... Ва њамин ваќт дари 
хона боз шуда амаки Салоњиддин омад ва ба хона равшанї ва 
њавои тоза даромад, забонаи чароѓи сиёњро лаппонд. Бўи дуди 
равѓани заѓир, бўи дуди оташ ба димоѓи ў дигар хел расид: ѓализ, 
дилнокаш. Пас ў дари хонаро боз гузошт, чароѓи сиёњро гирифт, 
аз дар берун баровард ва боз даромада оташро фурўзонтар кард, 



165

њезуми зиёдтар монд. Оташ аланга зад, њавои хона тоза ва сонї 
сард гашт. Ў дарро пўшид, охирин печи намадро кушод. Власов 
рўболо мехобид. Ў баробари намадро кушодан мисли тифле, ки 
дастбанду побанди гањвораашро кушода бошанд, њамёза кашид, 
гўё ин кораш њам беихтиёр буд... Ниёз дод зад: «Власов! Борис 
Владимирович!» Чашмони Власов кушода буданд, аммо ба садои 
Ниёз љавоб надод, танњо нигоњ мекард, акнун дар равшании субњ 
ва партави оташи фурўзон нигоњи ўро дидан ва маънї гирифтан 
имкон дошт... Барои Ниёз муњимаш он ки Власов зинда аст...

Власов Ниёзро шинохт, дар майнаи гўё хуфтааш давр мезанонд, 
ки ин одам Ниёз аст, аммо ба вай чизе гуфта наметавонист ва 
ѓамгин њам мешуд, ки чаро Ниёз ба суханони вай љавоб намедињад, 
ба ў мадад намекунад, намебардорад, чї њолу ањвол доштани ўро 
намегўяд – њељ чиз намегўяд, мулўњ барин ба чашмони ў менига-
рад: «Гўй, охир ин чї ањвол аст!?» Ниёз нигоњи ўро пай мебарад, 
ба ў чизе гуфтан мехоњад, њамаи воќеаро гуфтан мехоњад, вале 
амаки Салоњиддин ўро пеш рафтан намемонад, хоњиш мекунад, ки 
беморро безобита накунад, ба њаяљон наорад. Амаки Салоњиддин 
латтапораеро дар оби гарми офтоба тар карда, ба лабу рўи Власов 
молид, ба назар дасту рўи ўро мешустагї барин, аммо вай дигар 
хел шуст: аввал базўр латтаро расонда, сонї сахттар молида ва 
баъд паи њам дошта-дошта гўё ба лабу дањону љоѓи сармохўрдаи ў 
гармї гузаронидан мехост. Ў дид, ки либосњои Власов тар аст, бо 
мадади Ниёз мўзаашро кашид, кителашро кашид, шимашро кашид, 
њама чизашро кашид ва чакман пўшонд ва аз дар сар берун карда 
«Кампир!» гўён фарёд зад. Кампир ба садои ў маътал будааст, ки 
дар табаќи чўб атолаи ордбирён овард. Амак ба Ниёз фармуд, ки 
беморро сари дил дорад – дар пушташ муттако шуда ўро нишаста 
дорад ва худаш чумчаро ба дањони ў наздик бурд, ки атола хўро-
над, аммо Власов дањон кушода наметавонист. Амаки Салоњиддин 
дањони ўро бо даст кушод, атола рехт. Атола дар дањонаш монд, 
аз кунљи лабонаш шорид: «Андаке паст бикун» ба Ниёз фармуд ў 
ва Ниёз каме худро пас кашид. Атолаи гарм ба гулўи бемор рафт. 
Амаки Салоњиддин боз атола рехт, атолаи гарм магар форид, ки 
Власов кўшиши култ бурдан мекард ва нимаш мерехту нимаш фурў 
мерафт. Амаки Салоњиддин бо латтаи тар атолаи шоридаро аз 
манању риши бемор пок мекард ва боз ба дањони ў атола мерехт. 
Власов то њол гармии хонаро њис мекард, акнун ба танаш гармї 
давид, ў сар љунбонд, ки дигар атола намехўрад. Кўрпа андохта, 
ўро хобонданд. Ниёз бисёр мехост, ки ў чизе гўяд, то фањмад, ки 
аз дили ин мард чї гузаштааст.

— Александринро пайдо карда биёрам? – пурсид Ниёз.
— «Ња» – чашм пўшида кушод ў ба љои љавоб ва Ниёз бадар 

рафт.

Власов ба амаки Салоњиддин нигоњ мекард, сухан гуфтан 
мехост, аммо наметавонист, лозим њам набуд, гўяд њам ў лафзаш-
ро намефањмад, барои њамин вай нигоњ мекард, ки аз нигоњи 
миннатдоронааш мардак фањмад. Амаки Салоњиддин ин чизро 
фањмид, «бихоб, бихоб, додарам ором бихоб» гуфт, ки бемор 
лафзашро мефањмида бошад, вале бемор аз ў чашм намеканд, ба 
хар тарафе ки гардад, нигоњи бемор он тараф мерафт. Ў мехост, 
ки мардак маънии нигоњи ўро фањмад. Вай ин дафъа сар љунбонда 
миннатдорї мекард.

— Мефањмам, мефањмам, ором бихоб, додар, таќдир буда-
аст, вагарна ту куљо будиву ман куљо, њамин як чика атолаи ман 
насиб карда будааст... Гумон накун, ки ман гўлу гумроњ, њама 
ишорањои туро мефањмам... Лозим не, њељ чиз лозим не, ин ќарзи 
инсон; ман њам дар чунин њол меафтодам, ту њамин хел рафтор 
мекардї, агар не, ману ту ба чї лозим? Ман барои худам зиндагї 
намекунам, умуман мо кўњистонињо њамин хел: бачу кач мегўем, 
хешу табор мегўем, молу њол мегўем, гўру кафан мегўем ва мурда 
меравем – барои худ зиндагї карда наметавонем... Имон дорам, 
ки ту њам њамин хел... Шарафи одамї ин хел не, ки фаќат худам 
гўяд... Кўњистонї њамин рўз як некї накунад, он рўзашро барабас 
медонад... Боз миннат нафањмї? – амаки Салоњиддин гўё ки ў ла-
фзашро хуб мефањмида бошад, суханро идома дод: – Наѓз шуда, 
ки рафтї, гоњ-гоњ ёд оварї, мешавад... Гўй, ки дар кўњистони сахт 
њамин хел одамон њастанд; њамин хел одамон, ки барои дигарон 
љонашонро медињанд... Њамин ќадар гўї, мешавад...

Ў љониби Вдасов нигарист, ки боз чашм пўшида кушод: «Ме-
фањмам...» ва нафаси дароз баровард, ки лол гашта бошад њам, 
њаракат дорад, ки сипосгузориашро фањмонад...

Дари хона кушода шуд ва равшанї даромад, њавои тоза њам ба 
Власов форид, мехост, ки дарро напўшанд ва ўро берун бароранд 
ва чунин хоњишро, ки изњор карда наметавонист, њавасаш дар 
дилаш монд: «Нест, – гуфт ў баробари аз дар даромадан Алек-
сандринро дар назар дошта ва илова кард: – Аз уезд љеѓ задаанд. 
Самарќанд рафтааст». Сонї назди Власов нишаста њолу ањвол 
пурсид, Власов чашм мебасту сар мељунбонд ва дуру дароз ба 
рўи Ниёз менигарист, нигоњи ўро танњо худаш мефањмид ва Ниёз 
њазору як тахмин мекард, ки ў чї мегўяд, дар дили ў чї њаст? Хиљо-
лат мекашид, ки кори нохуб шуд... Истода-истода хаёл мекард, 
ки хамаи ин корњоро медониста бошад? Аз кўњ чї хел ба ин љо 
расиданашро медониста бошад? Донад, аз Ниёз хафа намешавад 
ва агар бехабар бошад, сињат шавад, њамаашро мефањмонад, он 
ваќт хафа мешавад ё не, кори худаш...

— Чї хел?
Власов табассум кард, чунон табассум, ки то ин ваќт ў њазл 

карда, худро касалу нотавон нишон дода, акнуи якбора арзи њастї 

кардааст. Ниёз низ табассум кард ва хориаш омада як чиз гулўяш-
ро гирифт, зўр мезад. ки он луќмаи нољоро фурў барад, вале ба 
назараш луќма фурў нарафта, варам мекард. Ў даст ба гулў бурд 
ва Власов њолати вайро пай бурд ва оњиста даст бардошта љониби 
ў дароз кард: «Хо-ро-шо» ба забон омад ў, вале Ниёз нафањмид, 
ба чї маънї ин њарфро гуфт. Амаки Салоњиддин њам рўй аз оташ 
тофта, ба вай нигарист ва лаѓжида-лаѓжида пеш омад. «Наѓз шудї, 
писарам?»

— Ња, – баъди тарљумаи Ниёз чавоб дод ў ва амаки Салоњиддин 
сар аз дар берун карда фарёд зад: «Кампир, шир!»

Власов шири гармро аз коса лабкаш мекард, шири гарм ўро 
як лакот кард, дар танаш араќ пайдо шуд, баъди хеле ваќт араќ 
хушк шуда, ба худ омад ва сулфид.

— Акнун рў мезанад, – гуфт амаки Салоњиддин ва Ниёз чї 
рў заданашро нафањмида сўи ў нигарист.– Хунук гузаронидааст, 
акнун рў мезанад... Рў занад, хуб аст... Агар якбора хонаро гарм 
мекардем, хунукї дарун мезад, он гоњ мардак ба касалии сил муб-
тало мешуд.– Њакимона мегуфт амаки Салоњиддин ва Ниёз њайрон 
мемонд ба аќли ў. Сонї ў хеста берун баромад...

Ниёз суханони ўро ба Власов фањмонд ва ў хеле ба хаёл рафта, 
оњиста-оњиста кї будани мардакро пурсид. «Дењќон» њамин ќадар 
фањмонда тавонист Ниёз... Амаки Салоњиддин дар даст кўзача 
даромада, онро дар канори оташ гузошт, либосњои дар пањлўи 
оташдон будаи Власовро пасу пеш гардонд, ки хушк шавад ва 
боз нишаста, кўзачаро дар оташ гирд тофтан гирифт. Сонї да-
руни кўзача ангушт зада гармиву хунукии равѓанро фањмид ва ба 
Ниёз рў овард: «Гўй, ки равѓани хирс мемолем...» Власов баъди 
фањмондани Ниёз табассум кард ва даст ба сари сина гузошт, ба 
маънои миннатдорї...

Амаки Салоњиддин аз гардан то нўги пои Власов равѓани гарми 
хирс молид ва ин дафъа чакман не, балки љома пўшонда дар љогањ 
хобонд ва болояшро бо кўрпа дам кард, ба обдаста об гирифта, 
дастшўї баромад.

Власов баъди сармо хўрдан акнун бадан доштанашро њис кард, 
пай бурд, ки пўсташ кашида мешавад ва гўё таги пўсташ мўрчањо 
мегарданд... Гарм шуд, араќ кард, ба назараш кўрпаи рўй ваз-
нинтар мешуд. Хаёлаш ки кўрпаро аз рўяш дур андозанд, вале 
гуфта наметавонад; хуб нест. Лекин безобита гашта, мељунбад, то 
худашон рамуз гирифта, кўрпаро бардоранд. Чунон араќ кард, ки 
дамаш гашта, ёрои нафас гирифтан набуд... Амаки Салоњиддин 
даромад. Ниёз ба ў фањмонд, ки Власов гарм шуд, кўрпа вазнинї 
кардагї барин. Амакн Салоњиддин рўпокча аз миён кушода араќи 
сару гардан, сари синаи ўро пок кард ва як кўрпаро аз рўяш ги-
рифт, лаб лесидани Власовро дида, як пиёла оби љўш хўронд ва боз 
лаби оташдон нишаст, даст бар оташ дошт, баъд либоси Власовро 

даст-даст карда дид, ки хушк шудааст ё не. На танњо хушк, балки 
гарм њам шудааст. Ў риши ягон-ягон сафедї афтодаашро панља 
мезад, гўё ки шона мекард ва ба хаёл рафта буд, чунон хаёл ки ва 
чизе ба сар меомад ва на пеши назар ва оњиста-оњиста ба як чиз 
андармон шуд, ба Власову ќисмати ў: «Аз ин љо-ку меравад, баъд 
чї мешуда бошад?» Беихтиёр љониби ў нигарист ва либосашро ба 
оташ наздиктар дошт, ки гарм шавад... Баъдтар кўрпаро аз рўи 
вай кашида, љомаи тарро аз танаш канд, либосашро пўшонд ва 
аз болояш чакманро пўшонда аз љогањ хезонд, кўрпа тар шудааст, 
гуфта чаппа андохт ва боз Власовро нишонд, ба пушташ болиш 
монд, кўрпаро ќат карда монд...

— Амак мепурсанд, ки ањволатон чї хел?
— Наѓз.
Кампири амаки Салоњиддин боз атола овард, атолаи башир ва 

мардак хоњиш кард, ки Власов лабкаш ошомад. Власов нимашро 
хўрд, дигар зўраш нарасид...

Александрин барнагашта Власов сињат шуд ва азми сафар кард, 
вале њайрон буд, ки чаро Александрин ўро нигарон нашуда ва 
акаллан хабаре надода Самарќанд рафтааст. Амаки Салоњиддин 
рафтагор будани ўро дониста пурсид: «Агар дар роњ хидмати ман 
лозим бошад, њамроњатон равам». «Миннатдор, амаки Салоњиддин, 
сињату саломат монам, боз аз шумо хабар мегирам». Власов Ниёз-
ро хоњиш кард, ки то губернияи Туркистон ўро њамроњї кунад... 
Амаки Салоњиддину Власов тољикї хайрухуш карданд...

...Поёнтар аз дашти Таррор – дар дуроњаи рў ба рўи Чорбог 
онњо бобои Наврўзро дучор омаданд. Ниёз аз асп фаромада бо 
бобо вохўрдї кард ва аз гуфтаи бобо фањмид, ки назди ў рафта-
нист. Власов низ рафтори Ниёзро дида аз асп фаромад ва Ниёз 
фањмонд, ки ин пирамард бобои ўст. Власов хушнудона даст дароз 
кард ва бобову Аёзи аз асп зершуда низ бо вай самимона вохўрї 
карданд.

— Мирзониёз, мебинам, ки азми ба Киштўд рафтан надорї, 
– паст-паст мегуфт, ки он мард нафахмад.

— Азми рафтан дорам, бобо, аммо илољ надорад.
— Чї хел илољ?
Ва Ниёз ба саволи бобо љавоб надода, Власов аз ў пурсид.
— Бобо чї мегўяд?
— Њамту, гапи хешиву таборї...
— Ниёз, ягон мушкилї бошад, гўй, аз дастам ояд, мадад ме-

кунам...
— Мушкилї нест, Борис Владимирович...
Вале бобо аз гуфтугўи онњо чизеро пай бурда, худаш фањмон-

данї шуд, пай бурд, ки ин мард њам мисли Аленсандрин одами 
хуб метобад, даст ба сари синаи хеш бурд: «Ман» ва боз дастро 
сўи Ниёз бурд «ўро»,

 
сонї ба офтоббаро рў гардонда, даст рост 

кард: «Киштўд, Киштўд». Власов аз ишора «ман» ва «ўро»-яшро 
пай бурд, аммо «Киштўд, Киштўд»-ашро нафањмид. Ба Ниёз рў 
овард, ки фањмонад.

— Бобо маро наздаш бурданї, ба Киштўд.
— Ња-а... Киштўд... Заврон... Да?
— Ња.
Власов ба рўи нурбори бобо дуру дароз нигарист ва ба китфи ў 

даст монда, «бобо, мешавад, гуфти шумо мешавад» гуфт ва хоњиш 
кард, ки ба онњо рухсати роњ дињад, роњашон дур аст.

— Ту чї мегўї, Мирзониёз?
— Маслињат мекунем, бобо.
...Власов то ба хона расидан дар ин хусус чизе нагуфт, баъди бо 

зану духтараш ва ошноњояш шинос кардан, баъди мењмондорињо, 
сипосгузорињою ба пайвандонаш њикоят кардани он рўзи сахт аз 
Ниёз пурсид; чї талабе дошта бошад, гўяд, вай мадад расонад.

— Њељ талабе нест, ягона хоњиши бобом, ки ман ба Киштўд 
баргардам.

— Волии Киштўд шудан мехоњї?
Ниёз китф дарњам кашид ва надонист чї љавоб дињад...
...Ниёз намефањмид, кї чи хел як фарди сари вазифаро озод 

карда, ба љояш каси дигарро нишондан мумкин аст; боз фардеро, 
ки аз рўи «ки зиёд?» ба мансаб расидааст. Не, аќлаш намерасад, 
корафтода, ки нашудааст, ба ин чизњо сарфањм намеравад. Аммо 
бобо мефањмонад, ки ин кори халќ аст, халќ њар чї хоњад, њамон 
мешавад, вале Ниёз ба ин њарфњо кор надорад ва медонад, ки 
Власов мадад мекунад, ягона умедаш њамон. Аммо бобо халќро 
пеш меорад, халќ пешнињод мекунад, эликбошињо њамчун памо-
янда интихоб мекунанд, мегўяд. Ба назари Ниёз, ки њама кор дар 
боло њал мешавад, на интихоб, балки таъйин мекунанд; «халќ, 
интихоб...» њилаи шаръист... Хайр, Ниёз аз Моѓиён ба Киштўд 
омад, бинад, ки он тарафаш чї мешавад... Бобо дар мењмонхонааш 
одамони фозили дењаро љамъ оварда «Шоњномахонї» мекард, 
мурод аз ин кор он буд, ки кас бояд дар зиндагї танњо некї би-
кунад: барои њамин баъди ќиссагўї, «Шоњномахонї» аз «Саргу-
зашти Њотам» њикояте ё хонда мешуд ё гуфта: «Ту некї мекуну 
бар Даљла андоз, ки эзид дар биёбонат дихад боз». Хулосаи ки-
тобхонињо, афсонагўињо, аз «Њазору як шаб» њикоят гуфтанњо 
барои некї ва некўкории инсон буд. Аз дастат ояд њам, бадї ма-
кун... Рост рав, рост гў, рост шунав!!! Ва албатта пири рисолавии 
ќиссањо Хизри афсонавї буд ва хирадмандтарин мардони дунё 
барои онњо Фирдавсиву шайх Саъдиву Њофизу Бедил; дар ин водї 
ин чањор тан худовандони аќлу хирад буданд. Њар чизе, ки дар 
олам рў ба некї дошта бошад, дар ин љо ситоиш дошт ва ѓуборе 
аз ањриманињо пеш ояд, мазаммат мешуд... Ниёз намефањмид, ки 
чаро бобо мањз дар њузури ў одамони бафазилат ва адофахмро 



170

хонда, ин зайл ќиссахонї мекунад... ё шояд барои ў набошад... 
шояд пир шудаасту аз он дунё метарсад, барои њамин умри мон-
даро ѓанимат дониста, чунин рафторњо кунад... ё гуноњњояшро бо 
њамин роњ шустан хоњад... ё ягон андешаи дигар?.. Агар њамаи ин 
корњо, њамаи ин њарфњо ва «некињо» барои Ниёз бошад, ў ба касе 
бадї накардааст, ки боиси ин ќадар ташвиш шуда бошад ва ё 
каљдиливу бадкеширо пеша карданї нест, ки бобо ўро ба роњи 
рост меандохта бошад, хатто Ниёз барои чунин кирдор имконият 
надошт ва аз дасташ намеомад, ки ба касе бадї ё некї кунад... 
Фаќат дар мењмонхонаи Равшанбой ягон-ягон чунин китобхонињо 
мешуд, ки ў баъзе аз ин ќиссањоро мешунид, аммо ин хел ки барои 
ў барнома барин муттасил мехонда бошанд ва шарњу эзоњ медода 
бошанд, набуд. «Кї ин ќадар ќиссаи Њотамро хуб назишта бошад? 
Ин кадар ќиссањои «Шоњнома» дар куљо рўй дода бошад?» ваќти 
гўш кардани ќиссаю афсонањо аз худ савол мекард ў, вале љавоб 
ёфта наметавонист. «Њамин хел будан, кирои зиндагї кардан...» 
хаёл мекард ў. «Лекин кори њар кас не...» Ва баъд хаёлан ба љойњое 
мерафт, ки накўкорї аз њама афзалтар аст ва дар миёни ин афсо-
нањо пеши назари ў як чорпои бадњайбати сиёхи ба ягон чорпо 
номонанде пайдо мешуд, ки бист сару њаштод пой дошт, рўи замин 
хазида, монанди аждари оташнафас тамоми зиштсуратон ва бад-
кирдоронро фурў бурда ва ё сўзонда, рўи заминро аз нопокињо 
пок мекард ва аз паси он дар рўи замин як оромї ва озодагї 
пайдо мешуд. Ниёз як лањза худро чунин медид, ки дар рўи олам 
аз Хизри афсонавию Њотами Той њам накўкортар мешавад: некињое 
ки ў хаёлан барои мардум, махсусан барои халќи нотавон, бечора, 
барљомонда мекунад, касе карда наметавонад. «Бобо, ман ба шар-
те ба гапи шумо розї мешавам, ки њар чї, њоњам хамонро кунам» 
гўё ба бобояш мегўяд ў, вале бобо ба вай љавоб намедињад. Ниёз 
боз ин њарфро такрор мекунад ва дар майнааш ин чиз љо мешавад; 
љой мешавад, ки дар дунё ба љуз ин кор коре нест ва ба љуз ин 
њарф њарфе нест. Ва рафту ў њамун корро ба љо оварда тавонист, 
баъди Хизру Њотам касе мешавад, ки мардум то њастанд, ба некї 
ёдаш мекунанд. «Дигар кор нест, дар олам дигар шуѓле нест, на-
бояд дар рўи олам сурати нопок бошад, нашояд, ки каси бад дар 
давраи одамони нек нишинад. Некї, некї, некї...» «Њотам барои 
он ки одамиро аз чанголи саги хунхор рахо кунад, ронашро бу-
рида пеши саг андохт ва он кас халос хўрд», дар гўшаш наќш 
бастааст ин некї... ва боз мушкилкушоињое ки аќл бовар намеку-
над, лекин дили солим ва рањим ва нек илќо мекунад, ки кас њамин 
хел рафтор бикунад. Одам бояд дар зиндагї мушкилкушо бошад, 
то мушкилоти ў осон гардад: «Ту некї мекуну бар Даљла андоз, 
ки эзид дар биёбонат дињад боз»... Ниёз андеша мекунад, фикр 
мекунад, ки ин кори мушкил аст ва њатто ношуданї, зеро некї на 
аз дасти њар кас меояд. Ва дар байни њамагуна бадињою некињо 



171

боз хаёли Ниёз ба он меравад, ки чаро бобо ин тавр рафтор ме-
кунад: «А, бобо чаро ин хел рафтор мекунї» вале ба ў љавобе 
намедињанд ва гумонаш, ки бобояш аз берун аз паси тиреза исто-
да ба ў посух медињад: «Ман барои ту некие карда натавонистам, 
акнун мехоњам, ки гуноњи худамро дар назди ту бишўям... Аз ин 
дунё гунањгор ба он дунё рафтан барои мардуми мо норавост, 
вале ман намедонам, ки чаро ман ин чизро пештар фикр накардам, 
чаро ман дар хоби ѓафлат монда будам; писарамро аз даст додам, 
њамун хел модари нозанинат аз олам гузашт, њайф шуд...» «...Ва 
имрўз шумо мардумро љамъ оварда дар бораи некї китоб мехо-
нед», рў ба тиреза гардонд Ниёз, вале дид, ки бобояш дар пешгоњ, 
назди марди китобхон нишастааст ва он зайле ки рўзи омаданашон 
дар назари Александрин намуда буд, тоза, озода, нуронї метобад 
ва Ниёз хаёл мекунад, ки боз Хизр њамин бобояш набошад? Шояд 
пири накўкор худи њамин бошад, маро барои накўкорї дарс гуф-
та истода бошад ва мани кўдак ба ин чизњо сарфањм наравам. 
Хизр ба касе дучор меомадааст, ки пок бошад, некдил ва некгил 
бошад ва дар дилаш ба касе ѓаразе надошта бошад. Ниёз фикр 
мекунад, ки ў њамин хел кас аст, ба касе бадї накардааст, вале 
бадии дигаронро дидааст... Хизр њамин бобои нуронии саропо 
сафедпўш ва ришсафедаш аст, ки дар афсонањо тасвираш мекунанд. 
Ба назари Ниёз мењмонхонаи бобояш, ки баъди рафтани мардум 
барои ў хобгоњ мешавад, вакти китобхонињо ва киссагўињо май-
дони мухорибаи некию бадї мегардад ва баъзан ўро воњима пахш 
карда баъди рафтани мардум метарсад ва хобаш мепарад. «Некї 
гуфта бобом маро девона карданї...» хобаш набурда, аз дар берун 
мешавад, ки бобояш асо дар даст мисли њайкал рўи њавлї исто-
дааст ва кас намедонад, ки ў дар бораи чї фикр мекунад. Ва њоло 
Ниёз чї ќадар мехоњад, ки њамин сурати дар шаби ширмоњтоб 
зебои ўро, ки шояд тарзи истодаш такрор нагардад, дошта бошад. 
Чунин шабу чунин истоду чунин хайкал дар њаёт кам ба њам мео-
яд. Афсона. Дар њаќиќат афсона: «њар чї корї, њамон даравї». 
Аз кадом ќиссае ёдаш меояд. Шояд барои некўкориаш, некназа-
риаш ин ќадар нуронї тобад?... Вале њамаи ин барои чї? Чаро ин 
ќадар дер? Чаро он ваќт – он ваќте ки њама умр ба назари ў шум 
метобад, он ваќте ки якљоя бо зиндагї ўро ба коми худ фурў 
мебурд, њаётро мамот гардондан мехост, бобо ўро аз роњ бозна-
дошт, чаро нагуфт, ки дар њамин љо – дар хонаи ман барои ту љой 
њаст, як газ нон пайдо мешавад, њоло дар дењаи мо касе аз гурус-
нагї намурдааст, касе барањна намондааст, касе гўшти якдигарро 
нахўрдааст... Чаро нагуфт, ки волии Киштўду бешабонон ба сари 
мардум шиканља меоранд; андози беандоза мардумро бенаво кар-
дааст, ба љонашон расондааст, халќ мисли бањр омодаи дамидан 
аст ва оќибат чї мешавад... Не, нагуфт, гуфтан нахост... чаро? 
Чаро нагуфт?.. Ва акнун љои гарми маро хунук карданист ва боз 

ба кадом балое гирифтор. «Ин чї? А, бобо! Ин чист? Дўстї ё 
душманї?», хитоб мекунад ў, вале медонад, ки ин садои пасти 
дили ўро бобояш намешунавад... Аз нн рў бобо истодашро дигар 
накарда рў ба ќибла меистад. Такя бар асо дорад. Вале чї кор 
мекунад ва чї фикр дорад, ба ў равшан нсст, барои њамин наме-
хоњад, ки халал расонад. Ягон рўз, љояш ояд, мепурсад. Мепурсад, 
ки бобо ба ман-ку рањм накардї, магар ба Сабзина њам рањмат 
наомад? Нагуфтї, ки ин зани мушти пар – модари ман, сахт азоб 
кашид, маломат шунид... Худат медонї-ку, бобо? Медонї, ки дар 
Кўњистон номус аз њама авло: номус гуфта сар медињанд, номус 
гуфта сар мегиранд, вале ба Сабзинаи нуронї, ба Сабзинаи некдил, 
ки њоло њам сиёњашро барои кадом каси номаълум напартофтааст, 
рањмат наомад. Ба ту њам душвор, таги дили туро њам донистан 
душвор, фикри туро фањмидан њам душвор... Ду кас рў ба рў ме-
шинанд, кї медонад, ки аз дилашон чї мегузарад. Одатан забони 
мардум дигар чиз мегўяд ва дилашон чизи дигар. Баъзан дили кас 
чунин чизњоро мегўяд, ки худи кас нафањмида мемонад... Магар 
бобо фикр мекунад, ки ман дар бораи ў фикрњо дорам? Магар ў 
медонад, ки Сабзинаро њурмат кардан вазифаи аввалини ман аст. 
Вазифаи ў низ. Шарт нест, ки ў Сабзинаро баробари ман њурма-
ту эњтиром кунад, вале бояд ба як андозае њурмат карда тавонад. 
Дар Киштўд касе нест, ки ба бобо ин гапро гўяд, зеро аз ў далер-
тар, бонуфузтар, баобрўтар, нуронитар, босалобаттар, ростгўтар 
ва њаќгўтар касе ба назар намерасад; лекин Ниёз њайрон, њайрон, 
ки чаро ин ќадар дер ўро шинохтааст ва чаро ин ќадар дер бобо 
ба ў ањамият додааст...

.....Ва зиёдтар аз њама Ниёзро чизи дигар њайрон кард: Намоз 
аз дасти писараш Аббос кашола карда овард, айнан мисле ки 
њайвони сўри рамандаро зўран аз гарданаш банд андохта, ме-
оварда бошанд, «салом бикун, амакбаччаат Ниёз. Сарата боло 
гир, шарм накун! Ин њамун Ниёз... Бин, чї хел мардак шудааст, 
ту бошї, њоло њам гўсолаи гуреза барин худатро ќафо мекашї... 
Даст те! Вохўрдї бикун! Бин чї хел калону гарон шудааст. Кас 
бовар намекунад, ки одамизод дар ѓарибињо ин ќадар тез сабзад. 
Ин ќадар тез ба воя расад. Боз одами хурд не... Вохўрдї бикун! 
– писарашро андаке ба пеш тела медодаги барин гуфт ў, Ниёз 
њайрон буд, ки чаро амакаш як навъ зўрї мекунад? Боз ба писари 
худ, ба њамон писаре, ки ќариб барои ў шуда, ба Ниёз њам марг 
мебахшид. Ниёз њайрон; тамоман њайрон! Ба корњои одамї, ба 
гиру дори рўзгор њайрон: шояд ин њам таълими бобояш бошад, 
шояд ў њамаро маљбур карда бошад, ки бо Ниёз ин хел муносибати 
хуб кунанд? Вале Аббос маънии рафторњои эшонро намефањмад; 
намефањмад, ки барои чї якуякбора ин ќадар ў азиз шудааст ва 
ин ќадар дар гирди ў парвона мешаванд: бобо, амакњо, шўи амма 
ва боз ким-кадом касони дигар, ки худи Ниёз намедонад кистанд. 

Вале Сабзина дигар... Њатто аммаи зоидаи худаш зани Мирзобадал 
њам ин ќадар мењрубон не... Аббос дигар хел: њоло њам аз сари ѓа-
заб нафаромадааст, якравии кўдаконааш њоло њам њаст, намехоњад, 
ки бо Ниёз гап занад ва ё ба гуфтањои бобою падараш сарфањм 
намеравад; «Ту одамї ё хуки гуроз? Вохўрдї кун, гуфтам, вохўрдї 
кун!» Акнун на ба Ниёз, балки ба писараш тањдид мекард Намоз. 
«Худи дар умраш бо одам рў ба рў нашудагї барин».

Аббос аз тањдиди падар тарсид, ки даст дароз кард, вале рўяш 
ба дигар тараф буд. Ниёз дасти ўро гирифт. «Калон шудаї, Аббос» 
гуфт ва зуд дасташро аз дасти ў кашид. Ин чизро Аббос пай бурд 
ва падараш дид. Як хунаш љўшид, ки писарашро як торсакї занад, 
худдорї кард. «Хумсар» дар дил гуфт ў ва дандон соид. Ин чизро 
касе пай намебурд, зеро Намоз кўшиш мекард, ки дар назди Ннёз 
бихандад ва њарчи хубтар писарашро бо ў наздик гардонад. Аммо 
Ниёз гумон мекунад, ки барои танњо намондан ва зиќ нашудани 
ў амакаш писарашро овардааст, ки љўрагї кунанд. «Амакбачча 
– душманбачча» шунида буд Ниёз, вале намефањмид, ки байни 
амакбаччањо чї душманї шуданаш мумкин аст. Чанд сол пеш 
њамин хел нишонањо буд, аз феъли баччагї буд, вале њоло чї 
шуданаш мумкин? Ваќте ки Ниёзу Аббос барои чизе миёни худ 
талоше надоранд, чї хел душманї шуданаш мумкин аст? О» ваќт 
Ниёзро як баччаи омадаи тињипо ва ятими даргоњ медонистанд, 
вале њоло Намоз ўро тавсиф кунад њам Аббос намефањмад, ки 
ин чї маънї дорад ва барои чї падараш ин ќадар дар бораи ин 
баччаи бегона сухан мекунад. Ѓашаш меояд. Гумонаш, ки лати 
пањлўи харсанг њоло њам аз тани ў нарафтааст. «Падарлаънат, ту 
лўлакї, ки рўята яктарафа карда даст медињї?! Ман ба ту гуфтам, 
ки ў амакбаччаат, бегона не, омада не, писари амакат...»

Аббос як теѓ кашида ба падар нигарист, ки он вакт чї ме-
гуфтию њоло чї мегуї «Ту бачча не-ку! Лўлакдор!... Ниёз, ўро 
табрик бикун, ба наздикї писардор шуд» суханро дигар тараф 
кашид Намоз.

— Чї хел? – худро ба нодонї зада пурсид Ниёз.
— Њамин хел. Порсол зан дода будем, имсол писардор шуд.
— Наѓз, лекин худи ў њоло кўдак-ку? – ќасдан гуфт Ниёз.
— Бачча, ки гапро намефањмад-дия.
— Ин ки нафањмид, баччаи ў чиро мефањмад? – ќасдан гуфт 

Ниёз.
Намоз њамин љо хато карданашро ва маънии сухани Ниёзро 

пай бурд, аммо чизе нагуфт. «Хайр, бирав. Хар!» ба писараш 
фармуд ў ва писараш ба њамин ишора маътал будааст, ки зуд рў 
тофта сўи дарвоза равон шуд.

...Рўзи одина масљид моломоли одам буд. Онњое ки лоиќи намоз 
набуданд, ё намозгузориро аз худ накарда ва ё солашон шоиста 
набуд, беруни масљид монда буданд. Аз рўи фармуди бобо Ниёз 

ќарибињои фароварди намоз омад; амакаш Намоз ўро њамроњї 
мекард. Ниёз беруни масљид Яъќубу Раљабро дид, ки омадани ўро 
нигарон буданд, вале истињола карда пеш намеомаданд, ки Ниёз 
одами калон мешавад ва баъд аз байн чандин сол гузашт, опњоро 
мешинохта бошад? Онњо дар чунин андеша буданд, ки Ниёз ба 
сухани амакаш гўш њам накарда љониби онњо рафт ва оѓўшкаш 
вохўрдї кард. «Ту чї кор мекунї, Ниёз? – пеш омад Намоз ва аз 
дасти Ниёз кашид: – Бобот бинанд, пуст мекананд. Ту дигар бо 
онњо ин хел ошної накун, худатро дур гир. Онњо лоиќи ту нестанд, 
ёри ту Аббос бояд бошад!» Аммо Ниёз даст аз дасти амак каши-
да бо онњо бепарво њолпурсї мекард... Баччањои ўро нашинохта 
њамдигарро нихта карда, аз њамдигар мепурсиданд, ки ин љавон 
кї бошад? Як писарак пањлўи Раљабро пучида гуфт, ки кї будани 
ин љавонро ба баччањо гўяд, аммо Раљаб лаб газид, ки хомўш 
бошад... Вале Ниёз дигар чиз мехост: хеле аљиб аст бидонад, ки 
Яъќубу Раљаб дар ин муддат чї корњо кардаанд. Вале омадани 
саворон ин нияти ўро бартараф кард. Савори миёна ки ба аспи 
сафед нишаста буд, дар сар шапка дошт ва низомиро мемонд, ду 
савори дигар ки ўро миёна гирифта меомаданд, аспњои љирани ба 
њам монанде доштанд. Барои Ниёз ин касон ношинос буданд, вале 
дар ин љо пайдо шудани чунин касон тааљљуби ўро наовард, зеро 
ў медонист, ки кайњо боз Кўњистон зери назари мардуми Аврупо 
гаштааст ва њар гоњ барои омўзишу тамошою дидани табиати ин 
љо меоянд. Вале баъд маълум шуд, ки он кас на кўњбон, на сайёќ 
ва на конков, балки намояндаи Туркистон будааст, ки барои дар 
волости Киштўд волї таъйин кардан омадааст...

Намоз ором ва осуда гузашта бошад њам, маљлис чунин маѓал 
шуд, ки њама њайрон монданд; гўё сухан дар бораи њаќќу њуќук, 
мерафт ва агар њар касе њоло насибаашро нагирад, дигар як умр 
гирифта наметавониста бошад: аз њамин љо, дар њамин лањза 
масљидиён ба ду гурўњ таќсим шуданд ва љањоне, ки дар њамин 
замон ба як низом ва ифоќа омада буд, аз нав маѓал шуд ва барои 
таќсими молу мулк аз нав талош карданд. Ниёз ин хел гумон на-
дошт, бобояш њам ин чизро намехост, вай умед надошт, ки барои 
аз волигї озод кардани як барлоси авомфиреб ин ќадар маѓал 
мешавад: шояд маѓал барои ин њам набошад, шояд мардум аз 
андозњои зиёди волї ва кўњбонњо ба танг омада ин хел роњбарњоро 
нахоњанд ва ё осудагию бечорагии худро авло шуморанд?

«Ин хел волосту ин хел волї ба мо лозим не! Мо мисли ў ќув-
вате надорем, ки ба ин ќадар андоз тоќат бикунем!...» садо омад, 
вале Ниёз дида натавонист, ки соњиби овоз кист. Маѓал паст шуд 
ва давра хомўш гашт, гўё њама ба андеша рафтанд. «Волї шавад, 
лекин тамоми андозњоро бардорад!» хомўширо шикаст ин садо ва 
боз барои тасдиќи ин фикр маѓал шуда аз нав њамин њарфро такрор 
мекарданд: «Бардошта шавад! Андозњо бардошта шавад!»

Касе гумон надошт, ки кор чунин сурат мегирад: бобои пир низ 
аз ин чиз бехабар буд ва пешомади корро намедонист. «Оќибаташ 
ба хайр шавад» гуфта, ришашро ќабза кард, каме дошта ба пас 
кашид, ки сараш андаке ба зер хам шуд. Марди шапкабасари аз 
Туркистои омада њељ кор карда наметавонист ва бештар ба касони 
шиноси њамроњи ў аз Панљакату Самарќанд омада нигоњ мекард, 
ки чї кор бояд кард, вале онњо низ намедонистанд, ки чї кор 
бояд бикунанд. Бобо пушаймон шуд; пушаймон шуд, ки бењуда 
Ниёзро аз кони Љилав гирифта овард. Њар чї мешуд, бо њамон 
марди пурдони дурандеш Александрин мешуд. Чунин рафтор ба 
некї намебарад...

Пирамард ба писараш Аёз ишора кард, ки наздаш биёяд. Ў бо 
Аёз чї гуфту чї монд, ки вай сар љунбонда, оњиста аз маърака 
берун шуд ва Намозро низ њамроњ гирифта бурд...

Мачлис натиљае набахшид. Як маѓал шуду монд. Баъд ба талош 
афтоданд, ки мењмонро кї бояд зиёфат кунад. Барлосњо хеле даву 
ѓељ карданд, ки мењмони олиќадрро њамроњ баранд, аммо нашуд. 
Бобо чї кор кард, ки мењмонњо љониби ў гаштанд. Сабабаш он 
буд, ки бо фармуди бобо Ниёз ба онњо наздик шуда, ба лафзи 
русї нияти бобояшро фањмонд, ки пирамард онњоро мењмондорї 
кардан мехоњад. Намояндаи Туркистон ба њамсафаронаш нигарист 
ва кадоме ба ў фањмонд: касе, ки дар борааш сухан меравад, њамин 
љавон аст. Намоянда саропои ўро аз назар гузаронд ва «да-да» гуф-
та розигї изњор кард: «Медонам. Ба ман гуфта буданд». – Ба Ниёз 
наздик шуда даст ба вохурї ёзид ва ќадам боздошта пурсид:

— Шумо Борис Владимировичро мешиносед?
— Хо, мешиносам.
— Салом гуфт.
— Ташаккур! Сињатиашон хуб?
— Хуб. Аз шумо миннатдор.
Гўё чунин муомила барлосњоро кушт: шўре ба миён омад ва 

зуд ба сари оташ об рехтагї барин ором гашт...
Сонї мењмонон фањмониданд, ки маљлисро ваќти дигар давом 

медињанд, холо ба хонаи пирамард бояд бираванд. Ростї, сухани 
чунин пири нурониро гардонидан гуноњ мешуд. Аспњоро аллакай 
бурда буданд. Мењмонон аз паи бобо равон шуданд... Ин дафъа 
низ мардум чуноне мекарданд, ки рўзи омадани Александрин 
карда буданд; сари деворњо пур аз одам буд, мењмонони шиносро 
тамошо мекарданд. «Маймун омадаст?!» дар ќањр шуда гуфт бобо 
ва бо асояш сўи онњо тањдид карда гуфт: «Худе ки дар умрашон 
одам надида бошанд».

Баъди чанде беруни дарвоза маѓал шуд. Ѓалмаѓал кадом рўзи 
ѓазоро ба ёд меовард: сањнае аз китоби афсона ё таърих буд. На-
мозу Мирзобадал дами дарвозаро гирифта, намегузоштанд, ки 
мардум дароянд. Бобо дид, ки мардум ба њавлї љой намегиранд, 

анбўњи шўридаро нагузоштанд, ки дароянд; аз дами дарвоза то 
хамгашти кўча пур-пури одам буд ва бобо намедид, ки он тарафаш 
чї гуна аст. Мењмонон ва Ниёз низ аз паси бобо гардан ёзида, 
менигаристанд, ки чї мољарое бошад. Мењмонон ин касонро на-
мешинохтанд, аммо бобо мешинохт, одамони дењањои дигарро 
ягон-ягон мешинохт.

— Балво? – пурсид мењмон.
Бобо ба љои љавоб даст боло кард, ки хомўш истанд. Мардум 

чизе талаб мекарданд. Намозу Мирзобадал љавоб медоданд, ишо-
рањо мекарданд, вале маълум иабуд, ки чї мегўянд. Дили бобо ба 
тапиш даромад; барои наберааш Ниёзро даъват карда оварданаш 
пушаймон шуд. Дар дил пушаймон шуд, ки ба сари ин баччаи 
берўзї боз як рўзи сахт овард.

— Ниёз, гўй, он мардонро бипурсанд, ки чї мехоњанд? – хоњиш 
кард мењмон.

— Бобо, мењмон мегўянд, ки аз онњо бипурсед, ки чї ме-
хоњанд?

Бобо боз даст боло кард ва ягон чизро медонистагї барин 
чашм аз мардум намеканд. «Дар масљид ин ќадар одам набуд, аз 
куљо пайдо шуданд?» зери лаб пичиррос зад ў.

— Онњо киро талаб мекунанд? – боз пурсид мењмон хавф ка-
шида ва барои осуда кардани дил чунин изњор дошт: – Гўё ки ба 
талаби эсо омада бошанд.

Бобо баргашта ба марди рус нигарист ва ба Ниёз фармуд:
— Ниёз, бипурс, ки ў Эсоро аз куљо медонад, – Эсо-волостнойро 

дар назар дошта пурсид бобо.
— Ў Эсо-пайѓамбарро мегўяд бобо.
— Ња-а, писари Бибимарямро? Пайѓамбарашонро... Гумонам, 

ки Эсо-валастнойро мегўяд...
— Бобо, ў мепурсад, ки шумо мисли Эсо-пайѓамбар ба пешвози 

мардум баромада талаби онњоро фањмед.
— Бигўй, ки астаѓфируллох гўяд... бобо куљову пайѓамбарї 

куљс.Шумо маро гунањгор карданї њастед.
Ва Ниёз сухани боборо ба намоянда тарљума кард, ў хандид. 

Сонї бобо аз рўи сухан не, худаш ба назди издињом баромад; асо-
яшро гирифта, аз зинаи мењмонхона фаромада, сўи дарвоза равон 
шуд ва рў ба рўи мардуми беруни дарвозаи кушода бозистод. Ба 
назари марди рус расид, ки айнан сањнаи ба назди халќ омадани 
Эсост. Вале бобо аз чунин мушоњидаи намоянда бехабар, асоро 
ду ваљаб аз нўги пой пештар рост дошта, мурољиат кард: «Чї 
мехоњед, мардум!?» Садои марѓўладори бобо халќро ба љунбиш 
овард ва онњо низ арзи худро гуфтанд:

— Ба мо намоянда лозим, намояндаи губерния.
— Ў ба шумо чї бадї кард?

— Бадї накардааст, лекин некї карданашро мехоњем! – Марди 
мўйлабдори басиёсат, ки аз чашмонаш оташ меборид, пеш омада 
арз кард. Дар ду пањлўи ў Яъќубу Раљаб меистоданд. Бобо онњо-
ро дида, тасаллї ёфт. Ниёз низ баромадан хост, аммо марди рус 
намонд: «Сабр бикун, њоло касе намедонад, ки чї балост». Ва аз 
берун боз намояндаро талаб мекунанд. Бобо даст боло мекард, 
чунон даст боло мекард, аз ќабили одамони рўи замин набошад, 
гўё ўро аз кадом сайёрае фиристода бошанд ва таомули мардуми 
ин љоро намедониста бошад, ба њар сухан: ба сухани намоянда 
њам, ба сухани мардуми шўрида њам даст боло мекунад, ки бо 
њамин масъала њал мешуда бошад. Халќ низ ўро дар ин њолат 
намешинохтаги барин; аз хурд то калони дења ва дењоти атроф 
ўро мешиносанд, ќиссаи писару наберааш Ниёзро низ медонанд, 
вале њоло ба ин сурат рафтор кардани боборо намефањманд ва 
миёни худ чињое мегўянд.

Аљибтараш – рафтори Намоз: бепарво, гўсфандро пўст мека-
наду лањза ба лањза корди хунолудро ба пўст пок мекунад, пуш-
ти корд ба дањон гузошта, бо дандонњои пеш газида, бо нохуни 
нарангушти дасти рост ќассобї мекунад – пўст мефарорад. Баъзе 
баччањое, ки маънии омадани мардумро нафањмида, беихтиёр 
њозир шудаанд, ба устокории Намоз дањоняла нигоњ мекунанд ва 
онњое ки ѓазоро хуб дарк кардаанд, аз бепарвоии ў дар њайрат, 
лаб мехоянд. Мирзобадал низ бепарво: ин тарафу он тараф гуза-
шта дасту пои гўсфандро медорад, то пўст кандан барои Намоз 
осон шавад.

Бобо даст боло карду назди намоянда даромад, то маслињат 
бикунанд. Пасон баромаданд.

— Хўш, бипурс, ки халќ чї мехоњад, – ба Ниёз рў овард на-
моянда.

— Намоянда мепурсанд, ки шумо чї мехоњед?
— Мирзониёз волии Киштўд шавад!
Ниёз ин чизро тарљума накард. Чунон ки бобо даст боло ме-

кард, намоянда низ даст боло кард:
— Фањмост...
Анбўњи одамон љунбиданд, ки фањмо бошад, кор равшанї 

доштагї барин. Вале Ниёз – њайрон, ба њамаи ин рафторњо, кир-
дорњо њайрон; маълум, ки ў њоло одаму одамиро намефањмидааст... 
Њоло мехоњад, ки њама чизро фаромўш кунад. Чунон ангорад, 
ки дар њасташ њодисае, воќеае, кирдоре ва чизе пеш наомадааст, 
пиндорад, ки ў аз модар њамин хел таваллуд шуда ва њоло ўро ном 
мегузоранд; тани барањнаи ўро мепўшонанд, пеши пои тињиаш 
кафш мегузоранд, ўро тўй мекунанд... ва боз њар ќарзи падарие, ки 
дар гарданашон бошад, адо мекунанд. Вале ў миёни ин ташвишњо 
падару модарашро байни мардум намебинад, чашмонаш аввалу 
охири селаи одамонро љўё мешавад, аммо зодагонаш ба назар 

наметобанд; хомўш, ба касе чизе нагуфта, сирри дилашро ба касе 
ифшо накарда, нафањмонда, ашки чашмро дар ашкдони вуљудаш 
боздошта, бо нигоњаш онњоро љўё мешавад... Дуртар, дуртар аз 
мардум, назди дари ошхонаи дару девораш сиёњ Сабзина ду чашм 
љоннби Ниёз меистад, ќарси сафед дорад, дастон ба банди дилаш 
пахш карда, чизе мегўяд; лабонаш мељунбанд, вале садояш на-
меояд. Ниёз бисёр мехоњад, ки донад, Сабзина чї мегўяд. Ў бори 
дигар ба Сабзина менигарад, сонї ба мардум. Мардум гурўњ-гурўњ 
сарњоро ба њам оварда, миёни худ машварат доранд... Ниёз худро 
озод дониста як ќадам пас монд ва рў тофта љониби Сабзина рафт: 
«Очат мурад! Омадї, чаро хабар памегирї?» – пеш омада ва даст 
љониби сари Ниёз ёзонда, аз ду чаккааш дошта, тарафаш кашида 
ва аз пешонааш бўсида гуфт Сабзина.

«Дар нияташ будам, оча! Корњоро сомон карда, сони рафтанї 
будам, оча».

«Очаат мурад, худатро эњтиёт бикун...»
Ниёз ин суханро сахт ба гўш гирифт ва то даме ки дар њаёт 

буд, фаромўш накард...
...Онњое ки дилу бедилон омада буданд, баргашта рафтанд, 

вале касоне, ки њама умр бо Ниёз будан мехостанд, мењмонхона, 
хонањо, сањни њавлї, таги дарвозахонаро пур карда буданд...

Ниёз волии волости Киштўд интихоб шуд, вале љавони бетаљ-
риба рамузи кор намедонист, нигарони дањони бобо буд, ки чї 
мефармояд... Вале Ниёз ба кор сар накарда, дар Некон ѓалмагале 
шуд: ба иѓвои барлосхои оѓилакї бешабонон ба хонакобак даро-
маданд, аз хонаи касе њезум ёфта бошанд, ба љавобгарї кашиданд. 
андозу љаримањо карда, азоб доданї шуданд. Ниёз медонист, ки 
ба бешабонони Кўњистон њуќуќи зиёде дода шудааст ва онњо аз 
њуќуќашон истифода бурда њар кор карданашон мумкин аст. Бе-
шабонон аз волигии Ниёз бохабаранд ва ё бехабар, ба хонаи бобо 
даромада њезумхона, оѓилу коњдонро кофту коб карданд ва яке 
фармуд, ки коњро тит карда бинанд; гўё аз рўи маълумот зери коњи 
коњдони Бобои Наврўз њезуми зиёде хобидааст. Бобо њамон њолате 
ки дошт, назди дари коњдон такя бар асояш дода рост меистод, 
ба кобандахо њарфе намегуфт. Кобандањо на касоне буданд, ки 
аз љониби њукумати подшоњї намоянда њисоб мешуданд, балки 
касони тањљої, ки дар хидмати бешабонон буданд, бобои Наврўз 
њарфе намегуфт. Кофтанду кофтанд, аз зери коњ на њезум, балки 
ду чўби болории бурс баромад. Фўкашон ба осмон шуд ва ба акту 
љарима даромаданд. Бобо боз сўи онњо даст бардошта, боздоштанї 
шуд ва сонї ба гап даромад:

— Ќарору ќонуни шумо аз кадом сол аст? – пурсид ў.
— Аз соли њаштоду панљ, – љавоб дод марди зардинамў.
— Имсол соли наваду шаш, лекин ман ин болорињоро дар 

кўдакиам оварда будам...

— Фарќ надорад, бобо, ёфт шуд, тамом...
— Не, фарќ дорад. Ман нахостам, ки ин чўбњоро пояи ток 

кунам. Пояи ток мекардам, чї кор мекардед?
— Дар њамон њолат њам мумкин набуд...
— Шумо аз осмон афтидаед?
— Гуфтем-ку, мо њам одами хокї, лекин вазифа...
— Вазифа? Думатонро ќат кунед, беадабњо, то њанўз дар ин 

хонадон беадабие нашудааст...
— Акнун мешавад, – гуфт зардина.
— Не! Намешавад! – асояшро баланд карда гуфт бобо.– Агар 

зўрам мерасид, ки он болорњоро бардорам, бардошта ана ин хел 
ба фарќатон мезадам, – асои боло бардоштаашро шамшерсифат 
ронда гуфт бобо.

Онњо дур рафтанд ва ба якдигар тааљљубомез нигариста гуф-
танд: «Бобои пир аќлашро хўрдааст».

— Ман аќламро гум накардаам, шумо аќлатонро бохтаед, бе-
сарњо, авбошњо! Ман сабр кардам, ки шумо тамизе доред ва дар 
ќатори дигарон хонаи маро њам як дида мегузаред... Лекин шумо 
барои бадном кардани ман ин љо омадаед. Чї, шумо аввалин бор 
бобои Наврўзро мебинед, пеш аз ин ўро надидаю нашунида будед 
ва мехоњед, ки дар ин пиронсолї ўро ба вартаи гуноњ тела дода, 
назди худованди карим беимон гардонед?! Беадабњо! Берўзињо! 
Ин чї корест, ки шумо мекунед?!

Онњое ки барои ин кор ё мутасаддї шуда буданд ва ё аз пеши 
худ омада буданд, аз рафтори бобо дар њайрат монданд; китф 
дарњам кашида ё кори кардаи худро сарфањм намерафтанд ва 
ё хаёлашон, ки дуруст рафтор мекунанду бобо маќсади онњоро 
намефањмад. «Ин корњо њамту намемонад, бобо» – тањдидомез 
гуфт марди зардина ва аз дарвоза берун шуд.

— Рост мегўї, њамту намемонад, чї кор њаст, ки њамту монда 
бошад? Касе ки дандони касеро шикаста бошад, дандони худаш 
низ шикастааст... Ту њељ чизро њурмат накардї, касеро написан-
дидї, амал ба дастат, худро худо пиндоштї, вале ба мўи сафе-
ди ман чашмат наафтид? – аз паси онњо сўи дарвозахона рафта 
мегуфт бобо.– Хайр, илоњо аз худо бинї! – дуо кард бобо, вале 
зардина нафахмид, ки дуои хайр буд ва ё дуои шарр. Таккн пои 
рафт боздошт ва баргашта ба пирамардн ба љуз кавшу мањсї 
дигар њама сару либосаш сафед нигарист ва хаёл кард, ки дар 
тахтапушташ мурѓак давид. Дар баданаш нољўриеро њис кард ва 
назди додо омада узр пурсидан ва напурсиданашро надониста, 
сархам аз паси њамрањонаш роњї шуд...– Бетамиз! Хайр, ман њељ 
чиз намегўям, худаш рањим аст, худаш карим аст, худаш саттор 
аст, худаш љаббор аст, худаш ќањњор аст, неку бадро фарќ ме-
кунад, хурду калонро медонад, ту надонї њам, худаш медонад... 
Њм... Омада-омада бо ман – бо як пири сарсафед калла ба калла 

мешавї. Гир! Гир њамун ду чўбата, ба ман лозим не, ман аз вай 
хона напўшам, ман оташ гиронда гарм нашавам, чї лозим? Гир!.. 
Лекин ин хел не, ин хел бењурматона не. Дар дунё аз ин рафторе 
ки ту кардї, бадтар коре нест. Омада мегуфтї, ки мўйсафед, њамун 
ду болорї ба мо лозим, хона мепўшем, ду болорамон намерасад... 
Ман не мегуфтам? Њаргиз! Њаргиз не намегуфтам, баракс хурсанд 
мешудам, ки мухими њамин одамро буд мекунам, лекин ту чї кор 
кардї? Беодобии ногуфтан кардї. Медонам, ту гумон кардї, ки 
маи душмани ту њастам... Ин айби ту не, ту ба ин чиз сарфањм њам 
намеравї, ба ту њамин хел фањмонидаанд. Фањмонидаанд, ки як 
ваќтњо одамон ба гурўњњо; ба табаќањо ва аморатњо људо шуда ба 
њамдигар душманињо, хунрезињо мекардаанд ва њоло Некони мо 
њам њамин хел мешавад... Гуфтаанд, вале дуруст нафањмонидаанд. 
Нафањмонидаанд, ки дар тамоми замонњо душманї ба муќоби-
ли бадї буд ва некї њама ваќт фирўзї дошт... Муаллимат суст 
будааст, муаллимат нохонда будааст. Ва агар ба муќобили некї 
душманї хоњанд, об дар њован мекўбанд; бењуда, кори бењуда...– ў 
асозанон аз хамгашти кўча гузашта, гўё аз паси онњо кашола 
шуда мерафт, ба ихтиёри худ не, балки пойњояш ўро мебурданд, 
беихтиёр мерафт. – Бењуда нн дењаро дењаи Некон намегўянд, дар 
ин манзил, дар ин обрав, бадию бадкорї набуд, лекин ин одам аз 
куљо пайдо шуд? Њама медонад, ки Некон гузарњои зиёде дорад: 
гузари кулолиён, дуредгарон, гилкорон... лекин гузари бадон нест. 
Њамаи касони дар ин манзил буда, њунаре доранд ва танњо барои 
ободї њисса мегузоранд... Лекин ўро нафањмидам, ки чї мехоњад; 
он зардинаро нафањмидам, ки чї мехоњад. Чаро ин номи некро 
бад гардонанд? То имрўз касе дар ин сарманзил бадиро раво на-
дидааст, акнун ду-се пойлуч ба ин кор камар бастанианд. Њайф, 
сад њайф, ки ќонун ба дасти ман не, вагарна ќарор мебаровардам, 
ки бадкоронро забон аз пушти сар кашанд, то ба њама панд шуда, 
касе ёди бадкорї накунад...– Пирамард мељўшид, мисли шири дег 
медамид, аз худ бурун рафтан мехост, вале асо бар замин зада, 
бар сангњои канори роњ ва деворњо зада, дами њаяљонашро паст 
кардан мехост, вале намешуд, нињоят ба ѓазаб омада буд...

Зардинаву ёронаш аз пастхамињои кўча гузашта аз назар дур 
шуданд, вале њаяљони пирамард паст намешуд. Вай кирдори нора-
вои онњоро пеши назар оварда ѓазаб мекард ва намедонист, ки 
ѓазабашро чї гуна фурў нишонад. Ў рў ба кўњи Ховар овард, мисли 
хамеша ба ин кўњи баланд, ки дергоњ дами офтобро мегирад, рў 
оварда, њама чизро фаромўш карданї буд. Ин аз насињати падар, 
ки њар гоњ хафа шавї ва ё ба њалли ягон масъала дар монї, ба 
ин кўњи баланд рў оварда, фикру мулоњиза бикун, мушкилат осон 
мешавад, гуфта буд. Бобои Наврўз њамин тавр мекунад. Ба ин кўњи 
баланд рў меорад ва аз нав њамаи шудањоро такрор мекунад ва 
хомўш меистад, ки дилаш чї мефармояд. Ин нигох барои ў ѓайри-

навбатї аст, зеро ў њар рўз ваќти тулўъ ва ваќти ѓуруби офтоб ба 
ин кўњ менигарад, дар гарданаи он як пардаи нафиси бунафшаранг 
ва њангоми ѓуруб сояи шафаќро мебинад, вале њоло ки офтоб дар 
миёни осмон аст ва кўњ нињоят тоза метобад, ба назар мерасад, ки 
баъзе сангњо офтобро акс мегардонанд ва њар як буттаю шахњои 
барљастаи он равшан метобанд. Бобо ниёзе надорад, вале барои 
чї бошад, ки рў ба Ховаркўњ оварда даст ба дуо мебардорад; 
агар зардина ин њолро бинад, яќин дорад, ки бобо ўро дуои бад 
мекунад, вале ў баракси ин рафтор мекунад: «Худоё, гуноњи маро 
бубахш!» мегўяд. Зеро одаташ њамин, дигарон гуноњ кунанд њам, 
гумон мекунад, ки гунањгор худаш аст, «агар ман намебудам, ин 
воќеа рўй намедод» мегўяд. Ва њамин зайл боз як фикр дорад, ки 
агар Ховаркўњ намебуд, дењаи Некон дар оташи офтоб месўхт; 
гўё кўњи баланд дар њама љо њимоятгар аст, вале бобои Наврўз 
фаќат гуноњеро ба миён меоварад, аз ин рў вай ба ин кўњ баробар 
шуда наметавонад; њарчанд ки мардум ўро ба њамин кўњ баробар 
мекунанд. Шояд њамин тавр њам бошад, вале бобо ба ин чиз шак 
меорад ва аз одамон хоњиш мекунад, ки ин хел гуфта, ўро гунањгор 
накунанд... Ў ба кўњ нигоњ карду нигоњ кард, магар чизе гуфт, 
магар чизе шунид, ки оњиста ришашро панља кашид ва сар хам 
карда, боз роњашро давом дод. Вай хаёл мекард, ки бо њамин роњ 
биравад, Ниёзи њамроњи намояндањо ба губернияи Самарќанд раф-
та ба пешвозаш меояд ва хона наомада, дар сари роњ мефањмад, 
ки барори кори ў чї хел аст, вале ў дур нарафт. Дар њамин љое, ки 
кони ангишт гуфта, Александрин фаромада дида буд ва сонї ба 
Ниёз рустї чињое гуфт, бобои Наврўз бозистода, пештар рафт ва 
бо нўги асояш ангиштсангњои кўраро зада меафтонд ва гирифта 
тамошо мекард, ки чї аљобатест, ки ин санги сиёњ оташ мебаро-
рад. Ин кон аст ва ё нест, њоло касе намедонад, ба њар њол мардум 
кам-кам канда бурдаанд, ки мисли танўри калони нонвойњо танўра 
шудааст. Баъзе касон аз ин чиз истифода мекарданд, вале аз рўзе 
ки дар хонадони Абдуљалил ном кас дар як шаб њама газгир шуда 
мурданд, ягон кас намеёрад, ки ба ин «кон» даст расонад. Акнун 
ягон кас бо ин кон кордор шавад, мардум ба шўр меоянд, ки ин 
кас душмани халќи Некон аст ва њамаро газгир карда куштанист. 
Вале бобо маслињати Ниёзро бо Александрин медонад, умед до-
рад, ки рўзе ин кон низ гардон мешавад ва халоиќ дар оташи он 
гарм хоњанд шуд. Бобои Наврўз умед баста буд, ки Ниёз бо роњи 
Љавпая меояд, ки ќариб аз рохи ќадоба якуним фарсанг наздиктар 
аст; бо аспи самандаш меояд... Аммо як лањза роњро пеши назар 
овард ва аз хоб бедор шудагї барин як ќад парид, ки ба ин роњи 
пуркамар ва пурхатар чаро ўро танњо гузоштааст, аз рафтан-ку 
њамроњ дошт, вале аз омадан чї? Ўро воњима гирифт, баргашта 
ба пас нигарист, ба назараш намуд, ки бешабонњо ўро ба зудї 
пешан доз карда ба њамон роњ мебаранд, ба њамон роње, ки Ниёз 

имрўз ва ё фардо бояд биёяд. Дар дили пирамард ѓулѓула афтод, 
вале намедонист, ки ин ѓулѓула аз чист? Сонї фикр карда-фикр 
карда ба хулосае омад, ки шояд аз рафтори оѓилакињо ва кирдори 
имрўзаи хонаковњо бошад. Беихтиёр... тамоман беихтиёр пояш ўро 
сўи роњи Љавпая мебурд, ба њамон роње, ки њазорон кас рафтаю 
омада, вале биме накарда ва хатаре падида буданд. Аммо имрўз 
барои чї бобо аз роњи шинос њарос мекунад, худаш намедонад. 
Оѓилакињо... рост, оѓилакињо мардуми андаке ќайсар; баъзан дар 
бузкашињо ѓиромї карда, маѓал хезонданї мешаванд, ба ситезаю 
ор аз маъракањо ќањр карда мераванд, вале мардуми ин ќаламрав, 
ки одати онњоро медонанд, љилави аспашонро намегардонанд. Аз 
як маърака ё бузкашї ќањр кунанд, дар маъракаи дигар баробари 
расидани пайкон њозир мешаванд. Њамин хел як мардуме, ки на 
мурданашонро андеша мекунанд ва на зистанашонро...

Бобо рафту рафт, то дами ѓуруб рафт ва дид, ки аз пеш касе 
иест. Ниёз намеояд, намози аср ќазо нашавад, гуфта баргашт. Дар 
бозгашт чаќќонтар буд, на барои он ки касе ўро тањдид мекунад 
ва ё ќасде дорад, балки фаќат барои он ки намозаш ќазо нашавад, 
алњол яѓона коре, ки дар зиндагиаш карда метавонад, њамин панљ 
ваќт намоз аст, чунон бар он эътиќоде дорад, ки намехоњад сањве 
гузарад. Умуман дар зиндагї зътиќод доштан хуб аст; шарт нест, 
ки ба намоз бошад, ба ягон чиз, ба ягон кас эътиќод бояд дошт, 
вагарна одам вуљуд дошта наметавонад, касе ки эътиќод надорад 
онро дар ќатори одам њисобидан раво иест, ин аќидаи Бобои Ниёз, 
касе ки ягон чизро намепарастад, беимон аст. Мардум оташпараст 
буданд, санампараст буданд, худопараст буданд, вале њељ ваќт 
одампараст иабуданд, њељ ваќт аз як кас кулл насохтаанд, вале 
касонро сарвар, роњбар ва саркарда медонистанд, ки њамон њам 
он чизеро ки халќ мепарастид, зътиќод дошт.

Бобо як бор ба кўњи Ховар нигарист, дид, ки соя ба дами кўњ 
баромадааст ва њамин замон аз ќулла њам гузашта ба сари он 
як пардаи сиёњ меандозад ва намози асри ў ќазо мешавад, вай 
башитоб рафт, асояшро ба замин такя дода, ба ќувваи дасташ 
худро пеш тела дод, ки зудтар расад. Араќ кард, нафасаш гашт, 
вале дигар мадораш намонд... Офтоб фурў рафт. Кўњи Ховарро 
матои сиёњ пўшонд ва ба назари ў расид, ки арўсе барои марги 
шањаш ќарси сиёњ ба сар кашид. Бобо дар тањлука афтод, вале 
илољи дигаре надошт, намозаш ќазо шуд... Ин аввалин њодиса; аз 
бозе ки бобо ба ин чиз сахт эътиќод бастааст, намозашро ќазо 
накарда буд, барои њамин ин чизро фоли нек намедонад. Дубора 
баданашро араќ пахш кард, мадораш кам шуд, бинишаст; ба рўи 
санги сиёњи сари роњ бинишаст, ки њељ гоњ раво намедонист. Гўё 
аз зарурат ин корро кард, аз ноилољї ин корро кард, ба назараш, 
агар наменишаст, сараш давр гашта, афтода, шояд ба њамин санги 
сиёњ мезад... Нишаст. Асояшро ба пањлўяш не, дар баѓалаш гузошт 

ва сари гирдгардонашро бо кафонаш дошт, андаке дар хусуси ягон 
чиз фикр накард: на дар бораи худаш, на дар бораи Ниёз ва на 
дар бораи дўсту душман... Вале нашуд, дили ўро гургони хаёл тала 
карданд. «Барои чї? А? Барои чї?» Њамин ќадар гуфта тавонист, 
барои чи ин хел мегуфт, маълум набуд. «Чї барои чї?» гашта 
аз худаш пурсид ў. «Ња, барои чї ман имрўз ин ќадар фикри ин 
баччаро мекунам?» – андешае ки чанде пеш ба сари Ниёз меомад 
ва намефањмид, ки барои чї бобо ин ќадар ѓами ўро мехўрад, 
акнун ба сари бобо задааст. «Магар ин бачча фикр намекунад, ки 
бобо чаро якбора ин ќадар мењрубон шуд?.. Фикр мекунад... вай 
кўдак не, ки як пора ќанд дода фиреб кунї... А, барои чї? Барои 
чї будааст? Барои чї ман имрўз ўро њомию пуштибон мешудаам? 
Шояд гумон кунад, ки мансаб мегирад, барои њамин... Не-е... 
Гўштро аз нохун људо карда намешавад...»

Бобо њис кард, ки араќаш хушк шуда, баданаш хунук хўрд. 
Шом њам ќазо шуд. Акнун баъди хуфтан ќазохонї мекунад. Ѓал-
тидану хестан барои бобо он ќадар душвор не, лекин ба гапи мар-
думони паст, ба гапи носазо ва бељо тоќат карданаш душвор аст. 
Ў њамин чизро њам андеша мекунад; андеша мекунад, ки халоиќ 
дар хусуси худашу наберааш чињо мегуфта бошанд. Рафтори ўро 
чї хел тафсир мекарда бошанд... Ў андеша мекунад ва баъдтар ба 
худ омада хулоса мебарорад, ки ин хаёлњо фоида надорад, њама 
ќувваро барои пешрафти кори Ниёз сарф бояд кард.

Вале хаёлњо ќадами ўро боздоштанд. Вай ба дарвозааш наздик 
омада буд, аммо надаромада бозистод. Бозистод ва пас гашт. 
Хаёлњо ўро боз пас бурданд. Балки хаёл њам набуд, як ќуввае 
буд, ки худи ў низ намедонист чї ќувваест. Он ќувва аз китфони 
ў дошта мисле ки кўдакро аз гўшаш тофта роњ нишон медода 
бошанд, рўяшро тофта сўи кўча овард ва тела дод, ки пеш равад; 
ба пешвози Ниёз равад. Гўё ин чиз хаёл набуд, балки ќосиде ин 
њарфро овард, ки бобо бояд пеш равад. Касе, чизе ё хаёле ин 
гапро гуфту бурафт, вале бобо надонист, ки ин њарф аз куљо буд. 
Садо кард, ки бењуда кардї, бењуда Ниёзро гузоштї, ки биравад, 
аз ин тараф-ку њамроњ дошт, вале аз он тараф чї кор мекунад 
«бобо ќасд кардї, ба љони набераат ќасд кардї! Ў рав љои гарма-
шро ёфта буд, аз љои гармаш бељо кардї...» Бобо як ќад парид ва 
яќин кард, ки намозаш бењуда ќазо нашуда будааст. Гўё ў бедор 
шуд, вале њоло њам як ќувва ўро бозмедошт, то алваќт лаљом 
мекашидагї барин сахт медошт, вале њоло такон медињад, меаф-
шонад, ки њушёр бошад, ба кори кардааш љавоб дињад; ва бобо 
сахт мутањаййир шуд, сахт ба изтироб афтод, ки кори кардаи ў на 
танњо ба ятимак, ба мардум, њатто дар назди парвардигор раво 
набудааст. Не! Ў худро гунањгор намедонад, њамааш дар ѓоиби ў 
шудааст, аз кирдоре ки писаронаш карда буданд, ў бехабар буд. 
Ваќте ки аз њамаи ин кирдорњо хабар ёфт, толиби дидори Ниёз 

шуд, вале боз сари бечораро ба гирдоби бало андохт, аммо ин 
чизро њоло худи Ниёз намедонад, аз пешомад ва ташвишњо худи 
бобо тахмин мекунад, ки њамаи ин корњо бебало намегузарад. 
«Бебало не...» Рост барин; ќуввае бар дўши ў нишасга, ќоматашро 
ба замин фурў додан мехоњад. «Гум шав!» фарёд зад бобо ва аз 
кори кардааш пушаймон шуд, ки касе ўро дида бошад, номашро 
ба девонагї мебарорад. Вале ин чиз ањамият надорад. Муњимаш: 
як рўњи нопокеро, ки бар дўшаш нишаста, шайтонї мекард, ўро 
аз роњ мезад, ба фикру андешањои бељо илќо мекард, дур андохт. 
Китфони аз бори гарон шалпар гаштааш бардошта шуданд. Аммо 
баробари он дар баданаш мурѓак давид. Ба назараш, ки он шай-
тони болдор аз китфи ў бархоста ба даври сараш мегашт ва ўро 
масхара медошт. Бобо дар ѓазаб шуд ва чунон ки имрўз бо беша-
бонон карда буд, асояшро бар осмон бардошт ва чунон пуршаст 
ронд, ки бо шамшер онро ду нима мекарда бошад. Пагоњ асояш 
њаворо бурида буд, вале њоло чунон сахт бар санги сиёње бархўрд, 
ки пора гашта дасти ўро лат дод...

Бобо њушёр гашт. Аз зарбу лати даст њаяљонаш фурў шуд ва гўё 
ки хоб дида бошад, ба таъбир гузашт: «Балои омада ба њамин асо 
зад... туф-туф...» Пораи дар дасташ мондаро низ дур андохта ба 
роњ даромад: «Шуд, њамааш маълум шуд... Девона шудан чандон 
душвор набудааст. Кас худро ба девонагї занад, осон будааст...» Ў 
ният дошт, ки бо роњи Љавпая меравад ва Ниёзро пешвоз мегирад, 
вале ба ин њољат намонд... ба назараш, ки як бори гарон, як кувваи 
зиштро аз дўш дур андохт ва акнун осуда ба хона меравад, вале 
чандон осуда не, њоло њам аз вањм дур нашудааст. Њарчанд љою 
манзили решагї аст, холо њам аз чизе бим дошт, аз буни хонаву 
хамгашти деворњо метарсид, мабод ки касе аз он љойњо бурун 
омада, фалокате бархезонад....

Сўи субњ рафтан умеде дорад, вале аз рўз ба шаб сафар кардан 
биме...

...Садои гум-гуми суми асп омад. Дар ин манзили кўњї чунон 
гум-гум мекард, ки мардум ваќтњои дигар чунин садоро шунида 
зери ин кўњ тилло дорад, мегуфтанд, вале њоло ки бобои Наврўз 
рўи љойнамоз менишаст, на фикраш ба тилло банд буд, балки 
зудтар даррасидани набераашро мехост. Забонаш ба намоз буд, 
вале фикраш дар берун. Ў садои суми аспро шунид, садои бинї 
афшондани онро низ, аммо намедонад, ки намозро паст хонда, 
садои Ниёзро шунавад ва ё каллапарид карда, бурида зудтар 
берун барояд, њарчанд диќќат кард, чизе пай набурд ва чунон 
диќќат кард, ки намозро бурид... Берун омад. Дар зери партави 
моњ медид, ки чї тавр дар њавои серуни тирамоњ аз сўрохињои 
бинии Саманд њавр фаѓона мезанад, чунон фаѓона ки чойљўши 
дуљумакаро болои оташи баланд гузошта бошанд. Асп њайдав 
буд, сараш аз одаташ берун хам. Гўшњояш низ андаке афтода, 

мисли њамеша сих не ва пойњояш хаста шуда вазнашро бардошта 
наметавонанд, ки бардорумон мекунад. Саманди бодпо дар ин 
роњи вазнин хеле азоб кашида хаста шудагї барин. Аммо саво-
раш нест. Саманд баробари боборо дидан гўш чур кард ва дастак 
зада, бинї афшонд, кишна кард, шиња кашид. «Љонвар, аќл дорї, 
лекин саворат ку?» оњиста садо баровард бобо, вале њавлиро хо-
мўш ва бесохиб дида, дилаш вањм кард, фарёд зад: «Куљоед? Ягон 
кас њаст?» Аммо љавобе нашунид. Боз воњима гирифт. «Чї шуда 
бошад? Аќаллан наберањо нестанд. Магар... а? магар...» Бобо 
парешон шуд, ки бо Ниёз коре шудаасту њама берун шитофтаанд. 
Бобо, ки њоло асои нав наёфта буд, гўё бењушона дастонашро пеш 
ёзонда, асое пайдо карда берун рафтанї шуд, вале асп кишна кар-
да сўяш омада ва ўро аз ин ќасд боздошт. Ў дастони ёзондаашро 
ба ёли Саманд расонд ва сару гардани онро сила карда пурсид: 
«Куљо шуд? Ўро дар куљо монда омадї? Чаро бе соњибат омадї?» 
Саманд сар афшонд «не-не» мегуфтагї барин сар афшонд ва гўё 
ки «Ўро овардам, ў сињату саломат» мегуфта бошад, болову поин 
сар мељунбонд. Сонї Саманд зону ќат карда назди бобо нишаст. 
Дигар ваќт мебуд, бобо барои ин кораш Самандро мебўсид, вале 
њоло ки бўса дар дилаш намегунљид, гардани онро оѓўш кард. 
Саманд гумон кард, ки бобо њамин зайл савораш шуд, барои 
њамин гардан боло карда дастони хамкардаашро рост кард, то 
боборо њамон зайл бардошта ба љои даркорї бибарад, аммо бобо 
гардани онро сар дода, хавф бурда берун баромад. Вай гумон 
кард, ки Саманд барои Ниёзро дар куљое партофта омаданаш 
маъзарат мепурсад, бобо дастонашро пеш ёзонда, монанде ки 
худи њозир Ниёзи пешомадаро оѓўш карда мебўсида бошад, пеш 
мерафт. Аммо Саманд нагузошт, ки бобо пеш равад. Вай тохта 
пеш гузашта дар роњи бобо уреб истод. «Чї мехоњї, Саманд?» 
аз рафтори вай њайрон монда пурсид бобо. Саманд боз зону ќат 
кард. «Савор шавам?» боз пурсид бобо ва Саманд гўё ки забони 
одамиро медониста ва ё мефањмида бошад, тез-тез сар афшонд. 
Бобо ба зини он даст бурда андаке вазн андохт ва Саманд башитоб 
бархост ва дид, ки бобо дар замин монд, як давр гашта боз назди 
вай омад ва фўк ба баногўши ў бурда дароз-дароз нафас баровард: 
«Чизе намефањмї, бобо, чизе намефањмї». Дар њаќиќат бобо чизе 
намефањмид, њамин ќадар медонист, ки хатаре рўй надода бошад, 
Саманди дастпарвараш чунин рафтор намекард, чунин рафтори 
одамона намекард, пеши ў ба зону наменишаст. «Росташро гўй, 
Саманд, Мирзониёзро куљо кардї?» Саманд забон надошт, вале 
ишорањо мекард ва бобо забони онро намефањмид. Ва Саманд 
њайрон мемонд, ки чаро вай забони одамиро мефањмаду ў забони 
њайвонро, њайвони дастпарвари худро намефањмад. «Ў-ў! Дар ин 
њавлї ягон кас њаст?!» фарёд зад ў, вале фарёдаш гиряолуд буд, 
вале касе ба садои ў љавоб надод ва Саманд чунон шиха кашид, 

ки мисли зилзила буд. Бобои гумонолуд, хаёлолуд ва шубњадошта 
тамоман њушёр гашт: «Саман бењуда ин хел рафтор иамекунад», 
гуфт дар дил ва акнун мехост, ки вай ба зону шинаду савораш 
шавад. Вале саманд ба кўча нигоњ карда роњ мерафт, то бобо аз 
паси вай биёяд. Саманд бозистод ва гўшхояшро сих кард. Бобо аз 
ин кори вай дар њайрат шуда пеш рлфт. Самапд шињаи сахт кашид 
ва дастонашро боло бардошта чароѓак шуд. Бобо бозистод, ки ин 
чї балоест, то алваќт надидааст, ки Саманд ин хел рафтор карда 
бошад, то њол ин зайл шињањои баланди онро нашунида буд, то 
њол одамї барин рафтор кардани вайро надида буд. Ин чї аломате 
бошад?.. Саманд дастони бардоштаашро ба замин бозгузошт ва 
баргашта љониби бобо омад ва фук ба гардани вай бурда гўё бўй 
мекашид ва ба гўши ў чунин мерасид: «Наход ки набераатро дўст 
дорї, бобо?» Њар чизе буду набуд, њар чизе фањмиду нафањмид, 
оњиста даст боло карда фуки онро оѓўш кард ва бўсид...

Аз пеш меомаданд. Вале бобо дар торикї намедид, ки кї меояд 
ва садоњои паст-пасте, ки ягон-ягон ба гўш мерасад, садои кист. 
Шаб ором, дења хомўш, барои њамин садои паст њам ба гўш ме-
расад. Садои пасти Кўњак низ он ќадар халал расонида намета-
вонад. Аммо дар асл нооромтарин дења њамин шаб дењаи Некон 
буд. Ва аз хама пуризтиробтарин кас бобои пир буд. Умеди бобо 
аз Ниёз дигар аст: ягона касе, ки номи падарию бобоии моро 
зинда медорад – Мирзониёз, мегуфт, барои њамин ин ќадар дар 
ташвиш аст, ки ба ин љавонписар осебе нарасад. Ба назари бобо 
Ниёз мисли кўхи Ховар аст; ќомати баланд ва китфони ќавї до-
рад, айнан китфони кўњи Ховар барин, ки њар ќадар бори вазнин 
бошад, мебардорад.

Аз пеш меомаданд; дањ-понздањ нафар не, бисёр меомаданд. 
Бобо дид. ки онњо меоянд ва ў гумон кард, ки њамон мардуме ки 
рўзн одина барои волї интихоб кардани Ниёз омада буданд, мео-
мада бошанд. Меомаданд, хомўш меомаданд, вале ин хомўшї ба 
бобо намефорид; чи хеле ки ба дили ў неш зад; бобои рўзгордида 
хавферо пай бурдагї барин чашмони пиронаашро нимкоф карда 
дар равшании моњтоб сўи тўда менигарист. Ў ин хел тўдањоро зиёд 
дидааст, вале њама ваќт медид, ки чунин тўдањо аз дења љониби 
ќабристони баланд мерафтанд, аммо ду дафъаи охир мебинад, ки 
тўда сўи њавлии ў меояд. Аз њавлие машъалдоре баромада ба тўда 
њамроњ шуд ва пешопеш мерафт. Бобо яќин кард, ки ин машъал аз 
њавлии усто Собир баромад ва дилаш тањ зад, «бебало не» аз дил 
гузаронд ў ва сари роњи тўда, миёнаи роњ бозистод, то пеши роњи 
тўдаро бозгирад ва донад, ки ин кор чї кор аст? Ё шояд мардуми 
дењањои дигар барои Ниёзро волї нахостанашон ин ќадар шўрида 
омада бошанд... Вале ин гапњо њоло андешањо њастанд, бобо чизи 
дигар мехоњад; барои ў ба љуз донистани ањволи Ниёз чизи днгаре 
ањамият надорад. Тўдаи машъалдор чунон оњиста меомад, ки гўё 



187

ба пои њамаашон ишкел зада бошанд. Аз бобои пири бемадор хам 
сусттар мегаштанд. Дили ў тоќат накард ва пеш рафт, то њолу ањ-
волро тезтар фањмад... Ў пеши тўда Ниёзашро дид ва њангаш канд: 
ўро дошта меомаданд. Бобои пири беасо ин ањволро дида пеш 
давид ва њамаро сахт гуфт: «Чї кор мекунед, наход як китфдоре 
набошад, ки инро пуштора карда бубарад?!» ва пеши Ниёз хам 
шуда, ўро ба пушторааш хост, вале Ниёз розї нашуд. «Гуфтем, 
гуфтем, худаш розї нашуд, ман наѓз, гуфт...» садо карданд њама. 
Бобо шарњи њол напурсид. Лекин яќин кард, ки дар роњ бо ў коре 
шудааст. Бобо дасти Ниёзро, ки ба гарданаш барои миннатдорї 
расида буд, дошта, пеш кашид, ки ўро бар дўшаш хобонад, вале 
Ниёз розї нашуд. Ниёз риши бобояшро дилсўзона сила карда, 
сонї аз зери баѓали ў бардошт, ки хезад: «Маро гунањгор накунед, 
бобо... ба љои он ки ман шуморо пуштора кунам, шумо маро ба 
гуноњ меѓўтонед...»

— Ман аз ту ќарздор, Мирзониёз... Ман мисли бобоњо ба ту 
хизмате накардаам, туро боре њам ба дўшам набардоштаам, њол 
он ки тамоми бобою момохои киштўдї ин корро мекунанд. Биё 
туро як бор ба. дўшам бардошта барам...

— Ин хел нагўед, бобо, маро гунањгор накунед...
— Ту гунањгор не, ман гунањгор... Ман дар назди ту сахт гу-

нањгор, – мегуфт бобо, вале ањволи ўро намепурсид, то дар назди 
мардум шарм надоронадаш...

Ду нафар аз ду тарафи бобо дошта бардоштанд. Ў ба по хест 
ва Раљабу Яъќубро дида андаке осуда шуд, ки Ниёз танњо набу-
дааст, вале њоло ки таги корро намедонист, чизе гуфта намета-
вонист. Бобо боз як ба тўдаи мардум нигарист ва њайрон монд, 
ки ин ќадар одам аз куљо пайдо шуда бошад. Бобо як бор даст 
бардошт, ки чизе гуфта онњоро ё баргардонад ва ё чизе пурсад, 
вале дасти бардоштааш бозфаромад. Ў чизе гуфта натавонист, 
андеша кард, ки мардуми бедањан зиёдаид, боз дар хаќќи ў дар 
њаќќи беэътиноињое ќи нисбат ба падару модари Ниёз карда буд, 
чизе нагўянд; ба назари бобо, ки ин гуноњи ўро њатто худо њам 
намебахшад, ва барои њамин њар ќадар ки аз дасташ ояд, барои 
набера некї карданист.

«Саманд туро афтонд, Ниёз? Ягон кас ба ту ќасд кард, Ниёз? 
Чаро асп бе ту њавлї рафт, Ниёз?» пурсидан мехост бобо, вале 
аз мардуми њангоматалаб, ки даркору нодаркор аз паси ў ка-
шола шуда меомаданд, шарм дошта савол намекард. Ва танњо 
ваќте ки шаш-њафт тан ба хона расида, дигар њама баргашта аз 
паи корашон шуданд, бобо зери баѓали ў барои дам гирифтан 
болишт монда пурсид: «Ба ту чї шуд, Мирзониёз?» Ниёз «асп 
афтонд» гуфту монд, вале бобо бовар накард, зеро Ниёз ба одами 
аз асп меафтидагї монанд не. «Тарсидї?» боз пурсид бобо. Ниёз 
чї гуфтанашро надониста ба чашмони бобо нигоњ карда истод. 

Бобо пай бурд, ки Ниёз сахт тарсидааст. Сиёњиро сиёњї мебурад, 
гуфта сиёњии дегро ба об њамроњ карда ба ў хўронд. Бобо мехост 
њаќиќати њолро зудтар фањмад, аммо Ниёз буду шуди воќеаро 
гуфта наметавонист ё шарм медошт ва ё намехост, ки бобо аз ин 
савдо огоњ бошад, зеро бобо як гапро фањмад, то онро ба тагаш 
нарасонад, ором намегирнфт. Агар Ниёз медонист, ки нмрўз бо 
бобо чї воќеа шуд, чї ќадар омадани ўро мўйсафед нигарон буд, 
шояд ягон чизро аз бобо пинњон надошта, њамаро мегуфт. Вале 
як кўдаки тарсу барин асрореро пинњон медорад. Ба «тарсидам» 
гуфтан шарм мекунад ва ё аз овозаю дарвозаи гап мењаросад. «Аз 
кўњу камари Љавпая тарсидї, Мирзониёз?» тоќат иакарда пурсид 
бобо. «Не» ба рўи болишт дароз кашида сар љунбонд Ниёз.

— Чаро аз ман руст мекунї? Њама чиз ба ман аён.
Ниёз каме ковок шуд ва гўё ки дурўѓи ўро бобо пай бурда 

бошад сар хам кард ва баъди сукути тулонї пурсид:
— Чї аён шуд, бобо?
— Аз пасат таъќиб карданашон...
Ниёз сахт ба рўи болиш афтод ва аз њолат рафт. «Об биёред, 

пиёз биёред!» садо кард бобо... Ба рўи ў оби хунук зад. Ниёз як 
бор аз хунукии об як ќад парида, боз фурў нишаст ва дигарбора 
сардии обро њис накард. Бобо ба димоѓи ў пиёз дошт. Ниёз атса 
зад, вале тамоман њушёр нашуд...

...Ва бо њамин Ниёз чињил рўз бистарї шуд, вале дар чунин 
њолат њам воќеаро ба бобо намегуфт; аз њар кори душвор ва рўй-
доди ногахонї тарсидани љавонписар айб аст. Ин гапро Ниёз хуб 
медонист, барои њамин «тарсидам» намегуфт, бо вуљуди он њар 
тадбире, ки барои тарс бошад, бобо биандешид. Вале оќибати ин 
њодисаро бобо њамин тавр намонд: Ниёз ки сињат шуд, бобо ба 
бозпурсї даромад ва Ниёз кўтоњакак гуфт: «Барлосњо буданд». 
Бобо сар љунбонд: «Медонистам» ва оњ кашид, аммо сабаби оњ 
кашиданашро ба набера нагуфт. Нагуфт, ки ин мараз аст, аз ин 
мараз халос шудан муњол аст. Ва нагуфт ки Ниёз, як умр ба сара-
мон ташвиш овардем... Бобо њамин лањза аз кардааш пушаймон 
шуд; пушаймон шуд, ки Ниёзро нороњат кард, пушаймон шуд, ки 
чаро чунин кирдорњоро пешбинї накардааст; охир ў медонист, ки 
мансабхоњон бисёранд ва мансаб бе бало намешавад.

Ниёзи бетаљриба намедонист, ки корро аз куљо сар кунад ва 
андешае дошта бошад њам, бе рухсати губернияи Самарќанд карда 
наметавонист. Пирамард – бобои Наврўзаш аз маслињат додан 
худдорї мекард, зеро аввалин хидмати кардааш бебало набаромад, 
барои њамин аз дигар корњо худдорї мекард.

Ниёзи бетаљриба ба андеша рафт; хуни љавониаш барои ќасос 
мељўшид: аз рўи вазифааш рўирост набошад њам, пинњонї оњиста-
оњиста аз оѓилакињо ќасдашро гирифта метавонист, вале ин корро 
кори мард намедонист. «Некї ва одамиро ба онњо фањмонидан 

лозим» аз дил мегузаронд ва кирдорњои амакаш Намозро пеши 
назар меовард, ки оќибати онро ба чашмони худ дида буд. Аз ин 
рў ба худ ќарор карда буд, ки пеш аз он ки бадие бикунї, оќибати 
онро бояд биандешї. «Чаро оќил кунад коре, ки боз орад пушай-
монї?» яке аз мисраъњои сурудњои димоѓии бобояш хамин буд ва 
Ниёз ин мисраъро њама ваќт такрор мекард: «Рост, чаро?»

— А, бобо! Чї бояд кард?
— Чиро мегўї, баччем?
— Пой аз ќолаб кебидагп барин...
— Њељ гап не, Ин барлосу ќаллуќњо ќабилањои торољгаранд, 

њама умр тохту тоз мекунанд, аз онњо бепарво будан намешавад, 
лекин ту акнун онњоро бояд ба низоме кашї... Албатта танњої 
мекашї, ин корро бе маслињати роњбарони самарќандиат карда 
наметавонї. Худат наѓз медонї, ки волї бошї њам, дар тасарруфи 
уезди Самарќанд њастй. Баччем, дигар барои ту танњо-танњо га-
штан бас аст: њам дар хона танњо будан ва њам дар рању рў танњо 
будан хавфе дорад.

— Дар бозгашт кўтањие аз ман гузашт, бобо. Ман набояд бо 
сару либоси дар Самарќанд бахшидаашон меомадам...

— Шањри якчашмон равї, якчашма шав, гуфтаанд. Ту бояд 
дар даромади шањри Панљакат либосатро бадал мекардї. Мин-
баъд дар хўрљини ту бояд ду сарутан бошад: то Панљакат саллаю 
љомаю мањсї бипўшї ва он тараф либоси волигиатро. Вагарна 
ба ту сахт мушкил мешавад... Ман аз кори кардаам пушаймон, 
баччем... Душмандорї кори сахт: донї, ки душманат кист, корат 
осон, вале душмани пинњонї – аљали ногањонї, вагарна Сиёњоби 
Тайлоќ барин намедонї, ки об ба кадом самт меравад...

— Парво накунед, бобо, душманњои хасакї...
— Душманро хас аст, аммо бас аст, гуфтаанд. Душман душ-

ман аст, душманро зўру камзўр гуфта намешавад... Яъќубу Раљаб 
андаке ба ту майл доранд, онњоро бояд ёр гирї ва боз чанд на-
фари дигарро. Мулк бе лашкар намешавад. Лашкари ту на ба он 
маънї, ки ту ягон мулкро забт мекарда бошї ва ба сари касе тохт 
меоварда бошї, не. Фаќат барои муњофизати худат, барои муњо-
физати заминат, барои муњофизати наслу насабат... Мегўянд, ки 
дар замони Рўдакї њамин тавр шахсе пайдо шудааст, ки пойдевори 
давлати тољиконро гузоштааст, вале тохтутозњои мардуми бегона 
боз ин пойдеворро осеб расондааст. Ман ин чизњоро чандон хуб 
намедонам, вале «Шоњнома»-хонњо ин гапњоро хуб медонанд, хуб 
шарњ медињанд. Мазмун, ин чизњо дар китобњо навишта шудаанд, 
вагарна онњо њам намедонистанд... Давлатдорї, мулкдорї кори 
сањл не... Подшоње, ки оќил буд ва ё вазири доно дошт, давлат-
дорї карда тавонистааст. Салтанати подшоњи аблањ дер давом 
накардааст...

Бобо сар ба зер афканда ба андеша рафт. Ниёз низ хомўш 
меистод ва худ ба худ тањлил мекард, ки бобо аз куљо андешањои 
ўро медонад, ки мегўяд. «Ња-а, саг барин љонвари бадном ба ин-
сон некї кардан мехоњад, вале барои чї одам ба одам бадхоњ аст? 
Дар хона сулњу салоњ бошад, дар њамсоягї сулњу салоњ бошад, 
дар дења, дар шањр, дар уезд, губерния, дар мамлакат, дар дунё 
сулњу салоњ мешавад, он гоњ њољати ѓаму ѓусса нест. На бародар 
ба бародар чашм ало мекунад ва на писар ба падар... Асрори ин 
муамморо кї мекушода бошад? Охир дунё як бор не, чандин бор 
пайдо шудааст. Пеш аз Тўфони Нўњ њам дунё буд, бадию бадкорї 
њам буд, вале чаро он зери об намонд?.. Ња-а, бадї мисли хас рўи 
об мегардад, агар вазнин мебуд, гавњар мешуд...»

— Сардорї фаќат зулму ситам кардан нест, – фикрашро давом 
медод бобо, – саркаши хуб рамаро ба варта намекашад, саркаши 
хуб бояд донад, ки гўсфанд њамагуна љару љўро гузашта намета-
вонад, барои њамин худро ба гуми дарё намеандозад, роњи гузар 
мељўяд. Роњбар тўдакаш аст, роњбар – роњкушо, роњнамо ва муш-
килкушост...

...Ниёз гуфтањои боборо аз фикрполо мегузаронд, ањволи халќ-
ро аз наздик медид ва дуру дароз ба андеша мерафт: «Чаро дунё 
ин ќадар нобаробарињо дорад? Ин кори кист? Кори худост ё кори 
бандагон? Чаро дар олам зўр њасту зор њаст?» Ў сарњисоби корро 
гум кард, магар баробар карданї кор аз дасти ў меояд?

«— Бобои Наврўз, ба Мирзониёз гўед, ки ман аз ўњдаи додани 
андоз намебароям», – имдодталаб меомад бечорае.

«— Бобои Наврўз, худамро фурўшам њам, ќарзи амину андоз-
чињоро адо карда наметавонам, омадам, ки Мирзониёз чї мегўяд», 
– исрор мекард дигаре.

«— Бобои Наврўз, ба ман Мирзониёз лозим... њамин њам кор 
шуд, ки кас дудпулї дињад... Парвардигор ба мо љон ато карда-
аст, боз љонашро мегирад, ќарз, лекин ин андозчинњо ба мо чї 
додаанд, ки ин ќадар меситонанд?»

«— Мирзониёз куљост, духтари маро ба зўрї мегиранд, ле-
кин боз ќарзамро адо карда наметавонам... Ин чї зулм? Ин чї 
тааддї?»

Ва Ниёз њамаи чунин арзу додњоро мешунид, аммо илоље на-
меёфт: «Ба назари шумо чї бояд кард, бобо?» Ў низ намедонист, 
намедонист, ки чї кор бояд бикунанд. Сахт аст, гарон аст... За-
миндор замин мефурўшад, духтардор духтар аз ноилољї мебахшад, 
молдор аз бањри мол мегузарад, аммо бењбудие нест.

— Агар шумо розї бошед, ба њамаи бойњо хабар мефиристем, 
ки рўзи одина дар масљиди Зери Њисор љамъ оянд ва ба љои но-
дорњо ќарзашонро адо кунанд, – масъала гузошт Ниёз ва бобо 
сар ба зер афканда, ба андеша рафт, дергоњ хомўш монд, сонї 

сар љунбонд, барои худ сар љунбонд ва Ниёз дарк кард, ки бобо 
ба ин кор маслињат намедињад.

— Кї ба ин кор розї мешавад, Мирзониёз? Агар бой аз љониби 
камбаѓал андоз медод, камбаѓал хушбахт мешуд...

— Бобо, шумо калону ман хурд, як бор даъват карда њарфа-
монро гўем, бинем, чї мешавад.

— Кори ту, баччем, аммо суде намебахшад...
...Ниёз ба тамоми бойњои музофот хабар фиристод, ки рўзи 

одина дар масљиди Зери Њисор њозир шаванд ва худ се рўз дар 
фикру андеша буд, ки масъаларо чї хел ба онњо мефањмонад. Рўзи 
одина бойњову дороён, амину андозчињо ва њар касе, ки ба назари 
Ниёз лозим буду хабар дошт, ба масљид омад, миш-миш шуд, ки 
кофире пайдо шудааст, ки аз њамин рўз иборатан намозро манъ 
мекунад, аммо њамин ки баъди намоз ба масъала рў оварданд, 
миш-мишашон хато баромад.

— Мо њама бандагони хокиву худотарсем! Њамин тавр ё не? 
– даромад кард Ниёз.

— Алњамдулиллоњ! – садоњо меомад.
— Њамин тавр ки бошад, чаро касони суфраашон пур аз њоли 

бечорагон бехабаранд? Чаро камбаѓалон аз гушнагї муранд хам, 
дороён як газ нон намедињанд, чаро халќи бечора ба ќарз ѓўтида, 
бойњо фароѓат доранд?

Аввал миш-мишу гўшакї шуд, сони овозњо баромад:
— Ризќро оллоњи таоло таќсим мекунад, на мо, њар чї ба пе-

шонаашон андохтааст, њамонро мебинанд!...
— Худаш ки ба пешонаи камбаѓал андохта бошад, мо чї кор 

кунем?
— Мирзониёз, умедамон ин набуд, ки гови сарнабуридаро 

пеши сагон андозї, ки хомталош кунанд!
— Мо аз камбаѓал талаб накардаем, ки доштаву надоштаашро 

ба мо дињад!
Ниёз чунин умед надошт, ки як сухани ў ин ќадар љавоб ме-

гирад.
— Хуб, дўстон, максад аз дасти бойњо кашида гирифтани до-

роиашон нест, дар музофоти Киштўд дигар аз камбаѓал љарима 
ситонидан, андоз ѓундоштан манъ аст... Волости Киштўд ќарор 
мекунад, ки андозу ќарзи камбаѓалон аз сари онњо бардошта ша-
вад... ќарзи камбаѓалони дењањоро бойњои он љо бояд адо кунанд... 
Шумо розиед ё не?

Садое наомад. Боз миш-миш сар шуд ва гурўњ-гурўњ хеста 
рафтанї шуданд.

«Гуфтам, ки ин кофир аст.»
«Саѓираи кунлучи думовард, дањанаш ба нон расидааст».
«Дилат ба камбаѓалон сўзад, худат ќарзашонро адо бикун.»

— Амини мањаллањо, андозчинњо! Бойњое, ки аз ин кор сар 
мекашанд, љаримаашон бояд дучанд шавад... Худотарсон бояд 
донанд, ки њаворо ба даст дошта намешавад, чизеро меситонанд, 
ки бояд бошад, андоз ба дороён зебанда, на ба камбаѓал...

Маљлис хунук шуд, њама худсарона хеста рафтанд.
Бобои Наврўз аз ин маљлис шод нагашт, хафа шуд, ки Ниёз бо 

думи шер бозї мекунад, беаќлї кард, њарчанд ки фикраш дуруст 
аст, рафтораш маънї надорад; оташро ба даст кушта намешавад, 
бо вай бозї њам карда намешавад.

— Кори намешудагиро ба миён гузоштї, баччем.
— Дигар илољ надорем, бобо.
Чанд ваќт гузашт, вале амини мањалњо ва андозчинњо аз бойњо 

чизе ситонида натавонистанд ва ба ин кор кўшиш њам накарданд, 
бешабонон аз њукми волї сар тофта, њар коре ки мехостанд, бо 
хезумчињо мекарданд. Ниёз ба танг меомад, аз уезди Самарќанд 
талаб мекарданд, ки андоз зудтар расад. Ниёз хазина надошт, 
бобояш њам молу мулки ба андоз мерасидагї надошт... Ў ба танг 
омада буд, хост чанде аз дўстони дилхоњашро гирифта, андозчи-
ни бойњо шавад, аммо худдорї кард, дурусташ бобо ба ин кор 
маслињат надод; намезебад, ин кори ту не, гуфт ва Ниёз ба њамин 
ќаноат кард ва тадбир меандешид, ки андоз аз бойњо ситонад... Дар 
ин миён ду-се бойи дењањои даруни кўњ, ки рўзи маљлис наомада 
буданд, ё аз бехабарї, ё аз тарс ва ё аз рўи фармудаи бойњои ди-
гар чаримаю андоз оварданд ва сонитар маълум шуд, ки ба сари 
халќ зулм карда, маблаѓ ѓун оварда будаанд... Ниёз ба хашм омад, 
ба хашм омад, ки вай ба халќ сабукї орам мегўяд, бойњо боз ба 
сари онњо зулм меборанд. «Аз андоз сар кашем-чї, ба губернияву 
уезд итоат накунем-чї?» Њарчанд андеша кард, ба ин савол љавоб 
наёфт... Ин дафъа пой бар рикоб нагузошта аз ќоши зин дошт, 
аммо савор нашуд, ба фикр рафт ва боз даст аз зин баргирифт, 
ресмони аспро ба яккамех баст, њалкаи љилавро ба ќоши зин ан-
дохт ва аз дарвоза берун баромад; ба бобо чизе нагуфта баромад, 
то Яъќубу Раљабро пайдо кунад. Вале худаш нарафта, баччањои 
гузарро фармуд, ки онњоро љеѓ зада биёранд...

Раљаб омад, аммо Яъкуб набуд, аз рўи гуфтањо осиёб рафтааст. 
Раљаб баъди фањмидани майлу хоњиши Ниёз, ки бояд ба дењањои 
болодаст раванд, сўи осиёб асп монд ва бегоњ баргашта омад: 
«Яъќуб ордро дар хонаашон монда, расида меояд» хабар овард 
Раљаб ва Ниёз арз кард, ки пагоњ ба сафар бароянд, хубтар аст, 
вале бобо аз нияти онњо бехабар аст ва донад, њаргиз ба чунин 
кор розї намешавад. Ниёз ба шабу рўз будани ваќти сафар кор 
надошт, танњо имшаб барои он ба сафар набаромад, ки бояд фикр 
кунад, андеша кунад ва аз бобо маслињат пурсад. «Кори хуб на-
мекунї, баччем, њудаю бењуда њар љо гаштанат хуб нест, лозим 
бошад меравї, набошад – не.» Шаби дароз Ниёз хоб нарафт, фикру 

хаёл кард ва ба њама эълон кард, ки ба сафари дењоти кўњистон 
мебарояд ва маќсадашро ба касе нагуфт... Вале њамин ки рўз шуд, 
на ба љониби кўњистон, балки ба сўи водї роњ пеш гирифт... Ал-
лакай ба кўњистон хабар рафта буд, ки волии Киштўд ба дењоти 
кўњпора меравад ва маќсади аз бойњо ситонидани бољу хирољ 
дорад... Ниёз њамроњи ёронаш сўи водї рафт, вале аз кўњпора ба 
хонаи ў ќосид омад; як марди резапайкари бечораањволи сиёх, 
ки умре дар офтобу боду борон мегашта бошад. Ниёз, ки дар 
хона набуд, марди омада ба бобо чизе нагуфт. «Ба ман валасной 
лозим» исрор мекард ў.

— Мирзониёз њамроњи ёронаш болорўка рафт, – мефањмонд 
бобо.

— Ман рањорањ омадам, болорўка нарафтаанд.
— Ба ту валасной чї лозим? Арзат бошад, ман мерасонам, ман 

бобош – бобои Наврўз.
— Не, дер мешавад, худашро дида гуфтанам даркор, ки бо-

лорўка нараванд.
Њарчанд ў мехост ба бобо чизе нагўяд, аммо аз содагї, болорў-

ка нараванд гуфт. Бобо маќсади ўро пай бурд, ба назараш дилаш 
фурў рафт, гўё љисму љонашро шуста ба замин рехт ва ўро бемадор 
кард, баъди хеле андешаву хаёл боз аз ќосид пурсид:

— Баччаи кї мешавї?
— Баччаи кї шудани маро намешиносед, мо одамони камба-

гал, њатто њамдиёриёни худамон баччаи кї будани маро намедо-
ианд.

— Худат медонї, охир, баччаи кї мешавї?
— Намедонам?
— Донї, њамонро ба ман гўй... Нагўї њам, худам медонам ва 

медонам, ки ба чї ният ин љо омадаї.
— Ман њељ нияти бад надорам...
— Медонам, ниятат нек аст, ба нияти огоњ кардани валасной 

омадаї, нагўї њам, медонам... Баъзењо дар ќасди љони Мирзониё-
занд ва ту омадаї ки...

— Аз куљо медонед, бобо? – њайрон монд ќосид. – Пеш аз ман 
касе омада буд?

— Не, касе наомадааст.
— Њамин хел, бобо, њамин хел... боёни дењањои боло дар касди 

љони валасноянд, фањмидаанд, ки валасной болорўка андозчинї 
меравад, чанд каллабури харидаро фармудаанд, сари валасной 
биёранд.

— Фиребгарї намекунї?
— Ин гап ба шумо дурўг, ба худо рост, ба мани бечора чї 

њољати найранг.
— Матлабу иддаоят чист?

— Њељ чиз, бобо, ман аз рўи холисуллиллоњ омадам, валасной 
одами хуб, шањид шавад, њайф мешавад.

— Ўро намешиносї ва чї хел дар роњ шинохта огоњ мекар-
дї?

— Чаро нашиносам, мешиносам, ман ўро рўзи намози одина 
дида будам.

Бобо њайрон монд ва ба фикр рафт, ки чї хел марди бечора 
аз кўњпора ба иамози одина меомадааст.

— Њар намози одина меої ё танњо он рўз...
— Њар рузи одина ба намоз меоям, вагарна ман ин роњро аз 

куљо медонам?
— Хуб, то омадани Мирзониёз ин љо мемонї ва њамин ки худаш 

омад, њама гапатро мегўї, – ќасдан ва ё љиддан арз кард бобо.
— Хўш, лекин дар ин љо будани маро ягон кас донад, аз сад 

љонам як љонам халос намехўрад, бойњо њамон рўз маро пора-
пора мекунанд.

— Ба болохона баро, касе намебинад...
Бобо барои он ин корро кард, ки рафту ќосид бо ягон нияти ди-

гар омада бошад ва маќсадаш хабар овардану хабар бурдан бошад 
ва ё љои Мирзониёзро муайян кардан бошад, бояд ки зуд баргардад 
ва ба чунин кор боз мондану дер рафтан розї намешавад, вале ў, 
ки номашро Латиф гуфту писари кї буданашро исрор накард, ба 
дили бобо њоло њам шубња буд ва њамин ки болохона баромада 
бањузур нишаста нону чой мехўрд, шубњаи бобо бартараф мешуд. 
Як рўз гузашт, ду рўз гузашт, се рўз гузашт, аз Ниёз дараке набуд 
ва касе хабаре њам намеовард ва њар боре ки бобо беруни дарвоза 
баромада меомад, Латиф аз ў мепурсид, ки омаданд ё не? Ва баъ-
зан пурсиданњои ў ба бобо намефорид, гумонњо майнаашро гиљ 
мекард. «Боз ин одам маро гумроњ накунад? Ба Ниёз ягон кор 
шуда бошаду ин кас баѓали маро бо чормагзи пуч пур карда, ин 
љо дошта шинад». «Росташро гўй, туро кї фиристод?» «Њељ кас 
бобо, аз рўи муњаббат ба он кас омадам.» Бобо бовар мекарду 
бовар намекард; бовар мекард аз рўи њарфашу истоданаш, бовар 
намекард аз рўи ношиносу бегона буданаш ва бе њељ сабаб ба ин 
кор љањд карданаш, бовар намекард аз рўи он ки дар афсонањо 
чунин ќосидон бас корњоро анљом додаанд, њиллагарињо кардаанд, 
сабабгори фољиањо, хонавайронињо, бедодихо гаштаанд.

— Мирзониёз наомад, чї шуда бошад ба ў? – ќасдан назди 
Латиф гуфт, то ў чї мегўяд.

— Ња-а, магар роњи дур раванд, хабар намефиристанд?
— Огоњ мекард, хабар мефиристод... Ба шумо њам хуб нашуд, 

бе ресмон баста мондам...
— Не-не, бобо, ман аз рўи ихлос омадаам, кадом ваќте оянд, 

сонї меравам...

...Ниёз њамроњи ёронаш нав ќадобаро тарк карда ба дашти 
њамвор гашта буданд, ки марди асобадаст пеши аспони онњоро 
дошт. Дар тан чакман дошт, дар сар фўтаи кўњна лачак карда ва 
ресмон аз болои чакман сахт бар миён печида буд. Маълум, ки 
хеле тез гашта ба ин љо расидааст, нафасаш яка шуда сухан карда 
наметавонист ва зўр мезад, ки туфашро ќулт бурда гулўяшро нам 
кунад, то чизе гуфта тавонад, аммо забонаш намепечид...

— Мир... Мир... мир-зо... ху-у-да-а-то-она эњтиёт ку-нед...
Њамин ќадар гуфт ва забонаш аз кор монд, ба рўї Ниёз нигарон 

меистод ва Ниёз намефањмид, ки чї асрорест. Аз асп фаромад, 
мардакро ба замин нишонд, худаш низ пањлўяш нишаст, ресмони 
сахт бастаи миёни ўро кушод, ки шояд нафасашро танг кунад.

— Чї шуд? Заданд? Азоб доданд?
— Не, – сар љунбонд ў ва паст-паст ба сухан даромад: – Мана 

не, шумоя куштанианд... Дуздон... Дар Кошона... Дар хонаи 
бой...

Ниёз ба ёронаш нигарист ва ба Раљаб фармуд, ки ин мардро 
дар пушти аспаш савор кунад... Онњо аз роњ гаштанд ва ба сойчае 
даромаданд, то маслињату машварат кунанд ва то торик шудан дар 
он љо монданд ва њамин ки њама љо ором шуд, љилави аспонро сўи 
Кошона гардонданд. Насими рўди Зарафшон ба сару рўй мезад, 
сагони дења гирогир мекарданд. Марди бечора, ки Абдухолиќ 
иом дошт, чапѓалат занонда онњоро ба њавлии бой наздик бурд 
ва дарвозаро нишон дода, ба њавлие даромад. Ниёз ќад ёзонда аз 
сари девор нигарист, ки дар мењмонхонаи пањлўи дарвозахона, 
дар нимравшании чароѓи сиёњ сарони зиёде мељунбад, ў фурў 
нишаста, ба Яъќуб фармуд, ки нигоњ кунад ва як-як нигоњ карда 
ба рост будани суханони марди бечора имон оварданд ва аз аспњо 
зер шуда, дарвозаро оњиста кушода даромаданд. Магар зиёфатро 
хўрда буданд, ки бањси сари Ниёз мерафт. «Дар сари найза мео-
рам» мегуфт яке, «тамоми музофотро гардонда овардан лозим, 
ки халоиќ бинад...» ва бой нархи сари ўро муайян мекард: «Мол 
хоњад-мол, ѓалла хоњад-ѓалла, пул хоњад-пул...»

— Ассалому алайкум! – одоб карда даромад Ниёз. Бой ваъ 
гуфта парида хест: «Доред! Сайд ба пои худ омад!» Вале Ниёз 
ба бой эътиборе надода, ба пас нигарист. Ёрон зада даромадаид, 
њама шах шуданд. Бой гурехтанї шуд, доштандаш.

— Сари Ниёз ба кї лозим шудааст? – пурсид Ниёз, вале ља-
вобе нагирифт.– А, бой! Ба шумо лозим? Чанд пул нарх мондед 
сари ўро? Боз њимматро паст нагирифта бошед?.. Њиммат баланд 
бошад, худаш меояд... Пулро ба ман дињед, сари ўро меорам!.. 
Бой, садо кунед, ки аз сандуќ нархи сари Ниёзро биёранд, вагар-
на сари худатон арзон меравад... Ва фармоед, ки корду ресмон 
њам биёранд... Не-е, шумо намебароед, аз њамин љо мефармоед, 

– гурехта ўро дида гуфт Ниёз.– Наларзед, бой, наларзед... пул 
мерафтааст, љон не-.ку!

Сонї Ниёз суханро бо ў ќатъ карда, ба ањли давра нигарист 
ва нигоњаш ба љавонмарди сиёњи пањлавонсурат ќарор гирифт, 
ки телпак пасопеш пўшида буд. Чашми Ниёз андаке танг шуд, ба 
ёд меовард, ки ўро дар куљо дида бошад. Љавонмарди њузарб низ 
сар хам кард ва ба хаёл рафт, ки Ниёз шинохташ... «Бой ба пул 
додан њиммат набошад, аќаллан корду ресмон биёр гуед!» Бой, ки 
намедонист корду ресмон барои чї лозим аст, дањон намекушод, 
балки тарсидаю ларзида меистод, ки бо ресмон ё ўро мебандад ё 
пањлавонро ва бо корд сари оињоро бурида, дар сари синаашоп 
мемонад.

— Раљаб! Аз ин бойњои мумсик хуни шабушк њам намерўяд, 
ресмону корд биёр!

Раљаб ресмону корд овард. Ниёз опњоро гирифта ба бой нига-
рист. Берун маѓал шуд, бой хестанї шуд, ки дигар илољи зиндагї 
нест, фурсат ѓанимат... Ѓалмаѓали берун басанда шуд. «Мана 
ресмон, – ресмонро љониби љавонмарди пањлавонљусса андохта 
гуфт Ниёз.– Гиреду дасту пои маро бандед... Ана ин корд, сарамро 
мебуред... Сонї њиммати бойро мебинед...

Њама њайрон, фаќат бой ба дузди зархарид менигарист, ки 
фурсатро аз даст надињад, кордро чанг зада гираду ба ин мењ-
мони нохонда њуљум оварад. Вале ў сархам менишаст, на ба бой 
менигарист ва на ба корду ресмон, яќин фикр мекард, ки ин чї 
хел кас бошад, ки барои марги худ теѓ медињад...

— Фаќат исматонро гўед, то ман дониста мурам, ки ќотилам 
кист?

Љавонмард сар боло карда рост ба чашми Ниёз нигарист. «Ман 
то ин ваќт худамро мард мегуфтам, лекин марду мардиро наме-
донистаам...» Ў дароз шуда ресмонро гирифт ва ба љавони дар 
пањлўяш нишаста дароз кард: «Дасту пои маро бубанд...» Ва он 
љавон ресмонро ба њамроњи дар пањлўяш буда дароз карда сухани 
парики аввалро такрор кард ва ресмон давр зада то бой омад. Бой 
ресмонро боз ба Ниёз дароз кард:

— Дасту пои моро бубандед, Мирзониёз, мо шуморо нашинохта 
будаем, шуморо дигар хел шиносонданд: ќотил гуфтанд, ѓаддор 
гуфтанд, љаббор гуфтанд, вале як кас нагуфт, ки љавонмард аст, 
баландњиммат аст, волоназар аст... Бубахшед, Мирзониёз...

Ниёз ресмонро баргардонда ба Раљаб дод, вале кордро аз рўи 
хона набардошт, то бинад, ки кадоме чашми ўро хато карда, онро 
мебардорад.

— Номи ман Сўяр, – корди наздашро гирифта пештари Ниёз 
гузошт ва суханашро давом дод, – вале ном ба кас чизе намегўяд, 
Мирзониёз, – суханонаш бурро мебаромад ва Ниёз пай бурд, 
ки тарсу биме надорад. – Дар њаќиќат мо дар ќасди љони шумо 

будем... аз нодонї, Мирзониёз... Ба лафзи ана ин хел бойњои мут-
тахам бовар карда, дар ќасди љони шумо шудем, акнун фањмидем, 
ки фиреб хўрдаем... Мо ёри шумо, Мирзониёз... То даме ки ин 
бойњои мумсикро ќатори бечорагон нагардонем, телпакамро роста 
намепўшам, Мирзониёз... Омин гўед, мехезем!

Бойи паканаи фарбењ, ки базўр пањлўи Ниёз нафас мекашид, 
сањл мондааст, ки эзорашро тар кунад, то алваќт ба Сўяр умед 
баста – дар њар сурат аз дасти Ниёз эмин монданашро чашмдор 
буд, аммо баъди суханони Сўяр умедканда шуд, њилаи дигарро 
пеш гирифт:

— Мирзониёз, пули љаримаю андози рўи халќ тайёр...
— Монед, хайротатон мешавад, бой...
Ва Ниёз омад. Бо як дастаи мусаллању савора омад, вале ба 

ѓайр аз чанд тан њама барои бобо ношинос буданд ва миёни онњо 
њамон аспи сафеди савораш одами сиёњи телпакаш пуштопеш 
пўшида буд, ки баробари дидан боборо дар њайрат гузошт. Ў ба 
набера нигоњ мекарду чизе пурсиданї мешуд, аммо худдорї мекард 
ва ба нигоњаш дархостњо мекард: «Ин њамоне ки ту гуфта будї, ё 
дигар кас аст, магар ин хамон аспу њамон одам нест?»

— Њамон, бобо, хамон... Њамоне ки маро таъќиб карда буд, 
душман буд, њоло дўст.

— Ње баччам, ишкамба гўшт нашавад ва душман дўст... Чї 
тавр шуд, ки душман ба хона овардї?

— Ман инњоро дар Кошона дарёфтам, бобо... баъд, њамааш 
баъд, њоло мењмонњоро ќабул кардан лозим.

Њар кас аспашро дар саисхонањо баст, дар сутунњои дарвозахо-
на баст ва берун аз дарвоза, њатто дар саисхонаи њамсоя баст ва 
бобо фармуд, ки Латиф ба обдаста об гирифта ба дасти мењмонњо 
резад, то ба хона дасти ношуста надароянд... Даст шустанду ба 
хона даромаданд. Ниёз ба бобо нигоњ кард, ки якљоя мењмононро 
хуш омадед, гўянд. Бобо ба дар омад, асо ба девор такя гузошт ва 
даст ба дуо бардошт: «Омин, дўстон сарбаланд, сари душманон 
дар замин, оллоњу акбар!» Њама даст ба рўй кашиданд ва бобо ба 
одами телпакаш пасопеш пўшида зењн монда гуфт:

— Писарам, ман шуморо дар куљое дидаам, чењраатон шинос, 
магар њама ваќт ба аспи сафед савор њастед?

— Шояд дар бузкашињо дида бошед?
— Не, бузкашї кори шайтон, аст ман ба ин хел тамошоњо 

намеравам, ин хел бузкашињо оќибат ба одамкашї мебаранд.
Мењмон мулзам шуд, дигарон низ хомўш буданд, бобо бори 

дигар «хуш омадед!» гўён даст ба сари сина гузошт ва асояшро 
гирифта, боз аз зинањои болохона фаромада, љониби ошхона рафт. 
Сабзина чой мељўшонд, бобо як ба кори ў нигоњ кард ва паси 
хона гузашт, ки барои мењмонон чї чорае андешад. Ниёз аз паси 

бобо расида омад ва сабаби мењмон оварданашонро мухтасар 
баён кард:

— Он одамро шинохтед-а?
— Шинохтам, аз рўи гуфтаи ту шинохтам.
— Ана бо сардории њамин одам инњо бар ќасди љони ман аф-

тодаанд ва инро ба ман як марди бечорањоле гуфт, дар роњ гуфт, 
пеши аспамонро дошта гуфт, бовар накардем ва поида-поида 
рафтем, ки дар њаќиќат дар хонаи бойи Кошона љамъ омадаанд 
ва наќшаю гуфтор доранд, ки чї зайл сари маро гиранд «Як сар 
фидои шумо» гуфта аз дар даромадам, парида хестанд ва ёрони 
маро дида шах шуданд... Ваъда карданд, дигар дар ќасди љони 
ман набошанд, зеро маро ба онњо тамоман дигар хел нишон до-
даанд, дар њаќќи ман дигар хел гуфтаанд... Акнун ман инњоро 
њаќќи намак карданї.

— Аз љониби соярў як ќосиди дигар њам омадаст, – Латифро 
нишон дода гуфт бобо, – ў айнан сухани он бечораањволро мегўяд, 
ки бойњои дењањои болорў дар ќасди љони туанд.

— Њамин тавр?
— Њо, њамин тавр.
Ниёз сар хам кард, «ин чї балоест?» Вале фурсати андеша нест, 

аввал аз ин «дўстон» халос шудан лозим аст. Ба назари ў масъала 
сањл нест, барои њамин хона пури мењмон бошад њам, касе дар 
тори сараш зарбаи сахт задагї барин гаранг ва карахт шуд, њол 
он ки мебояд ў ѓами мењмонон ва мењмондориро хўрад, дар ѓами 
хештан афтод ва назди бобо њам нарафт, њарчанд медонист, ки 
бобо барои чї паси хона гузашт; албатта барои гўсфанде, маќсади 
Ниёзро фањмида гузашт ва интизор аст, ки ќассобе даррасад, вале 
ў ќассобро дер мунтазир нашуда, гўсфанди ба нияти тўйи Ниёз 
бастаашро кашола карда рўи њавлї овард ва ба Ниёз фармуд, ки 
хоњиш кунад, то мењмон гўсфандро кушад. Ниёз ба њайрат ба бобо 
нигарист ва ў сар љунбонд, ки кори бад намешавад. Ниёз сухани 
боборо нашикаста ба дари болохона њозир шуд ва ба сардори 
даста ру овард:

— Мулло Сўяр, бобом хоњиш мекунанд, ки сари гўсфандро 
шумо буред.

Сўяр лафзи ўро нафањмидагї барин ба њамрањонаш нигарист, 
ки ў чї мегўяд. Њамрањонаш мижа тањ карданд, сар љунбонданд, 
ки бихезад. Сўяр хеста берун баромад ва се тан њамроњаш берун 
омаданд, ки пойњои гўсфандро медоранд, аммо дар асл маќсадашон 
дигар буд – хавф бурда баромаданд, ки онњо бо сарварашон коре 
накунанд. Ва рўи њавлї баромада гўсфанди дар танаи зардолу 
бастаро дида, бовар карданд, ки гўсфанд куштан лозим будааст.

— Магар дар таомули шумо мењмон гўсфанд мекушад ё шумо 
ният карда будед? – ба бобо наздик шуда пурсид Сўяр.

— Њо, ман ният карда будам, ки шумо аз дарам дароед, худатон 
бояд сари гўсфандро буред, – изњор кард бобо, вале сабаби чунин 
ниятро шарњ надод, шарњ надод, ки ту нияти сари Мирзониёзро 
гирифтан доштї, номурод нашавї, номуродии љавонмард гаронтар 
аз марг аст; шарњ надод, ки ин як шукргузорист ва бо њамин ту 
ќаноат мекунї, ки хун рехтї.

— Ман сари гўсфандро мебурам, лекин пўст канда намета-
вонам... Ориф пўст мекапад, ќассоби мо њамин, – марди њамроњ 
берун баромадаро нишон дода, гуфт Сўяр.

— Кори шумо. нияти мо ба љо оял, мешавад.
Ориф гўсфандро афтонда куллук кард ва љониби ќибла дошта, 

гулўяшро ба бехи дарахти зардолу рост дошт, то хун зери пой 
нарезад, сонї ба Сўяр ишора кард, ки сари онро бибурад. Сўяр 
корд аз наём кашида, бо ду гўши гусфанд чашмони онро пўшид ва 
чизе хонда ба дами корд куф кард ва корд ба гулўи љонвар ронд. 
Сўяр хуни кордро ба пашми танаи гўсфанд пок кард, неши онро 
ба миёни душохаи дарахт сахт зад ва наём аз миён кушода пањлўи 
он гузошт ва ба бобои андаке дур рафта мурољиат кард:

— Бобо, фотиња дињед, ки охирин каллабурии ман бошад!
Бобо пеш омада ба корд банди дар танаи дарахт буда нигарист 

ва даст ба дуо бардошт!
— Душманонро дўст гардон, дўстонро дўсттар, омин!
...Ориф гўсфандро пўсту пора кард ва кабоби чўпонї пухт, 

гўё онњо дар њавлии бобо мењмон набуданд, балки ќатори Ниёз 
озод буданд ва њар чї хоњанд, њамон мекарданд... Кабоб хўрданд 
ва Ниёз аз бобо маслињат пурсид, ки боз чї кор кунад. «Сабр 
бикун» гуфт бобо ва ба Сабзина фармуд, ки љомахои аз њар тўю 
маърака пўшидаи боборо, ки дар тахмон рах зада буд, гирифта, 
афшонад ва шуморад, ки чанд донаанд, агар ба саршумори мењ-
монон нарасад, аз ягон кас ќарз гирад. Сабзина ончунон ки бобо 
фармуда буд, њамон зайл рафтор кард, љомањо расиданд ва дами 
дари болохона рост истода, ба Ниёз фармуд, ки худаш љомањоро 
назди мењмонон гузорад...

Сўяр гумон кард, ки мурд; ин пирамарди нуронии ба назар исту 
бисташ аќлу хирад ўро бе тиру теѓ кушт... Ў, ки ба назари ёронаш 
њама ваќт кўњу каппа шуда менишаст ва даму нафасаш мисли оташ 
буд, ин дам як мушти пар менамуд. Вай тамоми кирдорњои то 
алваќт кардаашро, њама хидматњои аз рўи фармудаи бою дороён 
ба љо овардаашро, ѓорату роњзанињояшро пеши назар меовард 
ва њељ кадоми онро ба зарбаи ин пирамарди доно баробар карда 
наметавонист; хунрезињои ў кам набуданд, аммо ба мисли фавво-
раи гардани гўсфанди сарзадааш фаввора задани хунро надида 
буд, шояд њамин хел фавворањои хун буданд, лекин ба чашми ў 
нанамуда буданд. Вай барои ин чизњоро дидан, мушоњидаю муќо-
иса кардан фурсат надошт, њама корњои ў мисли бод гузарон ва 

монанди теѓ тез буданд, ки баъди рондан сари буридаро ба љояш 
нишонда намешуд... Ва баъди ин чї бояд кард? Наход ки ў аз 
њама њунарњояш даст кашад: аз хупрезї, тохту торољ, дастдаро-
зию зўрї... њатто дастзўрињо њам... «Ту падар дорї? Ё аз осмон 
њамин тавр афтодаї?» њамин хел њарфњоро њам шунида буд, вале 
нашунида меангошт, кори худро мекард. «Кадом модари шўрбахт 
туро зоида бошад?» ваќти ба мелаи духтаре чанг андохтанаш садо 
меомад, аммо дар тохти асп ва тундии бод ба гўши ў намедаромад, 
дар чунин фурсатњо ў кўр буд, кар ва лол, вале аспаш мисли бод 
буд, теѓаш мисли алмос ва маконаш хонаи мардум, кўњу камар, 
худаш медонист, ки аз љинси башар нест; худо ўро яккаву ягона 
офарида, ки њар зўрдасте бошад, ў бояд бар он забардастї кунад, 
фирўз бошад. Бойи кошонагї њам чунин хислатњои ўро дониста, 
киро кард, то бар ивази тилло сари Ниёз барояш оварад. Хато 
шуд, ба дом афтод. «Шояд ин кори бойи беимон бошад.»

— Мулло Сўяр, хезед, ба китфатон љома андозанд...
Сухани бобо хаёли ўро пароканда кард ва як тори асабаш 

оташ расондагї барин сўхт, аввалин бор пай бурд, ки ў њам сар 
дорад, дил дорад, маѓз дорад ва дар бораи чизе андеша карда 
метавонад.

— Чї лозим буд, бобо, – калтак кардани ўро дониста гуфт 
Сўяр

— Не-не, хезед, Мирзониёз ба китфатон љома андозад... Му-
борак шавад! Мезебад!

— Ба дўстон муборак шавад, бобо!
— Офарин!.. Офарин! Боракалло!
Сўяр нишаст ва то ба китфн дигарон љома андохта муборак-

бодї кардан хаёлаш ба њазор кўњу биёбон рафт: «Душманро ба 
шакар куштаанд.» Зан не, фарзанд не, дар не, хона не... Аслу насаб 
номаълум, ба касе исми падар гуфта наметавонад – ѓўли биёбон, 
яѓмогари гўристон, кафан аз тани мурда ва саќич аз дањони зинда 
мерабояд... ва бо чунин њунарњо ифтихор дошт, ёрони вафодор 
дошт ва њоло намедонад, ки њамаи онњо ба рафтори ў розї њастанд 
ё не, шояд онњо аз яѓмогарї, турктозї ва муфтхўрї даст накашанд, 
шояд ин корњо ба онњо писанд бошад, шояд тани ба кору мењнат 
тобовар надошта бошанд. «Кори онњо, чор тарафашон ќибла.» 
Наход ки дигар аз зери суми аспи ў гард нахезад, аз зарбаи наъли 
аспи ў сангњо шарора напошанд... Ў ба рагњои барљастаи пушти 
дастонаш нигарист: «Ба кї лозим ин зўру бозу?» ва аввалин бор 
бар зўру теѓ зафар ёфтани аќлу фаросатро дид. Оњиста сар бардошт 
ва бобо нигоњашро, ки пайваста ба ў дўхта буд ва њар рафтору 
њаракати ўро мушоњида мекард, аз ў баргирифт, ба ањли давра 
дўхт ва чунон вонамуд кард, ки ба љомапўшонии Ниёз диќќат 
медињад, вале пай мебурд, ки Сўяр ба вай менигарад, ба Ниёз ме-
нигарад, гуфтанї дораду намегўяд. Њамроњонашро як-як хезонда, 

љома пўшондани Ниёз гуворо бошад њам, ба ў сахт мерасад; гўё 
ба дили ў корд мезананд. «Гумон накарда будам, ки баландтар 
аз ман кас бошад... Ниёз мегуфтанд, хомўшак хаёл мекардам» 
– аз рўи аклу фаросати худ њукм мекард. «Баъди ин њам зиндагї 
кардан арзанда аст ё...»

— Ба њамаатон муборак шавад!– риштаи хаёли ўро барканд 
бобо, – Ба касбу корњои некатон барака дињад, омин!

Њама хестанд, Сўяр шах шуда буд, хеста наметавонист, дурус-
таш: ба худ наомада буд, вале то ў хеста аз дар баромадан њама 
рост меистоданд, вай баромад, дигарон низ.

— Шумо њам ќатори Мирзониёз њар ваќт аз ман хабар гиред, 
– њангоми хайрухуш гуфт бобо ва Ниёз онњоро то беруни дења 
гуселонд.

Сўяр аз асп фаромада Ниёзро ба оѓўш кашид ва оби дида кард 
ва боз ба аспи сафеди думсиёњаш савор шуда ба роњ даромад...

...Баъди се рўз хабар омад, ки Сўярро дар дўлонаи калони 
роњи Кошона овехтаю мурда дарёфтаанд, вале касе намедонад, 
ки ўро овехтаанд ва ё худаш ин корро кардааст... Ба њар њол он 
рўз Сўяр њамаи ёронро љавоб дода, гуфта буд, ки рўзи дигар сари 
субњ дар зери дўлонаи калон љамъ меоянд ва ёрон ўро овехта 
дарёфтанд. Ниёзу бобо ба фикру хаёл заданд, ки сабабгори фољи-
аи ин љавонмард шуданд... Ниёз фикр мекарду сар меафшонд, 
ки мард ин хел њам мешудааст ва боз ба хаёл мерафт, ки шояд 
ин худкушї набошад, балки рафтори ў ба ёронаш хуш наомада 
бошад, ё шояд кори бойи кошонагї ва бойњои дигар бошад, ки ў 
бо волии Киштўд забон як кардааст... Ниёз дергоњ ба худ наомад, 
мотам гирифта буд: «Сўяр бойњоро бечорањол мегардонем, гуфта 
буд, наход ки худкушї карда бошад.» Ва Ниёз аспашро зину банд 
кард, ба бобо њам асп тайёр карда, роњи Кошонаро пеш гирифтанд. 
Ниёз намедонист, ки Сўяр аз куљост, ба њар њол роњи Кошонаро 
пеш гирифт, ки аз бой дарак ёфта, ба манзили ў равад. Ва онњо 
роњро нисф карда буданд, ки аз пас саворон омаданд, бобо хавф 
бурд, Ниёз фањмонд, ки ёронанд. Ва онњо якљоя шуда то дўлонаи 
калон рафтанд ва дар шохи баланди он банди буридаеро диданд, 
ки як њалќа гашта, њамоил меистод. «Дар шохи баланд касеро 
овехта намешавад, ин кори худи ўст». – Як лаб ресмони буридаро 
дори Сўяр пиндошта гуфт бобо ва Ниёз яќин кард, ки ў худкушї 
кардааст.

— Хуни ў ба гардани мо мешавад, бобо?
— Не, ў њаром мурдааст, хун надорад, – шарњу эзоњ надода 

яклухт гуфт бобо.– Њатто барои ў љаноза раво нест.
Ба назари Ниёз намуд, ки бобо дилсард аст ва як ваќтњо ба 

назари ў њамин хел менамуд, њоло низ аз худкушии Сўяр афсўс 
намехўрад, балки нафрин дорад ва рафту бармегардем, ба ў фотиха 
норавост, гўяд, маљбур, ки Ниёз аз роњ баргардад, фаќат барои 

боборо то манзил расондан, вагарна њамин рањ то губерния рафта 
Власовро хабар гирифта омаданї буд.

— Хонаи ў куљо бошад? – мушкили Ниёзро осон мекардагї 
барин пурсид бобо, – Гўраш дар кадом ќабристон бошад?

— Аз кошонагињо мепурсем, бобо.
Саворе омад, харсаворе... хари лаванди ў чунон мегашт, ки 

саворро хоб бурда ба гаштан ё нагаштани хар кордор набошад; 
дастон ба пеши полон тира карда, вазн бар онњо партофта ва сар 
ба зер афканда мерафт ва аз дур нанамуда буд, ки ў сар дорад, 
савори бесар барин ва њамин ки наздик шуд ва хараш гўшњояшро 
бардошта њанг зад, ў гўё бедор шуд ва сар бардошта ба атроф ни-
гарист; гўё чунин рафтор барои ў одат шуда буд, ки њар љо хараш 
ба саворе, улаве, сайде наздик шавад, наъра мезанад ва ў сар аз 
пинак бардошта ба атроф менигарад ва киву чиро мебинад.

— Саломун алайкум! – саворонро дида одоб кард он мард ва 
дар он љо љамъ омадани онњоро дида, яќин кард, ки аз хешован-
дон ва ё мењмонони Сўяр њастанд ва сари хар ба зарби халачўб 
љониби онњо гардонд.

— Ваалайкум бар салом! – алейк гирифт бобо.
— Якин хешовандони Сўяр мешавед?
— Хеш не, ошно, – љавоб дод Ниёз.
— Ња-а... Э, бобои Наврўз нестед? – аз пушти хар зер шуд савор 

ва омада бо бобо ва дигарон вохўрдї кард.– Ба фотиња омадед?
— Ба фотиња омадем, манзилашро намедонем.
— Мурдаи ўро бурданд, бобо, ў аз пушти аѓба будааст...
— Чї хел шуда...
— Худашро куштааст – овехтааст.
— Ин рост аст?
— Рост аст, бобо... Ба ёронаш гуфтааст. ки мисли Мирзониёзу 

бобояш мард бояд шуд...
Бобо аз тахминаш њаросид: «Ўро мо куштем». Ба Ниёз нига-

рист, гўё Ниёз фикри боборо айнан хонд, ки сар хам кард, гунањгор 
барин. Аљаб! Душмани љонаш мурдааст, ў ѓам мехўрад... Ниёз 
вонамуд кард, ки чунин фикр надорад. Нигоњашро ба ќаторкўњи 
офтобрўяи Зарафшон равона кард, сар тоб дода ба дарёобод зењн 
монд, пасон ба дўлона; шохи баланд ва дори буридаро дид: «Чаро 
ин ќадар баланд баромада бошад? Шояд барои аз чашмњо пинњон 
мондан бошад...» Ў намедонист, ки Сўяр чаро худро ин ќадар ба-
ланд овехтааст, вале медонист, ки ин зайл дори баландро аввалин 
бор мебинад ва шояд охирин њам бошад...

— Меравем? – ба хаёл рафтани Ниёзро дида пурсид бобо.
— Њо, меравем...
... Бобо аз наомадани онњо хавф бурда, аз он ки новаќт ома-

данд, тарсид. То рўз хобаш набурд. Њар ранг фикру хаёл ба сараш 
омада, Ниёзро наздаш хонд, то баъзе андешањояшро бигўяд.

— Ту хурд нестї, Мирзониёз, худоро шукр, соњиби мулк... 
Ба сари ќоќ гаштанат хуб нест. Дар синну соли ту соњиби зану 
фарзанд мешаванд.

Ниёз андешаманд ва сархам меистод. Дили ў кайњо ин чизро 
мехост, имкон, ки надошт, ба як саѓираи пойлуч кї духтар медињад, 
гуфта, аз ин боб њарф намезад.

— Ман мехоњам, ки саратро љуфт кунам, Мирзо-ниёз. Ин ќарзи 
ман...

Ниёз гумон кард, ки гардани хамаш шириќї шикаст. Ва ба-
рои он ки дар назди бобои боэњтиромаш худро аз даст надињад, 
андаке сар бардошт.

— Чї гуфтї? Њар касеро хоњї...
— Ман касеро намешиносам, – оњиста ва мутеона гуфт ў.
— Гап байни худамон, Ширбадан мешавад?
— Намедонам...
— Фикр бикун, – мўњлат дод бобо ва бархоста аз мењмонхона 

баромад, то Ниёз хуб фикр кунад ва бароњат хоб равад.
Ниёз мехост, ки Сабзинаро дида бо ў маслињат бикунад, зеро ў 

Ширбаданро надидааст ва намедонад, ки ўро пеш овардани бобо 
чї маънї дорад, албатта ў девор дарун афтад мегўяд, намехоњад, 
ки набераю аберањояш бегона шаванд...

Вале чї муаммоест, ки Ниёз Сабзинаро надида ва маслињат 
накарда, њарфе ки миёни шаб байни бобою набера шуда буд, дањон 
ба дањон мегашт. Намозу занаш овоза карданд, ки Ширбадан пес 
аст. Ва боз гуфтанд, ки бобои Наврўз наберааш Ширбадан, дух-
тари Хуршедмоњ ва Мирзобадалро ба Ниёзи берўзї дода, баќияи 
умри ўро хазон карданист. Сонї Намоз ба назди падараш бобои 
Наврўз даромада маслињат кард, ки Ниёз Ширбаданро нею дух-
тари ў Мањтобро гирад. Номаш ба худаш як рўяш моњтобу рўи 
дигараш офтоб будааст; зеботарин духтари Некон. Вале бобои 
зирак «ихтиёр ба худи Ниёз» гуфта кори худро осон кард...

Ниёз назди Сабзина рафт. Сабзина намедонист, ки Ниёзро 
куљо шинонад. Аёз ба љои падараш, Сабзина ба љои модараш як 
љо нишаста сўњбат ва маслињату машварат карданд.

Сабзина гуфт:
— Баччем, ин гапњо дар њаќќи Ширбадан тўњмат аст. Бовар 

накунї, духтарро бубин. Онњо ин тўњматро аз рашќу њасад баро-
вардаанд, то ту аз бањри Ширбадаи бароиву Моњтобро гирї... 
Боз худат медонї... Бидон, ки аввал номи Ширбадан Ховар буд. 
Диданд, ки ў мисли шир покиза ва сафед аст, Ширбаданаш ном 
карданд. Баччем, ба гапи дигарон бовар накун. Ягона касе, ки дар 
дунё дорам, ту њастї, намехоњам ба поят хор халад.

— Чї хел ўро дидан мумкин?
— Шарт мемонї, нишон медињанд.
— Рўяшро мебинам. Касалї дар баданаш бошад чї?



204

— Дониста бош, ки бобот ба ин чиз иљозат намедињад. Агар 
ту ба ман бовар дошта бошї, ман ин корро мекунам.

Ниёз чизе нагуфт. Сабзина фањмид, ки ў ин чизро намехоњад 
– Маслињат мекунем, оча, – гуфта аз дар баромад.. Аз ин сухани 
Ниёз дасту пои Сабзина суст шуда бар остонаи дар бинишаст...

Дар сањни њавлї духтараки пастаки гуммача, ки аксар дух-
тарони ин обрав њамин тавранд, дар даст љорўби дароз љониби 
дарвоза мерафт. Кокулонаш майдабофт ва дар сар тоќии гирда 
дошт. Гўё ў Ниёзро надид, ки аз рўи одати духтарони ин љо рўй 
напўшид. Ё ќасдан чунин рафтор мекард, ки Ниёз ўро дурусттар 
бинад. «Мањтоб!» садо кард Сабзина, ки духтарак Ниёзро дида 
рўй пўшад, аммо духтарак барќасд љамолашро ба љавои намуд. 
Ниёз дид, ки ў гандумранг аст ва дилрабо. Фаќат ќадаш паст. Пур-
ра. Њамин пуррагиаш ба духтари ќассоб мемонад. Ниёз ваќтњои 
аз Ќошѓар омаданаш ин духтарчаи фискашоларо дида буд, ки 
њамроњи бародаронаш давутоз карда мегашт ва ёри онњо шуда, 
назарногирона Ниёзро масхара мекард, забон нишон медод. Дар 
тўли ин солњо ў чунон дигар шудааст, ки шинохтан муњол аст. 
Вай расидааст. Вале Ниёз њоло андеша њам намекард, ки духтарак 
ќасдан ва ќасдан худнамої баромадааст, ки Ниёз дида хуш куна-
даш. Вале Ниёз аз рафтори ў чунин донист, ки вай барои кўчарўбї 
баромада бошад. Духтарак беруни дарвозаро мерўфт ва баробари 
аз дарвоза берун шудани Ниёз ў чоки гиребонашро дошта, пушт 
ба љавон гардонд, ки шарм карда бошад. Ва чї найранге буд, ки 
љорўбашро низ аз даст ба замин партофт: гўё ба Ниёз фањмонданї 
буд, ки кўчарўбї ба вай намезебад, балки ўро фармудаанд, ки 
чунин рафтор кунад. Вай њар кор кунад-накунад, бо чунин ќаду 
басташ ба Ниёзи тануманд хуш намеояд.

Ниёз чизе нагуфта эътиборе надода бирафт. Бо Сабзина хайр 
гуфту бирафт, вале Аёзи амакаш ўро њамрохї мекард. Њамин ки 
Ниёз аз назди онњо дур шуд, духтарак тохта назди Сабзина омад. 
Ин чизро Ниёз дид, вале надида ангошт.

...«Ман зан намегирам» њамин љавобро барои бобояш тайёр 
мекард ў, вале намедонист, ки ин њарфро чї зайл ба бобояш гўяд 
– бо кадом забон? Ба рўи ин пирамарди боэњтиром њар хел гапро 
гуфта намешавад. «Ман зан намегирам» гуфта намешавад. Ба 
вай фањмондан лозим, ки барои чї зан намегирї. Сабабашро ба 
ў фањмондан лозим аст. Вагарна ў њар хел фикр мекунад

:
 Шояд 

дар Урусия зан гирифта бошад, мегўяд.
— Чї кор кардї, Мирзониёз?
— Чиро? – маќсадро нафањмида пурсид Ниёз.
— Масъалаи хонадориро...
— Њоло не, бобо... љой нест, манзил нест...
— Ба гўзин орди љав бањона! Ана љой, ана манзил! – даст ку-

шода болохонаро нишон дод бобо.

— Ман зан гирифтанї не...
— Магар шў мегирї? – аз шасташ намегашт бобо. Ў барои он 

чунон муомила мекард, ки мартабаи худро медонист. Кас ба чї 
мартабањое расад њам, эътибор ва мартабаи падар болост. Њоло ў 
падаркалон буд, ва то њол њуќуќашро аз даст надодааст. Вай мисли 
падархудост. На танњо барои Ниёз ё ин хонадон, балки барои ња-
маи некониён ва њатто барои ин обрав. Вале дар ин маврид танњо 
аз як чиз истињола мекунад: дар ваќташ Ниёзро њамчун набера 
иадониста буд. Рафту Ниёз њамин нуктаро пеш орад, пирамард 
намедонад, ки чї љавоб дињад.

— Ман медонам, ки ту барои чї ин хел мегўї...
— Не, бобо, ягон фикр надорам...
— Пас, чаро љавонмард зан намехостааст? Магар дар Урусия 

зан дорї?
— Не, бобо...
— Ин не. вай не, чї набошад?
— Забонам намегардад, ки...
— Бигў!
— Мегўянд, ки Ширбадан дар танаш доѓ доштааст...
— Чї-ї-ї!!! Бадани Ширбаданро кї дидааст? – пуршаст хест 

бобо ва гўё ки тори дилаш канда шуда бошад, даст ба рўи дил 
бурд. Ниёз њаросида ўро боздошт, вале вазни гарони ўро дошта 
натавониста базўр ба замин нишонд, баъд хобонд. Вай аввал гумон 
кард, ки бобо найранг дорад. Вале дид, ки нафасаш дарун зада, 
рангаш канд ва лабонаш кабудча гашта, сахт ба њам фишурда 
шуданд, тарсид. Аз бетаљрибагї, аз нотавонї тарсид ва рафту 
ягон кору њол шавад, Намози бањонаљў ўро хомохом мехурад. 
«Бобо, ман шунидаамро гуфтам... Тавба кардам» сухан тайёр 
мекард Ниёз, вале гуфта наметавонист. Ва агар њозир ин гапро 
гўяд њам, бобо намешунавад.

— Чи-ї гу-уфтї? – гуё суханони аз дил гузаронидаи ўро шунида 
бошад, пурсид бобо.

— Гуфтам, ки њазл кардам... Аранге њамин хел шунида бу-
дам...

Ва бобо сари андаке бардоштаашро бозгузошт.
— Чї хел забонат рафт?...– паст-паст гуфт бобо. – Магар худат 

калла надорї?.. А? Аќл надорї?... Дар дунё аз одами гаправ бадтар 
ва хавфноктар касе нест... То ба чашмат набинї, то ба гўшат нашу-
навї, ба њељ гап бовар накун. Як кас аз рўи дўстї гўяд, сад кас аз 
рўи душманї мегўяд... Э-э-э, ман туро боаќл гуфта будам...– гўё ў 
суханашро хулоса кард, ки хомўш монд. Канда-канда, мисли касе, 
ки вопасин њарфашро мегуфта бошад ё ба фарзандонаш васият 
мекарда бошад, сухан мегуфт. Ниёз кўшиш мекард, ки ба ў халал 
нараеонад. Аз вазни гарони сари ў пояш дард карда бошад њам, 
ором меистод. «Об!» оњиста гуфт бобо. Ниёз сари ўро оњиста ба 

замин гузошта хест, ки об биёрад. Ў шунида буд, ки инсон дар 
вопасин нафасаш аз дунё ба љуз об талабе надорад. Ваќте ки љо-
наш сўхт, об мехоњад, ваќте ки аз њолат рафт, об мехоњад, сахт 
сер бошад њам, об мехоњад, сахт гушна бошад њам, об мехоњад. 
«Об!» Ў тохта рафта ба мискосае ки дар назди шарроки пањлўи 
хона меистод, об оварда сари боборо якдаста ва эњтиёткорона 
бардоштанї шуд, вале зўри дасташ нарасид. Ў гумон накарда буд, 
ки бобо дидаю дониста вазни сарашро андохта зўри ўро имтињон 
карданї бошад. Вале ваќте ки Ниёз косаро ба замин гузошта 
сари боборо дудаста бардоштанї шуд, бобо ковок шуда майли об 
хўрдан кард. Аввал як љуръа об хўрд, баъд кафтаркаш нисфи оби 
косаро даркашид ва монда шудагї барин нафаси дароз баровард. 
Ва боз сар ба замин гузошт.

— Ин хел накунед, бобо, бихезед, – хоњиш кард Ниёз.
— Худо ба ту умри об дињад, – гап дигар кард бобо.
Ниёз ба ин сухани маъмули кўњистониён, ки бобо ба њар каси 

об дода чунин мегуфт, эътибор дода ба вай миннатдорї кард, 
вале намедонист, ки илољи ўро ба хона даровардан чї гуна ме-
шавад. Бобо кўдак нест ва ё аз касони резапайкаре нест, ки Ниёз 
бардошта дарорадаш; барои бардошта даровардани ў се-чањор 
тани баќувват лозим аст. Илољаш њамин ки худаш бархеста да-
рояд. Ниёз ин чизро медонист ва боз медонист, ки бобо чандон 
беёд нест, ки ўро бардошта дарорї, бо вуљуди он хам шуда зўри 
бардоштани ўро кард.

— Зўри бењуда миён мешиканад, – ба гўши ў андарз мехондагї 
барин гуфт бобо.

Ниёз дастони ба зери гардани ў љо кардаашро баргашта ги-
рифт.

— Туро кї бероња кард? – нохост пурсид бобо. Ниёз касе ўро 
як шаппотп задагї барин як ќад парида љавоб дод:

— Њељ кас!
— Ња-а-а... Пас ин гапро бофта баровардї? Не-е-е, ту ин гапро 

бофта наметавонї, чунки фикрат ба ин тараф намеравад. Агар 
аќлат давад, савол мекунї, ки чаро номи ўро Ширбадан монда 
бошанд, вале ба дигар гап аќлат пеш намеравад... А, кї ёд дод, 
ки ту аввал ўро бинї? Кї? Боз бадани ўро... Медонї барои ин кор 
туро чї кор мекунанд? Барои забонат ба ин гап рафтан забонатро 
мебуранд, барои диданат чашматро кофта мегиранд. Фањмидї?! 
Ту дар мамлакати бегона калон шудаї, ин њарфњоро намедонї ва 
ба ту нагуфтаанд, ки эњтиёт бикун... Ин чиз миёни ману ту. Лекин 
дониста бош, ки чашми номањрам набояд ба тани духтар расад. 
Ин ба марг баробар аст... Акнун маро бардор... Хор шудам, дар 
умрам ин хел њарфро нашунида будам. Шукр бикун, ки аз худи 
худам будаї, вагарна...

— Ин савдои мол не-ку, бобо...

— Ман ба ту духтар савдо накардаам ва дар таомули мо – 
кўњистониён ин хел гап нест. Раводиди падару модар, худованди 
он хонадон ба касе бахшад, бахши њамон мешавад. Пунбаро аз 
гўшат гир! Њоло ман намурдаам!...

Бобои Наврўз бархеста як даст ба сари дилаш, ќоматашро хам 
кард: ба хона даромад. Ниёз ба вай мадад карда дароварданї 
шуд, вале ў дасти ўро тела дода, даруни хона шуд ва дарро ба 
рўяш баст.

Ниёз безобита шуд, дилаш ба танг омад, ки мардум чунин 
муносибати ўро бо пири ин диёр шунаванд, ба вай механданд. 
Хуб мешавад, агар мардум аз ин арздошти онњо ва радду бадали 
сухан огоњ нагарданд. «Шумо хафа нашавед, бобо, ман духтарро 
надида намегирам» ба бобо арз карданї мешавад ў, вале медонад, 
ки бобо ба ин суханаш чї љавоб медињад. Ниёз рўи њавлї мегашт 
ва парешон буд, ки њоли пирамард дар хона чї шуда бошад.

Њамин дам дари хона боз шуд. Бобо бо асо табаќаи дарро тела 
дода ва асоро болотар бардошта, дами дар таъкид кард:

— Майлат, ман розї. Лекин бинию нагирї, бо њамин асо љурѓо-
ти саратро зада мебарорам....

Ниёз њайронтар шуд, ки чаро бобо аз ин гирењ сар кард ва 
ларзидани дастони ўро дида, суханашро тасдиќ кард:

— Гуфтаи шумо шавад, бобо!...
Бобо ба Ниёз сухан карданї набуд, балки дигаронро мељуст, аз 

хонањо, ошхонаю, саисхонаю атроф касеро пайдо кардаиї мешуд, 
ки матлаби ўро ба љо орад.. Ниёз аз тараддуди бобо пай бурд, 
ки касе лозим аст. Ў рафта Сабзинаро пайдо карда омад. Вай ба 
назди бобо рафт ва миёни онњо чї њарф шуд, барои Ниёз торик 
буд. Сабзина баромад, вале ба Ниёз чизе нагуфта баромада рафт. 
Ба назари ў расид, ки коре мешавад, ки ба афсона мемонад ё ба он 
ќисса, ки зани бегуноњ аз дасисаю макри даллолае ќурбони корди 
шавњараш гашта буд: Даллола дар гармоба дидааст, ки дар шонаи 
чапи занак холест. Ин нишонаро ба марде гуфтааст ва он мард ки 
ба шавњари ў ќасд доштааст, тўњмат карда ва барои бурњон холи 
шонаи чапи ўро гуфтааст ва шавњари бехабараш рўи он хол корд 
зада занашро куштааст. Макре њаст. Ниёз медонад, ки макре њаст, 
вале аз чї рў ба ин роњ меравад, намедонад.

Сабзина њамроњи зане омад ва миёни онњо каси дигар низ 
меомад, ки сару рўй печида буд ва ягон љои узваш наменамуд, 
ки ранги пўстї ўро кас бинад, гумон, ки офтоб бадани ўро дида 
бошад. Њатто нўги даст ва ё рўи пояш њам наметофт. Онњо ба 
мењмонхонаи бобо даромаданд ва баъди фурсатњо Сабзина берун 
омада ба бобо ишораи сар кард ва бобо сўи Ниёз рў овард:

— Марњамат, лекин гуфтаи маро фаромўш накун.
Сабзина ба вай чашмак зад, ки дилашро пур гирад ва багурда 

бошад. Ниёз низ сўи ў чунои номаълум ишораи сар кард, ки ба љуз 

Сабзина касе пай бурда њам наметавонист. Ў ба хонаи нимравшан 
даромад. Духтараке дар кунљи хона мисли чўљаи рамида гардан 
даруни китфонаш фурўтар кашида, ѓунча гашта, ба як мушти пар 
табдил шудан мехост. Ниёз ўро дид, нишаст ва рўи ўро дид. Дар 
њавои нимторики хона њам сафед метофт. Сафед, шир барин сафед, 
тухм барин тоза. Њаќќо ки бинандаро дар њайрат мегузорад, ки 
ранги пўсти инсон ба ин дараља сафед мешудааст, духтарак мўю 
мижаю абрўвони сиёњ дорад, ки рўяш чу моњ миёни шаб метобад. 
Ниёз дар Урусия гашта ин хел духтари сафедпўстро надида буд, 
њол он ки сафедпўстї ба онњо хос аст. «Барои сафедиаш ўро пес 
хондаанд, – аз дил гузаронд Ниёз.– Пес парча-парча, хол-хол 
мешавад, ин яклухт»... ва рў ба тиреза овард, ки чаро ин ќадар 
хурд аст.

— Бихез, духтарам, Мирзониёз туро бинад! – хоњиш кард мо-
дар, аз рўи гуфтаи бобо бояд чунин мешуд. Вале духтар наљунбид. 
Модар ва Сабзина медонистанд, ки бобо паси дар истода њама 
њарфи эшонро гўш мекунад. «Бихез, духтарам!» боз гуфт модар. 
Вале Ширбадан ба љои хестан даст бар рўй кашида ба гиря оѓоз 
кард. Ниёз намедонист, ки чї гўяд; аз бањраш баромада дарро 
боз карда берун шавад ва ё бо њамин иктифо карда розї гардад. 
Ранги ўро дид, њусни ўро дид, вале њоло њам аз гапи мардум дур 
шуда наметавонад: «Пес».

— Бихез, духтарам, бихез, – суст наомада мегуфт модар ва 
Сабзина ба вай ёр шуда хоњиш мекард, ки духтар бихезад.

Ширбадан бихест, вале ашки чашмонаш хушк нашуда буданд. 
«Остинатро боло бикун, духтарам» хоњиши дигар кард модар, дух-
тар њаракате накарда рост меистод. Сонї модар ва Сабзина аз ду 
тараф остнни дастони ўро бардоштанї шуданд. Ширбадан таппї 
ба љояш нишаст ва нагузошт, ки соиди сафедашро љавон бубинад. 
«Шумо чї кор мекунед?» аз масъла бехабар фарёд зад духтар. 
«Мирзониёз туро диданї». «Дид-ку! Боз чї мехоњад?» Ба љавоби 
сухани ў дар таќ-таќ шуд, ки яќин бобо асо ба дар мезад.

Ниёз њайрон буд, ки чаро дуњтар ин зайл саркашї мекунад? 
Магар ба ў нафањмондаанд? Нагуфтаанд, кї чї гапу чї њарф аст?.. 
Дили ў боз раг зад. Яќин кард, ки гапи онњо бењуда набудааст. 
Ваќте ки аз дили Ниёз њазору як хаёл мегузашт, модару Сабзина 
дастони духтарро боло карда ва остинњояшро поён фароварда 
соидњои булўрини ўро ба љавон нишон доданд. Ниёз дид, ки дар 
ин оинаи булўр доѓе нест, бо вуљуди он ба «бас аст?» гуфта чаш-
мак задани Сабзина розї нашуд. «Не!» сар љунбонд ў. «Духтарам, 
духтари ширинам, бубахш маро! Мирзониёз мехоњад, ки бадани 
туро бубинад...» гуфт Сабзина.

Баробари шунидани ин њарф духтар ба замин парчин шуд ва 
фиѓон бардошт: «Худоё худовандо! Љонамро бигир!» ва гўё ки аз 
дањшати гўшношунидае дилаш кафида бошад, дамаш ба дарун 

зад. «Ин чї савдост? Чаро рўю бадани ман ба вай лозим шудааст? 
Тани маро офтоб надида вай бинад? Бобо! Бобо! Бобо!» дар дил 
фарёд мезад ў, вале баланд гуфта наметавонист.

Модар пањлўи ў нишаст, даст бар дўши вай гузошт ва лаб ба 
гўши духтар иаздик овард: «Њамин корро кардан лозим будааст». 
«Чї корро?» ба худ савол дод духтар, вале ба модараш нагуфт. 
Баракс домони андаке берун мондаро зери пояш љамъ кард, ки 
кушу куртаамро гир, буд.

Дили Ниёз хиљил буд: намехост, ки ин духтарро азоб дињад, 
дигаронро дар ташвиш монад ва аз њама бадаш: пагоњ ин кору 
рафтор ба дањони мардум афтад.

— Чї лозим ба шумо? – гўё замин таркида балое берун омада 
бошад, парда аз рўй гирифта сўи Ниёз хитоб кард Ширбадан.

Модар дањони ўро доштанї шуд, вале Ширбадан дасти ўро 
тела дод.

Ниёз чї гуфтанашро намедонист. Гумон кард, ки нигоњи теѓ-
дори духтар дилу љигари ўро сўрох кард. Вай мисли хирсе ки аз 
нигоњи сўзони сайёд таслим шуда бошад, якбора гашта дарро 
пуршаст кушода худро пеши пои бобо андохт. Бобо ки ин њолатро 
чашмдор набуд, як ќад парид ва худро пас кашид. Вале Ниёз пои 
ўро сахт дошта буд.

— Маро бубахшед, бобо! Густохии маро бубахшед, бобо!...
— Чї шуд? – пурсид бобо ва ба Сабзинаи аз дар берун омада 

такроран гуфт: – Чї воќеа рўй дод?
— Ширбадан...– гуфт ў ва давоми суханаш дар дањонаш 

монд.
— Аъ? – парешон шуд бобо ва поп аз оѓўши Ниёз берун кашид. 

Хона даромад, ки ўро бубинад. Ширбадан њоло њам ба замин 
парчин буд.

— Ўро чї кор кардї? – аз модар пурсид пирамард.
— Бобо! Бобољон! Бобо! – гуфта хест Ширбадан, вале суханаш-

ро гуфта натавонист.
— Бобои пират ба кокулот садќа, чї шуд? – сари ўро ба сари 

дил пахш карда пурсид бобо. Вале духтар њиќ-њиќ мегирист. – Хафа 
нашав, њамин хел лозим буд...– гуфта ўро тасаллї дод ва аз дар 
баромад.

— Хафа нашавед, бобо, – ўро дар дами дар пешвоз гириф-
та сухане, ки њоло бобо ба Ширбадан гуфта буд, Ниёз такрор 
кард.– Ширбадан тани ман...

Бобо, гўё ки ин чиз ба вай одат шуда бошад, аввал ќоматашро 
њайкал барин рост кард, сар љунбонд ва сонї ба сухан даромад:

— Ба ту гуфтам, ба ман бовар бикун, акнун овозаи бадномии 
мо аз Ќоф то Ќоф меравад.

— Чї бадномї? Мо коре накардаем, ки...

— Коре ки мо кардем, бадномї аст, Ниёз. Ягон мўъмин ин 
корро намекунад, магар кофир...

Ниёз фањмид, ки ин кор нињоят ба бобо сахт расидааст; ончу-
нон сахт, ки ислоњи он илоље надорад ва ў гунањгорона сар хам 
кард ва ба андеша рафт, ки чаро духтари амакаш он рўз љорўб 
гирифта беруни дарвоза мерўфт ва ваќти аз дар баромадани ў чоки 
гиребон дошта, љорўбро ба замин андохта ва нигоњи мењрубонона 
афканда, сонї шармгинона рў ба дигар тараф тофт. Акнун пай 
бурд, ки бузбозї ва тўњмати Намозу занаш аз чї боис будааст. 
Фањмо... Лекин Ниёз ба як чиз њайрон: чаро бобояш назди халќ 
эњтиром дораду назди Намоз не? Назди писараш. Ба њама гапаш 
мегузараду ба вай не? Ё намедонад? Намедонад, ки Намоз ба 
сари ин набераи сарсахт чї рўзњо овард? Магар намедонад, ки ин 
носозиро низ ў ташкил кардааст? А? Магар бехабар аст?

— Бобо!
— Ња, баччем?
— Њамин амаки Намоз писари худатон?
— Баъд писари ман набуда, писари кї буд? – як ќад парида 

гуфт бобо.
— Пас чаро ба падари ман ин ќадар бегонагї кард? Бегонагї 

њам не, душманї?
— Вай гумон кардааст, ки баъди сари ман мероси зиёде мемо-

над, тангаю тиллои зиёде дорам, – гап дигар кард бобо.
«Пас шумо њамаашро медонистед..» Дар дил гуфт Ниёз ва 

бобо гўё ки маънии хомўш истодани ўро пай бурда бошад, сар 
љунбонд. Ниёз сар љунбондани боборо ба њамин маънї фањмид, 
вале маънин онро ба љуз бобо касе намедонист:» Омад ба сарам, 
аз он чї метарсидам», дар дил мегуфт ў. Вай медонист, ки њамин 
чизро, мањз њамин чизро имрўз напурсад њам, фардо мепурсад, 
вале гумон надошт, ки ў падарашро писари бобо нашуморад. Ва 
мањз дар ваќти зарурат, фурсати танг ќарз барин аз гиребони бобо 
гирад. Боз дар рўзе ки бобо ўро ба мурод расонидан хоњад. Бобо 
боз сар мељунбонад: «сад афсўс» гуфтагї барин. Ниёз парешонии 
боборо пай бурд ва пушаймонии ўро донист:

— Бобо, ман барои донистани худ ин чизро пурсидам. Русњо 
мегўянд, ки њар авлод бояд насабномае дошта бошад... Вале ман... 
аќаллан падари худро хуб намедонам...– Ниёз таваќкуф кард, ки 
бобо чї мегўяд, вале ў њарф назад.– Маро думоварди очаам гуф-
танд... Ятим гуфтанд. Дар мулки бегона калон шудааст, гуфтанд... 
Худам намедонам, ки ман кистам... Медонам, ки Фаёз, агар ў 
писари шумо бошад, маро писарам мегуфт...

Пирамард араќ кард. Њар ќадар ки ў њарф занад, гумон мекард, 
ки ќасдан мегўяд, то ќасос ба ќиёмат намонад. Бобо пур аидешид, 
араќи пешониашро пок кард ва гуфт:

— Ваќти никоњ маълум мешавад, ки писари кї њастї...

Мувофиќи фармуди бобои Наврўз як шаб пеш аз тўй онњоро 
никоњ карданд, то шаби никоњро душманон дониста, банд наан-
дозанд. Касе исбот накардааст, ки банд андохта шању арўсро аз 
висоли њамдигар дошта бошанд, баъзан норасињои узвии инсон 
мардумро ба чунин иштибоњ меандозад, ки гўё онњоро пешбанд 
карда бошанд. Зани Намоз њам шаби тўй, ки аз никоњ бехабар 
монда буд, дар њавлии пушт дар даст ќуфлу калид гўш ба ќимор 
буд, ки садои ќубба хондани домуллоро шунида, калид гардопда, 
куфл кунад ва њаёти онњоро талх гардонад. Касони ўро дар ин њол 
дида ба бобо хабар расониданд ва ўро аз њавлии иушт ронданд. 
Занак баробари тањдиди одамон ќуфл ба рўд андохт, то наёбанд 
ва як умр дари бахти онњо баста бошад...,

...Аммо касе чашм надошт, ки он шаб ин ќадар ѓалмаѓал ме-
шавад. Замин кафида дар њавлии Мирзобадал одам рўида буд. 
Зери айвонаш он ќадар мардону љавонон ѓун омада буданд, ки 
ба рост истодан љой наёфта, њамдигарро тела дода, аз марза зер 
меафканданд. Онњо интизори омадани шањ буданд. Марди рўзгор-
дида бобои Наврўз ба Ниёз хонда буд, ки ба њар эњтимол ёрони 
чолоку пурќуввати худро њамроњ биоварад, ки ваќти аз болои 
пойандоз гузаштан ва баъди аз зери чодар баромадан њар гуна 
њодиса шуданаш мумкин аст.

Шањ омад, вале роњ намеёфт, ки дарояд. Бобо пешопеш асо зада 
миёни одамон роњрав сохт ва шањро миёна гирифта пеш бурданд. 
Назди дар пойандоз дошта буданд. Бобо касони пойандоз дошта-
ро медонист, вале дили онњоро намедонист. Ба њар њол бобо пеш 
аз он ки шањ ќадам гузошта аз рўи пойандоз гузарад, асо ба рўи 
пойандоз гузошт, то пойандозро пасттар доранд. Пойандоз паст 
шуд. Ниёз пой бардошта аз пойандоз гузаштанї буд, ки пойандоз 
якбора баланд шуд ва бобо «њањ!» гуфт. Яъќубу Раљаб Ниёзро 
озод бардошта даруни дар гузоштанд. Вале Ниёз њис кард, ки касе 
домани љомаашро дошта кашид ва садои асои бобо баромад, ки 
ба дасте бархўрда буд. Шањ љониби чодари арўс мерафт. Хона 
пур-пури зан буд, њама ба Ниёз менигаристанд. Вай, ки гўшаи 
дастор зери лаб газида буд ва ба касе нигоњ намекард ва тамоми 
диќќаташ ба зери чодар банд буд, ѓалмаѓали зери айвонро пай 
набурд. Занони хона гумон карданд, ки барои пойандоз мардон 
кашокаш доранд. Вале ѓалоѓула, ки зиёд шуд ба «чї гап-чї гап»-
гўї даромаданд.

Ниёз медонист, ки зери чодар шудан лозим аст, аммо он та-
рафашро ба ў касе нагуфта буд. Сабзина, ки аз миёни занњо ўро 
бештар медонист, аз китфи ў дошта њамроњї кард, ки зери чодар 
дарорад. Аммо њамин ваќт садое ба гўшаш омад: «Сабзина зери 
чодар надарояд!» Ин садоро њама шуниданд. Ниёз њам шунид. 
Сабзина нашунида ангошт. Вале тоќаташ тоќ шуд. Садо гўшаш-
ро сўрох карда, ба маѓзи сараш раоид, дилашро теѓи тез барин 

чок кард. Зеро ин њарф ба безурётии ў равона карда шуда буд. 
Вай ин чизро медонист, ки зери чодар даромадани зани безурёт 
манъ аст. Боз аз рўи расму русум намехост, ки Ниёз, каси аз њама 
дўстдоштааш њам мисли вай бефарзанд бошад.

Ин чизро ба вай таъкид кардан шарт набуд. Вай њам медонист, 
ки зани нозо ва ё зани баччамур ба зери чодари арўсї намедаро-
янд. Магар ин њарфро гуфтан шарт буд? Сабзина беруни чодар 
истод. Худаш истод. Барои сухани кадом каси беандеша не, худаш 
дидаю дониста бозистод, ки ба Ниёзи ширинаш, ба Ширбадани 
нозанинаш хушбахтї биоварад. Сабзина беруни чодар саропо 
араќ кард. Ќатрањои пешонааш дар шунањи хираи шамъњои дар 
тобадонњо гузошта љило дода, њаяљони дили ўро фош мекарданд. 
Ў сахт араќ кард, аз бемори табдори шўрбои тундхўрда њам зиёд-
тар араќ кард. Вале ба ин чиз эътибор намедод, вай бояд барои 
Ниёз хизмат бикунад. Ў медонад, ки ин замон зери чодари арўсї 
бењтарин лањзаи умри одамї мегузарад: ба шању арўс оина нишон 
медоданд, ки дар зиндагї оинаи якдигар бошанд, аз љомкоса шар-
бат мехўронданд, ки зиндагиашон њама умр ширин бошад. Ниёз 
њамин лањза пай бурд, ки бењтарин чизе, ки дар умраш хўрдааст, 
њамин як ќулт шарбат буд ва шояд барои як ќулт буданаш ин ќадар 
ширин тофта бошад. Ниёз њатто хаёл њам кард, ки ин лаззат њељ 
гоњ аз дањонаш намеравад... Магар ў аз шарбати шаби висол маст 
шуда буд, ки пахш кардани пои рости арўсро фаромўш кард. Ва 
ин чизро Ширбадан фаромўш накард, ў пои рости Ниёзро пахш 
кард. Агар гапи мардум рост бошад, акнун Ниёз як умр итоаткори 
Ширбадан хоњад шуд. Ин кор Ниёзро ба худ овард, ба гўшаш 
расид, ки њоло њам дар берун мардум маѓал доранд.

Ду зан, ки зери чодар расму русумро ба љо оварданд, баѓали 
шањро аз кулчањои ширмол, ќанду ќурс, маѓзу бодом пур карданд, 
то дар баромад ёру љўрањо он чизњоро аз баѓали ў талошак карда 
гиранд ва ё њамроњаш ба мењмонхона рафта, бо њам бинанд ё худ 
ба нияти рўзи мурод он чизњоро барои фарзандонашон баранд, 
ки онњо њам ба чунин рўз расанд.

«Паси ту ман, паси ту ман, имрўз ту, пагоњ ман!»
Садои кудакон меомад, ки нияту орзўяшопро ифода мекарданд. 

Боз садои дигар омад, ки мухаммас мегуфт:

«Ќадат дар нозукї шохи гули наврастаро монад.
Миёни њарду мижгонат даруни лоларо монад...»

Садои ба саќф бархўрдани тангањо омад. Тангањо ба саќф 
бархўрда, ба чодар зада болои сари шању арўс мерехт. Хешон 
тангаафшонї мекарданд, занон танга мечиданд. Сабзина канори 
чодар меистод ва ба ягон чиз ањамият намедод; барои кї чинад? 
Дили пураш як Ниёз, ки муроди худи ў. Вале хаёли ўро чизи дигар 

парешон мекунад: дар берун маѓал. Мабод, ки ба сари Ниёз ба-
лое ояд. Сабзина як ба дар, ки мардон дамашро гирифта буданд, 
нигарист ва дилаш раг зад, ки чї гап бошад. Андеша кард, ки 
занњоро яктарафа тела дода, тирезаро кушояд ва Ниёзро аз он љо 
барорад... Шишаи тиреза шикаста рехт ва Сабзина дид, ки паси 
тиреза пур-пури одам аст. «Не, њамту барояд» аз нигоњи Сабзина 
рамуз гирифта ишора кард бобо. Сабзина аз ин ишораи бобо 
њайрон монд ва пеш омад. «Оњиста ба ў фањмон, ки баробари 
аз дар баромадаи худро зењи девор гирад». Парешонии Сабзина 
ва авзои одамони Намозро пай бурда, фармуд бобо. Сабзина як 
ба занони хона ва мардони дами дар нигоњ карда дар ваљоњати 
эшон парешонии худ ва парешонии боборо дарёфт, парешонтар 
шуд. Ва ваќти аз зери чодар баромадани Ниёз Сабзина ба гўши 
ў гуфтањои боборо фичонд. Ниёзи зирак хавферо пай бурд, ки 
фаши дасторро газида, миёни занонро сархам гузашта, рў ба рўи 
бобо омад ва рост ба чашмони пуризтироби бобо пигарист. Бобо 
хирсона «Њуъ!» гуфт ва ишораи сар кард, ки ў худро зењи девор 
гирад. Баробари ин ишора мардони зењи девор истода дастњо ба 
девор тира карда, мардумро пушт тела доданд ва якбора буни 
девору роњрав холї шуд. «Тез!» садо кард Раљаб ва се тан: Ниёзу 
Раљабу Яъќуб мисли бод аз марза ба зер њавола хўрда ва бо њамон 
шаст ба кўча баромаданд, ки он љо як маѓалест. Онњо ба ѓалмаѓал 
ањамият надода гузаштанї буданд ва махсусан намехостанд, ки 
Ниёз аз ин мољаро воќиф гардад. Вале кўбокўби љавонон, дашному 
њаќорати онњо нагузошт, ки Ниёз бепарво гузарад: «Як пойлучи 
беватан аз куљо омада...» давоми суханаш зери садоњо монд, вале 
боз садои нимшунавои дигаре ба гўш мерасид: «Ўро ман бояд 
мегирифтам... гањворабахши ман буд...» Ниёз сабаби мољаро фањ-
мид. Лаб зери дандон кашид, сахт фишор дод. Дар дењаи Некон 
чї ќадар љавонон талабгори Ширбадан буданд, чї ќадар падару 
модарон мехостанд, ки Ширбадан аз дари хонаашон дарояд. Вале 
Ширбадан ба Ниёз насиб карда будааст...

Шањро ба мењмонхонаи бобои Наврўз бурданд. Аз рўи одат 
дар чунин шабњо: шабњои чилланокї шањ ва ё арўсро дар хонае 
танњо намегузоранд, ки париён ёр мегардад. Барои њамин Раљабу 
Яъќуб ду-се мўйсафедро дар мењмонхона ба Ниёз њамроњ гузошта 
худашон ба тўйхона бозгаштанд. Онњо баргаштанд, вале намедо-
нистанд, ки дар мењмонхонаи шиноси бобої дили Ниёзро гургони 
андешаву хаёл тала мекунанд. Ваќте ки онњо ба тангкўчаи Мир-
зобадал омаданд, сади «ёр-ёр» баланд шуд. Онњо донистанд, ки 
арўсро бароварда ба асп нишондаанд ва инак лаљом мекашанд. 
Вале машварати чанд тане, ки буни хона гирд омада, мегуфтанду 
мешуниданд, онњоро ба ташвиш гузошт. «Натарсед, дарафтед, 
тавонед арўсро аз асп афтонед!» мегуфтанд. Раљабу Яъќуб њайрон 
монданд... Сонї Раљаб нархи сабзию пиёзро напурсида чунон асо 

ба санги девор зад, ки садояш аз садои тир кам набуд. Он чанд тан 
мушњо барин буни девор љафс шуданд ва баъд аз сиёсати Раљабу 
Яъќуб тарсида канор рафтанд.

Аз тангкўча аспи сафед ёл афшонда намоён шуд. Амаки арўс 
Њаким љилав мекашид. Бародари арўс Ањмад савори асп буд ва 
дар пушт Ширбаданро савор карда буд. Ва дигарон гирди аспро 
ињота карда меомаданд.

«Арўса бурданд дашт ба дашт,
Якта заданд, чапа гашт».

Шўхона мехонд яке ва дигарон ёр-ёр мегуфтанд. Вале чунои 
ѓалмаѓал ва талотум буд, ки кас дўсту душманро фарќ карда наме-
тавонист. Раљаб пешопеш роњ тоза карда мерафт ва Яъќуб аз пас 
назора мекард, ки баногањ ягон нохалаф рафтори нохубе накунад. 
Он чанд тани гушнамаст, ки кас намедонист бо фармуди кї чунин 
рафтор мекарданд, якбора љониби аспи арўс њамлавар шуданд. 
«Баччањо, дур истед, ки дар ѓазаби Раљабу Яъќуб дучор нашавед!» 
садо кард марде. Вале баччањои беадаб ва ё фармудаи ин кор пас 
нагаштанд. Ва њамин ваќт дар охири танкўча чунон ѓалмаѓал ва 
доду фарёд шуд, ки ба куштани касе ин ќадар маѓал намекунанд. 
Танњо пагоњ барои Ширбадан маълум шуд, ки писарони тагои 
Намозаш додари ўро корд задаанд...

...Ширбаданро аз зери чодари падараш ба зери чодари бобояш 
бурданд. Хонае ки барои Ниёз омода сохта буданд, бењтарин хонаи 
бобои Наврўз буд. Дар ин хонадон, ки зан набуд ва бобои Наврўз 
пирамарди занмурда њисоб меёфт, њамаи корњои ин хонадонро, 
алалхусус дар рўзњои тўй Сабзина сомон мекард: њам ба хизмати 
падаршўяш мерасид ва њам барои писараш Ниёз мекард ва фаќат 
аз њаминаш бим дошт, ки баъди тамом шудани маросими тўи арўсї 
ба њавлиаш бар гардад, зани Намоз ба ў чї мегуфта бошад. Њар 
чї гўяд, гуфтан гирад, Сабзина ба муродаш расид ва њоло мехост, 
ки аз дасти арўс дошта гирди гулхан гардонад ва баъд зери чо-
дари хонаи Ниёз дарорад, аммо медонист, ки ба ин кор њам ўро 
рухсат намедињанд... Бобои Наврўз арўсро ба љои падари Ниёз 
аз асп рўи даст гирифта фаровард. Ба замин фароварда сарашро 
сила кард. Сонї кампири бафайзи гузар Зевари машњур, ки зиёда 
аз чињил набераю абера дорад, аз дасти арўс дошта, гирди гулхан 
гардонд. Дар шаби тор оташ забоиа мезад, гули оташ ба њар сў 
мепарид, бўи њезуми бурс меомад. Ва садои чарс-чарси сўхтанаш 
оњангеро мемонд, ки махсусан барои шаби арўсї менавохта бо-
шанд. Чарс-чарси он садои зарби нохуни навозандаи мумтозро 
мемонд. Ва ба «ёр-ёр»-и љавонон љўр мешуд... Арўсро гирди оташ 
се давр гардонданд, то резатарин гуноњаш сўхта, ба хонаи шањ 
пок дарояд, ба ин хонадон покї орад.

Арўсро бурданд. Беруни дар пойандоз партофтанд, вале даруни 
дар ќурбоние буд. Сабзина пеши пои арўс худро ќурбон карда 
буд. Касе ўро дар ин кор талќин накарда буд, касе ўро аз ин роњ 
бознадошт, зеро на њар «дилсўз» пеши пои касе ќурбон шуда ме-
тавонад. Арўс мехост, ки хам шуда ин занаки берўзии поктинат, 
некхоњ ва гапшунавро аз замин бардорад; бештар барои он ки бо 
овози баланд ўро ба таги чодари арўсї надарояд, гуфта буданд 
ва Ширбадан ин садоро шунида буд ва мехост, ки барои ин зани 
берўзї хидмате карда ин аламро аз дилаш барорад. Вале ду зане, 
ки аз ду тараф ўро дошта мебурданд, намегузоштанд, ки арўс хам 
шавад. Арўс гиря мекард. Дилаш фарёд мезад: «Бардоред ўро, 
бардоред ин зани берўзиро, бардоред ин зани тўњматзадаро!» вале 
касе фарёди дили ўро намешунид. Сурмае, ки имрўз ба чашми ў 
кашида буданд, њамроњи ашкаш ба рухсори зебояш мешорид, вале 
зери чашмбанд касе ашки сиёњи ўро намедид. Худи ў њам фањм 
накард, ки дар шаби мурод ашк рехтан хосият надорад...

Арўсро зери чодар карданд.
Миёни хона љогањ андохтанд, љогањи баланд. Сонї ду зани 

фарзанддори баиззат – яке ба љои марду дигаре ба љои зан ба 
љогањ даромада, хоб рафтанд. Гўё хобашон бурд ва баъди чанд 
муддат бедор шуда хобгузорї карданд: «Хоб дидам, ки худо ба 
шању арўс як шоњписаре додааст, ки як рўяш офтоб ва як рўяш 
моњтоб, кокулаш заррин».

«Ман хоб дидам, ки дар ду гўшаи бом Офтобу Моњтоб ба њам 
омадаанд. Иншооллоњ, худо ба инњо як шоњдухтар медињад...» гуфт 
дигарї ва њама омин гуфта даст бодо карданд ва сонї бархеста 
рафтанд. Хона холї шуд. Зери чодар арўс буду доя. Ва њамин ки 
шањ ба хона даромад, доя низ аз хона баромад. Њамроњи чанд 
нафар пушти дар шабро рўз кард.

...Шањ гумон накарда буд, ки имшаб ин ќадар кўтоњ меша-
вад.

Вай баъди бо Ширбадан танњо мондан ва ба дидори якдигар 
расидан гумон накарда буд, ки имшаб рўз мешавад.

«Ё раб, ту калиди субњ дар чоњ андоз, То рўзи ќиёмат нашавад 
рўз имшаб» мегуфт. Аммо шаб кўтоњ омад. Ўро даъват карданд, 
ки барояд, субњ наздик аст. Вале Ниёз намехост, ки барояд. Вай 
бовар намекард, ки як лањза бошад њам дигар аз Ширбадан људо 
мешавад. Њамин ваќт, мањз њамин ваќт ба ёдаш зад, ки барои 
он густохие, ки бо Ширбадан карда буд, узр хоњад – барои он 
густохие, ки ба гапи мардум рафта бадани ўро луч карда хабар 
гирифт. Аммо ваќти ин гапњо набуд. Рафту ягон ваќт худи Шир-
бадан њамчун одати занон гила кунад, њамон ваќт Ниёз узрашро 
мегўяд.

Ниёзро бароварданд ва доя барои сар шустани Ширбадан да-
ромад. Ширбадан зери чодар нишаста буд. Доя љогањро ѓундошт 

ва дар зери равшании сапедадам дар пораи суфи сафед нишони 
бакорати арўсро дида шод гашт. Ва сар аз дар берун карда, ба 
занони паси дар башорат дод. Њама хурсанд буданд. Дар кўњистони 
тољик барои шању арўс баландтар аз ин бахте нест.

Сабзина ба доя кўмак кард ва то ваќти рўбинон њама корњо-
ро сомон карданд. Ваќти чошт рўбинони арўс сар шуд. Занони 
мањалла ва хешовандони дуру наздик барои рўбинони Ширбадан 
омаданд. Баъзењо фаќат ба дидори арўс шод бошанд, иддае аз 
онњо ба мулоњиза ва кунљковона ба арўс менигаристанд, ки ба 
вай чї таѓйироте рўй дода бошад. Занњои зирак ба пардаи чаш-
ми ў зењн мемонданд, ба ранги рўяш менигаристанд. Ширбадан 
аз шарм сар ба зер афканда, рўймолча сари дасти рост аз сари 
бинї медорад ва чашмони сиёњаш дар муќоисаи рўи сафедаш боз 
зеботар метобад. Баъди рўбинон дар миёни занњо овоза мешавад, 
ки чї арўси ширин ва ё чї арўси хунук...

Рўбинон тамом шуд. Бихалифа, ки зани ќоматбаланди зебое 
буд, чодари арўсї бардошта, канори арўс рост истод ва ба гуфтор 
даромад.

— Арўс салом медињанд ба Фотимаи Зањро!
Арўс таъзим мекунад ва дигарон љавоб мегўянд:
— Алек салом!
— Арўс салом медињанд ба бибию ба бобо!
— Алек салом.
— Арўс салом медињанд ба падару ба модар!
— Алек салом.
— Арўс салом медињанд ба љорўби паси дар!
— Алек салом.
Ва бихалифа њар чизе ки минбаъд хидмати арўс мешавад, ба 

«Саломнома» њамроњ мекард.
Фориѓи кор Ниёз боз ба назди арўс даромад ва ба ў таъкид 

њам карданд: «Мирзониёз, њушёр бош, арўсро танњо нагузор, то 
чиллааш баромадана ва тавонї, як умр танњо намон, ки ба ин хел 
арўс парї ёр шуданаш мумкин аст. Рафту парї ёр шавад, дигар 
Ширбадан туро дар наздаш роњ намедињад...»

Ниёз ба ин гапњо бовар намекард ва ў, ки дар шањрњои дигар 
калон шудаю хонда буд, то андозае аз ин тариќ суханон огоњ набуд 
ва парво њам намекард. Барои ин њарфњо не, худаш намехост, ки 
Ширбаданро танњо гузорад. Ширбадан низ ба ў чунон одат кард, 
ки њатто ваќти танњо ба танњо хўрок хўрдан мехост, ки ба шавња-
раш такя карда хўрок хўрад ва ё танаш ба танаш расида истад...

...Волии Киштўд Ниёз аввалин марде буд ба ному насабаш «ов» 
гирифта. Вай на танњо мард шуданашро њис мекард, на танњо ља-
вобгарии волигиро медонист, инчунин дар назди мардум ќарздор 
будан ва дар дўш бори гарон доштанашро медонист. Ободонии 
кишварњои дигарро дида буд ва як зайл андеша мекард, ки аз Ѓузор 

то Киштўд бояд обод шавад; дер ё зуд бояд обод шавад ва барои 
ин мардумро бояд бедор ва ба дилашон гармие љо кард. Аввалин 
кори кардаи Ниёз ин буд, ки дар хирманљои доманаи дењаи Некон 
бозорљо сохт. Њама шароити мардуми кўњистон, дурии бозори 
Панљакатро ба инобат гирифта, дар майдони чорроња бозорљо 
сохт, то мардуми дењоти атроф, ки аз ин чорсў гузар мекунанд, 
омада ва бозорї карда тавоианд. Минбаъд њар рўзи одина бояд 
ин љо бозор шавад ва мардум доштаашонро ба бозор бароранд 
ва надошташонро аз бозор харанд. Ин аввалин хидмати Ниёз буд 
ба мардуми музофот хушоянд. Ва баъди ин Ниёз масљиде сохт ва 
ба он мувофиќи фармуди бобои маслињатгараш масљиди одина 
ном нињод. Зеро њама, аз љумла пирон, ба бозор намеомаданд ва 
барои дилгармии эшон ин масљидро сохт, ки љои маслињату маш-
варат шавад. Ў аз афсонањо ва аз китобњои хондаашу шунидааш 
дониста буд, ки хар касе ки ба сари кор ояд, корро аз ободонї 
сар мекунад.

Ин ободонии Ниёз, ки бозорљою масљид сохт, танњо барои 
осон кардани кори бечорагон набуд, балки ин љойњоро ба умеде 
обод мекард, ки рўзе ба дарди халќ ва ба дарди худи ў хўрад. 
Наќшањое ки ў дар сар дошт, ба љуз худаш касе намедонист. Вай 
њамроњи халќ будан мехост ва дарди онњоро донистан мехост 
ва ба дороён таъкидњо мекард, ки ба бечорагон љабр накунанд, 
ќувваи эшонро њамчун зўри њайвон истифода набаранд. Ниёз ба 
дами табари дороён пахта нињод. Чунин «кирдорњои» ў ба бойњо 
хуш наомад ва онњо Ниёзро «балои худо» ном гузоштанд. Њатто 
бобои пурдидааш аз корњои вай огоњ шуда «Ту чї кор мекунї, 
баччам?» гуфта пурсид ва огоњ кард, ки дар ин бозї хатаре њаст. 
Ниёз шаборўз андеша мекард ва тадбири кор меандешид ва яќин 
мекард, ки бо думи шер бозї мекунад. Акнун ў њар коре ки кунад, 
Ширбадан ва вазъу њоли ў пеши назараш буд ва фикр мекард, ки 
барои нозанини ширбаданаш нохуб нашавад; Ширбадан дуљон 
шуд. Рафтораш њам вазнин, гуфтораш њам вазнин ва хатто ханда-
аш вазнин буд. Ба назари Ниёз мерасид, ки агар вай каме чолокї 
кунад, андаке сахт шинаду хезад, хаёле баландтар хандад, ба тифли 
дар ќадаш буда осебе мерасида бошад. Ин њам танњо аз хотири он 
ки барои Ниёзи мењрубонаш нохушї наорад, авзои ўро парешон 
иакунад. «Дур нарав, љонам, зуд баргард, мењрубонам» муомилањои 
Ширбадан бо Ниёз чунин буд. Намехост, ки ёраш соате аз наздаш 
дур бошад. Ин фаќат барои мењрубонии тану љон не, балки сабаби 
дигар низ дошт: Ширбадан дар байни ин ќадар хушињо боз но-
хушиеро дарк мекард, ки ба гуфтан забонаш намегашт ва барои 
њамин доим ба шавњараш таъкид мекард, ки дер намонад, танњо 
нагардад, њушёр бошад. Ин чизро худи Ниёз равшан медонист ва 
барои њамин доим ўро ором мекард, ки осуда бошад, дунё оромист. 
Фаќат дар Урусия баъзе ошўбњо мешавад, ки ин њам ба фоидаи 

бедории мардум аст. Бояд њамин хел шавад, бале, бояд њамин хел 
шавад, такрор мекард Ниёз, вале Ширбадан маънии гапњои ўро 
хуб намефањмид, барои чї бояд њамин хел шавад...

...Дар дили Ниёз њаваси дидани дидори Равшанбой пайдо шуд 
ва хабар гирифтани ўро барои худ як навъ ќарз њам донист. Барои 
њамин њамроњи ёронаш ба дидани Равшанбой ба Панљакат рафт. Ва 
ин сафари ў боз барои он буд, ки аз авзои мардуми доро – боёни 
ин водї огоњ гардад. Донад, ки дар њаќќи ў чї мегўянд: медонад, 
ки ягон гап бошад, Равшанбой ё ба тариќи маслињат ва ё таъкиду 
тањдид мегўяд. Ку бинад, ки Равшанбой бо ў њамчун ба ятими 
даргоњаш муомила мекунад ва ё муносибаташ дигар шудааст.

Ниёз ва ёрони ў савора мерафтанд. Кам воќеъ шудааст, ки чанд 
савор миёни шањрро ин зайл гузаранд. онњо на ба яѓмогар мемо-
нанд ва на ба бузкашњо; бе ягон тањдид, бе ягон садо ва бе ќилу 
ќол ба роњи худ мегузаранд. Танњо сангфарши Дарвозаи Бухор, 
ки маркази шањр ба њисоб меравад, аз зарби наъли аспони онњо 
садо медињад ва андаке ба гашти љонварон халал мерасонад. Ва 
албатта чунин рафтани чанд тан савор забони мардумро нахоронда 
наметавонад, дар њаќќи онњо чизе мебофанд, имрўз ё фардо матале 
пайдо мешавад. Вале саворон на ба боќимондаи лашкари шикаст-
хўрда мемонданд ва на ба дастаи музаффар. Ва то кас надонад, ки 
онњо кистанд, тахмини худро яќин карда наметавонад.

Ниёз дарвозаи берунро ќуфл дида њайрон монд; ба бой чї 
шуда бошад, ки дарвозаи берунро ќуфл задааст. Зеро ваќтњои дар 
ин даргоњ будани ў њељ гоњ чунин њолат рух назада буд. Дарвоза-
ро мепўшиданд, вале ќуфл намезаданд. Ў назди дарвозаи офтоб 
рангашро бардошта аспашро дошта гўш дод, ки чї садое меояд. 
Хомўшї буд мисли мазор. Ў ба њамроњонаш рў оварда китф дарњам 
кашид. Ва њамин ваќт аз дарун садои ба замин бархўрдани каланд 
омад. Ниёз аспашро пањлўи дарвоза ронда, аз сари девор гардан 
ёзида, нигарист. Љавонписареро дид, ки каланд ба лойхона мезад. 
Нашинохт. Зери охтахона нигарист, аспњо набуданд. Дилаш тањ 
зад. Сурфид. Љавонписар нигоњ кард, дар сари девори баланд, 
сареро дида шах шуд.

— Эй бачча, бой њастанд? – ўро хидматгор дониста пурсид 
Ниёз.

— Не, як бой буд, ки рафт.
— Куљо рафт?
— Касе намедонад...
— Дарвозаро кушо!
— Не. Дуздон меоянд.
— Кадом дуздон?
— Дуздони одамдузд, ки зану духтари бойро дуздида бур-

данд.
— Шўхї накун, бачча!

— Ња-а, шўхї не, рост. Барои њамин бой кўчида рафт...
Ниёз, ки аспаш як зайл кишна карда, ўро мељунбонд, ба анде-

ша рафт. Кайфаш парид. Ба сараш чї фикре омад, ки сари аспро 
гардонд ва ба њамрањонаш ишора карда, ки лаљом зананд... Ба 
ёдаш Маликбойи ѓузорї зад...

Маликбой баробари дидани Ниёз худро хушнуд нишон дод 
ва баъди пурсу посух ба гила даромад: «Ман туро ба њамин умед 
назди Равшанбой бурда будам, ки хонда омада, одам шуда, бар 
зидди мо барої?

— Чї хел ман бар зидди шумо баромадаам?
— Мегўянд, ки фикру зикрат зидди одамони обрўманд, – худро 

на доро, балки обрўманд хонда гуфт Маликбой.
— Дар ягон замон касе муќобили одамони обрўманд набуд, 

бойбобо. Лекин зидди касони нопок ва нохалаф буданд.
— Њушёр бош, хубро аз нохуб фарќ бикун, касу нокасро шинос 

ва фаромўш накун, ки ту ба ман фарзанд мешавї...
— Медонам, бойбобо, некињои шумо фаромўш намешавад, 

– чї зайл ба ивази ќарзаш ба Равшанбой пешкаш карданашро дар 
назар дошта гуфт Ниёз.– Лскин ман омадам, ки аз шумо пурсам: 
аз ањволи Равшанбой хабар доред ё не?

— Чї буд? – ба љои љавоб пурсид Маликбой.
— Хабаргирї рафтам, дарвозаашон ќуфл. Мегўянд, ки кўчи-

даанд...
— Ња, кўчидааст, лекин сабабашро медонї, ки чист?
— Њамун писараки ношинос як гап гуфт, лекин бовар наме-

кунам.
— Чї гуфт?
— Гўё зану духтарашонро дуздон...
— Медонї, ки он дуздон кињоянд?
— Нагуфт, инашро нагуфт.
— Аз ту домангиранд, – бе мулоњиза ва бе ягон огоњї гуфт 

бой.
— Чї хел аз ман? – як ќад парида пурсид Ниёз.
— Гўё ваќтњои дар даргоњи ў буданат (махсус таъкид кард ў) 

бо зану духтари ў забон як карда будаї ва акнун, ки дасти дароз 
ёфтї, ба ин кор даст задаї.

— Шўхї накунед, бойбобо...
— Хайр, ба ќавли ту ман шўхї мекунам, лекин мардум шўхї 

намекунанд-ку!
Ниёз пай бурд, ки ин бозї бозии оддї не, барои њамин ба ан-

деша рафт. Барои њамин ба бой не, балки ба замин нигарист.
Агар кас њамин ваќт ќиёфаи бойро медид, пай мебурд, ки ў аз 

сайди ба дом афтодааш шодї мекунад. Дарун-дарун завќ мекард 
ў, вале ќиёфаашро чунин мегирифт, ки ба воќеаи рухзада афсўс 
мехўрад ва бо Ниёз њамдард аст.

— Ин дурўѓро ки бофтааст? – ба танг омада пурсид Ниёз.
— Дурўѓу ростии инро касе намедонад, вале миёни мардум 

овоза, – боварбахш гуфт Маликбой.
— Минбаъд кори мо њамин хел мешудааст-дия, – ќасдан гуфт 

Ниёз.
— Чї хел? – аниќтар фањмиданї шуд бой.
— Роњзанї, одамкушї, духтардуздї...
Маликбой, ки дар мењмонхонааш бо Ниёз танњо ба танњо ме-

нишаст, пои чапаш дард кард, ки ковок шуда, ба пои рост вазн 
андохт ва гулў равшан кард. Мазмун, сухани гуфтанї намеёфт.

— Бойбобо, ба мо рухсат...
— Хуб.
...Бобо ба ў танњо нагард, гуфта буд, аммо ў танњо мегардад, 

ќад-ќади рўди Кўњак танњо – пиёда мегардад. Ба назар чизе ўро 
ба он сў тела медињад, худи об мебурдагї барин. Њамин чизро 
њис мекунад, аммо бознамеистад. «Куљо меравї?» ба гўшаш ра-
сид, аммо ба атроф нигоњ карда касеро надид. Истоду боз равон 
шуд, садоро такроран шунид. Як тори оташ танашро сила карда 
гузашт. Ниёз, ки аз кор кардану гаштан монда намешуд, њамин 
ваќт лоѓар тофт, мадораш гурехт, танашро араќ пахш кард, ў њељ 
гоњ ба чунин њолат гирифтор нашуда буд. Рўи тахтасанги сиёњ, 
ки рўди Кўњак онро солњои сол лесида лайс кардааст, нишаст. 
Чашмаш афтод, ки он тарафтар селоб кундаи азимеро оварда ба 
соњил андохтааст, ки он мисли искилет метобад ва аз чї рў мар-
дум онро буридаву шикаста набурдаанд, тааљљубовар аст, шояд 
аз бими кўњбонон бошад. Кунда рега-реѓа шудааст ва ба кадом 
дарахт нисбат доштани онро њам муайян кардан душвор, магар 
чанор, ки мардум сўхтанашро убол медонанд.

Садои бинї афшондани аспе ба гўш расид; базўр расид, зери 
садои рўд базўр шунида шуд ин овоз. Ниёз гардан ёзонда ба атроф 
нигарист, чизеро надид, сонї хеста зењн монд: поёнтар хаёле як 
сиёњї намуду боз гум шуд. Дили ў бим кард, худро паси харсанг 
гирифт, моргазида аз ресмони ало метарсад. Боз садои бинї аф-
шондани асп баромад, ки акнун равшан шунида мешуд. Сонї 
садои «чу!» гуфтани одамї баромад, саворон њам намоён шуданд. 
Ба тањљоиён намемонданд. Яке дар сар кулоњи хасин дошт, ки 
барои шамол напаронданаш аз ду љониб тасма пайваста, зери 
манањ гузаронда буд. Чубуќе дар дањон дошт, ки дуд баровардан 
ва ё набароварданаш маълум набуд. Озод мерафтанд, хавфу биме 
надоштанд. Дар кўњистон пайдо шудани чунин касон бесабаб 
набуд, Ниёз маќсади чунин касонро медонист ва муродашонро 
мефањмид; барои омўхтани љуѓрофия ва расму русуми ин љойњо 
меоянд онњо, махсусан ба Кўњистон, ки наомўхта аст. Саворон аз 
роњи борик мерафтанд, ба обгузарњо, ба шаххои сари роњ ишора 
карда, байни худ гуфта мерафтанд. Ниёз худро ба онњо нишон 



221

надод ва аз пасашон сўи хона баргашт ва ваќти шиношини офтоб 
ба хона расид.

— Куљо будї, баччем? Оламро кофтанд, туро наёфтанд, – баъ-
ди гузордани намози аср пурсид бобо.– Раљабу Яъќуб аз омада 
рафтана як чиз шуданд... Ња, аз намоз пеш як кас аз дарвоза садо 
кард, ки аз уезди Самарќанд касе омадааст, туро мепурсад. Дар 
хомаи Абдуллобой...

Ваќте ки ба њавлии Абдуллобой расиданд, Раљабу Яъќуб берун 
монданд ва Ниёз назди мењмонон даромад. Мењмонон касоне 
буданд, ки Ниёз дар ќадоба дида буд.

Њавлии Абдуллобой болотар аз маљрои рўд аст. Аз миёни њавлї 
љўй гузаронида, обашро боз ба рўд партов кардааст. Ниёз аввалин 
бор ба ин њавлї дохил шуд, вале ба он эътиборе надода гузашт 
ва њамин ки ба болохонаи бой даромад, бо мењмонон салому 
вохўрдї карда нишаст ва ба сохту кандакорї – ќабзафурўмонии 
мењмонхона, кунгурањои айвон нигарист, дарёфт, ки ин бино ба 
иморати Маликбойи ѓузорї мемонад. «Хуш омадед, Мирзониёз!» 
хаёли ўро пароканда кард Абдуллобой ва Ниёз нигарист, ки ў 
даст пеши бар аст.

— Мирзо Ниёз, – канда-канда аз як ном ду ном сохта, мурољиат 
кард марди айнакдор, ки Ниёз дар роњ хуб ба ў нигоњ карда буд, 
– ин кас аз Самарќанд, мо аз Россия. Ин марди тољик – намоян-
даи уезд, мо намояндаи Россия. Бино ба шунидам шумо русиро 
хуб медонед ва аз мардуми рус чизњое омўхтаед ва мегўянд, ки 
омўхтаатонро амалї карданї њастед...

Њарчанд Абдуллобой чї гуфтани ўро намефањмид, дар миёни 
сухан сурфид. Ниёз маънии сурфаи ўро нафањмид, дигарон ањамият 
надоданд, гўё канда-канда сурфидан одаташ бошад. Ниёз интизор 
буд, ки ин марди айнакї боз чї мегўяд. Вале ў андеша мекард 
ва акнун пай бурд, ки шояд сурфаи Абдуллобой маъние дошта 
бошад. Ниёз ба чашми савол сўи мењмон нигарист.

— Ё ман нодуруст мегўям? – аз Ниёз пурсид ў.
— Шумо дуруст мегўед, – одоб карда љавоб дод Ниёз.
— Мо экспедитсия омадем. Таърифи урфу одати шуморо шу-

нидаем. Пеш аз мо экспедитсияњои зиёде будааст, хеле чизњои хуб 
дарёфт кардаанд. Лекин ман ки маќсади шуморо шунидам, хеле 
хурсанд шудам. Њар кас дар бораи кишвари худаш шумо барин 
фикр кунад, дар рўи замин љаннат сохтан мумкин аст.

— Намефањмам, љавоб. Дар њаќиќат ман дар сар фикри обод 
кардани ин мавзеъро дорам. Лекин фикр дар сари ману шумо аз 
куљо медонед? Шумо валї-ку нестед? – сўњбатро ба њазл гардонд 
Ниёз.

— Ман валї не, лекин бобом валї будаанд, – њазли Ниёзро 
фањмида гуфт мењмон.– Шумо медонед, ки танњо мо не, балки 

бисёр дунёдорони мамлакатњои дигар њаваси дидани ин кишварро 
доранд.

— Рост гуфтед, љаноб, дунёдорон ин њавасро доранд, лекин аз 
њаваси онњо ба ин сарзамин чї фоида? Онњо њељ гоњ барои ободии 
ин манзил намекўшанд, балки дилхоњашонро мегиранд. Ба мо 
њаваси онњо лозим не, ба мо мададашон лозим аст...

— О-о-о, Мирзо Ниёз, о чём реч? Маѓзи гап њам дар њамин. 
Мо барои бурдани онњо кафолат намедињем, дар ин хусус фикр 
њам намекунем. Фикри мо њамин, ки њар касе бо шумо шартнома 
бандад, бояд роњ созад, конњо кушояд.

— Не, љаноб, онњо ёрї дињанд, худамон њамаашро мекунем.
— О-о-о, Мирзо Ниёз, чї ќадар шумо худбовар. Шумо ба ман 

маъќул. Мард бояд пешакї чї кор карданашро донад. Офарин! 
Аз рўи гапатон њама кор аз дасти худатон меояд?

— Бале, љаноб!
— Пас, чиро интизоред? Сар кунед корро!
— Сар кардан осон, вале давом додан душвор...
— Чї монеъ мешавад? – љони гапро ёфтагї барин пурсид ља-

ноб.
— Маблаѓ.
— Пас шартнома бубандед... Њамин хел не, мўњтарам Њунтер? 

– аввалин бор ба њамроњаш рў оварда ва ўро низ ба ин бањс њамроњ 
карданї шуда гуфт ў.

— Оре-оре, љаноб! – забони сўњбати ўро намефањмидагї барин 
кўтоњ љавоб дод Њунтер.

— Агар лозим шавад, меёбем. Њамин хел не, мўњтарам Њун-
тер?

— Оре-оре...
— Англис? Њинду? Чї хел кас? – гўё аз њама муњимаш њамин 

бошад, пурсид Ниёз.
— Чаро англис? Чаро њинду? Магар аз Россия намехоњед?
— Мехоњам. Лекин чї лозим аст, ки як кишвари сахтљони 

сангї ба њукумати подшоњї ѓулом бошад?
— Шумо гумон мекунед, ки англисхову њиндуњо бароятон муфт 

хизмат мекунанд? Њиндувон низ дастнигари англисњоянд. Дигар 
ин ки дар ин бозї ѓуломї нест.

— Љаноби Буларгин, ба мо фармонкор лозим не, мададгор 
лозим.

Хизматгорони Абдуллобой табаќњои кабоб оварданд.
— Љаноби Буларгин, вазифаи экспедитсияи шумо аз чї иборат 

аст? Кори шумо њам ба мисли кори бешабонон нест?
— Ман кори бешабононро намедонам, лекин кори худамонро 

медонам, ки аз омўхтани шароит, расму русум ва урфу одати 
мардуми Кўњистон иборат аст. Масалан нахўрдани шароб дар 
Кўњистон.– Ин чизро Буларгин њазл карда гуфт.

— Дар Кўњистон шароб мехўранд, љаноб. Фаќат дар хонаи 
муллою бою эшон намехўранд.– Ниёз низ маънидор гуфт ва Бу-
ларгин сухани ўро дигар пањлў гардонд:

— Яъне, онњое, ки доранд, намехўранд?
— Бале, љаноб! Њар кас, ки дорад, намехўрад, касе ки надорад, 

хаваси хўрдан мекунад.
Ниёз диќќатро аз мусоњиб канд ва ба табаќ рў овард, сонї ба 

Абдуллобой нигарист. Як чизро пай бурд, ки чаро њамаи бойњо 
ба њамдигар монанд; пурраи муѓулсурат, ба назар љоњил, каммаѓз 
ва худбовар. Як навъ њокимият њам доранд, амру фармон доданро 
дўст медоранд ва фикрашон, ки дунё абаду-д-дањр хамин хел сохта 
шудааст; аз они зўр аст ва дигар шуданаш амри муњол аст. Шуду 
аз дигаргунињои дунё њарфе шавад, гиребон медоранд ва рў ба 
осмон меоранд, ки ба парвардигор чї шуда бошад... «Мењмононро 
чї нисбатест бо бой?»

Таги дили Ниёз сиёњї баровард. Ба назари ў, ки дар пушти боѓи 
Абдуллобой ва ќад-ќади љўи њавлиаш касони ношинос љониби ў 
теѓ кашида, гузар мекунанд, ки аз чашмонашои оташ меборад. 
Номаълум аз тиреза берун нигарист. Торик. Мардумони сияњпўши 
ношиноси пушти боѓ зиёдтар мешуданд ва гўё ки пояшон ба замин 
намерасида бошад, шабањсурат муаллаќ мерафтанд; мерафтанду 
даруни кони ангишт ѓайб мезаданд. Кони ангишт низ аз будаш 
зиёд чунон тўлонї менамуд, ки онњо ба рафтаи мерафтанду бар-
гаштанашон маълум набуд. Некони афсонавї хаёлї метофт. Гўё 
замин њам, кўњњо њам муаллаќ буданд. Њатто њамон суратњои сиёњ 
даруни наќби торик медароянду дуртар рафта ба олами равшан 
мерасанд. Ў як лањза дар худ фурў рафт ва пеши назараш омад, 
ки аз фарози Ховаркўњ то шањри Панљакат низ њамин тавр роњи 
њавої пайдо шуд, ки мардуми дењаи Некон дар каљовањо нишаста 
то шањр рафта меомаданд. Ба гўшаш як садо њам даромад; садои 
Раљаб барин, ки њамроњи Яъќуб суратњои сиёњи пушти боќ мондаро 
меронд ва касони бегонаи бадњайбатро як-як ба нањр меафканд.

Мењмон ба чубуќаш оташ гиронд ва Ниёзро ба худ овард.
— Бой-амак, иљозат намедињед, ки хезам, – ба гўшу њушаш 

бовар накарда пурсид Ниёз ва сонї ба мењмонњо рў овард:– мењ-
монњо аз роњи дур омаданд, истироњат кунанд.

— Не-не! Парво накунед, – љавоб дод љаноби Буларгин, ки гўё 
ба тољикї харф задани онњоро пурра фањмида бошад.– Мирзо 
Ниёз! – мурољиат кард ў, – Шумо парешон хастед, ягон ташвиш 
доред?

— Ташвиш надорам, љаноб, зављаам дар хона танњост.
— Ња-а... Дилтанг будаед, Мирзо Ниёз, мо зану фарзандонамон-

ро ба њоли худ гузошта омадем ва намедонем, ки кай ба дидори 
онњо мерасем. Шумо аз оѓўшаш дур нарафта, ин ќадар парешон 
мешавед. Шояд ин як навъ муњаббат њам бошад?

Ниёз табассум кард.
Мењмонон низ хестани Ниёзро бањона карда пойњои ба шишта-

ни заминї одат накардаашонро рост карданї шуда хестанд. Ниёз 
баъди Абдуллобой аз дар баромад. Он чизе ки лањзае пеш дар 
назараш метофт, њоло наменамуд. Берун ба зайле ки ў пиндошта 
буд, торик набуд. Моњ аз паси Ховаркўњ сар мекашид, ситорањо 
медурахшиданд, аз баъзе тирезањо шунањи чароѓ метофт. Оби љўи 
миёни њавлї бо оњанги аљибе љорї мешуд. Паси боѓ ором буд. 
Ниёз хайрухуш карда аз дарвоза баромад ва ду-се ќадам дур рафта 
сурфид ва дар љавоб касе аз буни девор сурфид. Ниёз аз сурфааш 
шинохт, ки ў Раљаб аст.

...Ниёз хуши беруни дарвоза баромадан надошт. Чизеро, хаба-
реро ва ё садоеро мунтазир буд, ки бањона шаваду аз њавлї барояд. 
Абдуллобой ба чой даъват карда буд, нарафт. Барои мењмононро 
аз њар љињат таъмину саришта кардан њам нарафт. Гўё ба Аб-
дуллобой ва мењмонон фањмонидан мехост, ки ба онњо сарукор 
доштанро намехоњад, онњо касони дилхоњи эшон нестанд... Ва боз 
интизор набуд, ки бобои маслињатгараш ба чунин ањвол бармегар-
дад: сархам ва хеле хафа. Чунон хафа, ки ба остонаи дарвозахона 
дакка хўрдани асояшро пай намебарад. Ў ба Ниёз нигоњ накард, 
ба Ширбадан чизе нагуфт. Ва ба љои он ки рўи кат нишаста дам 
гирад, хона даромад, дарро пўшид ва пушт ба девор такя дода 
нишаст. Сонї сарашро њам пушт бурда ба девор соиш дод.

Ниёз аз ин њолати бобо чизе пай набурд. Сўи Сабзина ни-
гарист. Ширбадан аз тиреза берун нигариста, аз Ниёз пурсид: 
«Чї, бо Мањтоб ягон кор шудааст?» Ниёз китф дарњам кашид ва 
назди Сабзина омада пурсид: «Оча, ба Мањтоб ёр шудани париро 
ба Ширбадан гуфтед?», «Не, баччем, чї, ман аќламро хўрдаам?» 
«Набошад ў аз куљо медонад?». «Очааш омада буд, хоњаронаш 
омада буданд...»

Ниёз бори дигар имон овард, ки Сабзина занаки бафањм аст. 
На бади касеро мегўяд ва на ба касе дили бад дорад. Он ќадар ки 
хонадони Намоз дар њаќќи ў кард, дигар кас бошад, сари суха-
наш дашноми онњо мешавад, вале Сабзинаро забон намегардад, 
ки бади онњоро гўяд. Барои некдилиаш, барои хубиаш, барои 
рањимию нармдилиаш худо ба ў њамин хел мукофот додааст, ки 
азоб кашад, фарзанди дигареро аз они худ хонад, аз касу нокас 
њарфхои пасту баланд шунавад.

— Сабзина, њў Сабзина! – аз даруни хонаи дарбаста садо кард 
бобо.

— Лаббай, муллобобо! – тохта ба дар рафт Сабзина.
— Ниёз чї мегўяд? – аз дарун пурсид бобо.
— Ба бобом чї шуда бошад мегўяд.

— Њељ чиз... Даро!.. Ањволи Мањтоб бад, – баъди дарро кушода 
даромадани Сабзина гуфт бобо.– Рўю мўяшро кандааст. Ба хонаи 
отеш бурдаанд. Боз ором не.

— Ман рафта ором карда натавонам, ки...
— Лозим не. Фаќат кўшиш бикун, ки Ширбадан ягон чиз на-

фањмад. Умрашон дароз бод ин наберањоро, ки ба сари ман бало 
оварданд. Мирзониёз аз ин сирр огањ аст?

— Огањ нест, лекин аз авзои шумо парешон аст.
— Бигў назди ман ояд...
Сабзина баромада Ниёзро, ки лаби кат пойњояшро кашол карда 

менишаст, гуфт, ки назди бобо дарояд. Ниёз аввал андеша кард, 
сонї назди бобо даромада мисли итоаткорон рост истод. Кас 
гумон намекард, ки Ниёз волии Киштўд аст. Вай мисли гунањгор 
назди бобо меистад ва набера буданашро фаромўш накардааст. 
Ва ин чиз аз рўзе дар дилу нияти Ниёз пайдо шудааст, ки бобо 
ўро ба наберагї шинохтааст.

— Мирзониёз, имрўз чї корњо дорї? – тамоман чизи дигар 
пурсид бобо.

— Абдуллобой ба чой хонда буд, нарафтам. Дигар коре на-
дорам.

Бобо ба андеша рафт. Мулоњизае дошт, чизе гуфтанї буд, вале 
гуфта наметавонист. «Њумм!» гуфта масъалаеро барои худ пеш 
овард ва боз сар ба зер афканд.

— Як масъала буд, бобо! – ўро аз банди душворї рањо карданї 
шуд Ниёз.

Бобо сухан накард, вале ба маънии «Хўш, гап зан!» љониби 
ў нигарист.

«Бобои Наврўз! Њў бобои Наврўз!» аз таги дарвозахона садое 
омад.

«Њу-у-у!» љавоб гардонда баромад Сабзина.
«Бобои Наврўзу амаки Мирзониёз хонаи бобои Абдуллобоям 

мерафтаанд», – овоз дод љавонписар ва магар љавоби њаю неяшро 
гирифтан буд, ки аз дарвоза дур намерафт. «Хуб писарљон, ман 
мегўям», садои Сабзина буд.

— Не, бобом гуфтанд, ки љавоби њаю неяшро биёр
— Ба бобот бигўй, ки њозир меоянд, – сар аз тиреза берун 

карда љавоб дод бобои Наврўз.
«Ха-а!» гуфт писарак ва баргашта рафт.
— Ин баччаяка бине, як резгї љонаш катї гапаша бин, – ги-

ребои дошта гуфт бобо ва ба Ниёз рў овард: – Ту равї-чї, Мир-
зониёз.

— Шумо равед, меравам, танњо поям намекашад.
— Чаро инту?
— Гапњои Абдуллобой, рафторњои ў намефорад. Рост ба чашми 

кас нигоњ карда гапашро намегўяд. Дуздида менигарад. Гўё ман 

дузду вай рамузгир. Њис мекунам, ки дилу нияташ нек не. Гумонам, 
њамин љеѓ заданаш њам бемаќсад набудагї барин.

— Мушоњидаат бад не, баччем. Маќсад намедошт, љеѓ њам 
намезад. Лекин кори одами зирак рафта њамин ниятро фањмидан 
аст. Одам њељ гоњ аз дўсту душман матлаб намепурсад. Вале аз 
сухан муроду маќсади ўро пай бурдан душвор не. Диќќат кунї, 
пай мебарї, ки он кас туро дар чоњ меандозад ва ё аз чоњ мека-
шад... Кам касоне ёфт мешаванд, ки бетамаъ ва ё бесабаб дасти 
салом дароз кунанд... Ба њар чиз кунљкоб бояд буд; ба тарзе ки 
касе пай набарад. Мегўї, ки Абдуллобой каљ нигоњ мекунад, вале 
бин, ки боз ба хонааш мехонад. Ин чї маънї дорад? Намефањмї. 
Сипоњї, мегўиву мемонї. Вале ў фикр мекунад, ки душманро ба 
шакар куштаанд. Ў ба ману ту дўст ё душман, худаш медонад. 
Нияташро њам худаш медонад. Вале бин, ки пеш аз њама њаќќи 
намак мекунад. Ин андак гап не. Нону намак хўрдан ќарздори 
якумра шудан аст. Намак хўрдї, намакдопро андеша бикуи. Гапи 
андак не-а? Андак не. Дунё аслаш як китоб гап. Лекин онро њар 
кас ба њар сў мекашад, њар кас ба тарзи худ шарху эзоњ медињад 
ва мебинї, ки китоб-китоб гап шудааст...

Бобо гуфт-гуфту хомўш монд. ки Ниёз мулоњизаашро мегўяд. 
Вале Ниёз сархам дар андешањои худ банд буд, ки гўё суханони 
бобо аслан ба гўши ў намедаромада бошанд. Вале ў њама суханони 
боборо мешунид ва мулоњизаю тањлил мекард, ки чї хел њарфњои 
ў ба рафторњои бой мечаспанд. Вай рафторњои шабинаи Абдул-
лобойро пеши назар меовард ва аз рўи гуфтањои бобо муќоиса 
мекард. «Рафтем» гуфта бархест. Ва рањорањ андеша мекард, ки 
чаро Ниёз ўро душман медонад. «Чї хел ў ба вай душман?» ќадам 
боз дошта аз Ниёз пурсид бобо.

— Душманиашро намедонам, лекин дилам гувоњї медињад...
Бобо чизе нагуфт ва дар дил ќарор кард, ки наберааш заррае 

авлиёї низ дорад...
... – Мулло Надир, – ба тарљумони самарќандї рў овард бой, 

– ба мењмони мўњтарам фањмонед, ки мулло Наврўз њамин одам 
њастанд. Дар њаќќи ин кас ба мењмонон бисёр гуфтем. Ба назарам, 
номашонро шунаванд, кифоя, – аз тарљумон хоњиш кард Абдулло-
бой, вале тоќат накарда, худаш ба шинос кардан пардохт: «Мулло 
Наврўз, изнай?»

Бархестани Абдуллобой ва Надири самарќандиро дида мењ-
монон низ ба по шуданд. Буларгин ба саволи Абдуллобой «Да-
да-да, конечно» гуфта љавоб дод ва даст ёзида бо бобою набера 
вохўрї кард.

Буларгин, ки пеш аз ин ба Осиёи Миёна сафарњо карда расму 
русум, таомул ва одати ин мардумро омўхта ва чанд калимаи 
тољикию туркї ёд гирифтааст, ба пурсиши бобо «якшї-якшї» 
гуфта љавоб дод. Ва баъди нишастан пеш аз он ки бобо даст ба 



227

дуо бардорад, ў даст кушода «Амин!» гуфт. Бобо њайрон буд, ки 
вай ин расмро аз куљо медонад, вале таъхир накарда, даст ба дуо 
бардошта ба рўй кашид. Ў хуб медонад, ки ин одат аст: мардуми 
Осиёи Миёна баъди шиштан даст набардорад ва пеш аз хестан 
дар њаќќи дастархону дастархондор дуо накунад, дар рўзгораш 
чизе намерасидагї барин; гўё њар кор бе њамин чиз нимкора ме-
моида бошад.

— Марњабо, марњабо! – даст сўи дастархон ишора мекунад бой. 
Ниёз дар тааљљуб, ки бой ба љуз ин њарф ягон чизи дигар медонад 
ё не ва ба бобо менигарад, ки аз дастархон чизе бигирад. Бобо 
дароз шуда як бурда нон гирифт ва андаке аз лаби он шикаста ба 
дањон андохт ва аз сабаби набудани дандон комакї кардан гирифт. 
Магар Абдуллобой ин вазъро медонист, ки њар дам ё месурфид 
ва ё мењмононро ба хўрдан даъват мекард.

— Наѓз хоб кардед, Мирзо Ниёз? – магар хомўшї нафорид, 
ки пурсид Буларгин.

— Наѓз. Шумо чї хел хоб кардед?
— Аъло. Шаби дароз садои рўд алла гуфт, бой хоб накар-

данд.
— Ин њам одати тољикї. Дар хонаашон мењмон ояд, то гусел 

кардан хобашон намебарад. Шабњо то ба сањар дар танўр кулчаю 
фатирча мепазанд, – ба дастархон нигариста гуфт Ниёз.

— Марњабо, марњабо! – гапи медонистагиашро такрор кард 
бой.

— Ташаккур, пур хўрдем. Акнун падар гиранд, Мирзо Ниёз 
гиранд. Сонї ба мо маслињат дињанд, ки чї кор кунем.

— Мењмон мегўянд, ки ба дастархон нигоњ кунанд ва баъд ба 
мо маслињат дињанд, ки чї кор кунем?

— Чї хел маслињат? – на ба мењмон, балки ба Ниёз рў овард 
бобо.

— Чї маслињат? – ба Буларгин мурољиат кард Ниёз.
— Маслињати кор. Куљо равем, чї кор кунем, бо кї во-

хўрем?
— Куљо раванд, чї кор кунанд, бо кї во хўранд?
— Ман аз куљо донам?
— Бобо мегўянд, ки ба љону дил, лекип худи корро намефањ-

мам, ки чї кор аст.
— Якши бабай, – ин дафъа ба худи бобо нигоњ карда гап зад 

мењмон. Ва њамин ваќт магар мењмони самарќандї дигар хел тарљу-
ма кардани Ниёзро ба Буларгин фањмонданї буд, ки сурфид.– Ба 
мо љойњои якшї, одамони доно, ќиссагўй, саргузаштњои одамон 
ва њама чизе, ки ба Кўњистон хос бошад, лозим аст; беша, кон...

— Инњо дар бораи кўњистопу кўњистониён, боигарии он њама 
чизро донистан мехостаанд.

Бобои Наврўз ба андеша рафт. Ниёз аз фурсат истифода бурда 
дар рўзи равшан бори дигар мењмонхонаи бойро аз назар гузаронд. 
Сонї ба сухани бобо гўш дод:

— Кўњистонро ба гуфтан касе намефањмад...
— Кўњистонро ба гуфтан касе намефањмад...
— Онро дидан лозим.
— Кўњистонро гашта, дидан лозим.
— То ба поят санг нахалад, то лаѓжидаю афтида роњ нарави, то 

нафасат гашта, аз гашт бознамонї, намедонї, ки кўњистон чист.
Ниёз гуфтањои боборо айнан тарљума мекард ва мењмонон 

тасдиќ мекарданд.
— Кўњистониёнро низ њамин хел худат дида, санљида, кї бу-

данашонро нафањмї, ба гуфтан намефањмї...
— Дуруст, тамоман дуруст, – баъди тарљумаи Ниёз тасдиќ кард 

Буларгин, – ё нодуруст, мўњтарам Њунтер?
— Дуруст...
— Кўњистон – сахт, одамонаш – љонсахт...
— Оњ! – чизеро дарёфтагї барин ангушт боло карда дафтар-

чаашро баровард Буларгин, – Боз такрор кунед...
Ниёз такрор кард. Буларгин навишта гирифт. Вале бобо дигар 

њарф назад....
...Ягона хизмати Ниёз њамин буд, ки мењмононро ба љумъабозор 

барад. Ин њам ба хоњиши бобои Наврўз шуд, ки шояд бо њамин 
наберааш аз мењмонони барои ў «ким-чї хел» халос шавад. Дар 
бозор ќариб, ки мењмонон ба Ниёз нигоњ накарда мегаштанд. 
Акнун бозори Чоррања ба зайли аввала камодам ва камбизоат 
набуд. Савдогарони Панљакату Самарќанд матоъи доштаашонро 
меоварданд. Шояд бозор барои он серодам ва серхаридор бошад, 
ки зимистон наздик буд ва њар кас метавонист, мисли мўр ѓами 
зимистонро мехўрд, њар кас илољу имкон надошт, то бозори дигар 
умедвор мешуд, ки нарху наво боло мегирифт ва нодор дар њамин 
«бозї» њам зиён мекашид. «Асосан бозори молу озуќа будааст» 
гуфт Буларгин ва њамроњи немис ў бештар сурат мегирифт. Ва 
онњое ки имконашон бар охират буд ва даррасидани намози оди-
наро мунтазир буданд, аз суратгирии ў сар печида, сар ба дигар 
тараф метофтанд ва фаши дастор ба дањон мебурданд, ки ин барои 
суратгир мароќангезтар буд.

— Шумо мегўед, ки барои кон кушодан одам намерасад... Њо, 
ана онњо, ки љома зери каш каљпањлў задаанд, чї амал доранд? 
– ба касони љо-љо аз бозорљо берун ба њар ранге истода: нишаста, 
дароз кашида, росто, рањравон ишора карда пурсид Буларгин.

— Онњо касони бекор...
— Чаро мумкин не, ки аз онњо конков ташкил кунед?

— Ман њамон рўз ба шумо гуфтам, ки маблаѓ нест. Дар кони 
Љилав кор кардаам, медонам, ки бо коргарон чи хел муомила 
кардан лозим аст.

— Агар шумо маро одами худ њисобед, ба шумо маслињат 
медињам Мирзо Ниёз... Шумо касеро маљбурї кор намефармоед; 
ихтиёрї њар кас хоњад биёяд. Мегўед ба онњо: аз рўи пайдо... Кон 
пайдо дињад аз они шумо, надињад...

— Онњое ки мебинед, дар ёна пањлў задаанд, гуруснаанд, пеш 
аз њама шиками онњоро сер кардан лозим.

— Мирзо Ниёз, шумо одами ќаторї не, шумо волї њастед... 
Андоз биандозед...

Ниёз як ќад парида ба ў нигоњ кард.
— Ња-ња-ња! Сода шумо...
Бозоракињое, ки ба онњо наздиктар буданд, хандаи мењмонро 

шунида ба онњо нигаристанд.
— Ба дороён андоз биандозед... Чаро ин чизњоро аз Њукумати 

Подшоњї ёд гирифтан мумкин не? Мирзо Ниёз, њама чизро бояд 
омўхт: бадро њам, некро њам. Лекин кор фармуданаш ба ихтиёри 
њар кас...

— Яъне мо дар ин водї зиндагии шоњона љорї кунем?
— Нафахмидам, – худро ба гўлї зад Буларгин.
— Яъне, андоз андозем, ба сарамон балвоњо биёрем? Нодорон-

ро ќашшоќтар кунем?
— Ба нодорон чї кор доред? Ба дороён андоз кунед... он та-

рафаш сонї маълум мешавад.
— Масалан њамин гапро дар хонаи Абдуллобой мегуфтед, ў 

чї хел мешуд? Чї мегуфт? – ќасдан ин чизро гуфт Ниёз.
— Вай ин чизро медонад...
Ниёз ба фаросату аќли худаш ќоил шуд, ки ин љо зери коса 

нимкоса њаст.
— Рост... маслињат бояд кард.
— Дар ин кор таъхир набояд кард. Њамин рўз сар кунед. Рафтем 

ба назди он касони корталаб, пурсем, ки агар кор наёбанд, чї кор 
мекунанд.

— Ин љо кор наёбанд, ба шањрњои дигар мераванд.
— Дидед, бо онњо ин корро кардан мумкин аст...
— Дар кори хайр њољати истихора нест, – кадом мисраи шуни-

даи Ниёзро гуфт Надири самарќандї, ки аз ин хел ба гап њамроњ 
шудани ў Ниёз њайрон монд ва љониби ў табассум кард.

— Яъне, шумо ин корро кори хайр медонед?
— Ин чизи маълум аст, Мирзо Ниёз, лекин гуфти худатон, 

мушкилињо дорад.
Маслињатњо дуруст, лекин Ниёз намефањмад, ки барои чї? Њат-

то дар ин масъала касе, ки аз аввал то алваќт лаб ба сухан наме-
кушод, њамроњ шуд? «Чї бояд кард? Инњо дўстанд ё душман?»

— Фаќат як маслињати дўстонаи ман њамин: бо бойњо муно-
сибатро бад кардан оќибати хуб надорад, – Надири самарќандї 
чизеро медонистагї барин гуфт.

— Рост, – сар љунбонд Ниёз ва дар дил гуфт, ки ин чизро 
њамроњи бобо њал кардан хубтар аст.

Онњо маслињат карданд, бозори мол, растаи ѓалладона, асбоби 
њунар, меваи хушк, ќуруту равѓан, гўшт ва дигар чизњоро ки њамаи 
онњо дар зери осмони кушод буданд, давр гашта, нарху наворо 
дониста, ба «бозори мардикор», ки худи мардуми корталаб ташкил 
карда буданд, омаданд. Онњое, ки ба умеди хидмат монда шуда, 
дар лаби домани ёна каљпањлў мезаданд, омадани онњоро дида ё 
хеста нишастанд ва ё ба по шуданд.

— Мирзо Ниёз, бипурс, ки аз дасти инњо чї кор меояд? – ай-
накашро аз нўги биниаш бо ангушт ба чашм наздиктар бурда 
пурсид Буларгин.

— Мењмон мепурсанд, ки аз дасти шумо чї кор меояд?
— Кори сахт...
— Њар коре ки аз дасти инсон меомада бошад...
— Аз дасти инсон бисёр кор меояд, – ба онњо љавоб дод 

Ниёз.
— Масалан дар кон ангишт канда метавонанд? – пурсид Бу-

ларгин.
— Агар кони ангишт кушоем, кор карда метавонед? – андаке 

ифодаи Буларгинро дигар карда пурсид Ниёз.
— Метавонем, лекин метарсем, ки мисли кони Заврон балво 

нахезад, – љавони мўйлабаш майсазада, ки ќади паст дошт ва 
танаш андаке аз дигарон сергўшттар буд, аз номи дигарон њарф 
зад. Ўро аз сабаби ќадпаст буданаш Ќањњорча ном мебурданд.

— Балвои кони Завронро аз куљо медонї, бачча? – њайрон 
шуда пурсид Ниёз.

— Ње, ин воќеањоро кї намедонад? Шўриши Восеи балљувонї, 
баъд воќеањои шањрњои шумо таълимгирифта ба њама маълуманд, 
– гуфта Ќањњорча боз онхоро њайронтар кард.

— Ин фолбинак дорад, таќсир, – як пучуќи дигар аз адир љус-
саашро набардошта бепарво гуфт, ки на танњо аз суханаш, балки 
афташро дида хандаи кас меомад: нўги биниаш чукка, миёнааш 
хараки биниаш фурўрафта ва баробари он чашмонаш низ фурўраф-
та, пешониаш барљаста ва манањаш низ ба пеш майлкарда.

— Шумо чї доред? – шўхиаш гирифта пурсид Ниёз.
— Ман? – каме ковок шуда пурсид ў.– Ман бинї, – ангушт ба 

хараки фурўрафтаи биниаш бурда гуфт ў. Ин рафтори ў ба Ниёз 
хуштар омад.

— Аз куљо мешї, бачча? – пурсид Ниёз.
— Ин Ќањњорча њо? Аз Заврон мешад таќсир, бо урусњои доно 

кор кардааст.

Ин љавоби ў боз ба Ниёз хуштар омад ва хандаи ўро дида 
дигарон низ таваљљўњ карданд, ки вай чї мегўяд.

— Номат чї?
— Ганї.
— Чї-чї?
— Ганї.
— Ин чї хел ном?
— Чї хел ном буданашро чї донам? Урусњои завронї њамин 

хел мегўн.
Гўё Ниёз њамаро фаромўш кард ва касе ки чанд ваќт боз љуста 

мегашт, хамин кас буд.
— Додою очат њамин хел ном монда буд?
— Волло, ки таќсир, инашро ёд надорам... Фаќат медонам, ки 

очам маро ба пуштораи отам бор кард ва отам ба халтаи чўгї 
андохт, дигарашро ёд надорам ва баъд русњо ба ман ном нињоданд: 
Ганї... Шумо Канї гўед њам, мешавад...

— Ту-ку аз авлоди Туѓрал нестї?
— Не, аз авлоди Рўдакї... Аз чашмам намебинед?
— Монанд, – Ниёз низ њазл кард, ки то алваќт шўхии ўро касе 

нашунида буд.– Яъне аз кони Заврон гурехтам бигў.
— Волло, нагурехтаам, таќсир, партофтам...
— Барои чї?
— Зан гирифтан лозим. Пул нест... Ќањњорча ба њамин ќаду баст 

зан дорад, њаппак барин. Мо ба њамин афту башара – безан...
Ниёз боз хандид. Дигарон мароќ зоњир карданд, ки чаро механ-

дад, «баччаи аљиб» гуфт ба онњо ва ў аз љояш боло шуда њайрон 
ба вай нигарист, ки ў аз куљо забони русиро медонад.

— Таќсир шумо њам маро Ганї мегўед?
— Не, ман туро Ѓанї мегўям, яъие, – бой.
Писарак «пуффф» гўён хандаи сохта карда бознишаст.
— Бой, боятонро ёфтед. Худатон бой, боботон бой...
— Њай-њай, чаро аз калимаи бой метарсї?
— Мегўянд, ки ба наздикї бойњо «њушт» – ба бехи гўши ў 

лаб бурда гуфт писарак. Сонї худро дур гирифта гуфт: – бовар 
накунед, ана фолбинаки Ќањњорча гўяд...

— Мирзо Ниёз, шумо бо инњо гуфтугў кунед, мо рафта дар сояи 
чормаѓз дам мегирем, – аз сўњбати онњо чизе нафањмида дилгир 
шудагї барин гуфт Буларгин. Ва рухсати сарљунбонии Ниёзро 
дида тарафи чормаѓзњои ќатор, ки рўзњои тамузи тобистон сояи 
њар кадомашон растаи бозор мешуд, рафт.

Ѓанї баробари номи Ниёзро шунидан аз љо хест ва ба Ќањњорча 
низ ишора кард, ки хезад:

— Шумо... шумо...– суханашро гуфта натавониста боз ба 
Ќањњорча нигарист ва аз ишораи чашмакии ў ќувват гирифта ба 
гап даромад:– Шумо акаи Мирзониёз?

— Ња, ман акаи Мирзониёз... Лекин бигў, ки дар кони ангишти 
Заврон чї кор мекардї?

— Ман? – боз ба Ќањњорча нигарист, – ман кори бад не...
— Намегўм, ки кори бад. Чї кор? Ангишт мекандї, ангишт 

мекашондї?...
— Вай меканд, ман мекашондам, – ба Ќањњорча ишора кард 

ў.
— Баъд барои чї рафтед?
— Ту бисёр шўхї мекунї, лекин маънии шўхиатро намефањмї 

гуфта, њаќамона надоданд.
Ниёз ба хаёл рафт. Андеша кард, ки одамони тайёр ва кори 

конро медонанд, лекин ба инњо аз куљо њаќ додан мумкин.
— Ба шумо њаќ надињанд, кор намекунед?
Ѓанї боз ба Ќањњорча нигарист:
— Барои чї, одами наѓз бошад...
— Одами наѓз бошад, бой бошад?
— Не, бой бошаду одам набошад, масалан, ман кор намекунам, 

Ќањњорчаро намедонам.
— Камбаѓал бошаду одам бошад, ман кор мекунам, – љавоб 

дод Ќањњорча.
— Масалан як кас кон кушод, дар аввал конаш пул надошт. 

Коргарон барои шикамашон кор мекарданд. Баъд њосили кон пул 
овард, ба коргарон пул таќсим карданд, коргарони кон ќомата-
шонро рост карданд... Њамин хел љо мешуд, кор мекардед?

— Агар, – боз ба Ќањњорча нигарист Ѓанї, – агар соњиби кон 
шумо барин бошад...

— Ин хел бошад, бихезед... Њардуятон ё боз њамроњ доред?
— Алњол њардуямон.
...Бобо гумон кард, ки дунё оромї ёфт; Ниёз ба љои худ амонат 

не, балки мустањкам нишаст, мисли њамон уќоби дўстдоштааш, 
ки њама умр дар тоќи баланди Ховаркўњ лона дорад ва аз чизе 
биму њаросе надорад, зеро ба он баландї на тир мерасад ва на 
кадами сайёд. Бо вуљуди чунин ангоштанаш хотираш љамъ не, 
пайку ахбори атроф дарак аз нољўрии рўзгор медињад, минљумла 
ў аз бешабонон бим дорад; бо вуљуди Ниёзро эликбошињо вакил 
карданашон ва аз љониби уезди губерния таъйину тасдиќ шуданаш 
бешабонон ба волї сар намефароранд, ки танњо ба Њукумати 
Русия итоат мекунанд. Аз ин руз онон ба њукумат арзу эътироз 
навиштаанд, ки чаро волї то ин дараља саркашу гарданшах аст, ки 
на танњо андози подшоњиро намесупорад, балки андоз аз гардани 
мардум бардоштааст ва ба ягон кас сар намефарорад, даста ташкил 
кардааст ва ба ѓорату торољи дороён, ки ба подшоњи аъзам болу 
пар њастанд, даст задааст... Чунин арзу шикоятњо бозпас ба волї 
расиданд ва ў ошуфта гашт, ѓазабаш аланга гирифт. Вай, ки нияти 
ба касе даст боло кардан надошт, намедонист, ки бо бешабонон 

ва «соњиби» кўњњо чї кор кунад. Бо маслињату машварати бобо 
Ниёз њамроњи ёронаш ба ячейкаи онон, ки дар Дашти Ќозї љой 
гирифта буд, рафтагор шуд, то бо онњо гуфтушунид бикунад ва 
бифањмад, ки бо кўњистониён ин зайл муомила кардан шоиста 
нест... Марди калтаи сиёњриши чоруќи ќаиши сурх дар пой се 
хари болоркашро пеш андохта, аз Дашти Ќозї љониби Зарафшон 
мерафт; харњо дутої болор мекашиданд. Нўки болорњои дароз 
мисли шоњтири аробаи лаклаккарда аз болои гўши харњо гузаш-
та тир ба уфуќ буд ва њангоми кундаи вазнинашон ба кўрсангњо 
бархўрда садо баровардан харњо миён дуздонда ва гоњи ба љое 
андармон шудан ва ё дар гардишгоње ќад надодани болорњо љон-
варон меистоданд... Марди калта ё болори дармондаро бардошта 
аз санги ѓўте људо мекард ва ё болорњоро пањлў кашида ба роњ 
рост мекард. Пасон баробари «их!» гўён шиддат карданаш харњо 
чањор пой ба замин тира карда, ба роњ медаромаданд. Марди 
калта аз паси онњо кашола мерафт, чунон кашола, ки тамоми 
рўз болор кашонда, шалпар гашта бошад ва ё зайле менамуд, 
ки дар дил аламе, иддаое дошта бошад. Харњо, ки аз хомўшии ў 
истифода бурда бозистоданд, халачўб ба болор мезад, то аз нав 
харњо роњ гарданд. Љонварон зи нав пойњо ба замин тира карда ва 
миён дуздонда, зўр мезаданд, ки болорњои вазнинро пеш кашанд; 
болорњои пўсткандаи асалранг вазнин буданд ва баъзеашон кўњна 
метофтанд, ки аз зери коњи кадом коњдоне кашида бошанд; болори 
бурс буданд онњо, ки шояд ба чунин ќад кашидан њазор сол умр 
дида, сабз гашта бошанд. Ниёзу ёронаш марди калтаи болоркаш-
ро дар соњили рости Зарафшон, дар њамин сойчаи Дашти Ќозї 
дучор омаданд. Ў ба онњо салом кард ва гўё ки тарафайн роњгузар 
бошанд, беэътиборона роњашонро идома доданд.

— Дар мулки шумо кўњбону љангалбон нест? – инон кашида 
ва андаке нимрўя ба пас гашта пурсид Ниёз.

— Њаст! – низ нимрўя пас гашта љавоб дод марди калта.
— Пас ин болорњоро кучо мебаред?
— Ба дарё меандозам.
— Ба дарё меандозед? Барои чї?
— Ман ба дарё меандозам, онњо дар Самарќанд дошта меги-

ранд.
— Кињо онњо?
— Изатулин, Буларгин... магар намешиносед?
— Магар шумо аз ќарорњо воќиф нестед? – ба саволи ў љавоб 

нагуфта пурсид Ниёз.
— Њо, воќиф њастем, худамон мебарорем ун ќоќњоро, худамон 

мечинем андозњоро...
— Худамон вайрон мекунем ќонунњоро, – пичингомез бурид су-

хани ўро Ниёз ва марди калта њайрон монд.– Гардонед харњоро.
— Ман вазифадор њастам, ки ин чўбњоро ба дарё андозам.

— Ваќташ ояд, меандозед, вале њоло гардонед... Бисёр њаст 
аз ин чўбњо?

Марди калта ба ў љавоб нагуфта, садои кашола кардани бо-
лорњои дигар баромад ва фурсате баъд се хари болоркаш намоён 
шуд, ки марди зардина пеш андохта меомад. Ва ў баробари саво-
рахои иошиносро дидан харњоро боздошт ва пеши роњи онњоро 
гирифт. Зардина монанди марди калта бепарво набуд, балки аз 
чизе хавф бурда бозистод ва њайратзада бо эшон менигашт.

— Бисёр њаст аз ин болорњо? – ќасдан ба такрор пурсид Ниёз 
ва марди калта сўи зардина нигарист, ки ў љавоб медода бошад.– 
Шумо буридед ин болорњоро? – ба саволи аввал љавоб нагирифта 
пурсид Ниёз.

— Не!– кўтоњ гуфт марди калта ва боз љониби зардина нига-
рист.

— Ё болорњои хонаковак?
Ва зардина аз саволи ў рамуз гирифт, ки паси хар гузашта 

болори номувозинатро каме бардошт, то росттар кунад.
— ...Калонатон кист?
— Ана вай... андозчї!
— Аз шунидам, хонаковакро низ ў мекунад...
— ...– љавоб надод ў дурудароз, ба Ниёз нигарист, ки боз-

пурсњои ў чї маънї дошта бошад. Гардан фурў мекашид зардина 
аз чизе хавф бурда.

— Шумо мебаред болорњоро?
— Не, Зарафшон мебарад...
Ниёз аз њарфи якрангаи эшон муродро пай бурд, андаке андеша 

кард ва ба њамрањонаш нигарист, ки ин чї муаммост? Мардуми 
Кўњистон зиндаанд ё мурда? Чаро ин нохалафњо, ќалтабонхо ба 
кадом савдогар хидматгорї мекунанд? Ва ў аз саволњои ботинии 
хеш ба шўр омада ва мунтазири пурсу посух нашуда, ба мардо-
ни кор рў овард: «Њай кунед! Ба куљое мебаред, бубаред!» ва ба 
њамрањонаш ишора кард, ки бар асари эшон бираванд. Худ ан-
даке рўи роњ лаљоми аспашро кашида истод ва ба андеша рафт: 
«Буларгин... Буларгин. Ин њамон савдогар аст, ки хешро љуѓрофу 
бостоншинос вонамуд мекунад...» Ў низ аспашро љилав зад, ки аз 
паи онњо равад.

«Валасной?» – аз Раљаб пурсид зардина. «Валасной».
«Хонем сўхт... Ман хонаи бобои Наврўзро кофтуков карда 

будам».
«Натарс, валасной одами бад не».
Шерак бишуд зардина аз ин њарф, вале пояш итоат намекард, 

ки ўро ба љои пеш бурдан пас мекашид.
Ниёзу ёронаш назди ѓарами болорњо бозистода њайрон мон-

данд. Ниёз дергоњ чизе гуфта натавонист. Ба назар болорњоро 
мешумурд; дар асл чашмаш ба болорњо буду дилаш мегирист: 

«Њамин хел муњофизат мекунед бешаи Кўњистонро? Њамин зайл 
мекашонед захираи онро... об мебарад, дарё мебарад... корвон 
мебарад... ва мебаранд...»

— Гардонед сари харњоятонро! Бозпас баред! – якбора шўрид 
Ниёз, вале дар асл дигар чиз гуфтанї буд: «Банд андозед! Њамчу 
Темурмалик банд андозед дарёро!» Ва сухани марди калта хаёли 
ўро бурид:

— Ин фарози якростро харњо намебароранд...
— Пуштора карда бароред!
Авалин бор Ниёз хито гашта ба кас сахт гуфт; дар умраш чунин 

олуѓдаву асабї нашуда буд: ба зайле хито шуда, ки дам карда, 
љиготаш гирифта, сафедии чашмонаш сурх гашта буд.

— Шумо муњофизат мекунед бешањоро, шумо сабз мегардонед 
Кўњистонро! – пичинг буд њарфи ў ва зардина дуртар аз харњо 
меларзид, ки ин њарфњо ба вай нигаронида шудаанд; Ниёз ќасоси 
боборо мегирад аз ў.

— Чаро мундала барин шах шудї? Гардон сари харатро! – ба 
зардина буд ин хитоба ва ў як ќад парида пеш омад ва ба пои 
аспи Ниёз часпид.

— Бад кардам, тавба кардам...
— Бад кардї, накардї, ба худат маълум, дигар ин чўбњоро 

дар љояшон шинонда сабз карда намешавад... Арча мисли инсон 
як бор сабз мешавад, буридї, тамом... Ин гуноњи шумо ба хун 
њам шуста намешавад...– якбора кафид Ниёзи камсухан, на танњо 
чўбкашњо, балки ёронаш њайрон буданд.

— Шумо бењуда мекунед, – насињатомез ба сухан даромад 
марди калта, – Сардор ба њукумат арз мекунад... Вай дар Са-
марќанд мунтазир аст, болорњо нараванд, кори њамаамон расво 
мешавад.

— Шумо мењмондўст... хонаатонро рўфта баранд, дањон кушода 
меистед, медонам... дасту поятонро бурранд, чашматонро кофта 
гиранд њам, лом намегўед, медонам, мењмон – атои худо, бузургтар 
аз падар, мегўед; шарќиёна рафтор мекунед... Аммо падаратон 
насињат кунад, хафа мешавед, њамин хел як махлуќ хастед шумо... 
Чанд пул мегирї барои ин корат? Кироя њастї ё...

Марди калта сар хам кард ва зардина беќарор буд, ки чї зайл 
худро халос кунад. Роњи гурез нест, танаш меларзад ва ба њарфи 
Раљаб бовар намекунад, ки Ниёз одами хуб бошад, аз њарфаш 
маълум: ўро мундала гуфт ва ваќти «бад кардам» гуфта ба пои 
аспи ў часпиданаш пай бурд, ки Ниёз ўро пой зад – њамин хел 
ба назараш намуд ва пас-пас рафт, хатто дид, ки Ниёз ба ў эъ-
тиборе намедињад. «Ќасос мегирад... роњи халосї нест» аз дил 
гузаронд зардина, тафсид, сурх шуд; одати зардњо њамин аст: тез 
дар мегиранд ва худдорї карда наметавонанд. «Зардро то ќањр 
баромадана љон мебарояд» мегўянд. Зардина алам кашид, ба таври 

худ хулосањо баровард ва пањлўи харњои канори рахти чўбњоро 
девора гирифтаро гузашта, љониби дарё рафт. Касе ба ў эътибор 
намедод, гумон доштанд, ки ў сари харњоро гардонданї меравад, 
вале зардина аз ќатори харњо гузашта, лаби об рафт, ба зону ни-
шаст, об ба рўй пошид, даст ба дуо бардошт, хеле якмаром истод, 
даст ба рўй кашид ва бархеста якбора худро ба об андохт... як 
бор танаш намуд, як бор сараш намуд ва ѓайб зад...

Ниёз пур андешид, хост баргашта, узри зардинаро ќабул ку-
над, вале гарданаш ёрї надод... Баъд пушаймон шуд; ваќте ки ин 
фољиаро шунид, пушаймон шуд:

— Чї кор кардед шумо!? – фарёд зад марди калта.
— Чї кор кардам? Худат бигуй, ки ман чї кор кардам?
— Куштед!
Инњо дар гуфтугўй, ёрони Ниёз асп монда аз паи ѓарќа шуданд 

ва Ниёз бо ин мардн калтаи шаттоњ сўњбатро раво надониста, аз 
паи онњо асп лаљом зад.

— Куштед! Шумо ўро куштед! Одами њукуматро куштед. Ба 
њукумати подшоњї љавоб медињед!

— Дамата гир-э, ќалтабон! – рў ба пас гардонда гуфт Ниёз, 
вале марди калта нафањмид, ки ин њарф чї маънї дорад.

— Љавоб медињед, ба њамааш љавоб медињед! – фарёд зад ў.
Ниёз ба ў баробар нашуда аспашро дуртар ронд ва акнун ба 

сараш зад, ки чаро ба ин дараља ѓазаб кард, њарфи нохуб гуфт 
ва зардинаро ба чунин њол афканд: «Мазмун, Кўњистонро дигар 
муњофизат карда намешавад, дарвозањо кушода шудаанд... Њу-
кумати подшоњї оташи Кўњистонро кашиданист... Ќалтабонхо 
зиёд шудаанд, мадад мекунанд ба онњо... Надоред ўро, бигузоред 
равад! Ў Самарќанд рафтанист! Надоредаш!», сад афсўс, ки фарёди 
дили ўро касе нашупид. Дар њаќиќат Ниёз гумон кард, ки зардина 
хешро раст...

Аммо зардинаро аз об кашола карда бароварданд, љуссаи бењис-
су беёди ўро лаби руд хобонда, дасту пояшро њаракат доданд, оби 
шикамашро бароварданд... нафасаш омад...

Вале Ниёз рањми ўро нахўрд, балки нафрат кард, ба буздилии 
ў нафрат кард; кирдораш занона гуфта, нафрат кард; њамин хел ба 
бешабонњо зуд сар фароварда, гуфта нафрат кард... беимон, тарсу, 
зудбовар, гуфта нафрат кард ва ба марди калта фармуд, ки бори 
харњоро фароварда, ўро то хонааш гусел кунад...

Ниёз сардори бешабононро надида, аз ин сафар номурод 
баргаш та, ношод биандешид, ки сабаби чунон кардани зардина 
чї буд. Њарчанд миёни эшон њарфњо шуд, дарёфт накарданд кї 
чї буд.

— Аз шумо шарм кард, Мирзониёз, – фањмонданї шуд Яъќуб 
ва афзуд: – Аз кирдори дар хонаи бобои Наврўз кардааш шарм 
дошт... баор барин...

Касе ёд надорад, ки дар ин дења ё музофот шабњангом «салоти 
љаноза» кашида бошанд, вале имшаб њамин хел шуд; як садои 
ношинос, ки боре хам салот накашидааст, имшаб салот кашид; 
аз тори боми масљид овоз баровард ва мардуми дењро безобита 
кард... Дуди зиёд, ки дар фазои кушод аранге аз ранги шаб фарќ 
мекард, аз масљид боло шуд ва масљидро пўшида, дар фазои дења 
пањн гашт. Равшание дудро боло бардошта, аввал масљид, пас 
атрофашро равшан кард; пасон шунањи оташ ба дења ва адирњои 
наздик пањн шуд. Масљид месўхт. Садои чарс-чарси њезумњои 
хушк меомад. Забонаи оташ аз бом боло шуда, ба манораи азиме 
табдил ёфт... Мардум бўи дуд, оташ ва садои салот кашидани му-
аззини ношиносро шунида, алангаву равшании оташро дида, сўи 
масљид тохтанд, онњое тохтанд, ки ба оташкушии ѓарами чўбњои 
лаби рўд нарафта буданд. Хомўш кардани сўхтори лаби рўд осон 
буд: аз нўги болорњои нимсўхта кашида ва ё тавассути пашангњо 
болорњоро тела дода ба об меафканданд, ки аќаллан нимсўхтааш 
то Самарќанд равад... Аммо фурў нишондани оташи масљид сањл 
набуд: њезумњои аз халќ ситонда дар ду айвони барќади самти ѓар-
бу љануб рахтзада, њамчунон ки ба рўяшон равѓан рехта бошанд, 
аланга гирифта, сутунњои кунгурадор, сарсинљњо, равок, болору 
лўлавассањо ва њатто оятњои рўи тахтањо канда, рангњо, наќшњо, 
бо номи устоњои наљљору кандакор ва таърихи бунёди масљид 
якљоя месўхт. Ду айвони барќад ќўраи оташ гашта буд. Чунон ки 
оташи танўр андарунаш гирд гашта, зўран аз дањонаи он берун 
шавад, оташи айвонњо бад-он сурат давр гашта, аз пардабомњо 
боло мебаромад... Мардуми ба зайли тамошобин омада коре карда 
наметавонистанд; занон сари зону мезаданд, ки хонаи худо месўзад 
пирон гумон мекарданд, ки оташи масљидсўз оташи оламсўз аст; 
ва кўдакон як љо ќарор нагирифта метохтанд, фарёд мезаданд, 
аммо пай намебурданд, ки ин чї аломатест... хама якљоя гумон 
доштанд, ки масљид сўхта тамом мешавад, ба дења мегузарад ва 
ба Кўњистон...

Сутуни миёнаи самти љануб сўхта афтид, боми оташгирифта 
фурў рафт ва миёнаи он роѓ пайдо шуд, баъд пасопеш сутунњои 
дигар мешикастанд ва бом фурў меѓалтид, чанги хокистарро меба-
ровард. Пасон дарњои масљид оташ гирифтанд ва оташ дарун зад; 
чўбњои харидаи Буларгини ба ном сайёњу бостоншинос месўхт... 
Буларгини тољир аз Кўњистон на танњо чўб, балки њезум ва санг 
мебурд ва мегўянд, ки њар гоње ки шањрњои ин водї аз љангу љидол 
харобу холї мешуданд, Кўњистон онро пур мекард, обод мекард... 
Буларгин пай бурда буд, ки дар Самарќанду Бухоро чўб зарур 
аст, санг лозим аст, воситаи амад сангу чўб мекашонд, ашёи хом 
мекашонд, пасон ба ангишт часпиданї шуда љониби Киштўд рафта 
буд, вале мушкилоти роњ ўро дудила кард...

Мардум пиндоштанд, ки олам месўзад ва баробари афтидани 
саќфи бом, саќфи фалак низ фурў мерезад. Бомњои айвонњо фурў 
ѓалтида, оташро пахш карданд, берунтар сутунњои нимсўхтаву 
шикаста оташ мегирифтанд; дар гўшабомњо нўги сарсинљњои хонаи 
масљид, тахтањои ба девор кашида аз нав оташ мегирифтанд ва 
масљид яклухт дуд мекард; аз равзанаву тобадонњо, равоќу панља-
раи болои дар, зењи синљњо дуд мебаромад, чунон ки андаруни 
масљид кўрдуд андохта бошанд...

Тори бом бори дигар касе «салоти љаноза» кашид ва мардум-
ро ба воњима андохт: «Магар дунё охир шуда аст?.. Ин муаззини 
нохонда ки бошад?» Ваќти салот кашидани ў халќ хомўш буд, 
сонї ѓирев кард: дашномњо доданд ўро, фуро, гуфтанд ўро, вале 
ў нафаромад ва касе ўро шинохт, ки фарёд зад: «Зардина, фаро! 
Пои номуборакат зери хок, фаро!» Вале ў нафаромад, зављаашро 
оварданд, кўдаконашро оварданд, вале ў нафаромад.

— Он осиро кордор нашавед, гуноњашро месўзад! – садо 
омад.

— Чї гуноње дошт ў? – пурсид дигаре.
— Рањгум буд ў, дўсту душманро фарќ намекард; аз дасти мар-

дум чўбу њезум рабуд; аз хонаи халќ оташ бозгирифт; бурсњои 
сабзи Кўњистонро яксара буррид... савдогари гўристон! Монед 
бисўзад, дар оташи афрўхтааш бисўзад!

Мардум ѓирев карданд, чизе шунидаву фањмида намешуд. 
Садои аёлу фарзанди ў ба гўши Зардина намедаромад ва касе 
намедонист ў тори бом чї њол дорад, чї меандешад ва аз дилаш 
чї мегузарад... Зардина тори бом чашмњо пўшида мунтазир аст, 
ки ана-ана ба домонаш оташ мерасад ва ў мисли хезуми хушк дар 
мегирад. Алњол ба машоми ў бўи дуд, бўи њезуми бурс мезанад ва 
гармии зери пояшро њис мекунад.

Вай њайрон, ки чаро оташ хомўш шуд? Айвон сўхту масљид 
не. Магар ў мисли Саломон бегуноњ аст, ки дар оташ њам насў-
зад?.. Зардина рў ба ќибла мисли њайкали нобино меистад ва њама 
кардањову дидахояшро пеши пазар меовард, ки аз ин пас чизе 
намебинад; хаёл мекунад, ки кўр будааст, кўрона њама корро кар-
дааст; дар асл гумон карда буд, ки Кўњистонро њифз мекунад, сабз 
мегардонад, аммо ваќте ки Буларгин њезуму чўбњои дар масљид 
ѓун овардаро харид ва ба Зарафшон савор карда бурданї шуд, 
ў бедор гашт, аз хоби гарон хест, вале њоло њам сараш вазнин 
буд – ба фарќи неку бад намерафт... Ва ваќте ки бо Ниёз вохўрд, 
чашмаш кушода шуд... «Бењуда маро аз Зарафшон баровардед, 
азоби дубора мекашам».

Аз чањор њадди масљид дуд фаѓона зад ва олам танг буд, аз 
дили танг њам тангтар. Мардум аз рўи тавон ба гўшањои масљид 
об мепошиданд, хок мепошиданд, аммо медиданд, ки дасташон 
кўтањї мекунад; оташи фарши айвон ва сутунњои нимсўхта, ки 

њоло њам дуд мекарданд, намегузоштанд, ки мардум пештар рафта 
обпошї кунанд...

Зардина пай бурд, ки зери пояш ларзид: ба назараш замин 
љунбид, бом ларзид... Дар гўшабомњо аз паи дуд оташ забона зад. 
Ва ў њамчунон њайкали нобино буд. Аз дарњои масљид забонаи 
оташ берун омад.

Аз тори бом маротибаи саввум «салоти љаноза» баромад ва 
пардабомњо фурў рехта, сўхтани болорњо аён буд. Бори саввум 
салот кашидан дар ягон љо расм нест ва ин корро касе мекунад, 
ки аз акл бегона шуда бошад. Мардум пай бурданд, ки Зардина 
акл бохтааст, аммо касе намеёрист, ки тори бом баромада ўро 
фарорад; аз оташ метарсид ва боз нардбони масљидсўхта, баробари 
сутунњо фурў ѓалтида буд, бом роњи баромад надошт.

Њайкали рўи бом хомўши хомўш буд. Ѓулѓулаи зери пояшро, са-
дои шикастани чўбњо, болорњо, вассањоро мешунид ва хаёл мекард, 
ки ана-ана бом мешинад ва ў ба оташ не, балки ба об фурў меравад 
мисли чўбњои Зарафшон бурда... Бом пасопеш фурў мерехт: аввал 
вассањо сўхта зери хок холї шуд, кодокњо фурў мерафтанд ва 
болорњои барањна месўхтанд, вале миёнаи бом якљоя бо болору 
вассањояш фурў рафт ва њайкали нобино надид, ки љањаннам аст 
ва ё танўраи оташ... Ў низ ба сони як чўб оташ гирифт...

Ваќте ки мардони оташнишони лаби рўд баргаштанд, аз миёни 
деворањои масљид дуд мебаромад; болорњои нимсўхтаи зери хоки 
бом монда дуд мекарданд. Њоло њам лахчаи сутунњо аз шаббода 
лух мегирифт ва тирагии шабро равшаної мебахшид, вале танњо 
тани сўхтаи худро равшан мекард. Масљид хокистар шуд, деворњои 
лойинаш боќї монданд ва гаљи дарунаш дуда кашида буданд...

... Ширбадан писар зоид. Писарро Умар хонданд. Албатта бо 
салоњдид, ризоият ва маслињати бобо. Вале дигар њама як тараф 
монданду сохиби писар Сабзина шуд. Ширбадан танњо ба вай сина 
медод, дигар њама нигоњубинро Сабзина мекард. Ин мисле ки дар 
афсонањо доя кўдакро калон мекунад. Ва чунин кор дар Кўњистон 
њодисаи нав аст. Барои кўњистониён фарзанд азиз, лекин ѓамхорї 
кам, на њар падару модар аз паи нигоњубини тифл мешавад. То 
аз гањвора баровардан ѓамхорї зиёд, вале њамин ки аз гањвора ба 
роњ даромад, ўро ба њоли худаш мегузоранд. Пойлучу сарлуч ме-
гардад; шамол мезанад, фиси биниаш кашола, шаборўз месурфад; 
зўраш мезияд ва нозўраш мемирад. Барои њамин кўњистониён, 
ки аз гањвора бо марг чанг ба чанг мешаванд, ин ќадар љонсахт 
меоянд, аз мурдан њам наметарсанд.

Лекин барои чї Сабзина ин корро ба ўњда гирифт, маълум: 
аввал барои фарзанд надоштанаш, сонї мехост, ки Ниёзу Шир-
бадан аз дидори њамдигар сер шаванд.

Бобо низ аз њамаи набера ва њатто аберањояш ўро бештар дўст 
медошт ва ба Сабзина мегуфт, ки тифлро ба дўши ў гузорад, то 

бобо ба кўчањо барад. Умари кўдак њам ин чизро писанд карда 
буд, ки сўи бобокалон баранд, завќ мекард ва баробари ба дўшаш 
нишондан кана барин мечаспид. Бобокалон мегуфт, ки умраш да-
роз бошад, савори хуб мешавад ва њатто човандоз. Одамон њайрон 
мешуданд, ки пирамарди Наврўз аз афташ пир шудааст, ки ба ин 
тифл итоат мекунад. Вай набера ва аберањои зиёд дид, аммо касе 
ёд надорад, ки ягонтаи онхоро ин тавр ба дўш бардошта бошад 
ва ё ба якеи онњо ин ќадар мењрубонї карда бошад. Ин чиз аз 
мењрубонињои ў ба Ниёз маълум аст ва агар андаке Сабзина ўро 
бепарастор монад, барои ў шуда бобокалон намозашро буриданаш 
мумкин аст. Худи Умар њам. Гўё ба саќичи сафед андаке саќичи 
сиёњ хамроњ карда хоида бошанд. Тораш Ширбадану пудаш Ниёз. 
Љаъдмў мисли барраи навзод, зебочашм мисли оњубарра њама ваќт 
дахонаш пури ханда, чунон зебо, ки дар навбати аввал бинанда 
ўро духтарбачча гумон мекунад. Сабзина њам њамин нишонањои 
ўро дида бештар ба ў аз суфи сафед курта медўзад, ки мезебад. 
Баъд бобокалон мегўяд, ки кўдакии Умар ба кўдакии ў монанд 
аст ва илова мекунад, ки ќиёфа, феълу хў ва њатто умри наслњо 
такрор мешавад; Умар кўдакии ўро канда гирифтааст. Албатта 
бобокалон айнан њамин хел будан ё набудани кўдакиашро ёд 
надорад, лекин аз рўи гуфтањои калонсолони даргузашта тахмин 
мекунад, ки кўдакиаш бояд њамин хел бошад. Агар њамон ваќтњо 
кўдакиашро дар хотир нагирифта бошад, акнун гумон мекунад, 
ки айнан аберааш барин буда бошад. Ва магар тифл чунин хаёли 
бобокалонро пай мебарад, ки завќ карда ба ў мечаспад. Ширбадан 
чунин рафторњои писарчаашро дида дар дил шодї мекунад, вале 
дар назди бобо шарм мекунад, ки ягон чиз гўяд; њатто аз ин хусус 
ба шавњараш чизе намегўяд. Вай гумон мекунад, ки њоло худаш 
кўдак аст ва барои ба рафтори тифлон сухан кардан њуќуќе надо-
рад, дар њаќиќат Ширбадан кўдак барин: дар понздањсолагиаш ба 
шавњар доданд, дар шонздањсолагиаш бачча дид ва ба баччадорї 
сарфањм њам намеравад. Шояд барои њамин Сабзина ин вазифаро 
ба ўњда гирифта бошад, шояд барои њамин бобокалон муддатњои 
дароз ўро ба тахтапушт бардошта гардад. Лекин њар њодиса, воќеа, 
балво, исён як сабаб надорад, њар яке бояд сабабњои зиёде дошта 
бошад; барои њамин њам мардум ин ќадар бо бояду шояд такя 
карда њарф мезанаид. Ва агар њар чиз як чиз медошт, кор осон, 
зиндагї осон, њалли мушкилот осон мешуд. «Худо умраша дињад» 
ба шўхињои ў нигоњ карда мегўяд бобокалон...

:
...Ба ќавли мардуми Некон Мирзониёз конро гардон кард. 

Коне, ки як ваќтњо одамон танўра барин кофта, боз аз бањраш 
баромада буданд, Ниёз гардон кард. Ва акнун кон танўра не, 
балки наќб барин оњиста-оњиста дар синаи кўњ шакл мегирад. 
Ниёз хурсанд аст, ки њамон рўз аз сари бозор Ќањњорчаю Ѓаниро 
пайдо кард ва онњо доруи дарди сар барин ба ў лозим шуданд. 

Ростї, Ниёз аз таљрибаи кони Љилав медонист, ки барои кон ку-
шодан чињо лозим ва чї бояд кард, аммо оќибаташро намедо-
нист. Худи Ниёз њам баъзан либос дигар карда њамроњи конканон 
кор мекунад, ки мардум њайрон мемонанд: наход ки сардор њам 
ќатори мардум миён баста кор кунад? Бой не-дия, бой не. Агар 
бой мешуд, мисли Абдуллобой миён ѓафс мекард, на бозу. Лекин 
Ниёз ин хел ният надорад; бой шуданї не, манфиат љустанї не, 
њаќќи касеро хўрданї не, касеро њайвонсифат кор фармуданї 
не... Кас намедонад, ки вай чї хел одам аст. Сиёсат не, гапи сахт 
не, хаќорат не, дарундор... сипоњ њам не... дарундори бакина њам 
не, балки дарундори пурандеша. Одамони манманї мекардагї, 
дороёни фўкчухт, «назарбаланд», авомфиреб ва мардумозорро 
бинад, миёни абрўвонаш гирењ мезанад. Лекин барои чї? Касе 
намедонад. Ин чиз танњо ба худаш маълум.

Дарунтари кон торик, њамин ки офтоб гашт кард, тамоман то-
рик мешавад. Ваќте ки офтоб аз паси Ховаркўњ сар бардошт, рост 
ба даруни кон мезанад, барои њамин коргарон пагоњии барваќт 
(аз рўи одати Ниёз) ба кор омада, ваќти равшан будани кон кор 
мекунанд ва њамин ки торикї ба даруни кон омад, аз паи кори 
рўзгор меафтанд. Кори онњо маљбурї не. Дар ин љо бешабонон 
хўљаинї намекунанд, ки гиру нагир гўянд. Ниёз њам намегўяд, 
ки ангишт гиред ё нагиред. Барои коргарон моњона њам таъйин 
нашудааст. Фаќат Ниёз гуфт, ки ихтиёрї; њар кас хохад, марњамат 
кор кунад. Кори онњо як кори љамъияти ихтиёрї барин. Коргарњо 
њар ќадар ангишт гиранд, њар ќадар тавонанду фурўшанд. Лекин 
кор мекунанду касе як санг ангишт нафурўхтааст. Аз кон санг 
мекананд, ангишт мекананд, ангишташро лахта-лахта баровар-
да, љамъ мекунанд; замбару замбарѓалтак карда зери деворахои 
кон тўда мекунанд ва њатто ангиштњои навбати аввал аз дањони 
кон кашондаашон зери барфу борон монда хока гаштааст. Зери 
дарвозахонаи њавлињои наздик њам пури ангишт ва баъзан занњо 
«рању роњравњоро сиёњ кардед» гуфта ба шавњаронашон пўписа 
њам мекунанд. Боз барои он љанг мекунанд, ки дар хона на чўби 
сутунию болорї монданду на тахта; њамаашро барои кон кашон-
даанд. «Кошкї аз ин кон як пула фоида бошад».

Ниёз њамин чўбу тахтањое, ки барои аз тор наафтидани сангу 
ангиштсанг пояю осмона карда буданд, нигоњ карда дарунтар 
мерафт, ки аз пеш касе баромад, рўяш аз зангї њам сиёњтар ва 
чашмонаш мисле метофтанд, ки чашмони гурбаи сиёњ дар шаб, 
Ниёз бозистод. Вале он кас салом нагуфта, нигоњ накарда, аз на-
зди ў гузашт ва замбарѓалтаки пур аз ангиштро дами дар бурд. 
Сонї як баргашта нигоњ кард, ки Ниёз аз паси вай нигарон аст, 
ангиштро чаппа карда бинишаст, ба сутуни арчагини девораи 
кон такя дод. Ниёз бояд дарунтар мерафт, бозгашт ва назди каси 

«ношинос» омад. Ношинос сарашро хам кард ва ба Ниёз, ки болои 
сараш њозир шуда буд, нигоњ њам накард.

— Ту кистї, бачча?
— Ман рўсиёњ!
— Чаро рўсиёњ?
— Русиёњи рўсиёњ, – ба гиря даромад, – њамун Ќањњорча бо 

њамон ќаду баст зан дошта бошаду ман не...
Ниёз ўро шинохт:
— Э, мулло Ѓанї?
— Ња, мулло Ѓании берўзии бехонаю дари муллои бой.
Ниёз хандид. – Бе масхарабозї нашиштї-дия.
— Чї хел мешинї охир. Њамин ки ба нонхўрак баромадем, њама 

дар бораи зану фарзанд гап мезананд, ман гунги Ѓаюр барин забон 
газида меистам. Баъд Равшани Рањмон масхара мекунад, ки ман 
ким-чї надорам, барои њамин зан намегирам. Худи ки ягон кас 
духтарашро доду ман нагирифтам. Худи њамон Равшани Рањмон 
њам духтарашро дињад, мегирам.

— Мегирї?
— Неки не?
— Маъќул?
— Чї маъќулу номаъќул, ман ўро кушта мехурам, зан бошад 

шуд-дия.
— Саросема нашав, Ѓанї, ин корхоро дуруст кунем, зан худаш 

меояд.
— Ояд њам, ба назди шумо меояд, ба назди ман намеояд.
— Парво накун, назди ман ояд, гирифта назди худат меорам. 

Ашки Ѓанї сиёњии ангишти рўяшро љўя кашида ба пас мефаромад. 
Вале Ѓанї онро пок намекард, зеро дастонаш аз рўяш њам сиёњтар 
буданд ва метарсид, ки ба чашмаш гард надарояд.

Онсўтар Ќањњорчаю Равшани Рањмону дигарон рост истода ба 
кори кардаи Ѓанї механдиданд. Кон ки он ќадар фурў нарафта 
буд, дар равшании офтоб хандаи онњо метофт, Ѓанї чунин хандаи 
онњоро дида ѓазабаш омад ва пуршаст пеш парида ба љои он ки 
ба онњо санг андозад, хам шуда як каф хокаи ангишт гирифт ва 
љониби онњо андохт, ки ду-се ѓурўшаи он пеш рафта дигар њама 
чанг шуда ба худаш ва ба Ниёз зад. Онњо боз хандиданд. Ниёз аз 
ин рафтори Ѓанї ва намоишкорона пањлўи њам истодани коргарон 
њайрон шуд. Ва якбора ранги рўяш канд. Як ќадам аз чанги ан-
гишти Ѓанї андохта пањлўтар рафт ва баргашта ба Ѓанї нигарист. 
Магар Ѓанї аз шўхиаш пушаймон шуд, ки чанги домонашро аф-
шонда «сабил мон» гуфт ва тарафи њамкорон рафт «Њазл накарда 
муред!». Ва дигарон «Њазла ту кунию мо мурем?» гуфта ўро пеш 
карданї шуданд, вале ў таппї дар љояш нишаст. Ва мисли кўдаки 
ѓашкарда почак зада боз чанги ангиштро баровард.

Марди бурутдор Равшани Рањмон, ки пеш омада «хез, ки ме-
занам, мемурї!» гуфт Ѓанї боз кўдаквор ѓаш кард. «Хайр-хайр, 
намезанам, хап ист, додот мардикорї рафтагї, коко меорад, ња-
маашро ба ту медињам» забони зан барин гап зад ў. «Умм» гуфта 
Ѓанї баччагона гардан тофта сар љунбонд ва «Наметї!» гуфт.

— Метиям.
— Њамаша наметї!...
— Њамаша метиям.
— Ана ба вай ўгаят њам метї.
— Вай ўгай ќањр карда хони додош рафт, наметиям...
Дигарон боз баланд хандиданд. Ѓанї хеста љониби Ниёз таъ-

зим кард.
Ниёз фањмид, ки онњо ба пешвози ў сањна тайёр кардаанд, 

хандид ва тап-тап ба китфи Ѓанї зад. «Ќоил, ман ба ту ќоил».
Ѓанї бадав рафта дар лаби љўй рўяшро шуста омад...
...– Медонам, ки нагўї њам, азоб мекашї, Мирзо-ниёз. Ин 

ќадар одамро кор фармуда шиками онњоро сер кардан кори осон 
не... Онњо фаќат барои шикамашон кор намекунанд, ягон умед 
њам доранд. Ѓами ањлу аёл, ѓами фардо, ѓами тўй... Нагўянд њам, 
ин чизњо аз ваљоњаташон маълум. Худат мегўї, ки корам њаст 
гуфта як-як баромада мераванд ва барнамегарданд. Андеша би-
кун, Мирзониёз, дар ин кор ту њам айбдор: ба умеди фардо гуфта 
будї. Фардо, ки њар рўз пасфардо шуд, магар тоќат мемонад? То 
кай ту шиками онњоро сер мекунї? Гумон накун, ки ман барои 
як лаб нон, барои шуллаю пиёзоба, барои ширу љурѓот, барои 
як пиёла чой, ё ягон чизи дигар ин гапњоро мегуфта бошам. Не, 
Мирзониёз, ман хамон фардои ту гуфтаро андеша мекунам. Њар 
кор «бисмиллоњ» дораду «омин». Вале дар миёни ин ду њарф ме-
донї, ки чї ќадар њарф њастанд? Лак-лак... Бењуда њазору як шаб 
духтараки доно Шањрзод ќиссањои гузаштаро ба подшоњ њикоят 
карда љони худро амон надодааст... Ду њарф-а. Бисмиллох ба 
дунё омадану омин рафтан аст. Лекин дар ин миён чї ќадар шўр, 
чї ќадар ѓавѓо, балво, исён, нохушињо, номуродињо ва чї ќадар 
хушбахтињо... Лекин дар миёни ин ду њарф боз як омин њаст, ки 
ду тараф дорад: омини чаппа ва омини роста... Ё гапам нодуруст? 
– Ниёз ба маънои дуруст сар љунбонд, вале, гўё ки сухани боборо 
буридан намехоста бошад, лаб ба сухан накушод.– Ман медонам, 
ки ту ба одамон некї кардан мехоњї. Кори осон... Кори муш-
кил... Ин њам мисли дўст доштану бад дидан аст. Бад дидан кори 
осон: аз як сухан, аз як нигоњ, аз як рафтор, кирдор ва њатто аз 
як њаракати нољо бад дидан мумкин аст, вале дўст доштан кори 
якнафаса нест... Боз нагўї, ки бобом пир шуда магзаш костааст. 
Не. Ин суханон суханони ман нестанд, инњо панд њастанд; онњоро 
ё шунидаам, ё хондаам ва ё аз таљрибаи рўзгор мегўям. Дар синну 
соли ман, агар рўзгори гузашта такрор шавад, њамаи хатоињоро 

такрор накардан имкон дорад, вале њайњот, одамизод гиёњи яксола 
аст: як бор мерўяд ва як бор мемирад. Лекин ин чизро њама пай 
намебарад; гумон мекунад, ки намемирад. Медонад, ки мемирад, 
лекин гумон мекунад, ки намемирад. Ана њамин гумон касро аз 
имон људо мекунад. Гумон дар гурўњи бадї дохил мешавад. Роњ-
зан аст гумон. Аз рўи гумон, аз рўи илќои гумон кор кардан ба 
хатої мебарад, ба гумроњї мебарад. То ба коре имони комил 
надошта бошї, ба он даст назан... Ту имони комил доштї, ки 
кони ангишт кушода аз паси он рўз мегузаронї ва ё мардумро 
сер мекунї? – Ниёз боз ба саволи бобо сар љунбонд ва боз пахост, 
ки миёни сухани ўро шиканад.– Наѓз. Имон дошта бошї наѓз. 
Лекин хомчўт карда бошї, фиреб хўрдан мумкин, имони комил 
дорї, ки ангишти коркардаи ин мардум рўзе шиками онњо ва ањлу 
аёлашонро сер мекунад?

— Бояд сер кунад, – Ниёз дид, ки бобо аз банди андешањо рањо 
шуда, майли саволу љавоб дорад, ба пурсиши ў љавоб гардонд.

— Рост мегўї, бояд сер кунад... Лекин имон дорї, ки роњ ме-
созї, ангиштро бо хару асп не, балки бо ароба ва бо ким-чињои 
дигар мекашонї?

— Ният њаст, умед њаст, боз намедонам...
— Кї машѓул бо ин кор?
— Њоло њељ кас... Пагоњ ба Самарќанд меравам, њамааш њал 

мешавад. Ташаббускораш мо, лекин дигар њама чиз бояд, ки аз он 
љониб њал шавад. Коргарон бояд дастмузд гиранд. Акнун фаќат 
ѓами кандани ангишт не, ѓами роњ: кўњњоро бурида роњ кардан 
лозим. Аз рўи наќша бояд, ки мењнати зиёд сарф шавад...

... Ниёз Умарро бўсид, Ширбадани вазнинро бўсид ва берун 
баромада бо бобо баѓалкаш вохўрдї кард ва фотиња гирифт ва 
Сабзина аз пешонаи Ниёз бўсида баробари бобо дуо кард, ки 
сафараш бехатар шавад. Имрўз амакаш Аёз низ њамин љо буд ва 
лаљоми аспи ўро медошт, ки Ниёз савор шуда њамроњи ёронаш ба 
сафар барояд. Ниёз дар тан љома, ба сар салла ва дар пой кавшу 
мањсї мепўшид ва њамин ки ба Ѓузор расида љониби Панљакат 
ва Самарќанд равона шуд, ин либоси кўњистониашро ба либоси 
шањрї бадал кардани шуда костюм, мўза ва камзул, ё палто мепў-
шид ва дар сар кулоњ ё шапка мегузошт. Њамин тавр либосњои ў 
дар чашми хўрљин дам ба дам иваз мешуданд.

Ниёз дар Ѓузор Маликбойро ягона каси шинос ва дилпур ме-
донист ва њар гоњ миннатгузорї мекард, ки ба туфайли ў ба ин 
мартаба расидааст. Ба тасодуф ин кор шуда бошад њам, сабабго-
раш бой аст ва барои њамин хар бор ки ба даргоњи ў њозир шуд, 
«Бойбобо агар ба мо ягон хизмат бошад, гап занед» мегўяд, вале 
Маликбой ё эњтиёље надорад ва ё дилаш об намехўрад, ки хидмате 
намефармояд. Ниёз танњо барои адои ќарз ба ў ин чизро мегўяд, 

вале дар дил нияти дигар дорад: вай хељ гоњ намехоњад, ки бой аз 
сирру савдои ў бохабар бошад. Махсусан намехоњад аз наќшањои 
роњу кону муносибатњои ў бо мардумони рус бохабар бошад. Пай 
мебарад, ки нисбат ба ин тоифа дар дил кароњате дорад ва опњо 
низ ўро бад мебинанд. Бойњо бад мебинанд ўро...

Њамин дафъа њам Ниёз ба хонаи Маликбой омад, либос бадал 
кард, сонї њамрохи ёронаш сўи Панљакат рањсипор шуд. Вай 
нагуфт, ки Самарќанд меравад, то Панљакат гуфт...

...Ниёз аз Самарќанд баргашта одам љамъ кард: як ќисм ода-
мони конро гирифт, аз дењањо њам, ки њашар мебарад. Ќањњор-
чаю Ѓанї дар навбати аввал ба ў њамроњ шуданд. Ниёз онњоро 
нафиристод, балки худаш њамроњашон рафт, аз аввал то охири 
кор сардорї кард. Як гурўњи калон рафтанд ва Ниёз ба сардо-
рони дењањо таъкид кард, ки боз одам љамъ карда биёваранд. 
Мерафтанду мерафтанд ва Ѓании шўх «Волло дилам кафид» гуфта 
фарёд кард.

— Барои чї дилатон мекафад, Мулло Ѓанї, – пурсид Равшани 
Рањмон.

— Меравему меравем, намедонем, ки куљо меравем. Моро бозор 
мебаранд, зиндон мебаранд, кас намедонад. Аќаллан медонистем, 
ки куљо меравем.

— Агар ин чизро худат аз Мирзониёз напурсї, дигар ин хел 
одами багурда нест, – ба хадуки ў мерасид Равшани Рањмон.

Ѓанї тоќии на чандон навашро, ки паси сар лаѓжида буд, пеш 
кашида, сари абрў овард ва ба Равшани Рањмон нигарист.

— Офтоб барин чашми касро мебаред, ако! Љонибатон нигоњ 
карда намешавад. Дилу гурдаи дигаронро таъриф карда, љониби 
гирдбод нишон медињеду худатон дар шамолпанањ менишинед. Се 
баробари ман меоед, наход, ки дилу гурдаи шумо аз дилу гурдаи 
ман хурд бошад?

— Мирзониёз! – дањон калон кушода, вале бо овози паст љеѓ 
зада Равшани Рањмон ва баъд љониби Ѓанї рў овард:– Э! Моро 
аз мурдан метарсонї? Моро аз кор метарсонї? Ошно, ин гапњоро 
мон... Ман њар рўз фикр мекунам, ки агар дар шиками очам ме-
мурдам, чї мешуд? Барои њамин ман аз мурдан наметарсам; зери 
кор мурам њам, парво надорам...

Магар Ниёз сўњбати онњоро шунид, ки баргашта ба пас ни-
гарист.

Табассуми Ѓаниро дида ба маънии «чї хел?» ишораи сар 
кард.

— Во! – нарангушт боло карда гуфт Ѓанї ва аспашро лаљом 
зад, ки ба вай наздик шуда ёри гап шавад. Ниёз сўи ў нигарист, 
дастон ба ду тараф кушода ва китфон дарњам кашида савол кард: 
– Куљо меравем?

— Хода мешинонем, мулло Ѓанї! – андаке њазломез гуфт Ниёз, 
вале магар њама ба ин сухан мунтазир буданд, ки баробар «ва-
а-а!» гўён хандиданд ва худи Ниёз њам хандида шарми Ѓаниро 
бартараф карданї шуда суханашро шарњ дод: – Рост мегўм, хода 
нею чўб, симчўб...– Ёрон боз ба Ѓанї нигариста «ва-а-а!» гуфта 
баландтар садо бароварданд.

Ѓанї гўё ки ин намоишу ишораи ёрон ба ў дахл надошта бошад, 
ба кори худ андармон, дастаи тозиёнаро ваљаб мекард.

— Симчўб дастаи тозиёна барин не, Ѓанї...– гуфт Равшани 
Рањмон ва Ѓанї мунтазири ин гап буд, ки садо баровард:

— Медонї-а? Кадомаш чї хел буданашро медони-а?
Ниёз як каљ шуда ба пас нигарист ва бо њамин њазлу шўхї ба 

охир расид.
Аспњо мерафтанд, гўё ба кадом юриш мерафтанд ва касе на-

медонист, ки куљо мераванд. Ягон-ягон дењкадањое ки сари роњ 
буданд, аз чунин саворони нобањангом тааљљуб карда китф дарњам 
мекашиданд, роњгузарњо роњ дода сипас аз паси саворон чанги 
баландро дида њайрон мемонданд ва касе намедонист, ки дар 
чунин рўзњои осуда боз чї ташвише пеш омадааст. Панљакат, 
Ѓузор, Киштўд, Фалѓар ба Россия њамроњ шуд, боз ин чї аломат 
аст, ки бетиру туфанг саворони зиёд мераванд, лекин ба љанг 
мерафтагї барин не; ѓазаболуд не, гирифта не, ѓамгин не. Балки 
хандон, кушодчењра. Дар њаќиќат монанд не, ки онњо бо ќасди 
бад ба ягон љо мерафта бошанд. Балки чунин менамояд, ки барои 
гузаронидани ягон маъракае ва ё пешвоз гирифтани фиристодаи 
олиќадре љадал доранд.

— Мирзониёзи амакии љон! Ана вай Равшани Рањмон мепурсад, 
ки чўбњоро ба замин шинонда дар торашон одам ќоќ мекунем?

— Њо! – Ѓанї, ки ба ў хуш омада буд, ба њарфаш кушод ва 
озод љавоб мегуфт:– Боз њамаро не, касоне, ки лоиќи он баландї 
бошанд. Масалан худат меарзї, лекин Равшани Рањмон не...

— Волло ман сад розї, ки ба љои ман Равшани Рањмон тори 
симчўб барояд... Симчўб гуфта будед-а?

— Дидед, таќсир! – шерак шуд Равшани Рањмон, – њар љое ки 
баромадаи лозим бошад, розй аст, ки ба љояш ман бароям.

Гўё вазифаи Ѓаниву Равшани Рањмон хуш доштани табъи онњо 
бошад, гуфта механдиданд ва дигаронро механдонданд.

...Чорсўи маркази шањри Панљакат Дарвозаи Бухор ном дошт, 
роњи сангфарши Дарвозаи Бухор ба гашти аспон андаке душворї 
меовард, садои пои онњо мардуми шањр ва роњгузархоро ба воњима 
меандохт. Дастаи саворагони Ниёз, чунон ки саворони њарбї бо 
як виќор намоишкорона аспонро бозї доронда гузаранд, намераф-
танд, балки фурўтан буданд ва худ намедонистанд, ки куљо ме-
раванд ва дар ваљоњати онњо њељ гуна ѓурур, такаббур ва худнамої 

мушоњида намешуд. Аспонашон низ ба кишна, лаљомафшонї ва 
покўбї одат накарда буданд, балки мисли саворонашон фурўтан 
буданд ва ин даста аз бист тан зиёд набуд. Саворон таќрибан як 
сангандоз роњ аз Чорсў гузашта дар рў ба рўи бинои почта ќарор 
гирифтанд. Ниёз аз рўи зин зер шуда, лаљоми аспро ба Раљаб дод 
ва даруни бинои почта рафт. Вай хеле дер карда ва баъд сархам 
баромад. «Сардор Самарќанд рафтааст» гуфт ў ва чунон менамуд, 
ки тираш хок хўрдааст. Сипас аз паси ў як љавонмарди шапка-
басари сафедрў ва кабудчашм баромад, ки дар пой мўза дошт ва 
саросема баргашта даромада њамроњ сумкаеро баровард, ки банди 
дарози он дар китфаш овезон буд. Баъд ба Ниёз ишорае кард ва 
худ бо он тарафи роњ пиёда роњ сипарид, ки саворон омада буданд. 
Ниёз ба аспаш нишаст ва њама сари аспон пас гардонданд. Ниёз 
љилави асп сўи марди шапкабасар тофт ва ба дигарон ишора кард 
ки то Ќабола бираванд.

— Биё, савор бишав, – асп назди Женя боздошта гуфт Ниёз.
— Не-не, ман пиёда меравам, – ба забони русї гуфт Женя.
— Чї хел пиёда? Ин рањи кам аст?.
— Њељ гап не, одат кардагї.
— Шўхї накун, ним фарсах роњ аст...
Женя, чї таомуле бошад, ки шапкаашро пасопеш ба сар гар-

донд ва пой ба рикоби пойбаровардаи Ниёз гузошта, чолокона 
худро паси зини Ниёз гирифт.

— Аниќаш сардор кай бармегаштааст? – пурсид Ниёз.
— Маълум не, лекин бармегардад.
«Бе ту њам медонам, ки бармегардад» ба дил гуфт ў ва «њум» 

садо баровард, ки маънии маълумро дошт.
— Сардор чї лозим? Бе он кас њам кор буд мешавад. Сим 

њаст, симчўб њаст, фаќат ба коргаронатон мегўед, ки чуќурињоро 
зудтар кананд, он тарафаш кори мо. Ва агар хоњед, ки људо тез 
шавад, барои симчўбхоро рост кардану бехашро шибба задан 
одам медињед.

— Љавонмардњо њастанд...
Онњо ба Ќабола расиданд. Аз аспњо зер шуданд. Аспонашонро 

дар зардолузор дароз-дароз бастанд, вале баъди алафњоро поймол 
кардани аспон ба сарашон зад, ки соњиби мулк ояд, чї мегўяд.

— Хайр, њар кас белу каланду метину мисронашро гирад ва 
њар љое ки Женя нишон дод, ба ќади одам...

— Яъне ба андозаи ќади Ѓанї, – миёни сухани Ниёз луќма 
дод Равшани Рањмон.

— Ба андозаи ќади одам...– боз гуфт Ниёз ва хандид...
Женя аллакай љои чуќурии аввалро нишон дода ба ќадамшу-

морї сар карда буд. Панљоњ кадам, панљоњ ќадам, боз панљоњ 
ќадам...

— Ѓанича! Њамроњи Ќањњорчаат дуртар рав, дар неши каландам 
наист, – љиддинамо таъкид кард Равшани Рањмон.

— Э, пеш аз неши каланд задан бигў, ки чаро Женя шапкааш-
ро пасопеш пўшид? – албатта барои ягон гап баровардан мекофт 
Ѓанї.

— Ту барин мусулмон шуданї.
— Ту барин номусулмон истад, хуб нест? – хандида гуфт Ѓанї 

ва гурехт, ки Равшани Рањмон дар ќањр бошад...
— Ана ин љо барои њу ана он одами дароз! хитоб кард 

Женя.
— Ана бирав, дароз, он љо мулоим будааст, ба ќадат муносиб 

кофтанаш осонтар.
— Њуд дак...– њамла кард Равшани Рањмон, вале Ѓанї гурехт.– 

Ба њурмати Мирзониёз, вагарна туро чї кор мекардам...
— Ана ин барои ту майдача!
— Аз барои савоб гўри маро аз гўри ў дуртар кобед, вагарна 

гўрњои нобаробарро дида, инаш гўри писарашу инаш гўри пада-
раш мегўянд...

Њатто Ниёз хандид, сонї Женя.
Њамин тавр роњ ба Ѓузор наздик мешуд. Чунон мекофтанд, 

ки Женя ба ќадамшумор расида наметавонист. Аспонашонро аз 
зардолузор гирифта, њар бори чуќуриро кофта тамом кардан асп 
савор шуда барои кофтани чуќурии нав мерафтанд.

— Женя, Женя! Мо чї кор мекунем? – ба Женя расида пурсид 
Ѓанї, ки аз рўи хандањои ў Женяро ба худ наздик медонист.Женя 
аввал пурсиши ўро нафањмид. Ѓанї ба ишораи даст чуќуриро 
нишон дод ва ду кафи дасташро кушода савол кард: «Чї? Ин 
чуќурињо чї мешавад?»

— Ња-а-а, – фањмида садо баровард ў, – телефон, телефон, – ва 
даст ба гўш бурда «Ало» гуфт.

— Ња-а, ало, – такрор кард Ѓанї вале нафањмид, китф дарњам 
кашид.

Женя боз ба ў фањмонд:
— Ту-Ѓузор, Ман-Панљакат, ало, гап-гап...
— Девона, – миёна даромад Ќањњорча, – урусњои кони Заврон 

мегуфтанд-ку, ду кас аз ду шањр истода ба њамдигар гуфта мешу-
наванд. Худаш њам мегўяд-ку, гап-гап...

— Э, наркалла-е, читу фањмидию, – гуфт Ѓанї ва дид, ки Рав-
шани Рањмон меояд.– Боз як гўри нав ба ќадат кофтем, љўра...

Равшани Рањмон, ки савора буд, љониби Ѓанї лаљом гардонд, 
ки ўро буз кашад. Вале Ѓанї худро дар паноњи Женя гирифт ва 
аз њар љонибе ки савор њамла кунад, Женяро пеш оварда худ паси 
ў мемонд.

«Мон акнун, бозиро бурд» мегуфтанд ба савор ва ў ба сари 
чуќурии дигар мерафт...

...Дар Ѓузор хона сохтанї шуданд; барои телефон гузарони-
дан ва аз рўзи ба кор сар кардан номи он телефонхона шуд. Ин 
хонаро хонаи калон пиндошта Маликбой ба Ниёз тавсия дод, ки 
аз Амондара усто Ќодирро биёранд, дасташ гул аст. Дар Киштўд 
устоњои њунарманд зиёд буданд, вале ба тавсияи Маликбой Ниёз 
розигї дод, ки устои амондарагиро биёранд...

Усто Ќодирро оварданд. Њамроњаш ў писарчаи се-чорсола-
ашро низ гирифт. Писарча Бурњон ном дошт. Ниёз усторо дида, 
хуш кард ва Бурњонро дўст дошта гуфт, ки ў њам Умар ном пи-
сар дорад, ки њамсоли Бурњон аст. Бурњон розї бошад, назди ў 
барад. Бурњон розї нашуд. «Ин тавр бошад, ман Умарро ин љо 
меорам, њар дуятон бозї мекунед». Бурњон ба ин гап розї шуда 
сар љунбонд.

— Ман рўзи омадани шуморо медонам, Мирзониёз, – ба гап 
даромад усто Ќодир.– Мо болохонаи Маликбойро месохтем, шумо 
њамроњи падару модаратон меомадед. Њў ана он роњ катї... гўё 
дирўзакак буд. Бинед, ки...

— Худам њам ёд дорам, амак, дар њаќиќат чанд рўз пеш буд, 
вале дар ин чанд рўз ман чї рўзњое аз сар гузаронидам...

Маликбой сар хам кард, ки гўё суњбати онњоро намешуна-
вад.

...Сардори шўъбаи алоќа Сергей Николаевич, Женя ва чанд 
нафари дигар ба хонаи Маликбой омаданд, ки чошт хўранд. Хо-
наи Маликбой барои онњо хонаи худ њисоб мешуд ва базебтарин, 
дилкаштарин хона њам њамин хона буд, ки бо биною таманнои 
зиёд бунёд шуда.

Баъди шиносон Ниёз ба онњо фахмонд, ки њамин хонаро усто 
Ќодир сохтааст ва хонаи телефонро низ ў месозад. Сонї Сергей 
Николаевич фањмонд, ки барои онњо ин хел хонаи калон лозим 
нест. Як хонача ва як дањлез. Ин хел аз чўб не, балки аз сангу гил 
созанд њам, мешавад...

Хидматгорони Маликбой дастархон оварданд. Рўи дастархон 
пур шуд. Маликбой даст сўи дастархон ёзонда «Марњабо» гуфт. 
Ниёз гумон кард, ки як садои шинос омад. «Марњабо, марњабо!» 
Рост. Шинос. Овози Абдуллобои киштўдї барин. Њама ањли му-
зофот «марњамат» мегўянд, вале ин ду тан «марњабо». Забонашон, 
рафторашон, мењмондориашон, хонаашон – як. Ва роњи дўстиро 
танњо дар нону хон медонанд.

— Ин хел бошад, ба мо рухсат, – сухан кард усто Ќодир.
— Чї хел?
— Инњо худашон хона месохтаанд.
— Њамин тавр, Мирзониёз? – пурсид Маликбой.

— Усто мепурсанд, ки худатон хона месохтаед, ман равам.– Ба 
Сергей Николаевич рў овард Ниёз.

— Мо хона намесозем, Мирзо Ниёз...
— Хайр, усто созанду барои хотира њамин хел, хонаи бой ба-

рин оро дињанд чї?
— Майлатон.
Усто Ќодир, ки њељ гоњ ба гилу лой кордор намешуд, ба сох-

тану пояю девори сангин бардоштани телефонхона машѓул шуд. 
Бурњони хурдсол дар хонаи бой наистода, њамроњи падараш ба 
сохтани телефонхона рафт. Вале ба љуз Ниёз ягон кас ва ё ягон 
чиз диќќати писаракро љалб намекард. «Амак, кай писаратонро 
мебиёред?» «Мебиёрам, Бурњони амак» ўро дудаста болои сар 
бардошта гуфт Ниёз.

...Ин љо ба сохтани хонаи телефон машѓуланд, вале Ниёз кори 
дигар пайдо кард, барои одамонро пароканда накардан ва барои 
наќшањояшро амалї гардондан мардуми кориро шуѓли дигар ёфт; 
њамаро, ки бо ў њамкорї кардан мехостанд, бори дигар аз Киштўд 
ба Ѓузор овард. Барои роњ сохтан. Агар телефон гузаронидан 
бо хоњиши уезди Самарќанд шуда бошад, роњ кушодаиу роњ со-
хтан наќшаи Ниёз аст... Ниёз роњсозонро ба Ќашќоии баланди 
Ѓузор, ки то фарози он баромадан дами роњгузар мегашт, бурд, 
то миёни ин баландиро чок карда, пастии Ѓузорро бо баландии 
дашти фарохи Малла пайваст гардонанд. Ин корњоро Ниёз барои 
чї мекунад, худаш медонад, вале миёни мардум овоза, ки Ниёз 
девона шудааст; ба корњое машѓул аст, ки на чашм дидааст ва 
на гўш шунидааст. Ўро кофир хонданд, ки дар он замон номи аз 
њама бад буд. Вале Ниёз ба ин њарфњо коре надошт, камарбаста 
буд, ки барои дўстонаш коре бикунад. Магар дўстонаш њамин 
ниятро фањмидаанд, ки љонгарав хизмат мекарданд. На моњона, 
на байъона таъйин нашуда буд. Ин кор аз рўи зўрї ва ё маљбурї 
њам набуд. Фаќат ба эњтироми Ниёз. Онњо аввал њама сари бо-
раи баланд саф истода њавзаи дашту дењаи Ѓузор, симобсифат аз 
пањлўи рости он љорї шудани Зарафшон, аз самти чап силсила 
бастани сурхкўњ, ки то Киштўд кашол меёбад ва тангнои пешгањи 
Ѓузорро аз назар гузарониданд ва баъд монанде ки тарафи дигари 
масъаларо њал мекарда бошанд, пас гашта ба дашти Малла рў 
оварданд. Ба ваќте ки тарњи роњ меканданд, кас гумон мекард, ки 
бо чунин њаракатњояшон ростии роњро муайян мекунанд. Бораи 
Ќашќої ба сафеддори дароз хобонда, аз миёнааш ѓўлагирифта 
монанд мешуд. Садои белу каланд, метину мисрон мебаромад, 
замбарњо бардору мон мешуданд, сангњо, кулўхпорањо ба новагї 
меѓелиданд.

— Ѓанї, њушёр бош, ки метин ба биниат назанад, – аз хомўшї 
магар дилаш бухс кард, ки Равшани Рањмон аввал сурфиду баъд 
ин њарфро гуфт.

— Э лаќќї, аз роњи бињишт гардондима, – гўё барои ќомат 
рост карда нафас гирифтан сухан ёфт ў.

— Узр, аз ин сафарат бехабар будам. Худо бандањои некашро 
зудтар ба он љо мебарад.

— Илоњї ту њам бандаи неки худо бошию лекин бињишти ман 
на он бињиште, ки ту фикр мекунї. Хаёл мекардам, ки ана-ана 
неши метинам ба хуме бармехўрад ва ман метинро ба замин гузош-
та, онро бардошта мегирам ва ними тиллояшро ба ту медињам. 
Волло ки акнун як дона дињам...

— Майлат, њамаашро гир, пучуќ, лекин хумашро ба ман те. Ху-
дам хум кофта мегаштам, ки тилло андозам, – гўё ќофия зад ў.

— Бой будани туро кї иамедонад, бойи беномус... Лекин мо 
њайрон, ки чаро Абдуллобою Маликбой барин ягон мењмонхонаи 
болохонадор намепўшонї, худатро ба мумсикї зада, тиллоро 
даруни љанда руст мекунї. Ана дидї, барои бой гўр мекобем. 
Њамрохи тиллоњоят њамин љо гўр мекунем... Боз ягон ваќт ягон кас 
ёфт мешудагист, ки ин љоро кофта тилло ёбад... Аќаллан гўратро 
об шуста ягон подачї мегирад-ку.– Сурат барин ба суханони да-
рози ў нигоњ карда мондани Равшани Рањмонро дида Ѓанї гумон 
кард, ки авзояш бељо шуд ва њамин замон дарранда барин ба 
вай њамла мекунад, барои њамин метинро боло карда неши онро 
љониби њариф дошт. «Наздик шаву рўзата бин» дар дил мегуфт ў. 
«Хайр, ба дастам меафтї, пучуќ» Равшани Рањмон њам ба таври 
худ таъкид мекард, вале айнан ба сари Ѓанї меомад, ки ў њамин 
тавр мегўяд.

— Рўи тиллоро набинї, Равшани бенур, маро аз давлату дунёї 
мањрум кардї, – садо кард Ѓанї.

— Биниат рўта гирад, пучуќ, бинета дида наметонию ба ту 
дунёї чї лозим?

— Берўзї, калбуз орзуи шох мекуиад...
Равшани Рањмон метин ба замин зад. Ѓанї њам метини баро-

бари биниаш рост доштаро поён фаровард...
...Аз њама корњое, ки зуд ба сомон расид, ин телефонхона буд. 

Телефонхона дуртар аз њавлии Маликбой, ки аз болохонаи ў ме-
тофт, дар парчи пули чўбини сои Мазор сохта шуд. Усто Ќодир 
шабурўз «ња-санг, ња-лой, ња-чўб, ња-тахта...» гуфта ба ёрии ња-
шарчињо дар як њафта иморати хурдро рост карда ва худ њайрон 
буд, ки барои чї ин ќадар саросемавор ин корро кард; касе ўро 
саросема накардааст, касе ўро маљбур накардааст, њамин тавр шуд. 
Ва дар ин миён писараш Бурњон фаќат мегуфт, ки амаки Ниёзам 
дурўѓ гуфтаанд: Умарро оварда бо ту шинос мекунам, гуфтанду 

ин корро накарданд: «А додо, дурўѓгў-а?» «Не, писарам, амакат 
дурўѓгў не, корашон бисёр. Он кас гумон карданд, ки мо дар ин 
љо дер кор мекунем, лекин корамон тез шуд... Худам њам њайрон, 
ки барои чї ин хел тез шуд...» Вале рўзи рафтанашон усто Ќодир 
гилаи писарашро ба Ниёз гуфт ва ў ваъда дод, ки албатта Умарро 
бо Бурњон шинос мекунонад...

Телефонхона буд шуд, ќад-ќади роњ ба симчўбњо сим кашиданд, 
ба телефонхона аппарат шинонданд, Женяро сари аппарат гузош-
танд ва акнун кори Ниёз осон шуд; барои њар гап ба Панљакат 
ва ё Самарканд намеравад – аз хамин љо истода сухаиашро гуфта 
љавоб мегирад. Вале боз маслињату машваратњое пайдо мешуданд, 
ки танњо рў ба рў гуфта њал карда мешуд, барои чунин корњо 
Ниёз боз ба он љойњо мерафт. Вале наметавонист, ки Власовро 
бинад. Имрўз ё фардо рафтанист, беимкон, гўё аз осмон кор бо-
ридааст...

Тирамоњи соли 1905. Ваќти намоз бобои Ниёз, ки акнун субњ 
равшанї мекард, аккае аз шохи зардолу «хиш-хиш» кард. Бобо 
намоз мегузорду безобита мешуд, ки ин чї пешомад аст. Аз рўи 
рисолаи мусулмонї намозро буридан мумкин нест, барои њамин 
бобо илоље надошт: гарданак мезад, китф мељунбонд, вале садо 
карда наметавонист. Магар ташвиши ўро Сабзина пай бурд ва 
ё садои нобањангоми ин мурѓи хабаркаши дањансиёњ ба ў хуш 
наомад, ки «Ак-ак! Киш!» гуфта онро садо дод. Нашуд, ки кулўх 
бардошта љониби вай андохт ва мурѓи думдарози алошаќшаќ 
парида рафт. Худ аз худ дили Сабзина оташ гирифт.

— Нафасат гирад, бадовоз! – љойнамозашро бардошта гуфт 
бобо. – Дар ин каллаи азон зоѓ чизе нахўрда хиш-хиш мекунад... 
овозат хушк шавад. Ќариб намозро бурида будам, – алам тоза 
мекард бобо. Ў нагўяд њам, дар дил андешањо мекард, аз рўи ри-
воятњо садои шуми ин мурѓи алоро фоли нек намедонист.

— Ин ќадар новаќт садоятон баланд шуд, оча? – аз лаби љўй 
садо дод Ниёз, ки дасту рўй шуста пок мекард.

— Вай алошаќшаќи хабаркаша бин, сањари солењои дар тори 
сар пайдо шуда хиш мегўяд... Овозат хушк шавад, – гилаомез 
гуфт Сабзина.

— Ба њамин њам ѓам хўрда мегардед? Мурѓ-дия, шояд љои 
хобашро гум карда бошад. Акка-дия, чуѓз не-ку, – бепарвої кард 
Ниёз.

— Пештар аз чуѓзу зоѓ метарсиданд, акнун аз акка метар-
санд.

— Вай бечораро хам ягон чиз хўсондагист, шояд мор бошад.
— Калон, ки як гап гуфт, хурд бояд гуш кунад... Мирзониёз, ин 

фоли нек не, бачем, дар рању рў њушёр шудан лозим.– пеш омада 
ба гап њамроњ шуд бобо ва як ќад парид.– Э бар падарат ќусур, 

тарсондима, – гуфта хам шуда Умари ногањон ба банди пояш час-
пидаро, ки ќадаш ба рони бобокалони азамат мезад, оѓўш кард. 
Бобо, ки хаёлаш ба «хиш-хиш»-и бемавриди акка ва сафарњои 
Ниёзу ќисмати ў банд буд, аз ногањон ба пушти пояш часпидани 
Умар сахт тарсид ва «Ана њамин буд» гуфт. «Акка мегуфт, ки 
мулло Умар ваќти сапедадам боборо метарсонанд»...

Ниёз њамроњи шариконаш барои бо ягон ширкат робита кардан 
љониби Панљакат ва ё Самарќанд рањ сипарид... Баъди аз дарвоза 
баромадани ў бадани бобо хунук хўрд ва рўи пўсташ мурѓак да-
вида, аввал ба бистарї шудан тан надод, вале баъде ки табларза 
гирифт, аз Сабзина хоњиш кард, ки рўи кат љогањ андозад...

— Занак, ту хонаю дар дорї ё не? Ман ба ту хонабон? – аз 
дарвоза садо карда даромад шавњари Сабзина Аёз, вале авзои 
падарро дида барои њазли бемаврид ва садои баландаш хиљолат 
кашид.

— Ба хайр, додо? – ба сари болини ў омада пурсид писар.
— Ба хайр шавад, – сар љунбонд ў, – хунук мехўрам, гўй, боз 

кўрпа партоянд, – гуфта чашм пўшид, ки ларзаи баданаш ва беќа-
рории манањашро боздорад. Вале пеши назараш алошаќшаќи шохи 
зардолу ва ба гўшаш садои шуми он меомад...

...Ниёз ин дафъа ба роњи миёнбури Љавпая не, балки ба роњи 
тўлонии ќади дарё рафт, то дурусттар нигоњ кунад, ки то дома-
наи Ховаркўњ чи зайл роњ сохтан мумкин аст: «Мушкил, нињоят 
мушкил, агар ин корро ширкати ягон давлат накунад, худамон аз 
ўхдааш намебароем» аз дил гузаронд ў ва аспашро тозиёна зад. 
Ба роњи њамвори Шўрча фаромаданд. Кори ин љойњо сањл аст, 
вале каљмакаљак, нишебу фароз рафтани роњи боло аз гулўи кас 
мегирад. Аспи саманди Ниёз, ки ошиќи зиёде пайдо кардааст, як 
гардан пеш аз дигар аспон чанги сурмахоки роњи дашти Мазорро 
бароварда ширин мехиромид. Чашмони сиёњаш чунон ба ранги 
наботиаш мезебид ва ёли зарринтобаш, ки аз боди гашти худаш 
барафрошта мешуд, он ќадар љонварро намоиш медод, ки агар 
дар бозор мемонданд, як бар њазор харидор пайдо мекард. «Ниёз, 
худат-ку душман надорї, лекин аспат душман пайдо мекунад» 
мегуфтанд ба ў баъзењо. Ниёз механдид ва «худама кушу аспама 
накуш» мегуфт.

Њо, ошиќи аспаш бисёр. Махсусан ваќте, ки Яъќуб дар бузка-
шињо бо Саманд њунар менамояд ва худи Саманд чунон ки дар 
афсона бошад, ёлашро як ваљаб боло ва миёнашро ихчаму борик 
карда ва фўку гарданашро барои дамгир накардани бод, пеш 
ёзонда метозад, њамаи аспбозон ва тамошобинон ба вай ошиќ 
мешаванд. Чунон ки ба худи Ниёз камтар занону духтарон дил 
набастаанд; ин чизро худи Ниёз намедонад ва занону духтарони 
кўњистон аз рўи номусу њаё ин муњаббат ва ё њавасро дар дил 

гирифта мегарданд ва бо худ ба хок мебаранд... Худи њамин па-
гоњ як ходиса шуд, ки ба љуз арўсак касе онро намедонад. Њатто 
Ниёз, ки аз паси девор савори Саманд гузашт, ўро надид; вай дар 
паси девор буд, аз буни дарахти тут ба Ниёз менигарист. Дилаш 
пур-пури садо буд, ки фарёд зада ва ё оњиста бо назокат овоз 
бароварда худро ба Ниёз нишон дињад; њамин ќадар кор кунад, 
шуд. Ниёз бинад ўро, мешиносад – духтари амакаш Мањтобро 
мешиносад. Мањтоб дањон пур кард ва боз аз овозаи мардум тар-
сид, Тарсид, ки рафту овозаи ба Мањтоб ёр шудани париро Ниёз 
шунида бошад, вайро љинї гумон карда ва ё аз овозаи парињои ў 
тарсида, нигоњ накарда меравад. Мањтоб дар паси девор ноумед 
монд, чунон ки дар дами дарвозаашон ба бањонаи дами дарвозаро 
рўфтан љорўб бароварда буд. Аз азми арўс касе огањ нест, вале аз 
он ки ба ў парї ёр шудааст, њама хабар доранд, аз он ки шањро 
ба наздаш намегузорад, обрав медонад... Њо, ин чизро Ниёз њам 
фањмидааст. Аммо аз он ки Мањтоб азми дидори ўро кардааст, 
бехабар монд.

Рањ дур. Касро хаста мекунад, вале гашти Саманди хушхиром 
ба ў њаловат мебахшад. Чунон меравад, ки оби равон бошад; 
лўк-лўк надорад, бардорузан намекунад. Савораш намељунбад. 
Ќас бадиќќат нигоњ кунад, мебинад, ки аз зону поён-чањор дасту 
пояш ќату рост мешаваду танаш якзайл меистад ва ноњамвори-
њоро чунон мегузарад, ки савораш намефањмад. Рафту ин љонвар 
танњо ба сафар барояд, саворашро аз чунин гашти равон хоб 
мебарад. Вале њоло садои суми аспони дигар, сўњбатн саворони 
онњо намегузорад, ки Ниёз пинак равад. То ин дам ў ба роњ ба-
диќќат менигарист, тарњу наќша мекашид, хомчўт мекард. Вале 
њоло аз гашти њамвори Саманд бошад, ки хаёлаш ба «хиш-хиш»-и 
нобаљои акка рафт. Ва худ ба худ таъбир мекард, ки чї хосияте 
дошта бошад ин садои нобахангом.

— А? Чї хосият дорад хиш-хиши акка? – баъди њикоят кардани 
воќеаи субњона аз ёрон пурсид Ниёз.

— Аккаро намедонам-ку, чуѓз «чуѓ!» гўяд, бад аст, – барои 
тасаллї буд ва ё содагўї буд, ки овоз баровард Раљаб.

— Љонвар-дия, аз ягон чиз њаросида садо додааст, – ин њам аз 
рўи тасаллї буд ва ё таъбирашро намедонист, ки гуфт Яъќуб.

— Ман њам ба бобом њамин хел гуфтам, вале мўйсафед беќарор, 
– фањмонд Ниёз, ки дили ў аз ин љавобњо тахт не.

...Ниёз њамрањонашро дар назди телефонхона монда, як сари 
ќадам аз Маликбой хабар гирам гуфта ба хонаи ў рафт.

— Э, Мирзониёз туро худо фиристод, – ба саломи Ниёз алейк 
њам нагирифта гапи дилашро мегуфт Маликбой, – намеомадї, одам 
мефиристодам. Ањмадбой гўшу майнаамро хўрд, ки мењмон дораму 

чї мешуд, ки як сари ќадам Мирзониёз биёяд. А? Чї гуфтї? – ба 
андеша кардан нагузошта љавоб гирифтан мехост Маликбой.

— Намедонам, – китф дарњам кашид Ниёз, – бо шариконам 
маслињат накардаам. Мо сафар дорем, бой-амак, шуморо як дида 
гузарам гуфтам. Кайњост, ки Власовро падидаам.

— Миннатдор, Мирзониёз, ман медонам, ки ту одами дуран-
деш њастї ва њељ гоњ онњое, ки барои ту хизмате кардаанд, аз 
ёд намебарорї. Барои инаш њазор рањмат. Лекин гапи онњоро 
гардондан њам хуб нест.

— Магар ман гапи шуморо гардондам, бой-амак?
— Не-ю... Набошад, гард, як сари ќадам. Гапашонро гир, сонї 

њар куљо равї, ихтиёрат... Ахмадбой одами бад не. Якум набошад 
њам, дар Ѓузор каси дуюм аст. Бо ин хел касони обрўманд равуо 
кардан, маслињату машварати онњоро гирифтан зарар надорад.

— Набошад, як дањан гўям...
— Мирзониёз, ваќт ѓанимат. Сафар дорам мегўї, то меравию 

меої, ки... Ман бачча мемонам, рафта хабар медињад... Шариконат 
сабр мекунанд, медонанд, ки ту дар хонаи дилпур њастї...

«Хиш-хиш!» садои шуми акка ба гўшаш омад. «Не, бой-амак, 
рањи сафар ба ягон љо даромадан хуб нест. Боз ман як мехмони 
нохонда барин...»

— Чї хел! Магар сухани ман ќурб надорад?
— Не, ин хел не, бой-амак...
— Сухани ман ќадр дошта бошад ва њурмати падарию писарї 

гўї, сари ќадам меравем... Баъд дигар ту маро амак нагўй, «бой-
дада» чї бадї дорад?

Ниёзи зирак ва якќавлу якрой сухани Маликбойро гардонда 
натавонист...

Хонаи Ахмадбой дар пањлўи сарњавзи канори роњи поён буд. 
Ва Ниёз ваќтњои «ятими» дари Маликбой буданаш ба ин њавлї 
омада мерафт, фармудањои бойро ба љо оварда, гоњ-гоњ барои 
чизеро мондан ва ё чизеро гирифтан аз дарвозаи наќшини ў меда-
ромад, вале ягон бор ба назараш њавлии ў ин зайл васеъ, холї ва 
воњиманок нанамуда буд. Маликбой «мењмон дорад», гуфта ўро 
овард, вале чунон менамуд, ки дар ин љо љонзоде набошад.

— Бой! – садо дардод Маликбой. Вале љавоб наомад.
Ниёз њайрон буд. Тамоман њайрон, ки барои чї соњибони хона 

наметобанд, касе мењмонро мунтазир нест, њатто ба фарёд њам 
пайдо намешаванд. Вай хост баргашта баромада равад, њатто 
чунон ѓайб занад, ки Маликбой куљо шудани ўро надонад.

— Бой! – боз садо кард Маликбой аз пушт, ки дар он љо њав-
лии дарун будааст, касе «њўњў-њў!» садо дода баромад ва бароба-
ри онњоро дидан баодобона даст пеши бар гирифта «Марњабо, 

марњабо!» гуфт. Ниёз зуд пай бурд, ки ин њам аз он мурѓонест, ки 
забони њамдигарро мефањманд.

— Бой! Мирзониёз омаданд ба хонаи шумо, – шинос мекардагї 
барин гуфт Маликбой.

— Хуш омадан, хуш омадан... дар ќадамошон њасанот...
— Ин хел нагўед, бой-таѓо, – барои он ки мурољиаташ ба ин кас 

њам як хел набошад, «таѓо»-ро кор бурд ва баробари даст бурдан 
гумон кард, ки бой зери остин мор дорад. Чашмони бой низ тез 
буданд ва нигоњаш хор барин ба чашмаш халиданд.

— Марњабо, марњабо, – њавлии дарунро нишон дода гуфт Ањ-
мадбой.

— Миннатдор, бой-таѓо, њоло мењмононатон наомадаанд, то 
омаданашон рафта як дањан ба шариконам гуфта оям, ки ман дар 
њавлии бой-таѓо...

— Њай-њай, ташвиш накашед... Ман њозир бачча мефиристам, 
онњоро гирифта меоранд.

— Бой-амак, бой-таѓо... онњо намеоянд... гушна њам монданд, 
то ман наравам, онњо чизе намехўранд...

— Њай-њай, њозир ман чиз мефиристам...
— Ташвиш накашед, бой-таѓо.
— Ташвиш-пашвиш не, наход ки барои шумо барин кас ташвиш 

бошад, – табассум карда гуфт Ањмадбой.
Рафторњои Ањмадбой ба дигар бойњое, ки Ниёз медонад, мо-

нанд, вале тарзи њавлию њарам карданаш танњо ба Равшанбой 
мемонад. Њавлии дарун-берун, сарњавз ва оби љўи равон. Вале 
нишонањое низ њастанд, ки ин њавлињоро аз њам фарќ мекуно-
нанд; як гўшаи хавлии даруни Равшанбой (њамон ваќт) токзор, 
аммо њавлии Ањмадбой себзор, ки аз аввали тобистон то танги 
тирамоњ себи бањорї, пахтасеб, исканасеб, кулчасеб, себи миёнсол, 
себи тирамоњии ширин мехўранд. Аввал Ањмадбой себњои таъри-
фиашро ба Ниёз нишон дод ва ишора ба шохи дарахт кард, ки 
чї хел замбўру гунљишкон себњои сурхро кома карда хўрдаанд. 
«Барои ширин буданаш мехўранд» аз нигохи Ниёз маънї кашида 
гуфт Ањмадбой, то хотири ўро љамътар дорад, вале парешонии 
пагоњинаи бобо аз лавњи хотири Ниёз дур намерафт.

— Марњабо, марњабо!– боз хоњиш кард Ањмадбой, вале ин 
њарфи ба дили Ниёз зада чунон ба ў сахт расид, ки гўё як сўзани 
нињоят борик аз маѓзи сар то маѓзи дил сўзонда гузашт.

— Бисмиллоњи рањмони рањим! – пой аз остона дарун монда 
садо баровард Маликбой ва боло гузашта рўи кўрпачаи муќаррарї, 
ки на барои мењмон густурда бошанд, нишаст. – Омин, ќадам нек, 
бало дур, оллоњу акбар, – даст ба рўй кашид Маликбой.

— Хуш омадан, хуш омадан, нури дида тољи сар... Мирзониёз, 
болотар гузаред...

— Мешавад, наѓз, бой-таѓо.
— Хайр, хуш омадан, – гуфту бой баромад.
Хона хомўши хомўш шуд. Ба назари Ниёз торик њам шуд: 

ё пеши офтобро абр гирифт ва ё ба тирезањо парда кашиданд. 
Хомўшї, Маликбой њам чизе намегўяд.

— Бой-амак, мењмонњо куљо? – тоќат накарда пурсид Ниёз.
— Ман њам ба њамин њайрон, – абрўвонашро мисли мор каљо-

килеб карда китф дарњам кашид Маликбой.– Як хабар гирифта 
биём-чї...

— Якбора омин кунед, хезем, ман рањи дур меравам...
— Як дам, – даст барои осоиш боло бардошта хест ва назди 

дар рафта ё аз хавф ва ё барои дидани Ниёз, ки нишастааст ва 
ё ягон њаракат дорад, (бештар аз тарси таппончаи ў) баргашта 
нигарист ва «њозир» гуфта аз дар баромад.

Ба гўши Ниёз расид, ки баробари аз дар баромада дарро пў-
шидан калиди дар тоб хўрд. Гумон кард, ки мўи сараш тоќию 
дасторро бардошт. Парида хест, назди дар рафта оњиста тела дод, 
ки нољунбон аст. Сар боло карда њайрон монд ва сонї сар ба зер 
афканда ба андеша рафт. Ва мисрае, ки бобо њар ваќт мехонд: «Ба 
дому дона нагиранд мурѓи доноро» ба ёдаш омад, вале намедонист, 
ки чї хел ў ба дом афтид.

Ў таппонча ба даст гирифт, ки њар кї дарро кушояд, мили 
онро ба пешонааш рост мекунад. Вале чунин интизории ў дер 
кашид ва Ниёз асабї, зиќ ва дилгир шуд. Вай мехост дар кўбад, 
тиреза шиканад, вале тањаммул дошт, ки чї балое пеш меояд. 
Дилаш аз таппонча ва шофи дар камарбанд овехтааш пур буд ва 
хаёл мекард, ки рафту тангие ба миён ояд, яроќњояш метавонанд 
мадад расонанд. Ниёз ба тиреза наздик омад, ба берун нигарист, 
ки чї аломате бошад... Касе ё чизе зери тиреза мегузашт, ки барги 
хазонро пахш кард ва садои шикастани он шунида шуд. Як сар 
хам шуда гузашт, сари дигар низ... Сару тани Ниёзро араќ тар 
кард. Ба назараш, ки гирди хонаро гирифтанд. Садои хиш-хиши 
акка, парешонии бобо ва таъбири ёрон ёдаш омаданд. Бобо бењуда 
нагуфта будааст, бењуда натафсида будааст. Медонад пирамарди 
рўзгордида; њамаи ин чизњоро санљидааст: кадом бод чї меорад, 
њамаашро медонад... Ба назараш ки гирдогирди хона метозанд, 
дару тирезањоро посбонї мекунанд, то ў баромада нагурезад. 
«Наход ки њамааш њамин бошад? Наход ки дунё барои ман охир 
шуда бошад?.. Умеди барбодрафта... Саќир рўз бинад, рўзњо дароз 
мешавад, мегуфтанд, вале барои ман нињоят кўтоњ омад... Хайр... 
Маликбойи рўбоњ, коратро кардї... Аќаллан Умар калон мебуд, 
ќасдро меситонд. Бобо-пир, Ширбадан-ољиза... Њайфсад њайф...» 
Ниёз андеша мекард, вале намедонист, ки бойњо дар чї фикранд 
ва мурод аз чунин рафторњо чист... Берун боз хомўштар шуд. Гўё 

ягон ташвиш не, ягон ният, ќасд ва бадхоњие нест. Оромии берун 
чандон оромие нест, ки касро аз ташвиш ва андеша вомедошта 
бошад. Ин оромї мисли дамї ва гармиест, ки пеш аз боридани 
борон ба миён меояд. Чунин вазъияти њаво њоло дар гулўи Ниёз 
пайдо шудааст, ки кафам-кафам мегўяд; як дона, як донаи сахт, ки 
на фурў бурда мешавад ва на шикаста. Ва инак худаш дар чунин 
њолат аст, ки мисли дона дар гулў бозмондааст, на берун меравад 
ва на осуда мегардад.

Касе ногањон калтак бар тиреза зад ва шишањои он фурў рех-
танд. Чунон сахт зад, ки сањл монда буд, шишаи асаби Ниёз низ 
шиканад. Ниёз натарсид, зеро вай ба ин чиз омода шуда буд, вале 
яќин кард, ки интињои кор аст; рўзи кўтоњи умри саѓир. Ў худро 
дар кунље гирифт, ки њам аз чашми тиреза ва њам аз дањони дар 
якбара буд ва баробари кушода шудани дар ўро касе намедид. 
Ё аз тиреза офате дарун шавад, ба ў намерасид. Таппонча дар 
дасти рост ва шоф дар дасти чап Ниёз омодаи њар њамла буд. 
Фаќат як дилпурї дошт, ки дар чунин вазъият ба ў тир наме-
расад... Лекин ин рафтор барои чї, ў њайрон. Ў ба Маликбой ё 
Ањмадбой бадие накардааст, аз дањони онњо луќма набурдааст; 
њарчанд ки ин кор аз дасти ў меояд ва бенавоии мардумро дида, 
чунин рафтор карданаш убол не, балки савоб аст. Гўё ки касе аз 
гулўи Ниёз гирифта, хафа мекарда бошад, сиёњ шуд, сиёњтар шуд, 
чашмонаш аз хонаашон барљастанд ва андаке сиёњї њам заданд, 
ки барои марди љасур ва зирак шоиста набуданд. Ин чизро худи ў 
пай бурд; аз хирагии чашмонаш пай бурд, ки тирезаро низ мисли 
девор сиёњ медид. «Агар њамин ваќт дарро кушода дароянд...» аз 
дил гузаронд ў ва дар чашм, дил ва маѓзаш равшание пайдо шуд. 
Ў сар афшонд; пардаи сиёњи пеши чашмаш гўё афтид, аз тиреза 
равшанї медаромад, хона низ равшан буд. «Њамин будааст ода-
маш, дамаш... Як нафас, як мижабандї, як оњ... Бењуда, њамааш 
бењуда: ѓаразаш бењуда, бухлу њасудаш бењуда, ќасду ќасосаш 
бењуда...». Акси шуое аз тиреза ба девори хона бархўрд; акси шуои 
оина не. Дарозтар, шояд акси шофе бошад ё шамшере. Дар таќї 
кард, баъд садои калид баромад, ки ба ќуфл љо мекарданд. Ниёз 
ќуфлро дид кард, ки тир занад ва он чунон вайрон шавад, ки 
њаргиз кушода натавонанд, магар шикастани дар. «Њайф мешавад, 
як тир – марги як душман.» Баъд, магар барои имтињон будааст, 
ки садои калидгардонї набаромад. Ниёз аз интизорї ва фишори 
асаб монда шуд. Такя ба девор дод.

Як машъали фурўзон ба рўи хона афтод... Њамон лањза хомўш 
гашта дуд кард, Ниёз нафањмид, ки ин чї наѓма аст? Њамин тавр 
бояд мешуд? Ва ё тасодуфан оташ хомўш гашт? Чунин њиларо на-
медонист. Лекин шунида буд, ки рўбоњро кўрдуд карда мекушанд. 
Вале ин коре ки бо вай мекунанд, чї маънї дошта бошад? «Ман 

чї рўбоњие карда бошам? Баракс-ку, кори дунё чаппа будааст-ку, 
љои он ки ин рўбањон ба кўрдуд афтанд, маро... Магар ин хонаи 
Ањмадбой нест? Магар ин шолу кўрпаи ў нест? Чаро ин чизњоро 
оташ заданист? Чаро ман миёни хонаи ў сўхта мурам? Нафас 
гашта мурам? Њаром мурам?..»

Ин замон машъали фурўзони дигаре миёни хона зад ва месўхт. 
Ниёз пай бурд, ки машъали аввал тасодуфан мурда будааст. Акнун 
илољи хомўш кардани онро мељуст. Вай як бор ба дар гўш дод, ки 
садое меояд ё не, сонї ба тиреза ба як гўшаи чашм нигарист, ки 
то рўяш ба берун ианамояд, ки тире ба љонаш нахўрад...

«Ин чи тадбир аст?» аз худ мепурсид ў. Машъали аввал дуд 
мекард, машъали дигар месўхт, вай кўрпачаро оташ гиронд; бўи 
латта баромад. «Барои чї Ањмадбойи хасис ин ќадар барои худ 
зараргорї мекунад, магар аз марги ман ба чизе умед дорад? Наход, 
ки барои пайдо шуда кас хонаи худро оташ занад?.. Не-е...» оњиста 
садо баровард ў. Пас хулоса кард, ки ба тамоми овоз дод зад:

— Не!.. Не!.. Аз мурдаи ман ба ту фоидае намерасад!.. Мурдаам 
њам бароят марг аст!..

Вай хост ба тиреза рафта сари сина дамонда ба тамоми овоз 
дод занад, аввал тири ѓазаб ва баъд тири таппонча ба дилу љигари 
Ањмадбой занад, вале забона зада сўхтани машъалу кўрпа ўро ба 
худ овард. Вай хам шуда лаби шолу кўрпаро ба рўи оташ гардонд 
ва алангаро хомўш кард, вале кўрпа, шол ва латтапорањои ба чўб 
машъал баста безабона месўхт; дуд мекард. Хона пури дуд шуд, 
Ниёз худашро намедид. Фаќат тиреза ва њавои кушоди берун 
равшанї мекард.

Димоѓаш аз дуди ѓализ сўхта нафасаш мегашт. Чашмони дуд-
сўзашро молида, аз лаби шол дошта кашид ва боз лаби шолу 
кўрпачаи кадкардаашро гардонда машъали хомўши пурдудро 
гирифта аз тиреза берун андохт, дигарашро њам, сонї кўрпачаро, 
баъд шолро ва дигар чизњоро, ки њоло ба онњо оташ нарасида 
буд, аз гўшаашон кашида дар кунљи пањлўи дар љо кард. Аз берун 
паст-паст машварат кардани касоне шунида мешуд... Боз машъали 
фурўзоне ба рўи фарш бархўрд ва оташаш паст шуду аз нав аланга 
зад. Хонаи дудпахшкарда аз шунањи машъал андаке равшан гашт. 
Ин дафъа бўи бади равѓан ба димоѓаш ѓализтар расид. Чашмо-
наш сахт ба сўзиш даромаданд. Вай ин дафъа барои машъалро 
гирифтан он ќадар љуръат накард; зеро шолу кўрпачањоро пеш 
кашида ѓундошта буд ва барои машъалро гирифтан миёни хона 
шудан лозим меомад. Чашмонаш чунон месўхтанд, ки обравон 
шуданд. Фаќат андаке болои фарш камдуд буд ва Ниёз ба замин 
пахш шуд, ки камтар ба чашмаш дуд расад. Ва њамон зайл зери 
дуд лаѓжида аз дастаи машъал гирифт ва садои тир баромад, гўё 
дар торикии пурдуд таваккалї паронда буд. «Воњ!» Ќасдан садо 

кард Ниёз. Дар берун миш-миш баландтар шуд... Калиди дар садо 
баровард. Дар нимроѓ шуд ва касе дар торикї чизеро надида сар 
халонда буд, ки Ниёз бо машъали сўзон ба рўяш зад. «Воњ!» ў 
низ садо баровард ва боз дар пўшида шуд... «Ёрони ман чї кор 
мекунанд? Наход касе пайдо нашуд, ки ин хабарро ба онњо расо-
над? Наход Раљабу Яъќуб фаросат накарданд, ки ман дар ягон љо 
ин хел дер намекардам, чї шуда бошад? Ё онњо њам аз ман безор 
шуда бошанд?.. Ман ин хел бепарво набудам...»

Аз афти кор якбора маѓал карда даромаданї буданд, ки дар 
кушода шуда, се-чор кас сар намуданд. Ниёз дид, ки дигар илоље 
нест, ба сари ѓунчаи онњо тир паронд. «А-а-а!» садо кард яке ва 
боз дар пўшида шуд. Касе аз тиреза худро дарун гирифт. Ин њам 
тўъмаи тир шуд...

Берун маѓал шуд. Сахт маѓал шуд. Чунон ки дастаи ѓорат-
гарон тохт оварда бошанд. Ќиючуи занон, фарёди кўдакон ва 
дашноми мардон мебаромад. «Даро, зудтар сари ўро бигир!..», 
«Ўро ба кўрдуд кушта наметавон...», «Аз дасти шумо њатўлњо 
бало њам намеомадааст, ба умеди шумо шудам...» «Ин чї маѓал 
аст?», «Казакњо, казакњо тохт оварданд».

«Казакњо?» сухани онњоро шунида ба худ садо кард Ниёз ва 
оњиста аз тиреза нигарист, як тир ѓингї аз буни гўшаш гузашт. 
Ў худро пас кашид, хам шуда он бари тиреза гузашт, ки аз он 
љо дарвоза метофт, вале аз казакњо касе наменамуд. Њама маѓал 
дар њавлии берун буд. Мазмун, Ањмадбой њавлии дарунро нишон 
намедод ва шояд њавлии каси дигар мехонд. Дар пушти дарвоза 
мисли як кундаи дарахт, ки муттако гузошта бошанд, Маликбой 
меистод, аз рафтораш дарвозаро кушодан намемонд. Ба чашми 
Ниёз фаќат Маликбой метофт, ки аз роѓи дарвоза дар њавлии 
берун чї воќеа рўй доданашро медид. Садоњо паст шуданд, ба 
назар дили казакон ва шояд њамрањони Ниёзро њам пур карданд, 
ки хомўшї ба миён омад. Маликбой китфонашро бардошта, аз 
ду тарафи гиребони љомааш дошта, кашида ба танаш мувофиќ ва 
баргашта љониби тирезаи Ниёз истода нигарист, як пас омаданї 
шуд ва боз аз роѓи дарвоза нигарист. Хандид. Ниёз фањмид, ки 
масъала ба фоидаи онњо њал мешавад, бетоќат шуд. «Ба онњо 
фањмонидаи лозим, ки ман дар ин љо њастам» аз дил мегузаронд 
Ниёз ва њамин ваќт касе аз ёрони ў хавф бурд, ки садо дардод: 
«Ниёз, Мирзониёз!» Маликбой безобита шуд ва љониби тиреза 
нигарист. Ниёз ба љои љавоб ба Маликбой тир баст. Маликбой 
фарёд зада пушти дарвоза афтид. Дарвоза кушода шуд. Маликбой 
пушти дарвоза афтида намегузошт, ки як табаќаи дарвоза кушода 
шавад. Казакњо савора ба њавлии дарун даромаданд. Зери тирезаи 
хонаи Ниёз истода машъал дуд мекард, аз тиреза дуд ба берун сар 
мекашид. Раљабу Яъќуб низ миёни казакон буданд. «Ман ин љо, 

Раљаб! Яъќуб!» аз дами тиреза фарёд зад Ниёз, вале намебаромад, 
ки њоло корњо тахт нашудааст...

Маликбойро аз пушти дарвоза гирифтанд, табаќаи дигари 
дарвоза њам кушода шуд...

...Касе надидааст, ки Маликбойи каландришро Ниёз кушта бо-
шад. Бо вуљуди ин ваќти аз дарвоза баромадан ба ў дарафтиданд. 
Агар казакхо намебуданд, аз дасти ёрони Ниёз коре намеомад. 
Мардум сахт ѓирев карда омада буданд ва аспон аз байнашон 
базўр мегузашт, чунон ки пиёдаю савора ба бузкашї даромада 
бошанд.

Њама: њам казакон ва њам Ниёзу ёронаш то назди телефонхона 
рафтанд. «Кї хабар дода бошад?» аз дил гузаронд Ниёз ва ба 
Яъќуб, ки дар пањлўяш буд рў овард:

— А! Шумо куљо будед?
— Мо рафтем, дарвозањо ќуфл буданд... Таку боло задем, ба 

Женя гуфтем, ки ба Панљакат телефон кунад...
— Љим! – ангушт ба лаб нињода хоњиш кард Ниёз, – Њељ кас 

ин чизро нафањмад, ки рўзи Женя сиёњ мешавад.
Њамин ваќт худи Женя баромада омад. Рангаш канда буд. 

Мўи маллааш парешон. Сар мељунбонд: «Мирзониёз, бахтат хан-
дид...»

— Ман як умр аз ту ќарздор, Женя.
— Чї хел ќарздор?
— Инро худам медонам, ягон рўз мегўям...
— Мирзониёз, ман медонистам, ки казакон меоянд, вале ба ин 

соат омаданашонро намедонистам.
Фурсати воњима гузашт, корњо басанда шуданд, Ниёз аз дами 

марг гашт. Ва њамин ки Женя чунин суханро гуфт, бадани Ниёз 
ларзид. Вай ларзаи баданашро боздоштанї мешуд, то касе огоњ 
нашавад, аммо намешуд. Як боди хунук ба танаш љо шуда, ўро 
меларзонд: дасту по, баданаш ба ларза даромада буд, манањаш 
меларзад, дандон ба дандон мезанад. Дандон ба њам мефишорад, 
ки ларза боздорад, намешавад; њарф зада наметавонад. Як нафас 
дандон ба дандон мегузорад, вале боз дур шуда шараќ-шараќ садо 
медињанд. Њаракат мекунад, ки аз њолаташ касе пай набарад, вале 
ларзиши баданаш ба нияташ мувофиќ намеояд. Раљабу Яъќуб аз 
вазъу ваљоњати ёронаш огоњ шуда, наздаш омаданд ва аз ду бозу-
яш сахт доштанд, то наафтад. «Тарсидї, Мирзониёз?» пурсиданд 
онњо. Ў сар љунбонд, ки натарсидааст. «Хунук ме-ху-ра-ам» гуфт 
ў. Маълум. Ў ба Самарќанд рафта наметавонад. Бозпас бояд ба 
Киштўд бираванд. Вале Ниёз мехост, ки ба Самарќанд рафта 
натавонанд њам, бояд ки отряди казакњо муддате чанд бошад, то 
аз онњо маслињат пурсида, илољи корро ёбад, вагарна ѓузорињо, 
махсусан бойњои он љо, ўро ба њоли худ намемонанл.

— Женя, ту ба командир фањмон, ки мењмони киштўдињо ме-
шаванд... – аз ларзиши бадан сухан карда натавониста бо имову 
ишора пурсид Ниёз.

Женя ба командир сухани Ниёзро гуфт. Командир табассум 
карда фањмонд, ки њозир натавонанд њам, як рўз албатта мераванд. 
Ниёз барои хизмат, барои мадади ногањонї ва љони ўро халос 
карданашон ба командир ва дастаи ў хеле миннатдорї кард ва 
гуфт, ки насиб бошад, њамдидор мешаванд...,

Ниёз мехост кўрпаву болишт карда ва дам андохта, сарашро 
сахт баста ва печонда чунон хоб кунад, ки устухони бадани лар-
зонаш гарм шавад. Вале дар ин мулки барои ў ошнову ноошно 
ба љуз хонаи Маликбой «мањрамхонае» набуд, ки бемалол сар 
мехалонида бошад. Ба кї гўяд ин хоњишашро? Ёронаш низ аз 
мулки худашон ва дар ин мулк касе нест, ки ўро ба хонааш бурда, 
осуда гардонад. Женя дониста ва ё надониста ба ў гуфт, ки ба 
телефонхона даромада дам гирад; то осуда шудан биистад, сонї 
равад, мешавад. Вале Ниёз розї нашуд: ин соату ин лањза дар ин 
макон мондани ў хуб нест..

Ўро чанд чакман пўшониданд. Бар асп нишонданд. «Мирзониёз, 
болои асп истода метавонед?» пурсиданд аз ў. «Ња» сар љунбонд 
ва аспи ўро миёнагир карда ба роњ даромаданд. Миёнбур ба роњи 
Љавпая уреб шуданд. Раљабу Яъќуб њар гањ гумон мекарданд, ки 
ў аз пушти зин мепаррад. Даст дароз карда доштанї мешуданд ва 
гўё Саманди рамузфањм каљ шудани борашро пай бурда, чунон 
миёнашро медуздонд, ки Ниёз боз ба майли аввал мегашт. «Мир-
зониёз, гарм шудед?» пурсиданд ёрон. «Ња» сар љунбонд Ниёз. Ва 
онњо ба манзил расиданд.

...Ниёз аз асп фаромада натавонист. Ўро оѓўш карда фаро-
варданд. Пояш вазнашро намебардошт. Пояш «кунда» шуда буд: 
гармиро њис намекард. Гумонаш, ки дар пойњояш шишарезањои 
зиёдеро љой карда бошанд, мехалиду биљиррос мекард. Аз ду 
тараф дошта, ба дарвозахона бурданд. Бобои Наврўз магар ома-
дани онњоро хоб дида будааст, ки баробари аз дарвоза ворид 
гаштан кўрпа аз рўй дур андохта сари по шуд. «Воњ, хонем сўхт! 
Ин чї рўзе буд?» ва садои ўро шунида Ширбадану Сабзина аз 
хона тозои баромаданд ва Ширбадан баробари дидани Ниёз ан-
гушт ба дањон бурда, аз њайрату њаяљон шах шуд. Ниёз њолати 
ў, безобитагии Сабзина ва фарёду љонталвосагии боборо дида 
хандид. «На-на-тарсед, по-поям хоб кардааст» гуфт ў вале дар 
овозаш ларзидани баданаш пай бурда мешуд. Пирамард, дарди 
бадан ва ларзишу хунук хўрданашро фаромўш карда, дар ѓами 
љони набера афтод.

— Чї шуд, Мирзониёз? – сару рўи ўро дастмол карда пурсид 
бобо.

— Њељ чиз, – хандида гуфт ў.
— Чаро аз роњи сафар гаштї?
— Њамин хел баданам хунук хурдан гирифт, баргаштанро 

салоњ дидем.
Бобо сар афшонд:
— Не-е, бењуда ту намегардї... А, Раљаб! Њама љо осудагї?
— Осудагї, бобо... Мирзониёз хунук хурдааст...
— Агар натарсида бошад, – бовар намекард бобо. Раљаб ба 

саволи бобо љавоб надод ва ба Ниёз нигарист: Шуд! – гуфт бобо, 
– Ўро хобондан лозим... Сабзина, дар хона љогањ андоз... Мастобаи 
тунд бикун... Равѓанї нате... Шумо рўи кат марњамат бикунед, 
– ба њамроњони Ниёз гуфт бобо.

Онњо сухани боборо накуштанд. Ширбадан зуд љогањи боборо 
ѓундошт ва рўи кат кўрпача партофта, љой тахт кард, ки мењмонон 
бароянд. Дили бобо тоќат накарда назди Ниёз даромад ва хоњиш 
кард, ки рости њодисаро гўяд. «Њељ кор нашудааст...»

— Не, – сар љунбонд бобо, – дурўѓ нагў, билло ягон њодиса 
шудагї. Маро бало назадааст, лекин ман аз хиш-хиши аккаи шум-
хабар бим кашида, баданам вараља кард... Гуфтам ба ту, нарав, 
гуфтам... Ман медонистам, ки ягон бало мешавад... Ќасди љонат 
карданд. Мирзониёз?

Ниёз гўё ки сухани боборо нашунида бошад, хомўш монд.
— Дидї, гуфтам ба ту... Ман мурданамро намедонам, намедо-

нам, ки кай мемурам, дигар њамааш пешакї ба ман аён мешавад. 
Њоло њам балои бахайр гузаштааст, ки саломат баргаштї...

— Натарсед, бобо, ягон кор нашудааст...
— Ту мегўї, медонам барои чї мегўї... барои дили ман шуда, 

Ширбадан нафањмад, гуфта њамин хел мегўи, лекин офтобро ба 
домон пўшида намешавад. Ту нагўї, як каси дигар мегўяд... Шумо 
бароед, ба мењмонон дастархон бароред, – Сабзинаю Ширбаданро 
ронданї шуд бобо. Ва њамин ваќт аз дар Умар даромад. «Додот 
хунук хўрдааст, баччем» пешгирї мекардагї барин гуфт бобо. 
Вале Умар бовар накардагї барин дурудароз ба падараш нигоњ 
кард. Ниёз низ аз ў чашм намеканд ва барои дили писар шуда 
табассум кард.

Бобо фаромўш карда буд, ки бемор аст. То алваќт гумон ме-
кард, ки хиш-хиши акка ба сари ў бало меоварад, вале Ниёзро 
дар чунин њол дида пурѓусса шуд, ки бобои пир истода, набераи 
љавон аз дунё гузарад, аз рўи адолати илоњї њам нест. Бе њамин 
њам Ниёз аз дунё хушие надидааст.

Ёрони Ниёз рўи кат, гирди дастархон нишаста бошанд њам, 
аз гулўяшон об намегузашт. Онњо медонанд, ки ба Ниёз осебе 
нарасидааст, аз њаяљон ва андаке аз њарос њам будагист, ки ба ин 
њол афтодааст, онњо аз сиёсат ва ѓазаби бешўри бобо метарсанд, 

ки таънаашон мезанад; таъна мезанад, ки љавонмард ном доред, 
ёратонро амон дошта натавонистед, як даллаи сурхинамўй ўро фи-
рефта дар хонааш кўрдуд андохт ва шумо тамошо кардед. Мегўяд. 
Ба забон наояд њам, нигоњаш мегўяд, калла љунбонданњояш мегўяд. 
Онњо ин чизро яќин мекунанд, барои њамин мехоњанд, ки Ниёз хоб 
накарда зудтар хезад, њамроњи онњо нишинад, то дили бобо пур 
шавад. «Чї хел ањволи Мирзониёз?» њар бори ягон чиз овардани 
Сабзина мепурсанд онњо. Вале Сабзина сар мељунбонаду меравад. 
Боз гулўи ёрон тангтар ва дилашон фишурдатар мегардад.

Бобо пањлўи бистари Ниёз дер нишаст. Ширбадан њам баъди 
даромадан дигар аз љой намељунбид. Мегирист. Њарчанд бобо 
бесадо имою ишора мекард, ки Ширбадан бо њиќ-њиќи худ Ниёзро 
парешонавзоъ нагардонад, намешуд. Ширбадан худдорї карда 
наметавонист ва чунин рафтори ў боборо ба ѓазаб меовард. Бобо 
маљбур шуд, ки ўро «берун баро» гўяд. Ширбадан даст ба сари 
сина гузошт, ки дигар садо намебарорад, Бобо низ осуда гашт, 
ки Ниёзро хоб бурд ва араќ карда ба худ меояд.

— Ха-айр, – пои дигарашро њам болои кат бардошта гуфт 
бобо, – Наљунбед-наљунбед, шинед... хаайр, шумо њамон љо будеду 
надидед, ки чї шуд... Чаро нон намешиканед, марњамат, нон ги-
ретон, – нонро пора карда, рўи дастархон гузошта, хоњиш мекард 
бобо.– Худ аз худ њамин хел шуд-а? Ё ягон кас тарсонд?.. Не. 
њамин хел не? Шумо сирри ёратона намегўед, аммо ман медонам, 
ки дунё тинљї не, шумо аз ин дарвоза набаромада медонистам, 
дунё ноором аст...

Онњо чї гуфтанро намедонистанд, ба якдигар менигаристанд, 
ки шояд ман нею ту гўї, вале касе љуръат намекард: ё ба њурмати 
Ниёз ё барои мањкамии дањони худ њамин корро мекарданд.

— Ташвиш накашед, бобо, њељ гап не, – худро аз њама наздик 
гирифта гуфт Раљаб.– Аз рўи шунидамон ё бо Ањмадбойи ѓузорї 
гапашон гурехтааст ва ё ў Мирзониёзро дашном додааст. Гапи 
бењуда, Мирзониёз ба ин чизњо ањамият намедињад, њамту тобаш 
нашуд, рањорањ хиш-хиши алошаќшаќро мегуфту бим мекашид.

Бобо «ња, мани пирро фиреб кунед» мегуфтагї барин сар 
мељунбонд.

— Бобо, додом шумоя мепурсанд, – аз дар баромада садо дод 
Умар ва зуд баргашта даромад.

Бобо лаѓжида ба лаби кат омад ва пойњояшро нишеб карда 
кавшашро пўшид, сонї тез љониби хонаи Ниёз хобида рафт.

— Чї гап, баччем? – аз дар сар халонда пурсид ў. Ниёз кўрпаи 
рўро дуртар тела дода «дамам гашт» гуфт ва ба бобо рў овард: 
«Гарм шудам бобо, устухонам аз ларзиш монд» гуфт ва гўё ки 
бобо гаппурсї омада бошад, суханашро идома дод: – Кор мурд, 

Самарќанд рафта нашуд, кор боз ќафо монд, ба Власов њам те-
лефон накардам.

Сабзина ба шир гули орд зада атола пухта овард, бобо шулла 
гуфта буд, ў атола овард; «атола гарм, њам безарар» гуфта пањлўи 
болини Ниёз нишаст, ки атоларо хўронад. Ширбадан аз бобо 
шарм карда ба Ниёз наздик намешавад; ваќти набудани бобо сари 
болинаш нишаста буд, парешонии боборо ба Ниёз гуфта хоњиш 
кард, ки зудтар ўро даъват карда саломат будани худро гўяд ки... 
вагарна бобо дилу љигарашро мехўрад.

Ниёз як гардан тофта ба Ширбадан нигарист, бобою Сабзина 
ин рафторро диданд, барои њамин Ширбадан шарм карда боз сар 
ба зер афканда ва акнун мехост, ки косаро аз дасти Сабзина ги-
рифта ба шавњараш атола хўронад, вале Сабзина косаро ба Ниёз 
оварда пурсид, ки њамин хел оњиста-оњиста бо чумча ба дањонаш 
резад ё каме ковок мешавад.

— Маро бемор гумои кардед, оча? Ё кўдаки гулахўр?
— Ту барои ман њама ваќт кўдаки гулахўр њастї, баччем, – гуфт 

Сабзина ва табассум кард.
Ниёз талвосаи хестан кард, вале њис кард, ки бемадор метобад 

ва ба Ширбадан нигарист, ки мадад кунад. Ширбадан аз тахта-
пушти ў бардоштанї шуда даст даровард ва зўри бардоштан зад. 
Ва пай бурд, ки агар худи Ниёз љуссаашро набардорад, зўри ў на-
мерасад. Сабзина низ мадад кард, ки Ниёз ковок шуд, ба пушташ 
болишт гузоштанд ва ў атоларо на бо чумча хўрд, балки лабкаш 
кард. Бобо аз ин рафтори ў шод шуд, ки сињат будааст, зеро тан 
ба дард бошад, иштињо њам мебандад.

— Худоро шукр, – гуфта аз дар баромад ва дар лаби ў табассум 
дида ваќти шарикони Ниёз хуш шуд...

...Бобои Наврўз сабаби бемории Ниёзро фањмида сахт хафа 
шуд, вале ба ў чизе нагуфт. Хафагии ў на аз он, ки Ниёз сирро 
пинњон дошта, сабаби бемориашро тасодуфї гуфт, балки ношод 
аз он аст, ки пеши роњи Ниёз баста шуд, дигар ў аз Ѓузор гузар 
карда наметавонад ва дар њар хамгашту паноњгоњњо хавфу хатар 
тањдид карданаш аз эњтимол дур нест. Бобо дар ин боб андешаи 
зиёд мекунад, тадбир мељўяд. Аљобати кор дар он, ки ѓузорињо 
мардуми Неконро ба љаноза хабар накарданд. Абдуллобой чї хел 
ба ин љаноза рафтааст, касе намедонад. Хабари марги Маликбой 
баъди аз љаноза баргаштани Абдуллобой ба бобо расидааст... 
Абдуллобой ин хабарро ба некї пањн накардааст, балки барќасд 
– барои Ниёзро бадном кардан. Баробари шунидани хабари марги 
Маликбой на танњо миёни абрўвони Абдуллобой чин зад, балки 
дар дил гирењи азим баст; лаб газид, ангушт фишурд, чашмонаш 
кўрмуш шуданд, сараш ба таъкиду тањдид љунбид... пеш аз паи 
Маликбойро гирифтан Ниёзро каллапарид кардан мехост. Абдул-

лобой сахт барошуфта буд, миёни лабу дандон ба худ мегуфт, ки 
чї кас будани ин ятими думовардро намедонистааст...

Магар бобо њама андешањои аз сари Абдуллобой гузаштаро 
пай мебурд ва ё касе дар дилаш меандохт, ки на тори кат нишаста 
метавонист, на сари дастархон ќарор дошт, на хоби бароњат ва на 
намози њалол. Шањидак, њама кораш шањидак, нимкора. Назди 
Абдуллобой рафта тафсири воќеаро шунидан мумкин, лекип наме-
равад. Медонад, ки воќеа ба њар навъ сурат гирад, Абдуллобой ба 
фоидаи Маликбой њал мекунад ва Ниёзро мањкум месозад, ки нар-
хи сабзиву пиёзро напурсида, чунон марди мўътабарро куштааст. 
Ин аз як лаби дањони ў мебарояд ва чунон гапро майда карда ба 
бобо мефањмонад ва боборо чунон мот мекунад, ки ў розї мешавад 
ин зайл фарзанди «нохалафи» инсонро худаш ба дор кашад. Боз 
«хун ба хун» хуни Маликбойро мегирем, мегўяд.

— «Марњабо!» гўшњои бобо садо медињанд, вале ў намедонад, 
ки айнан дар њамин лањза Ниёз њамин чизро такрор мекунад: 
«Марњабо! Марњабо!»

...Ниёз бо роњи Офтобрўя нарафт, балки дастае, дастаи боэъ-
тимод ташкил карда, ба њамон роње, ки борњо рафта омада буд, 
сафар кард. Як бор рафт, як њафта рафт, як моњ рафт, як сол рафт 
ва њељ хатар надид. Агар њар бор то Ѓузор дар паноњу њимояи 
ёронаш равад, аз Ѓузор он тараф ёру мададгораш отряди казакон 
буд. Вале њељ гоњ суханони бобояш аз ёд намерафт: «ѓузорињо, 
алалхусус барлосњо сад сол гузарад њам ќасдашонро мегиранд.»

...Дар ин миён ба Женяи бегуноњ тањдиди зиёде карда, аз ин 
љо рондаанд. Ба љояш як марди сурхинарўе омадааст, ки ба зан 
монанд аст ва номашро Ањмадулин мегўянд. Ѓузорињо чунин одаму 
чунин шаклро писандидаанд. Лекин барои Ниёз торик, ки онњо 
барои чї ин марди телпакдори зардинамўи сурхрўйро хуш карда 
бошанд. Ниёз чандин бор ба Панљакату Самарќанд рафта, бо 
ширкатњои хориљї маслињат кард, ширкатнома баст, ки ба Ѓузор 
роњи оњан оранд ва аз Ховаркўњ то Кашќоии Ѓузор роњи њавої 
созанд. Барои чунин корњоро буд кардан Ниёз ё ба он љо бояд 
биравад ва ё ба воситаи телефон гуфту шунид кунад. Вале њар 
боре, ки ба телефонхона медарояд, он марди сурхрўй ўро хуш 
ќабул мекунад, суханони хуб мегўяд ва бисёр мекўшад, ки ба Ниёз 
ёрї расонад, аммо њељ гуфтугўи Ниёз баргузор намешавад. Меояд, 
меистад-меистаду меравад. Даври Женя ин хел набуд. Ниёз тез 
гуфтугў мекард ва Женяву телефонро њољатбарор дониста хушњол 
баромада мерафт... «Ањ сабил мон!.. Як гирифту боз гум шуд...» 
мегўяд Ањмадулин. «Ё симњоро бурида бошанд?» барои озмуд 
мепурсид Ниёз. «Шояд њамин хел дам бошад...»

— Женя мудом мегуфт, ки ба ин симњо расидан мумкин не, 
касро сип-сиёњ сўзонда мекушад. Мардуми ин љо ин чизро медо-
нанд, барои њамин ба симњо намерасанд....

— Женя номаъќул кардас! Ин сими электрик нест, ки одамро 
кушад, Женя шуморо тарсондааст.

— Њамту?
— Њамту..
— Њар кас њар хел медонистааст-дия, – рамуз гирифтанї шуда 

гуфт Ниёз.
— Бале, медонистагии шуморо ман намедонам...
— Ва баракс... Гап намезанад?
— Як мегўяду як не...
— Агар сим канда шудагї бошад, њамин хел мешавад?
— Ња... Не! Вай... Боз як бор бинам.
— Ташвиш накашед, бењтараш худам меравам. Рўи одам ширин, 

њамон љо рафта, гапзанон кунем, бењтар...
Дар њаќиќат, рафтан ва ё нарафтани Ниёзро Ањмадулин наме-

донад. Вале гумон мекунад, ки рафта будааст. Ва Ниёз њам наме-
донад, ки рафтану нарафтани ў барои Ањмадулин ањамият дорад 
ё не. Лекин медонад, ки бо телефон ин зайл маќом кардани вай 
бебало не. Ё фармудаи ягон кас аст ва ё барои худаш лозим.

— Агар телефон кор накунад, Панљакат меравам... Ба онњо 
мегўям, ки ягон љои сим гирифт кардааст, тафтиш кунанд.– ваќти 
рафтан изњор дошт Ниёз.

Вале телефончї зинњор кард, ки ин хел гуфта онњоро ташвиш 
надињад, худаш дуруст мешавад; аз ин чиз њам Ниёз сабаќ гирифт 
ва боз чизе нагуфт. Рањорањ фикр мекард, ки ин одам чї одаме 
бошад.

Роњи ќадоба тахт шуд. Ниёз нияташро амалї кардан мехост. 
Барои он ки дар баландии Ховаркўњ поездча гардад, барои он 
ки аз он љо то Ќашќоии Ѓузор роњи њавої ояд, чї ќадар масо-
лењ кашондан лозим меомад. Хару аспу ароба ва одамон бояд 
ин чизњоро мекашониданд. Вале мутахассисон изњор доштанд, 
ки баъзе чизњои вазнине, ки ба он љо бояд баранд, на асп бурда 
метавонаду на ароба. Ва лозим омад, ки оњанњои вазнини чашм 
надидаро танњо бо зўри ѓажговњо кашонанд.

Хизматгорони шарокати Англия чунин оњанњоро аз куљо 
меоранд, ба мардуми ин љо норавшан аст, вале чї хел онњоро ба 
чанањо бор карда мебаранд, њама мебинанд. Ѓажговњои шимолї, 
ки ба гармии ин кишвар омўхта нестанд, дар танги тирамоњ њам он 
ќадар араќ карданд, ки аз њар тори мўяшон об мечакад. Онњо дар 
њамворињои Ѓузор, аввали роњи Киштўд андаке мадор доштанд ва 
чанаро ба осонї мекашиданд, вале дар роњи каљокилеби ќадобаи 
Кўњак дилаку забонак зада монданд. Ѓажговњоро аз чанањо рањо 
карданд, то каме дам гиранд. Љонварони безабон худро сўи об 
зада, ба љои он ки об хўрда ташнагиашонро шикананд, даруни рўд 
даромада, дар њавзањои на чандон чуќур тап-тап хоб мерафтанд, 

то тасфи баданашон бартараф шавад... Ин њайвонњои безабонро, 
ваќте ки нафасашон рост шуда, аз об бароварданд, нањорї дода 
боз ба чанањо бастанд, то сўи Ховаркўњ зўр ба кор баранд. Онњо 
чунон шалпар ва бемадор шуданд, ки дигар зўри кашидани чанаро 
надоштанд. Акнун на танњо аз тори мўяшон араќ мешорид, балки 
аз бинї ба дањонашон луоб ѓоз дода нишеб мешуд. Чунин ба назар 
мерасид, ки онњо дигар њељ гоњ љониби Шимол барнамегарданд ва 
шояд охирин роњашон то сари Ховаркўњ бошад. Ва рафту то он 
баландї бароянд, бо мадади инсон мебароянд, чунон ки дар њар 
кўрсангу харсангњо, ки чана андармон шуд, ба воситаи мисрону 
фашангњо рањо карда, пеш мераванд...

Ба њар машаќќате ки бошад, аввалин оњанњои вазнин бо зўри 
ѓажговњо ва мадади одамон то баландии Ховаркўњ баромаданд. 
Акнун ба Ниёз лозим буд, ки ин барори аввалро ба уезди Са-
марќанд, ба губерния ва алалхусус ба Власов расонад, ки ќариб 
њама корњои Ниёз ба ёриву маслињати ў сомон мешавад, барои 
ин ё телефон кардан лозим меомад ва ё рафтан.

Бо њамин ният Ниёз ба телефонхонаи Ѓузор рафт...
Се шаб аст, ки мурѓи вайронахоњ-чуѓз дар шохи зардолуи бобо 

нишаста, се бор «чуѓ!» мегўяд ва тањдиди боборо шунида, парида 
меравад ва садои шумаш аз кадом вайронае меояд. Аз садои ин 
мурѓи бадният мўи бадани бобо мехезад; ошуфта мегардад, ѓам-
гин мешавад, вале чорае андешида наметавонад. Ягона илољаш 
њамин ки Ниёзро ба сафар баромадан намемонад ва намегузорад, 
ки љониби Ѓузор рањ сипарад. Вале барои Ниёз рафтан фарз аст. 
Вагарна њама корњо нимкора мемонанд ва наќшањояш ба амал 
намеоянд. Бобо хафа, сахт хафа... Се шаб мурѓаки шумовоз садо 
кард ва гум шуд, дигар овозаш намебарояд, аз вайронањо њам 
намеояд. Гўё вай хабарашро дод, вазифаашро адо кард ва акнун 
дар кадом вайронае мунтазири шикастест. «Ман фаќат мурданам-
ро намедонам» мегўяд бобо, вале ў аз худ биме надорад, балки 
бештар ба Ниёз менигарад, ўро огоњ кардан мехоњад, то њушёр 
бошад; ба њар ваъдаву воиз, гапу њарф фирефта нашавад; аз касу 
нокас худро канор гирад; дўсту душманро фарќ кунад... Агар 
мурѓак як бор ё як шаб садо мекарду мерафт, бобо ин ќадар па-
решон намешуд, ташвиш намекашид. вале се шаб паи њам садо 
кардани он боборо кушт...

— Чашм нарасад, Умар калон шудааст, – мегўяд Ниёз.
— Ња, калон шудааст, – тасдиќ мекунад бобо, вале хаёлаш 

ба дигар чизу ба дигар тараф банд аст.– Ман фаќат мурданамро 
намедонам.– Мегўяд боз.

— Чї хел? – њайрон монда мепурсад Ниёз, ки чаро бобо ба 
њарфи ў, ки дар хусуои Умар мегўяд, ин хел љавоб медињад.

— Њамон рўз њам набояд туро ба рафтан рухсат медодам. Им-
рўз аниќ, ки рафтан намегузорам... Худата кушї њам, намемонам... 
Ту медонї, ки мурѓи шум се шаб паи њам «чуѓ! гуфт. Ин хабари 
нек нест.... Ин мурѓи баддањон ё тобути маро дидан мехоњад ва 
ё ягон гапи дигар њаст. Забонашро нафањмам њам... Лекин бо 
он забоне, ки хонд, њама ошноянд. Тамоми мардуми Кўњистон 
ин чизро медонанд; медонанд, ки вай хонањоро вайрона бинам, 
мегўяд. Касе, ки ободї мехоњад, ин чуѓз муќобили ўст.

Ин њарфњоро бобо надониста гуфт, дар омади гап гуфт, вале 
дили Ниёзро ба замин резонд. Вай гумон кард, ки дилаш мисли 
хуни гарм шуввї ба замин рехт ва њамон лањза сард гашта, сањт 
шуд, ки дигар њаракат намекард.

— ...ба вай вайрона лозим, – идома дод бобо, – ободињоро 
бинад, ѓашаш меояд. Барои њамин шабонгањ ба сари дарахти он 
боѓњо нишаста мехонад, ки ин мулки обод низ хароб гардад...

— Ин хел бошад, чї кор кунем? Ман бояд ба Панљакату Са-
марќанд равам, вагарна корњо нобуд мемонанд...

— Ба ту чї лозим њамин ташвишњо? Агар барои худат бошад, 
як гап, лекин ин корњоро мекунї, роњаташро дигарон мебинанд 
ва ё њамин коре ки мекунї (ба ёрии дигарон бошад њам) ба номи 
ту намебанданд. Ба гуфти худат, кори ширкатњои хориљї. Магар 
намедонї, ки онњо ба чї мурод ин корњоро мекунанд? Медонї...

— Ба њар тариќе ки бошад, ин корњоро кардан лозим. Мусофир 
мераваду саргузашташ мемонад...

Бобо рост ба чашми ў нигарист ва суханашро такрор кард:
— Мусофир мераваду саргузашташ мемонад...– ва сар љунбонд, 

– Рост. Акнун маълум шуд. Ту мехоњї, ки баъди сарат њам гўянд, 
ки Ниёз ин корро кард, он корро кард... Њамин хел не?

— Ња, – сар љунбонд Ниёз.
— Барои чунин ният шоир шудан лозим буд. Бобои Рўдаки-

амон барин.
— Пас маълум ки дар њар замон барои кори хайр касро азоб 

медодаанд...
— На њама... Танњо касоне мехоњанд, ки мисли чуѓз нияти 

бад доранд.
— Пас њар ки осуда бошад, хонанишин шавад?
— Не, баччем, хонашинї кори мардон нест, лекин ваќти зару-

рат хона нишастан ва ё пас гаштан зарар надорад...
...Гўё Ниёз аз рўи зарурат ба сафар баромад. Аз он рўзе, ки 

мурѓи бадхўву вайронанишин дар сари зардолу нишаст, њафтае 
гузашт. Се рўзи хатар гузашт ва акнун ба сафар баромадан мум-
кин буд. Вале бобо зинњор мекард, ки ба роњи Офтобрўя равад 
ва дар Ѓузор пайдо нагардад. Ниёз, ки баъди марги Маликбой ба 
ин роњ чандин бор сафар карда, њамаро осуда дида буд, боз бо 

њамин роњ њамроњи ёрони дилпураш равон шуд ва ба Ѓузор омад. 
Табъаш хира, танаш ланљ ва андаке нољўрї дошт. Бинобар он ба 
сафари роњи дур дил накард ва хост бо телефон њама гапашро 
гуфта шунавад.

— Саломун алайкум! – одоб карда аз дари телефонхона да-
ромад Ниёз.

— Ваалайкум салом...– љавоб гардонд Ањмадулин ва ба пурсу-
пос даромад: – Бедарак шудед, Мирзониёз? Чандин бор аз Панља-
кату Самарќанд телефон омад, шуморо пурсиданд. Ман гуфтам, 
ки чанд рўз боз надидаам... Хизмат?

— Ба уезд телефон мекунам.
— Ба љону дил,
Ањмадулин гўшакњои телпакашро пушти сар баста буд ва 

гўшаки телефон ба гўшу дањон бурда, ду-се бор ало-ало гуфт, 
уездро ном бурд. Аз нав дастаи сандуќчаи телефонро тоб дод, 
баъд гўшакро ба Ниёз дароз кард, ки гап занад. Аз гўшак садои 
чуѓз ва насињатн бобо меомад. Гўшакро аз гўшаш дур бурд ва 
боз наздик овард ва боз ба гўшаш њамон садои шум омад. Бар-
гардонда гўшакро ба Ањмадулин дод, ки худаш гўш кунад, то чї 
овоз мешунавад.

— Садо намеояд, Мирзониёз... Сабр кардан лозим меояд. Би-
шинед, ана дар он харак бишинед, хаста метобед... Ман кўшиш 
мекунам, ки дар ин муддат аз уезд ягон касро пайдо кунам...

Ниёз медонист, ки шариконаш ўро дар сари њавз мунтазиранд. 
Барои њамин аввал ба њарфи ў розї нашуд, вале медонист, ки бо 
чунин вазъу њолат ба тарафњои Панљакату уезд рафта наметавонад, 
ба умеди телефон ба харак нишаст... Панљањо ба њам харпанља 
андохта, паси сар гузошт ва ба девор такя дошт. Хеле хаёл кард 
ва ба гўшу майнааш ба љуз садои шуми чуѓзу суханони бобо чизи 
дигаре намеомад. Вай хост њамин чизро ба Ањмадулин гуфта, 
пурсад, ки оё дар урфу расми онњо њам чунин чиз ягон таъбир 
дорад ё не...

...Ва њамин ваќт «Ассалому алайкум, Худоро шукр,
 
шуморо 

пайдо кардем, мушкиламон осон мешавад» гуфта, чанд тан, гўё 
ки ба ягон мурод, муроди неке вз ё ёрие омада бошанд, паи њам 
мегуфтанд...

Мирзониёз пайдо шудани онњоро дида њарчанд зўр мезад, ки 
харпанља боз карда хезад, аммо харпанљаи дастонаш ё аз тарс ва 
ё њаяљон ќуфлу калид гашта, кушода намешуданд.

— Наљунбед, Мирзониёз, бинишинед! – гуфта яке пеш омад ва 
таъзим карда гуфт: – Мирзониёз, аз тарафњои Урусистон писара-
мон мактуб кардааст, оламро гаштем, каси басаводе наёфтем, ки 
њарфи урусро хонда тавонад. Гуфтанд, ки шумо ин љо њастед ва 
њарфи урусро медонед...



271

— Ку мактуб? – пурсид Ниёз ва кўшиш кард, ки харпанљаашро 
кушояд, аммо дастони ќуфлу калид аз паси сар пеш намеомаданд, 
гўё он љо ширеш баста бошанд.

— Ин аст мактуб! – яке корди зери остинро ба шиками Ниёз 
зад.

— Ин аст мактуб! – дигаре такрор кард ва саввумї идома дод 
ва чањорумиву панљумї ба онњо пайравї карданд – ба шикам, 
пањлў ва синаи ў корд мезаданд. Ниёз, ки ангу манг монда буд ва 
дасти кушодаву яроќе надошт, худро њимоя карда натавониста, 
гоњ ба девор бармехўрд ва гоње ба якеи онњо. Корде шиками ўро 
бидарид, рўдањои Ниёз берун омад... Магар онњо аз садое ва ё аз 
омадани касе хавф бурданд, ки пасињам дартоз бадар шуданд... 
Ниёз ба телефончї нигоњ карда ўро надид ва шикам ба девор 
пахш кард, ки рўдааш ба замин нарезад... Ва њамин ваќт тори 
гирифта кушода гашт, ки дастонаш рањо шуданд ва ў бо бари 
љома рўдањоро ба шикам пахш карда, аз дари телефонхона ба-
ромад. Ў хуни шорон ва мадори рафтаро њоло пай набурда буд, 
ба назараш танњо рўдааш баромадааст ва худро пушти Саманд 
гирад, њама кор хуб мешавад, аз пардаи даридаи шикам кас на-
мемурад, хаёл мекунад ў ва ба назараш асп чунон дар дурињо 
намуд, ки ба гаштан онро дарёфта наметавониста бошад... Њис 
кард, ки пойњояш вазнин шуданд; базўр якеро пеш мепартояд ва 
дигарашро то пеш мегузорад, ки фурсати зиёд мегузарад: «Коре 
карда ба Саманд савор шудан лозим». Калавид, лекин наафтид. 
Маълум, ки пойњояш итоат намекунанд. Баумед ба атроф чашм 
давонд; ёру ёвар мељуст, ошно мељуст, аќаллан ягон савобљўро 
дидан мехост. Њайњот! Љонзоде наменамуд: «Наход, ки Умар њам 
мисли ман ятим монад?» њамин ќадар андеша карда тавонист, 
ятимиро ба ёд овард, ки ба касе раво намедонист... Аз љонвару 
љондори олам танњо Саманд ба чашм менамуд, ки дур буд, чунон 
дур, ки садо кунад њам, то он дурї намерасад, ки вай пеш биёяд. 
Бо вуљуди он Ниёз ба дасти чап љома ба шикам пахш карда, дас-
ти рост пеш ёзонд, љониби Саманд дароз кард, ки љонвар дида 
пеш ояд ва њайрон монд, ки чаро Саманди рамузфањм ишораи 
ўро пай намебарад: «Дур, барои њамин». Аммо Саманд дур на-
буд, ба чашми ў дур метофт. Ниёз медонад, ки аспро ин ќадар 
аз телефонхона дур набастааст. «Шояд ин ѓаддорњо дур бурда 
бошанд, ки ман расида натавонам». Ва ў дар талоши њаёт пой ба 
пеш меандохт ва яке ба худ омад, ки Саманд наздики наздик аст, 
тамоман наздик. Танњо зўре лозим аст, ки пой ба рикоб гузошта 
худро пушти асп гирї. Хаёлаш ки пештара барин ба як њамла 
худро пушти асп мегирад... аммо пой бардошта ба рикоб гузошта 
наметавонад, барои пой ба рикоб гузоштан дастњоро холї кардан 
лозим, ки он гоњ рўдањо мешоранд... Боз дасти чап рањо карда 

рикобро дошт ва зўр зада пои чап бардошта ба рикоб љой кард, 
аммо зўри боло кашидан надошт, то љуссаашро бардошта пушти 
зин гирад, даст лозим буд, ки аз зин дорад, зўр лозим буд, ки 
вазнашро боло кашад... Ў дасти рост низ рањо карда аз зин дошт, 
ки љомаи печида рўдањоро боздошта метавонанд, пасон тамоми 
зўрро љамъ карда, худро боло кашид, пояш аз замин канда шуд, 
то миён аз зин боло шуд, аммо пой гардонда зинро савор шуда 
натавонист; як пой дар рикоб, пои дигар озод рўи зин ба шикам 
хоб рафт. «Чу!» базўр садо баровард ў. Саманд аз љояш наљунбид. 
Ниёз гумон кард, ки асп садои пасти ўро нашунид

г 
такрор кард: 

«Чу!» Саманд боз наљунбид ва боз, ки Ниёз базўр даст ба пањлўи 
рости вай зада «чу!» гуфт, асп љунбида-љунбида, ду даст баробар 
пеш андохт... Ниёз дид, ки ба пои Саманд ишкел андохта, ќуфл 
задаанд, дасту дил аз олам шуст: «Умар ятим монд... Ќисматњо 
такрор мешудааст». Саманд ду се бор љањид ва садои ќуфлу ишкел 
нафоридаш, ки бозистод...

Ў сари овезонашро андаке бардошта ба чапу рост нигарист 
ва љуз замини сахт чизеро надид. Умедашро аз њама чиз канд: 
аз Саманд, аз ёрон ва аз инсон... Дастонашро пас бурда аз ќошу 
пуштаки зин сахт дошта, калла ва сари синаашро каме бардошт 
ва майли пас лаѓжидан кард. Нашуд. Сонї даст ёзонда лаљоми 
рости аспро гирифта кашид. Барои Саманд доира гаштан чандон 
осон набуд. Саманди доно дастони ишкелдорашра наљунбонида, 
балки пойњояшро ба кор даровард ва Ниёз ба саѓраи вай каф зад, 
ки пеш гардад. Саманд ду-се бор дастонашро мељунбонду сонї 
барои ду дастро пеш партофтан омода мешуд ва баъд мељањид. 
Вай чунон ин машќро такрор мекард, ки савораш озоре наёбад. 
Аз рафтораш Саманд њама азобро ба худ раво медиду ба соњибаш 
не. Ў боз ба саѓраи асп мезад, ки пеш љањад. Саманд магар пай 
бурда буд, ки сўи саисхона равад. «Чу, чу, љонвар, чу!» паст-паст 
мегуфт Ниёз ва Саманд мефањмид, ки соњибаш мадад мепурсад. 
«То охур, то охур, Саманд...» њамин ќадар гуфт Ниёз ва Саманд 
ба љои он ки боз љањад, сайњаи баланд кашид. «Чу, љонвар, чу» 
базўр садо баровард Ниёз. Ва Саманд пай бурд, ки Ниёз худдорї 
кунад њам, дилаш мегиряд. «Ту чї гуноњ карда будї, Саманд?» 
мепурсид Ниёз гўё гуноњи худашро медонисту гуноњи аспашро не. 
Саманд љавоб мегуфтагї барин аввал оњиста-оњиста садои занљиру 
ишкелро мебаровард ва баъд барои баландтар баромадани садои 
он мељањид, сонї паи њам мељањид, ки соњибашро зудтар ба љои 
гуфтааш расонад. «Сўи охур, Саманд...» гуфт Ниёз ва Саманд 
мисли ѓуломи гапгир љањида-љањида љониби охур рафт. Ниёз боз 
андаке љилави ростро кашид ва Саманд пойњояшро тофта ба охур-
шафат шуд. Ниёз лаѓжида фаромад. Даруни охур зонуњояшро ба 
шиками даридааш тира карда хоб рафт. Саманди рамузфањм дур 

памерафт, ки Ниёз андаке дам мегираду боз ба худ омада савор 
мешавад. Ва њамин ваќт Саманд ду-се бор баланд-баланд сайња 
кашид ва баъд дуру дароз бинї афшонд. Сонї садои ѓур-ѓури гап 
баромад. Ниёз гумон кард, ки њамрањонаш аз ин кор огањ шуда 
омаданд. Ў андаке аз охур сар боло карда ва њамон нокасонро 
дид, ки дар телефонхона ба шикамаш корд зада буданд. Ниёз аз 
зери гардани Саманд онњоро дид, вале намедонист, ки онњо низ 
ўро диданд ё не.

«Пирмард дуруст мегўяд: пои Саманди ин бадзот ба Киштўд 
расад, халќоиашон омада хоки Ѓузорро мебезанд» – сўњбати онњо 
меомад.

«Пирон-кордида, мо бетаљриба...»
«Морро захмдор карда сар намедињанд, инро худамон њам 

медонем, лекин барои чї ин корро кардем?»
«Воњима гирифт. Ёронаш дар сарњавз, мунтазири бозгашти 

ўянд. Агар хабар ёбанд, пўстамон мекананд.»
Ниёз фањмид, ки дигар умеди зиндагї нест: «Њар чї талаб 

доред, бигўед, иљро мекунам, вале маро накушед...» сухан тайёр 
мекард Ниёз, ки ба онњо арз кунад, вале медонист, ки онњо ин 
суханонро фиреб дониста ба њарфаш гўш намекунанд...

— Њоњњо, ин бадзот љояшро ёфтааст, – тамасхур кард нафа-
ре.

— Ишкели пои аспро кушо, ки љасади вазнини ўро бурда на-
метавонем...

Ниёз њоло њам умеди њаёт дошт, ки баданаш як оташ гирифт 
ва баъд сард шуд. «Намегўям... зорї намекунам... Пеши ин сагон 
гардан каљ кардан њаром мурдан аст...» Ниёз шунид, ки садои 
кушодани ишкели пои асп баромад ва баъд Саманд якеро сахт 
газид, ки фарёдаш баромад ва љуфтак зада дигареро аз пой афтонд. 
Кадоме чолокї карда ба шиками вай корд зад ва Саманд шиња 
кашида яктоз аз саисхона беруи рафт...

«Љуволро дор».
«Аввал сарашро бигир».
«Бароямон вазнин мешавад, дар сари чоњ сарашро меги-

рем...»
«Сар зан, ки дер мешавад!»
Сари Ниёзро аз охур берун кашиданд. Ниёз мукобилат карданї 

шуда даст ёзонд, то онњоро даст боздорад,
Вале корди тези яке аллакай ба гардани вай расида буд. Сари 

ўро на аз пеш, балки ба ќавли худашон, кофирона аз паси гардан 
буриданд... Љасади ўро даруни љувол андохтанд. Вазнин буд мур-
даи Ниёз, чањор тан базур мебурданд. Яке, ки лагади асп хўрда 
буд, он љо монд ва чањор нафари дигар гандуми саркашидаи боѓи 

маликбоиро помол карда љувол сўи чоњ мекашиданд. Охири фасли 
бањор – 27-уми маи соли њазору нўњсаду нўњ.

Аз мурдаи Маликбой чањор сол гузаштааст, вале замини ўро 
њоло њам кишт мекунанд. Асои пир – ба љои пир; писараш ба ин 
корњо сарварї мекунад. Аммо барои чї љасади Ниёзро ба чоњи 
ин боѓ мебаранд? Шояд ин васият ва ё талаби ягон кас бошад, 
бе таъхир, бе дудилагї, яктоз – чунон ки тобутро сўи гўристон 
баранд, тез мекашанд; Бе огоњї, бе њарфу бе сухан, ба њамон шасте 
ки омаданд, љуволро ба чоњ андохтанд ва баробари ба чоњ рафта-
ни љувол чунои фарёде баромад, ки ќотилон љо-љо шах шуданд. 
Садо ба чоњ рафт, вале як тани онњо набуд. Дасти ў ба банди 
љувол андармон шуда сарозер рафт ва гумон кард, ки мурда аз 
дасти ў дошта њамроњ бурд, барои њамин тарсида ин хел садои 
љонхарош баровард.

— Мулло Расул, зиндаї? – пурсиданд онњо аммо љавобе наги-
рифтанд.–А, мулло Расул! Бевафої кардї, мулло Расул...

Аз мулло Расул садое наомад, яќин зери љувол монда буд...
...Мардум Саманди бодпоро диданд, ки болу пар бароварда 

бесоњиб сўи Киштўд метохт. Њарчанд дар роњ онро пешгардон 
карда доштанї мешуданд, намешуд; Саманд ба касе гардан нафаро-
варда, думу ёлашро барафрошта чунон мерафт, ки пояш ба замин 
намерасид. Касоне ки ўро бо савораш дидаанд, њайрон буданд, ки 
чаро Саманд бесавор ва ин зайл њавої меравад...

...Сапедадам мардуми Киштўд хурду калон аз њафт то њафтодсо-
ла найзаву досу калтак бардошта, дар роњи сохтаи Ниёз нагунљида, 
хурўшу ѓирев карда, ба музофоти Ѓузор дохил шуданд. Ин субњ 
Ѓузор ба майдоне мемонд, ки мардум ин љо дар афсонањо шунида 
буданд ва баъзан аз љангномањо мехонданд. Ѓиревон омадани 
киштўдиён мардуми сари роњро ба њайрат гузошта буд.

Онњо њамин ки дохили дењкадаи Ѓузор шуданд, дамашон гаш-
тагї барин шўру ќиёмашон паст шуд ва чунон мерафтанд, ки 
дузд бошанд. Њамрањони Ниёз, ки то алваќт ба дења тохт оварда, 
ќотилони Ниёзро ёфтанї ва љасади маќтулро пайдо карданї ме-
шуданд, ба чизе муваффаќ нашуда, аз ѓазаби мардуми Киштўд ва 
таънаю маломати бобои Наврўз худро эмин доштанї шуда канор 
истоданд... Нияти мардуми Киштўд, ки ба шўр омада буданд, ин 
буд, ки ѓузории пеш омадаро сар аз тан људо кунанд. Вале бобои 
Наврўз, ки савори Љиран буд ва дар пањлўяш Умар савори Са-
манд мерафт, аз нияти њамдиёронаш огоњ шуда, баробари дидани 
шахси аввал, ки саиси саисхонаи пањлўи телефонхона буд, даст 
боло карда амр дод, ки ба пирмард даст нарасонанд ва бобо ба 
Ќањњорча фармуд, ки аз ў пурсад, ки аз њодиса хабар дорад ё не. 
Ќањњорча аз асп фаромад, назди пирмард рафт ва аз ў пурсид. Вале 
пирмард каф ба гўш дошт, ки кар аст ва њарфашро намешунавад. 

«Дирўз Мирзониёзро дар ин љо куштаанд, шумо хабар надоштед?» 
«Не-е» сар љунбонд пирмард. Ва бобо аз рафтору љавоби ў рамуз 
гирифт, ки садояшро баландтар кард: «Дурусттар пурс!» Пирмард, 
ки гўшашро вазнин гуфта буд, аз ин садои бобо як безобита шуд 
ва пай набурд, ки барои бобо барин одами зирак њамин ќадараш 
бас буд. «Кї кушт ва љасади ў дар куљост?!» аспро љилав зада 
пеш омад бобо ва чунон омад, ки пирмардро зери пойњои Љиран 
мегирифта бошад. Пирмард њаросид, њарфи боборо низ шунид ва 
сўи охурро нишон дод. Вале пеш аз ин Саманд Умарро сари охур 
бурданї шуда ќадам пеш мемонд, вале Умар лаљоми онро сахт 
медошт ва њамин ки ба муомилаю муносибати бобою пирмард 
њушаш рафт, Саманд ўро назди охур бурд ва ба замин так-так зад. 
Чашми Умар ба хуни сиёње афтид, ки аз сари охур то замин шорида 
буд. Умар дод гуфт. Бобо њайрон монда, зуд сўи ў нигарист, ки ба 
ў чї шуда бошад? Умари Ниёзсурат аз асп фаромада, ба омадани 
бобокалонаш њам мунтазир нашуда, даст ба хуни сари охур мезад 
ва фиѓон мебаровард: «Вой додои љавонмаргам!» Ва њамае, ки он 
љо пиёдаю савора буданд, баробари фарёди Умар фиѓон карданд. 
Бобо аз асп пиёда шуд ва њамроњи Ќањњорча сари хун омаданд. Ва 
ў ба пирмард нигашт, ки аллакай роњи гурез мегирифт. Бобо ба 
Ќањњорча фармуд, ки ўро гардонда биёранд ва Ѓании гирён ўро 
зери каш дошта меовард. «Кї кушт ўро? Кучо бурданд љасади 
ўро?!» ѓазаб кард бобо. Пирмарди «безабон» чашм нишон медод, 
ки надидааст ва гуш мекашид, ки нашунидааст.

Ин ваќт Ѓании шўх чилбур ба дори саисхона мебаст, ки пир-
мард тарсида воќеаро гўяд, вале рафтори ўро дигарон њазл дониста 
ўро танбењ мекарданд, ки дар њамин њолат њам аз наѓмааш наме-
монад. Вале ў ба истинтоќи бобо нигоњ накарда, омада аз китфи 
пирмарди карбоспўш кашид ва сўи дор ишора кард. Пирмард ин 
муомилаи Ѓаниро дида њайрон ба бобо нигарист. «Рост мегўяд, 
агар нагўї, љоят њамон љо». Пирмард оњиста-оњиста шеван кард, 
даст ба њар наѓма гардонд, ки намедонад. «Дурўѓ нагў, гуфтанд, 
ки ту шоњид будї, куштани онњоро дидї, њатто ќотилонро ном 
ба ном медонї...» «Не» сар љунбонд пирмард. «Дидед бобо, ин 
кар нест... Биё, забони туро дор гўё мекунад...» суст намеомад 
Ѓанї. «Ман барои ту пири беимон дор сохтам» чилбурро нишон 
дода гуфт Ѓанї...

Саманд беќарор буд, по мекўфт... Умари зирак аз рўи афсо-
нањои шунидааш бошад, ки њайвонњо сирдон ва рамузфањм ме-
шаванд гуфта ва ё аз рўи аќли худаш бошад, ки љилави аспро 
сар дод. Саманд як сайња кашид ва пањлўи одамон гашта рост ба 
рахнаи боѓе рафт, ки он тараф гандуми саркашида помол шуда 
паи љуволи кашида маълум буд. «Бобо!» дод зад Умар. Њама ба 
ин љониб нигаристанд, ки мурда дар паси девор бошад. Вале Ѓанї 

пирмардро сар намедод: «Ман шуморо мешиносам, шумо забон 
доштед-ку, шумо гўш доштед-ку? Ё мурдаи Ниёзро дида гўшу 
забонатонро хўрдед?»... Саманд рахнаро љањида гузашт. Умар 
сахт аз ќоши зин дошта буд ва аз љањидани асп парвое надошт. 
Савории падараш барин. Ў хурд аст, аммо ба саворї мезебад. 
Саманд ўро бо пайроњаи миёни гандумзор мебурд ва дигарон 
њайрон буданд, ки ин бачча чаро чунин рафтор мекунад... Њељ 
кас намедонист, ки Саманд бў мегирад, бўи Ниёзро мешиносад, 
дар љустуљўи вай меравад.

Саманд њамин хел асп буд, ки бўи Ниёзро, овози ўро, тарзи 
ќадамгузории ўро мешинохт; аз дур мешинохт, ки оянда Ниёз аст 
ва ё каси дигар. Фаќат дар омадани ќотилон дар ѓафлат монд. 
Вай хаёл карда буд, ки аз рўи фармуди Ниёз ўро назди соњибаш 
мебаранд. Вале онњо ба пои вай ишкел заданд... Акнун вай дар 
сари чоњ сум мекўфт, дастак мезад ва сайња мекашид, ки «дар ин 
љо, Ниёз дар ин чоњ аст!» Умар ба одамон нигарист, ки меоянд ё 
не. Вале аќлу њуши ўро чизи дигар бурд: «Мулло Алї, Мулло Са-
мад... чаро маро ба чоњ афкандед?» садо меомад. Умар њарос кард; 
аз асп фаромада бошад њам, ба сари чоњ нарафт. Аз њаяљон дили 
ў тап-тап мезад, ки зудтар бобокалону дигарон омада ин садоро 
шунаванд, аммо ин садо дер ваќт такрор нашуд. Шояд соњиби 
овоз касони бегона будани ин мардумро дониста, садо боздошта 
бошад. «Садо меояд, бобо» баробари наздик шудани онњо гуфт 
Умар. Бобо ва дигарон хеле гўш доданд, ки садо такрор меёбад 
ё не... Ѓанї аз гиребони пирмард дошта, кашола карда меовард. 
«Дар њамин љо?» пурсид Ѓанї. Пирмард ба рўи ў нигарист, аммо 
чизе гуфта наметавонист. Бобо аз нигоњи ў рамуз гирифт, ки ин 
чо будани Ниёзро медонад. «Додом дар чоњ, бобокалоп, садояшро 
ман шунидам...» гуфт Умар. «Чоњ чуќур аст?» аз пирмард пурсид 
Ѓанї. Пирмард китф дарњам кашид. «Инро њам намедоиї. Ту чиро 
медонї?» ба ў ѓазаб мекард Ѓанї.

— Ресмон њаст? – ба њама мурољиат карда пурсид бобо. Садое 
наомад, ки бо дили пур њаст гўяд.– Чилбурњоро пайванд кунед! 
– гуфта бобо ба чоњ нигарисг ва ба сухани Умар бовар карда садо 
дод: – Мирзониёз! Мирзониёз! Мирзониёз!

Бобо љавобе нагирифт, сонї ба гапи наберааш шубња карда, 
як ба рўи ў нигарист, ки бачча натарсида бошад.

Чилбурњои риштаю бофтаро нўг ба нўг пайваста, ба дасти бобо 
доданд. Бобо ба њамрањонаш нигоњ кард, кї ба чоњ медарояд. 
Ќањњорча пеш омад, Ѓанї пеш омад. Бобо як нўги камандро ба 
миени Ќањњорча баст ва ба Ѓаниву дигар љавонмардон фармуд, 
ки мањкам дошта оњиста-оњиста ўро фароранд. Ќањњорча аз банд 
сахт дошта, пой ба девораи чоњ гузошта, гўё ќадам ба ќадам мефа-
ромад. «Расидї?» аз боло пурсид бобо. «Не!» љавоб дод Ќањњорча 



277

ва аранге ба гўшаш расид, ки ќаъри чоњ касе менолад. «Мирзо-
ниёз!?» садо кард ў, вале љавобе нагирифт... Пои Ќањњорча ба 
чизи мулоим расид. Пояшро канор гирифтанї шуд, ба пое расид. 
«Мирзониёз!» «Уммм!» базўр садо баромад. Ќањњорча даст ёзонда 
танаи одамеро пайдо кард, ки бемадор ба девораи чоњ такя мезад. 
«Кистї?» «Э вой! Ман – Мулло Расул!» «Мулло Расул?» пурсид ў 
ва ба љавоби вай интизор нашуда даст-даст карда чизи мулоими 
зери пояш мондаро хабар гирифт. Ба љувол мемонд. Дарунаш 
чизи мулоиме.

— Ин љо чї хел афтидї, Мулло Расул?
— Маро ин љо андохтанд. Њам-њамроњи... вай душманон, роњ-

занњо андохтанд.
— Њамроњи кї?
— А-а...– дардманд барин садо кард ў. – Њамроњи. Мирзо-

ниёз.
Ќањњорча даст-даст карда сару нўги љуволро ёфт, вале сари 

одамиро пайдо карда наметавонист... Ў чилбур аз миён кушода, 
љуволро аз байнаш баст ва садо кард, ки боло кашанд. «Бардор!» 
амр барин ба Мулло Расул гуфт «Мадорам нест» љавоб дод ў ва 
Ќањњорча пай бурд, ки ў найранг мекунад. «Маро партофтанд, ба 
сар задам, ба болоям љуволро андохтанд, тарсидам...» Ќањњорча ба 
њарфи ў гўш надода, садо кард, ки дурусттар кашанд ва љуволро 
бардошта боло тела медод. То ќадаш расидан тела дод ва баъд 
нигарон истод, ки чї хел љуволи вазнин аз ин равзанан торик сўи 
осмон меравад...

Онњо базўр љуволро кашида боз каманд ба чоњ андохтанд, ки 
Ќањњорча барояд. Вале ў аввал Мулло Расулро аз миёнаш баста 
боло садо кард: «Кашед!» Ва њамин ки Мулло Расулро аз чоњ берун 
кашиданд, њама њайрон шуданд, ки ў дар чоњ чї гум кардааст. 
«Маро њамроњи Мирзониёз роњзанњо ба чоњ андохтанд» мегуфт 
ў. Ќањњорчаро низ кашида бароварданд. Ва њамин ваќт чашми 
Мулло Расул ба пирмарди саис, ки Ѓанї сахт дошта меистод, 
афтид ва њушаш рафта пеши пои бобо дароз ѓалтид.

...Аз љониби роњи Панљакат ѓуборе бархеста гўё болои Ѓузорро 
пўшиданї мешуд. Одамон аввал гумон карданд, ки Зарафшон боз 
меѓу ѓубор кард, вале диданд, ки ќадди дарё њавои соф аст. Чангу 
ѓубори роњ ба осмон хеста ба рўи дењкада мехобид. Дењкада то 
имрўз њавои тоза дошт, сабзу хуррам буд, вале имрўз осмони он 
пурѓубор шуд. Њавои Ѓузорро насими Зарафшон тоза мекард, 
лекин имрўз зўри насим ба бурдани чангу ѓубор нарасид....

Садои суми аспон баромад. Саворони зиёде наздик омаданд. 
Ёрони Ниёз њамроњи отряди казакњо меомаданд. Ва дар саисхо-
наву боѓи Маликбой мардуми зиёдеро дида љилави аспонашонро 
кашиданд. Ранг дар рўи шарикони ѓафлатзадаи Ниёз набуд. онњо 

назди бобо омада таъзим карданї шуданд, аммо бобои Наврўз 
ба рўи онњо нигоњ накард...

...Мулло Расул низ мисли Пирмард безабон шуд. Њарчанд 
мегуфтанд, ки гап занад, бањона мекард, ки аз тарс забонаш гум 
шудааст. Ќањњорча, ки забон доштани ўро медонист, чї хаёле ба 
сараш омад, ки њар ду марди безабонро рў ба рў гузорад, то бинад, 
чї наѓма мекунанд. Мулло Расул чунон теѓ кашида ба Пирмард 
нигарист, ки тир барин дилу љигари ўро сўрох кардан мехост. 
Вале Пирмард ба рафтори ў нафрат хонда рўяшро тарафи дигар 
мегардонд, ки ўро дар умраш надидааст.

Љуволро кушоданд, ки майит сар надорад, боз зуд пўшонданд. 
Либос ва тан аз они Ниёз буд. «Куљо шуд сари ў?» аз Мулло 
Расул пурсиданд. Вай хап буд. «Ку сари Мирзониёз?!» Мулло 
Расул аз садои дањшатбори бобо, ки ларзида ва панља ба гулўи ў 
зада мепурсид, тарсид. «Магар даруни чоњ монда баромадї?!... Ту 
сари ўро буридї?!» Ў ба аломати рад сар љунбонд, ки ин корро ў 
накардааст ва дастон ба ду тараф кушода, гунгона бегуноњ буда-
нашро зоњир мекард: «Кї кушт? Сари ў куљост?!» монда шудани 
боборо дида Ќањњорча пеш омад ва ба харнои Мулло Расул панља 
зад. «Пештар дар зери чоњ дод мезадї, зораю тавалло мекардї, чї 
шуд, ки рўи олам баромада безабон гаштї?» Вай сипоњї карда, ба 
саволи ў љавоб нагуфт, балки љуволро кушод ва шиками маќтулро 
ба ишораи ангушт нишон дод. Онњо гумон карданд, ки вай шўхї 
мекунад ва рўдањои кашоли ўро дида, фиѓонашон баромад: «Чї 
хел ту намедонистаї? Њамаашро медонї; кї куштанашро њам 
медонї, дар куљо будани сари ўро њам медонї»... – «ѓазаб кард 
бобо ва Мулло Расул боз шиками ўро нишон дод.

— Чї, сар андаруни шиками ўст? – хитоб кард Ќањњорча
— Ња, – ба ишораи сар љавоб дод Мулло Расул. Ќањњорча даст 

андохта, сар аз даруни шиками мурда баровард: хуноѓушта... чаш-
мон боз, дандонњо зизада буданд... Бобо ба чунин њолат тоќаткарда 
натавониста, аввалин бор дар њаёташ гирист. Ў медонист, ки аз 
дасти гиря чизе намеояд; бар марги писараш нагириста буд, аммо 
дар фољиаи набера гирист, то алваќт сабаби оби чашм накардани 
бобои Наврўзро њар хел шарњ медоданд: дил надорад, берањм аст, 
аслан гиристан раво нест... вале акнун дар њама љо мегўянд, ки 
бобо гирист – оби чашм кард, зеро бобо ин зайл фољиаи берањ-
миро надида буд...

Љасади бесари ўро аз љувол бароварда, болои гандуми сабзу 
саркашида хобонданд. Шиками чок, рўдањои кашол ва сари бу-
ридаи ў мардумро ба њадде овард, ки чашмашонро пўшанд, то 
чунин фољиаи чашмнадидаву гўшношунидаро набинанд...

...Киштўдињо аз хингбеди дарёобод дастак сохта љасади Ниёзро 
болои он гузошта бастанд, сарашро бо саллаи бобо гўё ба гардан 

часпонданд ва яктаки боборо ба рўяш партофта, ба роње, ки Ниёз 
сохта буд, мурдаи ўро мебурданд...

Гўяндаи шеъру достонњои халќї Маликбойи киштўдї аз паси 
тобут достони «Ниёзкончї»-ро месароид:

Синнаш расо шуд сиву њафт,
Маќсуди худ н-овард ба каф,
Мондаст ятим, воњасрато,
Мирзониёзам, љигарам.
Табъаш баланд буд, хушсухан,
Дар байни халќ буд ў писанд,
Печонд сар андар кафан,
Мирзониёзам, љигарам!
Шуд мотаме дар мурданаш,
Аз ёру дўст дур буданаш,
Монда калид андар дараш,
Мирзониёзам, љигарам!

ЉаРаёН

Дар чунин рўзњо, ки њар кас сар ба гиребони худ фурў кашида 
буд, Малик достони марги муфољоти Мирзониёзро мехонд; дар 
гўши писари ў – Умар мехонд, ки аз ќотилони падари кўњгурдааш 
огоњ бошад; дар дили ў тухми интиќом кишт кунад. Вале Умар 
ба ин њарфњо сарфањм намерафт, намедонист, ки онњо кистанд ва 
барои чї падари ўро љавонмарг карданд... Аммо дигар чиз-њоро ёд 
дорад: ба чї алам ўро – љасади ўро аз Ѓузор то Киштўд бурданд, 
медонад, чї зайл ба миён омадани достони Малик низ дар ёдаш 
њаст, кўдак бошад њам, дар ёдаш њаст, вале як чизро намефањмад, 
ки бобои пираш чаро ин кадар пиртар шуд? Чаро пештар росто 
намоз мегузорду акнун нишаста намоз мехонад ва баъди намоз 
дурудароз рўи љойнамоз нишаста тасбењ мегардонад ва ба касе 
њарф намезанад. Сари ўро сила мекунаду мегиряд, љониби Ширба-
дан менигараду мегиряд... Ва бар хилофи одат ваќти даст ба дуо 
бардоштан кафи дастон пеши рўй оварда болотар мекунад; гўё ки 
нигоњаш осмонаро шикофта, то осмон мерафта бошад...

Баъди он воќеа пирамард он дарахти шумро, ки чуѓз сари 
шохаш нишаста хабари марги Мирзониёзро дода буд, бурид. Вале 
ба буридани сафедорони боѓи пушт, ки ќаламчаашонро худаш 
лаби љўй шинонда буд, зўраш нарасид. Ваќте ки мардум ба оши 
соли Мирзониёз омаданд, аз наздиктарин пурсид, ки сафедоронро 
бибуранд. Аз онњо боз пурсид, ки болорї, дорбомї, сутуниву ќала-
магї, синљиву вассагиву тахтагиашро људо кунанд. Љавонмардоне, 
ки њам њурмати боборо медоштанд ва њам хотири Мирзониёзро, 

хоњиши пирамардро ба љо оварданд. Баъд бобо ният кард, ки 
барои Умар хонаи тозае андозад, то аз ў ёдгоре бошад. Вале ба 
хотири Мирзониёз ин корро баъди се сол сар кард, ки пири пир 
шуда буд. Барои иморати чўбкорї устоњои номдори Киштўдро 
кор нафармуд, аз дигар љо усто оварданї шуд; ќуръа ба номи усто 
Ќодири амондарагї афтод ва кас монда ўро оваронд ва хоњиш 
кард, ки барои Мирзониёз кохи ёдгорие бисозад...

Усто Ќодир писараш Бурњонро, ки лањзае аз ў дур шудан на-
мехост, низ овард, ки њамроњї кунад ва касб ёд гирад. Дар ин 
миён Бурњон бо Умар ёр шуд; њарду ба усто мадад мекарданд ва 
ќариб њар рўз Умар ќиссаи аз Ѓузор то Киштўд овардани мурдаи 
падарашро мегуфт, њарчанд ки пирамард дар назди усто ин ќис-
саро ба такрор гуфта аст. Вале Умар дигар хел мегуфту пирамард 
дигар хел њикоят мекард. Умар, ки Малик дар достон номашро 
гирифта дилоб мекард, он порчањоро мехонд:

«Аспи саман сум заданаш, Дили Умар гум заданаш»...
Бурњон аз Умар сабаби кушта шудани падарашро пурсид, вале 

ў надонист, ки барои чї падарашро куштаанд. Бурњон боз пур-
сид, ки барои чї одамро мекушанд? Ва ин дафъа Умар дигар хел 
љавоб дод:

— Фаќат одамро не, њайвонњоро, паррандањоро низ меку-
шанд.

— Хайр, паррандаю њайвонњоро барои нафсашон мекушанд, 
– бањсона сухан кард Бурњон, – Гўшташро мехўранд, лекин гўшти 
одамро хўрда намешавад-ку?

— Барои тамошо будагист, барои дилхушї будагист. Вагарна 
додои ман ба кї зарар карда буд?

— Баъзан одамро барои чизу чорааш мекушанд; тилло дошта 
бошад, молу мулкаш зиёд бошад.

— Намедонам, додои ман як саѓира гузаштагї... Сонї дар 
мамлакати русњо хонда калон шуда будааст, шояд барои њамин 
ўро кушта бошанд. Аз бобом пурсидам, ња, ин кас бобокалон, 
бобои худам мурдагї. Бобокалон мегўн, ки додою бобот дар як 
сол мурданд. Умри ман низ набояд аз ин гузарад, зеро аз синни 
падар гузаштан носавоб будааст...

— Ин гапњоя мон, Умар... Ту аз афсонањо Хизрро шунидаї?
— Кадом тољики кўњистонї нашунидааст. Њама шунидаанд, 

аммо касе надидааст.
— Ана њамин бобокалони ту ба Хизр монанд, тавба кардам-

ку, монанд.
— Њама ин чизро мегўянд, медонам, бобокалонро бисёр њур-

мат мекунанд... Ту одами зирак будаї, њамин чизро пай бурдї.
Ё ягон кас гуфт?

— Чї, ман чашм надорам?

— Дорї-дорї, чашмонат тез, оташ доранд, лекин ин чизро пай 
бурдан фаќат кори чашм не.

— Умар-о!
— Њо.
— Агар кушандањои додотро медонистї, чї кор мекардї?
— Намедонам, медидам, ки онњо чї касонанд, сонї ба њамон 

нигоњ карда илољ мељустам.
— Ман медонам...
Умар як ќад парида ба ў нигарист ва сўњбати оњистаю кўда-

конаи онњо дигар шуд. Бурњон аз нигоњи ў чї рамуз гирифт, ки 
Умарро азоб надода донистаашро гуфт:

— Туркњо куштагї додотро... туркњои Оѓилак...
— Аз куљо медонї инро?
— Калонњо гуфтанд, ман шунидам... Рўзе ки ба хонаи мо ода-

мони шумо рафта буданд, гап-гап шуд. Ва сабаби куштанашон 
њамин будааст, ки додои туро ба љои як турки оѓилакї ин љо 
калон карда будаанд. Дигар чиз намедонам.

Умар чархеро, ки аз себу чўбчањои љорўб сохта, дар шар-шари 
боѓи пушт дошта, бозї мекарданд ва он мисли чархуфалак гирд 
мегашт, якбора ба љараёни об сар дод ва дартоз назди бобокалон 
рафт. Баччаи калони дувоздањсола, ки даврони андар даргоњи 
бой хидмат кардани Ниёзро ёд меорад, ба шасти рафташ назди 
бобокалон афтид ва ба зонуи ў сар монда гирист.

— Чї шуд, баччам? Ба љўраат љанг кардї? – сари ўро сила 
карда пурсид бобокалон.

— Не.– Сар рўи зонуи ў љунбонда љавоб дод Умар. – Ку... ку-
ушандаи додом маълум шуд.

— Аз куљо маълум шуд?
— Ана вай – Бурњо-он ме-егўд... Ту... ту-уркњои оѓи-лакї ме-

егў-ўд.
— Хап шав, баччам, њоло онњоро ёфта... астаѓфируллоњ!
...Рўзе бобои Наврўзро бурданд. Нав тањкурсии иморат бунёд 

шуда, синљи пушти хонаро кашида буданд, ки омада, ўро бурданд. 
Њамроњи бобо хуб суњбат карданд, сонї ба аспи худаш нишонда 
бурданд... Њафта гузашт, дања гузашт, моњ гузашт, сонї бобои 
Наврўз баргашт; њамаро парешон карда савори аспи Љиран бар-
гашт. Аспаш њам, худаш њам лоѓар гашта буданд. Баъд маълум 
шуд, ки дар бозпурси ќотилони Мирзониёз иштирок кардааст 
ва њайрон мондааст, ки аз чунин бозпурсињо чї фоида бошад? 
Мирзониёз дигар зинда намешавад. Агар ќоида бошад, ќотилро 
сар гиранд, дуздро даст буранд ва густохро забон. Он гоњ мардум 
метавонанд осуда бошанд, вагарна мањбус баъди аз мањбас бар-
гаштанаш гуноњи дигаре мекунад, ки аз пешина азимтар. Наход 
барои ќотилони Ниёзро донистан боборо ба Самарќанд оварда 

бошанд, наход барои якеро бардоштан дигареро нобуд кардан 
лозим бошад. Суди уезди Самарќанд танњо барои тасаллои дил 
боборо хонда будааст... Ў донист, ки суханони писари усто Ќодир 
– Бурњон рост будаанд: туркони оѓилакї ќотилони Ниёз будаанд, 
пештар њам сўиќасд кардаанд. Ва њангоми бозпурс бобо фањмид, 
ки сабабгори марги Ниёз худи ў будааст: «Чї донам? Чї донам, 
ки туро барои мансаб ба ин њол мерасонанд...»

— «Бобо, шумо чї арз доред?» – пурсид додгустар.
— «Магар арзи ман љон дорад?.. Чаро ќотилон њама нестанд? 

Ваќте ки мо Мулло Расулро аз чоњ њамроњи мурдаи Мирзониёз 
кашида баровардем, ў кару гунг буд, њељ чиз гуфта наметавонист 
ва ба ишораи даст мефањмонд, ки ўро душманон њамроњи Мир-
зониёз ба чоњ андохтаанд... Љавонмардњо ўро пора-пора карданї 
буданд, аммо ба њарфи ў бовар карда ман озодаш кардам. Лекин 
онњо гўянд охир, барои чї Мирзониёзро куштанд? Моро фарму-
данд, мегўянд. Кї фармуд? Барои чї фармуд? Наход барои мансаб, 
вазифа каси бегуноњро кушанд? Талаби ман њамин ки ќотилонро 
пеши чашми мардум дор кашед, то ба дигарон панд шавад...»

Вале ќотилонро дор накашиданд, балки бадарѓа карданд ва 
бобо норозї баргашт. Вай бояд, ки бо асои пириаш ба сари ќоти-
лоп зада, пўла карда, маѓзашонро мебаровард, танњо њамон ваќт 
дилаш таскин меёфт, гумон мекард, ки Мирзониёзро накуштаанд, 
балки худаш мурдааст…

Бобокалон сари набераро сила кард. Ин чизро Ширбадан аз 
паси шишаи тиреза дида, хориаш омад ва хост аз љафои ин фалаки 
номењрубон фарёд зада, аз хона барояд ва маълуми олам кунад, 
ки наход аљал њамин хел марди мардонро расад, наход касе, ки ба 
бечорагон чора андешидан мехост, ин ќадар новаќт даргузарад, 
наход, ки одам аз дасти одам мурад? Хирс мекушт, хук мекушт, 
гург мехўрд, аламаш камтар буд: њайвон шуур надорад, аќл на-
дорад, баду некро фарќ намекунад... Ширбадан кўшиш мекард, 
ки рўяшро касе набинад. Њатто усто, ки чандин ваќт боз дар ин 
хонадон нону намакхўр шудааст. Бобокалон онњоро бемарди-
на гузошта рафт, Ширбадан кўшиши паноњ доштани рўи худро 
фаромўш накардааст. Фаќат барои Бурњон, ки Ширбадан ўро 
ќатори Умар медонист, дидани рўи ў муяссар шуд. Ва Бурњон, ки 
дар ягон љо чунин чењраи зеборо надидааст ва ба ба шир монанд 
будани пўсти инсонро тасаввур њам намекард, баробари дидани 
рўи ў дањон кушода, дурудароз дида аз дидори ў намеканд. Рўзњое, 
ки падар ёди ањлу аёл карда, ба дења баргаштанї мешуд, Бурњон 
рафиќи хуб будани Умарро далел оварда, њамроњи падар рафтан 
намехост, зеро рўзњое, ки дар хонадон марди бегона набошад, 
Ширбадан рўкушод мегардад ва дурусттар тамошо кардани зебу 

фари ў имкон дорад. Ширбадан њамин нигоњи писаракро пай 
бурда буд ва Бурњонро ќатори Умар навозиш мекард.

Он рўз писарон оббозї рафтанд, Сабзина набуд, модари Шир-
бадан наомад, бобо дар сояи ток хобида буд ва Ширбаданро лозим 
омад, ки худ барои тароша равад. Њангоме ки Ширбадан барои 
тароша ба замин хам шуд, нўги рўймолаш ба китфаш андармон 
шуда рўяш намуд ва чашми усто ба як тарафи рўи ў афтод. Усто, 
ки потеша ба сарсинљ мезад, ин дафъа худро гум карда потеша 
ба по зад ва як «уњ» гуфту потеша канор гузошта рўи синљ бини-
шаст. Масњї кашида натавонист ва то онро чок карда, пайтоба 
кушод, ки хуни зиёде рафт. «Бобо, бинед, ки ба усто чї шуд», гуфт 
Ширбадан. Бобо асозанон назди усто рафт ва аз миёни панља за-
њидани хунро дида ва њоло чї воќеа рух заданашро надониста сўи 
Ширбадан фарёд зад: «Зуд намад сўхта биёр. Зудтар!» Ширбадан, 
ки худро гунањкор дониста ва ба ин кор аллакай варзида буд, 
баробари овоз баровардани бобо намади мутшударо ба хокандоз 
бардошта овард. Вале ин дафъа эњтиёт кард, ки бари рўймол аз 
рўяш наравад. Вай ду бари рўймолро зери дандон дошта, баъди 
аз дасти ў хокандозро гирифтани бобо аранге ба усто нигарист, 
ки овораи пои худ сўи ў нигоњ намекард: ё дардаш сахт буд ва ё 
аз бобо андеша мекард. Як бор нигоњи ў лозим аст, ки Ширбадан 
рух нанамояд њам, аќаллан таъзим кунад, ки гуноњаш шуста шавад, 
усто пай барад, ки вай маъзарат мехоњад.

Усто намадпораи сўхта ва сўзонро ба љароњат пахш карда: 
«Келин, барака ёбї» гуфт ва Ширбадан таъзим карда хокандоз-
ро аз дасти бобо гирифт ва боз сўи ошхона шитофт, ки аз нав 
намадмут карда орад. Ва њамин тавр њам кард.

Усто, ки хуни пояш аз миёни панљањо ба хокаи намад омехта 
сиёњу ќатронї мезањид, намадмути сўзонро боз ба рўи захмаш 
пахш кард ва хоњ барои дардаш буд ва ё барои дидори Ширбадан, 
як «оњ» кашид. Аз ин оњи ў Ширбадан чї маънї кашид, худаш 
медонад, вале бобо оњи ўро аз сўзиши љон донист:

— Усто, бубахшед... Дар ноомади кор, атола дандон шиканад... 
Њамааш ќасд кардагї барин – болои њам.

— Њељ гап не, муллоамак, мегузарад, пои мо ба нав теша на-
хўрдааст.

— Бубандед поятонро, усто. Рўи кат бинишинед. Кори дунё 
тамомї надорад, – гуфта бобо ба мадади асояш ба по шуд ва лаби 
шар-шар рафта ба обдаста об овард, ки ин дам Ширбадан пораи 
латтаи сафедро љониби усто дароз мекард.

«Бале, келин!» гуфт усто...
— Мулло-амак, маро гунањкор кардед, о ман пои равон дорам, 

худам рафта дастамро мешўям, – ба њурмати бобо аз љой хеста 
гуфт усто.

— Њељ ќисса не, бишинед, – аз китфи ў пахш мекардагї барин 
даст бурда гуфт бобо, – Бишинед, бандед.

Усто аз болои намадмут латта печонда пояшро баст ва табассум 
карда хест ва ба њурмати Бобо обдаста аз дасти ў гирифта лангон-
лангон љониби шар-шар рафт ва аз њамои дам лаќаби «ланг»-ро 
гирифт ва минбаъд ўро мардум Усто Ќодири ланг меномиданд.

...«Куљоњо мегардї дайду барин?!» баробари аз дарвоза ворид 
шудан фарёд зад Ширбадан.

Умар дар љояш шах шуд, Бурњон низ њам. Умар њайрон монд, 
ки модараш то ба имрўз чунин муомила накарда буд, овоз наба-
роварда буд, ба ў сахт нагуфта буд. «Ўро чї олуѓда карда бошад?» 
Вай ба њамин маънї ба дидаи модараш зењн монд, вале аз чї 
бошад, ки модар ба нигоњи ў тоб наоварда зуд љониби ошхона 
рафт.

Бурњон дид, ки чунин рафтор ба ин зани фариштахў намезебад; 
аз чунин рафтор њуснаш коста, ранги дигар мегирад, чунон ки 
моњ њангоми хусуф.

Ширбадан пай бурд, ки кўдакон ба ў њайрон менигаранд ва 
барои он ки ўро як зани шаттоњи бепарда ва хирасару хирарўй 
напиндоранд, зуд ба ошхона гузашт ва шарњ њам надод, ки аз чї 
рў чунин рафтор мекунад. Вай ду-се бор љониби шар-шар, ки њоло 
њам усто он љо менишасту бобо наздаш ба асо такя зада меистод, 
нигарист, то кўдакон аз ин нигоњи ў чизеро дарк кунанд, рафта 
ўро бинанд ва Ширбадан аз хиљолат барояд.

Усто хест. Кўдакон пои латтапеч ва њангоми гаштан пояшро 
давр занонда, оњиста ба замин гузоштани ўро дида, тааљљуб кар-
данд. Бурњон карахт меистод ва гумон мекард, ки тохта рафта 
чї шудани пояшро пурсад, падар иллат мекунад. Аз њайрат нўги 
остин мехонд! Баъд худ ба худ ашк рехт.

— Ин љо биё, гиря накун, ман намурдаам, – хандида гуфт усто. 
— Ман њам мисли ту падар доштам. Гумон накун, ки ман њамин 
хел ба дунё омада бошам. Дар шикори кабк аз кўњ афтода пояшон 
шикаста буд. Њикоят мекарданд, ки баробари афтиданам пай 
бурдам, ки поям месўзад. Дар они воњид пой мисли гуппї варам 
кард, мукиро кашида нашуд, бо корд чок карда дидам, ки поям 
шикастааст. Асои дастамро шикаста аз чор тараф монда бо фўта 
сахт бастам ва то дења омадам. Ман чї хел лангон омадани ўро 
дида будам. Ва имрўз мебинам, ки ќисмат такрор мешудааст... 
Лекин пои ман сињат. Андаке неши потеша расид.

...Ширбаданро дуздиданд.
Ба ќавли бобо «як пояш дар лаби гўр», хона нимбуд ва Шир-

бадан њоло ба худ наомада, ўро дуздиданд. Бобо љо ба љо мурд. 
Забони Умар гирифт... дења ба по хест. Дўст гирист, душман хан-
дид. Вале Ширбаданро дарёфт накарданд... Фаќат Усто худро 

маломат мекард, ки чашми ў расид ба ин олињаи њусну малоњат... 
Дар як шаби тира ўро чунон бардошта бурданд, ки љонзоде пай 
набурд ва касе надонист, ки ўро куљо бурданд, барои кї бурданд. 
Ба кї пешкаш карданд... Сонї-сонї чув-чуву миш-миш шуд, ки 
Ширбадан ба касе дил дода, якќавла шуда шабњангом ѓайб зада-
анд, ки аз љои рафтаашон касе дарак наёбад. Гапи мардум. Дар 
бораи ў касе чизе намедонад: ўро дев бурд, парї бурд ё одам бурд, 
касе намедонад...

...Бобои Наврўзро ба хок супориданд.
Баландии ќабристони дењаи Неконро одам зер кард. Дар сари 

њар ќабри кўњна як одами зинда меистод. Давра чўпон васеъ шуд, 
ки садои домулло имомро на дар ваќти пешнамоз, на дар сари гўр 
ќисми зиёди љанозахонон нашуниданд. Бобоколони баэътибору 
табарруки Умарро ба хок супориданд ва њар кас умед дошт, ки 
аз мурдаи ин пири бапир тоќиворе бигирад, то дар сари китф ва 
ё камарчаи ошхўраки кўдакаш тўморе бикунад, ки фарзандаш 
мисли бобо мўњтарам ва арљманд гардад.

Ваќти баровардани тобути ў њар фард кўшиш мекард, ки дасташ 
пештар ба пои тобути бобо расад. Њангоми аз дарвоза баровардани 
тобути ў дар пеш роњу растае набуд. Тобутбардорон наметавонис-
танд, анбўњи одамони гўё дар тангкўча зўран љокардаро дарида 
тобутро пеш баранд. Ва тобути бобо сар-сари даст, аз тори сари 
одамон гузашта то охири кўча рафт. Онњое ки аз талвосаи зиёди 
одамон дар деворњо пахш мешуданд, даст ёзида, кўшиш мекарданд, 
ки аќаллан дасташонро ба пои тобут ва ё љойнамози тобутпўш 
бирасонанд. Тобути ба ранги гањвора оростаи бобо, ки акнун ба 
пири дења буданаш њама имон оварда буданд, вобаста ба баланду 
паст будани ќади одамоп лангар хўрда мерафт, фарёди девонбегї 
ва маъракадоронро баланд мекард, ки эњтиёт бошанд, тобут чаппа 
нашавад, ки оќибати хуш надорад: тобуте, ки лангар хўрда рафт 
ва ё чаппа шуд, аз пасаш бисёр тобутњоро мекашад... Онњое, ки 
аввалин шуда тобути ўро бардошта буданд, дигар ба он расида 
натавонистанд. Гўё тобути ў миёни осмону замин муаллаќ парвоз 
мекард; онро одамон не, љолибае мебурд, ки њамаро њайрон мекард. 
Чунон ки худи бобо парвоз карда ба дидори наберааш Мирзониёз 
мерафта бошад. Њамчунон буд, ки мардум аввалодами ин диёр-
ро ба хок медоданд. «Бобокалонам, бобом!» садои Умар буд. Ў 
мурдаи боборо надида буд, вале мурдаи падар ва бобокалонро 
дид. Бурњон ба ў мотамшарик буд ва аз бозуи чапи вай дошта, аз 
њама аќиб мерафт. Вай натавонист, ки анбўњи одамонро дарида 
пешопеши тобути Бобокалон биравад. Фаќат ваќте ки тобутро 
дар њамворие гузошта, љаноза мехонданд, Умар даррасид ва баъд 
дигар хешовондон барин миёнбанди пеш-пеши тобут шуд.

Боборо ба хок супориданд... Умар танњо монд.



Сабзинаи сафедмўи рањима, ки аз алами зиёду гиряи пайваста 
чашмаш хира гашта буд, парастори ягонаи Умар шуд. Ва агар 
дар ин шабурўз Бурњон намебуд, Умар намедонист, ки сар ба 
куљо занад...

...Усто Ќодир сари мардї иморатро рост кард: ба мадади ин 
ду писар, ки ду боли расо барин ўро парвоз медоданд, иморатро 
чўбкорї кард; сияњпўшу кањгил кард, андуд, дару тирезаашро 
шинонд ва дастмузд нагирифта, бо Умар хайрбод кард ва ба уме-
де, ки боз ба дидор мерасанд, аспашро аз дарвоза љилав кашида 
баровард.

Бурњону Умар ваќти видоъ монанди ду марди бузург њамди-
гарро ба оѓўш кашиданд, вале мисли ду тифл гиристанд.

